
N'OOI’H naya cantyja 'naa- Jesucristo na seiljeii Mateo

Nn'a™ tsjaa™ na tuiifie Jesucristo
(Lc. 3:23-38)

1Luaa n'oom na matseijndaa'fiena’ tsjaa” nn'a” na tuiifie Jesucristo, na wjaac'oomna'
David fiequio Abraham na jndyowicantyjoo' joona na tue'cafioomna' jom.

2 Abraham, jom tsotye Isaac, Isaac tsotye Jacob, Jacob tsotye Judd fiequio ntyjee
tsa"'fiee”. 3Juda fiequio yuscu na jndyu Tamar, ndana Fares fiequio Zara. Fares tsotye
Esrom, Esrom tsotye Aram. 4 Aram tsotye Aminadab, Aminadab tsotye Naasén, Naasén
tsotye Salmén. > Salmén fiequio yuscu Rahab, ndana Booz, Booz fiequio scoom'm Rut,
ndana Obed, Obed tsotye Isai. ©Isaf tsotye David tsa" na tyoluiifie rey, David to'fioom

scuu' ts'oo Urfas, t'oom ndana Salomén.
7 Salomén tsotye Roboam, Roboam tsotye Abias, Abias tsotye Asa. 8 Asa tsotye Josafat,

Josafat tsotye Joram, Joram tsotye Uzias. ° Uzias tsotye Jotam, Jotam tsotye Acaz, Acaz
tsotye Ezequias. 10 Ezequias tsotye Manasés, Manasés tsotye Amon, Amoén tsotye Josias.
11 Josfas tsotye Jeconias fiequio ntyjee tsa®'fiee”. Joona tuiindyena tiempo quia ty'e
nn'a® Israel na praso ndyuaa Babilonia nc'e na ticana®ndye nn'a" Israel ndia' fi'e® nn'a®
ndyuaa'fiee”. Ty'echo na"'fiee” joona na tyondye'ntjomtye"na.

12Jnda teinom na ty'echo nn'a® Babilonia nn'a® Israel ndyuaana, tuiifie jnda Jeconias
ndyuaa'fiee”. Jndyu tsa™'fiee” Salatiel, Salatiel jom tsotye Zorobabel. 13 Zorobabel tsotye
Abiud, Abiud tsotye Eliaquim, Eliaquim tsotye Azor. 14 Azor tsotye Sadoc, Sadoc tsotye
Aquim, Aquim tsotye Eliud. 15 Eliud tsotye Eleazar, Eleazar tsotye Matdn, Matan tsotye
Jacob. 16 Jacob tsotye José, José saa' Marfa. Ndo' Marfa'fiee” na seincue® Jesds na
cwiluiifie Cristo.

17 Jndaa' canchoo'fiequiee ndii' tsjaa” na jndyowicantyjoo', jna"na' Abraham, tue'-
canoomna' hasta David. Ndo' cwiiche” canchoo'fiequiee ndii' tsjaa® na jndyowicantyjoo',
jnana' David, tue'cafioomna' tiempo quia na ty'e nn'a® Israel na praso ndyuaa Babilonia.
Ndo' cwiiche” canchoo'fiequiee ndii' tsjaa na jndyowicantyjoo', jna"na' quia ty'echo
nn'a® Babilonia nn'a" Israel, tue'cafioomna' hasta xje" na tuiifie nquii na cwiluiifie Cristo.

Luaa waa na tuiifie Jesus
(Lc. 2:1-7)

18 Luaa waa na tuiifie Jesucristo. Quia waache" fiomcaa' tsofiee™ Marfa fiequio José,
ndo' cwii tjooche™ na nntjomndyena, teitquioo' na majndeiifie Marfa cantyja najndeii
Espiritu Santo. 19 Ndo' José, tsa” na nluiifie saa' Marfa, jom ts'a® na fiequii'che®
tyocantyjaa' ts'om na nts'aa yuu na maty'iomyana'. Tical'ue ts'oom na nlui'jnaa™'fie
tsan'fiee”, jo' chii seitioom na cwe' flemaa™ nntyuii' fiomca. 20 Yoche" na luaa'
matseitioom, tsoom'm ndaa na teitquioo'fie cwii dngel cwentaa' Ty'oots'om nnoom. Tso
tsan'fieem:

—'U José na cwiluiindyu' tsjaa® David na jndyowicantyjoo' tinty'ue' na nnco'fiom'
Marfa na nluiifié scu'. Ee cantyja najndeii Espiritu Santo jo' na jndeiifié. 21 Nntseincue®
cwii yu'ndaa na tsa"s'a. Ndo' 'u nntseicajndyu' juu Jesis. Ee na tseixmaa" na
nncwji'n'maa"ié nn'a® na m'a" cantyja 'naa™'a”. Nntseicanoom'm jna® na la'xman
na"'fiee”.

22 Cha'tso nmei™' tuii cha catseicandaa'fiena' fi''oom na seinei” Ty'oots'om fiequio
f''oom 'ndyoo profeta. 23 Tso tsa"'fiee™
Quen'yo' cwenta, nndeiifie cwii yuscundyua.

Nntseincue” cwii tyochjoo ndo' njndyu Emanuel.
N'oom Emanuel matsona': Ty'oots'om m'aa® fi'e"ndyo jaa.

24Jnda nalcwii ts'om José na tsoom'm ndaa, quia jo' seicanaa” fi'oom na sa'ntjom dngel
cwentaa' Ty'oots'om, to'fioom Maria na scoom'm. 25 Saa ticatjomndyena na mandifioom'

hasta quia jnda seincuii scoom'm yu'ndaa'fiee”. Quia jo' José seicajiioom yu'ndaa'fiee”
Jesus.

2

Nn'a" na jndo' n'om ty'ena Belén

1 Ncuee na tyom'aa” Herodes rey, tuiifie Jesds tsjoom Belén ts'ondaa Judea. Luaa tuii,
tquie'cafiom nn'a® na jndo' n'om Jerusalén, na jna® jo ndo' na macalui' fie'quioom'.

2Tyota'x'eendyena:

—;Yuu m'aa® nque” na tuiifié rey cwentaa nn'a® judios? Ee ja jnda nty'iaaya na
teitquioo'fie caxjuu cwentaa™'a” na ndicwa” m'aa"ya ndyuaaya jo ndo' yuu na macalui'
fie'quioom'. Jo' na tquigoya na nlat'maa”'ndy¢ jom.

3 Quia na jndii Herodes fi'oomwaa!, jee" seifi'ee™'fiena’ jom ndo' mati cha'tso nn'a"
Jerusalén. 4Jo' chii seitjoom cha'tso ntyee na cwiluiitquiendye, fiequio nn'a® na m'an
tsjoom'fiee™ na cwit'moo® ljeii na tque” Moisés. Ndo' tax'eefié ndaa na"'fiee” yuu tsona'
na nluiifie juu na cwiluiifie Cristo. > Na"'fiee” jluena nnoom:

—Ndi', matso ljeii na tsjoom Belén ts'ondaa Judea, jo' jo' nluiifié. Ee luaa waa na seiljeii
profeta:

6'0 nn'a” tsjoom Belén, ts'ondaa Juds,

mei"chjoo ticju'cjena' tsjom'yo' quii'ntaa® njoom nt'ma® cha'waa ts'ondaa juda.
Ee quii'ntaa™'yo' nlui' cwii ts'a” na nluiitquiefie

na nnteix'ee nn'aa"ya Israel.

7Quia jo' cwe' nty'iu tquee™'fie Herodes nn'a” na jndo' n'om na jna” jo ndo' na macalui'
fe'quioom'. Tcuu tcuu tax'eefié ndaana 'fiee” xje'fiee” na tei'tquioo'fie caxjuu. 8 Jnda
jo' jioom joona na c'oona tsjoom Belén. Tsoom ndaana:

—Catsa'yo', ndo' cata'x'ee'jndaa'ndyo' yuu m'aa» tyochjoo'fiee”. Ndo' quia na jnda
jliu'yo' jom, quiola'candii'yo' ja, cha mati ja nncjo, nntseit'maa®'ndyo jom.

9 Na"'fiee", quia na jnda jndyena fi'om'ndyoo rey Herodes'fiee" mana ty'ena. Ndo'
juu caxjuu na tei'tquioo'fie ndaana na ndicwa® m'a"na ndyuaana jo ndo' na macalui'
fe'quioom!, tjajndyeena' jo ndaana hasta tue'cafioomna' ndyeyu yuu na m'aa ty-
ochjoo'fieen. 10Jee" tjawee' n'omna quia nty'iaannda'na caxjuu'fiee”. T'man tquiaana' na
neii"na. 1! Quia ty'equie'na naquii' w'aa, nty'iaana juu tyochjoo fiequio tsofiee” Marfa.
Ty'ecata'na cantyena na tyola't'maa®'ndyena jom. Tjeii'na 'na® na jnda na cwilei'chona.
L'ana naya jom s'om caja” ii'e" suu ndo' i'e” nasei cachi na tuiina' fi'e” ntsuee' ts'oom
mirra. 12]Jnda chii cwiiche™ nato ty'elcwee'na ndyuaa tsjoomna ee s'aa Ty'oots'om na
tsoona ndaa, jo' na seijndo'na' n'omna na tic'oolcwee'na na m'aa" Herodes'fieen.

Cwilei'nomna, cwi'oona ndyuaa Egipto

13 Jnda na jlui' na"'fiee”, teitquioo'fie cwii dngel cwentaa' Ta Ty'oots'om nnom José
xje na tsoom'm ndaa. Tso dngel'fiee™ nnoom:

—Quicantyja', cja'n'oom' tyochjoo fiequio tsofniee”. Calei'nom'yo', catsa'yo' ndyuaa
Egipto, ndo' jo' jo' c'om'yo' hasta xje” na nntseicandiiya. Ee nl'ue Herodes tyochjoo na
nntseicue™'e” juu.

14 Quia jo' teicantyjaa®, ndo' cwe' natsjom tjafi'oom tyochjoo fiequio tsondyee. Ty'ena
Egipto. 15Jo' jo' t'omna hasta na tue' Herodes. Na tuii na luaa' seicandaa'fiena' ii'oom'
Ty'oots'om na tyofiequiaa profeta. Matsona': “Tjeii'a Jndaaya na m'aa" ndyuaa Egipto.”

Herodes sa'ntjoom na cwje tyocanch'u

16 Juu Herodes, jnda na ljeii® na joo nn'a® na jndo' n'om ticala'fi'oom'ndyena jom,
seiw'iiyayaa®. Jfiloom sondaro tsjoom Belén ndo' cha'waa ndioche” yuu na m'a» nn'an.
Sa'ntjoom na cala'cwjee nan'fiee” cha'tso tyonch'u na we ndyuu ndo' na cjeti m'a®. Ee
laa'ti' tjeii"'e" cwenta cwanti xuee na teitquioo'iie jndyee caxjuu'fiee” cantyja 'naa™'
f'oom ndyuee nn'a” na jndo' n'om. 17 Ndo' na luaa' s'aa”, seicandaa'fiena' i'oom'

Ty'oots'om na seiljeii profeta Jeremias. Ee seineii® fi'oom tjanoom' chiuu seichjoo'na'
n'om yolcu judias tsjoom Belén na jla'cwjee sondaro ndana. 18 Tsoom:

Teic'uaa naquii' tsjoom Ramd na cwityuee londyee yocanch'u.

Jndeii cwila'xuaana,

cwityueena cantyja 'naa® ndana

mei" taleiquiaana' na nnjoomna, ee tja ndana.

19Jnda na tue' Herodes, quia jo' teitquioo'fiennda' dngel cwentaa' Ty'oots'om nnom
José xje" na tsoom'm ndaa. Ndicwa” m'a"na ndyuaa Egipto.

20 Tso nnoom:

—Quicantyja', cja'fi'oom' tyochjoo fiequio tsofiee”. Tsalcwe'yo' ndyuaa nn'an Israel.
Ee jnda tja nn'a® na fiel'uee'ndye na fe'cala'cuee' jom.

21 Quia jo' teicantyjaa, tjafi'oom tyochjoo fi'e" tsondyee. Ty'elcwee'na ndyuaana
ndyuaa Israel. 22Joo ncuee'fiee” m'aa® Arquelao ts'iaa” ts'ondaa Judea yuu na tyotsa'n-
tjom tsotyee® Herodes. Saa quia na jndii José na ljo', t'oom na nquia™'a” na nncja” Judea.
Mati s'aannda' Ty'oots'om na tsoom'm ndaa na tancja® jo' jo'. Jo' chii tjaa cwiiche®
ntyja, ts'ondaa Galilea. 23 Tjaa® cwii tsjoom na jndyu Nazaret. Jo' jo' ljoo'fié. Na tuii
na luaa' seicandaa'fiena' ii''oom' Ty'oots'om na tyofe'quia profetas na nntseicajndyuna’
Jesus ts'a® Nazaret.

3

Juan mariequiaa® fi'oom ndaa nn'a® jo ndo' yuu tjaa nn'a” c'om
(Mr. 1:1-8; Lc. 3:1-9, 15-17; Jn. 1:19-28)

1'Tue'ntyjo xuee na teitquioo'fie Juan, too™'o" na tyotseits'oomfié nn'a". Tyofiequiaa®
f'oom ndaana ts'ondaa Judea jo ndo' yuu tjaa nn'a" c'om. 2 Tyotsoom:

—Calcwe' n'om'yo' ee juu na matsa'ntjom Ty'oots'om mandyocwje'cafioomna' 'o.

3 Cantyja 'naa" Juan'fiee™ na tyotseinei® profeta Isafas, tsoom:

M'aa" cwii ts'a” jo ndo' yuu tjaa nn'a® c'oom na jndeii matseinei® ndaana. Matso
tsan'fiee™

“Calajndaa'ndyo' naquii' n'om'yo' cha'cwijom cwii nato na juu jo' nndyocwje'cafioom
nquii na cwiluiifie na nntsa'ntjom 'o.

Cata'ndyo'xcwe'yo' cha'cwijom na cwilayo'yo' nato na niioom.”

4Juan'fiee” tyocwe liaa na tuii fiequio soo' camello. Tyochu'tye® tsia™'a” fiequio cwii
tja", Ndo' nantquie na tyocwaa™'a® calcaa ntyue' fiequio tsiom' jndaa. >Ndo' jndye nn'an
tsjoom Jerusalén fiequio nn'a” na m'a” cha'waa ts'ondaa Judea ndo' mati nn'a” na m'a»
cantsu 'ndyoo jndaa Jorddn, tyo'oona na m'aa. ¢ Seits'oomfié joona ts'om jndaa Jordan
jnda na lcwe' n'omna jnaa™na.

7 Saa quia na nty'iaa™'a” na jndye nn'a® fariseos fiequio saduceos tquiona na m'aa® na
fe'cwits'oomndyena, quia jo' tsoom ndaana:

—'0 cwiluiindyo' cha'na canduu na cwilei'nom'yo' na nquiaayo' na nnt'uiiwi'na'
jooyo'. Ee 'o cwinquio'yo' na m'aa“ya na nquia'yo' na nntseiw'ii Ty'oots'om 'o. ;'Nee®
t'mo" ndaa'yo' na waa na nndaa nlui'n'maanndyo' nawi' na quia nndyo? & Ca'ndye'yo' na
tis'ando' cal'a'yo' yuu na ya, quia jo' m'mo"na' na mayuu'che cwilcwe' n'om'yo'. ®Mein
ticalas'andyo' che"ncjo'yo' naquii' n'om'yo' na nndu'yo'": “Jaa tjaa na teincuu' nacjooya
ee Abraham cwiluiifié weloo welooya.” Candye'yo' nntsjoo, meii® cwe' ljo'meii® nndaa
nntseicwaque” Ty'oots'om na nluiindyena' tsjaa® Abraham na jndyowicantyjoo', quia jo'
n'ndiina' 'o. 10'0 matseijomna' cha'cwijom n'oom na tis'a ta cwil'a. Ndo' manquiu'yo’
n'oom na tical'a ta naya, maxje" nnt'uana'. Ndo' xe" jnda t'ua n'oom'fiee” nntioom nn'a"
joona' quii' chom. Maluaa' matseijomna' nnts'aa Ty'oots'om fi'e"ndyo' 'o xe" tical'a'yo!
yuu na ya. 11Ja mayuu' matseits'oo™ndyo 'o fiequio ndaatioo ee na cwilcwe' n'om'yo'.
Saa mandyontyjo nque™ na nntseits'oomfié 'o fiequio Espiritu Santo naquii' n'om'yo'
ndo' fiequio chom. Nque™ t'mati tseixmaa®, nchiiti ja. Mei" ticatseixma®ya na cwe' ja
nnt'uiya lcoom'm na nilequiaya joona' na nfijoom. 12 Jnda jaawindyoo' na nntu'xe"ndyo'



Mateo 3:13 4 Mateo 4:11

ee laxmar'yo' cha'cwijom lquee™ na ndicwa® cwajndii. Luaa ts'iaa" cantyja 'naa™' lquee™.
Matseicueefie ts'a” lquee™ hasta na nlju'ii'e”. Jnda chii nntseiwee” lquee” na ya naquii'
w'aa. Saa nchuaa'na' njioom chom. Maluaa' matseijomna' na nnts'aa Ty'oots'om. Nn'a»
na ya cwil'a maco'floom joona saa nn'a” na tis'a cwil'a, nntseicoom joona fequio chom
na tijoom canduu'.

Teits'oomnie Jesus
(Mr. 1:9-11; Lc. 3:21-22)

13 Quia jo' jna" Jesus ts'ondaa Galilea, tjaa" jndaa Jordan na nntseits'oomiie Juan jom.
14 Saa tifie'nquiaafie Juan na caluii na ljo'. Tsoom:

—Cwa jnda tyje'cafioom' ja na catseits'oomndyo 'u meii® na matsona' na 'u catseit-
s'oomndyu' ja.

15T'0 Jests, matsoom nnom:

—Je' quiaandyu'to' na caluii na ljo'. Ee maca®na' na laa'ti' calacandaa'ndyo cha'tso
cantyja na maty'iomyana'.

Ndo' tancuee' Juan. !¢ Jnda na teits'oomie Jesuds, jluee™e” quii' ndaa. Ndo'
seicanaa™ena' tsjo'luee. Nty'iaa™'a" Espiritu na cwiluiifie Ty'oots'om ndyocue cha'cwi-
jom catu'. Jndyocaljo nacjoom'm. 17 Ndo' nandye cafioom'luee teic'uaa na seinei”
Ty'oots'om. Tsoom:

—Luaarie Jndaaya na jee” candya' ts'oo". Cantyja 'naa™' jom mafiequiaana' na neiya.

4
Ne'que® tsa®jndii xje" Jests
(Mr. 1:12-13; Lc. 4:1-13)

1Jnda jo' tjafi'oom Espiritu Santo Jesus jo ndo' yuu tjaa nn'a” c'om. Jo' jo' tyoquenfie
tsa"jndii na nnts'aa xje" jom.

2Tyom'aa" wen'aa®” xuee ndo' wen'aa" tsjom ticwaa™'a, jnda chii jndyo na fiejnoom'm.
3Ndo' tyje'canioom tsa”jndii na mach'ee xje" nn'a". Tso nnoom:

—Xe" mayuu'che” cwiluiindyu' Jnda Ty'oots'om, cwa catsa'ntjom' ljo'meii” na catse-
icwaque"na' tyoo' joona' na nlcwa'.

4T'o Jesus:

—Ja xocats'aa na ljo' ee waa ljeii 'naa™' Ty'oots'om na matsona': “Nchii cwe' cantyja
'naa"' tyoo' na wando' ts'a", saa cantyja 'naa” cha'tso fi'oom na mafiequiaa Ty'oots'om.”

5Jndajo' tjai'oom tsajndii Jests Jerusalén tsjoom nalju' cwentaa' Ty'oots'om. Tquee®
juu xquen tsiu' wats'om t'man. ¢ Tsoom nnom Jesus:

—Xe" mayuu'che” cwiluiindyu' Jnda Ty'oots'om, cwa cju'ndyu' jo nacje. Ee luaa matso
fi'oom 'naa™'a™:
Nquii Ty'oots'om niiequiaa” 'u luee angeles cwentaa™'a” na cal'ana cwenta 'u.
Ndo' nntyjee' lueena 'u
cha tincjaacafijom ljo' nc'e'.

7Quia jo' t'o Jesis nnom, tsoom:

—Ja tijoom cats'aa cha'na matsu' luaa' ee mati waa cwiiche" ljeii 'naa™' Ty'oots'om na
matsona': “Tintsa' xje” Ta Ty'oots'om cwenta'.”

8Jnda chii tjai'oom tsajndii Jesus cwii sjo nandye. Jo' jo' t'moo™ nnom cha'tsoti n'iaa®
t'ma® nam'a” nn'a” tsjoomnancue, fiequio na t'ma” matseit'maa®'fiena' joo. °Ndo' tsoom
nnom:

—Cha'tso nmei™' nntigo 1'o' xe™ nlco' xtye' na nntseit'maa®'ndyu' ja.

10Ndo' t'o Jestis nnoom, tso:

—Quindyoo' nacafiomya 'u Satands, ee ii'oom' Ty'oots'om na teiljeii matsona': “Cat-
seit'maa"'ndyu' nquii Ta Ty'oots'om cwenta', ndo' macanda nnom nque® candi'ntjom'.”

11 Quia jo' 'ndii tsa"jndii jom. Ndo' tquie'cafiom angeles, tyondye'ntjomna nnoom.

Mato' Jests ts'iaa™ 'naa™'a" ts'ondaa Galilea
(Mr. 1:14-15; Lc. 4:14-15)

12 Quia jndii Jesus na jnda mam'aa® Juan praso, tjalcwee'e” ts'ondaa Galilea. 13 Tjaan
tsjom'm Nazaret, saa taticaljoo'fié jo' jo'. Tjaa™ na nljoo'fié tsjoom Capernaum na
m'aa"na' 'ndyoo ndaaluee. Jo' jo' ndyuaa cwentaa nn'a® tmaa™' Zabulén fiequio Neftali.
14Ndo' joo ndyuaa'fiee” tyom'aa” cha nntseicandaa'fiena' fi'oom na seiljeii profeta Isafas,
matsona':
15 Nntseixueefiena' jo ndaa nn'a” na m'a® ndyuaa cwentaa' Zabulén ndo' jo ndaa nn'a"

na m'a” ndyuaa cwentaa' Neftali.
Nntseixueefiena' jo ndaa nn'a® na m'a" ndyuaa 'ndyoo ndaaluee,
flequio ndyuaa xndyaa' jndaa Jordan,
fequio ts'ondaa Galilea yuu na m'a” nn'a" na nchii nn'a" judios.
y

16 Nan'fiee” m'a"na nacje 'naa™' najaa“fie,
saa je' je' jnda teitquioo' cwii na jee™ caxueefie jo ndaana.
Ndo' mati m'a"na na manchjena' joona na wi' cwitjoomna,
saa je' jnda seicaxueefiena' jo ndaana.

17Xjen'fiee™ jna"na' na to' Jesus na tyofiequiaa™ fi'oom. Tsoom:

—Calcwe' n'om'yo', ee juu na matsa'ntjom Ty'oots'om mandyocwje'cafioomna' 'o.

Ma'man Jesus fiequiee nn'a" na cwitjeii' calcaa
(Mr. 1:16-20; Lc. 5:1-11)

18 Xje" na mawinom Jesus 'ndyoo ndaaluee Galilea, ljeii” we nn'a" na fienquii ts'an
ntseinda, Simén, tsa” na jndyu Pedro fiequio Andrés tyjee tsa®'fiee”. Cwituee'na tsqui'
'maa™na ts'om ndaaluee ee nn'a” cwitjeii' calcaa joona. 1 Tso Jesus ndaana:

—Quiolajomndyo' fi''e"ndyo ndo' ja nnts'aa na nla'tjom'yo' nn'a" tachii cwe' calcaa.

20 Joona mafnoom' 'ndyena nlqui' 'naa™na, ty'ela'jomndyena fi'e"fié.

21Ndo' na tja tjatyee ljeii” cwiiche” we ts'a®, ntseinda Zebedeo na'fiee”, Jacobo fi'e"
tyjee" Juan. Njomndyena ts'om w'aandaa. Cwila'yona nlqui' 'naa"na fiequio tsotyena
Zebedeo. Quia jo' t'ma” Jesus joona. 22 Ndo' mafioom' 'ndyena w'aandaa fi'e" tsotyena,
ty'elajomndyena n'e"né.

Jestis ma'moo” ndaa jndye nn'a®
(Lc. 6:17-19)

23 Tyomanom Jesus cha'waa ts'ondaa Galilea. Tyo'moo" ndaa nn'a” naquii' lan'om
'naa"na. Tyofiequiaa® fi'oom naya cantyja na matsa'ntjom Ty'oots'om. Ndo' tyotsein'-
maa® nn'a” cha'tso nnom ntycu na wiina. 24 Ndo' t'om fi'oom cantyja 'naa™'a” cha'waa
ndyuaa Siria. Na"'fiee® tquiochona cha'tso nn'a"wii na m'aa” na cwitjoom jndye nnom
ntycu flequio na maquiina' joo. Mati fi'ee” nn'a® na cwilei'cho jndyetia joo, fi'ee" nn'a” na
maleifi'oom tycuwee', ndo' fi'ee™ nn'a" na cwitjoom tycutquee®. Sein'maa® joona. 25 Jo'
chii t'ma” ntmaa™' nn'a” ty'entyjo naxee'e”. Jna® na"'fiee” ts'ondaa Galilea, fi'e” nn'a®
ndyuaa njoom Decapolis, fi'e" tsjoom Jerusalén, fi'e” ts'ondaa Judea, ndo' xndyaa' jndaa
Jordan.

5

Jests mariequiaa™ fi'oom na wacatyee” cjoo' ta
1Quia nanty'iaa' Jesds na jndye nn'a®, tjawaa® cwii ta. Jnda na tjacjom, ty'entyja' nn'an
na cwila'jomndye fi'e"fié. 2 Too"'o" na t'moo® ndaana.

Nmeii® mafiequiaana' na neii® nn'a»
(Lc. 6:20-23)
3 Tsoom:
—Mafiequiaana' na neii” nn'a” na cwila'ng™' na nty'iaandye jo nnom Ty'oots'om, ee
na"'fiee” cwila'jomndyena cantyja na matsa'ntjoom.
4 ’Mafiequiaana' na neii® nn'a® na chjoo' n'om cantyja jnaa"na, ee quia nfiequiaa
Ty'oots'om na t'ma” n'omna.

5’Mafiequiaana' na neii” nn'a” na cwituee'ndyecje jo nnom Ty'oots'om ee nndaana na
nnc'omna tsjoomnancue xco.

6 ’Mafiequiaana' na neii® nn'a” na m'a"na cha'cwijom na fie'jndo'na ndo' fie'cwena
ee na ntyjaa' n'omna na nndaa nl'ana yuu na maty'iomyana'. Ee candaa'ya niiequiaa
Ty'oots'om na cwicantyjaa' n'omna.

7’Mafiequiaana' na neii” nn'a® na m'a" na wi' n'om nc'iaa, ee nnc'oom Ty'oots'om na

et .
wi' ts'oom joona.

8 'Maflequiaana' na neii® nn'a® na lju' naquii' n'om, ee nnty'iaa ndaana nquii
Ty'oots'om.

9’Mafiequiaana' na neii” nn'a® na cwita'ya nc'iaa na cwila'ntja'ndye, ee nntseicajndyu
Ty'oots'om joona ntseinaa®.

10’Manequiaana' na neii® nn'a” na cwintyjo nc'iaana joona nc'e na m'a"na cantyja na
maty'iomyana', ee la'xma® na"'fiee” cantyja na matsa'ntjom Ty'oots'om.

11 ’Mafiequiaana' na nei"'yo' quia na cwila'jnaa™' nn'a" 'o, ndo' quia cwita'wi'na 'o
ndo' cwituee'na cha'tso nnom fi'oomwi' nacjo'yo' na cwe' cantu nc'e na m'a*'yo' cantyja
'natya. 12 C'om'yo' na t'ma® n'om'yo' ndo' catseicwaljoo'tina' na nei"'yo' ee t'ma® naya
cwenta'yo' cwiwiwe cafioom'luee. Ee malaa'ti' tyolei'ntyjo nn'a” profetas na tyofie'quia
f'oom' Ty'oots'om tandyo xuee, cwii tjooche® na nntjom' 'o nawi'fiee.

Cwiluiindyo tsjaa™'chje™' ndo' chom
(Mr. 9:50; Lc. 14:34-35)

13710 cwiluiindyo' tsjaa™'chje™', saa xe" na jnda jlui' na chjen'na', ;ljo' fi'en cwii
nleichje"'nnda'na'? Mei"chjoo tjaa yuu cwii nleil'uena', jo' chii cwe' cwitye"nquiee'
nn'a® ndo' cwicandyuena joona'.

14710 cwiluiindyo' chom na cwiwixuee jo ndaa nn'a® tsjoomnancue. Cwii tsjoom na
wacatyee” xque® ta, xocandaa nncwanty'iu juuna'. 15 Mati xotseicw'aa ts'a® cwii xjocanti
ndo' nncwjaa'fieyom juuna' nacjee' ts'oom castom. Maxje" nntseintyja ts'a” juuna'
cha ya nntseixueena' ndaa cha'tso nn'a” na m'a" naquii' w'aa. 1¢ Malaa'ti' c'om' 'o na
calaxueendyo' ndaa nn'a" cha nla'ng"'na na cwil'a'yo' cha'tso nnom na maty'iomyana'.
Ndo' cantyja 'na"'yo' nla't'maa"'ndyena Tsotye'yo' na m'aa” cafioom'luee.

Ma'mg" Jests cantyja 'naa™ ljeii na matsa'ntjomna'

17 Mati tso Jesus:

—Ticala'tiuu'yo' na jndyoo na nntseityuii'a chiuu waa na t'man ljeii na tque® Moisés,
mei” 'oom' Ty'oots'om na tyofie'quia profetas. Jndyoo na nntseicandaya joona' cha
nlei'tquioo' chiuu waa na mayuu'che” fie'cat'moo®na'. 18 Ee mayuu'che” nndye'yo'
nntsjoo, yoche" na ndicwa® waa tsjo'luee fiequio tsjoomnancue, xoca'ndiina' mei"cwii
ljeii cachjoo na ndii'na' naquii' ljeii na tque™ Moisés, hasta xje” jnda jlui'ljuu'n'e™na’.
19 Nc'e na luaa', mei"cwi'fiee"chen ts'a® na titseicanda cwii fi'oommeii® na cachjoona',
ndo' ma'moo" ndaa nc'iaa™'a® ya meii® tila'candana juuna', tjaa yuu l'uefié cantyja
na matsa'ntjom Ty'oots'om. Saa 'fiee® juu na matseicanda n'oommeii® ndo' naljo'
ma'mo™ na cal'a nc'iaa', juu matseijndaa'fiena' na t'ma” l'uefie cantyja na matsa'ntjom
Ty'oots'om. 20Jo' chii candye'yo' nntsjoo, xe™ tilacandaa'ndyo'ti'yo' jo nnom Ty'oots'om,
nchiiti na cwil'a nn'a® fariseos fiequio nn'a" na cwit'moo* ljeii na tque™ Moisés, quia jo'
xonndaa ntsaquiee'ndyo' cantyja na matsa'ntjoom. Macana' na 'o nncwinom'ti'yo' na
ya nl'a'yo' nchiiti cha'na cwil'a na"'fiee”.

Ma'mo* Jesus na tila'wjaaya nc'iaaya
(Lc. 12:57-59)

21710 jnda jndye'yo' fi'oom na tyolue nn'a” ndaa welooya na matsona': “Tintseicue'
x'ia' ndo' mei"cwi'fiee"che® ts'a" na nnts'aa na ljo', maxje” nnt'uiitye™na' juu.” 22Jo' chii
nndye'yo' nntsjoo, meii"® cwe' na nntseiw'ii ts'a” x'iaa' maxje" nnt'uiitye"na' jom. Ndo'
meincwi'fiee"chen ts'a” na matseinei fi'omjnaa™ nnom x'iaa', maxje" nntu'xe"” nn'a®

na cwiluiitquiendye wats'om t'ma® juu. Ndo' meicwi'fiee"chen ts'a” na nntseijoom'iie
quioo' x'iaa', maxje" matsona' na nntioomfié juuna' naquii' chom b'io.

23’Jo' chii quia na ma'tioo' 'na® jo nnom tio na mafiequiaa' cwentaa' Ty'oots'om,
ndo' xe" juu xje"'fiee” macjaafijoom' ts'om' na tiya m'aa” x'ia' ii'e"ndyu', 24 quia jo'
ca'ndii' 'na™ jo' jo', chii cja', catsa'jndyee' na caljoyaandyo' ii'e" x'ia'. Ndanquia, chii
candyo'nnda' na nfiequiaa' cwentaa' Ty'oots'om.

25’Yoche™ na ndicwa” wanaa”, que"ndyu' na caljondyo'ya'yo' i'oom na maleichuuna'
'o n'e" x'ia' cha tints'aana' na juu ts'a” na m'a"'ntiaa'ndyo' i'e"fie nntseiquioom 'u I'o
jwe. Ndo' jwe'fiee" nflequiaa® cwenta 'u luee sondaro, Ndo' joona mana nntuee'na 'u
w'aancjo. 26 Mayuu'che® matsjoo njom', xocalui' jo' jo', hasta quia na jnda tiom'n-
chaa'ndyu'.

Tiya na matseiquee™ ts'om ts'a" x'iaa™'an

2770 jnda jndye'yo' f'oom na tyone'quia nn'a® na matsona': “Tijoom xuee
nnc'oom'ya' ii'e" cwiiche® ts'an.” 28 Saa nndye'yo' nntsjoo, mei"cwi'fiee"chen ts'a” na
cwe' manty'iaa' cwii yuscu na matseiquee ts'oom juu, maxje® matsona' na mam'aayaa®
i'enfie ee na luaa' matseitioom.

29 'Macwe' jo' xe” cantyja na manty'ia' wjaafi'oomna' 'u na matsei'tjoondyu' nnom
Ty'oots'om, que™' che™nncu' xje® cha'cwijom na macwji' ts'om njom' ndo' matquie'
juuna' cha taxocatseitjoondyu'ti'. Ee flecuaa meii® na tacandaa'ndyu' saa nncu' nlui'n'-
maa"ndyu'. Ndo' xe" tifie'que™' che™nncu' xje" cantyja 'na®', meii® na candaa'ndyu'
fie'c'oom!, meirchiuuche” b'io nncju'na' 'u. 39 Ndo' xe" wjaafi'oomna' 'u na mat-
sei'tjoondyu' nnom Ty'oots'om jnaa®™ ts'o' ntyjaya, que™ che"nncu' xje” cha'cwijom na
matyjee' ndo' matquie' juuna' cha xotseitjoondyu'ti'. Ee fiecuaa meii" na tacandaa'ndyu'
saa nncu' nlui'n'maa®ndyu'. Ee xe" tique™ che"nncu' xje" cantyja 'na®', meii® na
candaa'ndyu' fie'c'oom', maxje™ nncju'na' 'u b'io.

Ticato™'ndye nn'a” na jnda t'unco
(Mt. 19:9; Mr. 10:11-12; Lc. 16:18)
31’Mati waa fi'oom na tyofiequiaa Moisés na mei®cwi'fieeche” ts'a® na matseityuii'

ljeii 'naa®' fi'e” scuu', tsa"'fiee” nnoom'm na nluii ljeii cantyja na mato"'né fi'e” scoom'm.
32 Saa je' candye'yo' fi'oom na nntsjoo nnco. Mei"cwi'fiee"che ts'a® na matseityuii'
ljeii 'naa™' fi'em scuu', cwii na mei"nquia na s'aa scoom'm na nchii fiet'oomya fiequio
cwiiche” ts'a®, cha'cwijom nque” mach'ee" na c'oomya scoom'm fi'e” cwiiche® ts'a”. Ndo'
meicwi'fiee"che ts'a® na nncoco fi'e? yuscu'fiee”, matsona' na cwe' m'atyana.

Ma'mo" Jesus na tintjeii'a fi'oom jii' Ty'oots'om

33 'Mati jnda jndye'yo' fi'oom na tyolue nn'a® teiyo ndaa welooya na matsona':
“Tilque'tye™' fi'oom na ntyji'ya' na xondaa nntseicandaa'ndyu', saa f'oom na jnda
tquen'tyer!, catseicandaa'ndyu' juuna' nnom Ta Ty'oots'om.” 34 Saa je' nnco matsjoo
nndye'yo': Mei"cwii fi'oom tilque™'tye'yo' na nntjei'yo'yo' fi'oom jii' Ty'oots'om. Ee
jom tjacantyja na t'ma® cwiluiifié. Mati mei"cwii fi'oom tilque™'tye™'yo' na nntjei'yo'yo’
f''oom na ntyjii cafioom'luee, ee juuna' cwiluiifiena' ndio 'naa'a®, ndo' na ljo' nndu'yo'
matseijomna' na cwindu'yo' jii' Ty'oots'om. 35> Mei"cwii fi'oom tilque™'tye'yo' na
nntjei'yo'yo' fi'oom na ntyjii tsjoomnancue, ee juuna' m'aa"na' nacje 'naa™ Ty'oot-
s'lom. Ndo' na nndu'yo' naljo', matseijomna' na cwindu'yo' jii' Ty'oots'om. Ndo'
meincwii fi'oom tilquen'tye'yo' na nntjei'yo'yo' fi'oom na ntyjii tsjoom Jerusalén, ee
tsjoom'fiee” cwiluiifiena' tsjoom' nquii Ty'oots'om na matsa'ntjom. Ndo' na nndu'yo'
naljo' matseijomna' na cwindu'yo' jii' Ty'oots'om. 3¢ Ndo' mei®cwii fi'oom tilque™'tye™'
cjo' nncu' ee 'u tjaa ljo' tseixma™' na nntsa' na nleicanchii' oo nleintom meii" fie'cwii
sooxque®'. Macanda nquii Ty'oots'om nndaa nnts'aa® na ljo'. Jo' chii na nntsu'
f'oom'fiee” matseijomna' na matsu' jii' Ty'oots'om. 37 Quia na macwji'yuu'ndyu' cwii
f'oom ndo' matsu' na mayuu' juuna', cats'aana' na mayuu' fi'oom'fiee”. Ndo' quia na
matsu' na tiyuu', cats'aana' na tiyuu' fi'oom'fiee”. Ee cantyjati fi'oom na nntseicwaljo'ti'

na nntseijndeii' 'ndyo' hasta nntseitiuu' na nntsu' jii' Ty'oots'om, fi''oom'fiee” cwina®na'
na m'aa” nquii tsa”jndii.

Tical'ueendyo na nnjoom na cwita'wi' nn'a® jaa
(Lc. 6:29-30)

38710 jnda jndye'yo' fi'oom na tyolue nn'a" teiyo na matsona': “Cwaa® cwii nnom nawi'
mach'ee ts'a” fi'e” x'iaa™'a”, mati nleijndaa' na nntjom jom. Aa ts'omnnom x'iaa™'a®
seiquiee'fié, mati catjom jom. Aa tsei'n'om x'iaa™'a” tcoom, maxje” mati jom majo'ti
catjoom.” 39 Saa je' nnco matsjoo nndye'yo": Til'ueendyu' na nnjoom quia na maco'wi'
ts'a” 'u. Ee meicwi'fieechen ts'a” na mmei" nda' ntsma™' ntyjaya, mati ntyjatymaa®'
quiaa' na mmeii'e" nda'. 4° 'Nee" juu na maque® fi'oom nacjo' na fie'cuee' fi'oom
'u wats'iaa” fie'cwjee™'e” cotom', mati quiaa' na nncjaaf'oom liaaso'. 41 'Nee" juu na
mach'ee na jndei'na' cja' fi'e"fié na ncja'chu' xuu 'naa™'a® cwii kilémetro, cja' meii® we.
42 Ts'a” na maca™ 'na® njom', quiaa' nnoom, ndo' ts'a® na maco®, nchii nntsa' ndoo'
ticandi'.

C'oo"ya na wi' n'oo"ya nn'a® na jndoo jaa
(Lc. 6:27-28, 32-36)
43’Mati 'o jnda jndye'yo' i'oom na tyolue nn'a" teiyo, na matsona': “Catsa' na wi'

ts'om' x'ia' ndo' catseitaa' ts'om' ts'a® na jndoo' 'u.” 44 Saa je' nnco matsjoo nndye'yo':
Cal'a'yo' na wi' n'om'yo' nn'a® na jndoo 'o. Ndo' calanei"'yo' nnom Ty'oots'om
cantyja 'naa® nn'a” na cwita'wi' 'o. 45 Quia jo' nluiindyo' ntseinda Tsotye'yo' na m'aa®
cafioom'luee. Ee jom mach'ee” na manty'iaa' fie'quioom' 'naa™'a” nn'a" na ya nn'a"ndye
ndo' mati nn'a” na wi'ndye. Ndo' matseicuaa'a” yuu na m'a” nn'a” na cwil'a na
maty'iomyana', ndo' nn'a® na cwil'a na ticaty'iomyana'. 46 Ee xe” macanda nn'a® na wi'
n'om 'o, cwil'a'yo' na wi' n'om'yo', ;aa cwila'tiuu'yo' na cjaawee' ts'om Ty'oots'om? ;Aa
nchii majo'ti cwil'a nn'a” na cwito'fioom s'om cwentaa' gobiernom? 47 Ndo' xe" cwe'
ncjoondyo' cwifie'quia'yo' na xmanndyo', ;yuuwaa na jee” ya cwil'a'yo'? Ee malaa'ti'
m'a® nn'a® na tyoola't'maa™'ndye Ty'oots'om. 48 C'om'yo' na candaa' na wi' n'om'yo'
nn'a” cha'xje” nquii Tsotye'yo' na m'aa" cafioom'luee, candaa' m'aa” na candya' ts'oom
joona.

6

Ma'mon Jesus na cal'aaya jndye nnom naya

1’Quen'yo' cwenta quia na nl'a'yo' cwii nnom na maty'iomyana', nchii nl'a'yo' cwe'
cha na canty'iaa nn'a", ee xe” na ljo', tjaa'na” naya 'na"'yo' jo nnom Tsotye'yo' na
m'aa” cafloom'luee. 2 Cwe' nc'e jo' quia mache' naya cwii ts'a®, catsa' na fienncu'
ntyji', tintseixuaandyu'. Ee m'a® nn'a" na cwe' cwil'aya na ya nn'a"ndye. Cwi'oona
lan'om fiequio n'om nantaa c'uaa ndyueena na cwil'ana naya ndyefiee™, cha que® nn'a®
cwenta ndo' cala't'maa®'ndye nn'a” joona. Mayuu'che" nntsjoo nndye'yo', cwe' tomti
juu cantyja na cwila't'maa'ndye nn'a" joona, jo' na cwita'ntjomna. 3 Saa 'u je', quia
na mache' naya ts'a?, tica'mo™' na nljeii cwiiche® ts'a", meii" ts'a® na jee" ya fi'oom
f'erndyu'. 4 Cats'aana' na fienncu' ntyji' naya na mache'. Ndo' nquii Tsotye' na
manty'iaa™'a” ljo' mache' na cwe' nty'iu, jom nntseinoomié ljo' na matseitjoona' 'u.

Ma'mo* Jesus chiuu nlanaa®ya nnom Ty'oots'om
(Lc. 11:2-4)

5’10 quia na cwilanei™'yo' nnom Ty'oots'om, tal'a'yo' cha'na joo nn'a® na cwe'
cwil'aya na ya nn'a"ndye. Ee joona jee" ya nquiuna na jndoo'che” nn'a® cwimeinty-
jee'na, cwila'nei"na nnom Ty'gots'om naquii' lan'om ndo' jo nqui nantaa. Mayuu'che»
nndye'yo' nntsjoo, cwe' tomti juu na cwila't'maa'ndye nn'a” joonajo' na cwita'ntjomna.
6Saa'uje', quia matsei'nei™ nnom Ty'oots'om, cja'quie' naquii' wa', catseicu' 'ndyoots'a’,
ndo' catseinei™ nnom Tsotye' na m'aa" na titquioo'fie. Ndo' jom na noom'm meii"
titquioo'fié, nntseinoomfié ljo' na matseitjoona' 'u.

7’Quia na cwilanei"'yo' nnom Ty'oots'om, tandu'yo' fi'oom na fiejuu fiejuuna’, cha'xje"
quil'a nn'a" na ticata'jnaa™' Ty'oots'om. Ee joona cwila'tiuuna na jndye ndii' cwiluena,
jo' na mafiee”. 8'0 je' til'a'yo' cha'na cwil'a joona. Ee Tsotye'yo' ntyjiijndaa'né cwaan
'na® na maca®na' 'o cwii tjooche" na cwita®'yo' nnoom. ° Quia na cwilanei"'yo' nnom
Ty'oots'om, luaa candu'yo":
Tsotyaaya na m'aa™' cafioom'luee,
flequii'che” catseit'maan'fiena’ xue'.
10 Candyo cantyja na matsa'ntjom'.
Caluii cantyja na l'ue ts'om' nnom tsjoomnancue cha'xje" na macwiluii cafioom'luee.
11 Quiaa' nantquie 'na™ na macarna' ja xuee je'.
12 Catseit'ma” ts'om' ja natia na jnda l'aaya cha'xje” ji cwilat'ma” n'oo"y4 nn'a” na

cwila'tjoondye ndaaya.
13 Cateijndei' na ticjaachuuna' ja na nl'aaya yuu na ticatsa'ntjomna'.
Ndo' catseicandyaandyu' ja cantyja 'naa™ juu natia.
Ee cha'waa na yo na cwii wjaana' 'u cwiluiindyu' na matsa'ntjom', ndo' cwiluiindyu'
najndu’,

ndo' tseixma"' na catseit'maa™'fiena’ 'u. Amén.

147Xen 'o cwilat'ma® n'om'yo' nn'a® na cwila'tjoondye ndaa'yo', quia jo' mati Tso-
tye'yo' na m'aan cafioom'luee, nntseit'ma” ts'oom 'o na cwila'tjoondyo' nnoom. 15 Saa
xe" 'o ticalat'ma™ n'om'yo' nc'iaa'yo' na cwila'tjoondye ndaa'yo', quia jo' mati Tsotye'yo'
xocatseit'ma® ts'oom 'o jnam'yo' na waa.

Cantyja na nntsei'cwejndo'fie ts'a®

16’Quia na cwila'cwejndo'ndyo', til'a'ya'yo' na taquiomya ndaa'yo' cwe' cha na caliu
nn'a na ljo' cwil'a'yo'. Ee m'a” nn'a” na cwe' cwil'ayana taquiomya ndaana, cha ca'mon-
na' ndaa nn'a" na cwila'cwejndo'ndyena. Mayuu'che” nndye'yo' nntsjoo, cwe' tomti juu
na cwila't'maa'ndye nn'a” joona, jo' na matseinoomfiena' na cwila'cwe'jndo'ndyena.
17 Saa 'u je' quia matsei'cwejndo'ndyu', cwjaa'ndyu' nche®' xque™', cama™' njom', 18 cha
ticwitquioo' jo ndaa nn'a® na matsei'cwejndo'ndyu', macanda nquii Tsotye' na m'aa" na
titquioo'fié nlquee™ cwenta. Ndo' jom na noom'm meii® titquioo'fié, nntio'naa"fié 'u.

Jee® jnda naya 'naa®' ts'a" cafioom'luee
(Lc. 12:33-34)

19 Tilatjom'yo' 'na" na jndana' nnom tsjoomnancue yuu m'a® canty'ua na nla'ndaa'
joona', ndo' yuu na nlquii ch'mei®, ndo' yuu na nndaa nnc'ooquie' na“canty'ue na
nntjeii'na joona'. 20 Saa joo naya 'na"'yo' na quit'ma” n'om'yo' calatjom'yo' joona'
jo nandye cafioom'luee yuu na xocwa' canty'ua, mei® na nlquii ch'mei® ndo' mei®
na nnc'ooquie' na"canty'ue na nntjeii' joona'. 2! Ee yuu na cwila'we'yo' naya na
cwilatjom'yo', jo' jo' ntyjaa' n'om'yo'.

Ts'om nnom ts'a” tseixma®na' ldmpara
(Lc. 11:34-36)
22’Quia na mandi' i'oom na mayuu', matseijomna' 'u cha'na ts'a® na tquioo'ya na xuee
manty'iaa'. Ee quia matsei'ng®' fi'oom na mayuu'fiee” quia jo' mateijndeiina' cha'waa
na m'aa"'. 23 Saa xe" tifie'candi' fi'oom na mayuu', matseijomna' 'u cha'na ts'a® na tis'a
n'omnnom na m'aa” na nchjaa”'. Ee meii® na mandi' fi'oom'fiee” saa xe" tixocatsei'no™'
na mayuu' juuna', naquii' ts'om' matsei'xman' cha'cwijom na jaa"fiefi'e".

Xondga nndya'ntjoo"ya ndaa we patrom
(Lc. 16:13)

24 'Tjaa'na” 'fiee” juu na nndaa nndi'ntjomtye® nnom we patrom na fiejom. Ee
nnc'oom ts'a” na ticuee' ts'oom cwii patrom'fiee”, ndo' nnc'oom na wi' ts'oom cwiichen,
Oo nnts'aana' na nntseit'maan'fié cwii na"'fiee”, ndo' cwiichen til'uefie. Xe® na jee"
cwiquemndyo' na nla'tjom'yo' 'na” na nleityandyo' xocju'naa"iena' na nla't'maa"'ndyo'
Ty'oots'om, ee we ntyja nmei xondaa nndye'ntjom'yo' na fiejom.

Ty'oots'om mach'ee® cwenta ntseinaa®
(Lc. 12:22-31)

25 °Cwe' nc'e jo', nndye'yo' nntsjoo: Tanc'om'yo' na jee™ jndye m'aa™ n'om'yo'
na cwitando'yo' tsjoomnancue, ljo' na nlcwa'yo' oo na nncwe'yo', ndo' lia'yo' chiuu
nleitsaa™'ndyo'. Ee Ty'oots'om mantyjee" cantyjati na cwitando'yo' majndeiitiche na
cwe' nantquie na cwicwa'yo'. Mantyjee™ hasta cha'waandyo' 'o, majndeiitiche” na cwe'
liaa na cwicwee'yo'. 26 Que"'yo' cwenta cantyja 'naa" cantsaa na ma'ntyja jo nandye.
Jooyo' tjaa ljo' cwinomyo' na nntyjeendyeyo' na nla'weyo' nantquie na nleil'ue 'io cha.
Saa meii" na ljo', nquii Tsotye'yo' na m'aa® canoom'luee mafnequiaa® na cwicwa' jooyo'.
Ndo' 'o cajndandyo'ti'yo' ntyjee®, nchiiti cantsaa. 27 Mati jcwaa" cwiindyo' 'o nndaa
nnts'aa na nleitcoofieti cwe' na jee" jndye matseitiuu?

28 'Quia jo' jchiuu na jee" jndye m'aa™ n'om'yo' cantyja chiuu na nleitsaa®'ndyo'?
Quen'yo' cwenta, n'oom ljaa' quii' jndaa, ya cwiwijndana'. Nei®ncoo' cwiwaa' ljaa'.
Tiquil'ana' ts'iaa®, mei” tiquil'ana' tsa” na nluii liaana'. 29 Saa nndye'yo' nntsjoo: Juu rey
Salomén meii” jee” tyafié, ndo' tjacantyja na ya 'na® na tyoleichom, saa ticatseijomna'
na nei"ncoo' lia"'a” cha'na nei"ncoo' cwii ljaa'mei™'. 30 Ndo' xe laa'ti' matseichjoomfe
Ty'oots'om ljaa' quii' jndaa na niomna' xuee je' ndo' 'io cha nlcona', majndeiitiche®
ntyjee” chiuu nlcwee'yo' liaa, 'o nn'a" na ticala'yu'ya n'om'yo'. 31 Jo' chii tanc'om'yo'
na jee" jndye m'aa™ n'om'yo' na nndu'yo": “;Chiuu nl'aayoo na nlcwaa'a ndo' na
nncwaaya?” oo nndu'yo": “;Chiuu nl'aayoo na nleijndaa' liaaya?” 32 Ee fienquii'che®
nmei®' cwil'uee'ndye nn'a” na tic'om nacje 'naa Ty'oots'om. Saa nque" na cwiluiiné
Tsotye'yo' na m'aa® cafioom'luee mantyjee® na tjoondyo' cha'tso nmei'. 33 Saa najndyee
quiandyo' na nntsa'ntjom Ty'oots'om 'o. Ndo' cal'a'yo' yuu na maty'iomyana' cha'xje"
nal'ue ts'oom, quia jo' nfiequiaa” cha'tso nmei®' na macana''o. 34Jo' chii tinc'om'yo' na
jeen jndye m'aa™' n'om'yo' cantyja 'naa™' 'na® nanlca™na' 'o xuee na cwii wjaana'. Ee xuee
'io waanquia n'omtiuu cwentaa'na'. Xuee je' malei'tye” nawi' na chuuna' cwenta'yo'.

7

Til'uee'ndyo jnaa® nn'an
(Lc. 6:37-38, 41-42)

1°Til'uee'ndyo' jnaa® nn'a® na cwe' xje"to 'o cha ticu'xe® Ty'oots'om 'o. 2 Ee
mafiejuuti fi'oom na cwil'ue'yo' nacjoo nc'iaa'yo', majuuna' nleil'uee'fie Ty'oots'om na
nncu'xe"na' 'o. Ndo' cha'xje” na cwitjei'yo' cwenta na cat'uiina' nc'iaa'yo', malaa'ti'
nnts'aa” fi'e"ndyo'. 3 ;Chiuu na jee® maque™' cwenta meii® chjoowi' ljo' mach'ee x'ia'?
Ndo' manncu'ti' tique™ cwenta na t'ma" matsei'tjoondyu'. Mach'eena' cantyja 'na™
cha'cwijom jee" ndo' ntquioo' jnda na njom ts'omnnom x'ia', saa mei"chjoo tique'
cwentats'oom tscaa' na njom ts'omnjom' nncu'. 4 jAanntsu'yu' nnomx'ia": “Cwa, quiaa'
na nncwjii'a ntquioo' jnda na njom ts'omnjom'’? Ndo' 'u je' ndicwa™ njom ts'oom tscaa'
ts'omnjom'. >'U ts'a® na we waa na matseixma®' cwji'jndyee' ts'oom tscaa' na njom
ts'omnjom' nncu' quia jo' tquio'ya' na nncwji' ntquioo' jnda na njom ts'omnnom x'ia'.

6 Tifie'quia'yo' 'na® na lju' la'xmanna' ndaa nn'a” na ticala'fi'oom'ndye Ty'oots'om
na ticala'xma” na nnto'fioom joona'. Ee xe" na luaa' nl'a'yo' matseijomna' cha'cwi-
jom cwifie'quia'yo' 'na” na ya na la'xma®na' cwentaa' Ty'oots'om ndaa calue'. Ndo'
calue'fiee” nnta'quenyo' na nntquiiyo' 'o. Mei" tifie'quia'yo' 'na” na jnda ndaa na'fiee",
ee xe" na ljo' nl'a'yo', matseijomna’' cha'cwijom cwitue'yo' ts'uaa ta' na jee" jnda ndaa
calcu. Ndo' calcu'fiee™ cwe' nntyueyo' joona'.

Cata™'yo' nnom Ty'oots'om, quia jo' nnto'fioom'yo’
(Lc. 11:9-13; 6:31)
7’Nequii'che" cata™'yo' nnom Ty'oots'om quia jo' nnda'yo' juu na cwita™'yo'. Nequi-
i'chen cal'ue'yo' chiuuya jo nnoom quia jo' nliu'yo'. Nequii'che ca'ma'yo' jom quia
jo' nnaan cha'cwijom 'ndyoots'a jo ndaa'yo'. 8 Ee cwii ts'a” na waa na macaa® nnom

Ty'oots'om, maxje" nnco'fioom juuna'. Ndo' mati ts'a” na mal'ue yuu na l'ue ts'om
Ty'oots'om, maxje” nljeii”. Ndo' juu ts'a” na ma'man, maxje” nntseicanaa™fie Ty'oots'om
cha'cwijom 'ndyoots'a jo nnom.

9 7;'Neen cwiindyo' 'o na m'aa” yucachjoo jnda, ndo' xe" macaa® tyoo' njom', aa
nfiequiaa'yu' tsjo' nnoom? Tjaa'na® 'fiee® nnts'aa na ljo'. 19 Ndo' xe" maca® yucachjoo
jnda' cwii catscaa njom', jaa nfiequiaa'yu' catsuu nnoom? Xocatsa' na ljo'. 11 Quia jo'
'o nn'a" na tia nn'a"ndyo', xe® manquiu'yo' na niie'quia'yo' 'na" na ya ndaa nda'yo',
majndeiitiche” nquii Tsotye'yo' na m'aa" cafioom'luee nfiequiaa™ 'na® na yatiche® ndaa
nn'a” na cwita® nnoom.

12’Quia jo' mei"nquia na l'ue n'om'yo' na cal'a nn'an fi'e"ndyo' majo'ti cal'a' 'o
f'e"ndye joona. Ee laa'ti' matsa'ntjom ljeii na tque” Moisés fiequio fi''oom' Ty'oots'om
na tyofie'quia profetas tandyo xuee.

Catsaquiga'a 'ndyoots'a na cantuu
(Lc. 13:24)

13710 catsaquie'yo' 'ndyoots'a cantuu na nnc'om'yo' natoo' Ty'oots'om. Ee waa 'ndy-
oots'a tmei” na matseicanaa®fiena' nato t'ma®. Juuna' wjaafi'oomna' ts'a® na nntsuuiie
ndo' jndye nn'a" cwi'ooquie' jo' jo'. 14 Saa 'ndyoots'a cantuu matseicanaa®fiena' nato
cajnei, Nato'fiee” wjaafi'oomna' ts'a® na ticantycwii na nncwando' saa tijndye nn'a®
cwiliu juuna'.

N'oom tjafioom' cantyja 'naa™ taa' ts'oom
(Lc. 6:43-44)
15’Cal'a'yo' cwenta fiequio joo nn'a® na tiyuu' i'oom cwifie'quia. Cwiquie'cafiomna 'o

na ndoo' jee® nioom' n'omna cha'na nioom' ts'om catsma saa naquii' n'omna laxmarna
na wi'ndyena cha'cwijom lobo. 16 Nnta'jna®'yo' 'fiee” joona quia cwique®'yo' cwenta
chiuu cwil'ana. ;Aa nnts'aache®na' na nntseicjoo ts'a® tauva l'oonioom? 0o ;aa
nntseicjoo ts'a” tahigos ts'oom nioom? Xocats'aana' na ljo'. 17 Ee ticwii cwii ts'oom na
ya, cwiwe' ta na ya, ndo' ticwii cwii ts'oom na tis'a, cwiwe' ta na tis'a. 18 Ts'oom na ya
xocue' ta natis'a, ndo' ts'oom na tis'a xocue' ta na ya. 1° Ticwii cwii ts'oom na ticats'aa ta
naya, cwit'uana', jnda chii cwituee' nn'a” juuna' quii' chom. 20Luaa' waa na nnta'jna"'yo'
na"'fiee”, ee m'mo"na' na tiyuu' i'oom na cwifie'quiana quia na nleitquioo' chiuu waa
na cwil'ana.

Ticha'tsondye nn'a laxma™na cantyja na matsa'ntjom Ty'oots'om
(Lc. 13:25-27)
21’Majndye nn'a® cwilue nnoo" Ta, saa ticha'tsondyena nnc'ooquiee'ndyena cantyja

na matsa'ntjom Ty'oots'om. Nequii'che” joo nn'a® na cwil'a ljo' na 1'ue ts'om Tsotyaya
na m'aa® cafioom'luee, na"'fiee” nnc'ooquiee'ndye cantyja na matsa'ntjoom. 22 Xuee na
nncue'ntyjo na nntu'xe"ndye nn'a", majndye nn'a" nluena noo": “Jee” 'u Ta, ;aa nchii
jnda tquiaaya fi'oom naya 'na™ fiequio najndeii na matsei'xma™' ndo' tjeii'a jndyetia
naquii' n'om nn'a®, ndo' I'aaya jndye 'naa” fiequio najndu' nncu' na tixocaluiina' cantyja
najndeii na matseixmar ts'a"?” 23 Quia jo' nnc'oya ndyuee nan'iiee”, nntsjoo: “Mei"chjoo
ticwajna™'a 'fiee™ 'o. Quindyo'yo' nacafiomya, 'o nn'a® na tia nn'a®ndyo'.”

Chiuu waa na tjaluii we w'aa
(Lc. 6:47-49; Mr. 1:22)

24 Ticwii cwii ts'a” na mandii fi'oom na matsjoo nmeii® ndo' matseicanda joona',
matseijomna’ tsa"'fiee” cha'na cwii ts'a® na jndo' ts'om na s'aa waa' nacjoo' tsjo't'ma" na
tyen wacatyee®. 25 Jna"na' tua/, tyjee' jndaa, tioo jndye jndeii, teicaljoona' w'aa'fiee®, saa
tiquioona' ee na t'uiitye"na' nacjoo' tsjo'fiee™. 26 Saa ticwii cwii ts'a® na mandii fi'oom
na matsjoo ndo' titseicanda joona', matseijomna' tsa"'fiee” cha'na cwii ts'a® na tijndo'
ts'om na s'aa waa' nacjoo' tei'. 27 Jnamna' tua', tyjee' jndaa, tioo jndye jndeii, teicaljoona’
w'aa'fiee”, mana tioona'. Ndo' mat'man tsuu cantyja 'naa™ w'aa'fiee.

28 Quia na jnda jnda seinei” Jesus cha'tso fi'oommei"', nn'a” na jndyendye jee" tjawee'
n'omna fi'oom na t'moe® ndaana. 29 Ee tyo'moo™ na waa najndeii na matseixmaa®, nchii
cha'na cwit'moo” nn'a" na jndo' n'om cantyja 'naa® ljeii na tque™ Moisés.

8

Sein'ma® Jesus ts'a” na chuu tycu lepra
(Mr. 1:40-45; Lc. 5:12-16)
1 Quia na jndyocue Jesus ta na tjaa", jndyendye nn'a® tquiontyjo naxee"'e®.
2 Tyjee'cafioom cwii ts'a® na chuu tycu lepra, tjatseicandyoo'ie, tco' xtye jo nnoom, tso:
—Ta, ntyjii na 'u nndaa nntsein'ma™’ ja, xe" l'ue ts'om'.
3 Ndo' Jesus seintyjoo” ts'oo”, tyenquioom'm tsa"'fiee”, matsoom nnom:
—L'ue ts'oo™. Can'ma'.
Ndo' mafioom' n'ma® tsa'fiee”, mana tsu tycu lepra. 4 Quia jo' tso Jesis nnoom:
—Ndi' nntsjoo, mei"cwii ts'a” ticatsu' nnom chiuu waa na tuii. Saa cja', cja'tse-
ica'mo™ndyu' nnom tyee, ndo' quiaa' quioo' nnoom na tseixma® cwentaa' Ty'oots'om
cha'xje” na sa'ntjom Moisés. Luaa' catsa' cha calui'yuu'na' ndaa nn'a" na jnda n'ma»".

Sein'ma® Jesus mosoo' capeita®, ts'a” romano
(c.7a30) . S
> Xje" na mawjaaquiee' Jesus tsjoom Capernaum, cwii capeita® na matsa'ntjom cwii
sia"nto sondaro seicandyoo'fie nacafiom'm. S'aa ty'oo nnoom. ¢ Tso:

—'U Ta, moso 'na"ya macanda cwe' waa™ na waa w'aya, tei'caljoo tycutquee” jom. Jee"
cwajndii maquiina' jom.

7Tso Jesus nnom:

—Nncjo, nntsein'marya jom.

Saatlocapeita” tsoom: N

—'U Ta, ticatseixma”ya na nncja'quie' naquii' w'aya. Mantyjii meii” cwe' fi'oom catsu',
mana nn'ma® moso 'na”ya. ° Ee mati ja m'aa®ya nacje 'naa® nn'a" na cwitsa'ntjom. Ndo'
mati nnco m'a" sondaro na matsa'ntjo”. Quitsjoo nnom cwii joona: “Cja' luaa'”, ndo'
wjaa. Quitsjoo nnom cwiiche™: “Candyo' luaa”, ndo' ndyo. Quitsjoo nnom cwii cwii moso
'marya: “Catsa' ts'iaa"waa'”, ndo' nts'aa.

10 Jeen tjawee' ts'om Jesus quia na jfiee” fi'oom 'ndyoo tsa"'fiee”. Tsoom ndaa nn'a” na
cwi'oontyjo naxee™'en:

—Mayuu'che" nndye'yo' nntsjoo, mei" quii'ntaa® nn'a® Israel tyooljei cwii ts'a” na
matseiyu'ya ts'om cha'na tsa®m'aa™. 11 Candye'yo' nntsjoo, jndye nn'a" na nchii
nn'a® Israel nna® na"'fiee” jo ntyja na macalui' fie'quioom' fiequio ntyja na mawjaacue
fie'quioom'. Ndo' yuu na m'a® Abraham fi'e” Isaac fi'e” Jacob yuu na matsa'ntjom
Ty'oots'om, fiequio na neii"na nncwindyuaandyena na nlcwa'na fi'e” na"'fiee®. 12 Saa

quiee nn'a" judios na qui yj a'ntjom Ty'oots'om, nncwji'na'
joonajo'jo'. Nncju'na' joona yuu na tjacantyja na jaafie. Jo'jo' nnc'omna na nla'xuaana
na matsei'ndaa'na' n'omna. Ndo' nnteinquiena ndei'n'omna na maquiina' joona.

13 Quia jo' tso Jesuis nnom capeita®'fiee™

—Cha'xje" na jnda seiyu', maxje jo' nluii. Cja'lcwe' na waa wa'.

Ndo' mafiejuu xje"'fiee n'ma" mosoo' tsa"'fiee.

Sein'ma® Jesus staxee™' Simén Pedro
(Mr. 1:29-31; Lc. 4:38-39)
14 Tjaquiee' Jess waa' Pedro. Ljeii" na waa staxee™' tsa®'fiee” cjoo' jnduu. Matseicona'
juu. 15> Tyenquioom'm ts'o tsa'fiee” ndo' mafioom' tjameintyjee' na matseicona' juu.
Teicantyja, to' na mandi'ntjom ndaana.

Sein'ma® Jesus jndye nn'a"wii
(Mr. 1:32-34; Lc. 4:40-41)

16 Quia na jnda tmaanya, tquiocho nn'a” jndye nc'iaana na cwilei'cho jndyetia na m'aa»
Jesus. Ne'cwii sa'ntjoom na calui' jndyetia, quia jo' jlui'na naquii' n'om na'fiee, Ndo'
sein'maa® cha'tso nn'a®wii. 17 Luaa' tuii cha calui'ljuu' fi'oom' Ty'oots'om na tyofiequiaa
profeta Isafas. Tso tsa®'fiee™ “Manquiityee™ teijnei® jaa cantyja na tijndeii' n'oo”ya. Ndo'
mati sein'maa” jaa cha'tso ntycu na fiejleichuuna’ jaa.”

Nn'a™ na fie'c'oontyjo naxe™' Jesus
(Lc. 9:57-62)

18 Quia na nty'iaa' Jesus na jndyendye nn'a® m'a® nacafiom'm, tsoom ndaa nn'a® na
cwila'jomndye fi'e"ié na cala'jndaa'ndyena w'aandaa na nnc'oona xndyaa' ndaaluee.
19Ndo' tjantyjaa' cwii ts'a® na ma'mo® ljeii na tque™ Moisés. Matso nnoom:

—Maestro, nncjontyjo naxe™ mei"yuuche® na wja'.

20T'o Jests nnom, tsoom:

—Joo canndye maniom lue'w'aayo' ndo' cantsaa na cwima'ntyja mati maniom can-
tquiaayo', saa ja na cwiluiindyo ts'a” na jna" cafioom'luee mei® yuu na nncwajndya,
tjaa'nan.

21 Cwiichen ts'a" na matseijomiie fi'e"fié, matso nnoom:

—Ta, quiaa' i'om' na nndi'ntjo"tya nnom tsotya, hasta xe" jnda ty'iuya jom, quia jo'
yuu' je' nit'aya fi'e’ndyu'.

22T'o Jests nnom, matsoom:

—Jndye nn'a® m'a® na tyootando' cantyja 'na"ya. M'a"na cha'cwijom l'0o. Ca'ndii' na
joona caty'iuundye ntyjeena. Saa 'u je', candyo'tseijomndyu' fi'e"ndyo.

Seiche Jesus jndye fi'e” nmo" ndaaluee
(Mr. 4:35-41; Lc. 8:22-25)

23 Quia jo' tuoo™ ts'om w'aandaa, mandi fi'ee” nn'a" na cwila'jomndye fi'enfié. 24 Luaa
tuii, tyoowijndye 'oona, tioo cwii jndye t'ma” jndeii nnom ndaaluee, mawaa na wjaanch-
jeefle nmo" w'aandaa. Ndo' jom watsom. 25 Ndo' ty'entyjaa' nn'a® na cwila'jomndye
i'erfié jla'nlcwina jom, jluena:

—Jee™ 'u Ta, cwji'n'maa”ndyu' jaa, manncwijaaya.

26 Quia jo' tsoom ndaana:

—'0 nn'a” na ticala'yu'ya n'om'yo' fi'e” Ty'oots'om, ;chiuu na cwilacatyuendyo'?

Ndo' teicantyjaa®, seitiaa™'a® jndye'fiee" fiequio ndaaluee, mana teichenfi'e™na'.
27 Cwe' seifi'ee™'tona' na"'fiee”, jluena:

—;'Neer cwiluiifie tsa®m'aa™' na jee"che" ndya' waljoo'? Jnda'jom meii® jndye, meii®
ndaaluee cwila'candana' fi'oom na matsa'ntjoom.

Nn'a® Gadara na la'xma" na"jndii naquii' n'om
(Mr. 5:1-20; Lc. 8:26-39)

28 Jnda jo' jlui'na cwiiche” xndyaa' ndaaluee, ndyuaa nn'a® gadarenos, we nn'a® na
la'xman nanjndii ty'ecatjomndye jom. Jlui'na yuu niom ndei'luaa, jee"che" ndya' wjeena
hasta leicandaa nncwinom ts'a® nato'fiee®. 29 Luaa tuii, jndeii jla'xuaana, jluena:

—;Ljo' nntsa' it'enndyd, 'u Jesus, Jnda Ty'oots'om? ;Aajndajndyo' na nlco'wi' ja, meii®
tyoowe'ntyjo xje" na nntu'xe"ndyd?

30 Jo' jo' chjooti matquioo'ti m'a® cwii tmaa™ t'ma" calcu na cwicwa'. 31 Ndo'
natjndii'fiee” jla'ty'oondyena nnoom jluena:

—Xe" na nncwji' ja naquii' n'om na®m'a?, quiaa' fi'om' na nntsaquiaa'a naquii' n'om
calcu nam'a® luaa'.

32 Quia jo' tsoom ndaana:

—Cwa, catsa'yo'.

Manajlui'na, ty'equie'nomna naquii' n'om calcu'fiee”. Ndo' cha'waa tmaa' calcu'fiee”
tma™'nquioyo', mana tei'tyu'yo' 'ndyoo ndaaluee. Tjayo' quii' ndaa.

33 Ndo' nn'a” na cwijndoo' jooyo!, jlei'nomna, ty'equie'na quii' tsjoom. Tcuu tcuu
tyola'candiina chiuu waa na tjoomna f'e" calcu'fiee” fiequio chiuu waa na n'maa» we

na"'fiee” na tyolei'cho na%jndii. 34 Quia jo' cha'tso nn'a” tsjoom'fieen jlui'na, ty'ena na
m'aan Jests. Ndo' quia na tjomndyena jom, l'ana ty'oo nnoom na caluee™'e” ndyuaana.

9

Sein'ma® Jesus ts'a" na ntjei” nc'ee
(Mr. 2:1-12; Lc. 5:17-26)

1 Quia jo' tuonnda' Jesus ts'om w'aandaa fiequio nn'a® na cwila'jomndye fi'erné.
Tei'ty'ioo'na ndaaluee. Mana tquiena tsjoom yuu na mac'e® Jesus. 2 Ndo' tquiofi'om
nn'a® cwii ts'a"wii' na m'aan, cwe' fi'e” tsuee. Tsa"'fiee” tycutquee® tei'ljoo jom mana
teintjei” nc'ee”. Quia na nty'iaa' Jesds na t'man cwila'yu'ya n'om nan'fiee”, tsoom nnom
tsanwii':

—'U jndaaya, c'om' t'maa®'ndyu' ts'om'. Ja jnda seit'ma” ts'oo"ya 'u cha'tso jna®' na
waa.
3Quia jo' cwanti nn'a” na cwit'moo* ljeii na tque® Moisés tyom'aa n'omna, cwiluena:
“Tsa"m'aa™ f'oom ntjei” matseineii® ee mach'ee” na ljo'yu cwiluiifié fi'e” Ty'oots'om.”
4 Jesus maxje® mantyjee” na luaa' cwila'tiuuna. Jo' chii tsoom ndaana:

—;Chiuu na ticuaaya nquiu'yo' fi'e"ndyo? 5 ;Cwaa® fi'oom cwila'tiuu'yo' na tijndei'ti-
na' na nntsjoo nnom tsa"m'aan, aa nchii cha'na jnda tsjoo nnoom na matseit'man ts'oo"ya
jnaa™a” na waa? Oo ;aa nchii nquiu'yo' na jndei'tina' na nntsjoo quicantyjaa®, cjaaca?

A 00
6Quen'yo' cwenta, ja na cwiluiindyo tsa” na jna® cafioom'luee m'moo*ya ndaa'yo' na waa
na jndo na matseixmarya tsjoomnancuewaafie na nntseit'ma® ts'oo"ya jnaa” nn'a",

Quia jo' tsoom nnom ts'a" na ntjei” nc'ee:

—'U re, quicantyja', catseilcwiindyu' tsuee 'na”'. Cja'to' wa'.

7 Ndo' teicantyjaa®, mana tjaa® wa™'a”. & Ndo' tmaa™ nn'a® na nty'iaa na luaa',
tyueneii"na ndo' tyola't'maa"'ndyena Ty'oots'om na tquiaa® najnei”® nnom Jesds na
nnteijndeiina' nn'an.

Ma'ma* Jesus Mateo
(Mr. 2:13-17; Lc. 5:27-32)

9Jlui' Jesus jo' jo', mana tjaa”, Ndo' ljeii” ja na jndyuya Mateo. Wacatya™ w'aa yuu
cwitioom nn'a" ts'iaandaana cwentaa' gobiernom. Tsoom noo™:

—Candyo'tseijomndyu' fiequio ts'iaa” na mats'aa.

Mafioom' teicantyjaya, tjotseijomndyo fiequiofé.

10 Luaa tuii, wacatyee™ Jesus nacanoom' mei”sa w'aya. Ndo' na"cwito'fioom ts'iaa"n-
daann'a” cwentaa' gobiernom fi'e” nn'a” na cwila'tjoondye nnom Ty'oots'om cantyja na
nquiu nn'a® fariseos, ne'naa™ meindyuaandyena fi'e"ié fiequio nn'a" na cwila'jomndye
f'enfié. 11 Saa quia na nty'iaa nn'a” fariseos na luaa' mach'een, ta'x'eena ndaa nn'a® na
cwila'jomndye fi'e"fié, jluena:

—;Chiuu na macwa' maestro 'nan'yo' fiequio na”cwito'fioom ts'iaa®ndaa nn'a» cwen-
taa' gobiernom ndo' fiequio nn'a® na cwila'tjoondye nnom Ty'oots'om?

12 Quia na jndii Jesus na luaa' cwiluena, tsoom:

—Nn'a" na tiwii titjoondyena ts'a® na mach'ee nasei. Saa nn'a" na wii tjoondyena
tsan'fiee”. 13 Waa fi'oom' Ty'oots'om na luaa matsona': “Ja cajndati ntyjii na nnc'om'yo’
na wi' n'om'yo' nc'iaa'yo' nchiiti na cwifie'quia'yo' quioo' na cwila't'maa®'ndyo’ ja.”

Tsoti Jesus:

—Catsa'yo' ndo' cala'no”'yo' ljo' fie'ca'mo® fi'oomwaa'. Ee ja nchii na jndyoo na
nncwavya nn'a® na cwil'a na maty'iomyana', saa jndyoo na nncwa"ya nn'a?’jna” na
calcwe' n'omna.

;Aamaca®na' na nla'cwejndo'ndye nn'a"?
(Mr. 2:18-22; Lc. 5:33-39)
14 Quia jo' nn'a" na cwila'jomndye fi'oom na mafequiaa Juan, tyquie'cafiomna Jesus.
Tyola'ncjoo'ndyena, jluena:

—;Chiuu na ja fequio nn'a” fariseos jndye ndii' cwila'cwejndo'ndyg, saa nn'a" na
cwila'jomndye f'e"ndyu' tiquila'cwejndo'ndyena?

15T'g Jestis ndaa na"'fiee”, seineii” fi'oom tjafioom":

—Joo nn'a” na cwila'jomndye fi'e” nquii ts'a® na macoco, ;jaa nnc'omna na chjoo'
n'omna yoche" na cwiwit'maa™' na ndicwa” m'aa® tsa"'fiee” quii'ntaa®na? Xocats'aana'.
Saa nncue'ntyjo xuee na nncwji'na' juu ts'a® na macoco quii'ntaa™na. Quia ljo'che®
nnc'omna na chjoo' n'omna ndo' nla'cwejndo'ndyena.

16 Quia jo' seinei’ti Jesus fi'oom tjafioom' cantyja 'naa™ fi'oom xco na jndyofi'oom.
Tsoom:

—Ticaty'iomyana' na nntseiyo ts'a” liaa ntsaa fi'e” cwii ta"' liaa xco na tyootma». Ee
xe" na ljo' nnts'aa, nncjaateii liaa xco, nnc'ioo'fiena’ liaa ntsaa ndo' liaa ntsaa cwajndiiti
njndii'fiena'. 17 Mei" xocatiom ts'a® winom xco ts'om tja" na jnda teil'ue, ee xe" na luaa'
nts'aa ts'a®, nty'ioo' tja”, mana cwiwindaa'ii'e” juuna' ndo' mati nlcwe' winom. Maxje®
nntiom ts'a” winom ts'om tja® xco ndo' laa'ti' mei” tja" xocwi'ndaa' mei» winom.

Yuscuchjoo jnda Jairo
(Mr. 5:21-43; Lc. 8:40-56)

18 Yoche™ na matseinei® Jesus fi'oommei®', tyje'cafioom cwii ts'a® na cwiluiitquiefie
wats'om 'naa® nn'a" judios. Tco' xtye jo nnoom, tso:

—Je'ndyo tue' nomjndaaya. Saa xe" wja' na nntio' ts'o' nacjoom'm, nncwando'n-
naa"'a”. Cwa cja', catio'ya' ts'o' nacjoom'm, quia jo' nncwando'xcoom.

19Ndo' teicantyja Jesus, tjantyjoo™ naxe™ tsa"'fiee" fiequio ji nn'a" na cwilajomndyd
f'enfié. 20 Luaa tuii, jndyontyjo cwii yuscu naxe™ Jests na nioom wii'. Yuscu'fiee” jnda
canchoo'we chu na tyoocameintyjee' na cwicaa nioom'm. Jndyotseicandyoo'fié, t'uee®
'ndyoo liaa' Jesus. 2! Ee seitioom naquii' ts'oom: “Xe" cwe' na nndaa nfiequiuu'a lia™'a®,
quia jo' nn'manrya.” 22 Taque™ Jesus nty'iaa™'a” yuscu'fiee”. Tsoom nnom:

—'U jndaaya, c'om' t'maa®'ndyu' ts'om'. Nc'e na matseiyu'ya ts'om' i'e"ndyo, jnda
n'man',

Ndo' mafiejuu xje"'fiee” n'man,

23 Jnda tuee' Jesus waa' Jairo'fiee®, tjaque™'e” naquii' w'aa. Nty'iaa™'a” nn'a” na cwitjoo'
nmaa®, lequio jndye nt'omche" nn'a” na tacwaxua ndyuee. 24 Tsoom ndaa na"'fiee™:

—Calui'yo', ee nchii na jnda tue' yuscuchjoom'aa™'. Cwe' watsoo.

Saa cwe' teincona jom. 25 ]Jnda na tjeii"'e" nan'fiee® ch'e”, tjaquem'e" yuu ndii'
ts'oochjoo, t'uee” ts'o. Teintyja yu'fiee”. 26 Cha'waa ts'ondaa'fiee” t'om fi'oom na tuii
na luaa'.

Sein'ma" Jesds we na®nchjaan

27Na mawjaati Jesus ty'entyjo we na®nchjaa” naxee"'e". Jndeii tyola'xuaana, tyoluena:

—Ta, 'u na cwiluiindyu' tsjaa” 'naa"' David na jndyowicantyjoo', c'oom' na wi' ts'om'
ja.

28 Quia na tjaque™'e” quii' w'aa, ty'entyjo na"nchjaa®'fiee” naxee'e”. Tsoom ndaana:

. i | | | lig! |

—;Aa cwilayu'yo' na nndaa nnts'aaya na nnty'ia'yo'?

T'oona nnoom jluena:

—Ta, cwilayuu'a na nndaa nntsa'.

29 Quia jo' tyenquioom'm lua'ndaana, tsoom:

—Cats'aana' cha'xje" na cwilayu'ya n'om'yo'.

30 Mana tco'yana' n'omndaa na™'fiee”. Ndo' tquetye” Jesus fi'oom ndaana, tsoom:

—Cal'a'yo' cwenta na meincwii ts'a® ticalanei™'yo' nnom 'fiee” sein'man 'o.

31 Saa yuu waa, jlui' nan'fiee” jo' jo', to'na, tyot'oomna fi'oom ya cantyja 'naa'a®
cha'waa ts'ondaa'fieen.

Sein'ma" Jesus ts'a" na tileicatseinei»

32 Xje" na cwi'oo na"'fiee”, luaa tuii, tquioit'om nn'a cwii ts'a” na m'aa" Jesus.
Tileicatseinei® na maleift''oom jndyetia juu. 33 Quia na jnda tjeii*'e” jndyetia naquii' ts'om
tsa"'fiee”, jnaa® na matseinei”. Tyueneii® nn'a", jluena:

—Mei" cha'waa ndyuaaya ndyuaa Israel, tijoom fienty'iaaya cwii nnom cha'na luaa'.

34 Saa nn'a" fariseos tuee'na fn'oom nacjoo' Jesus, jluena:

—Cantyja najndeii nquii na cwiluiitquiefie ndaa na®jndii, jo' na macwjee™'e” na”jndii
naquii' n'om nn'an.

Wi' ts'om Jests nn'a®

35 Tyomanom Jesus cha'tso njoom t'ma” fiequio njoom nch'u ts'ondaa Galilea. Ty-
o'moo” ndaa nn'a” naquii' lan'om. Tyofiequiaa® fi'oom naya cantyja na matsa'ntjom
Ty'oots'om. Tyotsein'maa® nn'a” ticwii cwii nnom tycu na wiina, fi'e” ticwii cwii nnom
na tajndeii' n'omna na maquiina'. 3¢ Quia na nty'iaa™'a” nn'a” na jndyendye, t'oom na wi'
ts'oom nan'fiee” ee cwe' m'a"ntjei"tona ndo' tjaa 'fiee™ na nnteijndeii joona. Laxma“na
cha'cwijom cwii tmaa®' canma® na tjaa 'fiee” juu na ya nnteix'ee. 37 Quia jo' too"'o"
na ma'moo® na jndye nn'a® mam'a® na nndye fi'oom' Ty'oots'om saa tijndye nn'a" na
nntjei'yuu'ndye ndaana. Tsoom fi'oom tjafloom' ndaa nn'a” na cwila'jomndye fi'e"fié:

—Jee" ya jnda tue' ntjom, saa na"ntjom tijndyendyena. 38 Jo' chii cala'ty'oondyo'
nnom Ty'oots'om na jom cwentaa™'a” ntjom'fiee", na cajfioom nn'a” na c'oocatyjeendye
ntjoom'm.

10

Macwjii'fie Jestis canchoo'we nn'a® nluiindye apdstoles
(Mr. 3:13-19; Lc. 6:12-16)

1 Jesus tqueen'nié ja nn'a" canchoo'we. Tquiaa™ cantyja najndeii na matseixmaan
ndaaya na catjeii'd jndyetia naquii' n'om nn'a", ndo' na cala'n'maa®yi nn'a® cha'tso
nnom ntycu na wiina fiequio cha'tso nnom na tajndeii' n'omna na maquiina'.

2Nmeii" ncuee canchoo'wendyd apdstoles na jioom ts'iaa” 'naa™'a®. Najndyee Simdn,
na mati jndyu Pedro, jnda we tyjee® Andrés, jnda jo' Jacobo fiequio tyjee™ Juan ntseinda
Zebedeo, 3 Felipe fiequio Bartolomé, Tomads fiequio ja Mateo na fieto'fio" ts'iaa"ndaa
nn'a®, ndo' Jacobo jnda Alfeo fiequio Lebeo, tsa na cwiluena Tadeo, * Simén, ts'a" na
ndii'fie tmaa™' nn'a® partido cananista, ndo' i'e” Judas Iscariote, tsa” na tquiaa cwenta
Jesus.

Majfiom Jestis nn'a® canchoo'wendye
(Mr. 6:7-13; Lc. 9:1-6)

5Ndo' canchoo'wendy® ja jiiom Jesus, jnda tquiaa® fi'oom ndaay3, tsoom:

—Tintsaquie'yo' quii'ntaa® nn'a® na nchii nn'a® judios ndo' tintsaquie'yo' naquii'
mei"cwii tsjoom 'naa” nn'a" samaritanos. ©Saa catsa'yo' nam'a" nn'aaya, nn'a" Israel na
cwiluiindyena cha'cwijom canman na jnda tsuundye. 7 Ndo' yoche® na tsaco'ndii'ndyo,
quia'yo' fi'oom, candu'yo' na jnda tue'ntyjo na nntsa'ntjom Ty'oots'om naquii' n'om
nn'a”. 8 Cala'n'man'yo' nn'a"wii flequio nn'a® na cho tycu lepra. Calanlcwi'yo' I'oo.
Catjei'yo' na”jndii naquii' n'om nn'a”, Cha'xje" na jnda'o na cwe'yu naya na matseixma®
Ty'oots'om, malaa'ti' quia' 'o na nndaa nt'omchen.

9 'Tintsacho'yo' s'om caja”, mei" s'om xuee, mei® s'om wee na fjom chetsja' na
ntyjaandyo'. 10 Mei chetsja' tintsacho'yo' na tsa'yo' nato, fiecwii ljo liaa, mei lcoom,
mein ts'ooml'eii. Ee ts'a” na mandi'ntjom nnom Ty'oots'om, tseixmaa™ na co'ioom na
nleil'uee'né na maca®na' jom.

11’Ndo' mei"yuuche” na nntsaquie'yo', meii" tsjoom t'ma®, meii® tsjoom chjoo, jo'
jo' cal'uee'ndyo' 'fiee™ juu tseixman na ya ts'a"fie. Waa' tsa"'fiee” jo' caljoo'ndyo' hasta
quia na nlui'yo' tsjoom'fiee”. 12 Quia na cwitsaquie'yo' naquii' w'aa'fiee®, candu'yo'
ndaa nn'a® na Ty'oots'om matio'naa®fié joona. 13 Ndo' xe® w'aa'fiee® m'a" nn'a®
na ya nn'a"ndye, quia jo' nluii cha'xje” na cwindu'yo' na catio'naa"ie Ty'oots'om

joona. Saa xe" tic'omna na ya nn'a"ndyena, quia jo' tixocaluii cha'xje" na cwindu'yo'.
14 Ndo' xe" nnts'aana' na m'aa" 'fiee juu na tifie'catseiljo 'o, oo tifie'candii i'oom na
cwindu'yo', quia na cwicalui'yo' w'aa'fiee” oo tsjoom'fiee” cala'quia'yo' ts'ojndaa na
chuu' nc'ee'yo'. Ee na nl'a'yo' na luaa' cwicalui'yuu'na' na joona tifie'cato'ioomna
f'oom' Ty'oots'om na cwifie'quia'yo'. 15 Mayuu'che” nndye'yo' nntsjoo, juu xuee na
nncu'xe” Ty'oots'om nn'a®, mat'manti nlco'wi'na' nn'a tsjoom'fiee” yuu na ticato'nioom
nn'a® fi'oom naya, nchiiti na nlco'wi'na' nn'a” ndyuaa Sodoma fiequio Gomorra na teiyo
seityuii' Ty'oots'om cwii cwii tsjoomna nc'e na wi'ndye na"'fiee”.

Nlco'wi'na''o

16’Quen'yo' cwenta, majiioo”ya 'o quii'ntaa® nn'a” na wi'ndye. Cwiluiindyo' cha'cwi-
jom canma® na m'a® quii'ntaa” lobo. Cwe' jo' c'om'c'eendyo' cha'na catsuu cha
tiquiu'nn'a®na' 'o. Ndo' c'om'yo' na tjaa maya®'yo' cha'na catu'. 17 Matsjoo cal'a'yo'
cwenta na®'fiee” ee nnc'oochona 'o ndaa na®mann'iaa® ndo' nla'sei'na 'o meii® naquii'
lan'om 'naa"na. 18 Ndo' nnc'oochona 'o jo ndaa gobiernom fiequio jo ndaa nn'a® na
cwiluiit'ma®ndyeti nc'e cwila'xman'yo' cwentaya. Jo' na nfiequiaana' na wanaa" na
nntjei'yuu'ndyo' cantyja 'na"ya ndaa na'fiee® ndo' mati ndaa nn'a® na tyoocandaa
f'oom' Ty'oots'om. 19 Saa tinc'om'yo' f'omtiuu fi''oom na nntjei'yuu'ndyo' oo chiuuya
nlanchu'yo' fi'oom. Ee nquii Ty'oots'om m'moo" naquii' n'om'yo' cwaa” i'oom na
nndu'yo' quia na je' mamacamna' na nntjei'yuu'ndyo'. 20 Ee ii'oom na nndu'yo' nchii na
jndo' n'om' ncjo'yo' ee nquii Espiritu na cwiluiifie Ty'oots'om nntseijnoo™'o” n'om'yo!
cwaan fi'oom nnt'o'yo'.

21’Ee ntseinda ts'a™ nflequiana cwenta tyjeena na nla'cuee' na®marn'iaa” juu. Ndo'
f'ee” nn'a” na nfie'quiana cwenta ndana na cwje. Ndo' nda nn'a” nla'wendyena nacjoo
tyendyeena cha cwje na"'fiee”. 22 Ndo' cha'tsondye nn'a® nnc'omna na jndoona 'o,
nc'e na cwilaxma®'yo' cantyja 'na"ya. Saa juu ts'a” na tye” cwiljoo'fie fi'e’ndyo hasta
na macanda, tsa™'fiee” nlui'n'maarfie. 23 Quia cwita'wi'na 'o na m'a™yo' cwii tsjoom,
calui'yo' jo' jo', catsa'yo' cwiiche® tsjoom. Ee fi'oom na mayuu'che® matsjoo, tyoolui'fi'e»
njoom ndyuaa Israel na nntjei'yuu'ndyo' ndaa nn'a® ndo' ja na cwiluiindyo ts'a” na jna®
canoom'luee nncwjannda'a.

24 Tsoti Jesus f'oom tjanoom' ndaa ja nn'a" na cwilajomndy6 i'erié. Tsoom:

—Juu ts'a” na matsei'naa® ticaluiit'manrfié, ee nquii maestro 'naa™'a” cwiluiit'marfieti
nchiiti jom. Ndo' mati juu ts'a® na mandi'ntjom ticaluiit'ma®fié, ee nquii patrom 'naa'a"
t'marti cwiluiifie nchiiti jom. 25Juu ts'a” na matsei'naa™' matsona' na catjoom cha'xjen
na matjom maestro 'naa™a®. Ndo' mati juu ts'a® na mandi'ntjom maty'iomna' na
cjaawinoom cha'xje” na mawinom ts'a” na mandi'ntjoom nnom. Ndo' nquii ts'a® na
cwiluiitquiefie cwii w'aa, xe® nlue nn'a® na cwiluiifié tsa®jndiitquiee, majndeiitiche®
tinluena A'oomwi' nacjoo nn'a® wa™'an.

'Nee" juu laxmaanya na c'oo"ya na nquiaaya
(Lc. 12:2-9)

26’Quiajo' tintyue'yo'ljo' nanl'ann'a®'o. Ee cha'tso na wanty'iuu' m'aa"na' je', maxje®
nleitquioo'. Ndo' mei® tjaa'na® cwii na cwe' nty'iu tuii na tixocwitquioo'na'. 27 Cwe'
jo' joo fi'oom tjafiloom' na matseina”ya ndaa'yo', 'o calanei®' ndyeyu'yo' ndaa nn'an.
Ndo' fi'oom na matseina”ya ndaa'yo' na fiencjo'yo', candu'yo' na candye cha'tso nn'an.
28 Tinc'om'yo' na nquia'yo' joo nn'a" na cwila'cwjee nc'iaa ee tixondaa nla'catsuuna
afimaa” nn'a®. '0 je' c'om'yo' na nquia'yo' nquii Ty'oots'om ee jom waa najnei® na
nncjoom'm ts'a” quii' b'io, na nntsuufie afimaa™' ts'a” na macanda.

2910 manquiu'yo' na mei®chjoo ticajnda cwiwil'ua we cantsaa nch'u. Saa nquii
Tsotye'yo' Ty'oots'om mach'ee” cwenta jooyo'. Mei"cwiindye jooyo' xocue' na ticaljeii™.
30 Mati ticwii cwii soonquen'yo' majndaa' ntyjee® ljo' joona'. 31 Cwe' jo' tilacatyuendyo'
ee jndandyo'ti'yo' ntyjee” nchiiti cantsaa nch'u.

Catjei'yuu'ndyo cantyja 'naa™ Jesucristo
(Lc. 12:8-9)
32’Ndo' mei“cwi'fiee"che” ts'a” na nncwji'yuu'fie cantyja 'na"ya jo ndaa nn'a, ja
nncwji'yuu'ndyo na mawajna™a jom jo nnom Tsotyaya na m'aa” cafioom'luee. 33 Saa
'fiee" ts'a® na nncwiji'fie cantyja 'na"ya jo ndaa nn'a", mati ja nncwji'yuu'ndyo na
ticwajna™'a jom jo nnom Tsotyaya na m'aa" cafioom'luee.

Cantyja 'naa™ Jesus mato™'na' nn'an
(Lc. 12:51-53; 14:26-27)

34 Ticala'tiuu'yo' na jndyoo tsjoomnancue na ya nnc'om nn'a” ii'e” nc'iaana. Ee ja
nchii na jndyoo na caljoya n'om nn'a” fiequio nc'iaana. Ee cantyja 'na”ya nnc'om nn'a"
na jndoondye ntyjeena. 35 Ee cantyja 'na” ja nnto"'na' tsa"s'a ii'e" tsotyee®, mati tsa®scu
fi'en tsofiee”, ndo' tsa"nntsa n'e" staxeem'e”. 36 Cwe' jo' cwii cwii ts'a” na matseiyu'
i'erndyo, nquiee nn'a” wa™'a® nla'jndoona jom.

37"'Nee" juu ts'a” na jndati ntyjii tsotye, tsondyee, nchiiti ja, tsa”'fiee” titseixmaa” na
nnc'oomfé cwentaya. Mati juu ts'a® na jndati ntyjii fi'e" ti'jnda, oo nomjnda, nchiiti
f'erndyo ja, tsa"'fiee” ticatsona' na nnc'oomfie cwentaya. 38 Ndo' mei"cwi'fiee"chen ts'a®
na nntseijomfle cantyja na mats'aa, xe" tiljoya ts'om nawi' na matjom cantyja 'na"ya,
meii® cue', tsa™'fiee” ticatsona' na nntseixmaa” cwentaya. 3° Ee mei"cwi'fiee"chen ts'a®
na mafequiaarfie na catjom ljo' na nntjom nc'e na m'aa® cantyja 'na"ya, nlui'n'maanrie
tsa"'fiee”. Ndo' mei"cwi'fieenche” ts'a® na mal'uee'fie che"nquii chiuu nlui'n'maanriié,
majo'to jo' nntsuuné.

Naya na cwicandaa nn'a®
(Mr. 9:41)

40 "Mei"quia ts'a® na matseiljo 'o, mati ja matseiljo tsa"'fieen. Ndo' juu ts'a® na
matseiljo ja, mati matseiljo tsa"'fiee” Tsotyaya na jiiom ja. 4 Mei"quia ts'a” na matseiljo
cwii profeta na mafequiaa fi'oom' Ty'oots'om, juu naya na macandaa' cwii profeta,
majo'ti nndaa' tsa"'fiee”. Ndo' mei"quia ts'a® na matseiljo cwii ts'a® na m'aa” cantyja
na maty'iomyana', nc'e na manty'iaa™'a® na ya mach'ee tsa'fiee”, mafiejuu naya na
macandaa' ts'a® na ya mach'ee, majo'ti nnda' tsa"'fiee”. 42Ndo' mei"cwi'fieenchen ts'an
na mach'ee naya meii® fie'chjoowi' ndaatioo tei” na nnc'uu cwii ts'a” na tit'man cwiluiifie
nc'e na matseijomiie fi'e"ndyo, i'oom na mayuu' na matsjoo ndaa'yo', tsa'fiee” waa
naya 'naa™'an.

11

Juan jiioom nn'a® na m'aa" Jesus
(Lc. 7:18-35)

1Quia na jnda t'mon Jesus fi'oommei"' ndaa ja nn'a® na canchoo'wendye na cwilajom-
ndy0 i'enfié, quia jo' jlueen'en jo' jo'. Tjaa" na m'moo” ndo' na nfiequiaa® fi'oom naquii'
njoom ndyuaa'fiee.

2Juan tsa” na tyotseits'oomfie nn'a®, m'aa® w'aancjo quia na jiiee” i'oom cantyja 'naa™'
ts'iaa® na tyoch'ee Cristo. Jioom we nn'a” na cwila'jomndye fi'e"fié na c'oota'x'ee cwii
f'oom 'ndyoo Jesus. 3 Jluena:

—;Aa 'u cwiluiindyu' Cristo na nncwjee'cafioom tsjoomnancue, oo aa hncwindoo'a
cwiichen?

4T'0 Jesus ndaa na"'fiee”, tsoom:

—Catsa'yo' ndo' candu'yo' nnom Juan cantyja fi'oom naya na cwindye'yo' ndo' na
cwinty'ia'ndaa'yo' na jndye nn'a” cwin'maan. >Ndo' candu'yo' nnoom nn'a® na fiet'om
na nchjaa” jnda teitquioo. Nn'a" na fiet'om na ntjei nc'ee' je' ya cwi'ooca'. Nn'a"
na fiecho tycu lepra, je' jnda ljuu'ndye. Nn'a" na fiet'om na cantaa, je' ya cwindye.
Ndo' nn'a" na jnda tja, je' jnda cwita'ndo'xcona. Ndo' joo nn'a" na nty'iaandye jnda

macwindyena fi'oom naya na macwji'n'maa®fie Ty'oots'om joona. ¢ Ndo' neii™' ts'om
ts'a® na fie'cwii matseitiuu cantyja 'na”ya ee juu xotseijnaa®'na'.

N'oommei"' seinei Jess ndaa nn'a" na jfiom Juan.

7Quia na jnda ty'elcwee' na"'fiee", to' Jesus na matseineii® ndaa tmaa"' nn'a® na m'a"
nacafiom'm cantyja 'naa™' Juan. Tsoom:

—;Chiuu waa na saacanty'ia'yo' na sa'yo' na m'aa® Juan jo ndo' yuu tjaa nn'a®
c'om? ;Aa nty'ia'yo' na jom ts'a® na we waa na matseinei” cha'cwijom cwii tsmaa®
na maleifi'oomfie jndye? Ntyjii nchii jo'. 8 Quia jo' ;jchiuu waa na saacanty'ia'yo' na
sa'yo'? jAa nty'ia'yo' cwii ts'a® na cwee liaa na jnda? Ntyjii nchii jo'. Ee 'o nquiu'yo' na
macanda nn'a® na tjacantyja na t'ma" n'iaa®, joona cwicwee'na liaa jnda fiequio nn'a»
w'aana. ° Quia jo' ;chiuu waa na saacanty'ia'yo'? ;Aa nty'ia'yo' cwii profeta? Ja ntyjii
na jo'. Ndo' jom t'manti cwiluiifié nchiiti nt'omche" profeta. 10 Ee ljeii 'naa™' Ty'oots'om
matseinei®na' cantyja 'naa™'a”. Luaa matsona':

Ja majiioo™fietyaya cwii moso 'na"ya na wjaajndyee jo njom'.
Jom nncwji'yuu'fié cantyja 'na™, cha nnc'omc'eendye nn'a® quia na nncue'cafioom'.
11 Ndo' tsotiche Jesus:

—Mayuu'che” nndye'yo' nntsjoo, tijoom fieteitquioo'fie cwii ts'a” na t'manti cwiluiifie
quii'ntaa® cha'tsondye nn'a" cha'na juu Juan, ts'a” na tyotseits'oomfie nn'a®. Saa meii®
na ljo', mei"cwi'fiee"chen ts'a” na jnda tjaquiee'ie cantyja na matsa'ntjom Ty'oots'om,
meii tit'ma" cwiluiifie, saa t'ma"ti cwiluiifie, nchiiti Juan.

12Ndo' seinei”ti Jesus, tsoom:

—Quia na to' Juan na tyotseits'oomfie nn'a® teitquioo' na cwila'jnda nn'a® na
nnc'ooquiee'ndyena cantyja na matsa'ntjom Ty'oots'om hasta xje” je'. Ndo' na"'fiee”
cwique” n'omna na nna®jndana cha nndaa nla'xma"na cantyja 'naa™ juuna'. 13 Cha'tso
f'oom' Ty'oots'om na tyotjeii'yuu'ndye profetas fiequio ljeii na tque® Moisés tjoom'
t'moo"na' cantyja na matsa'ntjom Ty'oots'om. Ndo' quia na tyjee' Juan, jom t'moo"
na jnda tue'ntyjo na mamatsa'ntjom Ty'oots'om. 14 Toom cwe' nlayu'yo' na Juan
matseinoomfié cwentaa' profeta Elfas tsa® na waa fi'oom na nndyonnda'. 15 'Nee" juu
na niom lue' n'om lua'qui na nndii, candii.

167;Ljo' fi'oom na nntseijoo™a cantyja 'naa” nn'a” na m'a" tiempomeii*? Joona matsei-
jomna' cha'na yocanch'u na cwinquioo' naquii' tsjoom. 17 Cwila'xuaana ndaa nc'iaana,
cwiluena: “Netjoo'a tsmaa® juu som na cwitjo' na toco ts'a” saa 'o ticala'jnom'yo'. Jnda
chii fietjoo'a som ts'oo, saa 'o ticatyuee'yo'.” 18 Maluaa' matseijomna' na cwil'a nn'a"
na m'a" tiempomeii®. Ee tyje'cafloom Juan quii'ntaa®'yo', t'oom cha'cwijom ts'a® na
chjoo' ts'om. Ticwaa™'a” nantquie na ya, mei® tic'om winom. Saa 'o cwindu'yo' tsa®jndii
matseixmaa®. 19 Jnda jo' tyjacafioo” nnco na cwiluiindyo ts'a® na jna® cafioom'luee.
Ja matseijomndyo fi'e” nn'a”, macwa'a fi'e’ndyena. Saa 'o cwindu'yo' cantyja 'navya:
“Luaa' ts'a” jee" cwa!, jee® 'uu. Juu jee" ya matseix'iaa'fie fi'e” nn'a® na cwila'tjoondye
nnom Ty'oots'om fiequio nn'a" na cwito'noom ts'iaa"ndaa nn'a” cwentaa' gobiernom.”
Saa tints'aa, ee cwiwitquioo' na jndo' ts'om Ty'oots'om ee cha'tso na matseijndaa'né
ma'mo”na' na ljo'.

Njoom na m'a® nn'a” na tifie'cala'canda
(Lc. 10:13-15)
20 Jnda chii to' Jess na matseitiaa™'a® nn'a® njoom yuu na jndyeti ts'iaa® s'aa” na
ma'mo”na' na tseixmaa® najndeii Ty'oots'om ee na ticalcwe' n'om na*'fiee”. Matsoom:
21 —Jee jndo'che'yo' 'o nn'a® tsjoom Corazin. Jee jndo'che'yo' 'o nn'a® tsjoom
Betsaida. Ee quii'ntaayo' jndye ts'iaa® t'ma" s'aa saa ticalcwe' n'om'yo'. Xen s'aa
ts'iaa"mei"' quii'ntaa® nn'a" tsjoom Tiro fi'e” Siddn, tyuaa'ti jnda tcwee'na liaa tsja' ndo'
jnda tioona tsjaa' nque®na na cwit'moo”na na cwilcwe' n'omna. 22 Nndye'yo' nntsjoo,
xuee na nncu'xe” Ty'oots'om nn'a” t'marti nlco'wi'na' 'o nchiiti nn'a® tsjoom Tiro
f'en Sidén. 23Ndo' 'o nn'a” tsjoom Capernaum, ;aa cwila'tiuu'yo' na cafioom'lueeche®

nntseiwendyena' 'o cwe' ee na jndye ts'iaa" s'aaya quii'ntaa"'yo'? Maxje" nntiom
Ty'oots'om 'o yuu na meindoo' I'oo. Mana ntsuufi'e” tsjom'yo' Capernaum. Xe" nn'a” na
flet'om tsjoom Sodoma nty'iaana ts'iaa” t'man cha'na s'aaya quii'ntaa™'yo', ndicwa” waa
tsjoomna xje" je'che". 24 Nndye'yo' nntsjoo xuee na nncu'xe” Ty'oots'om nn'a® t'manti
nlco'wi'na' 'o nchiiti nn'a” na fiet'om ndyuaa tsjoom Sodoma.

Quio'yo' na m'aa”ya ndo' nliu'yo' na nnta'jndyee'yo'
(Lc. 10:21-22)

25 Ndo' majuu xje"'fiee” to' Jests na matseineii® nnom Ty'oots'om, tsoom:

—Matseit'maa®'ndyo 'u Tsotyaya na cwiluiindyu' na matsa'ntjom' cafioom'luee fie-
quio nnom tsjoomnancue. Ee 'u jnda tanty'iuu'ndyu' fi'oommei®' ndaa nn'a” na jndo’
n'om fiequio nn'a" na jee" t'ma® cwila'ng™, saa jnda seicanoo™ joona' ndaa nn'a® na cje
cwil'a. 26 Mayuu' Ta, ee luaa' waa na tjawee' ts'om'.

27 Tsonnda' Jesus ndaa nn'a” na cwila'jomndye fi'enfié:

—Cha'tso na cwila'xman najnda, Tsotyaya Ty'oots'om jnda tquiaa” joona' I'opya. Tjaa
'fiee” tsei'no™' chiuu tseixmarya na cwiluiindyo Jnaa”, macanda nque® ntyjee". Mei" tjaa
'fiee" tsei'no™ chiuu tseixma” Tsotyaya, macanda ja na cwiluiindyo Jnaa" mantyjiiya.
Mati mei"cwi'fiee"chen ts'a” na l'ue ts'oo™ na nntsei'no™' chiuu tseixman Tsotyaya matie-
quia na nntsei'no™'. 28 Quio'yo' na m'aa"ya cha'tsondyo' na jnda teijndya'yo' cantyja
'naa" jnayo' na joona' matseijaa'fiena' nacjo'yo' cha'cwijom xuu na tileicana™'yo'
ndo' ja nfiequiaya na nnta'jndyee'yo'. 29 Calajomndyo' fi'e’ndyo cha'na cwila'jomndye
quioo'ndyo na ljoyu cwil'a ts'iaa®. Ndo' quiaandyo' na nnta'jna®'yo' cantyja 'na"ya.
Ee ja tinc'uaa' ts'oo"ya ndo' m'aa®ya na wi' ts'oo"ya 'o. Ndo' nliu'yo' na nnta'jndyee
afimaa"'yo'. 30 Ee na nlax'iaa'ndyo' fi'e"ndyo xocanchjena' 'o cha'na manchje ts'oom na
ljo cantya' quioo'ndyo. Ndo' fi'oom na maquaya ndaa'yo' cwe' na ya ya xje" jnda'yo'.

12

Ty'ioo'ndyena xu'lquee” xuee na cwita'jndyee nn'a"
(Mr. 2:23-28; Lc. 6:1-5)

1 Luaa tuii cwii xuee na cwita'jndyee nn'a”. Mawinom Jesds yuu waa ntjom lqueen
trigo. Ndo' j4 nn'a® na cwilajomndyd fi'enfié na fie'jndoo'a, too'a tyotyjaaya xu'lqueen.
Tyoty'ueendyd, tyotquiaaya joona'. 2 Ndo' nn'a" fariseos quia na nty'iaana na luaa'
cwil'aay3, jluena nnom Jesus:

—Que"' cwenta, nn'a” na cwila'jomndye fi'e’ndyu' cwil'ana yuu na ticaty'iomna' xuee
na cwita'jndyee nn'a®.

3T'oo" ndaa na"'fiee”, tsoom:

—'0, jaa tyoola'na™'yo' fi'oom chiuu s'aa David flequio nn'a® na f'ee" fi'e"ié na
fie'jndo'na? Saa tyoolancjoo'ndyo' cantyja 'naa™'a”. 4Ee tjaque™'e” wats'om cwentaa'
Ty'oots'om, tcaa™ ntyoo' nnom tyee. Tcwaa™a” joona' ndo' mati tquiaa® na tcwa'
nn'a® na fi'ee" fi'e"fié. Ndo' ntyoo'fiee" na jnda tque® nn'a® joona' nnom Ty'oots'om,
ticwanaa™ na nlcwa' mei"nquia ts'a”. Macanda nquiee ntyee wanaa" na nlcwa'na.
5 Ndo' cwaanti jnda jla'na®'yo' naquii' ljeii na tque® Moisés na matsona' na nquiee
ntyee jndye ts'iaa® cwil'ana naquii' wats'om t'ma" na cwindye'ntjomna juu xuee na
cwita'jndyaaya. Saa tjaa jnaa™na na ljo' cwil'ana. ¢ Je' nndye'yo' nntsjoo, ljoo jnda
tyjacafiooya naquii' ntaa™'yo' na t'marti cwiluiindyo nchiiti juu wats'om t'man na jee”
cwila't'maa®'ndyo'. 7'0 tyoola'no"'yo' ljo' fie'catso fi'oomwaa na tso Ty'oots'om: “Ja
cajndati ntyjii na nnc'om'yo' na wi' n'om'yo' nc'ia'yo' nchiiti na cwifie'quia'yo' quioo' na
cwila't'maan'ndyo' ja.” Xe" jla'no®'yo' fi'oomwaa' tixoque™'yo' xje® nn'a” na tjaa jnaa”.
8 Nc'e na luaa' waa, ja na cwiluiindyo ts'a® na jna” cafioom'luee waa na matseixma®ya na
nntsjoo ljo' cal'a nn'a” xuee na cwita'jndyaaya.

Sein'ma® Jesus ts'a® na ntjei® ts'o
(Mr. 3:1-6; Lc. 6:6-11)

% Jnda chii jlui' Jesus jo' jo'. Tjaa®, tjaquem'e” wats'om 'naa"na. 10 Ndo' jo' jo' m'aa"
cwii tsa"s'a na ntjei” ts'o. Ndo' nn'a fariseos na m'a" wats'om'fiee” jee" tyol'ueendyena
chiuu nl'ayoona na nfie'quiana cwenta Jesus. Ta'x'eena nnoom, jluena:

—Juu xuee na cwita'jndyaaya ;aa maty'iomna' na nntsein'man ts'a" ts'a"wii', oo aa
tis'a?

11T'o Jesus ndaana, matsoom:

—Cala'tiuu'yo', xe” m'aa" cwiindyo' 'o na m'aa» catsma® tsmei™', ndo' xe® nncju'na'
juuyo' ts'om tsue'tsjoom, ;aa nchii nntseityua' na wja'cwji' juuyo' meii juu xuee na
cwita'jndyee nn'a"? 12 Nquii Ty'oots'om jndati ntyjee” cwii ts'a® nchiiti cwe' catsma®.
Jo' chii maty'iomna' na cateijndeii ts'a” x'iaa™'a® nawi' na matjom, meii" juu xuee na
cwita'jndyee nn'a®,

13 Quia jo' tsoom nnom ts'a"wii':

—Catseiliuu' ts'o'.

Mana seiliuu ts'o. Mafioom' tco'yana' cha'xje” cwiichen ts'oo”. 14 Ndo' fariseos'fiee”
jlui'na. Jla'tjomndyena, to'na tyo'ma®na chiuu nl'ayoona na nla'cuee'na Jesus.

N'oom na tyofiequiaa Isaias cantyja 'naa™ Jesus
15 Saa sei'no™ Jesus na luaa' fiecal'ana i'enfié. Jo' chii jluee'e” jo' jo' ndo' jndye nn'an
ty'entyjona naxee™'e”. Sein'maa® cha'tso nn'a"wii. 16 Ndo' tque"tyee® ii''oom ndaana na

ticat'oomna f'oom 'fiee” cwiluiifié. 17 Ndo' na luaa' tsoom, seicandaa'fiena' fi'oom na

seiljeii profeta Isafas, na matsona':

18 Luaa ts'a® na jnda tjeii'ndyo cwentaya na cwiluiifié na mandi'ntjoom noo®.

Jnda ntyjiiya jom ndo' jee® neiya cantyja 'naa™'an.

Nfiequiaya Espiritu Santo na juu nnc'oomile ii'e"fié.

Ndo' nfiequiaa” fi'oomya chiuu waa na maty'iomyana' ndaa nn'a® na nchii judios.

19 Jom xocatseintja'fié, mei® xocatseijndeii' 'nom. Ndo' xocaljei' jom ts'om nataa na
macwijaa'ié tia' nn'an,

20 Xoco'ween'en ts'a® na titye” matseiyu' na juu matseijomna' cha'na tsmaa” na jnda
tomndyaa.

Ee jom jaateijndeiityeen tsa™'fieen.

Mei" xotseicanduu'ii'ee” cantyja 'naa®' ts'a” na tixuee naquii' ts'om na juu matseijomna’
cha'na chom canti na ncuencue canduu'.

Ee jom nnequlaatyeen naxuee naquii' ts'om tsa®'fiee”.

Jo' chii nnts'aa" na nna"jndeii cantyja na maty 'iomyana' naquii' n'om nn'a.

21Ndo' nn'a® na nchii judios nla'cantyjaa' n'omna jom.

Cwilueyoona na Jestis tsa"jndiitquiee matseixmaa®
(Mr. 3:19-30; Lc. 11:14-23; 12:10)

22 Tquion'omna cwii ts'a” na m'aa® Jests na jnda tug na”jndii naquii' ts'om. Tsa®'fiee"
nchjaa™'a" ndo' tileicatseineii® I'a na"jndii'fiee”. Sein'ma® Jests jom. Quia jo' too™'o™ na
matseineii” ndo' teitquioo'nnaa™a". 23 Nto' cha'tso nn'a® na nty'iaa na luaa' tuii, jee®
tjawee' n'omna. Jluena:

—;Aants'aache"na' na tsa"m'aa™' cwiluiifié nquii na meindoo'a na nluiifie tsjaa® David
na jndyowicantyjoo'?

24Ndo' nn'a® fariseos, quia jndyena fi'oomwaa', tyoluena:

—Tsa"s'am'aa™' matseixmaa® najndeii Beelzebtd nquii tsanjndiitquiee. Jo' chii cwican-
daa macwjee™'e" na®jndii naquii' n'om nn'a®.

25 Sei'ng™' Jesus f''oom na tyom'aa™' n'omna. Tsoom ndaana:

—Xe" m'aa” cwii gobiernom na cwito'ndye nn'a® 'naa™'an, nt'om cwi'oo nacjoom'm
ndo' nt'om cwila'jomndye fi'e"ié, ndo' na luaa' waa xocaljoo'fietyeen ts'iaa”. Ndo'
cha'na nn'a" na flecwii tsjoom oo nn'a” na fie'cwii w'aa, xe" cwila'ntja'ndyena, maxje®
nnto"'ndyena. Ndo' na ljo' cwila'tyuii'ndye che"nquieena. 26 Ee xe™ na mayuu' cha'na
cwindu'yo' na nquii tsa®jndiitquiee macwjee™'e” ntyje na"jndiifié naquii' n'om nn'an,
quia jo' ma'me®na' na matseityuii'fie che’nque®. ;Chiuu nnts'aayom na nljotyen cantyja

najnei” na matsa'ntjoom? 27'0 cwindu'yo' na ja cwe' cantyja najndeii Beelzebd jo' na
macwjii'a na"jndii naquii' n'om nn'a®. Xe" na mayuu' na ljo', quia jo' mati nc'iaa'yo',
flequio najndeii jom cwitjeii'na na®jndii naquii' n'om nn'a®. Saa nc'e na tiyuu' na ljo',
cantyja na cwil'a nquieena cwilui'yuu' na tixcwe cwitjei'yo' cwenta. 28 Saa nc'e ja fiequio
najndeii Espiritu na cwiluiifie Ty'oots'om, jo' na macwjii'a nanjndii naquii' n'om nn'an,
jo' chii ma'mo™na' juu na matsa'ntjom Ty'oots'om, jnda tyjee'caioomna' 'o.

29°Cwii tsa"canch'ue xondaa nncjaaque'e” waa' ts'a” na waa najndeii na nncwjee™'e”
'naa"'. Saa xe" nntseitye"jiiee” tsa”'fiee” quia jo' nndaa na nncwji'ii'ee” 'naa®’.

30 "INee" juu na tic'oomfie cantyja 'ma"ya, maxje® m'aa” nacjoya. Ndo' 'fiee” juu
na ticatseitjom nn'a" fi'e"ndyo, jom mach'ee” na matseilcwe'na' nn'a® na ticala'yu'na
i'erndyo.

310! chii matsjoo ndaa'yo', Ty'oots'om nntseit'ma® ts'oom cha'tso jna® na cwila'xman»
nn'a® flequio cha'tso i'omntjei" na cwiluena. Saa meicwi'fiee"che” ts'a” na matseinei®
f'oom wi' nacjoo' Espiritu Santo, tsa"'fiee® xocatseit'ma” ts'om Ty'oots'om. 32 Ndo'
meitcwi'fiee"che” ts'a” na matseinei” fi'oom wi' nacjo ja na cwiluiindyo ts'a” na jna»
cafioom'luee, nndaa nntseit'man ts'om Ty'oots'om tsan'fiee”. Saa mei"cwi'fieenchen ts'an
na matsoyuu na cwiluii ts'iaa® 'na”ya cwe' cantyja najndeii tsa®jndii, tsa'fiee” matseinei”
f''oom wi' nacjoo' Espiritu Santo. Ndo' na ljo' tijoom nntseit'ma" ts'om Ty'oots'om
tsa"'fiee”, meii® tiempomeii“che” ndo' meii® ncuee na jnda ntycwii tsjoomnancue.

N'oom tjafioom' cantyja 'naa™ taa' ts'oom
(Lc. 6:43-45)

33’Quia jo' seinei” Jesus cwii N'oom tjafioom' na maca™na' na catjeii'na cwenta cantyja
'naan'an. Seijoom'fie nque” cha'cwijom cwii ts'oom na ya taa'na'. Tsoom:

—Xe" cwinty'ia'yo' na ya ta na ntyja cwii ts'oom, cwila'ng”'yo' na mati nquii ts'oom
cwiluiifiena' ts'oom na ya. Ndo' xe" cwinty'ia'yo' na tis'a ta na ntyja cwii ts'oom,
cwila'ng®'yo' na mati tis'a ts'oom'fiee”. Ee cantyja chiuu waa ta na mach'ee cwii cwii
ts'oom jo' nnta'jna®'yo' cwaa® ts'oom na ya ndo' cwaa® ts'oom na tis'a. 34 Cha'na cat-
suutsja jee" wjee ndaa'ndyooyo', maluaa' matseijomna' 'o. Chiuu nl'a'yo' na nlanei'yo'
f'oom ya ndo' naquii' n'om'yo' too'che” natia. Ee cantyjati na matseitiuu ts'a® naquii'
ts'oom, mantyja jo' fi'oom na cwicalui' 'fiom. 3> Juu ts'a” na ya ts'a"fie matseinei® i'oom
ya ee naquii' ts'oom cwina® naya na matseitioom. Saa juu ts'a® na tia ts'a"fie matseinei®
f'oom tia ee naquii' ts'oom cwina® natia na matseitioom. 3¢ Nndye'yo' nntsjoo, juu xuee
na nncu'xe” Ty'oots'om nn'a®, quia jo' nilequiana cwenta nnoom cantyja 'naa™ cwii cwii
'ndyo fi'oom na cwe' ts'iaa"'ndyo na fiejla'nei™na. 37 Ee cantyjati fi'oom na cwilanei®'yo',
Ty'oots'om nncu'xee” 'o. N'oom na ya na cwindu'yo' nncwafioom'na' 'o. Ndo' fi'oom tia
na cwindu'yo' nnt'uiityerna' 'o.

Cwita™ nn'a® na cats'aa® cwii 'naa®
(Mr. 8:12; Lc. 11:29-32)

38 Quia jo' nt'om nn'a® fariseos fiequio nn'a” na cwit'moo” ljeii na tque™ Moisés jluena
nnom Jesus:

—Cwa, Maestro, 1'ue n'oo"ya na m'mo"' cwii 'naa” na t'ma” na nnty'iaaya.

39T'0 Jesus ndaana:

—Nn'a" nam'a" je' jee” tia nn'a"ndye, jnda 'ndyena Ty'oots'om. Jo' chii cwita"na 'naa"
na t'manti na nnty'iaandaana cha nnta'jnaa"'na 'fiee® cwiluiindyo. Saa taxoca'moo”ya.
Macanda nnty'iaana cwii 'naa® na nntseijomna' cha'na tjom profeta Jonas. 40 Ee
Jonas tyom'aa"iié ndyee xuee ndo' ndyee tsjom ts'om tsiaa' catscaa t'maa”. Maluaa'
matseijomna' na nntjo" ja na cwiluiindyo ts'a” na jna" cafioom'luee. Ee ndyee xuee
ndo' ndyee tsjom nljoo'ndyo naquii' tsei'tsua. 4! Xuee na nncu'xe” Ty'oots'om nn'a"
na jnda tja, nlewinnda' nn'a” tsjoom Ninive. Mati nn'a” na m'a je' na quia nnc'oowje,
nntando'nnda'na quia ljo'. Ndo' nnt'uiitye®na' joona cwe' cantyja na yati l'a nn'a"

tsjoom'fiee”. Ee na"'fiee” ntyja lcwe' n'omna quia na jndyena fi'oom' Ty'oots'om na ty-
ofnequiaaJonds. Ndo' quer'yo' cwenta, ja jnda tyja quii'ntaa'yo' na cwiluiit'ma”ndyotya,
nchiiti Jonas. 42Ndo' xuee na nntu'xe"ndye nn'a” na jnda tja, mati nlcwinnda' juu yuscu
na tyotsa'ntjom nn'a” ndyuaa jo ndo' na macalui' caxjuu ts'oom'naa”. Mati nn'a” na m'a®
je' na quia nncwje, nntando'nnda'na quia ljo'. Ndo' nnt'uiitye™na' joona cwe' cantyja na
xcwee'ti ts'om yuscu'fiee®. Ee jom jee™ ndya' tquia jnaa®, jiloom na fie'cafiee” ii''oom
'ndyoo Salomén, ts'a" na jndo'ti ts'om. Ndo' que'yo' cwenta, ja jnda tyja quii'ntaa'yo'
na cwiluiit'mandyotya, nchiiti Salomén.

Na qui'oolcwee' na®jndii naquii' ts'om ts'a"
(Lc. 11:24-26)
43’Cwii tsa®jndii quia na jnda tjei'na' jom naquii' ts'om ts'a®?, cwe' manomtoom jo ndo'

yuu na tjaa nn'a® c'om na mal'uee” yuu na nljoo'iié. Saa na ticaljeii” jo', seitioom naquii'
ts'oom, tsoom: 44 “Je' jonlcwa'nnda'a naquii' ts'om ts'a” yuu na tjei'na' ja.” Ndo' quia na
nncue'e” jo' jo' nljeii® naquii' ts'om tsa™'fiee” cha'cwijom naquii' w'aa na tjaa'na" ts'an
candii'. Saajnda taalju' ndo' jnda teijndaa'ya. 4°>Quia jo' tjacachoom ntquiee' na”jndii na
wi'ndyeti nchiiti jom. Ty'equie'na naquii' ts'om tsa"'fiee” ndo' mana ljoo'ndyetye™na jo'
jo'. Ndo' na jnda we luaa', manioomti matjom tsa®'fiee” nchiiti na fietjomjfiee". Maluaa'
nntjoom nn'a" na m'a" je' na jee" tia nn'a"ndye.

Jestis tquie ntyjee™ ii'e" tsofiee®
(Mr. 3:31-35; Lc. 8:19-21)
46 Ndicwa™ matseinei® Jesis ndaa tmaa™' nn'a" quia na tquie'cafiom ntyjee™ fiequio
tsofiee”, Ne'cala'neimna fi'e"fié saa ljoo'ndyena ch'e”. 47 Seicandii cwii ts'a” Jesus, tso:
—Aandi' Ta, jnda tyje'cafioom tso'ndyo' ii'e” ndyenty'iu' na fie'cala'nei*na fi'e’ndyu’'.
48 Saa jom t'oo™ nnom tsam'fiee?, tsoom:
—Candi' nntsjoo njom' 'fiee” juu cwiluiifie tsondyo ndo' 'fiee” joo cwiluiindye ndyen-
tyjo.
49 Quia jo' seilioom ts'oo", t'moo™ nn'a” na cwila'jomndye fi'e"fié, tsoom:
—Na"m'a” cwiluiindyena tsondyo fiequio ndyentyjo. 50 Ee meitcwi'fiee"che” ts'a” na
mach'ee ljo' nal'ue ts'om Tsotyaya na m'aa” canoom'luee, tsa™'fiee” cwiluiifie ti'tyjo ndo'
nomtyjo, ndo' tsondyo.

13

Ts'a® na tjacju' lqueen trigo
(Mr. 4:1-9; Lc. 8:4-8)

1 Tjawiquiuu'ti majuu xuee'fiee” jlui' Jesus naquii' w'aa, tjaa", tjacjom 'ndyoo
ndaaluee. 2Ndo' jee" jndye nn'a” tjomndye na m'aa”. Jo' chii tjacugo™ ts'om w'aandaa
na mantyjoche"na' nnom ndaaluee. Jo'jo' tjacjom saa cha'tsondye na"'fiee” ljoo'ndyena,
meintyjee'na tyuaatcwii 'ndyoo ndaaluee. 3 Quia jo' too™'o" na matseineii® ndaa
na'fiee”, Jndye fi'oom t'moo” ndaana fiequio fi'oom tjafioom'. Tsoom:

—Tyom'aa” cwii ts'a” na mach'ee ts'iaa® jndaa. Tjaa", tjacjoom'm tsjaa™ lquee® trigo.
4Ndo' yoche” na majoom'm lquee'fiee” nt'om tquiaa ts'om nato. Mafioom' tquie'cafiom
cantsaa, tcwa'yo' lqueen'fiee”. 5 Ndo' nt'om lquee” tquiaana' yuu na jee” ljo', yuu
na tita m'aa" ts'o. Tyuaa' t'oomna' ee tita m'aa” ts'o. ¢ Saa quia na jnda teijmei™
na manty'iaa' fie'quioom’', t'uaana', tjacaa™na' ee na tinjoom ty'e nch'ioo'na'. 7 Ndo'
nt'om lquee® tquiaana' yuu na too' nda' I'oonioom. Tyuaa'ti tjawindye 1'oonioom'iiee®,
jla'canto'ndyena' nacjoo' ntjom. 8 Saa nt'om lquee” tquiaana' yuu na ya ts'o, jee" ya
tue'na'. Cwii ta™' tjei'na' fiequiee xuu lquee trigo na cwii ts'oom lquee® tjacju' ts'a®'fieen.
Ndo' cwii ta™ tjei'na' we xuu waljoo' xcwe na cwii ts'oom lquee” tjacjoom'm. Ndo'
cwiichen cwii ta™' tjei'na' cwii xuu waljoo' yom ts'oom na cwii ts'oom Iquee® tjacjoom'm.
9'Nee™ juu na niom lue' n'om lua'qui na nndii, candii.

Luaa ts'iaa™ na quitseinei® Jests fi'oom tjafioom'
(Mr. 4:10-12; Lc. 8:9-10)

10 Nn'a" na cwila'jomndye fi'e” Jesus ty'entyjaa'na jom. Ta'x'eena nnoom:

—Ticala'npo™'a chiuu na cwe' fi'oom wjaafioom' matsei'nei™ ndaa nn'an,

11 T'oo" ndaana:

—Luaa waa na mach'ee Ty'oots'om, mafiequiaa® na 'o caliu'yo' fi'oom na wanty'iuu'
m'aa"na' cantyja na matsa'ntjoom. Saa nt'omche® nn'a" tinquiaa® na nla'no"'na.
12 Mei"cwi'fiee”che” ts'a? na maco'fiom fi'oom na ma'moo®ya, nfiequiaa Ty'oots'om
na nntsei'no"'tyee”. Saa mei“quia ts'a® na tico'fiom fi'oom na ma'moo®ya, nnts'aana'
na cwe' ts'iaa"'ndyo cantyjati chjoowi' na matsei'noo™'on. 13 Jo' chii fi'oom tjafioom'
matseing”ya ndaa nn'a®. Ee meii" fiequii'che” cwinty'iaana ts'iaa® na mats'aa saa
maxje® tixoque™a cwenta. Ndo' meii® cwindyena fi''oom na mafiequia saa m'a"na
cha'cwijom na tyoondyena, mei® ticala'ng®'na ljo' cwindyena. 4 Cantyja 'naa” na"'fiee®
matseicandaa'fiena' i'oom na seiljeii profeta Isafas, tsoom:

Meii® na jndye na cwindye'yo' saa tixocala'no”'yo',

ndo' meii” na jndye cwinty'ia'ndaa'yo', saa tixoque™'yo' cwenta.
15Ee na"m'a™ jnda jla'quie' n'omna,

cha tico'xcwena' cantyja na cwila'tiuuna.

Ndo' tafie'quiandyena na nndyena

cha tints'aana' na nla'no"'na.

Ndo' cwil'a nquieena cha'cwijom ticajndoo'na

cha tica"na' na nlque"na cwenta.

Joona cwil'ayana nmei' cha ticalcwe' n'omna,
tincwji'n'maandyo joona.

16 Seineinti Jests ndaa nn'a” na cwila'jomndye fi'e"fié. Tsoom:

—Saa jee" matio'naa’fie Ty'oots'om 'o na cwinty'ia'ndaa'yo' ts'iaa” na mats'aa ndo'
mati fi'oom na cwindye'yo' cwila'ng'yo' juuna'. 17 Mayuu'che” nndye'yo' nntsjoo, jndye
profetas na tyorfie'quia fi'oom' Ty'oots'om tandyo xuee fiequio jndye nn'a® na tyom'an
cantyja na maty'iomyana', jee® tyocantyjaa' n'omna na nnty'iaandaana ljo' na cwinty'ia'
'o ndo' na nndyena cha'na cwindye' 'o saa ticanty'iaana mei” ticandyena.

Luaa ma'mo”na' na tjacju' ts'a® lquee trigo
(Mr. 4:13-20; Lc. 8:11-15)

18 ’Candye'yo' luaa ma'mo" f'oom tjafioom' cantyja na tjacju' ts'a” tsjaa” lqueen
trigo. 19 Nt'om lquee” na tquiaa ts'om nato na tcwa' cantsaa, jo' jo' nn'a” na cwindye
f'oom' Ty'oots'om. Ee mei"cwi'fiee"chen ts'a” na mandii fi'oom cantyja na matsa'ntjom
Ty'oots'om saa ticatsei'noo™o”, maxje® macwje'cafioom tsa®jndii na nncwji' fi''oom
naya naquii' ts'oom. 20 Ndo' nt'om lquee” na tquiaa yuu na jee" ljo', mann'a® na
cwindye fi'oom' Ty'oots'om ndo' flequio na neii"na cwito'floomna juuna'. 2! Saa
na"'fiee cha'cwijom ntjom na tinjoom ty'e nch'ioo'na', na tyuaa' tcaa®na'. Ee quia
na maco'wi'na' joona oo cwilei'ntyjo nn'a” joona cantyja 'naa™ fi'oom naya, mantyja
cwi'ndyena. 22 Ndo' Iquee™ na tquiaa yuu na too' nda' I'oonioom, mann'a” na cwindye
f'oom naya. Saa na"'fiee” jee" m'a"na flomtiuu chiuu na cwii 'oom'a"yoona, ndo'
chiuu ya nleityandyetina. Jo' chii tileicana®ndyena na nl'ana yuu na matsona'. Ee
f'omtiuu'fiee” matseicu'na' na nla'candana nnom Ty'oots'om cha'xje" 'a joo I'oonioom
na jla'canto'ndyena' nacjoo' ntjom. 23 Saa lquee” na tquiaa yuu na jee" ya ts'o mann'a®
na cwindye fi'oom naya. Cwila'no"'na juuna' ndo' cantyja na cwil'ana cwiwitquioo'
na cwina"ndyena chiuu waa na matsona'. Nt'om na"'fiee” tjacantyja na ya cwil'ana.
Matseijomna' joona cha'na cwii ts'oom lqueen'fiee” na tjei'na' iequiee xuu. Ndo' nt'om
na"'fiee” xcweyandyo cwil'ana yuu na ya. Matseijomna' joona cha'na cwii ts'oom
lqueen'fiee™ na tjei'na' we xuu waljoo' xcwe. Ndo' nt'om nan'fiee® tique"ndyena na
cwil'ana yuu na ya. Jo' chii matseijomna' joona cha'na cwii ts'oom Iquee'fiee” na tjei'na'
fie'cwii xuu waljoo' yom ts'oom.

Lquee” jndaa fiequio lqueen trigo

24Ndo' seinei” Jests cwiiche” i'oom tjafioom'. Tsoom ndaana:

—Juu na matsa'ntjom Ty'oots'om, matseijomna' juuna' cha'na cwii ts'a® na tja na waa
tyuaa', tjacjoom'm lqueen tsjaa" na ya. 25 Saa cwii teijaa® yoche® na watsom fiequio
nn'a® wa™'a” tyje'cafioom cwii ts'a® na jndoo' jom. Tjatseifi'ee™'fie tsa"'fiee” lquee®
jndaa quii'ntaa” lqueen trigo. Jnda chii tja. 26 Tjawindye jnda Iquee®, tja'meii"ndyena’,
quia jo' chii teitquioo' na fi'ee™ lquee® jndaa naquii' ntjom'fiee”. 27 Na"ntjom 'naa™'
tsa"'fiee” tque"na cwenta na nmeii" niom. Ty'entyjaa'na jom, jluena nnoom: “Ta, aa
nchii fiequii'che” lquee™ na ya tja'cju', quia jo' ;chiuu na cwiwitquioo' lquee jndaa
quii'ntaa® jnda lqueem 'na™'?” 28 T'oo" ndaa na"'fiee”, tsoom: “Ts'a™ na jndoo' ja s'aa
na luaa'.” Ndo' ta'x'ee na"ntjom'fiee” nnoom: “;Aa l'ue ts'om' na nntsaacatjeii'ndyd
joona' naquii' ntjom '"na®'?” 29 T'oo" ndaa na®ntjoom'm, tsoom: “Til'a'yo' na ljo' ee xe®
nntjeii'ndyo' joona', nnts'aache”na' na mati nnc'oomna' ntjom na ya. 3° Ca'ndye'yo' na
fiejom c'oowijndana' hasta na mmanjndyeena'.” Quia jo' nntsjoo ndaa nn'a” na nntyje:
“Catyje'jndyee'yo' jnda lquee” jndaa, cal'a'yo' cantsaa' joona' ee na nlcona'. Ndanquia
catyje'yo' jnda lquee® na ya na nnc'oocuena' ts'om tsa' 'natya.”

N'oom tjafioom' cantyja 'naa™ lquee™ mostaza
(Mr. 4:30-32; Lc. 13:18-19)

31 Seineintiche” Jesus cwiiche® fi'oom tjafioom' na ma'mo"na' na maxje® nlei-
jndyendyeti nn'a® na nntsa'ntjom Ty'oots'om naquii' n'om. Tsoom ndaana:

—Juu na matsa'ntjom Ty'oots'om matseijomna' cha'na cwii lquee®' mostaza. Tjatse-
ic'oom ts'a” juuna' naquii' ntjoom'm. 32 Lquee™ mostaza jee" cajndaana' saa xe" jnda
teijndeii ts'oom, nleindyena', nncwinom'na' nt'om n'oom ntjom na tiquiwindye. Juuna'
nleit'mantina’ hasta nndaa nna" ' ts'oom'fiee” cantquiaa cantsaa.

N'oom tjafioom' cantyja 'naa” ndaaljo'
(Lc. 13:20-21)
33Jnda chii cwiiche® fi'oom tjafioom' seinei® Jests ndaa na*'fiee®, tsoom:
—Juu na matsa'ntjom Ty'oots'om matseijomna' juuna' cha'na ndaaljo' na seitjoom'
yuscu fi'e” ndyee tsua'xjo jndaa tyoo'. Seicandeii'na' cha'waa tsquee™ tyoo'.

Ne'quii'che fi'oom tjafioom' na seinei” Jests
(Mr. 4:33-34)

34 Nequii'che® fi'oom tjafioom' seinei® Jesds na tyo'moo® fi'oommei™' ndaa nn'a".
Mei"cwii fi'oom ticatseineii” ndaana na nchii fi'oom tjafioom'. 35Jo' chii seicandaa'fiena’
f'oom 'ndyoo profeta, tsoom:

Ja nntseina"ya fi'oom tjafiloom' ndaa nn'a".
Nntseicangoya fi'oom na wanty'iuu' m'aa®na' ndaa nn'a® cantyjati na jna® tsjoomnan-
cue.
Luaa ma'mo" fi'oom cantyja 'naa™ lquee® jndaa fiequio lquee” trigo

36 Jnda na jfiom Jesus nn'a” na c'oolcwee'na, quia jo' tjaque™'e™ naquii' w'aa. Ndo' ja
nn'a® na cwilajomndyd fi'e"né santyjaa'd jom. L'uuyd nnoom:

—Catsu' ndaaya ljo' fie'ca'mo” f'oom tjafioom' cantyja 'naa™' Iquee” jndaa na t'oomna'
naquii' ntjom na ya.

37 T'oo" ndaay4, tsoom:

—Ts'a" na tjacju' lquee" tsjaa® na ya, jo' jo' nnco na cwiluiindyo ts'a® na jna"
cafoom'luee. 38 Ndo' tyuaa 'naa™' tsa'fiee, jo' jo' tsjoomnancue. Lquee™ tsjaa™ na ya,
jo' jo' nn'a" na cwila'jomndye cantyja na matsa'ntjom Ty'oots'om. Ndo' lquee® tsjaan
jndaa, jo' jo' nn'a" na m'a” cantyja 'naa™' tsa?jndii. 3°Juu ts'a” na wi'fie na tjatseifi'ee"'fie
tsjaa” lqueen jndaa, jo' jo' nquii tsa®jndii. Ndo' xuee na jnda tma" ntjom na ty'ecatyje
na"ntjom, jo' jo' xuee na cwintycwii tsjopomnancue. Joo na"ntjom na ty'ecatyje lqueen,
jo' jo' dngeles cwentaa' Ty'oots'om. 40 Ndo' cha'xjen I'a na"ntjom cantsaa' jnda lqueen

jndaa na nlcona' quii' chom, maluaa' matseijomna' na nluii xuee quia na cwintycwii
tsjoomnancue. *! Ee ja na cwiluiindyo ts'a” na jna® cafioom'luee njfipo"ya angeles
cwentaya na nntjeii'ndyona nn'a® na wi'ndye fiequio nn'a" na cwila'jndo' n'om nc'iaa
na cal'a na"'fiee natia. 42 Ndo' dngeles nntuee'na na"'fiee” naquii' chom b'io. Jo'
jo' nndyuee nan'fiee” ndo' nnteinquiena ndei'n'omna na wi' cwitjoomna. 43 Saa nn'an
na cwila'candaa'ndye cha'xje” na matsa'ntjom Ty'oots'om, nts'aana' na caxueendyena
cha'na xuee nnom fie'quioom'. 'Nee" juu na niom lue' n'om lua'qui na nndii, candii.

N'oom tjafioom' cantyja 'naa™ s'om na wanty'iu quii' tyuaa
44’Juu na matsa'ntjom Ty'oots'om matseijomna' cha'na castom na fijom s'om caja” na
wanty'iuna' quii' tyuaa. Ljeii cwii ts'a? castom'fiee™ saa tanty'iunnaa™an” juuna'. Tjaa"
na jee" neii'en, tjacajnaa® cha'tso 'naa™'a” na niom. Jnda chii seijnaa” tyuaa'fiee” yuu na
ndii' castom.

N'oom tjafioom' cantyja 'naa™ ta' perla
45’Juu na matsa'ntjom Ty'oots'om mati matseijomna' cha'na cwii ts'a” na matseijnda
ndo' majndaa ta' na fiequii'che® mal'uee® ta' perlas na yati. 46 Quia na ljeii” cwii ta' perla
na jeenche” ndyaa' ya ndo' jndana', tja tsa™'fiee” tjacajnaa® cha'tso 'naa™'a", jnda chii
seijnaa” ta' perla'fieen.

N'oom tjafioom' cantyja 'naa™ tsqui'

47 Juu na matsa'ntjom Ty'oots'om mati matseijomna' cha'na cwii tsqui' t'ma» na
tuee' nn'a® ts'om ndaaluee. Jndye nnom calcaa matseit'uena'. 48 Quia na jnda too'
tsqui' na fijomndye calcaa, 'oocantyjaandye nn'a” juuna' tyuaatcwii. Meindyuaandyena,
cwitjeii'ndyena calcaa na yati. Cwitioomna jooyo' n'om lquiee saa calcaa na cwantindyo
cwityen'quiee'na jooyo'. 49 Malaa'ti' nnts'aana' xuee quia na cwintycwii tsjoomnancue.
Nfiequiocue dngeles na nntjeii'ndyena nn'a® na wi'ndye quii'ntaa” nn'a” na m'a" cantyja
na maty'iomyana'. 5° Ndo' nntioomna nn'a® na wi'ndye naquii' chom b'io. Jo' jo'
nndyuee na"'fiee” ndo' nnteinquiena ndei'n'omna na wi' cwitjoomna.

Jeer jnda la'xman ii'oom xco fiequio fi'oom tquie

51 Quia jo' tax'ee Jesds ndaa ja nn'a” na cwila'jomndyd fi'e*fié, tsoom:

—;Aa cwila'non'yo' cha'tso fi'oommein'?

T'ooya nnoom, ['uuya:

—Mayuu', Ta, macwila'noo™a.

52 Quia jo' tsoom ndaaya:

—Je' jnda jla'ng"'yo' ljo' fie'cat'moon fi'oom tjafioom'mei'. Nndye'yo' nntsjoo, ticwii
cwii ts'a” na jnda teijndo' ts'om chiuu t'man ljeii na tque® Moisés ndo' mati jnda sei'no™
cantyja 'naa™ juu na matsa'ntjom Ty'oots'om, tsa"'fiee” matseijomna' jom cha'na ts'a®
na cwiluiitquiefie cwii w'aa. Ee ts'a® na cwiluiitquiefie matseil'uee'iié 'na” na tquie ndo'
matseitjoom 'na®” na xco. Quia jo' mei"quia xje" na maca™na' cwii nmei™ mawaac'eena'
na nleil'uee'rié.

Tja Jesus tsjoom Nazaret
(Mr. 6:1-6; Lc. 4:16-30)

53 Quia na jnda seinei” Jests fi'oommei®' na tjafioom', jluee™'e” jo' jo'. 54 Tjalcween'e"
ndyuaa tsjom'm. Jo' jo' tyotseineii” ndaa nn'a” naquii' wats'om. Ndo' cha'tsondye nn'a®
jee" tjawee' n'omna fi'oom na seineii”. Tyoluena:

—Tsa"m'aa™" ;jchiuu s'aayom na jee” jndo' ts'oom? Ndo' jyuu jna® najnei” na mach'ee®
ts'iaa” t'man” na tyoonty'iaaya? 5 ;Aa nchii tsa®m'aa™ jnda ts'a” na macuuiie n'oom?
Ndo' ;aa nchii tsofiee” jndyu Marfa? Ndo' ntyjee®, ;aa nchii Jacobo, José, Simén fiequio
Judas? 56 Ndo' mati ntyjee™ na yolcu m'a™na quii'ntaaya. Quia jo' ;chiuu waa na jee®
jndo' ts'oom ndo' cwe' ts'a” tsjoom fijaa” jom?

57 Cwe' jo' ticalafi'oom'ndyena Jesus. Jo' chii tsoom ndaana:

—Mei"quiayuuche® na wjaa cwii profeta, nla't'maa"'ndye nn'a® jom. Saa joo nn'a"
ndyuaa™'a® fiequio nn'a” wan'a", xocala't'maa®'ndyena jom.
58 Ndo' tijndye ts'iaa” t'ma® s'aa” jo' jo', nc'e na ticala'yu' na"'fiee” fi'e"fié.

14

Tue' Juan, tsa™ na tyotseits'oomfie nn'a"
(Mr. 6:14-29; Lc. 9:7-9)

1 Majoo ncuee'fiee” tyom'aa" Herodes ts'iaa” ts'ondaa Galilea. Jiiee" i'oom cantyja
'naa™' jndye nnom ts'iaa” t'ma” na mach'ee Jesus. 2 Tsoom ndaa nn'a” na cwila'jomndye
i'erné:

—Tsa"m'aa", maxje” Juan, ts'a” na tyotseits'oomfie nn'a”, Jnda wando'xcoom jo' chii
cwiwitquioo' ts'iaa” t'ma® na mach'een.

3-4Ee luaa waa na tuii. Herodes tyom'aa® fiequio Herodias, scuu' tyjee® Felipe. Ndo'
tso Juan nnoom na ticaty'iomyana' na m'aan fi'e” scuu' tyjee. Jo' chii sa'ntjoom na
cala'tye™na Juan, catuee'na juu w'aancjo.

5> Ndo' Herodes, meii" na fie'catseicue'e” Juan saa nquia™a® nn'a". Ee jndye nn'a"
nquiuna na Juan cwiluiifie ts'a® na mafiequiaa f'oom' Ty'oots'om. ¢ Quia na jla't'-
maa"'ndye nn'a" na tuee' xueechuu' Herodes, quia jo' yuscundyua jnda Herodias seijnom
jo ndaa nn'a”. Ndo' Herodes jee" tjawee' ts'oom cantyja na nty'iaa™a". 7 Tjoom'm
f'omtye” cjoom'm na tsoom nnom yuscundyua'fiee” na nfiequiaa® mei*quia ljo' na nlca®
nnoom. &Ndo' yuscundyua'fiee” seijndo' tsofiee™ ts'oom na caa” xque" Juan. Quia jo'
tsoom nnom Herodes:

—Luaa maca™a. Quiaa' cwii xio fijaa” na njom xque" Juan, tsa” na fieseits'oomfie nn'a".

9Ndo' na luaa' tsoom, seichjoo'na' ts'om Herodes, saa cwe' nc'e fi'omtye® na tjoom'm
nacjoom'm ndo' nc'e na ndyeche® nn'a na cwila'jomndye fi'e"fié, jo' chii tsoom na
quiana ljo' na maca® yuscundyua'fiee®. 10 Quia jo' sa'ntjoom na cjaacang® xtyo' Juan
naquii' w'aancjo. 11 Jnda tuii na ljo', jndyofi'oom ts'a” xque” Juan na njomna' ts'om xio.
Chii tquiaa juuna' nnom yuscundyua'fiee” ndo' jom tjaii'oom jo' na m'aa® tsofiee®.

12 Jnda jo' nn'a® na cwila'jomndye f'oom na tyofiequiaa Juan tquie'cafiomna,
ty'ef’'omna sei'ts'o 'naa™'a®. Ty'ecaty'iuuna jom, jnda chii ty'ela'candiina Jesus fi'oom-
mei™'.

Tquiaa Jests na tcwa' 'om mei® na™nom
(Mr. 6:30-44; Lc. 9:10-17; Jn. 6:1-14)

13Jnda na jndii Jesus na jnda tue' Juan, jluee™e” jo', tuoo” ts'om w'aandaa fi'e” ja nn'a"
na cwila'jomndyg fi'enfié. Saaya cwii joo yuu na tjaa'na” nn'a”, Quia jliu nn'a® na jnda tja
Jesus na nncwity'ioom ndaaluee, quia jo' jlui'na njoomna, ty'eca'na, ty'enquiandyena
'ndyoo ndaaluee na ty'entyjona naxee™'e”. 14 Quia na jnda jluii'ie w'aandaa ts'om
ndaaluee, ljeii Jests na teijndyendye nn'a® jnda tquie'cafiom jo' jo'. Tioo na jee™ wi'
ts'oom joona. Sein'maa™ nn'a"wii na tquiochona. 15 Quia na jnda tmaa®, ja nn'a" na
cwila'jomndy®d fi'erfié saantyjaa'a jom, I'uuya nnoom:

—Jnda tmaa” je' ndo' yuu na m'aa"ya fijaa"fie cwe' jndaa. Cajfiom' na"m'a™' na c'oona
njoom nch'u na nndyoo' na nla'jndana na nlecwa'na.

16 Tso Jests ndaaya:

—Mein tica"na' na nnc'oona. '0 quia'yo' na nlcwa'na.

17T'ooya nnoom, l'uuya:

—Tjaa'na" na cwilei'ft'oo"y4 fijaa®, macanda fie'om ta™' tyoo' fiequio we catscaa.

18 Tsoom ndaaya:

—Quiocho'yo' joona' fijaarie.

19 Sa'ntjoom na cwindyuaandye nn'a® nacjoo' jnda nch'u. Quia jo' t'uee™ 'om ta™' tyoo!
flequio we catscaa'fiee”, nty'iaa™'a” cafioom'luee ndo' tquiaa” na quianl'uaa' Ty'oots'om
cantyja 'naa” joona'. Jnda chii tyjee” ndo' tquiaa® joona' ndaa ja nn'a" na cwila'jomndyd
f'enfié. Ndo' ja tquiaaya joona' ndaa nn'a" na jndyendye. 20 Ndo' cha'tsondye nn'a®

na jndyendye tcwa' tjacjoo. Jnda chii jla'tjoomya nta™' ntyoo' fiequio calcaa na 'ndiina'.
Too' canchoo'we tsquiee. 2! Nn'a" na tcwa' tue'ntyjo cha'na 'om mei® na"nom, mei®
ticatu'nchondye na*lcu fiequio yocanch'u.

Tjacaa Jesus nnom ndaaluee
(Mr. 6:45-52; Jn. 6:16-21)

22Jnda tuii na luaa' jiom Jesus ja nn'a" na cwila'jomndy¢ fi'e"fié na cuonndaa'a ts'om
w'aandaa, na cwity'ioo'jndyaaya na nntsquiaaya xndyaa' ndaaluee. Saa jom ljoo'fietyee®
na njiiloom nn'a® na jndyendye. 23 Ndo' jnda na jioom na"'fiee” na c'oolcwee'na, quia
jo' tjawaa® cwii ta na fienque™ na nntseineii” nnom Ty'oots'om. Quia tjawijaa" ndicwan
m'aanfié jo' jo' na fienque”. 24 Ndo' w'aandaa na fijomndyd jnda tuee' xcwe na wjaana'
saa leicjaana' ee na jndeii maqui'ljoo nmo” ndo' matseilcwe'tya' jndye juuna'. 25 S'aana'
cha'na fiequiee na cwitsjoom jndyotseicandyoo'fie Jesis na m'aa"ya, jndyoca® nnom
ndaaluee. 26 Quia na nty'iaayd na mandyoca”™ nnoom ndaaluee, jee® ndyaa' tyuaaya.
Jlaxuaaya na nquiaay3, 'uuya:

—Jeen sa, jndii luaa'.

27 Saa manoom' t'man Jesus ja, tsoom:

—C'om' t'maan'ndyo' n'om'yo'. Maja luaa.

28 Ndo' t'o Pedro 'ndyoo Jesus, tsoom:

—Ta, xe" na manncu'ti', cwe' catsu' na cjoca nnom ndaatioo na jocatjomndyo 'u.

29 Tso Jesuls nnoom:

—Candyo'.

Jo' chii jlui' Pedro ts'om w'aandaa, too™'o” na mawjaaca® nnom ndaatioo na mawjaa-
catjomfié Jesus. 30 Saa quia na nty'iaa™'a® na jee” jndeii m'aa" jndye, s'aana' na nquia™'an.
Jna"na' na nchjeefiena' jom. Quia jo' seixua®, tsoom:

—Ta, cwji'n'maandyu’ ja.

31 Mafioom' seicjaa I'o Jesus jom, tsoom nnom:

—'U re, cwa tit'ma” matsei'yu'ya' ts'om', ; chiuu na tifiecwii matsei'tiuu'?

32Ndo' quia jnda tuona ts'om w'aandaa, mafioom' teiche jndye. 33 Ndo' ja na maxje®
fjomndyo ts'om w'aandaa'fiee” taa'a cantyaaya, jla't'maa®'ndy6 jom. L'uuya nnoom:

—'U mayuu'che” cwiluiindyu' Jnda Ty'oots'om.

Sein'ma" Jesus nn'a®wii ndyuaa Genesaret
(Mr. 6:53-56)

34 Quia na jnda tei'ty'ioo'a, jluii'd ndyuaa Genesaret. 35 ]Jnda na ta'jnaa™' nn'a®
ndyuaa'fiee” jom, jla'cwanomna fi'oom cha'waa ndioche" ndyuaa'fieen. Ndo' tquiocho
nn'a® cha'tso nn'a®wii na m'aa®. 3¢ Tyola'ty'oondyena nnoom na nfiequiaa® fi'oom'm na
nnt'uena meii® cwe' 'ndyoo lia"'an. Ee ticwii cwii ts'a” na tyenquiuu' lia™'a®, n'ma=.

15

Waa na mach'eena' na cwajndii naquii' ts'om ts'a»
(Mr. 7:1-23)

1Quia jo' cwanti nn'an fariseos fiequio nn'a” na cwit'moo* ljeii na tque™ Moisés, jna®na
Jerusalén, tquie'cafiomna Jesus. Ta'x'eena nnoom:

2 —Nn'a" na cwila'jomndye fi'oom na mafiequiaa', ;chiuu na cwiwincje'na fi'oom na
tque” welooya ndaaya? Que™ cwenta tiquindyuu'na quia na nlcwa'na.

3Ndo' t'o Jests ndaana, tsoom:

—Ndo' 'o je!, ;chiuu na cwiwincje'yo' fi'oom na sa'ntjom Ty'oots'om cwe' fie'catsan-
tyjo'yo' fi'loom na tque" lotyaaya? 4 Ee fi'oom' Ty'oots'om luaa matsona': “Catseit'-
maa”'ndyu' tsotye' fi'e” tso'ndyo'.” Ndo' matsotina": “'Nee" juu na matso fi'oom wi'
nacjoo' tsotye, tsondyee tsa"'fiee” matsona' na maxje" cala'cuee' nn'a® juu.” 5 Saa 'o
cwindu'yo'yo' na wanaa" na nntso ts'a® nnom tsotyee®, tsofiee™ “Catseit'ma" ts'om!',
taxocandaa nnteijndeiya 'u 'na" na tjoondyu', ee cha'tso na matseixma®ya jnda tquaa"ya

joona' cwentaa' Ty'oots'om.” ¢ Ndo' na luaa' cwila'tiuu'yo' jo' chii cwit'mo™'yo' taca™na'
na nntseit'maan'fie ts'a" tsotyeen, tsofiee”. Cwil'a'yo' na tajndeii fi'oom' Ty'oots'om ee
na cwila't'maa'ndyo'ti'yo' i'oom na tquen lotye'yo'. 7'0 nn'a" na we waa na cwil'a'yo,
jee® xcwe m'aa” 'oom na tyofiequiaa profeta Isafas cantyja 'na™'yo'. Luaa matsona':

8 Na"m'a"' cwe' fiequio ntja"ndyueena cwila't'maa™'ndyena ja,

saa t'ma” waa na tixcwee' n'omna i'e"ndyo.

9 Cwe' ts'iaa"'ndyo na cwila't'maa™'ndyena ja,

ee cwit'moo™na fi'oom na cwe' cwil'ueendye nn'a", tachii 'oomya.

10 Quia jo' t'man Jesus nn'a” na jndyendye, tsoom:

—Candye'yo' fi'oom na nntsjoo ndo' cala'ng®'yo'. 1! Nantquie na macwa' ts'an,
xocats'aana' na til'uefie ts'a" jo nnom Ty'oots'om. Saa fi'oom na matseinei® ts'a", joona'
cwil'ana' na til'uefie ts'a® jo nnom Ty'oots'om.

12Quia jo' ja nn'a" na cwila'jomndy?d fi'e” Jesus, saantyjaa'a jom, I'uuya nnoom:

—;Aa ntyji' quia na jndye nn'a® fariseos fi'oom na tsu' luaa', s'aana' na ticjaawee'
n'omna?

13 T'oo" ndaaya cwii fi'oom tjafioom', tsoom:

—Tsotyaya na m'aa" cafnloom'luee, ticwii cwii ts'oom ntjom na nchii nque» tcoom'm,
maxje® nnquee” juuna'. 14Jo' chii ca'ndye'yo' nanm'a"'. Ee matseijomna' joona cha'na
na"nchjaa” na cwit'moo"na nato ndaa ntyjenchjaa™na. Ndo' manquiu'yo' tsa"nchjaa'
quia na wjaafi'oom tyjenchjaa™'a”, wendyena nntiomna' tsue'tsjoom.

15 Quia jo' tso Pedro nnom Jesus:

—Ca'mo™ ndaaya ljo' fiecatso fi'oom tjafioom'waa’'.

16 T'o Jests nnom, matsoom:

—;Aa mati 'o ndicwa® tjooche® na nla'non'yo'? 17 Aa ticaliu'yo' na cha'tso nantquie
na macwa' ts'a”, cwi'oocuena' ts'om tsiaa' nchii naquii' ts'om. Ndo' jnda chii nnteii'
juuna'. 18 Saa f''oom na matseinei® ts'a® cwinaa®' naquii' ts'om, ndo' joona' cwil'ana' na
tilju'fie jo nnom Ty'oots'om. 19Ee naquii' ts'om ts'a” cwinaa™ fi''oom na tia na matseitiuu
na nntseicue™'e” x'iaa™'a®, na nnc'oomyaa® fiequio cwiiche® ts'a”, oo na nnc'oomyaa®
flequio s'andyua oo scundyua, oo na nnch'uee” 'naa™ ts'a®, oo na nntseineii® cantu oo
f'oom jnaa®'. 20 Cha'tso nmei™' cwil'ana' na tilju' naquii' ts'om ts'a” jo nnom Ty'oots'om.
Saa na nlcwa' ts'a® na cwe' na ticafioom'm cha'xje" fi'oom na cwique™ nn'a" fariseos,
xocatsei'ndaa'na' jom jo nnom Ty'oots'om.

Cwii yuscu na nchii ts'a” judio seiyu' flequio Jests
(Mr. 7:24-30)

21 Quia jo' jlui' Jesus jo' jo' ndi fi'aanya fi'e"fié, tjaa" jo ndyuaa tsjoom Tiro fi'e” Sidén.
22Ndo' cwii yuscu tsjaa” nn'a” cananita na mac'e” ndyuaa'fiee” jndyotseicandyoo'fié na
m'aan Jesus, c'uaa seineii®, seity'oofié tsoom:

—'U Ta, na cwiluiindyu' tsjaa® David na jndyowicantyjoo', c'oom' na wi' ts'om'
f'erndyo. M'aa” nomjndaaya na jee" cwajndii matjoom. Maleifi'oom jndyetia jom.

23 Saa Jesds mei"cwii fi'oom tic'oo™. Quia jo' ja saantyjaa'a jom, jla'ty'oondyd nnoom,
'uuya:

—Cwa cajfiom' yuscum'aa™, ee jee” c'uaa 'iom ndyontyjoo” nanquaa™'a.

24Quia jo' tso Jesus:

—Macanda na m'a® nn'a” ndyuaa Israel na jiiom Ty'oots'om ja. Ee joona cwiluiindyena
cha'cwijom canma® na jnda tsuundye.

25Ndo' tyje'cafioom yuscu'fiee” jom, tco' xtye jo nnoom, tso:

—Jee" 'u Ta, cateijndei' ja.

26 Saa t'oo™ nnom yuscu'fiee®, tsoom:

—Ticatsona' na nncwji' ts'a” tyoo' cwentaa yocanch'u ndo' nncju'yom juuna' ndaa
calue' nch'u.

27 Tso yuscu'fiee™ nnoom:

—Mayuu' Ta, saa meii” na ljo', cwicwa' calue' nch'u nacajndaa na cwiquiaa nacjee'
meisa 'naa™ nty'oyo'.

28 Quia jo' t'oo™ nnom yuscu'fiee?, tsoom:

—'U yuscu, t'ma” waa na matsei'yu'ya' ts'om'. Cats'aana' cha'xje" na l'ue ts'om'.

Ndo' xje"'fiee” mafioom' n'ma” nomjnda yuscu'fiee®.

Sein'ma® Jesus jndye nn'a"wii

29 Jnda jlui' Jesus jo' jo' ndi fi'aa"ya fi'e"ié, tjaa® 'ndyoo 'ndyoo ndaaluee Galilea.
Tjawaa" cwii ta, tjacjom jo' jo'. 30 Ndo' tquie'cafiom jndyendye nn'a® na m'aa®.
Tquiochona nt'om nn'a" na ntjei® nc'ee', nn'a” nchjaa®, nn'a" na tileicala'nei®, nn'an
na ticandaa'ndye ndo' fiequio jndye nt'omche® nn'a"wii. Tyotsa'na nn'a"wii'fiee®
nacafioom' Jesus, ndo' sein'maa® na"'fiee®. 3! Jndyendye nn'a” nty'iaana na cwila'nei®
nn'a® na tileicala'nei®, ndo' tco'yana' nn'a" na ticandaa'ndye, ndo' cwi'ooca' nn'a” na
ntjei” nc'ee', ndo' ya cwinty'iaa nn'a” na nchjaan. Jo' chii s'aana' na jee” tjawee' n'omna.
To'na na tyola't'maa'ndyena nquii Ty'oots'om na cwila't'maa™'ndye nn'an Israel.

Tquiaa Jests na tcwa' fiequiee mei® nanom
(Mr. 8:1-10)

32 Quia jo' t'man Jesus ji nn'a" na cwila'jomndy?d fi'e"fié. Tsoom ndaaya:

—Jee™ wi' ts'oo"ya tmaa™' nn'a"m'a", ee jnda ndyee xuee na m'a"na it'e"ndyo ndo'
tatjaa'na” ljo' cwii cwilei'fi''omtina na nlcwa'na. Tical'ue ts'oo" na njiioo” joona na c'oona
l'aana na fie'jndo'na, tints'aana' na tajndeii' n'omna na 'oona nato.

33 Quia jo' I'uuya nnoom:

—Njaarfie m'aa"ya jo jndaa tjaa'na® yuu ya nliuuy4 nantquie na jndye na nndaa'
nncjaacjoo nn'a" na jndyendye.

34 Tax'ee Jesus ndaaya:

—;Cwanti tyoo' cwilei'fi'om'yo'?

T'ooya nnoom, l'uuya:

—Ntquiee' ta™ tyoo' ndo' fi'e” cwantindye calcaa nch'u.

35 Quia jo' sa'ntjoom na cwindyuaandye nn'a® nomtyuaa. 3¢ To'floom ntyoo'fiee”
flequio calcaa ndo' tquiaa® na quianl'uaa' Ty'oots'om cantyja 'naa™a'. Jnda jo' tyjee”
ndo' tquiaa® joona' ndaaya na cwila'jomndyd fi'e"fié. Ndo' ja t'oo"ya joona' ndaa
cha'tsondye nn'a®. 37 Cha'tsondye nan'fiee” tcwa'tjacjoona. Ndo' jla'catoo'd ntquiee'
tsquiee fiequio nta™' ntyoo' fiequio calcaa na 'ndiichena'. 38 Nn'a" na tcwa' quia jo' tuee'
cha'na fequiee mei® na"nom. Mein ticatu'nchondye na®lcu fiequio yocanch'u. 3° Quia na
jnda t'ma” Jesus nn'a" ee mana cwito"'ndyena, quia jo' tuoo” ts'om w'aandaa. Saaya,
squiaaya ndyuaa Magdala.

16

Cats'aa Jests cwii 'naa™ na cwe' ts'a” xocandaa nnts'aa
(Mr. 8:11-13; Lc. 12:54-56)

1Nn'a" fariseos fiequio nn'a” saduceos tquie'cafiomna na m'aa” Jesus. Ne'cal'ana xje"
jom, jo'na ta"na nnoom na cats'aa” cwii 'naa” na nnty'iaana na m'moo™na' na Ty'oots'om
jhom jom. 2 Saa t'o Jesus ndaa na"'fiee”, tsoom:

—Quia na jnda tmaa® cwinty'ia'yo' na jee” tmaa® nchquiu, cwindu'yo': “Matsein-
maarfieyana'.” 3 Ndo' quia na cwitsjoom cwinty'ia'yo' na jee® nei"ncoo' nchquiu
'ndaa, cwindu'yo": “Je' maxje” nncua'.” '0 nn'a" na tifilecwii m'aa™' n'om'yo', jee" ya
cwila'nom'yo' 'naa” na cwit'moo” nchquiu na m'a® tsjo'luee saa tileicala'ng®'yo' ljo' cwii
ndyoch'eetina' cantyja na cwit'moo” ts'iaa” t'ma” na cwinty'ia'yo' na mats'aa. 4Nn'a” na
m'a” je' jee” tia nn'a"ndye, jnda 'ndyena Ty'oots'om saa meii” na ljo', cwita"na cwii 'naan
t'ma® na fie'canty'iaana. Saa xonquiaya na nnty'iaana cwii 'naa” na t'ma®. Macanda
cala'ng”'na ljo' fie'ca'mo™na' juu na tjom Jonas.

Mana tjaa”, 'fiee” joona.

Ndadaljo' 'naa™ nn'a fariseos
(Mr. 8:14-21)

5 Quia jo' saanndaa'a cwiiche" xndyaa' ndaaluee. Ndo' quia na squiaaya jo' jo' fi'e"
Jesus jliuuya na tjaa'na” nantquie cait'e”, jnda tsuu' n'oo"ya juuna'. ¢ Tso Jesus ndaaya:

—C'omc'eendyo' na cal'a'yo' cwenta cantyja 'naa™' ndaaljo' 'naa® nn'an fariseos fiequio
nn'a® saduceos.

7Ndo' ja na cwila'jomndy§ 'efié too'd na cwilanaa” che™ncjooya. L'uuya:

—Macwjeen'e" fi'oomwaa' ndaaya nc'e na tjaa'na” tyoo' cwilei'fi'oo"ya.

8 Ndo' sei'no™ Jests na m'aa™ n'oo"ya cantyja 'naa™ tyoo' ii'e" ndaaljo'. Tsoom
ndaaya:

—'0 nn'a® na tit'man cwila'yu'ya n'om'yo', ;chiuu na jee" jndye m'aa™ n'om'yo' na
tjaa'na" tyoo' cwilei'fi'om'yo'? 9 ;Aa maxjen ticala'no"'yo' fi'oom na tsjoo luaa'? ;Aa
ticjaafijoom' n'om'yo' 'om ta™' tyoo'fiee” na tyjaya na tcwa' 'om mei® nn'a®, ndo' na
jndye tsquiee tyoo' jla'we'yo' na seicwaljoo'na'? 10 Ndo' ;aa mei® ticjaafijoom' n'om'yo'
cwiiche" ntquiee' ta™ tyoo' na tyjaya na tcwa' fiequiee mei® nn'a®, ndo' mati lojoo
tsquiee nta™' tyoo' jla'we'yo' na seicwaljoo'na'? Nndaa nnts'aa na nleijndaa' nantquie
na nlcwa'yo'. 11 Jo' chii ;jchiuu na tique™'yo' cwenta na nchii matseina”ya cantyja 'naa™'
tyoo'? Ja tsjoo na cal'a'yo' cwenta cantyja 'naa™ ndaaljo' 'naa” nn'a" fariseos fiequio
nn'a® saduceos.

12 Quia ljo'che” jla'noo™'a na nchii cantyja 'naa™' ndaaljo' na cwiluii tyoo' na cal'aaya
cwenta, saa tafie'quiandyd cantyja 'naa™ fi'oom na cwit'moo” nn'a® fariseos fiequio
nn'a" saduceos.

Macwji'yuu'fie Pedro na Jests cwiluiifié Cristo
(Mr. 8:27-30; Lc. 9:18-21)

13 Quia jo' tja Jesus ndaatyuaa tsjoom Cesarea Filipo. Jnda squiaaya jo' jo' tax'ee” ndaa
jann'a® na cwila'jomndy¢ f'enfié, tsoom:

—Ja na cwiluiindyo ts'a® na jna" cafioom'luee ;'fiee” cwilue nn'a" na cwiluiindyo?

14T'ooya nnoom l'uuya:

—M'a" nn'a® na cwilue na 'u Juan, ts'a" na tyotseits'oomfie nn'a®. Ndo' nt'om cwilue
Elias 'u, nt'om cwilue na Jeremias oo cwiiche® profeta.

15Tso Jests ndaaya:

—Ndo' 'o je', ;'fiee” cwindu'yo' na cwiluiindyo?

16 T'o Simén Pedro nnoom, tso:

—'U cwiluiindyu' nquii Cristo, Jnda Ty'oots'om na wando'.

17Tso Jestis nnom:

—'U Simén, jnda Jonds, t'ma® waa na matio'naa"fie Ty'oots'om 'u na luaa' mat-
sei'ng"'. Ee nchii cwe' ts'a® na t'mo" f'oommei™ njom'. Nquii Tsotyaya na m'aa»
cafioom'luee tquiaa® na matsei'no™ cantyja 'na"ya. 18 Mati matsjoo njom' na 'u jndyu'
Pedro, fi'oom na ma'mg"na' tsjo'. Nacjoo' juu tsjo'waafie nlquaa®ya tmaa™ nn'a" na
macwjii'ndyo cwentaya. Ndo' mei" na"jndii na m'a" quii' b'io na jee" jnda cwila'xmarna,
xocana®jndana nacjoo' tmaa®' nn'a” na cwjii'ndyo cwentaya. 1°Ja nfiequiaya na t'man
nntseixma®' quii'ntaa” nn'a® na m'a” cantyja 'naa™ nque” na matsa'ntjoom cafioom'luee.
N'oom na nntsu' na ticaty'iomna' na cal'a nn'a® na m'a” tsjoomnancuewaa, fi'oom'fiee”
nntseix'iaa'fiena’ fiequio fi'oom na ntyjii Ty'oots'om. Ndo' fi'oom na nntsu' na wanaa®
na cal'a nn'a” mati nntseix'iaa'fiena' fiequio juu fi'oom na ntyjii Ty'oots'om.

20 Quia jo'Jesus tquetyee™ i'oom ndaaya na mei"cwii nnom ts'a” ticat'moo"ya na jom
cwiluiifié Cristo.

Matseicandii Jests cantyja na nncuee™'e®
(Mr. 8:31-9:1; Lc. 9:22-27)

21 Xjen'fiee" to' Jesus na ma'moo” ndaa ja nn'a" na cwila'jomndyd fi'enfié na jndei'na’
na nncja® Jerusalén. Jo' jo' t'ma” nawi' nntjoom nl'a nn'a” na cwiluiitquiendye, fiequio
ntyee na cwiluiitquiendye, fiequio nn'a® na cwit'moo ljeii na tque» Moisés. Na"'fiee®

nla'cuee'na jom, saa xuee jnda ndyee nncwando'xcoom. 22Quia jo' tjafi'oom Pedro Jesus
cwii ntyja, too"'o" na matsoom nnom na ticatsa'ntjomna' na nntjom na luaa'. Tsoom:

—Tijoom quiaa Ty'oots'om na nntjom' na luaa'. Tixoquiaa® na nluii naljo'.

23 Teique™ Jesus tsoom nnom Pedro:

—Quindyoo' nacafiomya 'u Satands. Ne'catseitsa™ ja. 'U fie'catsei'nnda' ts'oo"ya ee
f'oom na matsei'tiuu' jna"na' cwe' cantyja na cwila'tiuu nn'a®, nchii cha'xje” na 1'ue
ts'om Ty'oots'om.

24Jnda chii tso Jests ndaaya:

—Meircwi'fiee"che ts'a” na l'ue ts'om na nncw'aa'fie ja, cwji'fié ljo' na matseitiuu
nque®. Caljoya ts'oom nawi' na matjoom meii® cuee™'e”., Ndo' candyontyjoo" cantyja
na mats'aa. 25> Ee mei"cwi'fiee"che” ts'a” na mafiequiaafie na catjom ljo' na nntjom,
nc'e na m'aa” cantyja 'na"ya, tsa"'fiee” nlui'n'maarfié. Ndo' mei"cwi'fiee"che® ts'an
na mal'uee'fie che"nquii chiuu nlui'n'maarfie, majo'to jo' nntsuufie. 26 Meii® cha'waa
tsjoomnancue cuaana' cwentaa' ts'a” saa yuu waa na mateijndeiina' tsa"'fiee” ee xoc'ona'
fi'enfié na ticatsuu afimaa™a”. Ndo' ;aa nndaa nntioml'ua ts'a na nlui'n'maarie afi-
maa™'a"? ;Cwaa” nndaa? 27 Ja na cwiluiindyo ts'a® na jna» cafioom'luee nncwjacafipo™n-
nda'a tsjoomnancue fiequio angeles cwentaa' Tsotyaya. Quia ljo' nntseit'maa”'fiena' ja
cha'xje” na matseit'maan'fiena' nquii Tsotyaya. Ndo' nnts'aa na nnco'fiom ticwii cwii
ts'a cantyjati na fies'aa, aa na ya, aa na tis'a. 28 N'oom na mayuu' matsjoo ndaa'yo',
mam'a® nn'a” ljoofe na tixocwjena hasta na jnda nty'iaandaana ja na cwiluiindyo ts'a®
na jna” caioom'luee na macwjacafioo” na nntsa'ntjo"ya.

17

Na seichuii'na’ Jests
(Mr. 9:2-13; Lc. 9:28-36)

1Jnda teinom yom xuee, quia jo' tjafi'oom Jesus Pedro fiequio Jacobo fiequio Juan
tyjee Jacobo'fiee". Tjachom joona cwii sjo nandye yuu na fienquieena. 2 Xcwe na
cwinty'iaana ndo' seichuii'na' jom jo ndaana. S'aana' na jee® caxuee nnoom cha'cwijom
nnom fie'quioom'. Ndo' seicwaque®na' lia"'a” na canchii' cha'na nnty'iaa' ts'a® chom
lampara. 3 Ndo' juu xje"'fiee nacaiiom'm teitquioo'ndye we nn'a” na fiet'om teiyo, juu
Moisés fi'e" Elfas. Cwila'nei"na fi'enfié. 4 Quia jo' tso Pedro nnoom:

—Ta, jee™ ya nquiuuyd na m'aa"ya fijaa”, Xe" cjaawee' ts'om', nluii ndyee xquie'
Njaanfie, cwii cwenta' nncu', cwii cwentaa' Moisés ndo' cwiiche” cwentaa' Elfas.

5 Ndicwa® matseinei® Pedro ndo' jndyoquioo cwii nchquiu na jee" canchii' caxuee
juuna'. Seicata'na' joona ndo' teic'uaa na seinei® Ty'oots'om naquii' nchquiu'fiee®,
tsoom:

—Luaarie ti'Jndaaya na jee" candya' ts'oo"ya. Cantyja 'naa™ jom fiequii'che” mare-
quiaana' na neiya. Candye'yo' fi'oom na matseineii®.

¢ Ndyee na"'fiee” na cwila'jomndye fi'e" Jesus, jnda na jndyena i'oomwaa', ty'eta'n-
quiona xje" nomtyuaache” ee jee" t'man jla'catyuendyena. 7 Quia jo' seicandyoo'fie Jests
nacafioomna. Tye"nquioom'm joona, tsoom ndaana:

—Quicantyja'yo'. Talacatyuendyo'.

8 Jlundaandyena. Mei"cwii ts'a” ticanty'iaana macanda fienquii Jesus.

9Ndo' yoche" na tquiocuena sjo'iiee”, sa'ntjom Jesus joona, tsoom:

—Yoche" na ndicwa" wando'a, ticandu'yo' nnom mei"cwii ts'a” 'na” na nty'ia'yo' je'.
Ja na cwiluiindyo ts'a® na jna" cafloom'luee nnc'iop ndo' nncwando'xco, quia ljo'chen
wanaa" na nndu'yo' cantyja na nty'iandaa'yo'.

10 Quia jo' nn'a" na cwila'jomndye 'e"fié, ta'x'eena nnoom, jluena:

—Nn'a" na cwit'moon ljeii na tque™ Moisés, cwit'moo"na na macana' na cwjee'jndyee
Elfas. Ne'candyaay4 ;chiuu na luaa' cwit'moona?

1 T'oo" ndaana:

—Mayuu' na mandyocwjee'cafioom Elias, ndo' tseixmaa® na nntseijndaa'iié cha'tso,
12saa candye'yo' nntsjoo na jnda tyjee' Elfas saa ticala'no™' nn'a” cantyja 'naa™'a®. L'ana
cha'xje” na l'ue n'omna fi'e"ié. Ndo' malaa'ti' nl'ana fi'e’ndyo ja na cwiluiindyo ts'a” na
jnan cafioom'luee.

13 Quia ljo'chen jla'no"'na na seineii® ndaana cantyja 'naa™ Juan, tsa® na tyotseit-
s'oomfie nn'an.

Sein'man Jests cwii tyochjoo na cwe' cwiquioofieto
(Mr. 9:14-29; Lc. 9:37-43)

14 Quia na jnda tquiennda'na yuu na m'a” nn'a” na jndyendye, jndyotseicandyoo'fie
cwii tsa”s'a na m'aa® Jesus. Tcoom'm xtyee™ jo nnom, tsoom:

15 —Ta, c'oom' na wi' ts'om' fi'e" ti'jndaaya. Ee maleifi'oom jndyetia jom ndo' jeen
cwajndii matjoom. Jndye ndii' mach'eena' na cwiquioofié naquii' chom ndo' naquii'
ndaa. o' jndyori'o"ya jom na m'a” nn'a" na cwila'jomndye fi'e"ndyu’ saa tileicandaa

na nla'n'manna jom.

17T'g Jesus, tsoom ndaaya:

—'0 nn'a" na ticalayu'ya n'om'yo', ndo' jee® tixcwe cwila'tiuu'yo', jcwanti yo cwii
maca™na' na nljoo'ndyo fi'e"ndyo' na m'moo*tya ndaa'yo'? ;Cwanti xuee cwii nndaa
nntseiquii ts'oo"ya fi'e"ndyo'? Quion'om'yo' ti'chjoom'aa"' fjaanfie.

18 Quia jo' seitia' Jesus jndyetia'niee”, jo' chii jlui' naquii' ts'om tyochjoo. Mafioom'
n'ma® juu.

19 Jnda tuii na luaa', quia jo' ja nn'a" na cwila'jomndyd fi'enfié jluii'd cwii ntyja na
flencjooya 'enfié. Ta'x'aaya nnoom, 'uuya:

—;Chiuu na ja ticandaa nntjeii'a jndyetia'fieen?

20 T'g Jesus ndaaya, tsoom:

—Nc'e na ticala'yu'ya n'om'yo' jo' chii ticandaa l'a'yo'. Saa candye'yo' nntsjoo,
mayuu'che” meii® na cachjoo cwilayu'ya n'om'yo' cha'na cachjoo Iquee®" mostaza saa
mat'ma® ts'iaa” nndaa nl'a'yo'. Meii® waa cwii na jee" jndei'na' cwiwinom'yo' hasta
matseijomna' cha'na cwii sjondye nquiu'yo', saa nndaa nl'a'yo'. Nnts'aana' cha'cwijom
na nndu'yo' nnom sjowaa": “Quindyo' fijaa®, cja' la'fien”, ndo' nleindyoona'. Ee tjaa'na"
cwii na xocandaa nl'a'yo' xe" na mayuu' cwilayu'ya n'om'yo'. 21 Saa cantyja 'naa™
jndyetiamei®' cwicalui'nc'uaa'ndyena, jo' chii maca™na' na catseicwejndo'fie ts'a” ndo'
catseineii” nnom Ty'oots'om cha nndaa nnts'aa.

Matseicandiinnda' Jestis na nncuee'e®
(Mr. 9:30-32; Lc. 9:43-45)
22Ndo' yoche™ na tyoma'noo"ya ts'ondaa Galilea, tso Jestis ndaaya na jom na cwiluiifié
ts'a" na jna” cafloom'luee, mam'aa" 'fiee” juu na nfiequiaa cwenta jom luee nn'a". 23Ndo'
nla'cuee' nn'a” jom, saa xuee jnda ndyee nilequiaa Ty'oots'om na nncwando'xcoom na
tueen'en. Quia na jndyaaya na luaa', s'aana' na jee" tia nquiuuya.

Tioomna ts'iaa®ndaana cwentaa' wats'om t'man

24 Tuee' Jesus tsjoom Capernaum fiequio ja nn'a® na cwila'jomndyé fi'erfié. Ndo'
nn'a® na cwito'fioom s'om ts'iaa®ndaa nn'a" judios cwentaa' wats'om t'ma® ty'entyjaa'na
Pedro, jluena nnoom:

—Tsa® na ma'mo" ndaa'yo', ;aa tiquitioom s'om ts'iaa®nnoom cwentaa' wats'om
t'man?

25T'o Pedro, matsoom:

—Quitioom ts'iaa®nnoom.

Tyoowiquiuu' na tuii na luaa', tjaquiee' Pedro quii' w'aa. Tyuaa'ti to' Jesus na
matseineii” nnom Pedro. Tsoom:

—;Chiuu m'aa™ ts'om' 'u, Simén? Joo nn'a® na m'a® n'iaa®, ;'fiee” matsei'tiuu' na
cwique®na xje" na catioom ts'iaa"ndaa? ;Aa nn'a® w'aana oo aa nt'omche® nn'an?

26 T'o Pedro nnoom, tso:

—Nt'omche® nn'a" cwitioom ts'iaa®ndaa, saa nn'a” w'aana tiquitioom.

Tso Jesus nnom Pedro:

—Quia jo' na"'fiee” ma'ndiina' nn'a® w'aana. 27 Saa meii® na ljo' cha tila'teincuu'ndye
nn'a® na cwito'fioom s'om, nntigo"ya cwanti na l'ue n'omna. Jo' chii cja'cju' tsei'nchquia
ndaaluee. Catscaa na nncwji'jndyee', catoo™'ndyu' 'ndyooyo', jo' jo' nljei' cwii tsjo'fijee®
na nleijndeiina' ts'iaa"ndaaya. Cja'fi'oom', nfiequiaa' juuna' ndaana cwentaaya.

18
;'Nee” nnc'oom na t'marfeti?
(Mr. 9:33-37; Lc. 9:46-48)
1Ndo' xje'fiee™ ja nn'a" na cwila'jomndyd fi'e Jesus squiaacafioo”ya jom. Ta'x'aaya
nnoom, ['uuya:
—;'Nee juu nnc'oom na t'manrfieti yuu na matsa'ntjom Ty'oots'om?
2Quia jo' t'ma® Jesus cwii tyochjoo, tquee juu xcwe quii'ntaaya. 3Ndo' tsoom ndaaya:
—Mayuu'che" nndye'yo' nntsjoo, xe" tilcwe' n'om'yo' jna”'yo' ndo' c'om'yo' cha'na
yocanch'u na tiquee” n'om na nluiit'ma®ndyena, quia jo' xondaa nntsaquiee'ndyo'
cantyja na matsa'ntjom Ty'oots'om. 4 Cwe' jo' ts'a” na maju'fiecje ndo' tical'uee'fie na
nluiit'manfie, matseijomna' tsa™'fiee” cha'na tyochjoom'aa®. Ndo' na ljo' cwiluiit'marfié
cantyja na matsa'ntjom Ty'oots'om. >Ndo' meicwi'fiee"chen ts'a” na neii™' cwii yuchjoo
cha'na tyochjoom'aa®, maja neii"' tsa®'fieen.

Qugg“ya cwenta tical'aaya natia
(Mr. 9:42-48; Lc. 17:1-2)

6 "Mei"cwi'fiee"che” ts'a® na matseijndo' ts'om cwii yucachjoo na cats'aa natia,
tsa"'fiee" yati xe” cju'na' jom ts'om ndaaluee na chu'tye® xtyoom'm cwii tsjo'suu
t'man. 7 Jee™ wi' cwitjoom nn'a" tsjoomnancue na jndye nnom nei®ncoo' niom na
macjaachuuna' joona na cwila'tjoondyena. Saa tjaa chiuu ya ee maxje" niomna'. Saa
nnt'uiiwi'na' ts'a” na matseijndo' ts'om x'iaa' na cats'aa yuu na tia.

8 "Xe" na wjaaf'oomna' 'u na matsei'tjpondyu' nnom Ty'oots'om jnaa™ ts'e' oo
x'e!, catsa' xje" joona' cha'cwijom catyjee', catyenquie' joona' cha tintsei'tjoondyu'ti'.
Ee yati na nndaa nntseixma™ na ticantycwii na wando' aiimaa™ meii® cha'cwijom
na ticandaa'ndyu', nchiiti na candaa'ndyu' ndo' nncju'na' 'u quii' chom na tijoom
canduu'. 9 Ndo' xe" cwe' cantyja na manty'ia' wjaafi'oomna' 'u na matsei'tjoondyu'
nnom Ty'oots'om, catsa' xje" cha'cwijom na cwji' ts'omnjom' ndo' catquie' juuna' cha
tintsei'tjoondyu'ti'. Ee yati na nndaa nntseixma™' na ticantycwii na wando' anmaa'
meii® cha'cwijom fie'cwii ts'omnjom', nchiiti na we ts'omnjom' ndo' nncju'na' 'u quii'
chom b'io.

Cala'ngo™'a cantyja 'naa™' catsma® na tsuufie
(Lc. 15:3-7)

10 ’Cal'a'yo' cwenta na tinc'om'yo' na ticuee' n'om'yo' mei“cwii yucachjoo. Ee
nndye'yo' nntsjoo jo nandye m'a” dngeles na cwil'a cwenta yocanch'u. Ndo' dngeles'fiee”
mei"nquia xje" cwila'nei"na nnom Tsotyaya na m'aa” cafioom'luee. 1! Ee ja na cwilui-
indyo ts'a” na jna” cafioom'luee jndyoo na nncwji'n'maa"ndyo nn'a" na cwitsuundye.

127;Chiuu m'aa™ n'om'yo'? Xe" m'aa® cwii ts'a® na m'a® cwii sia"nto canma®
ntsmeii"'e” ndo' cwiindye jooyo' nntsuufie, aa nchii n'fiee” flequieen'aa” nchoo' qui
nchoo' fijee” jooyo' cjoo' tyue' ndo' wjaacal'uee juu quioo' na tsuufie. 13 Ndo' xe" na
nljeii” juuyo', nndye'yo' nntsjoo, mayuu'che” t'marti nflequiaana' na neii*'e" cantyja
'naa"' catsma®'fiee” nchiiti cantyja 'naa” cha'tsondye nt'om canman" na tyootsuundye.
14 Cala'no"'yo' na nquii Tsotye'yo' na m'aa” cafioom'luee malaa'ti' jee” xuee" 'o. Til'ue
ts'oom na nntsuundye mei“cwiindye joo nn'a® na tit'manti cwiluiindye.

Maty'iomna' na calat'ma® n'oo"ya nc'iaaya
(Lc. 17:3)

15°Xem m'aa™ cwii x'ia' na matseiyu' na matsei'tjoofié njom', cwa cja'cwa'ya' jom.
Catsei'noo™o" yuu matseitjoofié njom' ndo' calantycwii'yo' fi'oom na fie'wendyo'. Ndo'
xe" na nfiee” 'oom na matsu' quia jo' jnda teijndei' x'ia' na tco'xcwena' jom. 16 Saa
xen tifie'cafiee” fi'oom na matsu' quia jo' cjaafi'e® cwii oo we ts'a fi'e"ndyu' cha joo
na"'fiee” nndyena fi'oom na cwi'mar'yo' fi'e” x'ia' ndo' na ljo' nquiujndaa'ndyena chiuu
t'man'yo'. 17 Saa xe" tifie'cafiee” i'oom na nlue na"'fiee” quia jo' ca'mo™ fi'oom'fiee”
ndaa tmaa™ nn'a® na macwjii'ndyo cwentaya. Ndo' xe® mei® ticafiee® fi'oom na nlue
cha'tso na"'fiee™ quia jo' tjaa chiuu ya. Caliu'yo' na jom cwiluiifié cha'cwijom ts'a®
na tyootseit'maa™'fie Ty'oots'om oo cha'cwijom tsa"co'fiom ts'iaa®ndaa nn'a” cwentaa'
gobiernom na tia ts'afie.

18 "Mayuu'che” nndye'yo' nntsjoo, meitljo'che® na cwindu'yo' na ticaty'iomna' na
cal'a nn'a” na m'a" tsjoomnancuewaa, fi'oom'fiee nntseix'iaa'fiena' fiequio i'oom na
ntyjii Ty'oots'om. Ndo' meiljo'che na cwindu'yo' na wanaa” na cal'a nn'a®, mati
nntseix'iaa'fiena' fiequio f'oom na ntyjii Ty'oots'om.

19 "Mati candye'yo' nntsjoo, xe" wendyo' 'o fie'cwii m'aa® n'om'yo' f'oom na
cwita"'yo' nnom Tsotyaya Ty'oots'om na m'aa" canoom'luee, quia jo' nfiee® ndo'
nfiequiaa” fi'oom na cwita"'yo'. 20 Ee mei"nquiayuuche® na m'a® we ndyee nn'a® na
cwitjomndye fiequio xueya, majo' jo' m'aa"ya quii'ntaa"na.

21Quia jo' tjatseindyoo'fie Pedro na m'aa” Jesus. Tsoom nnom:

—Ta, cwii x'iaya na matseitjoofie noo®, jcwanti ndii' na maca®na' na catseit'mar
ts'oomya jom? ;Aa nncue'ntyjo hasta ntquiee' ndii'?

22T'o Jests nnoom:

—Ticatsjoo na fie'ntquiee' ndii'. Matsjoo na catseit'ma® ts'om' jom ndyeen'aa” nchoo'
qui ndii' na ntquiee' ntquiee'. Maxje” fiequii'che catseit'man ts'om' jom.

Moso na tifie'catseit'man ts'om x'iaa'

23°Cwe' jo' cala'ng®'yo' cantyja 'naa™ nque® na matsa'ntjoom cafioom'luee. Mat-
seijomna' jom cha'na cwii patrom na seitioom na nntyjoo” mosoom'm na cho'jna"
nnoom. 24 Too™'o" na macwjee™'e” cwenta ndo' tquiofi'omna cwii ts'a® na chujna®
jndye mei"yom s'om. 25 Quia na nty'iaa' patrom'fiee® na mei"cwii tsjo'fijee ticandaa
nntiom mosoom'm, quia jo' sa'ntjoom na nleil'uafie tsa"'fiee® na nncjaaquiee'fie na
nndi'ntjomtye®, ndo' mati scuu' tsa"'fiee” fiequio ndana fiequio cha'tso 'naana, cha
nnc'ioo'fie na chujna”. 26 Quia jo' moso'fiee® tcoom'm xtyee™ nnom patrom 'naa"'an,
t'man ty'oo s'aa nnom tsa"'fiee”. Tsoom: “Ta, maca™a fi'omt'ma® ts'om njom' na
nncwindo'ya' ndo' nntigo"fi'a® na chgjna® njom'.” 27 Quia jo' patrom'fiee” ty'oom na
wi' ts'oom mosoom'm. Seit'ma” ts'oom juu cha'waa na chujna” ndo' seicandyaafié
juu. 28 Tyoowiquiuu' na jlui' moso'fiee™ naquii' w'aa ndo' tjomfé cwii x'iaa™'a” na
matyjemosofié. Chujna® tsa"'fiee” nnoom cwii sia™nto s'om. Ndo' seicjaa l'oo™ tsa™'fiee",
tyonchjee xtyo'. Tsoom nnom: “Catiom' na chujna™ noo".” 29 Ndo' tco' x'iaa™'a” xtye
jo nnoom. S'aa ty'oo nnoom, tso: “Maca™'a i'omt'ma” ts'om njom' na nncwindo'ya'
ndo' nntipo™ na chgjna” njom'.” 30 Saa jom ticwinom'm, matjaquee® fi'oom. Tjoom'm
tsa"'fiee” w'aancjo hasta na nntiom na chujna® nnoom. 3! Ndo' ntyjemosondyena,
quia na nty'iaana na luaa' s'aa”, jee™ t'ma® sei'ndaa'na' nquiuna. Ty'entyjaa'na patrom
'naa"na ndo' jluena cha'tso na jnda tuii. 32 Quia jo' patrom'fiee” tquee"'fié mosoom'm,
tsoom nnom: “Cwa jee" ndya' wi'ndyu', 'u mosoya. Ja jnda seit'ma® ts'oo"ya cha'tso na
chujna™' ee najeen seinty'iaa'ndyu' noo®. 33Ndo' mati 'u matsona' na c'oom' na wi' ts'om'
x'ia' cha'xje" t'oo" na wi' ts'oo" fi'e’ndyu' 'u.” 34 Quia jo' jee” t'man seiw'ii patrom'fiee”.
Tquee" fi'oom na catuee'na mosoom'm w'aancjo na cata'wi'na juu hasta na nntiom#i'e»
cha'waati na chujna” nnoom.

35 Seicanda Jesus n'oom tjaioom'mei™'. Tsoom:

—Maluaa' nnts'aa Tsotyaya na m'aa" cafioom'luee ii'e"ndyo' 'o, xe” nchii na xcwee'
n'om'yo' nla't'ma® n'om'yo' nc'iaa'yo' na cwila'tjoondye ndaa'yo'.

Ticatsona' na nntyuii' ljeii na toco ts'a®
(Mr. 10:1-12; Lc. 16:18)

1Jnda jnda seinei” Jesus fi'oommei™, quia jo' jluee™'e” ts'ondaa Galilea, tjaa” ts'ondaa
Judea, xndyaa' jndaa Jordan. 2]Jndyendye nn'a® ty'entyjo naxee®'e”. Ndo' sein'maan
cha'tso nn'awii jo' jo'.

3 Quia jo' jla'candyoo'ndye nn'a® fariseos na m'aa” na fecal'ana xje” jom. Ta'x'eena
nnoom:

—;Aa wanaa® na nntseityuii' ts'a” ljeii na tocoom fi'e” scoom'm nc'e mei"nquia na
seitjoofie tsa™'fiee” nnoom?

4T'o Jests ndaana:

—Cwa"ti jnda jla'na"'yo' ljeii 'naa™" Ty'oots'om na matseinei®na' chiuu to'jiiee” na
tqueen cha'tso. Matsona': “S'aa” tsa"s'a ii'e” tsa”scu.” 5> Mati matso ljeii'nee™ “Macwe'
jo' n'ndii tsans'a tsotyee", tsoniee” ndo' nnc'oomtyee® fi'e” scoom'm. Wendye na"'fiee”
ne'cwii sei' nla'xmana.” ¢ Jo' chii tacala'xma™a na we ts'a®. Ndo' nc'e na luaa'
seijndaa'fie Ty'oots'om, jo chii ticatsona' na cwe' ts'a® nntseityuii' cantyja na m'a"na.

7Ndo' ta'x'eena nnoom:

—Quia jo' ;jchiuu na sa'ntjom Moisés na wanaa® na nntyuii' ljeii 'naa™' ts'a® fi'en
scoom'm, jnda jo' ya na ca'fiee” juu?

8 T'oo" ndaa na™'fiee™:

—Nc'e na 'o jee™ quie' n'om'yo', jo' chii tquiaa Moisés na wanaa" na nntyuii' ljeii
'nar'yo' i'en Icuu'yo'. Saa nchii laa'ti' teijndaa' najndyee. °Ja matsjoo ndaa'yo', juu
tsas'a na nntseityuii' ljeii na toco fi'e” scuu' ndo' nncoco fi'e” cwiiche” yuscu, matsona'
na cwe' m'aa"ya i'e” yuscu'fiee”. Wanaa® na nntseityuee'e” ljeii 'naa™'a” fi'e” scoom'm
xe" na m'aa” tsa®'nee” fi'e? cwiiche” tsa”s'a. Ndo' mei"cwi'fiee"che ts'a® na nncoco
fi''e” cwii yuscu na jnda tyuii' ljeii 'naa™' fi'en saa', tsa"'fiee” matseijndaa'fiena' na cwe'
m'aatyaar fi'e” yuscu'fieen.

10J4 nn'a" na cwila'jomndyd fi'e Jests I'uuya nnoom:

—Xe" luaa' waa na nntseityemna' ts'a” fi'e” scoom'm, quia jo' yati na tincoco ts'an.

11 Tso Jesus ndaaya:

—Ticha'tsondye nn'a” nndaa nla'candana fi'oomwaa'. Cwe' fiejndaa’ nn'a” na nndaa
nla'canda nc'e na jnda tquiaa Ty'oots'om na ljo'. 12 Ee m'a" nn'a® na ticunco nc'e
maxje” tuiindyena na titjoondyena yuscu, ndo' nt'omchen ticunco nc'e na tuii nasei
joona cha titjoondyena yuscu. Saa m'a” nt'omche® nn'a” na cwila'jndaa'ndye che"nquiee
na ticunco ee fie'candye'ntjomna nnom Ty'oots'om na m'aa" cafioom'luee. 'Nee" juu
ts'a” na matsei'no™ ndo' nndaa nntseicanda fi'oomwaa', catseicanaa™.

Matio'naa"fe Jesas yonch'u
(Mr. 10:13-16; Lc. 18:15-17)

13 Tquiocho nn'a” yonch'u na m'aa" Jesis na nntioom ts'oo” nacjoona ndo' na
nntseineii® nnom Ty'oots'om cantyja 'naa™na. Saa ja nn'a” na cwila'jomndyd fi'e"né
jla'tiaa'a nn'a" na tquiocho yonch'u'iiee”. 14 Quia jo' tso Jesus:

—Ca'ndye'yo' na quiontyjaa' yonch'u ja. Tilantycwi'yo' joona, ee matseijomna' joona
cha'na nn'a® na cwifie'quiandye na matsa'ntjom Ty'oots'om naquii' n'om.

15Ndo' tioom 1'00" nacjoo yonch'u'fiee?, jnda chii jluee™'e” jo' jo'.

Matseinei® tsantya fi'e” Jesus
(Mr. 10:17-31; Lc. 18:18-30)
16 Cwiiche" xuee jndyotseicandyoo'fie cwii ts'a” na titquieefie na m'aa® Jesus. Tax'ee
tsan'fiee® nnoom:
—'U Maestro na ya ts'a"ndyu', ;aa waa cwii nnom na yati na tseixmaya na cats'aa cha
nnco'fig" na ticantycwii na wandg'a?
17T'o Jestis nnom:

—;Chiuu na matsu' na ya ts'a"ndyo ja? Tjaa 'fiee" c'oom na jee" ya ts'a"fie macanda
nquii Ty'oots'om. Saa 'u je', xe" fie'cja'quiee'ndyu' cantyja na ticantycwii na wando'
maca®na' na catseicanda' chiuu t'man ljeii na matsa'ntjomna' na tque® Ty'oots'om.

18 Tso tsa™'fiee™ nnoom:

—;Cwaan ljeii?

T'o Jesuis nnom, tsoom:

—Tintseicue' ts'a®. Tinc'om'ya' fi'e” cwiichen ts'an. Tinch'uee' 'naa™ ts'an. Tintseinei™
cantunacjoo' ts'an. 19 Catseit'maa™'ndyu' tsotye' fi'e" tso'ndyo'. Ndo' c'oom' na wi' ts'om'
nc'ia' cha'xje” na jnda ntyji' iequio nncu'.

20 Tso tsa'fiee™ nnoom:

—Cha'tso fi'oommei®' matseicandaya xje" na cachjoondyocha®. ;Aa waa na mat-
seitjootina' ja na cats'aa?

21T'o Jesuis nnom, tsoom:

—Xe" 'u fie'catseicanda'fi'e™!, quia jo' cja', cajndaa' cha'tso 'na™' na niom. Quiaa'
s'om'fiee” ndaa ndyefiee™ quia jo' nnc'oom' na tyandyu' cafioom'luee. Ndo' candyo't-
seijomndyu' fiequio ts'iaa® na mats'aa.

22Jnda na jndii tsa"'fiee” fi'oommei™', mana tjaa" na chjoo' ts'oom ee jee™ ndya' tyafé.

23 Quia jo' tso Jests ndaa ja nn'a” na cwila'jomndyd fi'erfé:

—Nndye'yo' nntsjoo na mayuu'che” jee” jndei'na' ncju'cjefie cwii tsa"tya na nntsa'n-
tjom Ty'oots'om jom. 24 Mati matsjootya ndaa'yo', jndei'tina' na nncju'cjefe cwii tsa"tya
na nntsa'ntjom Ty'oots'om jom, nchiiti na nncwicandii'fie quioo' camello tsue' x'ee
tsei'nchquia.

25Quianajndyaaya fi'oomwaa', jee" seift'ee™'na' ja. Tyotax'aaya ndaa ntyjaaya, l'uuya:

—;Quia jo' 'fee ts'a” nndaa nlui'n'maariie?

26 Nty'iaa' Jests ndaaya, tsoom:

—Tijoom candaa nncwji'n'maa®fie che"nquii ts'a”. Saa Ty'oots'om cha'tso nndaa
nnts'aan.

27Ndo' tso Pedro nnoom:

—Ta, canty'ia', ja jnda 'ndyaaya cha'tso cha nndaa nla'jomndyd fequio ts'iaa” 'na"'.
/Aa waa naya 'naa"ya?

28 T'g Jesus ndaaya, tsoom:

—Nndye'yo' nntsjoo, mayuu'che® quia na nncue'ntyjo xje® na nncuaaxco tsjoomnan-
cue, mati ja na cwiluiindyo ts'a” na jna® cafioom'luee nncjocajma®ya ndio 'na”ya yuu
na nntseit'maa'fiena' ja. Ndo' 'o na jnda macwila'jomndyo' f'endyo mati maniom
canchoo'we ndio 'na”'yo' na nntsaacwindyuaandyo' na nntu'xe"'yo' canchoo'we ntmaa™'
nn'a® ntseinda Israel. 29 Ndo' ticwii cwii ts'a" na jnda 'ndii waa' oo ti'nquio oo ndyencjo
oo tsotye 0o tsondyee oo scuu' 0o ntseinda 0o ndyuaa' nc'e najnda jndyoquiee'fie cantyja
'navya, tsa"'fiee” cwii sia"nto ndii' nnco'floom na nleinoom cantyja na jnda 'fiee”. Ndo'
nnaa"'a® na ticantycwii na wanoom'm. 30 Ee majndye nn'a” m'a" je' na cwila'tiuu nquiee
na t'ma" cwiluiindye, saa nncue'ntyjo na mancju'cjena' joona. Ndo' jndye nn'a” m'a" je'
na maju'cjena' joona, saa ndanquia nntseiwendyena' joona.

20
N'oom tjafioom' cantyja 'naa™ na"ntjom

1 Seineinti Jesus fi'oom tjanoom', tsoom:

—Juu na matsa'ntjom Ty'oots'om cafioom'luee, matseijomna' juuna' cha'na cwii pa-
trom na waa ntjoom'. Cwitsjoom tjacal'ue patrom'fiee® na"ntjom na nnc'ooquie' ts'iaa®
'maa"'a”. ZT'ma™na fi'e” na"ntjom 'naa™'a” na nnto'floomna cwii denario na cwii xuee
cha'xje cwita'ntjom nn'a®. Jnda chii jioom joona na waa ntjoom'm. 3 Cha'na fjee® na
cwitsjoom tjaa” xcwe quii' tsjoom, jo' jo' ljeii® nt'omche" nn'a" na cwe' mandi'. 4 Tsoom
ndaana: “Cwa catsa'yo' na waa ntjom 'naya na nl'a'yo' ts'iaa”. Ja nntioml'uaya 'o
cha'xje” na matsona'.” Mana ty'e na"'fiee. > Cha'na quiajmei®' matjannda' patrom'fiee”
quii' tsjoom. Ljeii" nt'omche” na"ntjom. Ndo' majo'ti s'aa” cha'na ndyee na matmaan.

6 Manncuee' na 'om na matmaa®, tjannaa™'a” quii' tsjoom. Mafioomche na ljeii® na
cwe' m'anche”. Tsoom ndaana: “;Chiuu na meii"chaa' xuee fijaa® m'a"'yo' na tjaa
ts'iaa” cwil'a'yo'?” 7 Jluena nnoom: “Mayuu!, ee tjaa 'fiee® cotsa'ntjom ji.” Tsoom
ndaana: “Cwa catsa'yo', nl'a'yo' ts'iaa® 'na"ya na waa ntjoomya. Ja nntioml'uaya 'o
cha'xje” na matsona'.” Ndo' mati ty'e na"'fiee”. & Quia na jnda tmaa®ncue tso patrom
nnom moso tquiee 'naa™'a”: “Cwa' na"ntjomm'a™ ndo' catiom'l'ua' joona. Cato'jndyee'
flequio joo nn'a” na ty'equie' na macanda. Tcuu cjaana' hasta nncuee'cafioomna' nn'a®
na ty'equie'jndyee.” 9 Quia jo' tquiontyjaa' nn'a” na ty'equie' ts'iaa® cha'na 'om na
matmaa®., Ticwii cwii joona to'floomna cwii denario cha'xje” na nncwantjom ts'a" na
cwii xuee. 19 Ndo' quia tuee'cafioomna' nn'a” na ty'equie'jndyee ts'iaa", jla'tiuuna na
joona jndyeti nnta'ntjomna. Saa mati ticwiindye joona to'fioomna cwii denario. ! Jnda
na to'fioomna s'om'fiee” to'na na tyola'ncjoo'ndyena nacjoo' patrom 'naana. 12 Jluena:
“Joo na"m'a™' na ty'equie'na ts'iaa® na macanda, fiecwii hora l'ana ts'iaa®, saa 'u fie'cwii
xje" mache' fi'e"ndye joona cha'xje" fi'e"ndy¢ ja. Ndo' ja tyolajndaaya meii"chaa' xuee,
tyolaquii n'oo"ya meii® jee® jmei' nquiuuya.” 13 T'o patrom nnom cwii joo na™'fiee”,
tsoom: “'U re, tjaa'na" na seitjoondyo njom'. ;Aa nchii t'maa®ya fi'e"ndyu' na cwii
denario nncwantjom' cha'xje® quita'ntjom nn'a®? 14 Co'fiom' s'om 'na", cja'to' wa'.
Nnco ntyjii xe” ljo'yu nntioml'uaya 'u fiequio cwiiche” tsa"m'aa™' na teinioom' tjaquiee'
ts'iaan. 15 ;jAa ticatseitiuu' na wanaa” na nnts'aa cha'xje na l'ue ts'oo" fiequio s'om
'marya? ;Aa matsei'candya' ts'om' s'om na ja titseintycwi'a?” 16 Jo' chii luaa fie'ca'mon
f'oom tjafloom'waa'. Nn'a" na ticala'tiuu na t'ma» cwiluiindye ljo'yu nntseit'maa'iie
Ty'oots'om joona cha'xje” matseit'maan'fié nt'omche®. Ndo' nn'a® na cwila'tiuu nquiee
na t'man cwiluiindye, quia nleitquioo' na ljo'yu la'xmamna jo nnom Ty'oots'om fiequio
mei"nquia nn'a®.

Matseicandiinnda' Jesuis na nncuee™'e™
(Mr. 10:32-34; Lc. 18:31-34)

17Yoche™ na njom Jesus nato na wja® Jerusalén, tjachom ja na canchoo'wendy¢ cwii
ntyja na fiencjooya. Tsoom ndaaya:

18 —Quen'yo' cwenta, je' tsawaaya Jerusalén. Ndo' ja na cwiluiindyo ts'a® na jna»
canoom'luee, jo' jo' nfiequiaa ts'a” cwenta ja luee ntyee na cwiluiitquiendye fiequio
nn'a" na cwit'moo® ljeii na tque” Moisés. Na'fiee” nl'ana na nnt'uiitye"na' ja na nnc'io.
19 Nfie'quiana cwenta ja luee nn'a” na nchii judios na nla'jnaa™ na'fiee” ja. Nntjaa'na ja
ndo' nnty'ioomna ja ts'oom'naa® na nnc'io, saa xuee jnda ndyee nncwando'xco.

Tsondyee Jacobo fi'e™ Juan tcaa” cwii naya
(Mr. 10:35-45)

20 Scuu' Zebedeo fiequio ntseinaa” Jacobo fi'e" Juan tquiola'candyoo'ndyena na m'aa"
Jesus. Tcoom'm xtyee” jo nnom na tcaa® cwii naya. 21 Tso Jesus nnoom:

—;Ljo' l'ue ts'om'?

T'o yuscu'fiee® nnom, tsoom:

—Quia na nncue'ntyjo na nntsa'ntjom', quiaa' fi'om' na we ntseindaaya nmeii®
nluiit'ma”ndyena fi'e"ndyu'. Cwii joona nnc'oom ts'o' ntyjaya ndo' cwiiche™ nnc'oom
ts'o' ntyjatymaa®'.

22 Saa t'o Jesus ndaa we na"'niee, tsoom:

—'0O ticala'no™'yo' ljo' cwita™'yo'. Juu nawi' na nncwinoo®, ;aa nndaa nna"ndyo'? Ndo'
;aanndaa nljoya n'om'yo' na nncwje'yo' cha'xje” na jnda ljoya ts'oo" na nnc'io?

T'oona nnoom, jluena:

—Nndaa.

23 Jom tsoom ndaana:

—Mayuu' juu nawi' na nncwingoya, nncwinom'yo'. Ndo' cha'xje" na cwiljoya ts'oo”
na nnc'ip mati maca™na' na caljoya n'om'yo' na nla'cwjee nn'a” 'o. Saa titseixmanya

na nntseijndaa'ndyo 'fiee” juu nncwacatyee” ntyjaa'a ntyjaya oo ntyjatymaa®'. Nquii
Tsotyaya nflequiaa® naya'fiee” ndaa joo nn'a" na jnda seijndaa'fié na nnto'fioom juuna'.

24 Ndo' cwiiche” quindyd ja na cwila'jomndyg fi'e” Jesus, quia na jndyaaya fi''oom na
tca” yuscu'fiee”, jee" tyola'wjaaya nacjoo we nn'aa"ya na®'fiee”. 25> Ndo' naljo', tquee™'
Jesus cha'tsondyd na m'aa”. Tsoom ndaaya:

—'0 manquiu'yo' na nquiee nn'a® na cwiluiitquiendye cwii cwii ndyuaa
cwila's'andyena ndaa nn'a® na cwitsa'ntjomna. Ndo' nn'a® na cwiluiit'marndye
cwiquena xje" nn'a? na m'a" nacje 'naa"na. 26 Saa quii'ntaa” 'o ticatsona' na luaa'
nl'a'yo'. Ee mei"cwi'fiee"che” 'o na ntyjaa' ts'om na nnc'oom na t'ma"fie naquii'
ntaa"'yo', tsa"'fiee” matsona' na catseixmaa® ts'a® na mandi'ntjom ndaa nc'iaa'. 27 Ndo'
'fiee” cwiindyo' 'o na maque” ts'om na nlco'nnomna' juu jo ndaa'yo', tsa"'fiee™ matsona'
na c'oom cha'cwijom moso 'na"'yo'. 28 Maluaa' na jndyoo ja na cwiluiindyo ts'a® na
jnan cafioom'luee. Jndyoo na nndi'ntjo"ya ndaa nn'a® nchii na nndye'ntjom nn'an
noo". Ndo' jndyoo na nfiequiaandyo na c'io na nntioo"ya jnaa” nn'a" na jndyendye, cha
nndyaandyena na nnt'uii jnaa"na joona.

Sein'man Jests we tsa"nchjaa™'
(Mr. 10:46-52; Lc. 18:35-43)

29 Quia na saacaluii'a naquii' tsjoom Jericd, tquiontyjo cwii tmaa™' nn'a" naxe™' Jesus.
30Jo'jo' 'ndyoo nato meindyuaandye we na"nchjaa®. Quia na jndyena fi'oom na juu Jests
mawinoom jo' jo', jla'xuaana, jluena:

—'U Ta, na cwiluiindyu' jndacantyjo David, c'oom' na wi' ts'om' fi'e"ndy¢ ja.

31 Saa nn'a® na m'a” jo' jo' jla'tia'na na"nchjaa™'fiee”. Ne'cala'che"na na™'fiee”, saa
yache® jndeii tyola'xuaa, jlue:

—'U Ta, na cwiluiindyu' jndacantyjo David, c'oom' na wi' ts'om' fi'e"ndy? ja.

32 Tjameintyjee' Jesus, t'maa” na"'fiee”. Tsoom ndaana:

—;Ljo' l'ue n'om'yo' na nnts'aaya 'o?

33 T'oo na"nchjaa™'fiee” nnoom, jluena:

—Jee" 'u ta, toom cwe' nndaa nnty'iaaya.

34 Quia jo' Jesus ty'oom na wi' ts'oom joona. Tye"nquioom'm lua'ndaana. Mafioom'
teitquioona. Ty'entyjona naxee™'en,

21

Tjaquiee' Jesus Jerusalén
(Mr. 11:1-11; Lc. 19:28-40; Jn. 12:12-19)

1 Quia na jnda teindyoo'a Jerusalén, na nndyoo' ta na jndyu Olivos, squiaaya tsjoom
Betfagé. Jfiom Jests we nn'a" na cwila'jomndye fi'enfié. 2 Tsoom ndaana:

—Catsaquie'yo' tsjoom chjoo ndyeyu jo ndaa'yo'. Jo' jo' mantyja nliu'yo' cwii
snomxquie na fijomyo', mati fi'e” jndayo'. Calacana"'yo', quiocho'yo' jooyo' na m'aa"ya
fjaan. 3 Ndo' xe" nncwax'ee ts'a® ndyue'yo' chiuu na cwitsacho'yo' quioo' ntsmeiin'en,
luaa candu'yo' nnoom: “Nquii Ta tjoofié jooyo'.” Quia jo' mafioom' nfiequiaa ts'a” na
nquiocho'yo' jooyo'.

4Luaa' tuii cha catseicandaa'fiena' i'oom na seinei® profeta, luaa seiljei™:

5 Candu'yo' ndaa nn'a” tsjoom Sidn:

“Quem'yo' cwenta macwjee'cafioom nquii rey na cwiluiifie na matsa'ntjom 'o,
ticatseit'maa'iie che"nquen, ee cwe' snom wa'ljoom.

Snom chjoo, quioo' na maxjen ts'iaa™ na nnchuu xuu.”

6 Quia jo' we na"'fiee” na cwila'jomndye f'e" Jesus, ty'ena, 1'ana cha'xje fi'oom na
tsoom ndaana. 7 Tquie'fi'omna snomxquie'fiee® fiequio jndayo'. Ndo' tioona liaana
nanque™ quioo'fieen, chii tjawa'ljoom. & Jndyendye nn'a" ty'efi'ee™na it'e” Jesus. Nt'om
na"'fiee” tyola'n'meii"'na liaana ts'om nato yuu na wja”. Ndo' nt'om nn'a” tyotyje luee

n'oom, tsa'na joona' ts'om nato. °Nn'a" na 'oojndyee fiequio nn'a” na 'oontyjo to'na
tyola'xuaana, tyoluena:

—Matseit'maan'fiena' nquii rey na cwiluiifie jndacantyjo David. Matio'naa"fiena'
nque" na macwjee'cafioom ts'iaa” 'naa™' Ta Ty'oots'om. Matseit'maa”'fiena' jom nandye
caioom'luee.

10 Quia na tjaquiee' Jests Jerusalén jee® t'man seits'eiina' naquii' n'om cha'tsondye
nn'a® tsjoom'fiee”. Tyoluena ndaa nc'iaana:

—;'Neen ts'a” tsa"m'aa™'?

1 T'oo nn'a" na i'ee” i'e"né, jluena:

—Tsa"m'aa" jioom Jesus. Cwiluiifié profeta na jnaa” tsjoom Nazaret ts'ondaa Galilea.

Macwiji' Jestis nn'a”® naquii' wats'om t'man
(Mr. 11:15-19; Lc. 19:45-48; Jn. 2:13-22)

12 Tjaquiee' Jesds wats'om t'man, jleintyjoo® cha'tso nn'a® na cwindaa ndo' na
cwila'jnda 'na" jo' jo'. Seicantquee™ mei®sa 'naa® nn'a" na cwila'jndyoondye s'om ndo'
majo'ti s'aa” fequio ntsula 'naa” nn'a® na cwindaa cantu'. 13 Tsoom ndaa na®'fiee™:

—Waa ljeii 'naa™ Ty'oots'om na matsona": “W'aya jndyuna' w'aa yuu na cwila'nei”
nn'a® nnom Ty'oots'om”, saa 'o cwil'a'yo' juuna' cha'cwijom tsue'tsjo' yuu na cwica-
too'ndye nancanty'ue.

14Ndo' na"nchjaa” ii'ee” nn'a® na tileic'ooca', tquie'cafiomna wats'om t'ma” na m'aan
Jesus. Sein'maa” joona. 15 Saa ntyee na cwiluiitquiendye fiequio nn'a” na cwit'moo" ljeii
na tque™ Moisés nty'iaana ts'iaa” t'ma® na matsein'maa® nn'a". Ndo' mati tyondyena na
tyolaxuaa yocanch'u na tyolue: “Matseit'maan'fiena’ nquii rey na cwiluiifie jndacantyjo
David.” Quia jo' t'man jla'wjee na"'fiee” jom. 16 Jluena nnoom:

—;Aa ticandi' ljo' cwilue yocanch'um'a'?

T'o Jests ndaana, tsoom:

—Mandiiya. Ndo' 'o, aa tijoom fiejla'na'yo' ljeii 'naa"' Ty'oots'om na matsona':

'U jnda seijndaa'ndyu' na yonch'u fiequio yo'ndaa na ndicwa cwintei'
joona nla't'maa®'ndyena ja fiequio na xcwee' n'omna.

17Mana 'ndii Jesus joona, jluee™'e” tsjoom Jerusalén, tjaa” tsjoom chjoo Betania. Jo' jo'
ljoo'fié natsjom.

Tju' Jesus fi'oomwi' nacjoo' ts'oom higuera
(Mr. 11:12-14, 20-26)

18 Teincoo cwiiche” xuee wjaalcwee'e" tsjoom Jerusalén. Jndyo na fiejnoom'm.
19 Nty'iaa™'a" cwii ts'oom higuera na meintyjee' 'ndyoo nato. Tjatseicandyoo'fié saa
ljeii" na mei"cwii ta higo tjaa na cantyja, macanda tsco na ntyjoo. Tso Jests nacjoo'
ts'oom'fiee™

—Tajom xuee cwii nntsa'nnda’ ta.

Mafioom' tjacaa” ts'oom higuera'fiee”. 20 Ndo' ja nn'a® na cwilajomndy¢ fi'e" Jesus,
quia na nty'iaaya na tuii na luaa', jee" tjawee' n'oo"ya. Tax'aaya nnoom:

—;Chiuu waayuu na mafioom' tjacaa® ts'oom higuerawaa'?

21T'g Jesus ndaaya, tsoom:

—Mayuu'che" nndye'yo' nntsjoo, xe” na cwilayu'ya n'om'yo' ndo' tic'om'yo' na we
waa na cwila'tiuu'yo', nndaa nl'a'yo' cha'na s'aaya it'e” ts'oom higuerawaa'. Ndo' nchii
macanda jo' saa mei"nquia na nquiu'yo' na jee" jndei'na' nndaa nl'a'yo'. Nnts'aana'
cha'cwijom na nndu'yo' nnom sjowaa': “Quindyo' fijaa. Cju'na' 'u ts'om ndaaluee,”
maxje® nndaa nna"ndyo'. Meii" waa cwii na jee® jndei'na' na cwiwinom'yo', hasta
matseijomna' cha'na cwii sjo t'ma” nquiu'yo' saa nndaa nna"ndyo' ii'e” juuna'. 22 Ee
cha'tso na cwitan'yo' na cwilanei"'yo' nnom Ty'oots'om, xe” tye" cwilayu'yo'!, maxje"
nnto'fioom'yo' cha'xje" na cwita'yo'.

Waa najndeii na matseixma® Jesus
(Mr. 11:27-33; Lc. 20:1-8)

23 Tjaquiee'nnda' Jests wats'om t'ma”. Yoche™ na ma'moo” ndaa nn'a" jo' jo', ntyee na
cwiluiitquiendye fiequio nn'a" na cwiluiitquiendye jo ndaa nn'a® judios tquiontyjaa'na
jom. Ta'x'eena nnoom, jluena:

—;'Nee" najndeii fi'e” na mache' na nmeii"'? Ndo' ;'fiee” juu tquiaa na matsei'xma"'
najndu'?

24 T'o Jesus ndaa na™'fiee”, tsoom:

—Mati ja nncwax'aya cwii fi'oom ndaa'yo'. Xe® nnt'o'yo' juuna' quia jo' mati ja nntsjoo
ndaa'yo' 'fiee” juu tquiaa najndo na nmeii®' mats'aa.

25 Quia jo' tax'ee” ndaana, tsoom:

—Na tyotseits'oomile Juan nn'a”, jyuu jna® najndeii na tyotseixmaa®? ;Aa na m'aa"
Ty'oots'om jna™na' 0o aa nn'a” jlue na ljo' cats'aa"?

Quia jo' to'na, tyo'ma® che’nquieena fi'e” nc'iaana, tyoluena:

—Jee" sa jchiuu nnt'ooyoo na luaa' mawax'ee"? Ee xe® nl'uuya na jna"na' cantyja
'nmaa™' Ty'oots'om, quia jo' majo'to nntsoom ndaaya: “;Chiuu na ticalayu'yo' i'oom na
tso Juan?” 26 Saa xe" nl'uuya na jna®na' cwe' cantyja 'naa” nn'a", nndaa nlco'wi'na' jaa
nl'a nn'a" na jndyendye, ee cha'tsondye joona cwila'yu'na na Juan cwiluiifié ts'a® na
tyofiequiaa fi'oom' Ty'oots'om.

27]0' chii t'oona nnom Jesus, jluena:

—Jeen ticaliuuya.

Tso Jesus ndaana:

—Aa ya, mati ja xocatsjoo ndaa'yo' yuu jna® najndeii na matseixma®ya na s'aaya
nmeii"'.

N'oom tjafioom' cantyja 'naa" we ntseinda ts'a®

28 Quia jo' tsoti Jesus ndaa na"'fiee:

—C'oom' n'om'yo' cantyja 'naa' fi'oomwaa na tjaioom' na manntsjoo. T'oom cwii
ts'an. Tyom'a® we ntseinaa” yonom. Tjantyjaa'a" ts'a® na tuiifiejndyee, tsoom nnom:
“IU re jndaaya, cja' je' catsa' ts'iaa” na waa ntjoomya.” 29 T'g tsa"'fiee", “Ja, ta, maxje"
ticjo.” Saa jnda je' seichuii'na' na seitiuu, tja tjacats'aa ts'iaa”. 30 Jnda chii tjantyjaa™'a®
cwiiche® jnaa”. Majo'ti tsoom nnom tsa” na jnda we. T'o tsa"'fiee” nnoom: “Aa ya, ta,
joya.” Saa ticjaa. 31 Ndo' tax'ee Jesus, tsoom:

—Candu'yo' je', ;Cwaa® cwii na wendye joona s'aa yuu na l'ue ts'om tsotyena?

Jlue na™'nee:

—Juu jnaa™ na tjantyjaa'jfieen.

Quia jo' tso Jesus ndaana:

—Mayuu'che" nndye'yo' nntsjoo, na nquiee na”cwito'iioom s'om ndo' mati lculjaa’
tyuaa'ti nile'quiandyena na nntsa'ntjom Ty'oots'om naquii' n'omna, nchiiti 'o. 32 Ee
tyjee'cafioom Juan quii'ntaa™'yo' na tyofiequiaa® fi'oom cantyja na maty'iomyana' saa'o
maxje” ticala'yu'yo' fi'oom na tyofiequiaa”. Nn'a® na cwito'nioom s'om fiequio lculjaa’,
joona jla'yu'na fn'oom na tyofniequiaa®. 'O tque'yo' cwenta na ljo' saa chaa' 1'uu lcwe'
n'om'yo' na nlayu'yo' fi'oom na tjei'yuu'fié.

Nn'a™ na tyol'a cwenta I'oontjom
(Mr. 12:1-12; Lc. 20:9-19)

33 ’Candye'yo' je' cwiiche” fi'oom tjanoom': Tyom'aa® cwii ts'a® na t'ma® ndyuaa'
niom. Tcoom'm I'oo uva. S'aa" tiom ndioche”, S'aa" peila na nnc'oocue ndaa na
jnda 'ndiindyena tauva. Mati s'aa® cwii tatsia®ndye na nljo ts'a® na nnts'aa cwenta
ntjom'fiee”. Jnda chii tioom cwenta ntjom'iiee” luee nn'a” na nl'ayana ts'iaa”. Quia na
ncue' taa' ntjom, nnco'floom na tseixmamna' cwentaa™a”. Jnda na seijndaa'iné cha'tso
nmei", tjaa" cwiiche” ndyuaa. 34 Ndo' quia tue'ntyjo xje® na jnda tquie ta, jioom
mosoom'm na m'a" na"'fiee” na c'oocachona ta na tantjom tyuaa™a”. 3>Saa nn'a" na
cwil'a ts'iaa” jo' jo' jla'cjaa lueena moso'fiee™. Cwii tsan'fiee” tjaa'na jom. Cwiiche®
tsan'fiee” jlacuee'na jom. Ndo' cwiiche® tsa® na jnda ndyee tyojfiomna ljo'. 3¢ Quia na

jndii patrom na luaa', majndyeti mosoom'm jilomnnaa™a® na m'a” na'fiee”. Saa majo'ti
tjoomna l'a na"'fieen.

37 ’Na cwii macanda jfioom jnda nque® ee seitioom naquii' ts'oom: “Ti'jndaaya
luaa, nla't'maa™'ndyena juu.” 38 Saa nn'a” na cwil'a ts'iaa® quia nty'iaana jnda nquii
patrom'fiee”, jluena ndaa nc'iaana: “Luaa' jnda nquii patrom. Tsa"m'aa”' nnaa™'a»
tyuaawaa. Cwa nlacuaa'a jom cha nljo 'naa™'a” luaa jaa.” 39 Ndo' t'uena jom, tjeii'na
jom nnom ntjom. Jo'jo'jla'cuee'na jom.

40 Quia jo' tax'ee Jests ndaa na”'iiee”, tsoom:

—Quia na nncwjee'nnda' nquii ts'a® na 'naa™ ntjom'fiee?, ;ljo' cwilatiuu'yo' na
nnts'aa” fiequio nn'a® na cwil'a ts'iaa® nnom tyuaa™'a»?

41Jluena nnoom:

—Xoc'oom na wi' ts'oom na"'fiee?, maxje® nntseicwje® na®'fiee® na jee" tia
nn'a’ndyena. Ndo' nfiequiaa® ntjoom'm luee nt'omche" nn'a® na joo nifie'quia na
tantjom tyuaa™a” quia na nncue' ntjom.

42 Quia jo' seineiti Jests ndaa na®'fiee” cwii fi'oom na seijoom'fie che"nque™ na tsjo'
na ya jom. Tsoom:

—;Aa tijoom fiejla'na'yo' ljeii 'naa™' Ty'oots'om na matsona'?:

Majuuto tsjo' na tixocwil'ue nquiu luafie na cwil'a tsia®tsjo',

jnda mawacatyee™na' nqui tsia"tsjo'.

Nquii Ta Ty'oots'om seijndaa'fié na ljo'.

Ndo' jee" cwijaawee' n'go"ya na cwinty'iaaya na luaa' tuii.

43Jo' chii candye'yo' nntsjoo, juu na laxman'yo' cantyja 'naa™' na matsa'ntjom Ty'oot-
s'om, nncwjee'e” naya'fiee” luee'yo', ndo' nflequiaa® na nt'omche” nn'a? nlaxmanna
juuna'. 44 Ndo' mati cantyja 'naa" tsjo'waa' na seina”ya ndaa'yo', mei“cwi'fiee"che®
ts'a” na tileicatsei'no™' cantyja 'na®ya, nlco'wi'na' tsa"'fiee” cha'cwijom ts'a® na toomfie
na tioofie nacjoo' tsjo'. Saa ts'a" na tifie'catseiyu' fi'e"ndyo maxje” nlco'wi'na' jom
quia na nncue'ntyjo xje" na nncu'xe” Ty'oots'om nn'a®. Quia jo' nntseijomna' tsa"'fiee”
cha'cwijom ts'a” na tioo cwii tsjo' t'ma” nacjoo' na seitiuujndaana' juu.

45 Ndo' ntyee na cwiluiitquiendye fiequio nn'a" fariseos, jnda na jndyena fi'oom
tjafioom'mei™' na seinei” Jesus, jla'ng"'na na cantyja 'naa"na tjeii'e" i'oomwaa'. 46 Jo'
chii seijmei"'na' joona nafie'cat'uena jom. Saa nquiaana nn'a” na jndyendye. Ee na"'fiee”
cwitjeii'na cwenta na jom cwiluiifié profeta.

22

N'oom tjafioom' cantyja na toco ts'a®

1 Cwiiche® cwii ndii' seinei"nnda' Jestis ndaa ntyee na cwiluiitquiendye fiequio ndaa
nn'a” fariseos. Tsoom ndaana:

2 —Juu na matsa'ntjom Ty'oots'om nandye cafioom'luee, matseijomna' juuna' cha'na
cwii rey na t'ma" xuee s'aa na ncoco ti'jnda. 3 Jiloom mosoom'm na 'ooca'mamna
cha'tso nn'a® na jnda jndye na nnquiola'jomndye. Saa na"'fiee" tifie'quiontyjaa'na.
4 Jiomnnaa™'a® nt'omche® mosoom'm, tsoom ndaana: “Candu'yo' ndaa nn'a" na jnda
t'maanya na nla'jomndyena na jnda maya waa. Jnda seicwja quioo'ndyo fiequio nt'om
quioo' na jnda seica'ma”. Cha'tso jnda teif''oom!, jo' chii quiona na nla'jomndyena na
macoco ti'jndaaya.” > Saa na"'fiee” na ty'ecwa®™ mosoom'm ticalan'oom'ndyena jom.
Ty'ena ts'iaa® 'maa™na. Cwii tsa"'fiee” tjaa" ranchoom'm. Cwiiche" tsan'fiee tjaan,
tjacajnaa® 'na”. ¢ Ndo' nt'om na"'fiee” t'uena mosoom'm, cwajndii tjaa'na joo hasta
jla'cwjeena moso'fieen. 7 Jnda na jndii rey'fiee chiuu tjoom mosoom'm jee"chen ndyaa'
seilioo'nié. Jfioom sondaro 'nmaa™'a” na c'oola'cwjee nn'a” na I'a nata' mosoom'm. Ndo'
nla'cona tsjoom nan'fiee”. 8Ndo' tsoom ndaa nt'om mosoom'm: “Jnda teijndaa'ya cha'tso
cantyja na nleit'maa™' na nncoco ti'jndaaya saa nn'a” na jnda tquaa™'a na nla'jomndye
i'erndyo, tacatsona' na cwii nntseit'maa'ndyo joona. °Je' catsa'yo' nqui nantaa nt'mar,
jo' jo' ca'man'yo' ticwii cwii ts'a” na nliu'yo', candu'yo' ndaana na quiontyjaa'na ja na

macoco ti'jndaaya.” 19 Quia jo' jlui' moso'fiee” tyo'oona nqui nantaa. Jla'tjomna cha'tso
nn'a” na jliuna. N'ee” nn'a” na tia nn'a"ndye ndo' fi'ee” nn'a” na ya nn'a"ndye. Ndo'
laa'ti' seicatoo'na' w'aa fiequio nn'a® na jla'jomndye na toco jnda rey'fieen.

11"Jnda chii tjaquiee' rey quii'ntaa” nn'a” na nncwaa® joona. Ljeii” fi'e cwii ts'a” na
ticwee liaa cha'xjen liaa cwicwee' nn'a” na cwila'jomndye quia na macoco ts'a". 12 Tsoom
nnom tsa"'fiee™: “'U re, ;jchiuu tuiiyuu na jndyo'tsei'jomndyu' ndo' ticwe' liaa cha'xje"
na cwicwee' nn'a" quia na macoco ts'a"?” Saa ticandaa nnc'o tsa"'fiee. 13 Quia jo' nquii
rey tsoom ndaa mosoom'm: “Calatye™'yo' nc'ee” fiequio 1'oo". Catjei'yo' jom ch'e” yuu
na jaa"fie. Jo' jo' nnty'ioom ndo' nnei"nquee” ndei'n'oom.”

14 Seintycwii Jesus fi'oom, luaa tsoom:

—Majndyendye nn'a® m'a® na macwa" Ty'oots'om, saa tijndye nn'a® na macwjii'fié
cwentaa™'an.

Cwita'x'eena 'fiee® nnom nfie'quiana ts'iaa"ndaana
(Mr. 12:13-17; Le. 20:20-26)

15Quia jo' ty'e nn'an fariseos, tyo'ma" che"nquieena chiuu ya nl'ana na nnc'omna jom
flequio fi'oom na matseineii®. 16Jo' chii jioomna nn'a” 'naa"na fiequio nt'om nn'a” 'naa™"'
Herodes na c'oota'jndoondyena Jesus. Ty'e na'fiee®, jluena:

—'U Maestro, manquiuuya na 'u ts'a” na xcwee' ts'om', ndo' tiquiquiu'nn'a™' fi'oom
na ma'moo™ cantyja 'naa™ natoo' Ty'oots'om. Ndo' mati mei® tjaa na coch'eena' 'u
ljo' cwila'tiuu nn'a® oo meirljo'che® na cwiluiindyena. 17 Catsu' nndyaaya. Chiuu
matsei'tiuu': ;Aa maty'iomna' na catipoya ts'iaa™ndaaya nnom tsa"mats'iaa® t'man
tsjoom Roma, 0o aa ticaty'iomna'?

18 Saa Jesus sei'noo™'o™ natia na cwila'tiuuna. Tsoom ndaana:

—;Chiuu na fie'cal'a'yo' xje" ja, 'o nn'a” na tixcwe cwitsam'an'yo'? 1 Cat'mon'yo' noo®
tsjo'njee” na cwitiom'yo' ts'iaa"ndaa'yo'.

Quia jo' tjeii'na cwii denario, t'moo®na juuna' nnoom. 20Jnda na nty'iaa™'a", tsoom
ndaana:

—;'Nee" 'ndyoonnom fioom nacjoo' tsjo'fijee”waa ndo' 'fiee” xuee' ljeiimeiin?

21T'gona nnoom, jluena:

—'Ndyoonnom tsa"mats'iaa” luaa' ndo' xue'e” fioom.

Quia jo' tso Jesus ndaana:

—Catiom'yo' ts'iaa"ndaa'yo' nnom tsa"mats'iaa® yuu na tseixmamna' na nnco'fioom.
Ndo' quia'yo' cwentaa' Ty'oots'om yuu na tseixma®na' cwentaa' nque”.

22Jndanajndyenanaluaa', jee"che” ndyaa' tjawee' n'omna. Mana 'ndyenajom, ty'ena.

Cwita'x'eena cantyja na nntando'nnda’ nn'a®
(Mr. 12:18-27; Lc. 20:27-40)
23 Mafiejuu xuee'fiee” tquie'caflom nn'a® saduceos na m'aa" Jesus. Nn'a® saduceos
cwila'yu'tye™na na xocatando'nnda' nn'a" na jnda tja. Jo' chii jluena cwii fi'oom nnoom:
24 _'J Maestro, waa fi'oom na 'ndii Moisés luaaya na matsona' xe" tue' cwii tsa®s'a ndo'
tjaa'na" ntseinaa®, quia jo' tyjee ts'oo'fiee” cocoom fi'e” scuu' xioom. Nnc'om ntseinaa®
f'en yuscu'fiee® cha nntseinoomfié na tjaa ntseinda xioom t'om. 25 Ndo' quii'ntaa®
ja tyom'am ntquiee' nanom na fienquii ts'a” ntseinda. Juu tsa"tquiee tocoom, ndo'
tyuaa' tueem'e”. Tjaa'na" ntseinaa® fi'e” scoom'm. Quia jo' ljofie scoom'm 1'o ti'tyjeen.
26 Saa majo'ti tjom ts'a” na jnda we, tjaa'na® ndana fi'e" yuscu'iiee” ndo' tueen'en. Mati
tjom ts'a” na jnda ndyee ndo' malaa'ti' hasta ts'a” na jnda ntquiee'. 27 Ndo' jnda
tja cha'tsondye na"'fiee” mati tue' yuscu. 28 Jo' na fie'cata'x'aaya njom', Ta, quia na
nntando'xco nn'a® na jnda tja, ;cwaa” cwii na ntquiee'ndye joona scuu' jom? Ee jom
fiet'oom scuu cha'tsondye na"'fiee”.
29Tso Jesus ndaana:
—'0 tixcwe cwitjei'yo' cwenta, ee meii” na cwila'na™'yo!' ljeii 'naa™' Ty'oots'om na waa
saa ticala'no'yo' ljo' ma'mona' mei® cantyja 'naa™ najndeii na matseixmaan. 30 Ee

quia na nntando'xco nn'a” na jnda tja, taxocunconnda'na, mei” na"nom, mei" na"lcu.
Ee quia jo' nla'xmarna cha'na dngeles na m'a cafioom'luee. 3! Ndo' cantyja 'naa™' na
nntando'xco nn'a" na jnda tja, ;aa tijoom fiejla'nan'yo' ljeii 'naa™ Ty'oots'om? Luaa
matsoom: 32 “Ja cwiluiindyo Ty'oots'om cwentaa' Abraham, ndo' Isaac, ndo' Jacob.”
Jo' chii caliu'yo' na cwita'ndo' nan'fiee” ee jom cwiluiifié Ty'oots'om cwentaa nn'a® na
cwita'ndo', nchii cwentaa I'oo.

33 Ndo' nn'a” na jndyendye, quia na jndyena f'oommei™' na t'moo”, jee" tjawee'
n'omna.

N'oom na t'ma"ti na matsa'ntjom Ty'oots'om
(Mr. 12:28-34)

34 Jnda na jndye nn'a" fariseos na jnda seiche® Jests nn'a® saduceos, quia jo'
jla'tjomndyena. 35 Ndo' cwiindye joona, ts'a® na ma'mo" ljeii na tque™ Moisés ta'x'ee"
cwii fi'oom nnom Jesus cha cat'uiina' juu. Tsoom:

36 U Maestro, naquii' ljeii 'naa™' Ty'oots'om na tque” Moisés, ;cwaa® fi'oom na t'mati
cwiluiifiena'?

37T'0 Jests nnom tsa™'fiee”, tsoom:

—*“C'oom' na candya' ts'om' Ta Ty'oots'om cwenta', fiequio na xcwee'ya ts'om', iequio
cha'waa na jnda ntyji', ndo' fiequio cha'waa na jndo'ya ts'om'.” 38 N'oomwaa' jndati
tseixmama' ndo' t'marti matsa'ntjomna'. 3% Ndo' fi'oom na jnda we matseijomna’
f'oom'fiee”, luaa matsona': “C'oom' na wi' ts'om' x'ia' cha'xje” na jnda ntyji' fiequio
nncu'.” 40 We fi'oommei”' laxma®na' x'ee cha'tso fi'oom' Ty'oots'om na tque™ Moisés
flequio fi'oom na tyofie'quia profetas.

Cristo cwiluiifié Jnda Ty'oots'om
(Mr. 12:35-37; Lc. 20:41-44)

41Yoche" na tyoot'oom'ndye nn'a® fariseos, tax'ee Jests cwii fi'oom ndaana. 42 Tsoom:

—;Chiuu cwila'ng"'yo' cantyja 'naa™ nquii na cwiluiifie Cristo? ;'Nee" jnda jom?

T'oona nnoom, jluena:

—Nluiifié tsjaa® David na jndyowicantyjoo'.

43 Tsoom ndaana:

—Mayuu'. Ndo' nquii David, nc'e na t'mo" Espiritu Santo naquii' ts'oom seiljei"
cwii fi'oom cantyja 'naa™ Cristo. Tsoom na juu cwiluiifie na matsa'ntjom jom. ;Ljo'
ma'mo”na' na luaa' tsoom? ee seiljei™:

44 Nquii Ta Ty'oots'om tsoom nnom juu Ta na matsa'ntjom ja:

“Cajma™ ntyjaa'a ntyjaya yuu na matseit'maan'fiena' 'u

hasta xje" na jnda tsa'a nn'a® na jndoo 'u na c'omna nacje 'na"'.”

45 Nc'e na luaa' matso ljeii'fiee”, jo' mawax'aya ndaa'yo': “;Chiuu waayuu na cwiluiifie
Cristo tsjaa” David na jndyowicantyjoo' ee manquiiti David tsoom na juu cwiluiifie Ta na
matsa'ntjom jom?”

46 Saa meicwiindye joona ticandaa nnc'o 'fiom mei® fie'cwii 'ndyoo fi'oom. Ndo' xuee
na tja tjatina' mei"cwii ts'a” ticandaa' ts'om na nncwax'eeti fi'oom 'fiom.

23
Matseitia' Jestis nn'a” fariseos fiequio nn'a" na cwit'moo” ljeii na tque™ Moisés
(Mr. 12:38-40; Lc. 11:37-54; 20:45-47)

1Quia jo' seinei” Jesds ndaa nn'a” na jndyendye fiequio ndaa ja nn'a” na cwilajomndyd
fi'erfié, tsoom:

2 —Nquiee nn'a" na cwit'moo" ljeii na tque” Moisés fiequio nn'a" fariseos to'fioomna
ts'iaa® na fieseixma” Moisés na cwit'moo™na ljeii 'naa' Ty'oots'om na matsa'ntjomna'.
3 Jo' chii que'yo' cwenta fi'oom na cwit'mog®na. Ndo' cal'a'yo' cha'tso na cwitsa'n-
tjomna na cal'a'yo'. Saa tintsantyjo'yo' cha'na cwil'ana, ee joona ya fi'oom cwifie'quiana
saa nquieena fioomfloom na cwil'ana. 4 Ee joona cwique®na fi'oom na jndei'na' na
catseicandaa'fie ts'a®. Matseijomna' cha'cwijom cwila'tye®na cwii xuu na jaa' na

cwitioona cantya' na"'fiee”. Saa nquieena nchaa' I'uu nntii'ndyena meii fie'cwii ndaa
lueena na nntei'jndeiina na™'fiee. 5 Cha'tso na cwil'ana 1'ue n'omna na canty'iaa nn'an.
Ee cwil'ana na jee™ ntmei® ntja” na chuu' ljeii 'naa™ Ty'oots'om na cwiwitye" cantaana
flequio lueena. Ndo' mati teincooti nma” 'ndyoo liaateincoo na cwicwee'na nchiiti liaa
nt'omche” nn'an, ¢ Cwique” n'omna na nquieena nncwindyuaandyena nacaiioomtiche®
quia na cwiwee' ncuee. Ndo' naquii' lan'om cwila'yuundaana ntsula nacafioomche® yuu
na nntseit'maa™'fietina' joona. 7 Jee" cjaawee' n'omna na nla't'maa"'ndye nn'a" joona
quia cwiwincwindyena ts'om nataa yuu na jndoo' nn'a®. Ndo' I'ue n'omna na nlue nn'a"
na maestro joona.

8’Saa 'o tical'ueendyo' na nlue nn'a® na maestro 'o ee cha'tsondyo' flecwii tmaa™'
cwilaxman'yo' ndo' fiecwii na cwiluiifie Maestro 'na"'yo', juu Cristo. ° Mei"cwii ts'a®
tsjoomnancue ticalat'maa'ndyo' na nndu'yo' nnom na tsotye'yo' juu cha'na quindu'yo'
na Tsotye'yo' Ty'oots'om. Ee fie'cwii m'aa® na cwiluiifie Tsotye'yo', nque® na m'aa®
cafioom'luee. 10 Ndo' mei" tifie'quiandyo' na nlue nn'a® na 'o cwitsajndyee'yo' ee
fecwii m'aa” na wjaajndyee jo ndaa'yo', nquii Cristo. 1!Juu ts'a” na cwiluiit'marfieti
quii'ntaa®'yo', tsa"'fiee” maxje" matsona' na candi'ntjoom ndaa'yo'. 12Mei"cwi'fiee"che®
ts'a” na matseiwendyefie che"nquii, maxje® nntseiquioo Ty'oots'om juu. Ndo' 'fiee” juu
na maju'fiecje, maxje" nntseiwe Ty'oots'om tsa™'fieen.

13710 nn'an fariseos fi'e" 'o nn'a” na cwit'mo®'yo' ljeii na tque® Moisés, nnt'uiiwi'na'
'o cwe' cwil'a'ya'yo' na jee® ya nn'a"ndyo' ee cwila'fi'ee"'ndyo' nn'a® cha xocandaa
nnc'ooquiee'ndyena cantyja na matsa'ntjom Ty'oots'om. Ncjo'yo' tifie'catsaquiee'ndyo'
na jom nntsa'ntjoom 'o, mei® tifie'quia'yo' na nnc'ooquiee'ndye nt'om nc'ia'yo' cantyja
na matsa'ntjoom.

14710 nn'a® fariseos fi'e" 'o nn'a" na cwit'mo®'yo' ljeii na tque® Moisés, nnt'uiiwi'na'
'o ee cwe' cwil'a'ya'yo' na jee® ya nn'a"ndyo'. '0 mantyjo'yo' 'naa” 1'oo na cwe' fie'cat-
jei'to'yo' luee yolcu na jnda tja s'aa. Saa majuu xje"'fiee” teincoo fi'oom cwilanei'yo'
nnom Ty'oots'om cha tica'mo"na' na wi'ndyo'. Cwe' jo' na t'manti nlco'wi'na' 'o quia na
nncu'xee™ 'o.

15710 nn'a® fariseos fi'e" 'o nn'a" na cwit'mo®'yo' ljeii na tque® Moisés, nnt'uiiwi'na'
'o ee cwe' cwil'a'ya'yo' na jee® ya nn'a"ndyo'. '0 jee” tquia ma'nom'yo' hasta ndaaluee
cwiwity'ioo'yo' na cwil'ue'yo' meii® fie'cwii ts'a® na nntseijomfie fi''e"ndyo'. Ndo'
xe" jnda jndaa l'a'yo' na wjaantyjoo® cha'na cwil'a'yo' quia jo' wjaafi'oomna' jom na
cwajndiiti nnts'aa®. Ndo' na ljo', t'manti nlco'wi'na' jom quii' b'io, nchiiti 'o.

16’'Ndo' 'o nn'a” na cwit'mo"'yo' ndaa nc'iaa'yo', mati nnt'uiiwi'na' 'o ee laxman'yo'

oy aa yo, y

cha'cwijom nchjaan'yo'. Cwindu'yo' titye™ fi'oom na maquentyen ts'a® nacjoom'm quia
na macwjee™en xuee' wats'om t'ma®. Saa tyenti fi'oom na nncwji' ts'a® xuee' s'om
caja® na fn'e" teichjoomna'. 17'0 jee"che" ndyaa' ntjei®ndyo', laxmar'yo' nn'a® na
nchjaan'yo'. ;Cwaa® cwii na we nmei®' t'manti tseixma®na'? ;Aa s'om caja® na fi'e"
teichjoom wats'om oo aa nquii wats'om? Juu wats'om t'manti tseixmarna' ee cantyja
'naa" juuna' maquerlju'na' s'om caja™'fiee”. 18 Mati cwindu'yo' na titye® ii''oom na cwe'
xuee' tio naquii' wats'om nncwji' ts'an. Tyenti fi'oom cwindu'yo' quia na nncwji' ts'an
xuee' seii quioo' na cwitioo nn'a jo' jo' cwentaa' Ty'oots'om. 19'0 jee"che™ nchjaan'yo'.
;Cwaa" na we nmei™ t'manti tseixma™na'? ;Aa seii quioo' na cwitioo nn'a” nacjoo' tio,
00 aa juu tio? T'manti tseixma™ nquii tio yuu na cwicantyjo sei'fiee™ ee nc'e juuna'
maque”lju'na' sei' na nndaa nnco'fiom Ty'oots'om. 20 Ee ts'a® na maque’tye® cwii
f'oom nacjoo' nquii na macwiji' xuee' tio naquii' wats'om t'ma®, nchii macanda cantyja
'naa"' tio'fiee” maquentye” i''oom, maxje” maw'at'mantona' cha'tso 'na" na cwicantyjo
nacjoo'na'. 21 Ndo' juu ts'a® na maquentye® cwii fi''oom nacjoo' nquii na macwji'
xuee' wats'om t'man, nchii macanda cantyja 'naa™ juuna' maquenrtye" fi'oom, maxjen
mafi'oomna' nquii Ty'oots'om ee jom mac'ee” jo' jo'. 22Ndo' juu ts'a” na maquentye® cwii
f'oom nacjoo' nquii na macwji' xuee' canoom'luee nchii macanda cwe' cantyja 'naa™'



Mateo 23:23 46 Mateo 23:37

cafioom'luee maquetye™ ii'oom, maxje” mafi'oomna' nquii Ty'oots'om fiequio tio yuu
Y y'o0 y
na mawacatyee”.
23710 nn'an fariseos fi'e” 'o nn'a® na cwit'mon'yo' ljeii na tque® Moisés, nnt'uiiwi'na'
'o ee cwe' cwil'a'ya'yo' na jee® ya nn'a"ndyo'. Ee cwifie'quia'yo' diezmo cwentaa'
Ty'oots'om na cwiwe' ntjoom'yo' hasta mei” cwe' tscojiiom ts'oomjndya fiequio tscolcoo
fiequio lquee” camei"nom saa ticalacanda'yo' fi'oom na t'ma”ti naquii' i'oom na tquen
Moisés. N'oom'fiee® ma'mo”na' chiuu na c'om'yo' cantyja na maty'iomyana' ndo'
c'om'yo' na wi' n'om'yo' nc'iaa'yo' ndo' calacanda'yo' fi'oom na cwindu'yo'. Maxje"
maty'iomyana' na cwifie'quia'yo' diezmo saa mati calacanda'yo' fi'oommei™' na t'manti
na sa'ntjom Moisés. 24 Matseijomna' 'o cha'na nn'a” na cwila'cw'aa"'ndye ndaatioo na
cwiwe cha ca'ndiina' quioo' na cajndaa saa tique™na cwenta na jo nandye njom cwii
quioo' t'maa®fie na jaato'. Ee jee" cwique™ndyo' na fie'cala'canda'yo' fi'oom na niom
nch'unch'u saa tifie'cala'canda'yo' i'oom na t'ma®ti na maca®na'. Jo' chii 'o laxman'yo'
aa ay y
nn'a® na cwit'mo™'yo' nato ndaa nc'ia'yo' saa ncjo'yo' cha'cwijom na nchjaa'yo' na
0™y aa yo' saa y y
tifie'catsa'jndyee'yo' nato'fiee.
25710 nn'a® fariseos fi'e” 'o nn'a” na cwit'mo"'yo' ljeii na tque® Moisés nnt'uiiwi'na'
'o ee cwe' cwil'a'ya'yo' na jee” ya nn'a"ndyo' ee yaya cwilalju'yo' naxe™' waso fiequio
xio na cwiwil'uee'ndyo' saa ts'omna' cwajndii. Ee nantquie na cwicwa'yo' cwicaijom
jo', la'kxmarna' 'naa” nc'iaa'yo' na cwinty'uee'yo' ee na tifie'que™ che"ncjo'yo' xjen
na cwilaquee™ n'om'yo'. 26 '0 nn'a" fariseos cwiluiindyo' cha'cwijom nanchjaan.
Cata'ndyo'xcwe'yo' jo nnom Ty'oots'om quia jo' nnts'aana' cha'cwijom na cwilalju'yo'
ts'om waso fiequio xio. Ndo' na ljo' nntseiljoyuna' na lju' ts'omna' fi'e” naxe™'na'.
27710 nn'a" fariseos i'e" 'o nn'a® na cwit'mo"'yo' ljeii na tque™ Moisés nnt'uiiwi'na'
'o ee cwe' cwil'a'ya'yo' na jee® ya nn'a"ndyo'. Matseijomna' 'o cha'na ndei'luaa na jee®
canchii' 'a nn'a®, na cwe' nacjoo'na' nnty'iaa' ts'a” na jee™ nei"ncoo' saa naquii'na' too'
ndeii nn'a" fiequio cha'tso nnom na ts'iaa”. 28 Maluaa' matseijomna' cantyja 'na'yo' ee
jo ndaa nn'a" ndoo' xe” maty'iomyana' ljo' cwil'a'yo', saa naquii' n'om'yo' fienquii'che®
na we waa na cwil'a'yo' ndo' too'ii'e” m'aa” natia.
29710 nn'a” fariseos i'e" 'o nn'a® na cwit'mo"'yo' ljeii na tque” Moisés nnt'uiiwi'na'
'o ee cwe' cwil'a'ya'yo' na jee" ya nn'a"ndyo'. Ee cwil'a'yo' ndei'luaa profetas ndo'
wilachjoomndyo' ndei'luaa 'naa” nn'a” na fiel'a cantyja na maty'iomyana'. 3°Jnda chii
cwindu'yo': “Xe" jaa mam'aa”ya ncuee na fiet'om welooya teiyo, tixocalajomndyo na
y y ya tely y
jla'cwjeena profetas.” 31 Ndo' na luaa' cwindu'yo' cwitjei'yuu'ndyo' che"ncjo'yo' ii''oom
nacjo'yo' na 'o cwiluiindyo' tsjaa® 'naa® nquiee nn'a" na tyola'cwjee profetas. 32Jo' chii
calacanda'yo' chiuu waa na to' jndyee nn'a" tsjaa® na tuiindyo'.
33710 cwiluiindyo' cha'cwijom nda canduulja na jee" tia cwil'a'yo'. Chiuu nl'a'yo'yo
y y yo'y
na nndaa nluii'ndyo' nawi' na cwitjoom nn'a™ na cwi'oo b'io. 34 Que"'yo' cwenta, ja
aa y y
njfiog"ya profetas na nnc'om naquii' ntaa”'yo' ndo' na nla'nei"na cantyja na jndo' ts'om
Ty'oots'om ndo' na nnt'mog”na fi'oom na matsa'ntjoom. Saa 'o nla'cwje'yo' cwantindye
na"'fiee”. Ndo' nt'om na"'fiee” nnty'iom'yo' n'oom'naa®. Ndo' nt'om nntja'yo' naquii'
lan'om 'na'yo'. Ndo' nt'omndye joona nlei'ntyjo'yo' cwii ndo' cwii tsjoom. 35Jo' chii
cho'nque'yo' jna® cantyja nawi' na nntjoom na"'fiee”, ndo' mati cantyja na tja cha'tso
nn'a® na nchii jnaa"na hasta xje" na tuii tsjoomnancue. Nna"na' na waa jna™'yo' xje” na
seicuee' Cain tyjee" Abel, tsa® na tyotseixma” na maty'iomyana', nndyowana' hasta na
tue' Zacarias jnda Berequias 1'a welo'yo' xcwe quii'ntaa® tio t'ma" fiequio ta wats'om.
36 Nndye'yo' nntsjoo, mayuu'che® nnt'uiina' 'o nn'a” na m'an'yo' je' cantyja cha'tso
nawi'mei™ na tjoom na"'fiee”.

Maty'ioo Jestis cantyja 'naa® nn'a” Jerusalén
(Lc. 13:34-35)
37710 nn'a® Jerusalén, cwilacwje'yo' nn'a® na cwifie'quia f'oom' Ty'oots'om ndo'
cwijflom'yo' ljo' nn'a® na majiioom na m'a"yo'. Majndye ndii' fientyjaa' ts'oo” na
nntseitjo"ya 'o nannc'om'yo' cwentaya cha'xje” matseitjom caxtixquie ntseinaa” nacjee'

ntsquee”. Saa 'o cwaa” tquiandyo'. 38 Que"yo' cwenta, ma'ndii Ty'oots'om 'o.
Taxoc'oomié wats'om t'ma” 'na®'yo'. 39 Nndye'yo' nntsjoo na taxocanty'ia'yo' ja hasta
na nncue'ntyjo xuee na nndu'yo": “Matio'naa"fiena' nquii na macwjee'cafloom fiequio
najndeii na matseixma® Ta Ty'oots'om.”

24

Matso Jestis na nntyuii' wats'om t'ma®
(Mr. 13:1-2; Lc. 21:5-6)
1Jlui' Jesus wats'om t'ma” na mawja”. Ndo' jA nn'a" na cwila'jomndyd fi'enfié
squie'cafioomya jom. Too'd na cwit'moo”ya chiuu waa na jee® nei"ncoo' I'aa cwentaa'
wats'om t'ma”, 2 Saa jom t'oo" ndaay3, tsoom:
—;Aa cwinty'ia'yo' na jee" ya cha'tso nmei™'? Candye'yo' nntsjoo na mayuu'che®
tixoca'ndiina' cwii tsjo' nacjoo' x'iaa'na'. Nntyuii'il'e" I'aamei.

'Naa® na cwit'moo™na' na manndyoo' na nntycwii
(Mr. 13:3-23; Lc. 21:7-24; 17:22-24)

3 Quia jo' saaya ta na jndyu Olivos. Ndo' quia jnda tacatyee® Jesus jo' jo' ja nn'a" na
cwila'jomndy®d fi'e"fié saantyjaa'ad jom cha nndaa nlanaa"ya fi'e"fié na fiencjooya. L'uuya:

Catsu' ndaaya cwaa™ nluii na nmeii'. Ndo' ;cwaa" 'naa” na nleitquioo' na m'mo™na’
na manndyo'nnda' ndo' na nntycwii tsjoomnancue?

4T'g Jesus ndaay3, tsoom:

—Cal'a'yo' cwenta na tjaa 'iee® nnquiu'nn'a® 'o cantyja 'naa® fi'oommei®'. 5 Ee
jndye nn'a® nflequiona fiequio xueya na nluena: “Ja cwiluiindyo nquii Cristo”, na
nfie'quio'nn'a®na nn'a”, ¢ Ee nnty'ia'yo' na nndyocwjee'cafioom ntia' ndo' nleic'uaa
f'oom na cwiluii ntia' cwiiche” ntyja. Saa tifie'quiandyo' na nlacatyuendyo' ee maxje®
jndei'na' na nmei" cwinomjndyee. Saa ndicwa" tjooche" na nntycwii tsjoomnancue.
7 Nla'wendye nn'a” cwii ndyuaa nacjoo nn'a® cwiiche® ndyuaa. Ndo' cwii tsa"mats'iaa”
t'ma" nntseiwefié nacjoo' cwiiche” tsa"mats'iaa®. Jndye joo nnc'oom jndo' t'ma” ndo'
nnconom ntycu na wjaatcuufiena' ndo' jndye jo jndeii nnts'eii. 8 Cha'tso nawi'mei' cwe'
we'yandyo la'xma™na'. Quia nlquie'ntyjo nt'omche” nawi' na jaa'ti.

9’Jndye nn'a" hasta ndioche" tsjoomnancue nnc'omna na jndoona 'o nc'e na m'a"'yo'
cantyja 'na"ya. Jo' na nla'quioo nn'a" 'o luee nn'a" na nnta'wi'na 'o, ndo' nla'cwjeena
'o. 10 Jndye nn'a® nntjeii'ndyena cantyja na cwila'yu'ya n'omna. Nnc'omna na
jndoondye ntyjeena hasta na nl'uee'ndyena fi''oom na nnt'uiina' nc'iaana. 1! Ndo'
jndye nn'a” nluena na profeta joona saa tiyuu' i'oom cwifiequiana. Ndo' jndye nn'an
nfie'quio'nn'a"na. 12 Ndo' nc'e na nncjaanty'ee nncjaanty'ee natia, juuna' nnts'aana'
na tawi' n'omndye ntyjeena. 13 Saa juu ts'a” na tye® cwiljoo'fie cantyja 'na"ya hasta na
macanda, tsa™'fiee” nlui'n'maa®fié. 14 Cha'waa tsjopomnancue nnc'oo nn'a® na nfie'quiana
f'oom nayawaafle cantyja na matsa'ntjom Ty'oots'om. Juuna' nncwji'yuu'fiena' chiuu
cal'a nn'a® cwii cwii ndyuaa, quia ljo'che” nncue'ntyjo na nntycwii tsjoomnancue.

15’INee" juu ts'a na matsei'naa™ i'oommeii®, catsei'no™' ljo' fiecatsona'. Juu profeta
Daniel, seiljei” i'oom cantyja 'naa™ juu na jee"che® ndyaa' tiaa' na nntseityuii' cha'tso.
Quia na nnty'ia'yo' na jnda mam'aa” naquii' wats'om t'ma” yuu na lju'ti na cwiluiifiena'
cwentaa' Ty'oots'om, 16 quia jo' cha'tsondyo' na m'a"'yo' ts'ondaa Judea catsalei'nom'yo'
quii' ntsjo. 17 Juu xje"'fiee” 'fiee™ ts'a” na ljo nacjoo' waa' ticandyocuee® na nncjaaque™'e”
jo' na nncwjee™'e® 'maa'an. 18 Ndo' ts'a® na m'aa® jo jndaa, na mach'ee ts'iaa®,
ticjaalcween'e” na nncjaacachoom lia™'a”. 19 Ndo' joo ncuee'fiee” jee™ wi' nntjoom yolcu
na ndeiindye fiequio yolcu na 'ndaandye ndana. 20 Cal'a'yo' ty'oo nnom Ty'oots'om
na nchii xcwe ncuee na tei", mei" nchii xuee na cwita'jndyee nn'a® na nlca"na' na
calei'nom'yo' nawi'fiee”. 2! Ee quia ljo'che® nnquioo cwii nawi' na t'mantiche® na
mei®jom ndii' tyootjoom nn'a” cantyjati xje" na tuii tsjoomnancue hasta je'. Ndo' xuee
na cwii wjaatina', mei” tajom cwii nluiinnda' cwiiche® nawi' cha'na juuna'. 22 Ndo'

xe" ticats'aa Ty'oots'om na tijndyeti xuee na nnc'oom nawi'fiee® quia jo' mei"cwii
ts'a” xocalui'n'maa®fie cantyja 'naa®'na'. Saa nc'e na wi' ts'oom nn'a” na jnda tjeii'né
cwentaa™a®, nnts'aa” na tijndyeti xuee na nnc'oom nawi'fieen.

237Jo' chii xe® nntso cwii ts'a” ndaa'yo": “Canty'ia'yo' ljo m'aa” nquii na cwiluiifie
Cristo”, oo nntso ts'a™ “Canty'ia'yo', la'fie" m'aa"”, tilayu'yo' fi'oom'fiee”. 24 Ee
maxje® nlquie'cafiom nn'a” 'o na nluena joona cwiluiindyena Cristo. Ndo' nluena
na profeta joona saa tiyuu' fi'oom na cwifie'quiana. Nl'ana jndye nnom 'naa® t'man
flequio jndye nnom ts'iaa® t'ma" na nncjaawee' n'om nn'a" cha xe" na nndaa nl'ana na
nfiequio'nn'a"na nn'a” na macwji' Ty'oots'om cwentaa™'a”. 25 Matyuaa'ti matseicandiiya
'o cwii tjooche™ na nluii joona' cha cal'a'yo' cwenta. 26 Quia jo' xe™ nlue nn'a" ndaa'yo":
“Quem'yo' cwenta, la'fie® m'aa ndyuaa yuu tjaa nn'a” c'oom”, tintsa'yo' jo' jo'. Ndo'
xe" na nluena: “Canty'ia'yo'!, luaa' m'aa” naquii' w'aa”, tilayu'yo' na ljo'. 27 Ee ja
na cwiluiindyo tsa® na jna® cafloom'luee quia na nndyoonnda'a nleitquioo'ndyo ndaa
nn'a® na cha'waa tsjoomnancue, cha'xje" na cwiwixuee chomtsuee yuu na macalui'
fie'quioom' hasta wjaantycwiina' ntyja na majaacue fie'quioom'. 28 Saa nawi'fiee” na
jnda tsjoo na nntjom'yo', maxje® ticwinom'na' ee que'yo' cwenta, meiyuuche® na
meindyuaa 'na” to', jo' jo' nntjomndye cant'ei.

Nmeii® nnts'aana' quia na nndyonnda' Jests
(Mr. 13:24-37; Lc. 21:25-33; 17:26-30, 34-36)

29 ’Quia na jnda teinomncue nawi' t'ma” ncuee'fiee”, nleijaa"fie fie'quioom', ndo'
mati chi' taxocwixueefie. Nntquiaandye cancjuu. Ndo' cha'tso na cwila'xma® najnda
na m'a" tsjo'luee nntyuii'. 3° Quia jo' ja na cwiluiindyo tsa® na jna" cafioom'luee,
nleitquioo' 'naa” cantyja 'na"ya. Ndo' nntseity'ioona' cha'tsondye nn'a® na m'a®
tsjoomnancue. Ee nnty'iaana ja, tsa” na jna® cafioom'luee na nluii'a jo' jo'. Nndyocua
naquii' nchquiu fiequio najndeii na matseixmarya ndo' fiequio na nei®ncoo' nacaxuee
na cwiluiit'mandyo. 31 Ndo' njiioo"ya dngeles 'na"ya na jndeii ntjo'na ndu na nnc'oona
cha'waa tsjoomnancue, na nla'tjomna nn'a” na jnda tjeii'ndyo cwentaya.

32’Cala'ng"'yo' 'naa® na ma'mo"na' ndaa'yo' cantyja 'naa™ ts'oom higuera. Quia na
cwinty'ia'yo' na cwinntei' I'ona' ndo' cwicalui' tsco 'ndaa juuna', quia jo' cwila'ng™'yo'
na majnda jaawindyoo' ncueesua'. 33 Ndo' majo'ti quia na cwinty'ia'yo' na cwiluii
cha'tso nmei na jnda tsjoo ndaa'yo', quia jo' cala'ng'yo' na jnda teindyoo' m'aamna'.
Manncwjacafipo™nnda'a. 34 Candye'yo' nntsjoo, mayuu'che” na xocwjeii'e" nn'a” na m'a®
je'hastaxjem najnda seicandaa'fiena' cha'tso fi'oommei®'. 35 Tsjo'luee ii'e” tsjoomnancue
nntycwiifi'e"na' saa fi'oom 'na”ya tijoom xuee nnts'aana' na xotseicandaa'fiena’.

36’Saa meitcwii ts'a" ticaljeii cwaa” xuee ndo' 'fiee” xje™ na nluii cha'tso nmei®'. Mei®
nquiee dngeles na m'a® cafioom'luee ticaliuna, mei® ja na cwiluiindyo Jnda Ty'oots'om
ticaljeiiya. Macanda fienquiiche” Tsotyaya ntyjee®.

37’Cha'xje” na tyom'a® nn'a® ncuee quia fiet'oom Noé, maluaa' matseijomna' na nl'a
nn'a® quia na nncwjacafipotya na cwiluiindyo ts'a” najnar caioom'luee. 38 Ee ncuee'fiee®
cwii tjooche" na seicatsuu ndaalua'nty'a tsjoomnancue tyom'a" nn'a”. Tyocwa'na,
tyowena, tyowuncona, tyofie'quiana ndana na nnc'unco hasta juu xuee quia na tjaquiee'
Noé w'aandaa t'ma®. 39 Saa tique™na cwenta na waa na teincuu' hasta mats'ia jo' tyjee'
ndaalua'nty'a. Tyjee' candaa, tjachuuna' cha'tsondye nan'fiee”. Maluaa' matseijomna'
na nntjoom nn'a® quia na nncwjacafioo” ja na cwiluiindyo ts'a” na jna" cafioom'luee.
40 Ee juu xuee'fiee™ nntseijomna' m'a" we nn'a® na cwil'a ts'iaa” jo jndaa. Cwii tsa'fiee”
wjaafi'oomna' jom na m'aatya ndo' cwii ma'ndiina'. 4! Nntseijomna' m'a” we yolcu na
cwitua. Cwii tsa"'fiee” wjaait'oomna' jom na m'aa”ya ndo' cwii ma'ndiina'.

427Jo' chii fiequii'che” c'om'c'eendyo’ ee na ticaliu'yo' cwaa® xuee nncwjee'cafioom
nque” na matsa'ntjoom 'o. 43 N'oomwaa cala'no”'yo': Xe" ntyjii ts'a® cwaa” nlquie
na“canty'ue wa"'a", tixocatsom mei" xonquiaa® na nnc'ooquie'na na nntjeii'na 'na".

44 Jo' chii mati 'o c'om'c'eendyo' ee juu xje" na ticala'tiuu'yo', majuuto xje"'fiee”
nncwjacanoo™ ja na cwiluiindyo ts'a® na jna” cafioom'luee.

Moso na matseicanda fiequio moso na tifie'tseicanda

(Lc. 12:41-48)

45’Cal'uu m'aa™ cwii moso na jndo' ts'om ndo' matseicanda, jom nlco'jndyee patrom

'naa™'a® na catsa'ntjoom cha'tso nt'omche moso w'aa'fiee” na nfiequiaa® nantquie
ndaana quia na mawe'ntyjo xje". 46 Quia na nncwjee' patrom 'naa™'a” na tja cwii joo ndo'
nljeii na jee" ya cwenta mach'ee”, t'ma" nflequiaana' na neii™. 47 Candye'yo' nntsjoo,
mayuu'che” na cha'tso 'na® na matseixma® patrom'riee”, nntioom cwenta I'o mosoom'm.
48 Saa cal'uu na juu moso'fiee” cwiluiifié na tia ts'a"iié ndo' nntseitioom naquii' ts'oom
na taxocwjee' patrom 'naa™'a” na tyuaa', #° ndo' nntoo"'o" na nncwjaa™'a” ntyjemosofie
na m'a® nacje 'naa™'a”. Nlcwa'jndoo'fié ndo' nntseijomfié nnc'om fiequio na”candyee.
50 Mats'ia jo' nncwjee' patrom 'naa™'a” cwii xuee na tic'omc'e” ndo' hora na ticatseitioom
na nncwjee'. 51 Cwajndii nntseisei' patrom jom, jnda nncju' tsa®'fiee” jom yuu na m'a»
nn'a” na cwe' cwil'aya na ya nn'a"ndye. Jo' jo' nnty'ioom ndo' nnei"nquee® ndei'n'oom.

25
N'oom tjafioom' cantyja 'naa” qui yolcundyua
1’Seinei"ti Jests f'oom tjafloom' cantyja na matsa'ntjom Ty'oots'om cafioom'luee.
Tsoom:
—Tyom'a" qui yolcundyua ty'echona xjocanti 'naa™na na ntyjo chom na cwico seitye.

Jlui'na, ty'ecatjomndyena juu tsas'a na macoco. 2'0Omndye joona tijndo' n'omna ndo'
'omndye na"'fiee® majndo' n'omna. 3 Joo yolcu na tijndo' n'om quia na ty'echona
xjocanti 'naana, tatic'oochotina seitye na nlco. 4 Saa yolcu na jndo' n'om ty'echona
xjocanti 'naa"na na ntyjo chom ndi fi'ee” lioo na fijomti seitye. 5Ndo' yoche" na mein-
doo'na nquii tsa"s'a na macoco, jna"na' na ma'oondana ndo' mana jndana. ¢ Quia tuee'
xcwe tsjom, teic'uaa na matseixuaa ts'a”. Matso: “C'om'c'eendyo', macwjee'cafioom
ts'a® na macoco. Quio'yo' na nlajomndyo' i'enfié.” 7 Quia jo' tei'cantyja yolcu'iieen.
Jla'yona nma® na ntyjo chom xjocanti 'naa"na. 8 Ndo' joo yolcu na tijndo' n'om jluena
ndaa nc'iaana na jndo' n'om: “Jee" 'o leii, cateijndei'ya'yo' seitye na cwilei'ft'om'yo
ee majaanduu' chom 'naa"yd.” 9 Saa yolcu na jndo' n'om t'oona ndaa na"'fiee™
“Xondaa, ee xe” nnts'aache"na' na xocwijndeii na nleil'uee'ndyo ncjooya ndo' mati 'o.
Yati catsalajnda'yo' na nleil'uee'ndyo'.” 10 Ndo' yoche™ na ty'ela'jnda na™'fiee" seitye,
tyjee'cafioom nquii tsa”s'a na macoco. Quia jo' joo yolcu na m'a"c'eendye ty'equie'na
quii' w'aa f'e"1é yuu na nleit'maa™' na macocoom. Jnda jo' ta' ndyueel'a. 11 Jnda chii
mati tquie'caiom nt'omche® yolcundyua'fiee®. Jluena: “Aa ndi' ta, catseicanaa®ndyu'
'ndyoots'a. Aa ndi' ta.” 12 T'o tsa"'fiee” ndaana: “Mayuu'che” matsjoo ndaa'yo'
ticwajna™'a'o.”

13Ndo' tso Jesus ndaaya:

—Cala'ng"'yo' na n'oommei®' cwit'moona' na c'om'c'eendyo', ee ticaliu'yo' cwaan
xuee ndo' cwaa” hora na ja na cwiluiindyo ts'a" na jna® cafioom'luee nncwjacanoo"ya
'o.

N'oom tjafioom' cantyja 'naa” s'om na to'fioom ndyee moso

14 ’Nntseina”tya nndaa'yo' cwiiche® fi'oom tjafioom' cantyja 'naa™ na matsa'ntjom
Ty'oots'om cafioom'luee. Tyom'aa" cwii ts'a na seijndaa'fie na wjaa cwiiche” tsjoom-
nancue na tquia. Tquee™'fié mosoom'm ndo' tquiaa® tsjo'fijee” 'naa™'a” ndaana na nl'ana
ts'iaa” i'e” joona'.

15’Nnom cwii joo na"'fiee” tquiaa® 'om mei® s'om. Nnom cwiiche” tquiaa® fie'we mei»
ndo' nnom cwiichen fie'cwii mei® cwii tquiaa®. Tquiaa” nnom cwii cwii joona cantyjati na
sei'npo™'o" na nndaa nnts'aa. Jnda jo' jluee'e”, tjaa® cwiiche® tsjoomnancue. 16 Juu ts'a"
na to'flom 'om mei" s'om mantyjache” tyoch'een ts'iaa" fi'e” joona'. Ndo' tantjomtyee®
cwiiche® 'om mei®. 17 Mati juu ts'a” na to'fiom we mei®, tyoch'een ts'iaa® fi'e” joona' ndo'

tantjoom cwiiche we mein. 18 Saa juu ts'a” na flecwii mei® to'fiom, tjaa" tjaca'fiee” quii'
tyuaa, jo' jo' tanty'ioom s'om 'naa®' patrom 'naa™'an.

19 "Majndye xuee tjacaana' ndo' tyjee'nnda' patrom 'naa"na. Seijndaa'fié na
nncwjee™'e” cwenta fi'e’ndyena cwanti tue'ntyjo ta'ntjomna fi'e® s'om 'naan'an.
20 Tyjee'cafioomjndyee juu ts'a® na to'fiom 'om mei® s'om. Maleichuufi'ee” s'om'iieen,
mandi fi'e" 'om mei" na tantjoom. Tquiaa® joona' nnom patrom 'naa™a". Tsoom: “'U
ta, tquiaa' 'om mei" s'om noo". Canty'ia' je' luaa cwiiche” 'om mei® na jnda tantjo"ya.”
21Tso patrom nnoom: “'U moso 'nanya, ya sa'. Tquioo' na tjoo' ts'om' ndo' na seicanda'.
Meii® cwe' cwii ts'iaa” na cachjoo saa 'u seicanda'. Je' nlquaa®ya 'u na t'manti ts'iaa®
nntseixma™'. Ndo' na luaa' wendyo nnc'oo"ya na neii"ya.” 22 ]Jnda chii tyjee'cafioom
juu ts'a® na to'flom we mei® s'om. Tsoom: “'U ta, tquiaa' we mei® s'om noo®. Canty'ia'
je' luaa cwiiche” we mei™ na jnda tantjo"ya.” 23 Tso patrom nnoom: “'U moso 'na"ya,
ya sa'. Tquioo' na tjoo' ts'om' ndo' na seicanda'. Meii® cwe' cwii ts'iaa® na cachjoo
saa 'u seicanda'. Je' nlquaa“ya 'u na t'manti ts'iaa® nntseixma"'. Ndo' na luaa' wendyo
nnc'oo"ya na neii®ya.” 24 Quia jo' na macanda tyjee'canoom juu moso na fie'cwii mei®
s'om to'flom. Tsoom nnom patrom 'naa™a™ “'U ta, mantyjiiya na 'u ts'a® na jeen
majfioom' 'ndyo' moso 'na"'. 'U cwe' matsei'we' cantyja na cwiwe' ntjom 'na"', mei®
na nnom', mei" na nntseicueendyu'. Macanda nencjooya moso 'na" jee" cwilajndaaya.
25 Cwe' na nquiaya 'u, jo' chii tjo, tjocaty'iuya s'om 'ma™' quii' tyuaa. Luaa juuna',
co'iom'.” 26 Ndo' t'o patrom 'naa™'a® nnoom: “'U re moso na tia ts'a"ndyu' ndo'
na nchque™', cwa maxje” ntyji' na matseiwaya ntjom meii® nchii nnco jnoo™'a, ndo'
mawantjo"ya meii® nchii nnco matseicatsuundyo. 27 Cwe' nc'e jo' yati xe" 'u seiwe'
s'om 'naya w'aa banco yuu na cwileiweya s'om 'naa” nn'a", quia jo' to'fio” s'om 'na®ya
flequio ts'iaa®nnomna' quia na tyja.” 28 Ndo' tso patrom ndaa nt'omche” mosoom'm:
“Catjei'yo' cwii mei"waa' I'oo" ndo' quia'yo' juuna' I'o juu ts'a na maleifi'oom qui mei®.
29 Ee cantyjati na matseixma® ticwii cwii ts'a”, xe” ya ts'iaa® mach'ee” ii'e" juuna' quia
jo' nnco'fomtyee” na nleil'uee'né. Saa juu ts'a” na tis'a ts'iaa® mach'ee, nlui' cantyjati
chjoowi' na maleifi'oomtyee®. 30 Cwe' jo' catue'yo' moso nchquee™'m'aa"' ch'e” yuu na
jaarfie. Jo' jo' nnty'ioom ndo' nnei"nquee” ndei'n'oom.”

Cha'tso nn'a™ tsjoomnancue nntu'xe"ndyena

31’Ja na cwiluiindyo ts'a” na jna® cafioom'luee, nndyoonnda'a fiequio cha'tso angeles
'namya, na nntsa'ntjo”ya. Quia jo' nntseit'maa®'fiena’ ja na nncjocajman ntio 'na”ya na
jee™ nei"ncoo' caxuee na nncu'xa’ya nn'a”. 32 Ndo' nn'a" na cha'waa tsjoomnancue
nntjomndyena jo noo™. Quia jo' nnto™'a joona cha'xje" na mato™' cwii pasto canma®
flequio canch'ioo ntsmeii®'e”, 33 Nnts'aa” na nncwintyjee' canma® ntyjaa™'a® ntyjaya
ndo' canch'ioo nnts'aa” na nncwintyjee' ntyjatymaa®'. 34 Maluaa' nnts'aa ja na cwilui-
indyo na matsa'ntjo"ya. Nntsjoo ndaa nn'a” na m'a" ntyjaa'a ntyjaya: “Quio'yo' 'o nn'an
na jnda jnda'yo' na matio'naa"fie Tsotyaya 'o. Cato'fioom'yo' naya na mafiequiaa™ na
mati 'o cwilajomndyo' fiequio na matsa'ntjoom. Ee luaa' teiyoti seijndaa'fié cwenta'yo'
quia na tquee” tsjoomnancue. 35 Ee tyom'aa"ya na fiejndo'a ndo' tquia'yo' na tcwaa'a.
Tyom'aa"ya na fie'c'ua ndaa ndo' tquia'yo' na t'ua. Tyoma'noo®ya cwii cwii tsjom'yo' yuu
na ticata'jnaa' nn'a” ja ndo' to'noom'yo' ja naquii' I'a'yo'. 3¢ Tyom'aa"ya na ntsaandyo
ndo' 'o jla'tsaa"'ndyo' ja. Tyom'aa"ya na wii'a ndo' 'o tyotsacajndo'yo' ja. Tyom'aa"ya
praso ndo' tyotsantyja'yo' ja.” 37 Quia jo' nn'a® na m'a® ntyjaa'a ntyjaya na la'xmarna
cantyja na maty'iomyana' nnt'oona, nluena: “Ta, ;cwaa® nty'iaaya 'u na fie'jndo' ndo'
tquiaaya na tcwa', oo nty'iaaya 'u na fie'c'ua’ ndaa ndo' fietquiaaya ndaatioo na t'ua'?
38 ;Cwaa" nty'iaaya 'u na tyoma'noom' yuu na ticata'jnaa™' nn'a® 'u ndo' to'fioo"ya 'u
quii'ntaaya, oo na nty'iaaya 'u na ntsaandyu' ndo' jla'tsaa"'ndy6 'u? 39 ;Cwaa" nty'iaaya
'"u na wi' oo na m'aa™ praso ndo' sacajndoo'a 'u?” 4° Quia jo' ja na cwiluiindyo na
matsa'ntjo"ya nntsjoo ndaa na"'fiee™: “Mayuu'che” matsjoo ndaa'yo', mei"quia nal'a'yo'
na teijndei'yo' cwii nn'a"ya nmeii® na tit'man cwiluiifle, nnco teijndei'yo'.”

41"Jnda chii, ja na matsa'ntjo"ya nntsjoo ndaa nn'a” na m'a" ntyjaa'a ntyjatymaa":
“Quindyoo'yo' nacafiomya 'o nn'a" na jnda tso Ty'oots'om na cat'uiiwi'na' 'o. Je' je'
nntsa'yo' quii' chom na tijoom canduu' na juu jo' seijndaa'fie Ty'oots'om cwentaa'
tsa®jndii na nlco'wi'na' jom fiequio dngeles 'naa™'an. 42 Ee tyom'aaya na fie'jndo'a saa
tinquia'yo' na nlcwaa'a. Tyom'aa"ya na fie'c'ua ndaatioo saa tinquia'yo' na nnc'ua.
43 Tyoma'npo”ya yuu na ticata'jnaa™ nn'a® ja saa ticato'fioom'yo' ja. Tyom'aaya
na ntsaandyo saa ticala'tsaa”'ndyo' ja. Tyom'aa"ya na wii'a saa ticatsajndo'yo' ja.
Tyom'aa"ya na praso saa ticatsantyja'yo' ja.” 44 Quia jo' nnt'oo na"'fiee” noo®, nluena:
“Ta, ;cwaa® fienty'iaaya 'u na fie'jndo', oo na fie'c'ua' ndaa, oo na fieto'noom' yuu na
ticata'jnaa™ nn'a 'u, oo na fiet'oom' na ntsaandyu', oo na fieteiwi', oo na fet'oom'
praso saa ticatei'jndeiiya 'u?” 45 Quia jo' nntsjoo ndaa na"'fiee™: “Mayuu'che” matsjoo
ndaa'yo', nc'e na ticateijndei'yo' nn'a"ya nmeii® na tit'ma" cwiluiindye, maty'iomna'
nnco ticatei'jndei'yo'.” 46 Ndo' nnc'oo na™'fiee” yuu na tijoom cantycwii na nlco'wi'na'
joona. Saa nn'a” na m'a" cantyja na maty'iomyana' nnto'filoomna na tijoom cantycwii
na nnta'ndo'na.

26

Cwi'ma™na na nnt'uena Jesus
(Mr. 14:1-2; Lc. 22:1-2; Jn. 11:45-53)

1Jnda na seinei” Jests cha'tso i'oommei', seineii® ndaa ja nn'a® na cwilajomndyd
i'erié. 2 Tsoom:

—'0 nquiu'yo' na we xuee cwii tjoo ndo' nncuee' xuee pascua. Ndo' ja na cwiluiindyo
ts'a” na jna cafioom'luee maquialjo' nfie'quia nn'a” cwenta ja luee nn'a” na nnty'ioomna
jats'oom'aan.

3 Ndo' ntyee na cwiluiitquiendye fiequio nn'a" na cwit'moo® ljeii na tque” Moisés fie-
quio nn'a” na cwiluiitquiendye naquii' tsjoom, mafiejuu xje"'fiee” tjomndyena tach'ee™
w'aa t'ma”, waa' tyee na cwiluiitquiefie na jndyu Caifds. 4 Tyo'marna fi'e® nc'iaana
chiuu nl'ayoona na nfiequio'nn'a"na Jesus cha nt'uena jom, ndo' na nla'cuee'na jom.
5]Jla'tiuuna, jluena ndaa nc'iaana:

—Saa ticat'uaaya jom xcwe ncuee cha ticala'wendye nn'a® nacjooya.

Tu'nquio cwii yuscu nche™ xque” Jesus
(Mr. 14:3-9; Jn. 12:1-8)
) {2 waa' Simén, '
¢ Tyom'aa® Jesus tsjoom Betania waa' Simdn, tsa® na fiechuu tycu lepra. 7 Wacatyee®
7 . ~ Wil » il tsi NSICA
nacafioom' meisa ndo' tuee'cafioom cwii yuscu na maleifi'oom cwii tsioo na tuiina' fi'e®
tsjo' canchii' na jndyu alabastro. Tsioo'fiee” fijom nche™' cachi na jee” jnda. Tu'nquioom
. X 7/ . A W- . : ~ ~ A’ . . A ,
oona' xque® Jesus. 8 Ndo' ja nn'a” na cwilajomndyd f'e"fié, quia na nty'iaaya na luaa'
jla'lioo'ndy®d, ['uuya:
—Jeenche® ndyaa' cwe'chi tsuu nche™'. 2 Yati xe" teil'uana' ee jndye s'om nncwji'na'
na nluii naya ndyenee"'.
10 Quia sei'ng™ Jesus na luaa' cwil'uuy3, tsoom ndaaya:
ey wila'li N ? eo : . w
;Chiuu na cwila'lioo'ndyo' fi'e” yuscum'aa®'? ee jee" tjacanjoom' nayawaa' na s'aa®
f'endyo. 1! Ee ja nchii fiequii'che® nnc'ooya fi'e’ndyo' saa ndyefiee™ fiequii'che”
m'a"na quii'ntaa™'yo'. 12 Yuscum'aa™' na tu'nquioom nche"' nacjoya, matseijndaa'nena’
na nncjaacanty'iuu'ndyo. 13 Mayuu'che” nndye'yo' nntsjoo, mei*yuuche” na nfie'quia
nn'a® 'oom naya 'naa™' Ty'oots'om na cha'waa tsjoomnancue, maxje” nla'nei"na cantyja
'naa"' naya na s'aa yuscum'aa™ cha ticatsuu ii''oom cantyja 'naa™an.

Judas mariequiaa® cwenta Jesus luee ntyee
(Mr. 14:10-11; Lc. 22:3-6)
14 Ndo' cwii ja nn'a” na canchoo'wendyg, juu tsa” na jndyu Judas Iscariote, tjaa® na
m'a” ntyee na cwiluiitquiendye. 15> Tsoom ndaana:
—;Cwanti nncwantjo” nl'a'yo', nflequia cwenta Jesus luee'yo'?

Jla'jndaa'ndyena, tquiana ntquiuu nchoo' qui s'om xuee. 16 Ndo' xje"'fiee" too™'o",
tyol'uee'nié chiuu ya nnts'aa” na nfiequiaa” cwenta Jesus lueena.

Sa'ntjom Jestis na cuaa Cena
(Mr. 14:12-25; Le. 22:7-23; Jn. 13:21-30; 1 Co. 11:23—26)

17 Tuee' xuee na cwiwitye® ncuee na cwicwa' nn'a” tyoo' na tjaa ndaaljo' tjaquiee'. Ja
nn'a® na cwilajomndy®g fi'e” Jesus jla'candyoo'ndyd na m'aa®, 'uuya:

—;Yuu l'ue ts'om' na nntsalajndaa'ndyd cantyja 'naa®' xuee pascua na nleifi'oom' na
nlqui' catsma®?

18 T'oo" ndaay3, tsoom:

—Catsaquie'yo' quii' tsjoom, candu'yo' nnom juu ts'a" na nliu'yo': “Ndi' matso Mae-
stro ts'a® na ma'moo® ndaaya na majnda jaawe'ntyjo xje" na nlco'wi'na' jom. L'ue ts'oom
na nnteijndei' wa' na nleijndaa' na nlcwaa™'an, nlquee” catsma® na nntseit'maan'iié xuee
pascua fiequio ja nn'a® na cwilajomndyg fi'erné.”

19Ndo' I'aaya cha'xje" na tsoom. Jlajndaa'ndy na nlcwaa'a natmaa® xuee pascua.

20 Jnda na teincoo™ ncue, tjawacatyee” Jesus nacanoom' mei®sa fiequio ji na can-
choo'wendyd. 21 Ndo' yoche" na cwicwaa'a too™'o", seineii® ndaaya, tsoom:

—Mayuu'che" nndye'yo' nntsjoo, cwiindyo' 'o nfiequiaa cwenta ja luee nn'a.

22 N'oomwaa' jee® ndyaa' seichjoo'na' n'oo"ya. Too'd cwii ndo' cwiindyd ta'x'aaya
nnoom, ['uuya:

—Ta, jaa nnts'aache™na' na ja?

23 T'oo" ndaay3, tsoom:

—Cwi nda t; ciowaa f o, - L w o

Cwii ts'a na jnda tjoom xiowaa f'e"ndyo, tsa'fiee” nfiequiaa™ cwenta ja. 24 Ndo'

» witng! i wilui ; N i o

maxje” nlco'wina' ja na cwiluiindyo ts'a® na jna” cafioom'luee cha'xje™ na matso ljeii

'maa™' Ty'oots'om. Saa jee™ nty'iaa'fie juu ts'a" na nfiequiaa cwenta ja luee nn'a®. Yati
xen ticaluiifie tsa™'fiee”.

25 Quia jo' t'o Judas, tsa” na nfiequiaa cwenta jom. Tso:

—'U Maestro, ;aa nnts'aache™na' na ja?

T'o Jests nnoom:

—Majo'ndyo cha'xje" jnda tsu'.

W. w A ~ 7’ , . ~ AN L3 .

26 Yoche™ na cwicwaa'a to'fiom Jesus tyoo', seit'maa'fié Ty'oots'om cantyja 'naa"'na'
Tyjee® juuna', tquiaa® ndaaya. Tsoom:

al - W waa, ee cwiluiif "

Cato'fioom'yo' cwa'yo' tyoo'waa, ee cwiluiifiena' seii'a
s Wil w s winom, tqui . '

27 Mati to'fioom cwii waso na fijjom ndaa winom, tquiaa® na quianl'uaa' Ty'oots'om
Jnda chii tquiaa” juuna' ndaay3, tsoom:

—Luaa cwe'yo'. Calui' cjaana'. 28 Ndaa winomwaa cwiluiifiena' nioom'a na fiequio
juuna' maquatya“ya fi'oom xco cha nndaa ntseit'ma® ts'om Ty'oots'om jnaa” jndyendye
nn'a". 22 Nndye'yo' nntsjoo, xuee na cwii wjaatina' taxoc'uannda'a ndaa winom hasta
quia jnda tue'ntyjo na mamatsa'ntjom Tsotya. Quia ljo'che” nnc'uaxco juuna' ii'erndyo’
yuu na matsa'ntjoom.

Jesuis matseicariee® na nncwji'iie Pedro
(Mr. 14:26-31; Le. 22:31-34; Jn. 13:36-38)

30 Taaya cwii luantsa, jnda chii jluii'a jo' jo'. Saaya ta na jndyu Olivos. 3! Quia jo' tso
Jesus ndaaya:

—Tsjom je' cha'tsondyo' 'o nntjei'ndyo' fi'e"ndyo. Ee ljeii 'naa™ Ty'oots'om matsona':
“Nla'cuee' nn'a” juu ts'a® na mach'ee cwenta canma®. Ndo' canma” ntsmeii'e"
nnt'oom'ndyeyo'.”

32Ndo' tsotyee® ndaaya:

—Ja quia na jnda mawando'xco na jnda ty'io, nncjojndyaa ts'ondaa Galilea, xe" jnda
nntsantyjo'yo'.

33 Ndo' t'o Pedro nnoom, tso:

—Meii® cha'tsondye na"m'a™ nntjeii'ndyena fi'e"ndyu' saa ja tijoom cwji'ndyo
f'erndyu.

34T'o Jesus nnoom, tso:

—Mayuu'che" matsjoo njom', tsjom je', cwii tjooche™ na nntseixuaa caxtijndyo, saa 'u
jnda ndyee ndii' macwji'ndyu' fi'e"ndyo.

35 Tso Pedro nnoom:

—Meii® na nncju'na' na c'io 'e"ndyu' saa tijoom cwji'ndyo cantyja 'na®'.

Ndo' majuu it'oom t'ooya na cha'tsondy na cwilajomndyd fi'e” Jesus.

Matseinei” Jesus nnon Ty'oots'om quii' ntjom Getsemant
(Mr. 14:32-42; Lc. 22:39-46)

36 Ndo' squiaaya cwii joo na jndyuna' Getsemani. Tsoom ndaaya:

—Cwindyuaandyo' fijaa"fie yoche® na jo luaa' na nntseina”ya nnom Ty'oots'om.

37 Quia jo' tjatyee®, tjafi'oom Pedro fiequio we ntseinda Zebedeo. Jna"na' na t'ma"
matsei'ndaa'na' ntyjee”, ndo' jee™ matseichjoo'na' ts'oom. 38 Tsoom ndaana:

—Jeeche" ndyaa' matseichjoo'na' ts'oo™ hasta jom ndyowe' ts'oo”. Caljoo'ndyo' ljoo.
C'om'c'eendyo', calajomndyo' fi'e’ndyo, nchii cwinda'yo'.

39 Quia jo' tjatjatyee™ chjoowi'. Tjawanquioom na matseit'maa®'fié Ty'oots'om.
Tyoch'ee” ty'oo nnom, tsoom:

—Tsotyaya, xe" aa waa na nndaa nluii, quiaa' na tincwinpo"ya nawi'waa na matsei-
jomna' cwii na jee® ja. Saa meii® na luaa' maca™a, caluii cha'xje" na l'ue ts'om' nncu',
nchii cha'xje" na l'ue ts'oo" ja.

40Jnda jo' jndyolcweem'e” na m'a" ndyee na"'fiee” na cwila'jomndye fi'e"ié. Ljeii” na
cwindana. Tsoom nnom Pedro:

—'U Pedro, jaa ticandaa nlaquii n'om'yo' meii® fie'cwii hora na ticanda'yo' na
nlajomndyo' fi'e’ndyo? 4! Cha'tsondyo' c'om'c'eendyo' na calanei™'yo' nnom Ty'oots'om
cha ticjaachuuna' 'o xje” 'naa"'na' quia wi' cwitjom'yo'. Mayuu', jee® m'aa"c'ee' ts'om
ts'a” na nnts'aa yuu na macana' saa nc'e na ts'a” tseixmaa®, tileicana®fié.

42Jnda jo' tjannaa™'a” na jnda we ndii' na nntseineii” nnom Ty'oots'om. Tsoom:

—Tsotyaya, xe" xocandaa na nncwinom'na' nawi' na nntjo"ya, fiecuaa, caluii cha'xje"
na l'ue ts'om' nncu'.

43 Jndyonnaa™'a® na m'a® na"'fiee”. Ljeii® maxje" cwindana, ee jee" tye" maleichuu
tsa"tsjom joona. 44 Quia jo' 'fiee” joona, tjannaa™'a® na seineii” nnom Ty'oots'om na jnda
ndyee ndii'. Mafiejooti fi'oom tyotseity'oofié. 45 Tyjee'cafloomnnaa™'a” na'fiee”, tsoom
ndaana:

—;Aa maxje" ndicwa® cwinda'yo'? Ya na mafijjom cwita'jndyee'yo'. Cwa je'
c'om'c'eendyo', ee jnda tue'ntyjo xje" cantyja 'ma"ya na cwiluiindyo ts'a® na jna®
canoom'luee. Je' mafiequiaa ts'a” cwenta ja luee nn'a® na wi'ndye. 46 Quicantyja'yo',
cjaaya. Canty'ia'yo' luaa' mandyocwjee'cafioom juu ts'a® na mafiequiaa cwenta ja luee
nn'a”,

T'uena Jesus
(Mr. 14:43-50; Lc. 22:47-53; Jn. 18:2-11)

47 Ndicwa® matseinei® Jesis ndo' tyjee'canoom Judas, cwii ji nn'a® na can-
choo'wendyd. Jndyochom jndye nn'a” na m'a" cantyja 'naa” ntyee na cwiluiitquiendye
ndo' cantyja 'naa” nn'a" na cwiluiitquiendye naquii' tsjoom. Cwilei'cho na®'fiee” ncjo
espadas fiequio n'oom nch'io. 48 Ndo' Judas, tsa® na tquiaa cwenta Jesus, jnda t'moo®
'naa" chiuu waa na nnts'aa. Tsoom:

—Ts'a"” na nnc'ua ntsma™' maxje® juu na cwil'ue'yo'. Mana cat'ue'yo' jom.

49 Mafioom' tyjee'cafioom nacafioom' Jesus. Tsoom nnom:

—Xman"ndyu' Maestro.

Ndo' t'om ntsma™ Jesus. 50 Tso Jesus nnoom:

—Xmanndyu'. Ts'iaa” na jndyo', mana catseicandaa'ndyu'.

Quia jo' tquie'cafiom nan'fiee” Jesus, t'uena jom. Jla'tye"na jom.

51 Ndo' cwiindyd ja na fi'aa"ya fi'e” Jesus, tjei'ioomfie xjoo'. Tyjee tsua'qui mosoo'
tyee na cwiluiitquiefie. 52 Quia jo' tso Jesus nnoom:

—Cwjaa'ndyu'nnda’ xjo' naquii' tja"waa'na'. Ee juu ts'a® na mach'ee nata' quio xjo
mafiequio jo' nncuee™'e”. 53 ;Aa ticatseitiuu' na nndaa nlcaaa nnom Tsotya ndo'
jom mafioom' njfioom mei"che” ntmaa™ dngeles na nntei'jndeiina ja? 5% Saa xe™ na
nmei™ nnts'aa, ;chiuu nntseicandaa'fieyuuna’ ljeii 'naa™'a” na matsona' na tseixmanya
na catjo"ya na luaa?

55 Ndo' tso Jesus ndaa cha'tso nn'a™

—Jnda'jom it'e" ncjo espadas ii'e" n'oom nch'io tquiocat'ue'yo' ja cha'cwijom tquio'yo!
nacjoo' cwii tsa”canch'ue. 'lo ndii 'io fieta'catya® naquii' wats'om t'ma" na fiet'moo®
ndaa'yo', saa ticat'ue'yo' ja. 56 Saa cha'tso na matjo” nmeii® cwicalui'yuu' fi'oom ndyuee
profetas.

Quiajo' cha'tsondyd na cwilajomndyd fi'e” Jesus jlei'noo"y3, 'ndyaaya jom na ienque.

'Ooquenna Jesus luee nn'a" na cwiluiitquiendye
(Mr. 14:53-65; Lc. 22:54-55, 63-71; Jn. 18:12-14, 19-24)

57 Quia jo' nquiee nn'a® na t'ue Jesus, ty'efi'omna jom waa' Caiféds, juu tyee na
cwiluiitquiefie. Jo' jo' jnda tjomndye nn'a® na cwit'moo” ljeii na tque™ Moisés, fiequio
nn'a" na cwiluiitquiendye naquii' tsjoom. ¥ Ndo' Pedro tquiache” tquia tjantyjoo” naxe™
Jesus. Tuem'e” waa' tyee na cwiluiitquiefie. Tjaque™'e® tach'ee™' w'aa'fiee®. Tjacjom
quii'ntaa® nn'a® na cwil'a cwenta wats'om, cha nnty'iaa®a” chiuu nncjaaju'yuuna’
cantyja 'naa™ Jesus.

59 Ndo' ntyee na cwiluiitquiendye fiequio nn'a" na cwiluiitquiendye naquii' tsjoom
fiequio cha'tsondye nt'omche” nn'a” na m'a" n'iaa®, tyol'ueena nn'a" na calue fi'oom
cantu nacjoo' Jesus cha nndaa nleijndaa' jnaa™'a” na cuee®'en, %0 Saa meii” na jndye nn'a»
jlue f''oom cantu nacjoom'm na waa jnaa®'a® maxje® ticalui'yuu' fi'oom'riee”. Jnda chii
wendye na"'fiee” tjoom' cantu jluena:

61 —Tsa"m'aa™' fletsoom jom nntseityuee™'e” wats'om t'ma® cwentaa' Ty'oots'om, ndo'
flendyee xuee na nnts'aaxcoom cwiichen.

62 Quia jo' nquii tyee na cwiluiitquiefie teintyjee™'e, tsoom nnom Jesus:

—;Aa maxje® mei"cwii fi'oom tic'o'? ;Chiuu waayuu na nmeii"' fi'oom cwitjei'yu-
u'ndye na"m'a" nacjo'?

63 Saa Jesus meicwii fi'oom tic'oo™. Quia jo' nquii tyee na cwiluiitquiefie tso nnoom:

—Nequio xuee' Ty'oots'om na wando', tye” matsa'ntjo”ya 'u, catsu' fi'oom na mayuu'.
Catsu'ndyeyu' nndyaay3, ;aa 'u cwiluiindyu' Cristo, Jnda Ty'oots'om?

64 T'o Jesds nnoom:

—Majo'ndyo fi'oom na matsu'. Ndo' mati matseicandiiya 'o na 'io cha xuee na cwii
wjaatina' nnty'ia'ndaa'yo' ja na cwiluiindyo ts'a” na jna" cafioom'luee na m'aa"ndyo
yuu na matseit'maa™'fiena' ja ntyjaa' Ty'oots'om ntyjaya. Jom tseixmaa® cha'tso najnda.
Ndo' nnty'ia'yo' ja na nnaa® canoom'luee na nndyocuannda'a fiequio nchquiu.

65 Quia jo' tyee na cwiluiitquiefie jndii'fié lia™'a” na lioom'm, tsoom:

—Tsa"m'aa® jnda seineii® f'omntjei"® nacjoo' Ty'oots'om. Tica"tina' 'fiee® na
nncwji'yuu'fie nacjoom'm. '0 cwindye'yo' fi'omntjei” na tsoom. ¢ ;Ljo' cwilatiuu'yo'
je' n'enné?

T'00 nn'a” nnoom, jluena:

—Tsa"m'aa™ maxje" tseixmaa® na cuee®'en.

67Ndo' tyojfiomna ndaajna™ nnoom. Tyotioona nda' jom ndo' nt'om tyotmeii™' nda'
watmei” nnoom. ¢ Ndo' jluena nnoom:

—'U na cwiluiindyu' Cristo na jiiom Ty'oots'om, cwa cjaawee' 'ndyo' 'fiee” tmei"' nda'
u.

Macwiji'fie Pedro cantyja 'naa™' Jesus
(Mr. 14:66-72; Lc. 22:56-62; Jn. 18:15-18, 25-27)

69 Yoche" na cwiluii na nmeii™', Pedro wacatyee® tach'e” ndo' tyjee'cafioom cwii yuscu
na mandi'ntjom jo' jo'. Tso tsa"'fiee” nnoom:

—'U maxjen fiefi'e™ fi'e" Jesus, tsa” na jna” Galilea.

70 Saa Pedro tjei'fié fequio na ndye cha'tsondye na"'fiee”. Tsoom:

—Mei"chjoo ticaljeii i'oom na matsu'.

71Jnda chii tjaa® na waa 'ndyoots'a t'ma® ndo' cwiiche” yuscu na mandi'ntjom jo' jo'
ljeii jom. Tso tsa"'fiee” ndaa nn'a” na m'a” na nndyoo':

—Tsa"m'aa"” maxje® fiefi'ee” ii'e” Jesus, tsa” na jna" Nazaret.

72 Cwiiche" cwii ndii' tjei'fie Pedro mana tjei'yom xuee' Ty'oots'om. Tsoom:

—Ntyjii Ty'oots'om na ticwajna™'a tsa”m'aa™".

73 Tyoowiquiuu' ndo' nt'omche” nn'a” na meintyjee' jo' jo' ty'entyjaa'na jom. Jluena
nnoom:

—Mayuu'che” na 'u cwii joo nn'a na cwila'jomndye fi'e” tsa®m'aa®'. Ee fi'oom na
matsei'nei™ ma'mo®na' na Galilea jna®'.

74 Quia jo' to' Pedro na tju' che’nque” fi'omwi' nacjoom'm. Tsoom na ntyjiiche®
Ty'oots'om na mayom'm. Tsoom:

—Ja maxje” ticwajna™'a tsa"m'aa"’.

Ndo' majo'to xjem'fiee” seixuaa caxtijndyo. 75> Mafioom' tjafijoom' ts'om Pedro juu
f'oom na jnda tso Jesds nnoom: “Cwii tjooche™ na nntseixuaa caxtijndyo saa 'u jnda
ndyee ndii' macwji'ndyu' fi'e’ndyo.” Mana jluee™'e” ch'e”. Sei'ndaa'ii'e™na' ntyjeen,
tyoty'ioom.

'Oofi'omna Jestis na m'aa® Pilato
(Mr. 15:1; Lc. 23:1-2; Jn. 18:28-32)

1 Quia na jnda teincoo cha'tso ntyee na cwiluiitquiendye fiequio nn'a® na cwilui-
itquiendye quii' tsjoom ndaa nn'a" judios fie'cwii jla'tjoom'na fi'oom na t'ma®na cue'
Jesus. 2]Jla'tye"na jom, ty'efi'omna jom. Ty'ecatioona cwenta jom I'o nquii Poncio Pilato
na juu cwiluiifie gobiernom.

Cantyja na tue' Judas

3Ndo' Judas, ts'a” na tquiaa cwenta Jesus luee nan'fiee?, quia na nty'iaa™'a” na jnda
teijndaa' na nncue' Jesus, tioo na jee" tia ntyjee® cantyja na s'aa”. Tjatseilcwee™'en
ntquiuu nchoo' nqui s'om xuee ndaa ntyee na cwiluiitquiendye fiequio ndaa nn'a" na
cwiluiitquiendye quii' tsjoom. 4 Tsoom ndaa na"'fiee™:

—T'ma® jna"ya waa na seiquiooya cwii ts'a” luee'yo' na tjaa'na” jna® tseixman.

T'00 na"'fiee” nnoom, jluena:

—;Ljo' mach'eena' ja na ljo'? Cando' nncu'.

5Quia jo' Judas tye"nquee™'e” s'om xuee'fiee” naquii' wats'om t'man. Jnda jo' jluee'en,
tjaan. Tjatseintyjané, seicuee'fie che"nque®.

6 Ntyee na cwiluiitquiendye jla'xcwiina s'om'fieen. Jluena:

—S'ommeii" jnda njoml'ua na nncue' ts'a”. Jo' chii ticaty'iomyana' na nlatjoo™'a joona'
fiequio s'om na cwiquioo cwentaa' Ty'oots'om.

7 Jnda na jla'tjoom'na fi'oom fi'e® nc'iaana, jla'catsuuna s'om'fiee”. Tioml'uana
cwii ta' tyuaa na jndaa ts'a® na mach'ee ncuaa. Jo'jo' I'ana wats'om tyue' yuu na
nnc'oocaty'iuuna 'oo, nn'a” na cwe' cwiquieya tsjoomna. 8 Cwe' jo' hasta xuee je' jndyu
tyuaa'fiee” Tyuaa Niom'. ° Ndo' na luaa' tuii seicandaa'fiena' fi'oom 'ndyoo profeta
Jeremias, tsoom: “Nn'a" Israel jla'jndaa'ndyena na njoml'uafie ts'a” ntquiuu nchoo' nqui
s'om xuee. Jnda chii to'fioomlcwe'na s'om'fiee”. 10 Nequio joona' jla'jndana cwii ta™
tyuaa' ts'a” na mach'ee ncuaa cha'xje” na t'mo" Ty'oots'om noo™ na maxje® nluii.”

Tyomeintyjee' Jestis jo nnom Pilato
(Mr. 15:2-5; Lc. 23:3-5; Jn. 18:33-38)

11 Ty'ei''omna Jesus, tyomeintyjeem'e” jo nnom gobiernom Pilato. Tax'ee tsa™'fieen
nnoom:

—;Aa'u cwiluiindyu' Rey cwentaa nn'a® judios?

T'o Jesus, tsoom:

—Maxje" jo' ja, cha'na matsu'.

12 Ntyee na cwiluiitquiendye fiequio nn'a” na cwiluiitquiendye quii' tsjoom tquiana
jnaa®'a nnom Pilato. Ndo' meii” na cwique™na fi'oom nacjoom'm saa jom meicwii
n'oom tic'oo™. 13Jo' chii tso Pilato nnoom:

—;Aa maxjen ticandi' fi'oommeii® na cwitjei'yuu'ndyena nacjo'?

14 Saa mei"cwii 'ndyoo fi'oom tic'oo" cantyja fi'oom na tuee'na nacjoom'm. Jo' chii
s'aana' na jee tjawee' ts'om Pilato na tic'o Jesus.

Cwiwijndaa'tye® na nncue' Jesus
(Mr. 15:6-20; Lc. 23:13-25; Jn. 18:38-19:16)

15 Ndo' ticwii chu na nncuee' xuee pascua tyowaa costumbre na nquii gobiernom
nntseicandyaané mei"cwi'fiee"che” praso na nnta® nn'a®. 16 Ndo' quia jo' tyom'aa” cwii
praso na jndyu Barrabas w'aancjo na t'ma® fi'oom waa nacjoom'm. 17 Ndo' quia na
tjomndye nn'a®, tax'ee Pilato ndaana, tsoom:

—Je' candu'yo', ;'fiee” juu l'ue n'om'yo' na nntseicandyaandyo? ;Aa juu Barrabds, oo
¢aa Jesus na cwilue nn'a® na cwiluiifie Cristo?

18 Ee sei'no™ Pilato na cwe' na jndoona Jesus jo' chii jla'quioona juu 'oo™ nchii ee na
waa jnaa™' tsa™'fieen.

19 Ndo' yoche” na wacatyee® na nncu'xee” fi'oom'fiee” seicwanom scoom'm cwii
f'oom na m'aa”. Tso: “Ticatii'ndyu' i'oomwaa' ee tsa®m'aa™ matseixmaa® cantyja na
maty'iomyana'. Ee tsjom teincooquiuu' jee” fieseicachjuu tsantsjom ja cantyja 'naa™'an.”

20 Ndo' ntyee na cwiluiitquiendye fiequio nn'a® na cwiluiitquiendye quii' tsjoom
tyola'jndo'na n'om nn'a® na cata® na"'fiee® na candyaafie juu Barrabds ndo' Jesus
cuee'en, 21Jo' chii tax'eennda' Pilato ndaa nn'a” na jndyendye, tsoom:

—Cwa candu'yo', ;cwaa™ cwii na wendye joona l'ue n'om'yo' na catseicandyaandyo?

Joona t'oona, jluena:

—Juu Barrabds.

22 Tax'eennda' Pilato ndaana. Tsoom:

—Xe" juu Barrabas nndyaafié quia jo' ;chiuu nnts'aayo fiequio Jests na cwindu'yo' na
cwiluiifie Cristo?

Cha'tsondye na™'fiee” t'oona nnoom, jluena:

—Caty'ioom' jom ts'oom'naa®.

23 Quia jo' tax'ee Pilato ndaana, tsoom:

—;Ljo' jnan tseixmaa” nquiu'yo'?

Saa majndeiiti jla'xuaa nan'iieen, jluena:

—Caty'ioom' jom ts'oom'naa®.

24 Inda na nty'iaa' Pilato na ticana®fié i'oom'fiee” hasta manndyo na nla'wendyena
nacjoom'm, quia jo' tcaa® ndaatioo, jioom'm na jndoo' cha'tsondye na"'fiee”. Tsoom:

—Je' mandyuu'a cha calui'yuu'na' na ticachoo jna® xe” nlacue'yo' tsa®m'aa™' na tjaa
jnaa™'. Jo' chii, cajndo' ncjo'yo'.

25 Saa t'oo cha'tsondye na™'iiee”, jluena:

—Ljo' ch'eena' ja. Ncjooya nnchoonquaanya jna” fiequio ndaaya na nncue' tsa"m'aa"'.

26 Jo' chii Pilato seicandyaafié Barrabds cha'xje" na ta™ nn'a®. Ndo' sa'ntjoom
na cala'sei' sondaro 'naaa" Jesus. Jnda jo' tquiaa® juu lueena na caty'ioomna juu
ts'oom'naan.

27 Jnda jo' ty'ei'om sondaro'fiee" Jesus naquii'che” wats'iaa”. Jo' jo' jla'tjomndye
cha'tso ntmaa®' sondaro nacafiom'm. 28 Tjeii'na lia"'a” ndo' jla'cweena cwiichen liaa jom,
liaatco colo wee juuna'. 29 Ndo' jla'tyjoondyena n'oomnioom cwii tsei. Tioomna juuna'
xquee™ cha'cwijom corona. Ndo' tjaa'ndyena cwii tsmaa® ts'oo" ntyjaya cha'cwijom

ts'ooml'eii' tsa"mats'iaa” t'ma®. Jnda chii tyota'na cantyena jo nnoom na cwe' cwincona
jom. Tyoluena:

—Cwila't'maa"'ndyd 'u Rey cwentaa nn'a® judios.

30 Mati tyotuee'na ndaajna™ cjoom'm. Tjeii'ndyena tsmaa® na ndii' ts'oo", tyotmei-
i"'na juuna' xquee®. 3! Jnda tjacjoona na cwincona jom, quia jo' tjeii'na liaatco'fieen,
jla'cweennda'na lia™'a” jom. Jnda chii ty'efi'omna jom na nnty'ioomna jom ts'oom'naa®.

Cwity'ioomna Jests ts'oom'naa®
(Mr. 15:21-32; Lc. 23:26-43; Jn. 19:17-27)

32 Xjem na ma'oocalui'na quii' tsjoom, tjomndyena cwii ts'a” tsjoom Cirene na jndyu
Simén. L'ana na jndei'na' na cjaafi'oom ts'oom'naa” na nfiloom Jesus.

33 Tquiena cwii joo na jndyu Gélgota. N'oomwaa' fiecatsona' Ta Tsei'xque™ Ts'oo.
34 Tquiana winom na nnc'om na tjoom'na' fiequio cwii nasei na ja. Saa tatic'om quia
ljeii" na tjoom' nasei'fiee™.

35Ndo' quia jnda ty'ioom sondaro jom ts'oom'naa®, tyo'oona x'iaa na nnty'iaana 'fiee”
nleijnoom' cwii cwii lian'a”. Ndo' na luaa' tuii seicandaa'fiena' fi'oom na seiljeii profeta.
Tso: “Tyo'oona x'iaa na nnty'iaana 'fiee” joona nleijnoom' cwii cwii liaya.” 3¢ Jnda chii
ty'ecwindyuaandye sondaro'fiee® na cwil'ana cwenta Jesus. 37 Ndo' jo ndyeyu ts'om
xqueen ty'ioomna ljeii na t'mo"na' jnaa™'a®. Tsona': “Luaafie juu Jesus na cwiluiifie Rey
cwentaa nn'a” judios.”

38 Mati jo' jo' ty'ioomna we na"canty'ue n'oom'naa®, cwii tsa®'fiee” fioom ts'oom'naa»
na meintyjee' ntyjaa' Jesus ntyjaya. Ndo' cwiiche” tsa"'fiee® fioom ts'oom'naa” na
meintyjee' ntyjatymaa®'. 3° Ndo' nn'a" na tyowinom jo' jo' tyoluena fi'omwi' nacjoo'
Jesus. Tyola'caandyena nque®na. 40 Tyoluena:

—'U ts'a” na matsu' na nntseityui' wats'om t'ma» ndo' fiendyee xuee nntseiwe'nnda'
juuna', cwa je' cwji'n'maarndyu' chernncu'. Xe" mayuu' na cwiluiindyu' Jnda Ty'oot-
s'om, cwa candyo'cue' ts'oom'naa"waa'.

41Ndo' ntyee na cwiluiitquiendye fiequio nn'a® na cwit'moon ljeii na tque" Moisés, fie-
quio nn'a" tmaa®' fariseos, fiequio nn'a" na cwiluiitquiendye naquii' tsjoom cha'tsondye
na"'fiee” mati maluaa' tyola'jnaa'na Jesus. Tyoluena:

42 —Jeen ya fietjei'n'maarfié nt'omchen saa tileicandaa nncwji'n'maarfie che’nque”.
Xe® mayuu' na cwiluiifié Rey cwentaa jaa nn'a® Israel, cwa candyocuee™ na nfioom
ts'oom'naa” quia jo' nlayuu'a ii'e"fié. 43 Jom matseicantyjaa' ts'oom fiequio Ty'oots'om
ee tsoom ndaaya na jom cwiluiifié Jnda Ty'oots'om. Jo' chii xe” na mayuu' na jnda ntyjii
Ty'oots'om fi'emfie, cwji'n'maarfié juu.

44 Ndo' mati na"canty'ue na fiom n'oom'naa® fi'e" Jests, tyotuee'na fi'omwi'
nacjoom'm.

Tquiaarie Jesus na tuee™'e®
(Mr. 15:33-41; Lc. 23:44-49; Jn. 19:28-30)
45 Quia na tuee' na quiajmei, teijaa® cha'waa tsjoomnancue hasta na ndyee na
matmaa”. 46 Juu xje"'fiee” jndeii seixuaa Jesus, tsoom:
—Eli, Eli, lama sabactani.
(N'oomwaa' matsona': Tsotyaya Ty'oots'om, ;chiuu na ma'ndii' ja?)
47 Cwantindye joo nn'a® na m'a” nndyoo' quia na jndyena fi'oommei', jluena:
—Tsa"m'aa™' macwaa" profeta Elias.
48 Ndo' mantyja jleinom cwii ts'a®, tjac'oom cwii 'na” na ya maw'ana' ndaa. Nchjeefié
Y. y
juuna' naquii' winom na ta, tioom juuna' nnom tsmaa” cha nndaa nncue'cafioomna’
'ndyoo Jests na nnc'uu. 4 Saa nt'omche® nn'a” tyoluena:
—Ca'ndii' jom. Ne'canty'iaaya aa nncwje'cafioom Elias na nncwji'n'maa®fie jom.
50 Quia jo' seixuaannda' Jests jndeii, mana tuee™'en. 51 Ndo' xje"'fiee” liaatco na
ntyjaty'io wats'om t'ma® jndii'tcona' hasta xje" nomtyuaache®. Jndeii s'eii tyuaa ndo'
tiuu ljo'. >2 Mati jnaa® ndei'luaa ndo' jndye nn'a® na jnda tja na tyola'yu' fiequio

Ty'oots'om tando'nnda'na xje"'fiee”. >3 Quia na jnda tando'nnda' Jesus, mati na"'fiee”
jlui'na naquii' ndei'luaana, ty'equie'na quii' tsjoom Jerusalén. Jo' jo' teitquioo'ndyena
ndaa jndye nn'an.

54Ndo' juu capeita® fiequio sondaro 'naa™'a” na cwil'a cwenta Jesus quia na nty'iaana
na s'eii ndo' tque"na cwenta cha'tso na tuii, jee” ndya' tyuena. Jluena:

—Mayuu'che" tsa"m'aa™ tyoluiifié Jnda Ty'oots'om.

55 Ndo' jo' jo' m'a" jndye yolcu na cwe' cwinty'iaatquiana ljo' cwiluii. Jna" na®'fiee”
ts'ondaa Galilea, tquiontyjona naxe™ Jesus na cwindye'ntjomna nnoom. 56 Quii'ntaa®
yolcu'fiee" fi'em Maria Magdalena fiequio Marfa tsondyee Jacobo fi'e” José, ndo' fiequio
tsondyee ntseinda Zebedeo.

'Oocaty'iuuna Jesus
(Mr. 15:42-47; Lc. 23:50-56; Jn. 19:38-42)

57 Quia tuee' na tmaa®, cwii tsa"tya na jndyu José na jna" tsjoom Arimatea, cwiluiifie
ts'a” na matseijomfie fi'oom na t'mo" Jesus, 58 tjaa" na m'aa" Pilato, tjacaa” ts'oo Jesus.
Ndo' tquiaa Pilato fi'oom'm na nfie'quia sondaro sei'ts'o 'naa™ Jests nnom José. 5° Quia
jo' tjaco'fiom José Jesus, seityjoofié liaa sdbana na lju' juu ts'oo'fieer. 0 Jnda chii tjaa'fié
ts'oo'fiee” naquii' tsue'tsjo' xco na jnda tuiiya na tseixmanna' tsei'tsuaa 'naa'a”. Jnda jo'
seicuu'iié 'ndyoo tsei'tsuaa fiequio cwii tsjo' t'man", mana tjaa®. ¢ Ndo' Maria Magdalena
fequio cwiiche” Marfa nty'iaache"na naluaa' s'aa”. Ty'ewindyuaandyena ndyeyu 'ndyoo
tsei'tsuaa'fieen.

Cwil'a sondaro cwenta tsei'tsuaa

62 Xuee na tuii na luaa', maxuee na cwila'jndaa'ndye nn'a” 'na” na nlca"na' joona ee
na 'io xuee na nnta'jndyeena. Quia na teincoo cwiiche” xuee, ntyee na cwiluiitquiendye
flequio nn'a" fariseos, Necwii tmaa™ ty'ena na m'aa® Pilato. 3 Jluena nnoom:

—'U ta gobiernom, cwijaafijoom' n'oo"ya fi'oom na tyotso tsa"cantu'fiee” quia ndi
wanoom'm. Tsoom na xuee jnda ndyee nncwando'xcoom jnda na tuee™'e”. 64 Cwe'
jo' I'ue n'oo"ya na catsa'ntjom' sondaro 'na™', na c'oocal'ana cwenta tsei'tsua™'a” hasta
xe"jnda teinom ndyee xuee cha nntseicu'na' na joo nn'a® na cwila'jomndye fi'e"fié
nlquie'cafiomna ndo' nnty'ueena sei'ts'o 'naa™'a”, jnda jo' nluena ndaa nn'a” na jom jnda
mawando'xcoom na tuee™'e”. Ndo' juu cantuwaa' t'manti nfiequiu'nn'a®na' nn'a” nchiiti
f’'oom na fieseineii® xje” na fietanoom'm.

65T'o Pilato ndaana, tsoom:

—Nmeii" sondaro na mafiequia luee'yo'. Cwa catsa'yo' fi'e"ndyena. Ya ya cwenta
cal'a'yo' tsei'tsuaa'fiee”.

66 Quia jo' ty'e na"'fiee”. Ty'ela'cu'tyena tsei'tsuaa. Ty'ioomna sayo yuu na ntjom
'ndyoo tsue'tsjo' quio tsjo' t'ma” cha nnoo” xe" nntseicanaa®fie ts'a”. Jnda chii 'ndyena
sondaro na nl'a cwenta tsei'tsuaa.

Tando'xco Jestis
(Mr. 16:1-8; Lc. 24:1-12; Jn. 20:1-10)
1Jnda teinom xuee na cwita'jndyee nn'a® judios ndo' jnda jaawixuee xuee najndyee
smana®, quia jo' tja Marfa Magdalena fiequio cwiiche" Marfa, ty'ecajndoo'na tsei'tsuaa.
2 Mats'ia jo' jndeii s'eii. Ee cwii dngel cwentaa' Ty'oots'om jnaa” cafioom'luee, jndy-
ocuee” na waa tsei'tsuaa. Teifloo™ tsjo' na ta' 'ndyoo tsei'tsuaa'fiee, tjacjom nacjoo'na'.
3 Cha'waafé caxueefié cha'cwijom chomtsuee. Ndo' canchii' lia"'a” cha'na canchii' tsaan.
4 Ndo' sondaro na cwil'a cwenta tsei'tsuaa, quia na nty'iaana dngel'fiee” tyoteindyena,
tquiaandyena nomtyuaa, cha'cwijom 1'0o joona. 5 Quia jo' seinei” dngel ndaa yolcu'iee?,
tsoom:
—Tilacatyuendyo'. Ee mantyjiiya na Jesus cwil'ue'yo', nquii tsa” na ty'ioom nn'a"
ts'oom'naan. © Je' tac'oomfié fijaa”, ee na jnda mawando'xcoom na tuee™'e” cha'xje"

f'oom fietsoom. Quiocanty'ia'yo' yuu fietacatyee™. 7 Jnda jo' calatyua'yo', catsala-
candii'yo' nn'a® na cwila'jomndye fi'e"fié na jnda mawando'xcoom. Ndo' candu'yo'
na mawjaafetyeen ts'ondaa Galilea, jnda jo' catsantjo'yo'. Jo' jo' nleicwindyo' i'enfié.
N'oommeii® jndyocatsjooya ndaa'yo'.

8 Ndo' yolcu'fiee”, jndeii jlui'na tsei'tsuaa, jee" tyuena ndo' neii"na. Jla'tyuaa'na
na nla'candiina nn'a® na cwila'jomndye f'e"ié na luaa' jndyena. ° Ndo' mats'ia jo'
tjomndyena Jests. Tquiaa® na xma"ndyena. Ndo' ta'na cantyena, ta'xcweendyena nc'ee”
na tyola't'maa"'ndyena jom. 1°Ndo' tso Jests ndaana:

—Tilacatyuendyo'. Catsa'yo', tsalacandii'yo' nn'aa®ya na c'oona ts'ondaa Galilea. Jo'
jo' nnty'iaana ja.

N'oom na tyolue sondaro

11Yoche" na'oo yolcu'fiee”, nt'om sondaro na tyol'a cwenta tsei'tsuaa ty'equie'na quii'
tsjoom Jerusalén, ty'ela'candiina ntyee na cwiluiitquiendye cha'tso na tuii. 12 Ndo' nty-
ee'fieen jla'tjoom'na fi'oom fiequio nn'a® na cwiluiitquiendye naquii' tsjoom, mat'maa'
tsjo'fijee” tquiana ndaa sondaro'fiee”. 13 Ndo' jluena ndaa na"'fiee™:

—Candu'yo' ndaa nn'a® na cwe' natsjom tquie'cafiom nn'a" na cwila'jomndye fi'e"
Jesus. Tquiocanty'ueena sei'ts'o 'naa™'a® xje” na cwinda'yo'. 14 Tinc'om'yo' fi'omtiuu
tjaa ljo' nntjom'yo', ee xe” nndii gobiernom fi'oomwaa', ja manquiuuya chiuu nlui'ljuu’
f''oom 'na"'yo' luaa'.

15 Ndo' to'fioom sondaro tsjo'fijeen'fiee”. To'na, tyot'oomna fi'oom cha'xje® na
jnda jndyena na caluena. Cwe' jo' hasta je'che® ndicwa® cwila'nei® nn'a® judios na
ty'ecanty'uee nn'a® sei'ts'o 'naa™ Jesus.

Jestis majiioom nn'a® na c'oonquiana fi'oom'm
(Mr. 16:14-18; Lc. 24:36-49; Jn. 20:19-23)

16 Quia jo' ja na canchoo'cwiindyd saaya ts'ondaa Galilea. Saawaaya cwii ta yuu na
jnda seicandii Jesus na catsaaya. 17 Xje" na nty'iaaya jom tyolat'maa"'ndyd jom. Saa
i''ee" cwantindyd na tijndaa' nquiuuya aa mayuu' na jom. 18 Quia jo' seicandyoo'fié
nacafioomya. Tsoom ndaaya:

—Nandye cafioom'luee fiequio tsjoomnancue, cha'waa matseixma”ya najndo, 9 jo'
chii catsa'yo' na m'a® nn'a» ticwii cwii ndyuaa. Nfie'quia'yo' fi'oom naya ndaana cha
nla'yu'na fi'e"ndyo. Calats'oomndyo' joona fiequio xuee' Tsotyaya, fiequio xuee Ja na
Jnaa, ndo' fiequio xuee' Espiritu Santo. 20 Cat'mo"'yo' na cala'candana cha'tso f'oom
na jnda tquiaya ndaa'yo'. Ndo' cjaafijoom' n'om'yo' na m'aarya fi'e"ndyo' ticwii xuee,
hasta na nntycwii tsjoomnancue. Amén.

N'OOITI naya cantyja 'naan'Jesucristo na seiljeii Marcos

Tyofiequiaa Juan fi'oom ndyuaa na tjaa nn'a” c'om
(Mt. 3:1-12; Lc. 3:1-9, 15-17; Jn. 1:19-28)

1Luaa waa na jna” i'oom naya cantyja 'naa™ Jesucristo, Jnda Ty'oots'om.

2Jnda seicandaa'fiena' fi'oom na seiljeii profeta Isafas, matsona':
Majfiponfietyaya cwii moso 'na"ya na wjaajndyee jo njom'. Jom nncwji'yuu'iié cantyja

lnanl’
cha mam'ac'eendye nn'a® quia na nncue'cafioom’.
3 Jom ts'a” na jndeii matseinei® ndaa nn'a" jo ndo' yuu tjaa nn'a" c'om.
Matsoom: “Calajndaa'ndyo' naquii' n'om'yo' cha'cwijom cwii nato na juu jo' nndyocw-
jee'cafioom nquii na nntsa'ntjom 'o.

Cata'ndyo'xcwe'yo' cha'cwijom cwilayo'yo' nato na niloom.”
4 N'oommei" seicandaa'fiena' quia na to' Juan na tyotseits'oomfié nn'a® ndyuaa yuu
tjaa nn'a” c'om. Tyofiequiaa® fi'oom na calcwe' n'omna jnaa"na cha nntseit'ma® ts'om
Ty'oots'om joona ndo' nleits'oomndyena. 5 Jndye nn'a" ty'e na m'aa® na jna"na cha'waa
ts'ondaa Judea fiequio tsjoom Jerusalén. Jnda na lcwe' n'omna jnaana, seits'oomiié
joona ts'om jndaa Jordan.

¢ Juan'fiee™ tyocwe liaa na tuiina' fi'e” soo' camello. Chi'tye" xcween'e" cwii tjan.
Tyocwaa™a" calcaa ntyue' ndo' tyo'om tsiom' jndaa. 7 Luaa fi'oom na tyofiequiaa™ ndaa
nn'a", tyotsoom:

—Mandyontyjo nque” na t'manti tseixmaa®, nchiiti ja. Ticatseixma®ya na cwe'
ja nndi'ntjo"ya nnoom na nntseicana™a lcoom'm. 8 Ja matseits'oomndyo 'o fiequio
ndaatioo, saa nque" nntseits'oomfié 'o fiequio Espiritu Santo.

Na teits'oomnie Jestis
(Mt. 3:13-17; Lc. 3:21-22)

o Tiempo'fiee” jnan Jesus tsjoom Nazaret, ts'ondaa Galilea. Tyje'cafioom Juan ndyuaa
yuu na tjaa nn'a® c'om. Ndo' seits'oomfie Juan jom ts'om jndaa Jorddn. 10 Quia na
jluee™'e” naquii' ndaa mantyjachen nty'iaa™'a” na seicanaa®fiena' tsjo'luee. Jndyocue
Espiritu Santo cha'cwijom catu'. Jndyocaljo nacjoom'm. ! Ndo' teic'uaa na seinei®
Ty'oots'om cafioom'luee. Matso:

—'U cwiluiindyu' Jndaaya na jee® candya' ts'oo"ya. Cantyja 'na®' 'u fiequii'che®
mafiequiaana' na neivya.

Ne'que” tsa®jndii xje" Jests
(Mt. 4:1-11; Lc. 4:1-13)
12Ndo' mantyjachen tjait''oom Espiritu Santo Jesus cwiiche” ntyja yuu tjaa nn'a" c'om.
13J0' ljoo'né wen'aa” xuee. Tyoquerfie tsa®jndii na nlque® xje” jom. Mati tyom'aa™ Jesus
quii'ntaa® quioo' wjee. Ndo' tquie'cafiom dngeles na tyondye'ntjomna nnoom.

Mato' Jestis ts'iaa™ 'naa™'a” ts'ondaa Galilea
(Mt. 4:12-17; Lc. 4:14-15)
14 Jnda na tju' Herodes Juan w'aancjo, quia jo' tja Jesus ts'ondaa Galilea. Jo' jo'
tyofiequiaa® fi'oom naya ndaa nn'a” cantyja na matsa'ntjom Ty'oots'om. 1> Tyotsoom:
—Jnda tue'ntyjo xje" na nfe'quiandyo' na nntsa'ntjom Ty'oots'om 'o. Calayu'yo'
f'oom naya 'naa™'a” ndo' calcwe' n'om'yo'.

Ma'man Jesus fiequiee nn'a" na cwitjeii' calcaa
(Mt. 4:18-22; Lc. 5:1-11)

16 Yoche" na mawinom Jesus 'ndyoo ndaaluee Galilea, nty'iaa™'a” Simén fiequio tyjee
tsa"'fiee” Andrés. Cwituee'na tsqui' 'naa"na ts'om ndaaluee ee joona ts'iaa® 'naa"na na
cwitjeii'na calcaa. 17 Quia jo' tso Jesus ndaana:

—Quio'yo' fi'e"ndyo ndo' ja nnts'aa na nlatjom'yo' nn'a tachii cwe' calcaa.

18 Joona mafloom' 'ndyena lqui' 'naa™na. Ty'ena fi'e"fié.

19 Tjatjatyee™ chjoowi' 'ndyoo ndaaluee. Tuee'cafioom Jacobo fi'e” tyjee tsam'fiee”
na jndyu Juan. Joona ntseinda Zebedeo. M'a"na ts'om w'aandaa, cwila'yona lqui'tsa®
'naa"na. 20 Mantyja tquee™'fié joona, quia jo' 'ndyena tsotyena Zebedeo ts'om w'aandaa
flequio na"ntjoom'm. Ty'ena fiequio Jesus.

Tsa™ na tyoleif''oom jndyetia
(Lc. 4:31-37)

21 Ty'ena tquiena tsjoom Capernaum. Quia na tue'ntyjo xuee na cwita'jndyee nn'a"

. /7 . . . . 7/ .o w . .

udios quia jo' tjaquiee' Jesus naquii' wats'om. Too™'o" na tyo'moo™ ndaa nn'a”. 22 Ndo'
f'oom na tyofiequiaa”, jee® tjawee' n'omna. T'mo"na' ndaana na waa najndeii na
matseixmaa®, ee fi'oom na tyo'moo” cajndatina', nchii cwe' cha'na fi'oom na cwit'moo®
nn'a” na jndo' n'om chiuu t'ma® ljeii na tque® Moisés. 23 Ndo' naquii' wats'om'fiee”

o wii o~ . -~ . - N
tyje'cafioom cwii ts'a” na maleifi'oom jndyetia juu. Jndeii tyotseixuaa tsa®'fiee” ii''oom
ndyuee jndyetia'neen.

24 Tsoom nnom Jesus:

—;Ljo' l'ue ts'om' fi'e"ndy6 j4, 'u Jesus na jna™' Nazaret? ;Aa jndyo' na jndyo'tsei'tyui'
na laxmaa®ya najndaaya? Ja macwitajnaa'a 'fiee” cwiluiindyu'. Nncu' cwiluiindyu' na
lju' ts'om' na jna™' na m'aa® Ty'oots'om.

25 Quia jo' seitia' Jesus jndyetia'fiee”. Tsoom:

—Catseiche'. Calui' naquii' ts'om tsa®m'aa'.

26 Ndo' s'aa jndyetia'fiee™ na seicantyeenfie tsa"'fiee” ndo' tyoteifie. S'aa” na seixuaa
jndeii, jnda jo' jlueen'e” naquii' ts'om tsan'fiee”. 27 Ndo' cha'tso nn'a" na nty'iaa na luaa'
tuii jee” tyuena. Tyota'x'eena ndaa nc'iaana, tyoluena:

—;Ljo' ma'mo"na' naluaa' tuii? Cwa cwii fi'oom xco cwindyaaya je'. Ee tsa®m'aa™' waa
najnei” na matsa'ntjoom mei® jndyetia ndo' cwila'candana fi'oom na matsoom.

28 Mafoom' t'om fi'oom cantyja 'naa™' Jesds cha'waa ts'ondaa Galilea.

Sein'ma" Jesus staxee™ Simén Pedro
(Mt. 8:14-15; Lc. 4:38-39)

29 Ndo' jnda na jlui'na wats'om, ty'ena waa' Simén fi'e® Andrés, ndi fi'e” Jacobo fi'e"
Juan. 30 Tquiena. Ndo'jo'jo' m'aa” staxee™ Simén. Waa cjoo' jnduu na matseicona'
juu. Marfioom' jla'candii nn'a” Jests na wii' yuscu'fiee”. 31 Quia jo' tjantyjaa' Jesds
tsa"'fieen, t'ueen ts'o, seiwee” juu. Mafioom' ntquiuufie na matseicona' juu. Mana to'
na mandintjom ndaana.

Sein'man Jesus jndye nn'a"wii
(Mt. 8:16-17; Lc. 4:40-41)

32 Majuu tmaa®'fiee” jnda na tjacue fie'quioom’, tquie'cho nn'a” nn'a®wii fi'e” nn'a” na
maleichuu jndyetia na m'aa® Jesus. 33 Manndyo ndyuendye nn'a" tsjoom'fiee” na tquiena
na cwe' 'ndyoots'a w'aa'fiee”. 34 Xjen'fiee" sein'maan jndye nn'a"wii cha'tso nnom ntycu
na cwitjoomna. Mati jndye jndyetia tjeii"'e” naquii' n'om nn'a”. Mei" tinquiaa® na
nla'nei” jndyetia'fiee” mei“cwii i'oom ee tical'ue ts'oom na nndye nn'a" cantyja 'naa'a.
Ee jndyetia'fiee™ manquiuna 'fiee” cwiluiifié.

Jestis mariequiaa® ii'oom ts'ondaa Galilea
(Lc. 4:42-44)
35 Teincoo cwiiche xuee ndicwan jaa"chen teicantyjaa®, tjaa® cwii joo yuu na fienquen.
Jo'jo' tyotseineii” nnom Ty'oots'om. 36 Ndo' Simén fiequio nc'iaa™'a” ty'entyjona naxe™
Jests na cwil'ueena jom. 37 Jnda na jliuna jom, jluena nnoom:

—Jndye nn'a® jee” cwil'uee 'u.

38 Tsoom ndaana:

—Cjaaya nt'omche” njoom na nndyoo' cha mati jo' nflequiaya f'oom naya na nndye
nn'a®". Ee maxje" ts'iaa"waa' na qui na jndyooya.

39 Quia jo' tyomanoom cha'waa ts'ondaa Galilea. Tyofiequiaa® fi'oom naya naquii'
lan'om 'naa" nan'fiee” cwii cwii joo. Ndo' tyocwjee™'e” jndyetia naquii' n'om nn'a®.

Sein'ma" Jesus ts'a® na chuu tycu lepra
(Mt. 8:1-4; Lc. 5:12-16)

40 Tyjee'cafioom cwii ts'a” na m'aa" Jests na chuu tycu lepra. Tco'xtye jo nnoom, s'aa
ty'oo, tso:

—Ta, ntyjii 'u nndaa nntsein'ma™ ja, xe” wajna®' na maty'iomna'.

41Jesus t'oom na wi' ts'oom tsa™'fieen. Seilioom ts'oo", tyernquioom'm juu. Tsoom
nnom:

—Maxje" maty'iomna' na ljo'. Can'ma®'.

42 Mantyja tsu tycu lepra. Mana ljuu' tjaa"'a” cha'waafié. 43 Jnda jo' jfiom Jesus
tsan'fiee?, tyen fi'oom tsoom nnom:

44 —Meincwii f'oom ticatsu' ndaa nn'a® chiuu tuii na n'ma"'. Saa cja', cja'tseica'-
mo"ndyu' nnom tyee. Ndo' quiaa' quioo' nnoom na matseit'maa™'ndyu' Ty'oots'om
cha'xje" na tyotsa'ntjom Moisés. Ee laa'ti' nncwji'yuu'iiena' ndaa nn'a” na jnda n'man'.

45 Saa quia na tja tsa"'fiee”, too™'o" na tyotseineii®, tyotsofi'ee” chiuu waa na n'maan.
Jo' chii mafioom' t'om f'oom ndioche®. Cwe' jo' seicu'na' na nncjaaquiee' Jesus
mei"nquia tsjoom ee jee jndye nn'a® nnc'oontyjaa'na xe” nliuna jom. Jo' chii ljoo'né
yuu tjaa nn'a” c'oom ndo' tquie'cafiom nn'a” na m'aa® na jndye joo jna"na.

2

Sein'ma® Jesus ts'a” na ntjei® nc'ee
(Mt. 9:1-8; Lc. 5:17-26)

1Jnda na teinom cwantindyo xuee, tue'cafioomnnda' Jests tsjoom Capernaum. Ndo'
teic'uaa f'oom na jnda tyjee"'e", m'aa” waa' cwii ts'a”. 2Jndye nn'a® tjomndyena jo'
jo' hasta tileicwiijndeii w'aa. Mei cwe' 'ndyoots'a ticandaa nlquie'cafiomna. Ndo'
tyofiequiaa® f'oom' Ty'oots'om ndaana. 3 Ndo' jo' tquie'cafiom fiequiee nn'a® na
m'aan” Jests. Tquiofi'omna cwii ts'a” na ntjei® nc'ee. 4 Quia na nty'iaana na ticandaa
nnc'oontyjaa'na na m'aa® ee na jee® tyee® m'a® nn'a®, quia jo' ty'ewana xque® w'aa.
Jla'canaa™ndyena ndyeyu na meintyjee' Jesus. Jla'c'o"na tsuee na ndii' ts'a"wii'. 5> Quia
na nty'iaa' Jesus na cwila'yu'ya n'om na"'fiee, tsoom nnom nquii ts'a” na wii':

—'U jndaaya, jnda seit'man ts'oo"ya 'u cha'tso jna™' na niom.

6 Ndo' nt'om nn'a® na cwit'moon ljeii na tque® Moisés na teindyuaandye jo' jo', jndye
f'oom tyola'tiuuna naquii' n'omna na ticuee' n'omna Jesus. 7 Jla'nei® chernquieena
naquii' n'omna, jluena: “Tsa"m'aa™ ;chiuu na luaa' matsoom? Cwa fi'oom ntjei
matseineii” nacjoo' Ty'oots'om ee macanda jom nndaa nntseit'ma” ts'oom jnaa” nn'an.”
8 Ndo' ntyjii Jesus na luaa' m'aa®' n'omna. Tsoom ndaana:

—;Chiuu na ticuaaya nquiu'yo' fi'e"ndyo? ° ;Cwaa® fi'oom cwila'tiuu'yo' na tijndei'ti-
na' na nntsjoo nnom tsa®wii'm'aa®? ;Aa nchii cha'na jnda tsjoo nnoom na matseit'mar
ts'oo"ya jnaa™'a® na waa? Oo jaa nchii jndei'tina' nquiu'yo' na nntsjoo na quicantyjaa®,
catseilcwiifié tsuee 'naa™'a” ndo' cjaacan? 10 Quen'yo' cwenta, ja na cwiluiindyo tsa” na
jnar cafioom'luee nntsjoo juu fi'oom na nquiu' 'o na jndei'tina'. Quia jo' quia na jnda
tco'yana' tsa”m'aa” nla'no"'yo' na majndeiitiche ja waa najndo nnom tsjoomnancue na
nndaa nntseit'man ts'oo"ya jnaa” nn'a".

11 Quia jo' tsoom nnom ts'a" na ntjei” nc'ee:

—'U re, matsjooya njom', quicantyja'. Catseilcwiindyu' tsuee 'na™'. Cja'to' wa'.

12 Ndo' mantyja teicantyja tsa"'fiee”, seilcwiifié tsuee 'naa™a®. Jluee™'e” na jndoo'
cha'tsondye nan'fiee”. Jee" tjawee' n'omna na luaa' tuii. Tyola't'maa™'ndyena Ty'oot-
s'om, tyoluena:

—Mei*jom ndii' tyoonty'iaaya na nluii na luaa'.

Ma'ma® Jests Levi na mati jndyu Mateo
(Mt. 9:9-13; Lc. 5:27-32)

13 Jnda tuii na luaa, tja Jesds cwiiche” cwii ndii' 'ndyoo ndaaluee ndo' jndye nn'an
ty'entyjaa'na jom. Tyo'moo" ndaana. 4 Cwii xuee mawinoom yuu na cwitioom nn'a”
ts'iaa®ndaana cwentaa' gobiernom. Jo' jo' noom'm cwii ts'a® na jndyu Levi jnda Alfeo.
Wacatyee" tsa"'fiee” na maco'fioom s'om na cwitioom nn'a”. Tso Jesus nnoom:

—Candyo'tseijomndyu' fiequio ts'iaa” 'na"ya.

Ndo!' teicantyja tsan'fiee”, tjatseijomiie i'e” Jesus.

15 Cwii xuee m'aa" Jesus waa' Levi flequio nn'a® na cwila'jomndye f'e"ié. Jo' jo'
wacatyee" nacafioom' mei"sa fiequio na®'fiee” na cwicwa'na. Ndo' mati majndye nn'a»
na cwito'noom ts'iaa"ndaa nn'a® cwentaa' gobiernom fiequio nn'a” na cwila'tjoondye
nnom Ty'oots'om cantyja na nquiu nn'a® fariseos, teindyuaandyena fi'e"fié. Ee jndye
nn'a® ty'entyjona naxee'e”, 16 Saa nn'a" fariseos fiequio nc'iaana na cwit'moo” ljeii na
tque™ Moisés, quia na nty'iaana na macwa' Jesus fiequio nn'a” na cwila'tjoondye nnom
Ty'oots'om ndo' fiequio nn'a” na cwito'fioom s'om cwentaa' gobiernom, ta'x'eena ndaa
nn'a® na cwila'jomndye fi'e"ié, jluena:

—;Chiuu waayuu na macwaa™'a® fi'e” nn'a” na cwito'fioom s'om ndo' fi'e” nn'a” na
cwila'tjoondye nnom Ty'oots'om?

17Jnda na jndii Jesus na luaa' cwiluena, tsoom ndaana:

—Nn'a" na tiwii titjoondyena ts'a® na mach'ee nasei. Saa nn'a" na wii, tjoondyena
tsa"'fiee”. Ja nchii na jndyoo na nncwarya nn'a” na m'a” cantyja na maty'iomyana', ja
jndyoo na nncwanya nn'a"jna®.

¢ Chiuu na tyoola'cwejndo'ndye nn'a® na cwila'jomndye fi'e" Jests?
(Mt. 9:14-17; Lc. 5:33-39)

18 Nn'a" na cwila'jomndye fi'oom na tyofiequiaa Juan tsa" na tyotseits'oomfie nn'a"
flequio nn'a® na cwila'jomndye fi'oom na cwila'naa” nn'a® fariseos, m'a"na na cwila'cwe-
jndo'ndyena cwii xuee. Ndo' nt'omndye joona ty'entyjaa'na Jesus, ta'x'eena nnoom,
jluena:

—Nn'a® na cwila'jomndye fi'oom na mafiequiaa Juan cwila'cwejndo'ndyena ndo'
majo'ti cwil'a nn'a" fariseos, saa nn'a” na cwila'jomndye f'oom na mafiequiaa, ty-
oola'cwejndo'ndyena. ;Chiuu na tyool'ana?

19T'g Jests cwii fi'oom na cwe' tjafloom' cantyja 'naa™' nque”. Tsoom ndaa na"'fiee™:

—Nn'a" na cwila'jomndye na macoco ts'a jaa maty'iomna' na nla'cwejndo'ndyena
yoche™ na ndii it'e" tsa"s'a'fiee” fi'e’ndyena? Cantyjati xuee na m'aa” ii'e"ndye na"'fiee”
na cwiwit'maa" na tocoom, ticatsona' na nla'cwejndo'ndyena. 20 Saa manncue'ntyjo
xuee na nncwji'na' jom quii'ntaatna, quia ljo'che” nla'cwejndo'ndyena.

21 Seineintiche" Jesus cwii fi'oom na tjanoom' cantyja 'naa™ fi'oom xco na ma'moo®
ndaana. Tsoom:

—Ts'a" na matseiyo liaa, ticaty'iomna' na nncwjaa'fié cwii ta™ liaa xco na tyootma»
na nntseiyoo® liaa ntsaa. Ee na ljo' nnts'aa®, quia nntman liaa tquie quia jo' nncjaateii
liaa xco, nntyjaafiena' liaa ntsaa, ndo' cwajndiiti nnc'ioo'fiena’' liaa ntsaa'fiee”. 22 Mati
ts'a” na mach'ee winom tijoom nntioom juuna' tja® na jnda teijndyo. Ee xe" na ljo'
nnts'aa ts'a” nnt'ioo' tja"'fiee”, mana cwiwi'ndaa'na', ndo' mati nlcwe' winom. Jo' chii
maty'iomna’' na ts'om tja” xco nnc'oocuena'.

Cwit'ioo'ndyena xu'lquee” xuee na cwita'jndye nn'a"
(Mt. 12:1-8; Lc. 6:1-5)

23 Cwii xuee na cwita'jndyee nn'a" judios, mawinom Jesds yuu na niom ntjom lquee®
trigo. Ndo' nn'a" na cwila'jomndye fi'e"fié, yoche® na cwiwinomna jo' jo', to'na na
cwit'ioo'ndyena mei” ndyee xu'lqueen. 24 Nt'om nn'a® fariseos jluena nnom Jesus:

—Que™' cwenta na"m'a™, ;chiuu na cwil'ana cwii na ticatsa'ntjomna' xuee na
cwita'jndyaaya?

25T'o Jesus, tsoom ndaana:

—'0, jaanchiijndajla'nan'yo' fi'oom chiuu s'aa David quia na seitjoona' na nlcwaa'a?
Saa tyoolancjoo'ndyo' cantyja 'naa™'a®. Jom t'oom na fiejnoom'm ndo' mati nn'a® na
i'ee” fi'e"é. 26 Tjaque™'e” naquii' wats'om 'naa™' Ty'oots'om ndo' tcaa” tyoo' nnom
Abiatar tyee na cwiluiitquiefie. Jnaa™'a” ntyoo'fiee”. Tcwaa™'a” joona' ndo' mati tquiaa®
na tcwa' nn'a® na fi'ee” fi'enfié. Ndo' ntyoo'fiee™ na jnda tquia nn'a® nnom Ty'oots'om,
ticwanaa™ na nlcwa' mei®nquia ts'a®, macanda ntyee wanaa® na nlcwa'na juuna'.

27 Tsotiche" Jesus ndaana:

—Tque™ Ty'oots'om xuee na nnta'jndyee nn'a” cha na nnteijndeiina' joona, nchii
seijndaa'fié na nnts'aana' xje" 'o na nndu'yo' na jee® t'ma” xuee tseixmamna'. 28 Jo' chii
jana cwiluiindyo ts'a” na jna” canoom'luee waa na matseixmanya na nntsjoo ljo' wanaa®
na cal'a nn'a” xuee na cwita'jndyaaya.

3

Sein'ma® Jesus ts'a" na jnda tjateii cwii ts'o
(Mt. 12:9-14; Lc. 6:6-11)

1 Cwiiche® cwii ndii' tjaquiee' Jestis naquii' wats'om. Jo' jo' m'aa" cwii tsa”s'a na
jnda tjateii cwii ts'o. 2Jee” tyoque™ nn'a® fariseos cwenta ljo' nnts'aa®, aa nntsein'maa®
tsa"'fiee” juu xuee na cwita'jndyeena, ee jee" quee” n'omna na nndaa nlque"na f'oom
nacjoom'm. 3 Quia jo' tsoom nnom ts'a" na jnda tjateii ts'o:

—Quicantyja', cwintyje' xcwe quii'ntaa™ na®m'a®.

4Ndo' tsoom ndaa nn'a” na m'a” jo' jo":

—Ja mawax'aya ndaa'yo', xuee na cwita'jndyaaya ;jaa wanaa" na cateijndeii ts'a"
x'iaa™'a” na wi' matjom, oo aa ticateijnei” juu? ;Aa cwji'n'maariié x'iaa™'a” na ticue',
00 aa ca'fiee” na cue'?

Saa joona yache® jla'che™a. 5 Quia jo' nty'iaa™a” ndaa nn'a® ndioche", seilioo'fié
f'erndyena. Tquiaana' na chjoo' ts'oom ee sei'noo™'o™ na jee™ quie' n'omna. Tsoom
nnom tsa"s'a'fiee™:

—Catseiliuu' ts'o'.

Seiliuu tsa"'fiee™ ts'0o™ ndo' mana tco'yana' jom. ¢ Saa nn'a® fariseos mantyja jlui'na,
tyo'marna flequio nn'a" 'naa™ Herodes chiuu nl'ayoona na nla'cuee'na Jesus.

Jndye nn'a" tjomndye 'ndyoo ndaaluee

7Quia jo' tjannda' Jests 'ndyoo ndaaluee fiequio nn'a" na cwila'jomndye f'e"fié. Cwii
tmaa™' nn'a” ty'entyjo naxee™'e" na jna"na ts'ondaa Galilea. 8 Ndo' mati nt'omche” nn'a"
tyondyena cantyja 'naa® jndye nnom ts'iaa” t'ma™ na tyoch'ee”. Quia jo' jndyendyena
jnana ts'ondaa Judea fiequio tsjoom Jerusalén, fiequio ndyuaa Idumea, fiequio xndyaa'
jndaa Jorddn, ndo' fiequio ndioche” tsjoom Tiro fi'e® Sidén. Ty'entyjaa'na jom. 9 Jo'
chii sa'ntjoom nn'a" na cwila'jomndye i'e"é na cala'jndaa'ndyena cwii w'aandaa chjoo
na nleil'uee'fié cha tints'aana' na 'oontquieena jom ee tyee" na jee" jndye nn'a® m'an
nacafiom'm. 10 Ee nc'e na jnda sein'maa” jndyendye nn'a®, jo' chii cha'tso nt'omchen
nn'a” na ndicwa" chona ntycu, tyola'canto'ndyena nacaiiom'm na fie'nquio'na jom cha
nn'maarna. 11 Ndo' jndyetia na m'a" naquii' n'om nn'a", mei"yuuche” na nty'iaana jom,
I'ana naquii' n'om na"'fiee” na cata'na cantyena jo nnoom. Tyola'xuaana, tyoluena:

—'U cwiluiindyu' Jnda Ty'oots'om.

12 Saa Jesus jndei'na' tyotsa'ntjoom na ticat'moo"na 'fiee” cwiluiifié.

Ma'man Jesus canchoo'we nn'a” na nla'jomndye fi'oom 'naa™'a®
(Mt. 10:1-4; Lc. 6:12-16)

13 Tjawa Jesus cwii ta, ndo' tquee™'fié nn'a” na macwjii'ié cwentaa™'a” na c'oona
na m'aa”. 14 Tquee® canchoo'wendyena na nfi'ee™na fi'e"fié ndo' na njfioom joona
na nfie'quiana fi'oom naya 'naa™a” ndaa nn'a®. Matseicajndyuna' joona apdstoles.
15 Tquiaa® cantyja najndeii na tseixmaa® na nla'xmarna cha nndaa nla'n'maana nn'a"
ndo' nndaa nntjeii'na jndyetia naquii' n'om nn'a". 1 Nmeii® ncuee nchoo'we nn'a" na
tjeii'fie Jesus cwentaa™'a™: Simdn, tsa” na seicajfioom Pedro, 17 Jacobo fiequio tyjee® Juan,
ntseinda Zebedeo, joona seicajfioom Boanerges, ii'oomwaa' ma'mo"na' na jee® chona
ndyueena, 18 Andrés, Felipe, Bartolomé, Mateo, Tomads, Jacobo jnda Alfeo, Tadeo, Simén,
tsa" na matii'fie 'oom fi'e” tmaa™' nn'a” cananista. 19 Ndo' fi'e” Judas Iscariote, ts'a” na
tquiaa cwenta Jesus.

Cwilueyoona na Jesus tsa"jndiitquiee matseixmaa®
(Mt. 12:22-32; Lc. 11:14-23; 12:10)

20 Jnda jo' tja Jests yuu na mac'ee”, ndi fi'ee® na™'fiee”. Ndo' tjomndyennda' cwii
tmaa™' nn'a” yuu na m'aa” hasta tileinquiaana' na nlcwaa™'a® fi'e» nn'a® na it'ee” it'enfié.
21Jnda na jndye nn'aa™ nque® na luaa' matjoom, ty'ec'omna jom na jndei'na' ee cwilue
nn'a® na jnda seintjei"na' jom.

22Nt'om nn'a" na cwit'moo® ljeii na tque™ Moisés na jna® Jerusalén, tyoluena:

—Tsa"m'aa"' matseixmaa® Beelzebt, juu tsa®jndiitquiee. Nc'e najndeii na matseixma®,
jo' na macwjee™'e” jndyetia naquii' n'om nn'an.

23 Tquee™'fie Jesus na™'fiee” ndo' seineii® fi'oom tjafioom' ndaana. Tsoom:

—;Chiuu nnts'aayuuna' na nquii Satands mawja® nacjoo' nque® na macwjee'e"
jndyetia fiequio ntyjenanjndiifié naquii' n'om nn'a"? 24 Xe" m'aa" cwii gobiernom na
cwito"'ndye nn'a® 'naa'a®, nt'om cwi'oo nacjoom'm ndo' nt'om cwila'jomndye 'enfié,
tsan'fiee” xocaljoo'fietyeen ts'iaa”. 25 Ndo' mati nn'a” na m'a” cwii w'aa xe" cwila'nt-
ja'ndyena, xoc'omna na fie'naa®', maxje" nnt'oom'ndyena. 26 Ndo' majo'ti cantyja 'naa™
Satands, xe” na matseiwerfié nacjoo' ntyjena®jndiifié quia jo' xocaljotye" cantyja najnei”
na matsa'ntjoom joona. Ee xe™ na luaa' mach'ee”, quia jo' matseintycwiifie che®nque.

27 Tjaa'na" ts'a® na nndaa na cwe' nncjaaquiee'to waa' ts'a” na jee” jndeii na nncwji'
'naa"' tsa'fiee”. Saa xe" nntseityevjiiee” tsa'fiee® quia ljo'che” nndaa nncwji'fi'ee”
'maa"'. Maluaa' matseijomna' fi'e"ndyo ja quia macwjii'a na"jndii fi'e” jndyetia naquii'
n'om nn'an,

28’Mayuu'che” candye'yo' nntsjoo, nndaa nntseit'ma® ts'om Ty'oots'om cha'tso nnom
na cwila'tjoondye nn'a" fiequio mei"nquia fi'oom wi' na ntjei"na' na cwiluena. 2° Saa
meincwi'fieenche” ts'a" na matsoyuu na cwiluii ts'iaa® 'na"ya cwe' cantyja najndeii
tsa®jndii, tsa"'fiee™ matseineii” fi'oom ntjei® nacjoo' Espiritu Santo. Ndo' na ljo' tijoom
nntseit'ma” ts'om Ty'oots'om tsa™'fieen. Jna"waa' tijoom cantycwiina'.

30 Luaa' tsoom ndaa na"'fiee” na cwit'moo® ljeii na tque™ Moisés. Ee joona tyoluena na
jom tseixmaa® tsa"jndiitquiee.

Jestis, tquie ntyjee™ na m'aa" fi'e" tsofiee®
(Mt. 12:46-50; Lc. 8:19-21)
31Tquiecaflom ntyjee Jesus fiequio tsofiee” yuu na m'aa” saa ch'e” ljoo'ndyena nc'e na
jee" tyee” m'a” nn'a®. Cwe' jla'cwanomna ii'oom na caluee™'e” ch'e®. 32Jo' chii nn'a" na
meindyuaandye nacaflom'm jluena nnoom:
—Aa ndi', jnda tyjee' tso'ndyo' it'e” ndyenty'iu'. M'a"na ch'e®, cwil'ueena 'u.
33 Saa t'oo" ndaana tsoom:
—Nndye'yo' nntsjoo ndaa'yo' 'fiee” cwiluiifie tsondyo ndo' ndyentyjo.
34Jnda chii nty'iaa™'a” ndioche” ndaa nn'a” na meindyuaandye nacafiom'm, tsoom
ndaana:

—Quen'yo' cwenta, ncjo'yo' cwiluiindyo' tsondyo fiequio ndyentyjo. 35 Ee
mei"cwi'fiee"che® ts'a® na mach'ee yuu na l'ue ts'om Ty'oots'om, tsa™'fiee” cwiluiifie
ti'tyjo, ndo' nomtyjo, ndo' tsondyo.

4

Ts'a® na tjacju' Iqueen trigo
(Mt. 13:1-9; Lc. 8:4-8)

1 Cwiiche" cwii ndii' tquie'cafiom cwii tmaa™ nn'a" na jndyendye na m'aa" Jesus
'ndyoo ndaaluee. Too"'o" na ma'moo” ndaana. Ndo' jee” ndya' tyola'canto'ndyena
nacafiom'm. Jo' chii tjacuoo® ts'om w'aandaa chjoo na meintyje'che"na' ts'om ndaaluee.
Tjacjom ts'omna' ndo' cha'tsondye nn'a® ljoo'ndyena 'ndyoowi' ndaaluee tyuaatcwii.
2Jndye fi'oom tjafioom' teil'uee'fié na tyo'moo™ ndaa nn'a”, Tue'cafioomna' na tsoom
f'loomwaa:

3 —Candye'yo' fi'oomwaa: Tyom'aa" cwii ts'a®, tjacjoom'm lquee” trigo. 4 Ndo'
yoche® na majoom'm lquee'fiee, nt'om tquiaa ts'om nato. Ndo' tquie cantsaa, tcwa'yo'
joona'. 5>Nt'om lquee” tquiaana' tyuaa na jee" ljo' yuu na tita m'aa” ts'o. Lquee"'fiee”
tyuaa' t'oomna' ee tita tiona' ts'o. © Saa na jee™ jmei™' tyonty'iaa' fie'quioom', t'uaana'.
Tjacaa™na' ee na tinjoom ty'e nch'ioo'na'. 7 Nt'om lquee® tquiaana' yuu na meintyjee'
nda' I'00 nioom. Tyuaa'ti tjawindye I'0o0 nioom'fiee”, tco'na' ntjom, nc'e naljo' tjaa'nan
ljo' tue' I'a lqueen'fiee”, & Saa nt'om lquee” tquiaana' yuu na ya ts'o. T'oomna',
ty'ewijndana', jndye Iquee tue'. Nt'om tjei'na' cwii xuu waljoo' yom ts'oom Iquee™ trigo
na cwii ts'oom lquee” tjacju' tsa"'fiee”. Ndo' nt'om tjei'na' we xuu waljoo' xcwe na cwii
ts'oom lquee” tjacjoom'm. Ndo' nt'om tjei'na' fiequiee xuu na cwii ts'oom Iquee™ na
tjacjoom'm.

9Quia jo' tso Jesus ndaana:

—'Nee” juu na niom lue' n'om lua'qui na nndii, candii.

Luaa ts'iaa™' fi'oom tjafioom'
(Mt. 13:10-17; Lc. 8:9-10)

10 Jnda na tju'na' na fienquii Jesus fiequio nn'a" canchoo'wendye ndo' fiequio nt'om
nn'a® na mati cwicafi'ee"tye” fi'e"ié, ta'x'eena ljo' fe'ca'mon fi'oom tjafioom'fieen.
11 Ndo' tsoom ndaana:

—Mafiequiaa Ty'oots'om na 'o cala'ng™'yo' fi'oom na tyooliu nn'a® cantyja na matsa'n-
tjoom. Saa nn'a” na tyoola'jomndye fi'e"ndyo, fienquii' fi'oom tjafioom' matseina”ya
ndaana. !2Jo' chii mach'eena' na mayuu'che” meii® na jndye ndii' nndyena fi'oom na
mafequiaya, saa xocala'no"'na. Ndo' meii" na jndye ndii' nnty'iaana ts'iaa® na mats'aa
saa tixoque"na cwenta. Ee cwil'ayana na nmeii™' cha tilcwe' n'omna, tintseit'man ts'om
Ty'oots'om jnaa™na.

Luaa ma'mo® fi'oom na tjacju' ts'a” Iqueen trigo
(Mt. 13:18-23; Lc. 8:11-15)

13 Quia jo' tsoom ndaana:

—;Aa maxje® ticala'no'yo' fi'oom tjafioom'waa'? ;Chiuu nl'aa na nla'no*'yo' nt'om-
chen fi'oom tjafioom'? 4 Juu ts'a” na tjacju' Iqueer trigo, jo' ts'a® na mafequiaa i'oom'
Ty'oots'om. 15 Lquee™ na tquiaa ts'om nato, jo' nn'a” na cwindye f'oom' Ty'oots'om
na mafequiaa ts'a”, saa mantyja macwji' Satanas fi'oom'fiee® naquii' n'omna. 16 Ndo'
lquee™ na tquiaa yuu na jee® ljo' tyuaa, jo' nn'a® na ya cwindye fi''oom' Ty'oots'om.
Neii"na cwito'floomna juuna'. 17 Saa tiyo cwindyena ee matseijomna' joona cha'na
jnda lqueen'fiee™ na tinjoom ty'e nch'ioo'na'. Ndo' quia na maco'wi'na' joona oo
cwila'wjee nn'a” joona nc'e na cwila'yu'na, mantyja cwi'ndyena. 18 Lquee® na tquiaa
naquii' 1'00 nioom, jo' nn'a” na ya Cwindye i''oom' Ty'oots'om. 19 Saa na"'fiee” jee"
m'aa™ n'omna chiuu cwii 'oom'a"tina. Maquiu'nn'a®na' joona na fie'cwityandyena,
ndo' jee® cwila'quee® n'omna na fie'calei'chona cha'tso nnom 'nan. Cha'tso nmei™

matseicatsuuna' fi'oom' Ty'oots'om naquii' n'omna. Jo' chii tileicana®jndeiina' na nl'ana
yuu ha cjawee' ntyjii Ty'oots'om. 20 Saga m'a® nn'a® na ya cwindye fi'oom' Ty'oots'om.
Cwila'ljona juuna' naquii' n'omna. Cwique™ndyena na cwil'ana yuu na ya. Matseijomna'
joona cha'na lquee” na tquiaa yuu na jee" ya ts'o. Nt'om na"'fiee” matseijomna' cantyja
'naa"na cha'na cwii ts'oom Iquee'fiee” na tjei'na' cwii xuu waljoo' yom ts'oom. Ndo'
nt'omndyena matseijomna' cha'na cwii ts'oom Iquee®'fiee” na tjei'na' we xuu waljoo'
xcwe. Ndo' nt'omndye na"'fiee® matseijomna' joona cha'na cwii ts'oom lquee™'fiee” na
tjei'na' nequiee xuu.

N'oom tjafioom' cantyja 'naa™ xjocanti
(Lc. 8:16-18)

Z1Jnda jo' seinei"tyee”che" ndaana:

—;Aannts'aache™a' na nntseicw'aa ts'a” xjocanti ndo' nncwjaa'fieyom juuna' nacjee'
ts'oom maquila, oo na nlcoom'm juuna' nacjee' jnduu? ;Aa nchii ndye nntseintyjaa®
juuna'? 22 Cha'tso na mats'aa je' na ticaliu cha'tsondye nn'a”, mancjo'yo' nlacango™'yo'
ndaana. Ndo' cwii cwii fi'oom wjaafiloom' na matseina”ya je' maxje” nncue'ntyjo na
nla'no™ nn'a® mei"nquiayuuche”. 23'Nee" juu na niom lue' n'om lua'qui na nndii, candii.

24 Ndo' mati tsoom ndaana:

—Que"'yo' cwenta cantyja 'naa® fi'oommei™ na cwindye'yo'. Ee cha'xje® na
cwique™ndyo' na cwindye'yo', malaa'ti' nfiequiaa Ty'oots'om na nla'ng”'yo'. Ndo'
nnts'aa” na nntsaala'no"'ti'yo' nc'e na cwique™'yo' cwenta. 25 Ee mei“cwi'fiee"che” ts'a®
na mayuu' matseiljo fi'oomya naquii' ts'om, m'moo”tyaya nnom. Saa ts'a" na ticatseiljo
f'oomya naquii' ts'om, tsa"'fiee” mach'eena' cwe' ts'iaa®'ndyo cantyjati chjoowi' fi'oom
na mantyjiityee.

N'oom tjafioom' cantyja na 'oowijnda lquee® trigo

26 Mati tsonnda' Jesus ndaana:

—Juu na matsa'ntjom Ty'oots'om, matseijomna' cha'xje” na cwiluii quia na maju'
ts'an lquee” trigo nomtyuaa. 27 Jnda na tjoom'm lquee” wja”. Nntsom, nnei®ncooié,
mmaarié, cwe' laa'ti' cwiwinom jndye xuee, jndye tsjom. Ndo' lquee"'fiee” nnc'oomna',
wjaawindyena' saa tsa"'fiee” ticatsei'noo™'o" chiuu cwiluiiyuu na cwi'oowijndana'. 28 Ee
tyuaa tica"na' ts'a” na nnteijndeii na nnc'oom ntjom. Najndyee cwi'oom jnda, ndo'
'oowindyena'. Ndo' cwiwaa' xu'lquee”. Jnda jo' macwjaa'fiena' n'om lquee”. 2° Ndo'
quia na jnda tma® Iquee®, 'oocatyje nn'a® joona' ee na jnda tue'ntyjo xje” na nnona'.

N'oom tjafioom' cantyja 'naa™ lquee™ mostaza
(Mt. 13:31-32; Lc. 13:18-19)

30Ndo' mati tsoom:

—Juu na matsa'ntjom Ty'oots'om, ;ljo' fi'e” matseijomna'? Ndo' ;ljo' fi'e” nlajoo™'a
na m'meo"na' chiuu jaawit'ma® cantyja na matsa'ntjoom? 3! Matseijomna' cha'na cwii
lquee™ mostaza na nnom' ts'an. Tjaa'na" cwiiche” lquee™ na cachjooti na cwinom nn'an.
32 Jnda na jnom' ts'a" lqueen'fiee® cwi'oomna', wjaawindyena', mawinom'na' cha'tso
ntjom na tiquiwindye. Cwileitana' hasta cantsaa na cwi'oontyja cwita'jndyeeyo' ncwan'
I'o ts'oom'fieen.

Nequii'che fi'oom tjafioom' seinei” Jesds quia t'moo® ndaa nn'a®.
(Mt. 13:34-35)

33 Jndye nt'omche" fi''oom tjafioom' teil'uee'fie Jests quia tyotseineii® ndaa tmaa™'
na"'nee", cantyjati na nndaa nla'ng™na. 34 Cha'tso fi'oom na tyotseineii® ndaana,
fienquii'chen fi'oom tjafioom'. Ndo' jndanquia quia na tju'na' na ienque® fiequio nn'a»
na cwila'jomndye fi'efié, quia jo' seinei®ndyeyoom f'oom'fiee” ndaana.

Seiche® Jesus jndye fi'e” nmo" ndaaluee

(Mt. 8:23-27; Lc. 8:22-25)
35 Mafiejuu xuee'fiee” quia na jnda tmaa®, tsoom ndaa nn'a" na cwila'jomndye fi'e"fié:

—Cjaaya xndyaa' ndaaluee, ntyjawa'fe".

36 Quia jo' 'ndyena nn'a" na jndyendye. Tuona ts'om w'aandaa na maxje" njom
Jesus. Ty'eft'omna jom. Mati ty'ela'jomndye nt'omchen I'aandaa. 37 Xje"'fiee” jndeii tioo
jndye nnom ndaaluee tyontquiena' nmo" ts'om w'aandaa hasta wjaatoo'na' wjaatiomna'
ndaatioo. 38 Saa nquii Jestis watsom jo ts'aa® w'aandaa, wantyee™ cwii liaa ndyaa. Joona
jla'nlewina jom, jluena nnoom:

—'U Maestro, ;aa maxje® tjaa na coch'eena' 'u meii® na nncwjaaya?

39 Quia jo' teicantyja Jesus, seitiaa™'a® jndye. Seineii” nnom ndaaluee, tsoom:

—Cuachee”, cjameimntyje'.

Quia jo' teiche” jndye ndo' su s'aana' nnom ndaaluee. 40 Ndo' tsoom ndaa nn'a” na
cwila'jomndye fi'erfié:

—;Chiuu na jee"che® tyue'yo'? ; Aa maxje tjooche™ na nlayu'ya n'om'yo'?

41 Saa joona yache" tyocatyuena. Tyoluena ndaa ntyjeena:

—;'Neen cwiluiifie tsa®m'aa™'? Jnda'jom meii® jndye, meii® ndaaluee cwila'candana'
fi'oom na matsa'ntjoom.

5

Ts'a® Gadara na maleifi'oom jndyetia
(Mt. 8:28-34; Lc. 8:26-39)

1 Tquiena xndyaa' ndaaluee, ndyuaa Gadara. 2 Quia na jlui' Jests ts'om w'aandaa
mantyja jna” cwii ts'a” wats'omtyue' na m'aa" jndyetia naquii' ts'om. Jndyocatjomie
Jesus. 3 Nequii' mac'e” tsa”'fiee” yuu niom ndei'luaa. Ndo' mei“cwii ts'a” taticandaa
nntseitye® jom, meii® fi'e” l'uaancjo. 4 Ee jndye ndii' jnda fejla'tye” nn'a” nc'ee” fiequio
1'oo" fi'en I'uaancjo. Saa jom tyoc'ioo'fié 1'uaancjo'fiee” nch'u nch'u nta'. Tjaa mei® cwii
ts'a” na nndaa nlquen xje® jom. 5 Naxuee, natsjom fiequii'che” tyomanoom quii'ntaan
ndei'luaa ndo' quii' jndaa. Matseixua® jndeii ndo' matseiquiee'fie che"nque® fiequio ljo'.
6 Quia na nty'iaa'tquiaan Jesus, jndyoleinoom, tjantyjaa™'a” tcoom'm xtyee® jo nnom.
7-8 To! Jestis na matseinei® nnom jndyetia, tsoom:

—'U jndyetia, calui' naquii' ts'om tsa"m'aa™'.

Jo' chii t'o tsa™'fiee™. Jndeii seinei® tso:

—;Ljo' nntsa' fi'e’ndyo ja, 'u Jesus na cwiluiindyu' Jnda Ty'oots'om na m'aa®
nandyetiche"? Nequio xuee' Ty'oots'om, mats'aa ty'oo njom' na tilco'wi' ja.

9Ndo' tax'ee Jests 'ndyoo tsan'fiee”, tsoom:

—;Chiuu jndyu'?

T'o jndyetia, tso:

—Ja jndyuya Jndye Mei", ee na jndye mei® caya.

10 Quia jo' jndye ty'oo tyoch'ee tsa™'fiee™ na tincwiji' Jesus joo jndyetia ndyuaa'fieen.
11 Ndo' jo' jo' nndyoo' waa cwii ta yuu na m'aa" cwii tmaa™ calcu na cwicwa'. 12 Joo
jndyetia'fiee” tyol'ana ty'oo nnom Jesus, jluena:

—Cwe' na cajfiom' j yuu na m'a” calcu. Quiaa' fi'om' na nncuooya naquii' n'om jooyo'.

13 Quia jo' tquiaa Jesus fi'oom'm na ljo' cal'ana. Jo' chii jlui'na, ty'equie'na naquii'
n'om calcu'fiee. Jleinomyo', teityu'yo' yuu na nty'a 'ndyoo ndaaluee. Mana nchjeefiena’
jooyo' quii' ndaa. Ndo' tmaa™' calcu'fiee” tuee' cha'na we mei” jooyo'.

14Quia jo' nn'a" na tyojndoo' calcu jla'tyuaa'na, ty'ela'candiina nn'a” quii' tsjoom ndo'
jojndaa naluaa' tuii. Jlui' nn'a", tquiocanty'iaana chiuu waa na tuii. 1> Tquiena na m'aa»
Jesus. Jliuna ts'a” na jee" cwajndii fietjom, jnda macwen liaa ndo' jnda tco'yafi'e"na' jom.
Jee® ndya' seicaty'uena' joona. 16 Ndo' nn'a® na nty'iaandaa chiuu waa na tuii, tcuu
tcuu jla'nei"na ndaa nn'a" na tquiocanty'iaa. Jla'candiina chiuu waa na n'man ts'a” na
fejleift'oom jndyetia ndo' chiuu na tjoom calcu'fiee”. 17 Quia jo' cha'tso nn'a® to'na na
tyota"na nnom Jesus na caluee"'e” ndyuaa tsjoomna.

18 Xje" na majaacugnna™'a” ts'om w'aandaa, tjatseicandyoo'fie juu ts'a” na fieseixman
jndyetia naquii' ts'om, maca” na wjaa fi'e"né. 1° Saa Jesus ticwancue™'e”. Tsoom nnom
tsan'feem:

—Cja'lcwe' wa' na m'a® nn'a®'. Catsu' ndaana cwanti na jee" t'ma® naya na s'aa
Ty'oots'om fi'e’ndyu', ndo' chiuu na ty'oom na wi' ts'oom 'u.

20 Quia jo' tja tsa"'fiee” ndyuaa na m'a® njoom Decdpolis. Too™'o" na tyotseicafnee”
nn'a® cantyja 'naa™ naya na s'aa Jesus ii'e"né. Ndo' cha'tsondye nn'a” ndyuaa'fiee” jee®
tjawee' n'omna.

Yuscuchjoo jnda Jairo ndo' yuscu na tyenquiuu' liaa' Jestis
(Mt. 9:18-26; Lc. 8:40-56)

21 Teixndyaafiennda' Jesus ndaaluee fiequio w'aandaa. Quia na tue"'e” mantyja
ty'entyjaa' cwiiche” cwii tmaa™' nn'a® jom. 22 Cwii ts'a” na jndyu Jairo na cwiluiitquiefie
cantyja 'naa™' wats'om 'naa” nn'a" judios, tyje'cafioom tsa"'fiee” jo' jo'. Quia na ljeii”
Jesus, tcoom'm xtyee" jo nnom. 23 S'aa” ty'oo, tsoom:

—Nomjndaaya mafie'cuee™'en. ; Aa tijoom nntsa' cwii naya'fiee™ na nncja', cja'catioo’
1'o" nacjoom'm cha na nn'maa® na nncwando'tyee"?

24 Ndo' tja Jesus n'e" tsa'fiee”. Mati jndye nt'omche™ nn'a" ty'entyjo, jo' chii s'aana'
na jee" tyee” wja". 25Ndo' na quii'ntaa" na'fiee” fi'e® cwii yuscu na jee® nioom wii' na
jnda canchoo'we chu na tyoojaameintyjee' na cwicaa nioom'm. 26 Jee" wi' fietjoom na
jndye nnom nasei tyol'a nn'a" jom. Ndo' cha'tso 'naa™'a” jnda seicatsoom. Saa tjaa'na»
na teijndeiina' jom, yache nioomti matjoom. 27 Jnda fiejiiee” 'oom cantyja 'naa™ Jesus,
jo' chii tjantyjoo™ naxe™ quii'ntaa” nn'a® ndo' tyenquioom'm liaa'. 28 Ee na jnda seitioom
naquii' ts'oom: “Xe" cwe' na nndaa nilequiuu'a lia"'a”, quia jo' nn'ma®ya.” 22 Ndo' jnda
na tyenquioom'm, mantyja taa'. Ntyjiichee” na jnda n'maa™ tycu na wee™'en. 30 Saa
Jesus sei'noo™'o" na n'ma® cwii ts'a” fiequio najndeii na matseixmaa®. Quia jo' taquee®,
nty'iaa®'a” ndaa cha'tso nn'a". Tax'eefié ndaana:

—;'Nee" cwii 'o tyenquiuu' liaya?

31Nn'a" na cwila'jomndye fi'e"é jluena nnoom:

—Jee™ 'u Ta, jee" tyee™ m'a" nn'a” nacafiom'. Ndo' na mawaxe' ndaaya, xocandaa
nl'uuya 'fiee” tyenquiuu' lia'.

32 Sag manty'iaa™'a” ndioche” nacafiom'm cha nljeii® 'fiee” juu tyenquiuu' lia»'an.
33 Ndo' juu yuscu'fiee, jee™ cwiteifié na macaty'uee® ee na ntyjiichee® na jom jnda
tco'yana'. Seicandyoo'ié, tcoom'm xtyee" jo nnom Jests. Tjei'yuu'iié na jom tyen-
quioom'm. 34 Tso Jesus nnoom:

—'U nomjndaaya, nc'e na matsei'yu' ii'e"ndyo, jo' na jnda n'ma®'. Jnda jndyaandyu'
tycu na fietjom'. Cja'to' wa'. Ty'oots'om cjaa fi'e"ndyu'.

35 Yoche" na ndicwa™ matseinei® Jesis nnom yuscu'fiee”, tquie'cafiom nn'a” na jna"
waa' Jairo, juu ts'a” na cwiluiitquiefie wats'om 'naa" nn'a® judios. Jluena nnoom:

—Jnda tue' nomjnda'. ;Ljo' nntsa' na cwimatseicachjuu'ti' Maestrom'aan'?

36 S'aa Jesus ndoo' ticafiee® f'oom na jlue na'fiee”. Tsoom nnom ts'a® na cwilui-
itquiefie cantyja 'naa®' wats'om:

—Tinty'ue'. Macanda na catseiyu' fi'e"ndyo ja.

37 Mei" tatinquiaa® na nnc'oola'jomndye nt'omche® nn'a® f'e"ié na wja® waa'
tsa"'fiee”, Macanda tjafi'oom Pedro, fiequio Jacobo fi'e” Juan, tyjee Jacobo'fiee®. 38 Jnda
na tquiena waa' ts'a® na cwiluiitquiefie cantyja 'naa™" wats'om, jndyena na jee" c'uaa
cam'a” nn'a® najndeii cwila'xuaa na cwityuee. 39 Jnda na tjaque™'e quii' w'aa, tsoom
ndaa na™'fee:

—;Chiuu na jee" c'uaa m'a"'yo' na cwityuee'yo'? Yuscuchjoom'aa' nchii na jnda
tuee'en. Cwe' na watsom.

40 Saa joona cwe' cwincona jom. Quia jo' tjeiin'en cha'tsondye nan'fiee” ch'e”. Jnda
jo' tjaii'oom tsotye yuscuchjoo fi'e® tsondyee, mati ndyee nan'fiee® na i'ee® fi'e"é.
Ty'equie'na na m'aa” ts'oo chjoo. 41 T'uee” ts'o ts'oo chjoo. Tsoom nnom:

—Talita, cumi. (N'oomwaa' matsona': 'U leii, matsjoo njom', quicantyja'.)

42 Mafioom' teicantyja yuscuchjoo'fiee”, Too™'o" na manoom ee ts'a” na canchoo'we
chuu' jom. Ndo' nn'a” na m'a” jo' jo' mafioom' tquiaana' na jee® tjawee' n'omna, hasta
tyueneii®na. 43 Quia jo' Jesus seicoom'm ndyueena na ticaluena nnom meicwii ts'a” ljo'
tuii. Ndo' tsoom na quiana na nlcwa' yuscuchjoo'fieen.

6

Tja Jesus tsjoom Nazaret
(Mt. 13:53-58; Lc. 4:16-30)

1Jlui' Jesus tsjoom'fiee”, tjalcwee™'e” ndyuaa tsjom'm. Ndo' nn'a” na cwila'jomndye
i'e"fié ty'ena fi'e"fié. 2 Quia na tuee' xuee na cwita'jndyee nn'a” judios, tjaquiee' Jesus
naquii' wats'om 'naa"na, too"'o” na tyo'moo” ndaana. Ndo' jndye nn'a" na tyondye
f''oom na tyofiequiaa® jee" tjawee' n'omna. Jluena:

—;Yuu chuu tsa"m'aa” cha'tso fi'oommei®' na jee" yana'? Ndo' ;yuu jna” na jee" jndo'
ts'oom? ;Chiuu waayuu na jee" jndye nnom ts'iaa” t'man mach'een na tiquinty'iaaya?
3Ndo' tsa"m'aa™, ;jaa nchii cwe' ts'a” na macuufie n'oom? ;Aa tiyuu' najom jnda Marifa?
Ndo' ntyjee, ;aa nchii Jacobo fiequio José ndo' Judas fiequio Simén? Ndo' mati yolcu
ntyjee” m'a"na quii'ntaa”ya.

Jo' chii t'omna na tineii"na jom. 4 Quia jo' tso Jests ndaana:

—Majndye nn'a” m'a" na cwila't'maa"'ndye profeta. Saa macanda nn'a” ndyuaa™'a"
flequio nn'aa™a" fiequio nn'a” wa™'a® tixocala't'maa®'ndyena jom.

5> Macwe' jo' tjaa'na" ts'iaa® t'ma® na s'aa" quii'ntaa®na. Macanda tioom ['oo"
nacjoo cwantindye nn'a"wii na sein'maa® joona. ¢ Ndo' s'aana' na jee" jnda ntyjeen
na tileica'la'yu' nan'fiee. Jnda chii tjawinoom njoom nch'u na nndyoo' tsjom'm.
Tyo'montyee” ndaa nn'a®.

Majfiom Jestis nn'a® canchoo'wendye
(Mt. 10:5-15; Lc. 9:1-6)

7 Quia jo' t'maa" nn'a® canchoo'we na cwila'jomndye f'e"ié. Tquiaa™ najndeii na
tseixmaa” na nla'xma"na cha nndaa nntjeii'na jndyetia naquii' n'om nn'a”, Ndo'
too™'o” na majfioom we wendyena ts'iaa® 'naa™'a®. & Ndo' sa'ntjoom na mei“cwii 'na”
tic'oof'omna nato, mei" chetsja', mei® tyoo', mei” tsjo'fijee”. Macanda ts'oom I'eii
wanaa" na nnc'oofi'omna, ? fiequio lcoom na fijoomna. Ndo' manda liaa na cwee'na na
cwi'oona. 10 Mati tsoom ndaana:

—Mei"yuuche® waa' ts'a” na nntsquie'yo', caljoo'ndyo' jo' jo' hasta xje® na nlui'yo'
tsjoom'fieen. 11 Saa xe™ nntsquie'yo' cwii tsjoom na tifie'cato'ioom nn'a” 'o, mei»
tifie'candyena fi'oom ndyue'yo', quia na nlui'yo' tsjoom'fiee”, calaquia'yo' ts'ojndaa
na chuu' nc'ee'yo' cha na nncwji'yuu'fiena' nacjoo nan'fiee® na ticato'nioomna i'oom'
Ty'oots'om. Mayuu'che” nndye'yo' nntsjoo, xuee na nncu'xe” Ty'oots'om nn'a, t'manti
nawi' nntjoom nn'a" tsjoom'fiee”, nchiiti na nntjoom nn'a® tsjoom Sodoma i'e" Go-
morra.

12Ndo' jlui' nn'a” na jiiom Jesus. Ty'enquiana fi'oom na calcwe' n'om nn'a” jnaana.
13 Mati majndye jndyetia tyotjeii'na naquii' n'om nn'a®, Tyoty'oomndyena seitye nacjoo
nn'a® wii na tyola'n'ma®na na™'fiee".

Cantyja na tue' Juan, tsa™ na tyotseits'oomfie nn'a"
(Mt. 14:1-12; Lc. 9:7-9)

14 Ndo' Herodes, ts'a® na matsa'ntjom, jiiee® cantyja 'nmaa™ Jesus ee cha'waa
ndyuaa'fiee” jnda t'oom' fi'oom'fiee”. Saa luaa seitioom cantyja 'naa™ Jesus, tsoom:

—Tsa"m'aa™" ;jaa nchii juu Juan, ts'a” na tyotseits'oomfie nn'a"? ;Aa nchii jom jnda
wando'xcoom na tuee™e, jo' chii waa na matseixmaa” na cwicandaa mach'ee” ts'iaan
t'marmein'?

15 Saa nt'omche" nn'a" tyolue:

—Profeta Elfas luaa'.

Ndo' nt'omchen tyolue:

—Luaa' profeta cha'na joo profeta na tyom'a» tandyo xuee.

16 Quia na jndii Herodes fi'oommei®' na cwilue nt'omche?, tsonnaa™'an;

—Maxje" Juan luaa', ts'a” na sa'ntjo" na catyjena xtyo'. Jnda wando'xcoom na tuee™'en.

17-19 Ee Herodes fiequio tsa" na jndyu Felipe joona cwii nquieendyena. Saa Herodes
m'aa” it'e” scuu!' tyjee". Herod{as jndyu yuscu'fiee”. Ndo' tyotso Juan nnoom:

—'U ticatsa'ntjomna' na mafi'oom' scuu' t'iu'.

Jnaa™' fi'oomwaa' na jee” ndya' jndoo' yuscu Herodias Juan. Jo' chii seincjoo'fie
yuscu'fiee® nnom Herodes ndo' jom je' seiyoom'm, sa'ntjoom na cala'tye™na Juan, chii
catuee'na juu w'aancjo. Herodias quee® ts'oom Juan hasta l'ue ts'oom na calacuee'na
juu saa tileicandaa. 20 Ee Herodes nquia™a® juu. Sei'npo™'o" na tseixma® Juan cantyja
na maty'iomyana' ndo' na jnda tquenlju' Ty'oots'om naquii' ts'om tsa®'fiee”. Jo' chii
tyowafiom'm juu cha ticats'aa yuscu'fiee” nawi' f'erfie. Nequio na xcwee' ts'oom
tyofiee™ fi'oom na tyofie'quiaa tsa"'fiee® saa tijndye sei'noo™'o® fi'oom na tyotseinei”
Juan. 21 Saa tue'ntyjo xje® na juu Herodias ljeii” chiuu ya na nndaa nnts'aa”. Ee
tuee' xueechuu' Herodes, tyola't'maa®'ndyena jom. Tquiaa™ nantquie na tcwa' nn'a” na
cwiluiitquiendye cantyja 'naa™'a, fiequio nn'a® na cwitsa'ntjom sondaro, ndo' fiequio
nt'omche” nn'a” na cwiluiitquiendye ts'ondaa Galilea. 22 Quia jo' tjaquiee' yuscundyua
jnda Herod{as yuu cwicwa' na™'fiee®, seijnom jo ndaana. Jee" tjawee' ts'om Herodes ndo'
mati nn'a® na jla'jomndye 'enfié. Tsoom nnom yuscundyua'fiee™:

—Ca" cantyjati na l'ue ts'om' noo", ndo' ja nfiequia.

23 Seityentyee™ fi'oom, tsoom:

—Mei"nquia na nlca™ noo", nfiequia hasta meii® xcwe cantyja na matsa'ntjo®.

247]ui' yuscu'fiee” quii'ntaa” nn'a®, tax'ee” nnom tsofnee™:

—Nan, ;ljo' nlcaa™'a?

T'o tsa"'fiee® nnom jnaa™:

—Can' xque™ Juan, tsa” na tyotseits'oomfie nn'a.

25 Mantyja seityuaa™a", tjaquiee'nnaa™'a® na m'aa® rey Herodes, tsoom:

—Ja l'ue ts'oo" na maje'ndyo quiaa' noo® cwii xio na njom xque" Juan, tsa" na
tyotseits'oomfie nn'a®.

26 Na luaa' tso tsa"'fieen, jee" seichjoo'na' ts'om Herodes. Saa nc'e na jnda tquenrtyee®
f'oom'm fiequio na ndyeche” nn'a® na cwila'jomndye i'e"fé, jo' chii ticandaa' ts'oom na
nntseichuee'e” fi'oom. 27 Mantyja jioom cwii sondaro 'naa'a", sa'ntjoom na cjaac'oom
tsa"'fiee” xque" Juan. 28 Quia jo' tja sondaro'fiee” w'aancjo, tjacatyjee” xtyo' Juan. Jnda
chii jndyof'oom juuna' ts'om cwii xio. Tquiaa® nnom yuscu'fiee” ndo' juu tquiaa nnom
tsondyee.

29 Jnda na jndye nn'a® na tyocafi'ee” ii'e” Juan, quia jo' ty'ec'omna sei'ts'o 'naan'an.
Ty'ecat'iuuna jom.

Tquiaa Jests na tcwa' 'om mei® na®nom
(Mt. 14:13-21; Lc. 9:10-17; Jn. 6:1-14)

30 Nn'a” na jfiom Jesus ts'iaa” 'naa™'a” tjomndyennda'na na m'aa”. Tyoluena nnoom
cha'tso ts'iaa” na jnda fiel'ana ndo' cha'tso fi'oom na jnda fiet'moo®na. 31 Quia jo' tsoom
ndaana:

—Cjaaya, nntsaaya cwii joo yuu na fiencjoo jo jndaa na nnta'jndyaaya.

Ee yuu na tyom'a"na jndye ts'a®, nn'a® na cwiquie ndo' nn'a” na cwi'oo, mei"
tileicju'naa”fiena' na nlcwa'na. 32Jo' chii jlui'na na fienquieena fi'e” w'aandaa na 'oona
cwii joo yuu na tjaa'na® nn'an. 33 Saa jndye nn'a” nty'iaatquia na cwi'oona ndo' ta'jnaa™'
na"'fiee” joona na 'oowinomna. Ndo' jla'tyuaa'ti na"'fiee”, jna"na njoomna ty'eca'na,
ty'enquiandyena 'ndyoo ndaaluee. Joona tquiejndyeena yuu na wjaa Jesus fiequio nn'a®
na cwila'jomndye i'enfié. 34 Quia jluee™'e” ts'om w'aandaa nty'iaa™'a” na jee" jndye nn'a"
jnda tjomndye jo' jo'. Ty'oom na jee™ wi' ts'oom na"'fiee” ee cwe' m'a"tona cha'cwijom
cwii tmaa®' canma® na tjaa 'fiee” juu na ya nnteix'ee. Quia jo' too™'o" na jndye fi'oom

tyo'moo” ndaana. 35 Quia na jnda tmaa", nn'a” na cwila'jomndye 'enfié ty'entyjaa'na
jom, jluena nnoom:

—Je' jnda tmaa” ndo' tjaa'na" 1'aa mei” rancho 'naa" nn'a”. 3¢ Cajfiom' na"m'a™' na
nnc'oona ranchoo nn'a" oo njoom nch'u na nndyoo' nndyoo' cha jo' jo' nndaa nla'jndana
na nlcwa'na. Ee joona tjaa'na® na c'omna na nlcwa'na.

37T'o Jesus ndaana, tsoom:

—'0 quia'yo' na nlcwa'na.

Quia jo' jluena nnoom:

—;Cwaa" nndaa nleijndeii meii® nntsalajndaaya cha'na we sia"nto s'om denario tyoo'
na nfie'quiaaya na nlcwa' na"m'an'?

38 Tax'ee™ ndaana, tsoom:

—;Cwanti tyoo' cwileifi'om'yo'? Canty'ia'yo' cwanti na mawaa.

Jnda na l'ueena, jluena nnoom:

—Ne'om ta™ tyoo' fi'e” we catscaa cwilein'oo"ya.

39 Quia jo' sa'ntjoom na cal'a nn'a® cwii cwii tmaa®' ndo' cwindyuaandyena nacjoo'
jnda nch'u. 40 Nt'om na"'fiee” ty'emeindyuaandyena cwii sia®nto na cwii cwii tmaa™,
ndo' nt'om na'fiee” I'ana wen'aa® nchoo' nqui na cwii cwii tmaa™ joona. 4!]Jnda na
to'fioom 'om ta™ tyoo' flequio we catscaa, quia jo' jlundaafié cafioom'luee. Tquiaa®
na quianl'uaa' Tsotyee". Jnda jo' tyjee" tyoo'fiee", tquiaa® joona' ndaa nn'a" na
cwila'jomndye f'enfié cha joona nnt'oomna joona' ndaa nn'a® na meindyuaandye.
Majo'ti s'aa” ii'e" we catscaa. 42 Tcwa' cha'tsondye nn'a” hasta tjacjoona. 43 Ndo' nn'a®
na cwila'jomndye ii'efié jla'tjomna nta®' ntyoo' ii'e” calcaa na 'ndiina'. Too' canchoo'we
tsquiee. 44 Ndo' jndye nn'a" na tcwa' ntyoo' na tyot'oom na"'fiee”. Tue'ntyjo cha'na 'om
mei" na cwe' na®nom.

Tjacaa Jests nnom ndaaluee
(Mt. 14:22-27; Jn. 6:16-21)

45 Quia jo' mantyja jiom Jesis nn'a® na cwila'jomndye fi'e"ié na cugna ts'om
w'aandaa, c'oofietina, nncwit'ioo'na xndyaa' ndaaluee na nlquiena tsjoom Betsaida.
Jom nljoo'fietyee” yoche” na majfioom nn'a® na jndyendye. 46 Ndo' jnda na jioom
na"'fiee”, tjawaa” cwii joo quii' jndaa yuu na flenque™ na nntseineii® nnom Tsotyee™.
47Quia na jnda teincoo™, juu w'aandaa'fiee” mam'aa"na' xcwe ts'om ndaaluee, ndo' Jests
flenque” cwii m'aa” tyuaatcwii. 48 Nty'iaa™'a” na jee” wi' cwitjoom na"'fiee” na ijomndye
w'aandaa, ee matseilcwe'tya' jndye juuna'. Jee" cwila'jndana na cwicantyjaandyena
n'oom pala' cwentaa' w'aandaa'fiee”. Cha'na fiequiee na cwitsjoom jnaa® tjaca® nnom
ndaaluee. Tuee'cafioom na m'a®na, ndoo' cwe' nncwinoom'm joona. 4 Quia nty'iaana
na mawjaaca” nnom ndaaluee, jla'tiuuna jndii cwinty'iaana. Jndeii tyola'xuaana. 50 Jee®
ndya' tyuena ee cha'tsondyena nty'iaana jom. Mantyja t'maa® joona, tsoom ndaana:

—C'om'yo' na t'ma” n'om'yo'. Mannco luaa. Tilacatyuendyo'.

51Quia jo' tuoo” ts'om w'aandaa yuu na njomndyena, mana teiche® jndye. Jo' chii jee"

y Yy y
seifi'ee™'fiena’ joona cantyja 'naa™'an. 52 Ee tila'ng"'na cantyja 'naa™' ts'iaa” t'man na s'aa
esus flequio ntyoo' na tcwa' nn'a®, Ndo' ndicwa" tileique®na cwenta 'nee” cwiluiifié.
y

Sein'man Jesus nn'a"wii ndyuaa Genesaret
(Mt. 14:34-36)

53 Quia na jnda tei'xndyaandyena ndaaluee, tquiena ndyuaa Genesaret. Jo' jo'
teicjoomna w'aandaa 'ndyoo ndaaluee. 54 Quia jlui'na w'aandaa mafioom' ta'jnaa™' nn'a®
ndyuaa'fiee” Jests. 5 Jla'tyuaa'na, ty'ena cha'waa ndyuaa'fiee®, tyo'oochona nn'awii
cwe' fi'e” nduu mei”yuuche® joo na ndyena na mawee' Jests. 56 Ndo' mei"yuuche" na
tuen'e", meii” njoom nch'u, meii® njoom t'ma®, meii® jo ndo' jndaa, tyotsa'na nn'a"wii
ts'om nato. Ndo' joo nn'a"wii'fiee” tyola'ty'oondyena nnoom na niiequiaa® meii® cwe'
'ndyoo lia"'a" na nfie'quio'na. Ndo' cha'tso nn'a” na tye'nquio' 'ndyoo lia"'a” n'maa®.

7

Waa na mach'eena’ na til'uerie ts'a® jo nnom Ty'oots'om
(Mt. 15:1-20)

1 Nn'a® fariseos fiequio nn'a® na cwit'moo” ljeii na tquem Moisés, jna"na Jerusalén,
tquiena na m'aa® Jesus. 2Ee jnda tque®na cwenta chiuu cwil'a nn'a" na cwila'jomndye
n'erié na cwicwa' na tyootjei'ljuu'ndyena cha'xje® costumbre na waa ee tyoondyuu'na
cha'xje? nquiu na"'fiee® na maca®na'. Jo' chii tyola'ncjoo'ndye na"'fiee® nacjoona.
3 Ee nn'an fariseos fiequio cha'tso nn'a” judios, jee® cwique"ndyena na cwila'candana
costumbre na tque™ nn'a® na tyoluiitquiendye ndaana. Jo' chii mati ticwa'na xe" nchii na
nndyuu'jndyeena cha'xje™ na matso costumbre'fiee”. 4 Ndo' quia na cwinquiolcwee'na
na ty'ena ts'ua ticwa'na xe" nchii na cwique”lju'ndyejndyeena. Mati jndye nt'omche®
costumbre cwila'wena na matseijndaa'fiena' chiuu waa na nntmaa” waso, fiequio caseito,
flequio xjo casuela, fiequio jnduu. Quia jo' nn'a fariseos fiequio nn'a" na cwit'moo" ljeii
na tque® Moisés, ta'x'eena nnom Jesus, jluena:

—Nn'a? na cwila'jomndye fi'e"ndyu' ;chiuu na ticala'candana costumbre na tque®
nn'a" na tyoluiitquiendye ndaaya na cwicwa'na na ndicwa® m'a"na na tique”lju'ndyena?

6 T'o Jesus ndaana, tsoom:

—'0 nn'a® na we waa cwila'tiuu'yo', jee® teixcwe fi'oom tjei' profeta Isafas cantyja
'na®'yo' quia na seiljei” i'oom na matsona':

Na"m'a™ ndoo' na jee” cwila't'maa®'ndyena ja,

saa t'ma” waa na tixcwee' n'omna f'e"ndyo.

7Cwe' ts'iaa"'ndyo na cwila't'maa™'ndyena ja

ee cwit'moo™na i'oom na cwe' cwique® nn'a®, tachii fi'oomya.

8 Ndo' tsoti Jests ndaana:

—'0 yache" cwi'ndye'yo' fi'oom na sa'ntjom Ty'oots'om ndo' cwitsantyjo'yo'yo!
costumbre na cwe' nn'a” tque™. Joo costumbre'fiee” cwit'moo®na' chiuu waa na nntmaa»
caseito, nequio waso, ndo' jndye nt'omche fi'oom na laa'ti' maca"na' na calacanda'yo'.

9Ndo' tsotyee™ ndaa na"'fiee™:

—'0 jee cwil'a'yo' na til'ue ljeii na sa'ntjom Ty'oots'om, cha nndaa nntsantyjo'yo'
costumbre na cwil'uee'ndyo' ncjo'yo'. 10 Ee matso Moisés: “Catseit'maa”'ndyu’ tsotye'
fi'en tso'ndyo'”, ndo' mati matsoom: “'Nee” juu na matso fi'oomwi' nacjoo' tsotye oo
tsondyee, cala'cuee' nn'a" juu.” 11 Saa 'o cwindu'yo' wanaa™ na nntso ts'a” nnom tsotyee®
oo tsofiee™: “Catseit'man ts'om' taxocandaa nnteijndeiya 'u 'na” na tjoondyu' ee cha'tso
'na"ya na niom la'xma"na' Corbdn.” (N'oomwaa' ma'mo”na' na cha'tso 'naa™ ts'a” jnda
tquee” joona' cwentaa' Ty'oots'om). 12 Ndo' quia na luaa' cwindu'yo' cwil'a'yo'yo' na
tacamna' na cateijndeii ts'a” tsotyee” oo tsofiee™. 13 Ndo' laa'ti' cwil'a'yo' na til'ue fi''oom
na tque® Ty'oots'om ee cwilacanda'yo' costumbre na tque® nn'a". Mati jndye nt'omche®
nnom na cwil'a'yo' cha'na nmei'.

14 Cwiiche” cwii ndii' t'ma” Jesus nn'a” na jndyendye na m'aa®, tsoom ndaana:

—Candye'yo' cha'tsondyo' ndo' cala'ng®'yo': 1> Tjaa'na" cwii nantquie na macwa' ts'a”
na nnts'aana' na til'uefié jo nnom Ty'oots'om. Saa fi'oom na cwinaa®" naquii' ts'oom
nl'ana' na til'uefié. 16 'Nee" juu na niom lue' n'om lua'qui na nndii, candii.

17 Quia jo' 'ndii Jesus nn'a® na jndyendye, tjaque™'e® quii' w'aa. Ndo' nn'a® na
cwila'jomndye 'enfié ta'x'eendyena cantyja 'naa™' fi'oom tjafioom' na seineii". 18 Quia
jo' tsoom ndaana:

—;Aa maxje" mati 'o tilano"'yo'? ;Aa tiqueyo' cwenta na tjaa'na® cwii nnom
nantquie na cwicwa' nn'a® na juuna' nnts'aana' na til'uefie ts'a” jo nnom Ty'oots'om?
19 Ee nchii naquii' ts'om ts'a® nncuee'na'. Maxje" ts'om tsia™'a® nncuee'na', jnda chii
nntei™'e" juuna'.

Luaa' tsoom na ma'moo® na ya nlcwa' ts'a” cha'tso nnom nantquie. 20 Jnda chii tsoom
ndaana:

—Joo na cwinaa™' naquii' ts'om ts'a” cwil'ana' na til'uefié jo nnom Ty'oots'om. 2! Ee
cantyjati na tseixma® naquii' ts'om ts'a" jo' na cwiwitquioo' natia na matseitiuu cha'na
cwe' nnc'oomya ts'a" fi'e” x'iaa™'a®, oo fi'e” sculjaa', cha'na nntseicuee' ts'a” x'iaa™'an,
22 cha'na nnch'uee ts'a®, cha'na nntseiquee” ts'om ts'a” 'naa"' x'iaa™'a, cha'na nnc'oom
ts'a” na wi'fie, cha'na cwe' fiequiu'nn'a® ts'a®, cha'na mei" cwe' tajnaa™'to ts'a®, cha'na
nntseitaa' ts'om ts'a?, cha'na nntio'fi'oom ts'a» x'iaa™'a", cha'na nntseis'afie oo nntseis-
cufle ts'a”, oo cha'na nntseintjei®fie che®nquii ts'a”. 23 Cha'tso natiamei' cwinaa'na'
naquii' ts'om ts'a” ndo' joona' cwil'ana' na tjaa yuu l'uefie jo nnom Ty'oots'om.

Cwii yuscu na seiyu' fiequio Jestis
(Mt. 15:21-28)

24 Jlui' Jesus jo' jo', tjaa® ndyuaa Tiro fi'e” Sidén. Jo' tjaque™'e” quii' w'aa ee tical'ue
ts'oom na nndye nn'a” na jo' m'aa". Saa ticandaa nncwanty'ioom. 25> Mafioom' jndii
cwii yuscu na jo' m'aa". Tyje'cafioom jo' jo' ndo' tco' xtye jo nnom Jesus. Ee m'aa"
yuscuchjoo jnda yuscu'fiee® na maleifi'oom jndyetia. 26 Ndo' jom nchii ts'a judio.
Jom ts'a” sirofenicia. S'aa ty'oo nnom Jesus na cwji' tsa"'fiee” jndyetia naquii' ts'om
yuscuchjoo jnaan. 27 Saa tso Jestis nnoom:

—Matsona' na nlcwa'jndyee yocanch'u, ee ticaty'iomna' na nntjeii'a na cwicwa'na na
nfie'quiaayoo joona' ndaa calue' nch'u.

28 Yuscu'fiee™ t'oo™ nnom Jesus. Tsoom:

—Jee™ mayuu', 'u Ta, saa canty'ia', calue' nch'u ndya' cwicwa'yo' meii® cwe' nacajndaa
na cwiquiaa nacjee' mei“sa na jla'quiaa yocanch'u.

29 Quia jo' tso Jesuis nnom yuscu'fiee™:

—Jee™ majo'ndyo f'oom na tsu'. Ya xe” wja'to' wa'. Jnda jlui' jndyetia naquii' ts'om
yuscuchjoo jnda’.

30 Tja tsam'fiee™ ndo' quia na tue™'em wa"'a", ljeii® na mawaache” yuscuchjoo cjoo'
jnduu. Mayuu' na jnda jlui' jndyetia naquii' ts'om.

Sein'ma® Jesus cwii ts'a" na tileicatseinei®

31 Tjalcwe' Jests na fiet'oom jo' jo'. Tjawinoom ndyuaa Tiro, ndo' ndyuaa Sidén
flequio ndyuaa jo ndo' njoom Decapolis. Tue™'e” ndaaluee chjoo ts'ondaa Galilea. 32Ndo'
tquiof'om nn'a® cwii ts'a® na cantaa' ndo' canchee'fie. L'ana ty'oo nnom Jests na
catioom ts'0o™ nacjoo' tsa™'fieen. 33 Quia jo' tjei'fioo” tsan'fieen quii'ntaa™ na™'fieen, ty'ena
yuu na ne'wendyena. Tjaa'né ndaal'oo” n'om lua'qui tsa"'fiee”, seicana™a® nomts'oo"
f'e? ndaajnaa™a®, quia jo' tyenquioom'm nomtsaa tsa"'fiee”. 34 Jnda jo' nty'iaa™'a®
canoom'luee, ndo' tcom ts'oom na jnda ntyjee®, tsoom:

—Efata. (N'oomwaa' matsona': Catseicanaa®fiena'.)

35 Mantyja jnaa™ n'om lua'qui tsa"'fiee” ndo' mati x'ee tsaa. Ndo' mana jna"na' na ya
matseineii®. 3¢ Quia jo' seicu' Jests ndyuee na®'fiee” na ticaluena nnom mei"cwii ts'a"
cantyja na tuii. Saa meii" na fienquii'che” tyotsoom ndaana na ticaluena, joona yache"
jndyeti tyola'nei"na ndaa nc'iaana. 37 Ndo' jee" tjawee' n'om na"'fiee”, tyola'nei"na,
tyoluena:

—Jesus jee® ya mach'ee” ee nn'a” na cantaa, mach'ee” na ya cwindyena. Ndo' nn'a" na
tileicala'nei® mach'ee" na ya cwilanei"na.

8

Tquiaa Jests na tcwa' fiequiee mei™ nn'a®
(Mt. 15:32-39)
1Joo ncuee'fiee” tjomndyennda' cwii tmaa™ nn'a” na jndyendye. Ndo' tjaa'na" na
cwileifi'om na'fiee® na nlcwa'na. Jo' chii t'ma® Jesus nn'a" na cwila'jomndye 'enfié,
tsoom ndaana:
2 —Wi' ts'oo"ya tmaa™' nn'a"m'a, ee je' jnda ndyee xuee na m'a"na i''e"ndyo ndo'
tatjaa'na” ljo' cwii cwileifi'omna na nlewa'na. 3 Ndo' xe™ njfigo"ya joona na c'oolcwee'na



Marcos 8:4 75 Marcos 8:20

l'aana na fe'jndo'na, quia jo' nato m'a"na nntycwii na jndeii' n'omna ee it'ee” nt'omndye
joona na tquia jna"na.

4 Quia jo' nn'a” na cwila'jomndye fi'e"ié jluena nnoom:

—Tjaa'na" chiuu ya na nnts'aa ts'a” na nfiequiaa” na nlcwa' na®m'a"' na jndyendyena,
ee ljoo na m'aaya jo jndaa.

5 Tax'eené ndaana:

—;Cwanti tyoo' cwilei'fi'om'yo'?

T'oona, jluena:

—Ntquiee' ta™ tyoo'.

6 Quia jo' sa'ntjoom na c'oocwindyuaandye nn'a® nomtyuaa. To'floom ntquiee' ta™'
tyoo'fiee”, tquiaa® na quianl'uaa' Ty'oots'om, jnda jo' tyjee” joona'. Tquiaa® joona'
ndaa nn'a” na cwila'jomndye fi'e"fié ndo' joona tquiana joona' ndaa nn'a®. 7 Mati
cwileifi'omna cwantindyo calcaa nch'u. Jnda na tquiaa® na quianl'uaa' Ty'oots'om,
tsoom na quiana jooyo' ndaa nn'a”, & Ndo' cha'tsondye na"'fiee” tcwa' tjacjoona. Too'
ntquiee' tsquiee na jla'tjomna nta™ ntyoo' fiequio nta™' calcaa na 'ndiina'. ° Ndo' joo
nn'a” na tcwa' jo' tuee' cha'na fiequiee mei” joona. Quia jo' t'ma" Jests na®'fiee® na
c'ootona. 10Jnda chii tugo” ts'om w'aandaa fi'e” nn'a” na cwila'jomndye fi'e*fié. Ty'ena
ndyuaa Dalmanuta.

Nn'a" fariseos cwita"na cwii 'naa” na nnty'iaana
(Mt. 16:1-4; Lc. 12:54-56)

11 Tquie'cafiom nn'a" fariseos na m'aa” Jesus, to'na na cwila'ncjoo'ndyena fi'e"fié.
Ndo' cha na nlque”na xje® jom, ta"na na ca'moo” ndaana cwii 'naa” na nna®na' na m'aa®
Ty'oots'om. 12Jesus jee" tcom ts'oom na chjoo' ts'oom, tsoom:

—Na"m'a™' cwita®na cwii 'naa” na nnty'iaana na nna™na' cafioom'luee. N'oom na
mayuu'che” matsjoo ndaa'yo', maxje” xonquia na nnty'iaana meicwii 'naa” meii® na
cwita™na. _

13 Quia jo' tjaa". 'Nee" na"'fiee”. Tuonnaa™'a” ts'om w'aandaa, teixndyaafié cwiichen
nantyja fiequio nn'a” na cwila'jomndye fi'enfié.

Ndaaljo' na la’xma" nn'a® fariseos
(Mt. 16:5-12)

14 Ndo' nn'a® na cwila'jomndye fi'e" Jests fiecwii ta®' tyoo' cwileifi'omtina ts'om
w'aandaa ee tsuu' n'omna na nnc'oofi'omna na nlcwa'na. 15 Quia jo' seijnoo™'o"
n'omna na ticjaaii'oomna' joona cantyja 'naa” fi'oom na cwit'moo” nn'an fariseos. Ndo'
seijoom'fié fi'oom'fiee” fiequio ndaaljo' na cwiluii tyoo'. Tsoom ndaana:

—C'om'c'eendyo' na cal'a'yo' cwenta cantyja 'naa™ tyoo' 'naa® nn'a” fariseos fiequio
Herodes ee ndaaljo' 'naa”na tis'a laxma®na'.

16 Quia jo' nn'a® na cwila'jomndye f'e" Jests to'na na cwilanei"na ndaa nc'iaana
cantyja 'naa™ fi'oomwaa'. Jluena:

—Luaa' matsoom cwe' ee tjaa'na" tyoo' tquiochooya.

17 Sei'ng™' Jesus na ljo' cwila'tiuuna. Tsoom ndaana:

—;Chiuu na jee™ matseifi'ee™'fiena' 'o cwe' jnaa™' na tjaa'na" tyoo' tquiocho'yo'? ;Aa
maxje" ndicwan ticala'no™'yo' ndo' na tileicjo fi'oom naquii' n'om'yo'? ;Aa maxje"
tileique™'yo' cwenta? 18'0 na niom n'omndaa'yo', ;aa maxje® ticajndo'yo'? Ndo' 'o
na niom lue' n'om lua'qui'yo', ;aa maxjen ticandye'yo'? ;Aa tacjaanjoom' n'om'yo' ljo'
s'aaya quia na seitjoona' na nlcwa' nn'a"? 19 Quia na tyjaya 'om ta™ tyoo' na tcwa' 'om
mei” nn'a®, ;cwanti lquiee na fjom tyoo' 'ndiina’ na jla'we'yo'?

T'oona, jluena nnoom:

—Canchoo'we lquiee 'ndiina'.

20 —Ndo' cwiichen cwii ndii' quia na tyjaya ntquiee' ta"' tyoo' na tcwa' fiequiee mei®
nn'a”, ;cwanti lquiee na 'ndiina'?

Joona t'oona nnoom, jluena:

—Ntquiee' 'ndiina'.
21 Quia jo' matsoom ndaana:
—;Aa maxje" hasta je' ticalano®'yo'?

Sein'man Jests cwii tsa"nchjaa™' tsjoom Betsaida

22 Quia na jnda tquiena tsjoom Betsaida tquiofi'om nn'a® cwii tsa"nchjaa™' na m'aa"
Jesus. Tyol'ana ty'oo na catioyaa® ts'oo™ nacjoo' tsa'fiee” na catsein'maan juu. 23 Quia jo'
t'uee” ts'o tsa"nchjaa™'. Tjafi'oom juu nnom tsjoom. Ty'oomiié ndaajnaa™'a” lua'nnom
ndo' tyenquioom'm lua'nnom tsa™'fiee”, jnda chii tax'ee® nnom, tsoom:

—;Aa waa ljo' manty'ia'?

24 Sein'meii™ tsa®nchjaan'fiee” lua'nnoom, tsoom:

—Manty'ia nn'a” ndoo' ntyjii cha'cwijom n'oom joona, saa cwi'ooca'na.

25 Cwiiche cwii ndii' tionnda' Jesus 1'0o" cjoo' lua'nnom tsa®'fiee. Quia jo' nquiee
nty'iaa' tsa"nchjaa™' ndo' mana n'maa®, xueeya nty'iaa™'a®. 26 Jnda chii jfiom Jesus jom.
Tso nnoom:

—Cja'to', cja'ndye'yu' wa'. Ticwinoom' quii' tsjoom, mei® tintsu' nnom mei*cwii ts'a”
chiuu tuii.

Macwji'yuu'fie Pedro na Jests cwiluiifié Cristo
(Mt. 16:13-20; Lc. 9:18-21)

27 Jnda chii jlui' Jesus tsjoom Betsaida fiequio nn'a” na cwila'jomndye fi'e"né. Ty'ena
njoom nch'u ndyuaa tsjoom Cesarea Filipo. Ndo' xcwe na fijomndyena nato, tax'ee®
ndaana, tsoom:

—;'Nee" cwilue nn'a" na cwiluiindyo?

28 Nan'fiee™ t'oona, jluena:

—Nt'om nn'a® cwilue na 'u Juan, ts'a® na tyotseits'oomfie nn'a®, Ndo' nt'omche®
cwilue Elfas 'u. Saa nt'omche” cwilue na 'u cwii profeta na jnda wando'xco'.

29 Quia jo' tax'eennaa™'a® ndyueena, tsoom:

—Ndo' 'o je', ;'fiee” juu cwindu'yo' na cwiluiindyo?

T'o Pedro, tso:

—'U maxje” nquii Cristo cwiluiindyu'.

30 Jesus fiecwii fi'oom sa'ntjoom na ticaluena nnom meitcwii ts'a” na cwiluiifié na ljo'.

Matseicandii Jesus cantyja na nncuee™'en
(Mt. 16:21-28; Lc. 9:22-27)

31 Quia jo' too™'o" na tyo'moo® ndaana cantyja 'naa™ nque” na cwiluiifié ts'a” na
, 9 ' . wi i oM.
na" cafioom'luee. Tsoom jndye nawi' tseixmaa® na catjoom. Ndo' tyo'moo" na
xocato'fioom nn'a” judios na cwiluiitquiendye jom, mei® ntyee na cwiluiitquiendye,
mei” nn'a® na cwit'moo® ljeii na tque® Moisés. Maxje" nla'cuee'na jom saa xuee jnda
ndyee, nncwando'nnaa™'a” na nncuee™'e”. 32 Ndyeyu seineii” fi'oommei*' ndaana. Ndo'
Pedro tjafi'oom Jesds cwii ntyja. Too™'o" na matseitiaa™'a” juu na nmei™' matso na nluii.
33 Teiquen Jesus, nty'iaa™'a® ndaa nn'a® na cwila'jomndye fi'e"fié. Seitiaa™'a” Pedro,
tsoom:

—Quindyoo' nacafiomya 'u na matseijomndyu' fi'e” Satands. Ee ii''oom na matsei'tiuu'
jnarna' cwe' cantyja na cwila'tiuu nn'a, nchii cantyja na l'ue ts'om Ty'oots'om.

34 Quia jo' t'maa” cwii tmaa™ nn'a® yuu na m'aa” fiequio nn'a® na cwila'jomndye
f'enfié. Tsoom ndaana:

—Meircwi'fieenche” ts'a® na l'ue ts'om na nncw'aa'fie ja, cwji'né cantyja na mat-
seitiuu nque”. Caljoya ts'oom nawi' na matjoom, meii® cuee™'e”. Ndo' candyontyjoo"
cantyja na mats'aa. 3> Ee mei“cwi'fieenche® ts'a® na mafiequiaa™fie na catjom ljo' na
nntjom ee na m'aa" cantyja 'na"ya fiequio fi'oom naya, juu tsa"'fiee” nlui'n'maanfé.
Ndo' mei"cwi'fiee"che” ts'a® na mal'uee'fie che®nquii chiuu nlui'n'maarfie, majo'to jo'
nntsuufie. 3¢ Meii® cha'waa tsjoomnancue cuaana' cwentaa' ts'a®, saa ;yuu waa na
mateijndeiina’ juu ee xoc'ona' ii'e"fié na ticatsuufle afimaa™'a"? 37 ;Aa nndaa nnts'aa

ts'a® na nnjoml'ua na nlui'n'maarfie afimaa™a®? Cwaa” nndaa. 38 Tiempo je' laxma®
nn'a" na ticala'yu'ya n'omna fi'e” Ty'oots'om ndo' la'xmarna jna®, xe" jnaa™na ja fiequio
f'oom naya na marfiequia, mati ja na cwiluiindyo ts'a” na jna" cafioom'luee, quia na
nndyonnda'a fiequio na matseit'maan'fiena' Tsotya fiequio dngeles na lju' n'om, nnc'oo®
na jnaa™'a na"'fiee”.

1 Mati tso Jests ndaana:
—Mayuu'che” nndye'yo' nntsjoo, m'a® nn'a® fijaa® na xocwjena hasta xe" jnda
nty'iaandaana na matsa'ntjom Ty'oots'om fiequio cha'tso najnda na matseixmaa®.

Seichuii'na’ Jesus
(Mt. 17:1-13; Lc. 9:28-36)

2Jnda na teinom yom xuee, tjafi'oom Jests Pedro fi'e” Jacobo fi'e” Juan. Ty'ena cwii sjo
nandye yuu na fienquieena. Ndo' jo' jo' seichuii'na' jom jo ndaana. 3 S'aana' na caxuee
lian'a®, canchii'tina' cha'na tsaa”. Mei” tjaa'na® cwii ts'a® na nndaa mma® cwii liaa na
nleicanchii'ti juuna' cha'na lia"'a®. 4 Ndo' xje"'fiee" teitquioo'fie Elfas fi'e” Moisés na
cwila'nei™na fi'e” Jesus. 5 Quia jo' tso Pedro nnom Jesus:

—Jee" ndya' ya na m'aa®ya fijaa®. Cwa, nl'aaya ndyee xquie' ncwa®'. Cwii cwenta'
nncu', cwii cwentaa' Moisés, ndo' cwii cwentaa' Elias.

6 N'oommei™' tsoyom cwe' nc'e na seifi'ee'ii'e"na' jom ee na jee” ndya' cwicatyuena.
7 Quia jo' jndyocue cwii nchquiu na seincwaa™'fiena' nacjoona. Ndo' teic'uaa na seinei®
Ty'oots'om naquii' nchquiu'fiee®, tsoom:

—Luaarie Jndaaya na jee” candya' ts'oo"ya. Candye'yo' fi'oom na matseineii®.

8 Mats'iaa jo' quia jleity'iomndaana, jliuna cwa tac'oomfie Elfas fi'e® Moisés
f'erndyena. Macanda fienquii Jests cwim'aa®.

9Yoche" na cwinquiocuena sjo'fiee”, sa'ntjom Jesus na mei"cwii n'oom ticaluena ndaa
nn'a” chiuu waa na nty'iaana na seichuii'na' jom. Nequii'che” na nla'nei"na fi'oomwaa'
quia jnda mawando'xcoom xe" jnda jla'cuee' nn'a” jom. 10 Ndo' tyola'wena fi'oom'fiee”
fiequio na jee™ xcwee' n'omna. Tyota'x'eendye che"nquieena ndaana ljo' fiecatso fi'oom
na tsoom na quia nncwando'xcoom na nncuee™'e”. 11 Quia jo' jluena nnoom:

—Nquiee nn'a” na cwit'moo ljeii na tque» Moisés cwilue macamna' na Elias nndyo-
jhee™,

—;Chiuu na luaa' cwilue na'fieen?

12Ndo' t'o Jesuis ndaana tsoom:

—Mayuu' na ncwjee'jndyee Elias na nntseijndaa'né cha'tso. Saa ja na cwiluiindyo
ts'a® na jna" cafloom'luee, ;chiuu waa na matso ljeii 'naa™ Ty'oots'om cantyja 'na"ya?
Matsona' na jndye nawi' catjo” ndo' nnc'om nn'a® na ticuee' n'omna ja. 13 Saa matsjoo
ndaa'yo' na nquii na cwiluiifie Elfas, jnda tyjeem'e", ndo' tyol'a nn'a cha'xje” na 1'ue
n'omna fi'e"ié ee luaa' matso ljeii 'naa™' Ty'oots'om na tseixmaa™ na catjoom.

Sein'man Jests cwii tyochjoo
(Mt. 17:14-21; Lc. 9:37-43)

14 Jnda na tquiennda'na yuu ljoo'ndye nt'omche" nc'iaana, quia jo' nty'iaana na
jnda tquie'cafiom cwii tmaa™ nn'a® na jndyendye nacafioom na"'fiee”. N'ee" nn'a®
na cwit'moo® ljeii na tque™ Moisés, na cwila'fi'ee™ ndyueena fi'e? na"'fiee®. 15 Ndo'
nn'a® tmaa™'fiee” quia na nty'iaana jom, t'omna na jee" tjawee' n'omna. Jla'tyuaa'na,
ty'ecatjomndyena jom. Tquiana na xma®fié. 16 Quia jo' tax'ee” ndaana, tsoom:

—;Ljo' fi'oom na jee" cwilait'ee™' ndyuee'yo'?

17 Cwii ts'a® na m'aa” naquii' tmaa®' na"'fiee®, t'oo". Tsoom:

—Maestro, jndyofi'o"ya ti'jndaaya fijaa", ee maleifi'oom jndyetia jom ndo' mach'ee na
tileicatseineii. 18 Ndo' mei"yuuche® na m'aa"ié quia jnda jna"na' maxje® matseiquioo

indyetia jom nomtyuaa. Cwilui' chom' 'flom, mati manquee® ndei'n'oom, ndo' cwileiqui-

y y

iné. Ma'ndiina' jom na tajnei”. Ndo' jnda s'aa ty'oo ndaa nn'a" na cwila'jomndye
y y

f'erndyu' na catjeii'na jndyetia'fiee”, saa ticandaa l'ana.

19 Quia jo' tso Jesus:

—'0 nn'a" na ticala'yu'ya' n'om'yo' fi'e” Ty'oots'om, ;jcwanti yo maca®na' na cwii
nljoo'ndyo fi'e"ndyo' na m'moonrtya ndaa'yo'? ;Cwanti xuee cwii nndaa nntseiquii
ts'oo"ya fi'e"ndyo'? Quio'fi'om'yo' tyochjoom'aa' fijaarfie.

20 Quia jo' tquiof'omna tyochjoo na m'aa® Jestis. Ndo' quia nty'iaa' jndyetia Jesus,
s'aana' na tyoconoomfiena' tyochjoo'fiee”. Tioofié nomtyuaa, tyotseicantyee®ié ndo'
tyocalui' chom' 'fiom. 21 Ta'x'ee Jestis nnom tsotye tyochjoo, tsoom:

—;Cwanti xuee na luaa' matjoom?

T'o tsotyee?, tso:

—Xje" na cachjoofiéche® jna"na'. 22 Ndo' teijndye ndii' matseiquioona' jom quii' chom
ndo' quii' ndaa, cha cuee™'e”. Jo' chii c'oom' na wi' ts'om' fi'e"ndyd xe” waa na nndaa
nntsa', cateijndei' ja.

23 Tso Jesus nnom:

—Matsu' xe? nndaa nts'aa. Cha'tso nndaa nluii quia na matseiyu' ts'a® ii'e” Ty'oots'om.

24 Quia jo' jndeii seinei® tsotye tyochjoo, tso:

—Ja matseiyu'a. Cateijndei' ja na nntseiyu'yatya.

25 Quia na nty'iaa' Jesus na ntyjantyja jaawijndyendye nn'a® nacafiom'm, quia jo'
seitiaa™'a” jndyetia'fiee”, tsoom:

—'U jndyetia na mache' na cantaa nn'a® ndo' na tileicala'nei®na, matsa'ntjo" na calui

'U jndyet he' t 'a" ndo' na tileicala'nei® tsa'ntjo" lui
ndo' tajom nncja'quie'nnda' naquii' ts'om tyochjoom'aan'.

26 Quia jo' jndeii seixuaa jndyetia. S'aa™ na jee™ tyoco'fioomfiena' tyochjoo, mana
jluee'en, 'Ndiina' juu cha'cwijom ts'oo. Jo' chii majndyeti nn'a® jluena na jnda tue'
tyochjoo. 27 Saa Jesus t'uee® ts'o tyochjoo'fiee”, seiwee” juu. Mafioom' teintyjee'.

28 Jnda jo' tjaquiee' Jesus quii' w'aa. Tju'na' na fienque” fi'e” nn'a” na cwila'jomndye
f'enfié. Ndo' ta'x'eena ii'oom'fiee 'fiom, jluena:

—;Chiuu waayuu na ja ticandaa nntjeii'a jndyetiam'aan'?

29 Quia jo' tsoom ndaana:

—Cha'na jndyetiam'a", tjaa'na"” 'nee” nndaa nncwiji' joona xe” nchii na nntseinei” ts'a”
nnom Ty'oots'om ndo' na nntseicwejndo'fie.

Matseicandiinnda' Jestis na nncuee™'e®
(Mt. 17:22-23; Lc. 9:43-45)

30 Jnda na jlui' Jesus jo' jo' ii'e® nn'a" na cwila'jomndye 'e"fié, ty'ena, teinomna
ts'ondaa Galilea. Saa tical'ue ts'oom na nliu nn'a” na jo' wja". 3! Ee ma'moo* chiuu waa
na nntjoom na cwiluiifié ts'a” na jna® cafioom'luee na nfiequiaa ts'a® cwenta jom luee
nn'a® ndo' nla'cuee' jom saa xe" jnda ndyee xuee na tuee™'e” maxje” nncwando'xcoom.
32 Saa joona ticala'ng®'na fi'oom na tsoom ndo' nquiaana na nnta'x'eena nnoom ljo'
fie'ca'momna’.

;'Nee na t'manti cwiluiifie?
(Mt. 18:1-5; Lc. 9:46-48)

33Tquiena Capernaum. Ndo' quia na jnda mam'a"na quii' w'aa, quia jo' tax'ee” ndaana,
tsoom:

—;Cwaa" ii'oom fiejla'ncjoo'ndyo' ndaa ntyjee'yo' xje" na fietquiooya nato?

34 Saa joona yache jla'chetna, ee mayuu' xje" na fienjomndyena nato ty-
ola'ncjoo'ndyena 'fiee” cwii joona t'manti cwiluiifie. 35 Jnda na tjacjoo Jesus, tqueen'né
canchoo'wendye joona na c'oontyjaa'tina. Tsoom ndaana:

—'Nee" juu ts'a” na maque ts'om na nlco'nnomna' juu jo ndaa'yo', tsa™'fiee” matsona'
na cju'fiecjee” ndo' candi'ntjoom ndaa cha'tso nc'iaa™'an.

36 Quia jo' t'uee™ cwii tyochjoo, tcoom'm juu xcwe quii'ntaa™a. Jnda chii ty'oom juu
ndo' tsoom ndaana:

37 —Meitcwi'fieechen ts'a® na maco'fiom cwii yucachjoo fiequio xueya cha'na yu-
cachjoom'aa®, ja maco'fiom tsa™'fiee”. Ndo' ts'a” na maco'fiom ja, nchii macanda fiennco
maco'fiom. Mati maco'fiom nque” na jioom ja.

Ts'a™ na m'aa™ cantyja 'naa™ Jesus
(Mt. 10:42; Lc. 9:49-50)

38 Tso Juan nnom Jesus:

—Maestro, nty'iaaya cwii ts'a” na macwiji' jndyetia naquii' n'om nn'a® fiequio xue'. Juu
tsa"'fiee” tyootseijomiié ii'e"ndyo jaa. Jo' chii jla'tsaa®'ndy¢ jom.

39 Saa tso Jesus ndaana:

—Tala'tsaa"'ndyo' jom ee meitcwi'fiee"che™ ts'a® na mach'ee ts'iaa® t'ma» fiequio
xueya, xocats'aana' na ndanquia nntso cwii fi'oom wi' nacjoya. 40 Ee ts'a" na tic'oom
nacjoya, cwiluiifie ts'a® na m'aa" cantyja 'na”ya. 4! Ndo' mei"cwi'fiee"che” ts'a® na
nfiequiaa mei® fiechjoowi' ndaatioo na nncwe'yo' nc'e na cwilaxma®'yo' cantyja 'na»
nnco na cwiluiindyo Cristo, mayuu'che” waa naya 'naa™' tsa"'fiee”.

Qugg"ya cwenta na tical'aya natia
(Mt. 18:6-9; Lc. 17:1-2)

42 Meircwi'fiee"che® ts'a" na nts'aa na catseitjoofie cwii ts'a” na cachjoo matseiyu'
f''e"ndyo, juu tsa'fiee” yati xe" cwitye” cwii tsjo'suu xtyoom'm, ndo' catuee' nn'an
jom ts'om ndaaluee. 43 Xe” na wjaait'oomna' 'u na matsei'tjpondyu' nnom Ty'oots'om
jnaa®' cwii ts'g', catsa' xje” juuna' cha'cwijom na catyjee' juuna' cha tintsei'tjoondyu'ti'.
Ee yati nntseixma™ na ticantycwii na nncwando' meii cha'cwijom na ticandaa' we
ts'o' nchiiti na candaa'ndyu' ndo' nncju'na' 'u quii' b'io yuu na tijoom canduu' chom.
4 Yuu tijoom cwje canti mei® na nnduu' chom. 45 Ndo' xe" wjaafi'oomna' 'u na
matsei'tjoondyu' nnom Ty'oots'om jnaa™' cwii x'e', catsa' xje” cha'cwijom na catyjee'
juuna' cha tintsei'tjoondyu'ti'. Ee yati nntseixma® na ticantycwii na nncwando' meii®
cha'cwijom ticandaa' we nc'e' nchiiti na candaa'ndyu' ndo' nncju'na' 'u quii' b'io yuu na
tijoom canduu' chom. 46 Ndo' tijoom cwje canti mei® na nnduu' chom. 47 Ndo' xe" cwe'
cantyja na manty'ia' wjaaf''oomna' 'u na matsei'tjoondyu' nnom Ty'oots'om, catsa' xje"
cha'cwijom na cwji' ts'omnjom' cha tintsei'tjoondyu'ti'. Ee yati na nncja'quie' cantyja na
matsa'ntjom Ty'oots'om meii® cha'cwijom na nchja"' nchiiti na candaa' we n'omnjom!'
ndo' nncju'na' 'u quii' b'io 48 yuu na tijoom cwje canti ndo' mei” na nnduu' chom.

49 ’Ee ticwii cwii ts'a® nleichjen'fié fiequio chom. Cwila'chje™ nn'an seii quioo' na
cwifie'quiana na cwila't'maa®'ndyena Ty'oots'om. 50 Jee™ l'ue tsjaa™ saa xe" jnda jlui'
na chjen'na', tjaa yuu cwii nl'ue juuna'. Jo' chii 'o c'om'yo' cha'na tsjaa™' na xocalui'
na chje"'na' quia jo' fienquii'che” nleil'uendyo' quii'ntaa® nc'ia'yo' ndo' tjoom' fi'oom
nnc'om'yo' fi'e"ndyena.

10

Tintseityuii' ts'a” ljeii na tocoom
(Mt. 19:1-12; Lc. 16:18)

1 Cwiiche™ cwii ndii' jna» Jestis Capernaum, tjaa", tue'e" ts'ondaa Judea. Teinoom
cwiiche" nantyjaa' jndaa Jordan. Tjomndyennda' cwii tmaa™ nn'a” yuu na m'aa". Quia
jo' t'moo” ndaana cha'xje™ na quich'ee. ZMajuu xje"'fiee” tquie'cafiom nn'a" fariseos na
m'aa" na fne'cal'ana xje” jom. Ta'x'eena nnoom:

—;Aa matsa'ntjomna' na tsa®s'a nntseityuee™'e” ljeii na tocoom f'e” scoom'm?

3Jom t'oo", tsoom ndaana:

—Juu fi'oom na tque® Moisés, ;ljo' matsona' na cal'a'yo'?

4 Quia jo' jluena:

—Moisés tquiaa® na wanaa® na nntyuii' ljeii na toco tsa"s'a fiequio scoom'm. Ndo'
tsa"scu nnco'fioom cwiichen ljeii na matsona' na macanda cwito"'ndyena fi'e” saan'an.

5T'o Jests ndaana, tsoom:

—Cwe' ee na 'o jee" quie' n'om'yo', jo' na seiljeii Moisés i'oomwaa'. ¢ Saa cantyjati
xuee na to' Ty'oots'om na tquee” cha'tso, s'aa” tsa"s'a f'e" tsa®scu. 7 Ndo' tsoom:
“Macwe' jo' na n'ndii tsa"s'a tsotyee", tsofiee”, cha tye” nnc'oom fi'e” scoom'm, 8 ndo'
wendyena fne'cwii sei' nla'xma®na.” Jo' chii meii” na we ts'a” fiejla'xmarna saa je' fecwii
ts'a? cwiluiindyena. ° Ndo' nc'e na luaa', seijndaa'fie nquii Ty'oots'om na fiecwii ts'a®
cwiluiindyena, jo' chii ticatsona' na cwe' ts'a® nntseityuii' na luaa' cwiluiindyena.

10 Ndo' quia na tquiennda'na na waa w'aa, nquiee nn'a" na cwila'jomndye f'e" Jests
jla'lewii'ndyennda'na juu fi'oomwaa'. 1 Tsoom ndaana:

—'Nee" juu ts'a” na nntseityuii' ljeii na toco fi'e” scuu' ndo' nncoco fi'e” cwiiche” yuscu,
tsa"'fiee” waa jnaa™' nnom scuu' nc'e na matsona' cantyja 'naa™ na cwe' m'aarya fiequio
cwiiche" yuscu. 12Ndo' mati xe” m'aa" cwii yuscu na nntseityuii' ljeii na toco i'e” saa'
ndo' nncoco fi'e” cwiiche® tsa"s'a, majo'ti matseijndaa'fiena' na waa jnaa™ na m'aa® fi'e®
cwiichen tsa®s'a.

Matio'naa"fie Jests yocanch'u
(Mt. 19:13-15; Lc. 18:15-17)

13Ndo' tyonquiocho nt'om nn'a® yocanch'u na m'aa” Jesus na catioom I'oo" nacjoona.
Saa nn'a" na cwila'jomndye 'e"fé jla'tia'na nn'a" na tquiocho yocanch'u'fiee®. 4 Quia
nty'iaa' Jests na ljo' cwil'ana, seilioo'né fi'e"ndyena. Tsoom ndaana:

—Ca'ndye'yo' na quiontyjaa' yocanch'um'a™ ja. Tilacu'yo' joona, ee yuu na mat-
sa'ntjom Ty'oots'om macanda nnc'ooquiee'ndye nn'a® na ntyjaandye ja cha'na cwil'a
yocanch'u. 15 N'oom na mayuu' matsjoo ndaa'yo', mei"cwi'fiee"che” ts'a” na ntyjaafie
Ty'oots'om cha'na ntyjaandye yocanch'u ja, ndo' mafiequiaafie na matsa'ntjom Ty'oot-
s'om juu, tsa"'fiee” nndaa nncjaaquiee'fié cantyja na matsa'ntjom Ty'oots'om.
~ 16Quia jo' to'loom yocanch'u'fiee” naquii' I'og™. Tioom I'og” nacjoona na tio'naa"fié
joona.

Matseinei® tsantya fi'e” Jesus
(Mt. 19:16-30; Lc. 18:18-30)

17 Tjatjati Jests nato. Ndo' cwii tsa”s'a maleinom na jndyontyjaa' jom. Jndyoco' xtye
jo nnoom. Tso:

—'U Maestro na ya ts'a"ndyu', ;ljo' maca™na' na cats'aa cha nntseixmarya na ticanty-
cwii na nncwa'ndo'a?

18 Ndo' tso Jestis nnom:

—;Chiuu na matsu' na ya ts'a"ndyo ja? Macanda nquii Ty'oots'om cwiluiifié na ljo'.
191U mantyji' ljeii naqui na matsa'ntjoom. Matsona': “Tinc'om'ya' fi'e? cwiiche® ts'an.
Tintsei'cue' ts'an. Tinch'uee' 'naa™ ts'a”. Tintseinei™' fi'oom na cwe' cantu nacjoo' ts'a.
Tifienquiu'nn'a™' ts'an. Catseit'maa™'ndyu' tsotye' ii'e” tso'ndyo'.”

20 Tsa"'nee" tsoom nnom Jesus:

—Maestro, cha'tso n'oommei™' matseicandaya xje" na cachjoondyochan.

21Jests nty'iaa™'a” nnom tsa™'fiee”. S'aana' na jee® wi' ts'oom juu. Tsoom nnom:

—Cwii waa na matseitjoona' 'u. Cja', cajndaa' cha'tso 'na'. S'om'fiee” quiaa' ndaa
ndyefiee™. Quiajo' nnc'oom'na tyandyu' nandye cafioom'luee. Ndo' caljoya ts'om' nawi'
na nntjom' hasta meii® xe" nntseicuee'na' 'u. Candyo'tsei'jomndyu' fi'e"ndyo.

22 nda na jiiee” fi'oomwaa' quia jo' jee™ sei'ndaa'na' ntyjeen. Tjaa" na chjoo' ts'oom ee
jee" jndye 'naa™'a" niom.

23 Quia jo' taque™ Jesus ndaa nn'a® na m'a® nacafiom'm na cwila'jomndye fi'e"fié.
Tsoom ndaana:
~ —Nn'a" natyandye jee” ndya' jndei'na' na nfie'quiandyena na nntsa'ntjom Ty'oots'om
joona.

24Jnda na jndyena fi'oomwaa!, seitsa"'na' joona. Quia jo' tsonnaa™'a® ndaana:

—'0 nn'a%ya, joo nn'a® na quit'ma® n'om 'na" jee” jndei'na' na nfie'quiandyena na
nntsa'ntjom Ty'oots'om joona. 25 Jndei'tina' na nncju'fiecje cwii tsatya na nntsa'ntjom
Ty'oots'om jom, nchiiti na nncwicandii'fie quioo' camello tsue' x'e tsei'nchquia.

26 Inda na jndyena f'oomwaa' yachen seifi'ee"'fi'e’na' joona. Ta'x'eendye chen-
quieena ndaa ntyjeena, jluena:

—Quia jo' ;'fiee” ts'a” nndaa nlui'n'maarfe?

27 Nty'iaa' Jests ndaana, tsoom:

—Tijoom candaa nncwji'n'maa®fie che"nquii ts'a”. Macanda nquii Ty'oots'om nndaa
nncwji'n'maarié ts'an. Ee tjaa'na” cwii na xocandaa nnts'aan.

28 Ndo' tso Pedro nnom Jesus:

—Aa ndi' Ta, ja jnda 'ndyaaya cha'tso 'naa"ya na cwitsaantyjooya naxe®'.

29Tso Jesus ndaana:

—Candye'yo' nntsjoo f''oom na mayuu'che”. Mei"cwi'fieenche” ts'a” na ma'ndii waa',
oo ti'nquio oo ndyencjo, oo tsotye, oo tsondyee, oo scuu' oo ntseinda, oo ndyuaa'
nc'e na matseijomiie fi'oom na mafiequia na macwji'n'maariie Ty'oots'om nn'a®, 30 juu
tsa"'fiee" tiempomeii®fie nnco'oom sia®nto ndii'che™ 1'an'a”, ti'nquioom, ndyencjoom,
lofieen, ntseinaa®, ndyuaa™'an fiequio na nnta'wi' nn'a® jom. Saa ncuee na cwii nndyona',
ticantycwii na nncwanoom'm. 3! Ee jndye nn'a® m'a" na cwila'tiuu nquiee na t'ma®
cwiluiindye, saa nncue'ntyjo na nncju'cjena' joona. Ndo' jndye nn'a” m'a" na maju'cjena’
saa ndanquia nntseiwendyena' joona.

Matseicandiinnda' Jestis na nncuee™'e®
(Mt. 20:17-19; Lc. 18:31-34)

32 Jesus flequio nn'a® na cwila'jomndye fi'e"fié, fijomndyena nato na cwi'oona
Jerusalén. Jom wjaajiiee” jo ndaana. Jee" matseifi'ee"'na' joona ndo' cwicatyuena
na cwi'oontyjona naxee™'e”. Quia jo' tjei'fioo” nn'a” na canchoo'wendye, too™'o" na
matseineii® ndaana chiuu waa na nntjom nque®. 33 Tsoom:

—Quen'yo' cwenta, macwitsaawaaya Jerusalén. Ndo' ja na cwiluiindyo ts'a” na jna®
cafioom'luee nfiequiaa ts'a® cwenta ja luee ntyee na cwiluiitquiendye, fiequio nn'a»
na cwit'moo” ljeii na tque™ Moisés na nla'jndaa'ndyetye™na na nnc'io ndo' nfie'quiana
cwenta ja luee nn'a® na nchii judios. 34 Ndo' na"'fiee” nnei"'ncona ndo' njiiomna
ndaajna™ ja. Nntjaa'na ja fi'e" tja"tsei' ndo' nla'cuee'na ja. Saa xuee jnda ndyee
nncwa'ndo'xco.

Jacobo fi'e” Juan cwita™na cwii naya
(Mt. 20:20-28)

35 Quia jo' ntseinda Zebedeo, Jacobo fi'e” Juan tquiontyjaa'na Jesus, jluena:

—Aa ndi' Ta, I'ue n'oo"ya na nflequiaa’ cwii naya na cwitaa”ya njom'.

36 Tsoom ndaana:

—;Ljo' l'ue n'om'yo' na cats'aa 'o?

37 T'oona nnoom, jluena:

—Quia jnda mam'aa™' yuu na matseit'maa'fiena’ 'u, quiaa' na cwii j3 nncwacatyee®
ntyja' ntyjaya ndo' cwiiche” ja nncwacatyee® ntyjatymaa'.

38 Quia jo' matso Jesus ndaana:

—'0 maxjen ticala'np'yo' ljo' cwita™'yo' noo". Na wi't'ma® na nncwinoo®, jaa nndaa
nna"ndyo'? ;Aa nndaa nljoya n'om'yo' na nla'cwjee nn'a” 'o cha'xje" na jnda ljoya ts'oo"
na nla'cuee'na ja?

39Joona t'oona, jluena:

—Nndaa.

Tsoom ndaana:

—Mayuu' maca™na' na mafiejuu nawi' na nncwinooya, nncwi'nom'yo'. Ndo' macan-
na' na caljoya n'om'yo' na nla'cwjee nn'a” 'o cha'na cwiljoya ts'oo” na nla'cuee'na
ja. 40 Saa nchii nnco tseixma®ya na nntseijndaa'ndyo 'fiee® juu nncwacatyee® ntyjaa'a

ntyjaya oo ntyjatymaa™. Nquii Ty'oots'om nfiequiaa® naya'fiee® ndaa nn'a® na jnda
seijndaa'fié na nnto'fioom juuna'.

41 Ndo' joo nquindye na"'fiee® na cwila'jomndye f'e" Jesus to'na tyola'wjeena we
nc'iaana Jacobo f'e” Juan. 42Jo' chii Jesus tcwaa” joona, tsoom ndaana:

—'0 manquiu'yo' nn'a” na cwiluiitquiendye cwii cwii tsjopomnancue cwila's'andyena
ndaa nn'a® na cwitsa'ntjomna. Ndo' nn'a” na cwiluiit'ma"ndye cwique"na xje® nn'a®
na m'a" nacje 'naa"na. 3 Saa nchii laa'ti' nl'a'yo' quii'ntaa®'yo'. Ee mei"cwi'fieeche®
'o na ntyjaa' ts'om na nnc'oom na t'manrfie quii'ntaa'yo', tsa"'fiee® matsona' na jom
candi'ntjoom ndaa'yo'. 44 Ndo' 'fiee" juu quii'ntaa"yo' na maque® ts'om na juu
nlco'nnomna' jo ndaa'yo', matsona' na cateijndeii 'o. 4> Ee ja na cwiluiindyo ts'a®
na jna® cafioom'luee jndyoo na nndi'ntjo"ya ndaa nn'a®, nchii na nndye'ntjom nn'a»
noo”. Ndo' jndyoo na niiequiaandyo na c'ip na nntigo"ya jnaa” nn'a” na jndyendye cha
nndyaandyena jnaa"na na waa.

Matsein'ma" Jesus tsa"nchjaa™ na jndyu Bartimeo
(Mt. 20:29-34; Lc. 18:35-43)

46Ndo' tquiena tsjoom Jericé. Jnda jo' majaacalui' Jestis fiequio nn'a® na cwila'jomndye
i'erié ndo' fiequio cwii tmaa™ nn'a” na jndyendye. Juu xje"'fiee” wacatyee tsa"nchjaa'
Bartimeo 'ndyoo nato. Jom jnda Timeo. Macaa® ljo' na nleil'uee'né. 47 Quia na jfiee™ na
mawinom Jesus ts'a® Nazaret, too™'o” na matseixua®, tsoom:

—'U Jestus, na cwiluiindyu' tsjaa” David na jndyowicantyjoo', c'oom' na wi' ts'om' ja.

48 Jndye nn'an jla'tia'na jom na catseichee®, saa jom yachen tyotseixuaatyee®, tsoom:

—'U, na cwiluiindyu' tsjaa® David na jndyowicantyjoo', c'oom' na wi' ts'om' fi'e"ndyo.

49 Jesus tjameintyjee'en, tsoom:

—Cwa"'yo' jom.

Quia jo' tcwamna tsa”nchjaa™, jluena nnoom:

—C'om't'maa™'ndyu' ts'om'. Quicantyja' ee macwaa® 'u.

50 Ndo' jom cwe' tju'toom liaa na wanjoom'né, teicantyjaa®, tjaa® na m'aa" Jesus.
51 Tax'ee Jesuis nnoom:

—jAa waa nanntsa' ja?

T'o tsa"nchjaa™, tsoom:

—Jee™ 'u Ta, I'ue ts'oo" na nleitquioya.

52Tso Jesus nnoom:

—Cja'to'. Jnda n'ma"' nc'e na matsei'yu' fi'e"ndyo.

Mafioom' teitquioom'm. Tjantyjoo® naxe™ Jesus na ty'ety'etina nato.

11

Tjaquiee' Jesus Jerusalén
(Mt. 21:1-11; Lc. 19:28-40; Jn. 12:12-19)

1]nda ty'ewindyoona Jerusalén na nndyoo' tsjoom Betfagé fiequio Betania. Tquiena
ndyeyu ta Olivos, quia jo' jiiom Jests we nn'a® na cwila'jomndye f'e"ié na c'oona l'aa.
2 Tsoom ndaana:

—Catsaaquie'yo' tsjoom chjoo la'fien. Quia na jnda squie'yo' mantyjache™ nliu'yo'
cwii snom xcoo na fijom. Juuyo' quioo' na mei%jom ndii' tyooljo ts'a®. Cala'na'yo'
ndo' quio'f'om'yo' juuyo' luaa. 3 Xe” m'aa” 'fiee” juu na nntso ndaa'yo' chiuu na luaa'
cwil'a'yo', candu'yo' nnom na nquii tsa® na matsa'ntjom 'o tjoofié snom'iiee” ndo'
mantyja nntseicwanomnnaa™ar juuyo'.

4Quia jo' ty'ena, jliuna snom xcoo na fijomyo' 'ndyoots'a waa' ts'a” 'ndyoo nato. Ndo'
jlacana™'na juuyo'.

5Jlue nt'om nn'a" na meintyjee' jo' jo':

—;Ljo' cwil'a'yo'? ;Chiuu na cwilacana'yo' snom xcoom'aan'?

¢ Joona t'oona ndaa na"'fiee” cha'xje" na jnda tso Jesus na caluena. Quia jo' 'ndye
na"'fiee” na c'oona. 7 Ty'efi'omna snom xcoo na m'aa” Jesus. Tioona liaana naxe"'yo',

jnda jo' tjaljoom juuyo'. 8 Jndye nn'a” tyotsa'na liaana ts'om nato na wja®, ndo' nt'om
tyotyje tsco, tyotsa' joona' ts'om nato'fieen.

9Ndo' nn'a" na cwi'oojndyee fiequio nn'a” na cwi'oontyjo, fiequii'che" tyola'xuaana,
tyoluena:

—Matseit'maan'fiena' tsam'aa”. Matio'naa®fiena' jom na macwjee'cafioom ts'iaa®
'naa"' Ta Ty'oots'om. 10 Matio'naa"fiena' jom na nntsa'ntjoom cha'xje” na fiesa'ntjom
welooya David tiyo. Matseit'maa™'fiena' Ty'oots'om nandye cafioom'luee.

11 Tjaquiee' Jesus naquii' tsjoom Jerusalén. Tjaa" wats'om t'ma”. Ndo' quia jnda
nty'iaa™'a” ndioche” naquii' wats'om quia jo' tjalcwee™'e® Betania fi'e” nn'a” na can-
choo'wendye ee na jnda tmaan.

N'oomwi' tju' Jestis nacjoo' ts'oom higuera
(Mt. 21:18-19)

12 Teincoo cwiiche™ xuee quia na m'a"na nato na jna"na Betania, jndyo na fie'jndo’
Jesus. 13 Nty'iaa'tquiaa® cwii ts'oom higuera na niom tscoo'na'. Seicandyoo'fié,
tjacanty'iaa™'a” aa nljeii ta na nlquee®. Saa quia na tue'cafloom, cwe' tsco ljeii® ee
tjooche™ na nncue' ta. 14 Tsoom nnom ts'oom'fiee™:

—Tajom xuee nntsa'nnda' ta na nlquii ts'a".

Ndyechen nn'a® na cwila'jomndye fi'e"fié na luaa' fi'oom tsoom.

Macwji' Jestis nn'a® na wi'ndye naquii' wats'om t'man»
(Mt. 21:12-17; Lc. 19:45-48; Jn. 2:13-22)

15 Jnda na tquiennda'na Jerusalén, quia jo' cwiiche® cwii ndii' tjaquiee' Jests naquii'
wats'om t'man. Jo'jo' niom jndye nnom 'na” fi'e” quioo' na cwindaa nn'a” ndo' cwila'jnda
nn'a" na maca®na' joona na cwila't'maa®'ndyena Ty'oots'om. To' Jests na tyocwjee™'en
na'fiee” ch'en, Tyotseicantquee™ mei"sa 'naa” nn'a” na cwila'jndyoondye s'om, fiequio
ntsula 'naa” nn'a” na cwindaa cantu'. 16 Mei" tatinquiaa na nncwinom nn'a® tach'ee™
wats'om t'man na cwilei'chona 'na™. 17 T'moo" ndaa na"'fiee, tsoom:

—Aa nchii mawaa ljeii 'naa™ Ty'oots'om na matsona': “W'aya tseixma®na' w'aa yuu
cha'tso nn'a" tsjoomnancue cwila'nei®na nnom Ty'oots'om.” Saa 'o cwil'a'yo' juuna'
cha'cwijom tsue'tsjo' yuu na cwicatoo'ndye na"canty'ue.

18 Ntyee na cwiluiitquiendye fiequio nn'a® na cwit'moo® ljeii na tque» Moisés, quia
tyondyena na luaa' matso Jesus, tyol'ueendyena chiuu ya nl'ana na nla'cuee'na jom. Saa
nquiaana na nnt'uena jom ee na cha'tsondye nn'a” jee” tjawee' n'om fi'oom na tyo'moo»
ndaa. 19 Ndo' ticwii tmaa® tyocalui' Jests Jerusalén.

Tcaa® ts'oom higuera
(Mt. 21:20-22)

20 Teincoo cwiiche® xuee tei'nomnnda'na x'ee ts'oom higuera'fiee”. Nty'iaana na jnda
tcaa'e"na' xje” quii' nch'ioo'na'. 21 Quia jo' tjafijoom' ts'om Pedro, tsoom nnom Jesus:

—Canty'ia' Maestro, ts'oom na tju'wi' i'oom nacjoo' jnda tcaa"i'e™na’.

22T'o Jesus, tsoom:

—C'om'yo' na cwilayu'ya n'om'yo' it'e" Ty'oots'om. 23 Mayuu'che” nndye'yo' nntsjoo,
meincwi'fiee"chen ts'a” na fie'cwii waa na matseitiuu ndo' matseiyoom'm naquii' ts'oom
na nluii cha'xje? na matsoom, nntsoom nnom sjowaa": “Quicantyja', cja', cju'ndyu'
ts'om ndaaluee.” Ndo' nluii cha'xje” na matsoom. 24 Cwe' jo' matsjoo ndaa'yo', cha'tso
na cwita®'yo' quia na cwilanei”'yo' nnom Ty'oots'om, calayu'yo' na cwito'fioom'yo'
joona', quia jo' nnto'fioom'yo' na cwita'yo'. 25 Ndo' quia xcwe na matsei'nei™ nnom
Ty'oots'om xe" waa na mach'eena' 'u fi'e” x'ia!, catseit'ma” ts'om' jom, cha mati
Tsotye' na m'aa® cafloom'luee, nndaa nntseit'man ts'oom 'u jna™ na waa. 26 Ee xe" 'u
tifie'catseit'man ts'om' x'ia', mati Tsotye' na m'aa" cafioom'luee xocatseit'man ts'oom 'u
juu na matsei'tjoondyu'.

Cantyja 'naa™ najndeii na matseixman Jesus
(Mt. 21:23-27; Lc. 20:1-8)

27 Quia jo' cwiiche” ndii' tquiennda'na Jerusalén. Ndo' yoche™ na matseicaafie Jesis
nomch'e” wats'om t'man" ty'entyjaa' ntyee na cwiluiitquiendye jom, flequio nn'a® na
cwit'moon ljeii na tquem Moisés, fiequio nn'a” na cwiluiitquiendye ndaa nn'a" judios.
28 Ta'x'eena nnoom:

—;'Nee" najndeii fi'e” na tjei' na"'fiee” wats'om? Ndo' ;'fiee” tquiaa na matsei'xma™'
juuna'?

29Tso Jesus ndaana:

—Mati nncwax'a ja cwii fi'oom ndaa'yo'. Cat'o'yo' noo"ya quia jo' mati ja nntsjoo
ndaa'yo' 'fiee” juu tquiaa najndeii na matseixmaya na s'aaya na ljo'. 39 Juu na tyotseit-
s'oomfie Juan nn'a®, ;yuu jna® najndeii na tyotseixmaan? ;Aa na m'aa" Ty'oots'om? oo
jaann'a” jlue na ljo' cats'aan? Cat'o'yo'.

31 Quia jo' to'na na tyola'nei® chenquieena, tyola'i'ee™' ndyueena. Jluena:

—;Chiuu 'uuyoo? Xe" nl'uuya juu najndeii na tyotseixmaa® jna"na' na m'aa"
Ty'oots'om, quia jo' majo'to nntso Jesus ndaaya: “;Chiuu na ticalayu'yo' fi'oom na
tyofiequiaa™?” 32Ndo' xe" nl'uuya na jna"na' cwe' ee na nn'a" jlue na ljo' cats'aa®, ;chiuu
nntjoo"yoo?

Luaa' jla'tiuuna na nquiaana nn'a” na jndyendye. Ee cha'tsondye nn'a® cwila'yu' na
mayuu'che” Juan cwiluiifié profeta. 33 Jo' chii t'oona nnom Jesus, jluena:

—Aa ja maxje" ticaliuuya.

Tsoom ndaana:

—Mati ja xocatsjoo ndaa'yo' 'fiee" tquiaa najndeii na matseixma®ya na mats'aa
ts'iaammein'.

12

Nn'a" na tyol'a cwenta l'oontjom
(Mt. 21:33-46; Lc. 20:9-19)

1Quia jo' to' Jesus na tyotseineii® fi'oom tjafioom' ndaa na*'fiee”. Tsoom:

—Tyom'aa” cwii ts'a”. Jnoom'm I'0o tauva nnom tyuaa™'an, S'aa” tiom ndioche” nnom
ntjoom'm. Mati s'aa” cwii peila na nnc'oocue ndaa na jnda 'ndiindyena ta'fiee”. Na
macanda s'aa” cwii tatsia®ndye yuu na nnts'aa ts'a” cwenta ntjoom'm.

'Ndo' teijnei® tyuaa™a® nt'omche" nn'a® na nl'a ts'iaa®, jnda jo' tjayaa® cwiichen
ndyuaa. 2 Quia na jnda tquie ntjom, jiloom cwii mosoom'm yuu m'a" nn'a" na cwil'a
ts'iaa® tyuaa'a® na nfie'quia na"'fiee” ta na tseixma” cwentaa™'a”. 3 Saa joona yachen
t'uena moso'fiee”, cwajndii tyotjaa'na juu. Jfioomna juu na mei“cwii tjaa ljo' tjafi'oom.
4Quiajo' jiomnnaa™'a” cwiiche” mosoom'm. Juu tsa®'fiee” jiomna ljo'. Jla'quiee'ndyena
xque” ndo' tyola'jnaa"'na juu. 5 Saa ts'a® na 'naa™ tyuaa jiomnnaa™a” cwiichen
mosoom'm, tsa"'fiee” jla'cuee'na jom. Ndo' malaa'ti' 'ana fiequio jndye nt'omche®
mosoom'm na jiioom. Tjaa'na nt'om na"'fiee” ndo' nt'om jla'cwjeena.

6’Necwii ts'a” cwii m'aa® na matseitioom na njiioom, nquii jnaa® jo', na jee" candya'
ts'oom. Tsa"'fiee” jioom na macanda, ee luaa seitioom: “Matsona' na nla't'maa®'ndyena
ti'jndaaya.” 7 Saa nquiee nn'a" na cwil'a ts'iaa” tyuaa'a®, tyoluena ndaa ntyjeena: “Juu
tsa"m'aa™' nljo ntjomwaane 1'0o" ee jom jnda nquii ts'a® na 'naa™' tyuaawaa. Chiuu
ticala'cuaa'a tsa®m'aa™ cha jaa nljona' 'naanya.” 8Jo' chii t'uena tsa'fiee®, jla'cuee'na
jom. Ty'ecatquiee'na jom tquia nnom ntjom'fieen.

9 Quia jo' tax'ee Jesus ndaana, tsoom:

—Nquii ts'a® na 'naa™' tyuaa'fiee”, ;jchiuu nnts'aa"? Maxje" nfioom, nntseicwje"
na"'fiee” ndo' nilequiaa® tyuaa™'a® ndaa nt'omche® nn'a® na nl'a ts'iaa®.

107; Aa tyoola'na®'yo' ljeii 'naa™' Ty'oots'om na matsona':

Majuuto tsjo' na tixocwil'ue nquiu luafie® na cwil'a tsia®tsjo',
jnda mawacatyeemna' nqui tsia"tsjo'?

. 00 y A1 . witaaw 00 wintv'i
1 Nquii Ta Ty'oots'om seijndaa'fié na ljo' ndo' jee™ cwijaawee' n'oo"ya na cwinty'iaaya
na luaa' tuii.
12Ndo' nn'a® na tyondye fi'oommei" tyoque®ndyena na nnt'uena Jesus, ee jla'no"'na
na cjoo joona seineii” i'oom tjafioom'waa'. Saa nquiaana nn'a" na jndyendye, cwe' jo'
'ndyena jom, mana ty'ena.

;'Nee" nnom nfie'quiana ts'iaa”ndaana?
(Mt. 22:15-22; Lc. 20:20-26)

13 Jndanquia nn'a® fariseos jloomna cwantindye nc'iaana fiequio nn'a® 'naa™' Herodes
na m'aa” Jests. Na"'fiee” nnc'omna cwenta fi'oom na matseineii® cha nndaa nnt'uiina’
jom cantyja 'naa™'na'. 14 Jnda na tquiena na m'aa®, jluena nnoom:

—Maestro, nquiuuyd na maxje" fi'oom na mayuu' matsei'nei”' ndo' flecwii xje"
mache' flequio mei"nquia nn'a" ee titseifi'oom'ndyu' ljo' waa na cwiluiindyena. Mayuu'
f''oom na ma'moo™' cantyja 'naa™ natoo' Ty'oots'om. ;Aa matsa'ntjomna' na nntioo"ya
ts'iaa"ndaaya nnom César, oo aa ticatsa'ntjomna'? ;Aa laxmaatya na catipoya jo' oo aa
ticalaxmaarya?

15Ndo' sei'ng™' Jesus na cwe' cwilueyana. Tsoom ndaana:

—;Chiuu na fie'cat'ue'yo' ja? Quia'yo' cwii tsjo'fijee” denario na nnty'iaya.

16 Tquiana cwii denario ndo' jnda na nty'iaa™'a® tsoom ndaana:

—;'Nee" 'ndyoo nnom luaa? Ndo' ;'fiee” xuee' teiljeii luaa?

Ndo' t'oona, jluena:

—Tsa®mants'iaa” t'ma®, César.

17Ndo' tsoom:

—Catiom'yo' ts'iaa"ndaa'yo' nnom César yuu na tseixma®na' cwentaa'a®. Ndo' mati
quia'yo' cwentaa' Ty'oots'om yuu na tseixmarna' cwentaa' nquen.

Tjawee' n'omna fi'oom na t'oo" saa tiya nquiuna na ticat'uiina' jom.

Cwita'x'eena cantyja na nntando'nnda' nn'a®
(Mt. 22:23-33; Lc. 20:27-40)

18 Jnda jo' tquio nt'om nn'a® saduceos na m'aa" Jesus. Na"'fiee" ticala'yu'na na
nnta'ndo'xco nn'a” na jnda tja. Ta'x'eena nnoom, jluena:

19 —Maestro, waa ljeii na 'ndii Moisés luaaya na matsona' xe" tue' cwii tsa”s'a ndo'
'ndiina' scuu' na fienquii, tjaa'na” ndana, quia jo' tyjee ts'oo'fiee® cocoom fi'e® scuu'
xioom. Nnc'om ntseinaa® i'e” yuscu'fiee® cha nntseinoomfié na tjaa ntseinda xioom
t'om. 20 Tyom'a™ ntquiee' na"nom na fienquii ts'a” ntseinda. Juu tsa"tquiee tocoom saa
tyuaa' tuee™'e”, tjaa'na® ndana f'e” scoom'm. 21 Quia jo' tsa® na jnda we tocoom i'en
scuu' xioom saa mati jom tuee™'e” ndo' tjaa'na” ndana fi'e” yuscu'fiee”. Mati tsa® na jnda
ndyee tocoom fi'e” scuu' xioom ndo' majo'ti tjoom. 22 Malaa'ti' cha'tso ntquiee'ndye
na"nom'fiee” tuncona fiequio yuscu'fiee” ndo' majo'ti quia tjana, tjaa'na” ndana fi'efie.
Ndo' na macanda tue'to yuscu'fiee”. 23 Ne'cata'x'aaya njom', Ta, quia na nnta'ndo'xco
cha'tso nn'a® na jnda tja, quia jo' ;'fiee” cwiindye joona na nluii scuu' yuscu'fiee®? Ee
jom fiet'oom scuu cha'tso na ntquiee'ndye na"'fieen.

24 Matso Jesus ndaana:

—Aa nchii fi'oomwaa' matseicango™na' na tixcwe cwitjei'yo' cwenta, ee meii® na
cwila'na™'yo' ljeii 'naa™' Ty'oots'om saa ticala'ng®'yo' ljo' ma'me®na'. Mei® cantyja 'naa™'
najndeii na matseixmaa®. 25 Ee quia na nnta'ndo'xco nn'a” na jnda tja taxoc'unconnda'
mei" na"nom, mei® nalcu ee nnc'omna cha'na angeles na m'a® cafioom'luee. 26 Saa
cantyja 'naa™ fi''oom na nnta'ndo'xco nn'a® na jnda tja, ;jaa chii jnda fiejla'na'yo' libro
na seiljeii Moisés yuu na matseinei®na' cantyja 'naa ts'oom nioom na nty'iaa™'a"? Jo'
jo' xcwe naquii' ntsaachom na cwico ts'oom'fiee”, teic'uaa na matseinei® Ty'oots'om
nnoom, tso: “Ja cwiluiindyo Ty'oots'om cwentaa' Abraham, Isaac ndo' Jacob.” 27Jo' chii
caliu'yo' na cwita'ndo' nan'fiee” ee jom nchii cwiluiifié Ty'oots'om cwentaa l'0o. Jom

cwiluiifié Ty'oots'om cwentaa nn'a® na cwita'ndo'. Cwe' jo' ma'mo”na' na 'o mei"chjoo
ticala'no"'yo'.

N'oom na matsa'ntjom Ty'oots'om na t'ma’ti tseixma™na'
(Mt. 22:34-40)

28 Cwii ts'a® na ma'mo" ljeii na tque” Moisés tyjee'cafioom na m'a® nn'a® sa-
duceos'iiee". Tyondiifiechee” cha'tso fi'oom na tyola'nei"na ndo' tyoquee™ cwenta na
jee® xcwe fi'oom t'o Jesus ndaana. Tax'ee” nnom Jesus, tsoom:

—Quii'ntaa® cha'tso fi'oom' Ty'oots'om na matsa'ntjomna', ;cwaa® cwii joona' na
t'manti tseixma®na'?

29T'g Jesus, tsoom:

—Luaa matso fi'oom na t'manti: “Candye'yo', 'o nn'a” Israel. Nquii Ta Ty'oots'om
cwentaaya, macanda flenque® cwiluiifié na matsa'ntjoom. 3° C'oom' na candya' ts'om'
Ta Ty'oots'om cwenta' fiequio na xcwee'ya ts'om', fiequio cha'waa na jnda ntyji', fiequio
cha'waa na jndo'ya ts'om', ndo' fiequio cha'waa najndu'.” Luaa' fi'oom na t'ma“ti na
matsa'ntjomna'. 31 Ndo' fi'oom na jnda we matseijomna' fi'oom'fiee”. Luaa matsona':
“C'oom' nawi' ts'om' nc'ia' cha'xje” najnda ntyji' fiequio nncu'. Tjaa'na” cwiiche® fi'oom
na t'manti na matsa'ntjomna' cha'na fi'oommein'.”

32 Quia jo' t'o tsa"'fiee” na ma'mo" ljeii na tque™ Moisés, tsoom:

—Maxje™ ya, 'u Maestro. Luaa' fi'oom na mayuu' matsu' na fiecwii Ty'oots'om.
Tjaa'na” cwiiche™ na matsa'ntjom, macanda jom. 33 Ndo' na nnc'oom ts'a” na candya'
ts'oom Ty'oots'om fiequio na xcwee'ya ts'oom, flequio cha'waa na jndo'ya ts'oom,
flequio cha'waa na jnda ntyjee”, ndo' fequio cha'waa najnei”, ndo' mati na nnc'oom na
wi' ts'oom nc'iaa'a” cha'xje" jnda ntyjii nque®, cha'tso nmei' 1'ueti nchiiti quioo' na
nlco na mafequiaa ts'a” nnom Ty'oots'om fiequio mei"nquia nt'omche” na cwifie'quia
nn'a® na cwila't'maa™'ndyena jom.

34Jnda na nty'iaa' Jesds na jndo' ts'om tsa®'fiee” fi'oom na t'o, tsoom nnom:

—Jnda teindyoo' na nfiequiaandyu' na nntsa'ntjom Ty'oots'om 'u.

Jnda jo' tjaa'na" 'fiee” cwii jndaa' ts'om na nncwax'eti.

Cristo cwiluiifié Jnda Ty'oots'om
(Mt. 22:41-46; Lc. 20:41-44)
. 35 Cwiiche” ndii' na tyom'aa” Jesus naquii' wats'om t'ma® na tyo'moo® ndaa nn'a®,
soom:

—Nquiee nn'a® na cwit'moo” ljeii na tque” Moisés cwiluena na nquii Cristo cwiluiifié
tsjaa” David na jndyowicantyjoo'. 3¢ Saa manquiiti David cantyja na t'mo" Espiritu Santo
nnoom tsoom na Cristo cwiluiifié Ta na matsa'ntjom jom. Tsoom:

Nquii Ta Ty'oots'om tsoom nnom juu Ta na matsa'ntjom ja:

“Cajma™ ntyjaa'a ntyjaya yuu na matseit'maa'fiena' 'u

hasta xje" na jnda tsa'a nn'a® na jndoo 'u na c'omna nacje 'na'.”

37 Cwe' jo' mawax'aaya ndaa'yo' ;jchiuu waayuu na cwiluiifie Cristo tsjaa® David na
jndyowicantyjoo' ee manquiiti David tsoom na juu cwiluiifie Ta na matsa'ntjom jom?

Ndo' jndyendye nn'a" fiequio na neii"na tyondyena fi''oom na seineii®.

Matseitia' Jesuis nn'a” na cwit'moo™ ljeii na tque™ Moisés
(Mt. 23:1-36; Lc. 11:37-54; 20:45-47)

38 Naquii' 'oom na tyo'moo?, tsoom:

—Cal'a'yo' cwenta nn'a® na cwit'moo” ljeii na tque™ Moisés ee joona jee" cjaawee'
n'omna na nnco'nomna na cwee'na liaa jnda na tei'ncoo ndo' na nnta” nn'a" lueena na
nla't'maan'ndye joona fiequio na jndoo'che” nn'a®. 39 Joona jee" fie'cwindyuaandyena
ntsula nacafioomtiche” naquii' lan'om ndo' majo'ti cwil'ana quia na cwicwa'na na waa
xuee. 40 Mati cwitjeii'na 'naa” yolcu na jnda ljondye na tja s'aa, ndo' cha nntseicu'na' na
luaa' la'xmanna, jee" yo cwila'nei"na nnom Ty'gots'om. Jo' t'marti nnt'uiiween'e” joona.

Tsjo'fijee™ na tquiaa yuscu na jfiee™'fie
(Lc. 21:1-4)

41 Cwii xuee wacatyee® Jesus ndyeyu na meintyjee' castom na cwituee' nn'a" s'om
cwentaa' wats'om t'ma”. Nty'iaa'chee” na cwitioom nn'a" s'om ts'om castom ndo'
na jndye na“tya t'maa™ s'om cwitioomna. 42 Mati tyje'cafloom cwii yuscu na jnda
ljofie. Jee"chen ndya' jfieen'né. Tjacjoom'm we tsjo'fijee” chjoo s'om wee na mei“chjoo
tit'maa™'. 43 Chii t'ma" Jesds nn'a” na cwila'jomndye fi'e"fié. Tsoom ndaana:

—Na mayuu'che” nndye'yo' nntsjoo, yuscum'aa™ ts'a” na jnda tue' saa' ndo' jee®
jiieen'fié, saa t'maa™'ti tjoom'm ts'om castom, nchiiti cha'tso nt'omche®. 44 Ee cha't-
sondye na"m'a" tioomna s'om na cwe' waljoo' na cwilei'chona, saa jom meii® na jee"chen
nty'iaa'fié, tju'i'ee” cha'waati na maleifi'oom na nntseijnaa® na nlcwaan'a.

13

Matso Jestis na nntyuii' wats'om t'ma®
(Mt. 24:1-2; Lc. 21:5-6)
1Xje" najaacalui' Jesis na waa wats'om t'man seinei” cwii ts'a” na matseijomiie fi'e"fié,
tso nnoom:
—Maestro, canty'ia', jee® tjacanjoom' ts'iaa® na tuii fi'e” ljo'mei™' ndo' jee" nei"ncoo'
'aamei®'.
2Tsoom nnom tsa®'fiee™:
—Mayuu' na jee" nei®ncoo' I'aa na manty'ia'. Saa que™' cwenta, ljo'mei' xocaljoo'-
tye™na' nacjoo nc'iaana'. Maxje® nntyuii'i''e"na’'.

'Naa® na cwit'moo™na' na manndyoo' na nntycwii
(Mt. 24:3-28; Lc. 21:7-24; 17:22-24)

3 Ty'ena ta na jndyu Olivos ndyeyu yuu na meintyjee' wats'om t'man. Jo' jo' tjacjoo
Jesus. Ndo' Pedro fi'e® Jacobo, fi'e” Juan fi'e” Andrés ty'entyjaa'na jom cha nndaa
nla'nei"na fi'e"fié na fenquieena. Ta'x'eena nnoom, jluena:

4 —Catsu' ndaay3, jcwaa® nncue'ntyjo na nluii nmei™'? Ndo' jcwaa® 'naa® m'mo"na’
na manndyoo' nluii nmei»'?

5Quia jo' to' Jesus tyotseineii” ndaana:

—Cal'a'yo' cwenta na mei"cwii ts'a” tinquiu'nn'a” 'o cantyja 'naa™' fi'oommei"'. ¢ Ee
nleitquioo'ndye nn'a” cwii cwii ntyja na nla'cajndyundyena xueya ee nluena na joona
cwiluiindyena Cristo. Ndo' jndye nn'a” nfie'quio'nn'a”na na ljo' nl'ana.

7 'Nnty'ia'yo' na nndyocwje'cafioom ntia' ndo' nleic'uaa fi'oom na cwiluii ntia'
cwiiche™ ntyja, saa tifie'quiandyo' na nlacatyuendyo', ee maxje® jndei'na' na nmei"'
nncwinomjndyee. Saa tyoowe'ntyjo xje™ na nntycwiifi'e”. 8 Nla'wendye nn'a" cwii
ndyuaa nacjoo nn'a" cwiiche® ndyuaa. Ndo' cwii tsa"mants'iaa® t'ma" nntseiwefe
nacjoo' cwiiche tsa®marts'iaa”. Jndye joo nnts'eii ndo' nnc'oom jndo' t'man ndo' t'ma®
nntseift'ee”'na' nn'an. Saa cha'tso nawi'mei®' cwe' we'yandyo la'xmarna'. Quia nnquioo
nt'omche" nawi' na jaa'ti.

9’Saa 'o c'om'c'eendyo', ee m'a” nn'a” na nfie'quia cwenta 'o luee nn'a® na cwilui-
itquiendye naquii' lan'om ndo' joona nntsa'ntjomna na catjaa' nn'a” 'o naquii' lan'om.
Matinl'ann'a” na jndei'na' nncwintyje'jna'yo' jo ndaa gobiernom fiequio jo ndaa nt'om-
chen nn'a” na cwitsa'ntjom nc'e na laxman'yo' cantyja 'na”ya. Ndo' na luaa' nntjom'yo',
nfiequiaana' na 'o nntjei'yuu'ndyo' fi'oom naya 'na”ya ndaa na"'fiee. 1°Ee cwii tjooche”
na nntsuu tsjoomnancue nfie'quia nn'a® fi'oom cantyja na macwji'n'maarfie Ty'oots'om
nn'a® na cha'waa tsjoomnancue. ! Ndo' quia na nnt'uena 'o na nfie'quiana cwenta 'o,
tinc'om'yo' flomtiuu cwaa® fi''oom na nndu'yo' ndaa na"man'iaa®. Ee xje"'fiee® m'mo®
Ty'oots'om cwaa™ fi''oom na nnt'g'yo'. Ee nchii nlanei"'yo' i'oom na nquiu' ncjo'yo' saa
nquii Espiritu Santo nnts'aa® naquii' n'om'yo' ljo' i'oom na nndu'yo'. 12 Maxio ts'a"
nfiequiaa cwenta jom na cuee™e”. Ndo' majo'ti nnts'aa ts'a® fi'e ntseinaa”. Ndo' nda
nn'a" nla'wendyena nacjoo lotyena, londyeena, nl'ueendyena chiuu nncwje nan'iieen.

13Ndo' cha'tsondye nn'a” nla'jndoona 'o nc'e na m'a"'yo' cantyja 'na"ya. Saa juu ts'a” na
tyen cwiljoo'fie fi'e"ndyo hasta na macanda, tsa®'fiee” nlui'n'maa®fié.

147INee" juu ts'a” na matsei'naa™ fi'oommeii®, catsei'no™ ljo' fiecatsona'. Juu profeta
Daniel, seiljei” fi'oom cantyja 'naa™' tsa” na jee"che® ndya' tiaa' na nntseityuii' cha'tso.
Quia na nnty'ia'yo' na jnda mameintyjee"'e” naquii' wats'om t'ma® yuu na mei“chjoo
ticatsa'ntjomna' na nnc'oom, quia jo' 'o na m'a'yo' ts'ondaa Judea catsaalei'nom'yo'
quii' ntsjo. 15 Ndo' majuu xje"'fiee, ts'a" na ljo nacjoo' waa' yuu na su, ticandyocuee®
na nncjaaque™'e” na nncwjeen'e” 'maan'an. Catseityuaa™a®, calei'noom. 16 Ndo' ts'a"
na m'aa" jo jndaa na mach'ee ts'iaa® tyuaa', ticjaalcwee™'e” na nncjaacachoom lia'an,
17 Juu xjen'fiee” jee wi' nntjoom yolcu na ndeiindye fiequio joo yolcu na 'ndaandye nda.
18 Catan'yo' nnom Ty'oots'om na nchii xcwe ncuee na tei® na nlca"na' na calei'nom'yo'
nawi'fiee”. 19 Ee quia ljo'che” nnquioo cwii nawi' na t'ma“tiche” na mei%jom ndii'
tyootjoom nn'a® cantyjati na tque” Ty'oots'om tsjoomnancue hasta je'. Ndo' xuee na
cwiwjaatina' mei” tajom cwinluiinnda' cwiiche® nawi' cha'najuuna'. 20 Xe" nchii nquii Ta
Ty'oots'om tquee™ na tijndyeti xuee nnc'oom nawi'fiee”, meitcwii ts'a” xocalui'n'maariie
cantyja 'naa"'na'. Saa nc'e na wi' ts'oom joo nn'a" na jnda tjeii'né cwentaa™'a®, jo' chii
nnts'aa” na tijndyeti xuee nnc'oom nawi'fiee”.

21’Ndo' xe” quia ljo' nntso cwii ts'a® ndaa'yo': “Canty'ia'yo', ljoo m'aa" Cristo”, oo
nntso: “Canty'ia'yo', laa'fie® m'aa»”, ticalayu'yo'. 22 Ee maxje" nlquie'cafiom profetas
na tiyuu' fi'oom cwifiequia fiequio nn'a" na nlue na joona cwiluiindyena Cristo. Nl'ana
jndye nnom 'naa” t'man fiequio ts'iaa” t'ma” na nncjaawee' n'om nn'a® hasta nquiee
nn'a® na macwji' Ty'oots'om cwentaa®'a” nfiequio'nn'an ts'iaa™'fiee” joona xe" na nndaa
nl'ana. Saa Ty'oots'om tixonquiaa” nanndaa nl'ana. 23 Cha'tso nmei*' jnda tsjoo ndaa'yo’
cwii tjooche™ na nluii cha cal'a'yo' cwenta.

Luaa nncuaa quia na nndyonnda' Jestis
(Mt. 24:29-35, 42-44; Lc. 21:25-36)

24’Ncuee quia na jnda teinom nawi' t'man'fiee”, quia jo' nleijaanfie fie'quioom', ndo'
taxocwixueefie chi'. 25 Nntquiaandye cancjuu. Ndo' cha'tso najnda na matseixman
tsjo'luee nntyuii'. 26 Quia ljo'che” nnty'iaa nn'a® ja na cwiluiindyo tsa®™ na jna»
canoom'luee na macwjacafigo™nnda'a tsjoomnancue. Nndyoo naquii' nchquiu fiequio
najndeii na matseixmarya ndo' fiequio na nei"ncoo' nacaxuee na matseit'maa®'fiena’ ja.
27Njngo"ya dngeles 'na"ya na c'oona cwii cwii ntyjaa' tsjoomnancue ndo' mati ndioche»
canoom'luee na nla'tjomna nn'a® na jnda tjeii'ndyo cwentaya.

28’Cala'no"'yo' 'naa” na ma'monna' ndaa'yo' cantyja 'naa" ts'oom higuera. Quia na
cwinty'ia'yo' na cwintei' 1'ona' ndo' cwicandei' tsco'ndaa juuna', quia jo' cwila'ng™'yo'
na jaawindyoo' ncueesua'. 2 Majo'ti quia na cwinty'ia'yo' na cwiluii cha'tso nmei™' na
jnda tsjoo ndaa'yo', quia jo' cala'ng®'yo' na jnda teitsioo' m'aa®na'. Mawaa mawaa xje"
nncwjacafipo™nnda'a. 30 Candye'yo' nntsjoo, mayuu'che® na xocwjeit'e? nn'a” na m'a" je'
hasta xje" na jnda seicandaa'fiena' cha'tso fi'oommei™'. 3! Tsjo'luee fi'e" tsjoomnancue
nntycwiifi'e"na' saa i'oom 'na"ya maxje® nntseicandaa'fiena’.

32’Saa meitcwii ts'an ticaljeii cwaa” xuee ndo' 'fiee” xje" na nluii cha'tso nmei"'. Mei®
angeles nam'a” canoom'luee ticaliuna, mei” ja na cwiluiindyo Jnda Ty'oots'om ticaljeiiya
cwaa”. Macanda fienquiiche™ Tsotyaya ntyjee™.

337Jo' chii c'om'c'eendyo' ndo' quen'yo' cwenta. Ndo' calanei'yo' nnom Ty'oots'om,
ee ticaliu'yo' cwaa™ nncue'ntyjo tiempo'iiee”. 34 Nmei"' matseijomna' cha'na mach'ee
cwii ts'a® na wjaa cwii ndyuaa na tquia. Cwii tjooche® na nnaa" wa™'a®, nnty'ioom
ts'iaa® mosoom'm, cwii cwii nnom ts'iaa” na cwii cwiindyena. Ndo' nntsa'ntjoom ts'a®
na mach'ee cwenta 'ndyoots'a na fie'quii'chen cats'aa cwenta. 35 Malaa'ti' matseijomna'
'o ee na ticaliu'yo' 'fiee” xje" na nncwjee' nquii na matsa'ntjom 'o. ;Aa nncwjeen'en
natmaa®, oo aa nateijaa®? ;Aa nncwjee™e” xcwe tsjom, oo aa na jaancoo? Jo' chii
c'om'c'eendyo’. 3¢ Ee ticatsona' na mats'ia jo' nncwjee™'e” ndo' nljeii® 'o cha'cwijom

na cwinda'yo'. 37 N'oom na jnda tsjoo luaa' ndaa'yo', juuna' matsjoo ndaa'yo' na
cha'tsondyo', fie'quii'che” c'om'c'eendyo’.

14

Cwi'mana na nnt'uena Jesus
(Mt. 26:1-5; Lc. 22:1-2; Jn. 11:45-53)

1 We xuee cwii tjoo na nncuee' xuee pascua fiequio xuee na cwicwa' nn'a” ntyoo' na
tjaa ndaaljo' tjaquiee'. Ndo' ntyee na cwiluiitquiendye fiequio nn'a” na cwit'moo" ljeii na
tque™ Moisés, tyol'ueendyena chiuu nl'ayoona na nie'quio'nn'a"na Jests cha nnt'uena
jom, ndo' na nla'cuee'na jom. 2]Jla'tiuuna, jluena ndaa ntyjeena:

—Saa ticat'uaaya jom xcwe ncuee, tints'aana' na nla'wendye nn'a® nacjooya.

Tu'nquio Maria nche™' nacjoo' Jesus
(Mt. 26:6-13; Jn. 12:1-8)

3 Tyom'aa" Jesus tsjoom Betania, waa' Simdn, ts'a® na fiechuu tycu lepra. Yoche"
na meindyuaandyena nacafioom' mei"sa, tue'caiioom cwii yuscu na malei'f''oom cwii
tsioo na tuii fi'e" tsjo' canchii' na jndyu alabastro. Njom nche™ na jndyu nardo na jee®
cachi, ndo' jee® jndana'. Tyjee® yuu na ta'tye" tsioo'fiee?, chii tu'nquioom nche"'fiee”
xquen Jesus. 4 Nt'om nn'a” na m'a” jo' jo' jla'lioo'ndyena nacjoo' yuscu'iiee”. Jluena ndaa
ntyjeena:

—Jee™ ndya' cwe'chi nche™ 'naa®'a” na seicatsoom. 5 Yati xe" teil'uana' ee nncwinom
ndyee sia"nto denarios nncwji'na'. S'om'fiee” nnluii naya ndyefiee'.

Jnaa™' luaa' na tyola'wjeena yuscu'fiee”.

6 Saa tso Jesus:

—Ca'ndye'yo' tsa®m'aa™'. ;Chiuu na cwila'lioo'ndyo' fi'e"fié? Ee jee" tjacafijoom'
nayawaa' na s'aa” fi'e’ndyo. 7 Ee ja nchii fiequii'che nnc'oo"ya fi'e"ndyo'. Saa ndyefiee™'
flequii'che” na m'a™na quii'ntaa®'yo' ndo' quia na fie'cal'a'yo' naya joona, wanaan.
8 Yuscum'aa™ s'aa® cwanti na nndaa nnts'aa”. Jom tu'nquioom nche™ nacjoya cwii
tjooche™ na nnt'iuu nn'a® ja. ° Na mayuu'che” nndye'yo' nntsjoo, mei"yuuche” na
nfie'quia nn'a® fi'oom cha'waa tsjoomnancue na macwji'n'maarfie Ty'oots'om nn'an,
maxje® nla'nei"na cantyja 'naa™' naya na s'aa yuscum'aa" cha ticatsuu fi'oom cantyja
'naa"'an.

Judas mafiequiaa® cwenta Jesus luee ntyee
(Mt. 26:14-16; Lc. 22:3-6)

10 Jnda tuii na luaa', quia jo' Judas Iscariote, cwindye nn'a® na canchoo'wendye,
tjaa” na m'a” ntyee na cwiluiitquiendye na nntseijndaa'fié fiequio joona na nfiequiaa®
cwenta Jesus lueena. 11 Jnda na jndye na"'fiee” na ljo' nnts'aa” tquiaana' na jee" neii"na.
T'ma“na na nfie'quiana s'om nnoom. Quia jo' Judas tyol'uee'fietyee” chiuu ya nnts'aa”
na nilequiaa” cwenta Jesus lueena.

Seijndaa'fie Jesiis na nncuaa Cena
(Mt. 26:17-29; Lc. 22:7-23; Jn. 13:21-30; 1 Co. 11:23-26)

12 Quia jo' xuee na cwiwitye® ncuee na cwicwa' nn'a® judios tyoo' na tjaa ndaaljo'
tjaquiee', mafiejuu xuee na cwila'cwjeena canma” nch'u, nn'a” na cwila'jomndye f'e"
Jesus ta'x'eena nnoom, jluena:

—;Yuu l'ue ts'om' na nntsaalajndaa'ndyd cantyja 'naa™' xuee pascua, na nleifi'oom'
na nlqui' catsman chjoo?

13Ndo' jiioom we nn'a” na cwila'jomndye fi'enfié cwii I'aa. Tsoom ndaana:

—Catsa'quie'yo' quii' tsjoom. Jo' jo' nliu'yo' cwii tsa”s'a na maleifi'oom cwii tsjoo
ndaatioo. Catsaantyjo'yo' naxee™'e”. 14 Yuu na nncjaaque™'e" candu'yo' nnom ts'an
na waa" “Luaa matso nque” na matsa'ntjoom jaa: ;yuu waa cuarto na nlcwaa'a na
nntseit'maa”'ndyo xuee pascua fiequio nn'a® na cwila'jomndye f'erndyo?” 15 Juu

tsa"'fiee” m'moo" cwii cuarto t'ma” w'aa nandye teicantyjoo'. Maniom candaa' 'na® na
maca™na' na nncuaa xuee. Jo' calajndaa'ndyo' nantquie na nlcwaa'a ii'e"ndyo'.

16 Ndo' ty'e we na'fiee”, Quia na tquiena tsjoom'riee” jliuna cha'xje” na jnda tsoom
ndaana. Jo'jo'jla'jndaa'ndyena nantquie na nlcwa'na na nla't'maa®'ndyena xuee pascua.

17 Cwe' tmaanya, xje" na tyje'cafioom Jesus fiequio nn'a® canchoo'we na cwila'jomndye
i'erfié. 18 Yoche™ na meindyuaandyena nacafioom' mei®sa na cwicwa'na, tso Jesus
ndaana:

—Mayuu'che” candye'yo' nntsjoo, cwiindyo' 'o na macwa' fi'e"ndyo nfiequiaa cwenta
jaluee nn'an,

19 N'oomwaa' jee™ ndya' seichjoo'na' n'omna. To'na cwii ndo' cwiindyena ta'x'eena
nnoom, jluena:

—;Aa ndya' nnts'aana' naja?

20 Quia jo' tsoom ndaana:

—Cwii 'o na canchoo'wendyo!, cwii ts'a” na cwinchjeendyg tyoo' ii'emfie ts'om xio jom
nfiequiaa” cwenta ja. 2! Ee na mayuu'che®, ja na cwiluiindyo ts'a” na jna» cafioom'luee,
maxje" wjaafi'oomna' ja na nnc'io cha'xje® na matso ljeii 'naa™ Ty'oots'om. Saa jee"
nty'iaa'fie ts'a” na mafiequiaa cwenta ja, yatiche" xe" ticaluiifie tsa"'fiee".

22 Yoche™ na cwicwa'na, to'filom Jesus tyoo', tquiaa™ na quianl'uaa' Ty'oots'om. Jnda
jo' tyjee” juuna', tquiaa™ ndaana. Tsoom:

—Cato'floom'yo', cwa'yo' tyoo'waa, ee cwiluiifiena' seii'a.

23 Mati to'fioom cwii waso na fijom ndaa winom. Jnda na tquiaa® na quianl'uaa'
Ty'oots'om, quia jo' tquiaa® juuna' ndaana, cha'tsondyena tana. 24 Ndo' tsoom ndaana:

—Ndaa winomwaa cwiluiifiena' nioom'a na nnquioo na nncwji'n'maa®ndyo jndyendye
nn'a”, N'e” juuna' maqua“tya"ya fi'oom xco. 25 Candye'yo' nntsjoo na mayuu'che” tax-
oc'uannda'a winom hasta juu xuee na nnc'uaxco juuna' quia na nntsa'ntjom Ty'oots'om.

Jesus matseicariee® na nncwji'ile Pedro
(Mt. 26:30-35; Lc. 22:31-34; Jn. 13:36-38)
26Ndo' jnda na tana luantsa, jlui'najo'jo'. Ty'ena ta Olivos. 27 Quia jo' tsoJesus ndaana:
—Tsjom je' cha'tsondyo' 'o nntjei'ndyo' fi'e"ndyo. Ee ljeii 'naa™ Ty'oots'om
matsona': “Nntseicua'a ts'a™ na mach'ee cwenta canma®, ndo' canma™ ntsmeii®'e®
nnt'oom'ndyeyo'.”
28 Saa tso Jesus:
—Ndo' ja quia jnda na mawando'xco nncjojndyaa ts'ondaa Galilea, xe" jnda nntsaan-
tyjo'yo'.
29 Quia jo' tso Pedro nnoom:
—Meii® cha'tsondye na"m'a™ nntjeii'ndyena fi'e"ndyu', saa ja tijoom cwji'ndyo
i'erndyu'.
30T'o Jesus, tsoom nnom:
—N'oom na mayuu' matsjoo njom', tsjom je' cwii tjooche” na nndaa' we ndii' na
matseixuaa caxtijndyo, saa 'u xje"'fiee” jnda ndyee ndii' jnda tjei'ndyu' fi'e"ndyo.
31 Saa Pedro yache" jndeii' i'oom t'oo™
—Meiin c'io fi'e"ndyu!, saa tijoom cwji'ndyo cantyja 'na'.
Ndo' cha'tso nc'iaa™'a” majo'ti jluena.

Getsemani matseinei® Jesus nnom Ty'oots'om
(Mt. 26:36-46; Lc. 22:39-46)
32 Quia jo' tquiena cwii joo na jndyu Getsemani. Tsoom ndaana:
—Cwindyuaandyo' fijaa"fie yoche" na jo luaa' na nntseina"ya nnom Ty'oots'om.
33 Jo' chii tjatyeen, tjai''oom Pedro fi'e" Jacobo fi'e" Juan. Ndo' jna"na' na t'man
matsei'ndaa'na' ntyjee” ndo' jee® matseichjoo'na' ts'oom. 34 Tsoom ndaa na"'fiee™
—Jee" matseichjoo'na' ts'oo" hasta jom ndyowe' ts'oo”.  Caljoo'ndyo' ljoofie.
C'om'c'eendyo', nchii cwinda'yo'.

35 Quia jo' tjatjatyeechen, tjacwanquioom nomtyuaa. Tyocaa" nnom Ty'oots'om xe"
wanaa® tintjoom nawi' na mei"ndoo'na’ jom juu xje"'fieen. 3¢ Tsoom:

—Tsotyaya, 'u cha'tso nndaa nntsa'. Catseicandyaandyu' ja na ticwinoo"ya nawi'waa.
Saa catsa' cha'xje” na l'ue ts'om' nncu' nchii cha'xje" na l'ue ts'oo" ja.

37 Quia jo' jndyolcwe' Jesus na m'a” ndyee na'fiee”. Ndo' ljeii® na cwindana. Tsoom
nnom Pedro:

—Aa ndi' Simén, ;jaa wa'tsu'? ;Aa maxje® ticandaa nntsa' na ticatsu' mei® fie'cwii
hora? 38 Nequii'che" c'om'c'eendyo' na calanei™'yo' nnom Ty'oots'om cha ticjaachuuna'
'o quia na fie'cats'aana' xjem 'o. Jee" m'aac'ee’ ts'om ts'a” na nnts'aa yuu na ya, saa nc'e
na ts'a" tseixman, tileicanaa®fie na nnts'aa na ljo'.

39 Jnda jo' cwiiche” ndii' tjannaa™'a®. Mafiejooti fi'oom seineii® nnom Ty'oots'om.
40 Quia na jndyolcwe'nnaa™'a” na m'a"na, majo'ti ljeii® na cwindana, ee jee" tye” waa na
maleichuu tsantsjom joona. Ndo' mei” cwe' ticaliuna ljo' nluena nnoom. 4! Tjannaa"'a"
na nntseineii® nnom Ty'oots'om ndo' quia tyjee™'e" na jnda ndyee ndii' na m'a"na, tsoom
ndaana:

—Cwa ndicwa" cwinda'yo' na cwita'jndyee'yo'. Malei'tye”. Jnda tue'ntyjo xje"
'na"ya. Je' mannt'ue nn'a® na wi'ndye ja na cwiluiindyo ts'a® na jna" cafoom'luee.
42 Quicantyja'yo'. Cjaaya. Luaa' mandyocwjee'cafioom juu ts'a® na tjacatio cwenta ja
luee nn'an.

T'uena Jestis
(Mt. 26:47-56; Lc. 22:47-53; Jn. 18:2-11)

43 Ndicwa" matseinei® Jesus ndo' tyjee'cafioom Judas, cwii joo nn'a® na can-
choo'wendye. N'ee” cwii tmaa™ nn'a fi'e"iié na cwilei'cho ncjo espadas fiequio n'oom
nch'io. Na"'fiee" nn'a" 'naa” ntyee na cwiluiitquiendye, fiequio nn'a® na cwit'moo” ljeii
na tque® Moisés fiequio nn'a" na cwiluiitquiendye naquii' tsjoom. 44 Ndo' Judas, ts'a” na
tquiaa cwenta jom luee na™'fiee”, jnda t'moo" 'naa” ndaana chiuu nnts'aa®. Tsoom:

—Juu ts'a” na nnc'ua ntsma"', majom jo'. Tye" cat'ue'yo' jom ndo' tsaai'om'yo' jom.
Cal'a'yo' cwenta na ticalacanom'yo' jom.

45Ndo' quia tquie'caflomna Jesus, mantyja seicandyoo'fié, tsoom nnom Jesus:

—Xma"ndyu' Maestro.

Ndo' t'om ntsma' tsa'fieen. 46 Quia jo' jla'cjaa lueena Jesus. Tye" t'uena jom.

47 Cwii ts'a na matseijomfle fi'e” Jests na meintyjee' jo' tjeii"'e” xjo espada 'naa™'an.
Tioom juuna' mosoo' nquii tyee na cwiluiitquiefie. Jno" tsua'qui. 48 Ndo' tso Jesus
ndaana:

—Jnda'jom tquio'cat'ue'yo' ja cha'cwijom tquio'yo' nacjoo' cwii tsa"canch'ue na
cho'yo' ncjo espadas fi'e” n'oom nch'io. 49 o ndii 'io fiet'oo"ya quii'ntaa™'yo' na
fiet'mooya ndaa'yo' naquii' wats'om t'man saa ticat'ue'yo' ja. Necuaa ee cwiluii na luaa'
cha catseicandaa'fiena' ljeii 'naa™' Ty'oots'om na waa.

50 Quia jo' cha'tsondye nn'a" na cwila'jomndye fi'e” Jesus, jlei'nomna, 'ndyena jom na
nenque™.

Cwii tsa"s'andyua na jleinom
51Ndo'jo'jo' m'aa” cwii tsa"s'andyua na tjantyjoo™ naxe™ Jesus. Macanda chu'tyjoofié
cwii sdbana. Mati jom t'ue na"'fiee”. 52 Saa jom je' jluii'né naquii' sdbana 'naa™'an, 'fiee”

juuna!, jlei'noom na fiecasei'fié.

'Ooquerna Jesus luee na"man'iaa® cwentaa nn'a® judios
(Mt. 26:57-68; Lc. 22:54-55, 63-71; Jn. 18:12-14, 19-24)

53 Quia jo' ty'ef’'omna Jesus jo nnom nquii tyee na cwiluiitquiefie ndaa ntyjentyeerie.
Jo'jo' tjomndye cha'tsondye ntyee na cwiluiitquiendye fiequio nn'a" na cwiluiitquiendye
naquii' tsjoom fiequio nn'a” na cwit'moo" ljeii na tque™ Moisés. >4 Ndo' Pedro tquiache®
tquia tjantyjoo”. Macanda tuee'tyee” tach'ee™' waa' tyee na cwiluiitquiefie. Jo' jo'
tjacjom nacafioom nn'a" na cwindye'ntjom wats'om t'man. Tyotseiwifié 'ndyoo chom.

55 Quia jo' ntyee na cwiluiitquiendye fiequio cha'tsondye na"man'iaa® cwentaa nn'a"
judios tyol'ueena nn'a" na calue fi'oom cantu nacjoo' Jesus cha nndaa nleijndaa' jnaan'an
na cuee™e”. Saa tileicaliuna. 5¢ Ee majndye nn'a" ty'enquia fi'oom na cwe' cantu saa
tifiecwii i'oom tquiana jo' chii ticalui'yuu' i'oom'fiee” nacjoom'm. 57 Jnda jo' tei'cantyja
nt'omche" nn'a” na tquia cwiiche" fi'oom na tiyuu' nacjoom'm, jluena:

58 —J3 jndyaaya na tso tsa"m'aa™ na jom nntseityuee™'e” wats'om t'ma®waa na l'a
nn'a®, ndo' fiendyee xuee nnts'aaxcoom cwiiche® na nchii nn'a® nl'a.

59 Saa meii” jluena fi'oomwaa', maxje" ticatjoom' fi'oom.

60 Quia jo' teintyjee' nquii tyee na cwiluiitquiefie xcwe quii' ntaana, tax'ee” 'ndyoo
Jesus, tsoom:

—;Aa maxje" meitcwii fi'oom tic'o'? ;Chiuu waayuu cantyja 'nmaa™ fi'oom na
cwituee'na nacjo'?

61 Saa Jesus fiemaa”'chee® m'aa". Mei"cwii fi'oom tic'oo”. Quia jo' juu tyee na
cwiluiitquiefie tax'eefiennaa™'a®, tsoom:

—;Aa'u cwiluiindyu' Cristo, Jnda nquii Ty'oots'om na cwila't'maa®'ndyd?

62T'o Jesus, tsoom:

—Mayuu' na jo' ja. Ndo' nnty'ia'yo' ja na cwiluiindyo ts'a” na jna® cafioom'luee na
nncwa'catya® ntyjaa' Ty'oots'om ntyjaya na jom matseixmanfi'ee” cha'tso nnom najnda
na nndyocuaya, na nnaa® cafioom'luee fiequio nchquiu.

63 Quia jo' juu tyee na cwiluiitquiefie jndii'fié tsca'nnoom na lioom'm, tsoom:

—;Aa cwimaca“tina' 'fiee® nfiequiotjei'yuu'ndyeti jnaa™'a®? 64 '0 macwindye'yo'
f'oom ntjei” na matseineii® nacjoo' Ty'oots'om. ;Chiuu cwilatiuu'yo' fi'e"fié?

Ndo' cha'tsondyena fie'cwii jla'jomndyena na waa jnaa™'a® ndo' tseixmaa® na cuee'e™.

65 Cwantindyena to'na na tyojfiomna ndaajna” jom. Jla'cata'na nnoom, tyotmeii"'na
nda' jom, jluena:

—Cjaawee' 'ndyo' 'fiee” tquiaa 'u.

Mati nn'a” na cwil'a cwenta wats'om tyofie'quiana nda' watmeii® nnoom.

Macwji'fie Pedro cantyja 'naa™' Jesus
(Mt. 26:69-75; Lc. 22:56-62; Jn. 18:15-18, 25-29)

66 Yoche” na m'aa" Pedro jo nacje, tach'e” w'aa'iiee”, tjantyjaa' cwii yuscu jom na
mandi'ntjom nnom tyee na cwiluiitquiefie. 7 Quia na ljeii” Pedro na matseiwifie 'ndyoo
chom, quiee tyonty'iaa™'a” tsa'fiee”. Tsoom:

—'U mati fiefi'e™ 'e" Jesus, ts'a® tsjoom Nazaret.

68 Saa tjei'fie Pedro, tsoom:

—Ja ticwajna™'a tsa"'fiee”. Mei"chjoo ticaljeiiya i'oom na matsu' luaa'.

Jnda jo' teifigo™ nacafioom nn'a®, tjaa® yuu waa 'ndyoots'atiom. Xje*'fiee” mana seix-
uaa caxtijndyo. ¢ Ndo' majuu yuscu na mandi'ntjom, cwiiche” cwii ndii' nty'iaa'nnaa™'a»
Pedro. Too"'o" na tsonnaa™a” ndaa nn'a” na m'a” jo' jo':

—Tsa"m'aa™' maxje" cwiindye joona jom.

70 Ndo' Pedro tjei'fiennaa'a®. Ndo' tiyoche” majluennda' nn'a” na meintyjee' jo' jo'
nnoom:

—Mayuu'che" cwiluiindyu' cwii joona. Ts'a" Galilea 'u ee ljo'yu fi'oom na matsei'nei'
cha'na cwila'nei” joona.

71 Quia jo' too™o" na tju' che’nque” fi'omwi' nacjoom'm, ndo' tsoom na ntyjiiche®
Ty'oots'om na mayom'm. Tsoom:

—Mei"chjoo ticwajna™'a ts'a” na cwindu'yo' luaa'.

72Ndo' mafioom' seixuaa caxtijndyo na jnda we ndii'. Quia jo' tjafijjoom' ts'om Pedro
f'oom na tso Jests nnoom: “Cwii tjooche” na nntseixuaa caxtijndyo we ndii', saa 'u je'
jnda ndyee ndii' macwji'ndyu' cantyja 'na®ya.” Ndo' quia tjafijoom' ts'oom i'oommei,
jee™ ndya' tyoty'ioom.



Marcos 15:1 93 Marcos 15:21

15

'Oofi'omna Jestis na m'aa® Pilato
(Mt. 27:1-2, 11-14; Lc. 23:1-5; Jn. 18:28-38)
1Ndo' na jaawixuee ntyee na cwiluiitquiendye tjomndyena fiequio nn'a® na cwilui-
itquiendye naquii' tsjoom flequio nn'a® na cwit'moo” ljeii na tque® Moisés fiequio
cha'tso na"man'iaa® cwentaa nn'a” judios. Jla'jndaa'ndyena. Jnda jo' jla'tye"na Jesus,
ty'en'omna jom. Ty'ecatioona cwenta jom I'g Pilato. 2 Ndyeyu tax'ee Pilato nnoom, tso:
—;Aa'u cwiluiindyu' rey cwentaa nn'a® judios?
Ndo' t'oo™:
—Majo'ndyo cha'xje” na matsu'.
3 Ndo' ntyee na cwiluiitquiendye jndye jnaa™'a” tquiana. 4 Quia jo' tax'eennda' Pilato
nnoom, tso:
—;Aa maxje" meitcwii f''oom xoc'0'? Que™' cwenta na jndye jna™' cwiluena nacjo'.
5Saa tjaa na t'oti Jesus hasta tquiaana' na jee® tyom'aa™ ts'om Pilato.

Cwiwijndaa'tye® na nncue' Jesus
(Mt. 27:15-31; Lc. 23:13-25; Jn. 18:38-19:16)

6 Ndo' ticwii chu na cwiwee' xuee pascua waa costumbre na matseicandyaafie Pilato
mei“cwi'fiee"che® praso na l'ue n'om nn'a". 7 Quia ljo'che” m'aa” cwii ts'a® na jndyu
Barrabds w'aancjo fiequio nt'omche® praso. Joonajla'wendyena nacjoo' gobiernom, ndo'
jla'cwjeena nn'a®. 8 Ty'entyjaa' cwii tmaa™' nn'a” na m'aa” Pilato. To'na na tyota®na na
cats'aa” cha'xje” quich'ee” na nntseicandyaafé cwii ts'a". 2 Quia jo' tso Pilato ndaana:

—;Aal'ue n'om'yo' na catseicandyaandyo juu rey cwenta 'o nn'a® judios?

10 Luaa' tsoom ee jnda sei'npo™'o" na joo ntyee na cwiluiitquiendye taa' n'omna Jesus,
jo' na ty'ecatioona tsa™'fiee 1'00". 11 Ndo' joona tyola'jndo'na n'om nn'a” na jndyendye
na cata"na nnom Pilato na catseicandyaafié Barrabas, nchii Jesus. 12Quia jo' tax'eennda'
Pilato ndaa nn'a" na jndyendye, tsoom:

—Ndo' ;ljo' I'ue n'om'yo' na cats'aaya fi'e" juu ts'a” na cwindu'yo' na cwiluiifie rey
cwenta' 'o nn'a® judios?

13 Tacwaxua ndyueena, jluena:

—Caty'iom' jom ts'oom'naan.

14 Tax'ee Pilato ndaana:

—;Ljo' jeen tis'a s'aa nquiu'yo'?

Saa joona fie'quii'che” najndeii tyola'xuaana, jluena:

—Caty'iom' jom ts'oom'naan.

15 Quia jo' Pilato, cwe' ee na l'ue ts'oom na calue nn'a” na ya ts'a"fié, jo' na
seicandyaafé Barrabds. Ndo' sa'ntjoom na catjaa' sondaro Jesus fi'e” tja"tsei'. Jnda jo'
tquiaa® juu lueena na caty'ioomna juu ts'oom'naa®.

16 Ndo' ty'efi'om sondaro'fiee” Jesds naquii'che” wats'iaa” cwentaa' gobiernom. Jo' jo'
tjomndye cha'tso nc'iaana. 17Jla'cweena cwii liaa colo catsioo' jom. Tyola'tyjoondyena
1'00 nioom, 1'ana cwii tsei, tioomna juuna' xquee®. 18 Jnda jo' to'na, ndoo' na cwila't'-
maa”'ndyena jom, jluena:

—Catseit'maan'fiena' 'u na cwiluiindyu' rey cwentaa nn'a judios.

19 Ndo' tyotmeii"'na ts'oom xquee”. Tyojfiomna ndaajna™ jom, tyota'na cantyena
jo nnoom cha'cwijom cwila't'maa®'ndyena jom. 20 Quia na jnda jla'jnaa™'fi'e’na jom,
quia jo' tjeii'na liaa catsioo'. Jla'cweennda'na jom lia™'a®. Jnda jo' ty'efi'omna jom na
nnty'ioomna jom ts'oom'naa®.

Cwity'ioomna Jests ts'oom'naa®
(Mt. 27:32-44; Lc. 23:26-43; Jn. 19:17-27)
21 Xcwe na cwi'oocalui'na naquii' tsjoom ndo' tjomndyena ts'a” tsjoom Cirene na
jndyu Simén na jna” jndaa. Jom tsotye Alejandro fiequio Rufo. L'a sondaro na jndei'na’
cjaafi'oom ts'oom na nfioom Jesus.

22 Quia jo' ty'efi'omna Jesus Gélgota. N'oomwaa' ma'momna' cwii ta na jndyuna'
Tsei'xque® Ts'oo. 23 Ndo' tquiana winom na nnc'om na tjoom'na' fiequio mirra. Saa jom
tico'fioom juuna'. 24Jnda chii ty'ioomna jom ts'oom'naa®. Ndo' sondaro tyo'oona x'iaa,
cha nnty'iaana cwaan lia"'a” nleijnoom' cwii cwii joona. Laa'ti' t'oomna lia'a".

25 Jnda tuee' cha'na fijee” nacwitsjoom quia ty'ioomna jom ts'oom'naa”. 26 Ndo'
jnaa™a® na teiljeii luaa matsona': “Rey cwenta nn'a" judfos.” 27 Mati ty'ioomna we
na“canty'ue nacjoo noom'naa”. Cwii tsa"'fiee” ntyjaa™'a” ntyjaya ndo' cwiiche” tsa"'fiee”
ntyjatymaa™'. 28 Ndo' na 'ana na ljo', seicandaa'fiena' na matso ljeii 'naa™' Ty'oots'om:
“Seicaf'e”yuuna' jom quii'ntaa” nn'a” na wi'ndye.”

29 Nn'a" na tyowinom jo' jo', tyola'jnaa®'na jom. Tyola'caandyena nquena, tyoluena:

—'U je', na nntseityui' wats'om t'ma” 'naa®yi ndo' fiendyee xuee nntseiwe'nnda'
juuna', 30 cwji'n'maandyu' che"nncu'. Candyo'cue' na fioom' ts'oom'naa®waa'.

31 Mati ntyee na cwiluiitquiendye fiequio nn'a® na cwit'moo® ljeii na tque® Moisés
malaa'ti' tyola'jnaa™'na jom. Jluena:

—Jee" ya fietjei'n'maariie tsa"m'aa™' nt'omche" nn'a® saa tileicandaa nncwji'n'maarfie
chernquen. 32Jom na matsoom na cwiluiifié Cristo ndo' Rey cwentaa jaa nn'a” Israel, cwa
candyocuee™ na fioom ts'oom'naa cha nnty'iaaya quia jo' nlayuu'a fi'enfié.

Ndo' mati we nn'a® na fiom noom'naan it'e"é tyola'jnaa"'na jom.

Tquiaarie Jesus na tuee™'e”
(Mt. 27:45-56; Lc. 23:44-49; Jn. 19:28-30)

33 Quia na jnda tuee' na quiajmei, teijaa"ie tsjoomnancue hasta na ndyee na
matmaa®. 34 Juu xje"'fiee” jndeii seixuaa Jesus, tsoom:

—Eloi, Eloi, jlama sabactani? (N'oommeii® matsona': Ty'oots'omya, Ty'oots'omya,
;chiuu na ma'ndii' ja?)

35 Nt'om nn'a" na meintyjee' nndyoo' nacafiom'm, quia jndyena na seixua®, jluena:

—Aa ndye'yo', macwaa profeta Elfas.

36 Quia jo' jleinom cwii ts'a"'fiee”, jndyoi'oom cwii 'na® na ya maw'ana' ndaa.
Nchjeefié juuna' naquii' winom na ta. Tjaa'né juuna' nnom cwii ts'oom, chii ty'ioom
juuna' 'ndyoo Jesus na cateii'fie. Tsoom:

—Cwa je' nnty'iaaya aa nncwjee'cafioom Elias na nncwjii'fie jom na fioom ts'oom'naa”.

37Jnda na seixuaa Jesus jndeii mana tueen'e”, 38 Ndo' liaa na ntyjaty'io na matseicu'na’
yuu na lju'ti naquii'che” wats'om t'man, jndii'tcona' hasta xje® nomtyuaache®. 39 Juu
capeita” na meintyjee' ndyeyu jo nnom Jesus, quia jiiee” na seixuaa ndo' nty'iaa™'a® na
luaa' tuii na tue' tsa"'fiee”, quia jo' tsoom:

—Mayuu'che" tsa"m'aa™' cwiluiifié Jnda Ty'oots'om.

40 Mati jo' jo' meintyjee'tquia nt'om yolcu na jee® cwinty'iaa na ljo' tuii. Quii'ntaa®
joona m'aa" Marfa Magdalena fiequio Salomé fiequio cwiiche® Marfa, tsondyee José
i'e" Jacobo, tsa” na titquiefieti. 4! Joo yolcum'a™' tyocait'eemna fi'e” Jesus quia fiet'oom
ts'ondaa Galilea. Tyondye'ntjomna nnoom. Ndo' mati jo' jo' meintyjee' jndye nt'omche®
yolcu na jna® Galilea na fiencwi tquiowana Jerusalén fi'e” Jesus.

'Oocat'iuuna Jestis
(Mt. 27:57-61; Lc. 23:50-56; Jn. 19:38-42)

42 Tmaa™ndye nn'a” jo' jo'. Ndo' juu xje"'fiee” xuee na cwila'jndaa'ndye nn'a" jndios
'ma" na nlca"na' joona ee jnda jna"na' xuee na nnta'jndyeena. 43 Mati jo' jo' m'aan
cwii ts'a” tsjoom Arimatea na jndyu José. Jom t'ma" cwiluiifié naquii' tmaa®' na"man'i-
aa" cwentaa nn'a® judfos. Jee" meinom'm xuee na nnty'iaa'nnoom na matsa'ntjom
Ty'oots'om. Ndo' nc'e na jnda jaamaa® chii tjaa® na m'aa” Pilato. Ty'oomt'maan'ié
ts'oom tjacaa® sei'ts'o 'naa" Jesus nnom tsa"'fiee”. 44 Jee" seitsa®'na' Pilato quia na
jhee™ na tyuaa' tue' Jesus. Ee ntyjee” yo cwiflom nn'a® noom'naa” ndo' cwiwjena. Jo'
chii tqueen'fié capeita®, tax'eefié 'ndyoo tsa'fiee” aa maxje" jnda tue' Jesus. 45 Ndo'
quia na jfiee” fi'oom 'ndyoo capeita® na mayuu' na ljo', quia jo' tquiaa® 'oom'm na

cjaaf’'oom José sei'ts'o 'naa™ Jesus. 46 Quia jo' tjatseijnda José cwii sdbana ya, jnda jo'
tjacatyjeefié sei'ts'o 'naa™ Jesus, seityjoofié liaa'fiee” juu, ndo' tjacaty'ioom juu naquii'
tsue'tsjo' na tuiiya. Jnda chii seicuu'fié 'ndyoo tsue'tsjo' fiequio cwii tsjo' t'man. 47 Ndo'
Maria Magdalena fiequio Marfa, tsondyee José, nty'iaana na tjacant'iuu'fie Jesus.

16

Cantyja na tando'xco Jestis
(Mt. 28:1-10; Lc. 24:1-12; Jn. 20:1-10)

1 Jnda na tjacue fie'quioom' juu xuee na cwita'jndyee nn'a" judios, tja Maria
Magdalena fiequio Salomé fiequio Maria, tsondyee Jacobo, ty'ela'jndana nche™' cachi
na nnc'oocaty'oomndyena sei'ts'o 'naa™' Jests. 2 Ndo' cwitsjoomya xuee najndyee
smana® manlui'nom fe'quioom', ty'ena yuu waa tsei'tsuaa' Jests. 3 Nato ijomndyena
tyoluechernquieena ndaa ntyjeena:

—;'Nee ya nnteijndeii jaa na nnquindyo tsjo' 'ndyoo tsei'tsuaa?

4 Saa quia na jnda tquiena jo', jleinty'iaana, jliuna cwa jnda teindyo tsjo'. Ndo' juuna'
jee™ t'marna'. > Ndo' jnda na ty'equie'na quii' tsei'tsuaa'fiee”, nty'iaana cha'cwijom
cwii tsas'andyua wacatyee® ntyjaya. Cwe" cwii liaatco, liaa canchii'. Jee" ndya' nioom
tyuena. ¢ Tso tsa®'fiee” ndaana:

—Tintyue'yo'. '0 cwil'ue'yo' Jesus na jna" Nazaret, jom na ty'ioom nn'a" ts'oom'naa®.
Jnda tando'xcoom na tuee™'e”. Tac'oomié fijaa”. Canty'ia'yo' yuu na tque™na jom. 7 Je'
catsa'yo' nam'aa" Pedro fiequio nt'omche” nn'a® na cwila'jomndye fi'e” Jesus. Calacandi-
i'yo' joona na nncjaajiiee” Galilea, jndanquia nnc'oontyjona. Jo'jo' nleicwindyena i'erné
cha'xje” jnda tsoom ndaa'yo'.

8 Quia jo' jlui'na naquii' tsei'tsuaa. Jndeii ty'elcwee'na ndo' cwiteindyena, ndoo'
nquiuna na tanchii joona. Ndo' cwe' na jee" tyuena, jo' na seitsa”'na' joona, mei»
ticaluena nnom meicwii ts'a® chiuu tuii.

Teitquioo'fie Jestis nnom Maria Magdalena
(Jn. 20:11-18)

9 Mariejuuti cwitsjoom xuee najndyee smana® quia na jnda tando'xco Jesus, najndyee
teitquioo'né nnom Maria Magdalena, tsa” na tjeii"'e” ntquiee' jndyetia naquii' ts'om.
10 Ndo' Maria'fiee™ tjatseicafiee® nquiee nn'a” na tyocafi'ee® fi'e" Jesus. Xje"'fiee" jee”
xcwe na m'a"na na chjoo' n'omna ndo' cwityueena. ! Saa quia jndyena na Jesus jnda
mawa'ndo'xcoom, ndo' juu yuscu'fiee” jnda nty'iaa'nnom jom, maxje ticala'yu'na.

Teitquioo'fie Jestis ndaa we nn'a” na cwila'jomndye fi'enié
(Lc. 24:13-35)
12 ndanquia teitquioo'fie Jesus ndaa we nn'a® na cwila'jomndye n'e"fié na cwi'oo nato
jndaa, s'aana' na cwiichen ljo waa®. 13Ndo' ty'elcwee' na'fiee” Jerusalén, ty'ela'candiina
nc'iaana. Saa meii" i'omndyuee joona, tjaa 'fiee” seiyu'.

Majfiom Jesus nn'a™ na c'oonquiana fi'oom'm
(Mt. 28:16-20; Lc. 24:36-49; Jn. 20:19-23)

14 Jnda jo' teitquioo'fié ndaa canchoo'cwii nn'a” na cwila'jomndye fi'e"fié yoche® na
cwimeindyuaandyena nacafioom' mei®sa na cwicwa'na. Nc'e na tifie'cala'yu'ya n'omna,
jo' na seitiaa™'a” joona na quie' n'omna. Ee ticala'yu'na na jnda wando'xcoom meii" na
jla'candii nn'a” na jnda nty'iaandaa jom. 15> Xje"'fiee” tsoom ndaana:

—Catsa'yo' cha'waa tsjoomnancue, nfie'quia'yo' fi'oom naya ndaa cha'tso nn'a®
na macwji'ii'maa®fie Ty'oots'om joona. 1¢ Juu ts'a™ na nntseiyu' ndo' nleits'oomiie,
nlui'n'maanfie. Saa juu ts'a" na ticatseiyu', maxje® nnt'uiitye™na' juu cantyja jnaa™'.
17Ndo' nn'a® na cwila'yu' jndye ts'iaa® t'man nl'ana. Nequio xueya nntjeii'na jndyetia
naquii' n'om nn'a®, ndo' nla'nei"na nt'omche" nnom fi'oom na tjachuii'. 18 Xe nnt'uena
canduu fiequio lueena oo xe" nncwena nasei wjee, tjaama ljo' nntjoomna. Ndo' quia na
nntioona lueena nacjoo nn'a"wii, nn'maa" na*'neen.

Tjawa Jestis cafioom'luee
(Lc. 24:50-53)

19 Quia na jnda teinom na seinei® Ta Jesus ndaa nn'a® na cwila'jomndye fi'e"fié,
tjai'oomna' jom cafioom'luee. Tjacjom ntyjaa' ts'o Ty'oots'om ntyjaya yuu na matseit'-
maa"'fiena' jom. 20 Quia jo' jna® na"'fiee” ty'ena, tyofie'quiana ii''oom naya ndaa nn'a"
mei"yuuche® na ty'ena. Ndo' manquiiti Ta Jesus tyoteijnei” joona. Tquiaa® na tyocandaa
tyol'ana ts'iaa” t'ma® na tjei'yuu'ndyena' na mayuu' fi'oom na tyofie'quiana. Amén.

N‘OOH’I naya cantyja 'naan'Jesucristo na seiljeii Lucas

Seijndaa'fie Lucas na seiljei® i'oom naya
1 Na m'aa™ 'u Tedfilo, na jee" ya ts'a"ndyu', matseiljeiya n'oommeii®. Majndye
nn'a® jnda jla'ljeii i'oom cantyja 'naa™ Jesus chiuu waa na mayuu'che” na jnda tuii
quii'ntaanya. 2 Jla'ljeiina fi'oom'fiee® cha'xje™ fi''oom na to'fioo"ya na tquia nn'a® na
nty'iaandaa chiuu waa na tuii xje® na jna®chena'. 3 Jaach'ee xuee manjom ts'oo"ya
cha'tso na tuii. Je' mach'eena' ts'oo” na mati ja nntseiljeitcuundyo fi'oomwaa na
nntsei'na™, 4 cha catsei'no”' na mayuu' fi'oom na jnda t'moo™ nn'a” njom'.

Seicandii dngel na nluiifie Juan

5 Ncuee quia tyom'aa" Herodes tsa"ma’ts'iaa® t'ma" ts'ondaa Judea, tyom'aa" cwii
tyee cwentaa nn'a” judios na jndyu Zacarias. Jom tyocafi'ee” fi'e" tmaa™ ntyee na
seicajndyuna' Abfas. Scoom'm jndyu Elisabet, cwii ts'a" tsjaa® Aarén. © Wendye
joona, tyol'ana na maty'iomyana' jo nnom Ty'oots'om. Mei"cwii na cha'tso fi'oom na
matsa'ntjom Ta Ty'oots'om ticwi'nom'na, tyola'candana juuna'. 7 Saa tjaa'na” ndana ee
Elisabet tic'oom jnaa”. Ndo' jee” jnda tquiendyena.

8 Quia na tue'cafioomna' tmaa™' ntyee na fi'e® Zacarfas na nndye'ntjomna jo nnom
Ty'oots'om naquii' wats'om t'ma®, ° cha'xje” na waa fi''oom ndaa ntyee, tyo'oona x'iaa,
'fiee” nleijnoom' na nncjaaquiee' naquii' wats'om t'ma® cwentaa' Ty'oots'om. Zacarfas
teijnoom'm na nncjaaque™'e” na nnts'aa” tsioom suu. Quia jo' tjaque™'e® ndo' too™'o"
na matseicoom suu. 10 Yoche” na mach'ee” tsioom suu jndye nn'a® m'an tach'ee™
wats'om t'ma® na cwila'nei® nnom Ty'oots'om. 1! Xjen'fiee” teitquioo'fie cwii angel
cwentaa' Ty'oots'om nnoom. Meintyjee' dngel'fiee” ntyjaa' tio ntyjaya yuu na cwico suu.
12 Seift'ee"'na' Zacarias quia na nty'iaa™'a” juu. Jee® seicaty'uena' jom. 13 Saa tso dngel
nnoom:

—Tinty'ue', Zacarfas. Majnda jndii Ty'oots'om fi'oom na maca™'. Ndo' scu' Elisabet
nntseincue” yu'ndaa nda'yo'. Ndo' nntseicajndyu' juu Juan. 14 Cantyja 'maa™ juu
nfiequiaana' na jee” nei”' ndo' nncjaawee' ts'om'. Mati jndye nn'a® nnc'omna na jee®
neii"na na nluiifié. 1> Ee jom t'ma® nntseixmaa® jo nnom Ty'oots'om. Tixoc'om winom
mei" nta na wjeeti. Ndo' cha'waa naquii' ts'oom nnc'oom Espiritu Santo meii® na ndi
njoom ts'om tsiaa' tsofiee”. 16 Cantyja 'naa jom jndyendye nn'a” tsjaa® Israel nlcwe'
n'omna jo nnom Ta Ty'oots'om cwentaana. 17 Jom nndyojfiee® jo nnom Ta Jesucristo
cwii tjooche™ na nndyo. Ndo' nndi'ntjoom nnom fiequio najndeii na fiejndi'ntjom Elfas.
Nnts'aa” na caljoya n'om nn'a" fi'e? ndana cha nn'a® na cwila'quie' n'om, nnquioo'
n'omna cantyja na jndo' n'om nn'a® na cwil'a yuu na maty'iomyana'. Luaa' nnts'aa®
cha nntseijndaa'fieyana' naquii' n'om nn'a® na nnc'om cwentaa' Ta Ty'oots'om.

18 Quia jo' tso Zacarfas nnom angel:

—;Chiuu nnts'aayuuna' na luaa' nluii? Ee ja luaa jnda tquiendyo ndo' mati scuya jnda
tquiefé.

19T'g dngel nnoom, tso:

—Ja jndyuya Gabriel na mandi'ntjo"ya nnom Ty'oots'om. Jom jfloom ja na catse-
icandiiya 'u fi'oom nayameii®. 20 Saa que™ cwenta, je' nnta' na matsei'nei' jnaa™' na
ticatseiyu' i'oom na matsjoo njom'. Ndo' nnaa"nnda' na nntseinei' juu xuee quia na
nntseicandaa'fiena' n'oomwaa'.

21Ndo' joo nn'a” na tyomeindoo' Zacarias, jee" tyom'aa™' n'omna chiuu waa na jee" yo
tjaque'e" naquii' wats'om t'ma®. 22 Saa quia na jluee™'en taleicatseineii®, jo' najla'mo"'na
na waa na tco'na' nty'iaa™'a” naquii' wats'om. Cwe' tyots'oo I'00" ndaana. Ee jnda ta' na
matseineii”.

23 Quia na jnda jndaa' xuee na mandi'ntjoom naquii' wats'om t'man, tjalcween'e"
wan'an. 24 Jndanquia teitquioo' na jndeiifie scoom'm Elisabet. Tyom'aanche" tsa'fiee®

w'aana cwii 'om chi'. 25 Quia jo' tso juu Elisabet: “Luaa naya mach'ee Ta Ty'oots'om
f'erndyo. Seijndaa'fé na cantycwii na cwicalui'jnaa"'ndyo jo ndaa nn'a" na tjaa'na"
jndaaya.”

Seicandii dngel na nluiifie Jesus

26]0' jo' chi' na jnda yom na teitquioo'fie dngel Gabriel nnom Zacarias, ndo' majfiomn-
nda' Ty'oots'om jom cwiiche® tsjoom na jndyu Nazaret, ts'ondaa Galilea 27 na m'aa" cwii
yuscundyua na jndyu Maria, tsa"'fiee® mawaa fiomcaa™'a” fiequio cwii tsa”s'a na jndyu
José tsjaa" David. 28 Jnda tjaquiee' dngel yuu na m'aa", tso nnoom:

—Xmanrndyu', 'u na t'marti naya na macanda'. Nquii Ty'oots'om m'aa®fié fi'e"ndyu’'.
Quii'ntaa® cha'tso ntyjelcu', 'u matio'naanfietyee®.

29 Ndo' Maria quia na jiiee” fi'oommei®, jee" seift'ee”'fiena' jom ndo' jee™ tyom'aa™'
ts'oom ljo' ma'mo® fi'oommei®', 30 Quia jo' tso dngel nnoom:

—Marfa, tinty'ue'. Ee 'u t'man naya jnda teijnom' na macanda' jo nnom Ty'oots'om.
31 Luaa nluii, nndeiindyu' ndo' nntseincui' cwii tyochjoo ndo' nntseicajndyu' juu
Jests. 32 Jom nluiit'marfié. Nntseicajndyuna' jom Jnda nquii Ty'oots'om na m'aa®
nandyetiche”. Ndo' nfiequiaa® na nluiifie rey cha'xje" fieseixman" David na tyotsa'ntjom.
33 Maxje" nljotye™ na nntsa'ntjoom ntseindacantyjo Jacob, ndo' tijoom cantycwii cantyja
na nntsa'ntjoom.

34Tso Marfa nnom angel:

—;Chiuu nnts'aayuuna' na nluii na luaa'? Ee tyoom'aa®ya fi'e" tsa”s'a.

35 Quia jo' t'o dngel nnoom, tso:

—Juu Espiritu Santo nnts'aa® cwii ts'iaa® t'man fi'e’ndyu’. Ndo' juu na jndeii na
matseixma” nquii Ty'oots'om na m'aa” nandyetiche”, nnc'oomna' fi'e"ndyu'. Ee jo' na
nluiifie yu'ndaa na lju' ts'om, ndo' nntseicajndyuna' juu Jnda nquii Ty'oots'om. 3¢ Ndo'
que™ cwenta, mati nomnn'a™ Elisabet meii” na jnda tquiefié majndeiifié cwii tyochjoo.
Je' chi' na jnda yom na jndeiifié. Ndo' jom ts'a” na cwilue nn'a na tileic'oom jnda. 37 Ee
tjaa'na” cwii nnom na xocandaa nnts'aa Ty'oots'om.

38 Ndo' tso Marfa nnom angel:

—Ja ts'a” mandi'ntjomtye” nnom Ta Ty'oots'om. Cats'aana' fi'e"ndyo cha'xje” fi'oom
na jnda tsu'.

Quia jo' mana jlui' dngel na m'aa.

Wijaacando' Maria xjoom Elisabet

39 Jnda jo' seijndaa'fie Maria, seityuaa™'a® tjaa®. Tjaa" cwii tsjoom naquii' ntsjo
ts'ondaa Judd. 40 Tuem'e" waa' Zacarfas. Tjaque™'e” ndo' tquiaa” na xma®fie Elisabet.
41 Jnda na jndii Elisabet jndyee' Maria na tquiaa na xma®fié, quia jo' seijndeii yu'ndaa
ts'om tsia”'a”, Ndo' xje"'fiee” tjaquiee' Espiritu Santo cha'waa naquii' ts'oom. 42Ndo'
jndeii seineii®, tsoom:

—Quii'ntaa" cha'tsondye tyjaalcuuya, 'u na matio'naafieti Ty'oots'om. Ndo' matio'-
naa”fié yu'ndaa na njom ts'om tsia'. 43 Saa ja, ;'fiee” cwiluiindyo na jnda'jom nncu' na
cwiluiindyu' tsondyee quii Ta na matsa'ntjom ja tyjee'cafioom' jndyocando' ja? 44 Ee quia
na jndiiya na matsu' na xma“ndyo, quia jo' mantyjache" seijndeii yu'ndaa ts'om tsiaya
na neii"'e”. 45 Matio'naa"fie Ty'oots'om 'u. Ee matsei'yu' na nntseicandaa'fiena’ fi'oom
na seicafiee™ 'u, na tso dngel njom'.

46 Quia jo' tso Marfa:

Nequio na xcwee' ts'oo” matseit'maa®'ndyo Ta Ty'oots'om,

47ndo' neii™' ts'oo"ya jom, ee cwiluiifié na macwji'n'maarfié ja.

48Ee ty'oom nawi' ts'oom fi'e"ndyo, meii® ts'a” na cwe' cwantindyo ja na mandi'ntjo"tya®
nnoom.

Ndo' je' je', xuee na cwii wjaana', cha'tsondye nn'a" tsjaa” na wjaawicantyjoo' nluena na
matio'naa™né ja.

49 Ee nque” na cha'tso najndeii matseixmaan, t'ma” naya jnda s'aa® fi'e"ndyo.

Jom lju' cwiluiing, ndo' maxje® jo' jo' xuen'en.

50 Cha'waa na ndyowana', m'aa” na wi' ts'oom cha'tsoti nn'a" na cwii wjaawicantyjoo' na
cwila't'maa'ndye jom.

51Ee cantyja na s'aa®, t'mo"na' chiuu waa najndeii na matseixmaan.

S'aa” na t'oom'ndye nn'a” na cwila't'maa™'ndye che"nquiee cantyja na cwila'tiuu.

52 Tyotseit'maa™'fié nn'a® na cwe' cwantindyo

ndo' tjeii'e” nn'a® na waa najnda na m'a” n'iaa.

53 Teijnei® nn'a® na nquiu na tjoondye jom.

Saa nn'a™ na nquiu na tjaa ljo' cotseitjoona' joo, ticateijnei® na™'fiee.

54 Tyoteijnei® welooya, nn'a” Israel na tyondye'ntjom nnoom,

cha ca'mo"na' na mafijom ts'oom na nntseicandaa'né fi'oom na tsoom ndaana na
nnts'aa®.

55 Ee tsoom na tijoom cantycwii na wi' ts'oom cha'tsondye nn'a® tsjaa” Israel,

majuu Abraham fiequio nn'a” na tuiindye tsjaa tsa"'fiee".

56 Ndo' ljoo'fie Marfa cha'na ndyee chi' fiequio Elisabet. Jnda chii tjalcween'en wa'a®.
Cantyja na tuiifie Juan

57 Tue'ntyjo xje™ na nntseincuii Elisabet, quia jo' seincue® cwii tyochjoo. 58 Ndo'
nn'aa"'a” fiequio nn'a® na m'a® nndyoo' jndyena na jee™ wi' ts'om Ty'oots'om jom. Jo'
chii t'omna na neii"na fi'efié. 5° Xuee na jnda fiee” na tuiifie yu'ndaa, tjomndyena na
nla'candaa'ndyena costumbre na waa jo ndaana na cwil'ana fi'e” yo'ndaa na na"nom.
Ndo' tyol'ana na nla'cajndyuna jom xuee' tsotyee®, Zacarias. %° Saa t'o tsofiee”, matso:

—Nchii jo', maxje” Juan njiioom.

61Jluena nnoom:

—;Chiuu na luaa'? ndo' tjaa'na" cwii nn'a'yo' na luaa' jndyu.

62 Quia jo' s'oo lueena nnom tsotye yu'ndaa na cwitax'eena chiuu l'ue ts'oom na
njndyu jnaa®. © Ndo' jom tcaa” cwii tsom ndaana. Seiljei” nacjoo'na" “Juan xuee'
yu'ndaam'aa™.” Ndo' cha'tsondyena tjawee' n'omna. ¢4 Mafiejuu xje"'fiee”, jnaa” na
matseinei® Zacarfas, seit'maa™'iié Ty'oots'om. 5 Jee ndyaa' tyueneii® cha'tsondye nn'a"
na m'a® nndyoo' fi'e"ndyena. T'om fi'oom cha'waa naquii' ntsjo ts'ondaa Judea cantyja
na nmeii™ tuii. °*Ndo' cha'tso nn'a" na tyondye ii'oommei®', jee® tyola'wena ii''oom'fiee”
naquii' n'omna. Jee® tyom'aa™' n'omna, tyota'x'eena ndaa ntyjeena:

—;Ljo'to cwiluiifie yu'ndaam'aan'?

Ee jla'no"'na na Ty'oots'om m'aa” ts'o nacjoo' yu'ndaa'nee".

Matseit'maa™'fie Zacarias Ty'oots'om

67 Ndo' Zacarias, tsotye yu'ndaa, too' quii' ts'oom m'aa® Espiritu Santo. Tyofiequiaa®

fi'oom na tquiaa Ty'oots'om naquii' ts'oom. Tsoom:

68 Catseit'maan'fiena’ nquii Ta Ty'oots'om cwentaa jaa nn'a® Israel,

ee jnda jndyoteijnei” jaa nn'aa™'a” ndo' tioml'uaa” jnaa”ya.

69 Quii'ntaa® jaa jnda tquee™ nquii na tjacantyja cwiluiit'ma®fie na macwji'n'maanrie
nn'an,

Cwiluiifie tsjaa” David na jndyowicantyjoo' na fiejndi'ntjom nnoom.

70 Teiyo tsoom na luaa' nnts'aa” fiequio fi'oom ndyuee profetas cwentaa™'a” na lju' n'om.

71 Na nncwijii'fié jaa luee nn'a® na jndoo jaa,

ndo' fiequio luee nn'a" na ticuee' n'om jaa.

72Ndo' nnc'oom na wi' ts'oom welooya na fiet'om teiyo.

Macafijom ts'oom fi'oom'fiee” na seijndaa'fietyee” na lju' tseixmarna'.

73 Juu fi'oom'fiee” tsoom na nnts'aa® nnom welooya Abraham na fiet'oom teiyotichen.

74Jo' na nntseicandyaafié jaa luee nn'a® na jndoo jaa

cha nndya'ntjoo"ya nnoom fiequio na ti'maa"' n'op"ya.

75Ndo' cha'waati xuee na cwii m'aa“tyaaya,

nnc'oo"ya naquii' na jnda tqueljoom'm jaa.

Nndya'ntjoo"ya nnoom cantyja na maty'iomyana’'.

76 Ndo' 'u jndaaya, nluiindyu' profeta cwentaa' nquii Ty'oots'om na m'aa” nandyetichen.

Ee 'unncja'jndyee' jo nnom Ta na nncwji'yuu'ndyu' cantyja 'naa™'a” cha'cwijom ts'a" na
matseijndaa'fie nato,

cha mam'a®c'eendye nn'a® quia nncuee'canoom.

77'U nfiequiaa’ na nla'no™ nn'a” na m'a® cwentaa™'a” na macwilui'n'maa"ndyena nc'e na
matseit'man ts'oom jnaa™na.

78 Nc'e na tjacantyja na wi' ts'om Ty'oots'om jaa,

juu na nna” nandyetiche®, njfioom juu na nntseixueefie jo ndaaya.

79 Juu nntseixueefie ndaa nn'a" na m'a" nacje 'naa"' najoo®fie na manchjena' joo na wi'
na cwitjoom.

Ndo' nncjaachom jaa nato na ya nnc'oo"ya jo nnom Ty'oots'om.

80 Tjawijndeii tyochjoo Juan. Tjawijndo' ts'oom cantyja najndeii na matseixma®
Ty'oots'om. Ndo' quia na tue'ntyjo na tsas'a jom, tyom'aa" jo ndo' yuu tjaa nn'a" c'oom
hasta xje" na seica'mo"iié ndaa nn'a" Israel.

2

Cantyja na tuiifie Jestis
(Mt. 1:18-25)
1Joo ncuee'fiee™ tque™ Augusto César fi'oom na nleiljeii ncuee cha'tso nn'a” na cha'tso

ndyuaa na matsa'ntjoom. 2 Luaa' najndyee na teiljeii ncuee nn'a". Maquialjo' tyom'aa"
Cirenio gobiernom ndyuaa Siria. 3 Jo' chii cha'tsondye nn'a® tyo'oona tsjoomna na
nleiljeii ncueena. 4Jo' jnan José tsjoom Nazaret, ts'ondaa Galilea. Tjawaa® ts'ondaa Judea,
tsjoom' David na jndyu Belén. Ee juu José cwiluiifié tsjaa® David. > Tjaa" fiequio Marfa,
tsa” na waa flomca fi'e"ié na nleiljeii ncueena. Ndo' juu majndeiifie, jnda teinndyoo'
na nntseincuii. ¢ Ndo' yoche® na m'a"na Belén, tue'ntyjo xuee na nntseincuii Marfa.
7 Seincue® jnaa” na cwe' jndyee. Tyochjoo juu. Seityjoofié liaa juu, chii tquee® juu ts'om
'na" na quicanjom na cwicwa' quioo'. Ee ticwanaa™ l'aa yuu na cwe' cwiquieya nn'a®.

Teitquioo'ndye dngeles ndag nn'a®

8 Ndyoo' tsjoom Belén jo ndo' jndaa, tyom'a” nn'a" na cwil'a cwenta quioo' njmei™'
natsjom. 9 Nejomto teitquioo'fie cwii dngel cwentaa' Ta Ty'oots'om jo ndaana, ndo'
juu nacaxuee na matseixmaa® seixueefiena' nacafioomna. Ndo' t'ma® waa na jla'-
catyuendyena. 19Ndo' tso dngel ndaana:

—Tila'catyuendyo', mafiequiaya fi'oom na jee" ya ndaa'yo'. Juuna' nnts'aana' na jee"
neii” cha'tsondye nn'a" tsjoomnancue. ! Ee tsjom je' naquii' tsjoom' David tuiifie cwii
ts'a” na nncwji'n'maanfie 'o. Majuu Cristo na cwiluiifié na matsa'ntjoom. 12 Luaa waa
na nndaa nnta'jna'yo' jom. Nliu'yo' yu'ndaa'fiee” na chu'tyjoofié liaa ndo' njoom yuu
cwicwa' quioo'.

13 Ndo' mats'ia jo' teitquioo' cwii tmaa™' dngeles fiequio dngel'fiee”. Cwilcwii'na
Ty'oots'om. Cwiluena:

14 Catseit'maan'fiena’ nquii Ta Ty'oots'om na m'aa” nandyetichen.
Cats'aana' na tjaa fiomtiuu c'om nn'a” tsjpomnancue jo nnoom, ee jee" cjaawee' ts'oom
joona.

15Jnda jo' ty'elcwee' dngeles'fiee” caioom'luee. Quia jo' nn'a” na cwil'a cwenta quioo!
njmei™ jluena ndaa nc'iaana:

—Cjaaya Belén. Tsaacanty'iaaya chiuu waa na jnda tuii na luaa' ma'mo" Ta Ty'oots'om
ndaaya.

16 Ndo' jla'tyuaa'na, ty'ena. Quia na tquiena, jliuna Maria fiequio José fi'e” yu'ndaa
na njoom yuu cwicwa' quioo'. 17 Jnda na nty'iaana na luaa', jla'canoo”na chiuu waa na
jnda jndyena cantyja 'naa™ yu'ndaa'niee”. 18 Cha'tso nn'a" na jndye fi'oom na jluena,
s'aana' na jee" tjawee' n'om. 1° Ndo' Marfa jee” tyoquee™ cwenta cha'tso na tuii. Wjaawa,
wjaacue na tyotseitioom. 20 Quia na ty'elcwee' nn'a" na cwil'a cwenta quioo' njmei’,

tyola't'maan'ndyena Ty'oots'om. Tyolcwii'na jom cantyja cha'tso na jnda jndyena ndo'
na jnda nty'iaana cha'xje" na tso dngel ndaana.

Ty'eque™na yu'ndaa Jesus 1'o Ty'oots'om

21Jnda jndaa’ fiee” xuee na tuiifie yu'ndaa, quia jo' chii jla'candaa'ndyena costumbre
na waa jo ndaana na cwil'a nn'a" judios fi'e” yo'ndaa na na"nom. Ndo' jla'cajndyuna jom
Jesus. Ee luaa' jnda tque® dngel xuen'en cwii tjooche™ na nndeiifie Marfa jom.

22 Jnda teinom wen'aa" xuee na seincuii Maria, tue'ntyjo xje" na nntjei'ljuu'ndyena
cha'xje” na matsa'ntjom ljeii na tque” Moisés. Quiajo' ty'enaJerusalén, ty'efi'omna Jests
na nlque”na juu l'o Ta Ty'oots'om. 23 Ee luaa tso ljeii 'naa™'a™: “Ticwii cwii tyochjoo na
nluiifiejndyee, que” tsotyee?, tsofiee” jom cwentaa' Ta Ty'oots'om.” 24Jo' chii ty'ena na
nfie'quiana quioo' cwentaa' Ty'oots'om. Quioo'fiee” nla'cwjee ntyee cha'xje" na t'ma®
ljeii 'naa™'an. Tsona': nfiequiana cwii ljo xencoo oo we cantu' ndyua.

25Tyom'aa" cwii tsa®s'a na jndyu Simedn tsjoom Jerusalén. Tsa"'fiee” tyom'aa” cantyja
na maty'iomyana' ndo' jee xcwee' ts'oom fi'e” Ty'oots'om. Nequio na ntyjaa' ts'oom
tyomeinom'm na nnty'iaa™'a® nquii na nntseinjoom' n'om nn'a" Israel. Ndo' tyom'aa®
Espiritu Santo fi'e"fié. 26 Jnda t'mo® Espiritu Santo nnoom na xocuee™'e” cwitjooche®
na nnty'iaa™a” nquii Cristo na tque® Ta Ty'oots'om na nndyo. 27 S'aa Espiritu Santo
naquii' ts'oom na nncja” wats'om t'ma”. Ndo' maxje"'fiee” nn'a” na nda yu'ndaa Jesus
ty'ef’'omna juu jo' jo' na nluii fi'e"fié cha'xje™ waa costumbre na matsa'ntjom ljeii na
tquen Moisés. 28 Quia jo' to'fiom Simedn yu'ndaa, tei'caljoom juu l'oo”. Tyolcween'en
Ty'oots'om. Tsoom:
29Ta, juu f''oom na jnda tsu' noo", jnda seicandaa'fiena’.

Je' ja na cwiluiindyo moso 'na™', quiaa' na nnc'ioto na mei®cwii fiomtiuu tic'oo"ya.

30 Ee na jnda mamanty'ianoo™ nquii na nncwji'n'maarfie nn'a,

31 Majuu na jnda tque™ jo ndaa cha'tsondye nn'a.

32Juu cwiluiifie naxuee na m'mo" fi'oom na mayuu' ndaa nn'a® na nchii judios.

Ndo' cha'tsondye nn'a" 'na™', nn'a” Israel, nnts'aa® na nluiit'ma"ndyena cantyja 'naa"'a".

33 José fiequio tsondyee Jesus jee" tjawee' n'omna cha'tso fi'oom na seinei® Simeén
cantyja 'naa™' Jesus. 34 Ndo' Simedn seit'maa"'fié joona, tsoom nnom Maria, tsondyee
Jesus:

—Que™' cwenta, yu'ndaam'aa”, maque” Ty'oots'om jom na nt'om nn'a® Israel nntsu-
undyena nc'e na ticala'yu'na ii'e"né. Ndo' nt'om nn'a® Israel nlui'n'maa®ndyena nc'e na
nla'yu'na fi'enfié. M'moo" chiuu waa na maty'iomyana' na cal'a nn'a®. Saa i'ee™ nn'a®
nntio'fi'oomna jom. 35 Ndo' na luaa' nl'ana, nntseicango”na' fi'omtiuu 'naa"na. Ndo' 'u
je', quia na nnty'ia' na ljo', nntsei'ndaa'na' ntyji' cha'cwijom na nncwicandi' espada 'u.

36 Ndo' jo' jo' tyom'aa" cwii yuscu na jndyu Ana, jom cwiluiifié ts'a® na tyofiequiaa
f''oom' Ty'oots'om. Tsa"'fiee” jnda Fanuel, tsa” na cwiluiifie tsjaa” na jndyowicantyjoo'
Aser. Xje" na scundyua jom tocoom, t'oom fiequio saa™'a” ntquiee' chu, 37 jnda chii
ljofé na tue' saa™'a”. Ndo' jnda tquieiié, jnda fiequieen'aa® nchoo' fiequiee choom'm.
Ndo' ticaluee'e™ naquii' wats'om t'man, Tyondi'ntjoom nnom Ty'oots'om naxuee ndo'
natsjom. Tyotseicwejndo'iié ndo' tyotseineii® nnom Ty'oots'om. 38 Majuu xje"'fiee” na
matseinei” Simedn, seicandyoo'fie Ana nacafioomna. Tquiaa® na quianl'uaa' Ty'oots'om
cantyja 'naa" yu'ndaa Jesus. Jnda chii tyotseineii® cantyja 'naa™ juu ndaa cha'tsondye
nn'a® Jerusalén flequio nn'a® nt'omche® njoom na cwimeindoo' na nndyaandye na
cwilaxma® jna®,

Ty'elcwee'na tsjoom Nazaret
39 José fi'e" Marfa quia na jnda jla'candaa'ndyena cha'tsoti na matso ljeii na
tque™ Ty'oots'om, ty'elcwee'na tsjoomna Nazaret, ts'ondaa Galilea. 40 Tjawijndeii
tyochjoo'fiee”, tjawitquioo' na wando' ts'oom ndo' candaa'ya tjawijndo' ts'oom. Ndo'
t'man waa na matseixmaa® naya 'naa™ Ty'oots'om.

Ljoo'fie tyochjoo Jestis wats'om t'man

41 Ticwii chu tyocaa José fi'e” Maria Jerusalén quia cwiwee' xuee pascua. 42Ndo' quia
na jndaa' canchoo'we chuu! Jesus, ty'ewana fi'e"ié Jerusalén cha'xje” waa costumbre na

i Xu neen. a tei xuee, José fequi 1 wi'ool-

ui'oona xuee pascua'fiee”. 43 Jnda teinom xuee, José fiequio tsondyee Jestis macwi'ool

cwee'na. Saa tique"na cwenta na ljoo'fie tyochjoo Jesus Jerusalén. 44Jla'tiuuna na fi'ee”
quii'ntaa® nn'a® na macwi'oolcwee' na ty'e xuee. Meii"chaa' xuee tyocafijomndyena
nato. Jnda chii to'na, tyol'ueena jom quii'ntaa® nn'aa®na fiequio nn'a” na ta'jnaa"'na.
45 Saa na ticaliuna jom, jo' chii ty'elcwee'nnda'na Jerusalén, na cwil'ueena jom.

46 Xuee na jnda ndyee, ndo' jliuna jom naquii' wats'om t'ma®. Wacatyee" quii'ntaa®
nn'a® na jndo' n'om na cwit'moo” f'oom na tque™ Moisés. Maquee® cwenta fi'oom
na cwila'nei® na"'fiee” ndo' mawax'ee” ndaana. 47 Cha'tsondyena na tyondyena fi'oom
na tyotseineii®, jee" tyojaawee' n'omna na cjee matsei'noo™'o” ndo' majo'ndyo fi'oom
matseilcwee™'e” ndaana. 48 Ndo' nn'a” na nda jom quia na nty'iaana, jee® seifi'ee"'na'
joona. Tso tsonee” nnoom:

—'U jndaaya, ;chiuu na luaa' sa'? Ja fi'e" tsotye' fiequio na chjoo' n'oo"ya cwil'uaaya
|

u.

49 Quia jo' tsoom ndaana:

—;Chiuu waa na cwil'ue'yo' ja? ;Aa ticaliu'yo' na tseixma®ya na c'oo"ya naquii' waa'
Tsotya?

50 Saa ticala'no™'na fi'oom na seilcwee™'e” ndaana.

51 Quia jo' tjalcwee'e” fi'e’ndyena tsjoom Nazaret. Ndo' tyom'aa"fié na ndyaafié
ndaana. Jee" tyocafijom ts'om tsofiee” cha'tso na tuii. 52 Jesus tjawijndo'ti ts'oom ndo'
tjawijndeiityee. Tjawee' ts'om Ty'oots'om fi'e"fié ndo' mati nn'a®.

3

Juan mafiequiaa™ fi'oom ndaa nn'a” yuu tjaa nn'a" c'om
(Mt. 3:1-12; Mr. 1:1-8; Jn. 1:19-28)
1Chu najnda quin'oom na m'aa” Tiberio César tsa"mants'iaa” t'ma" tsjoom Roma, quia
jo' tyom'aa” Poncio Pilato gobiernom ts'ondaa Judea. Ndo' Herodes tyom'aa” gobiernom
ts'ondaa Galilea. Tyjee" Felipe tyom'aa® gobiernom ts'ondaa Iturea fiequio ts'ondaa
Traconite. Lisanias tyom'aa" gobiernom ts'ondaa Abilinia. 2 Ndo' Ands fiequio Caifds,
joonantyee na tyoluiitquiendyena ndaa ntyee quia jo'. Ndo' Juan jnda Zacarfas, xje"'fiee”
tquiaa Ty'oots'om fi'oom nnoom quia na m'aa® yuu tjaa nn'a® c'om. 3 Tyomanoom
cha'waa ndyuaa na nndyoo' jndaa Jorddn. Tyofiequiaa® fi'oom na calcwe' n'om nn'a®
jnaana cha nntseit'ma® ts'om Ty'oots'om joona, ndo' nleits'oomndyena. 4 Tuii na luaa'
cha'xje” na matso ljeii libro na chuu fi''oom 'ndyoo profeta Isafas. Matso ljeii'fiee™
M'aa" ts'a” na matseinei” ndaa nn'a” yuu tjaa nn'a” c'om. Matso tsa®'fiee™:
“Cala'jndaa'ndyo' naquii' n'om'yo' cha'cwijom cwii nato na juu jo' nndyocwjee'cafioom
nquii na nntsa'ntjom 'o.

Cata'ndyo'xcwe'yo' cha'cwijom cwilayo'yo' nato na niioom.

> Maxje" nntseicatoo'na' ticwii cwii cantma®'

ndo' ticwii cwii sjo fiequio ta nleisuna'.

Nanto na canc'ee®, nntseiliuuna’,

ndo' nanto na cwajndii nntseiyona'.

6 Quia jo' nnty'iaa cha'tsondye nn'a” Nquii na maque™ Ty'oots'om na nncwji'n'maarfié
joo.”

7 Jndyendye nn'a® tyo'oontyjaa'na Juan na nntseits'oomfié joona. Quia jo' tyotsoom
ndaana:

—'0 tsjaa” canduulja, ;'fiee” t'mo" ndaa'yo' na calei'nom'yo' na nndyocwjee'cafioom
na nntseiw'ii Ty'oots'om 'o? 8 C'om'yo' na ndyaandyo' cha m'mg"na' na mayuu'che®
cwilcwe' n'om'yo'. Ndo' ticala's'andyo' che"ncjo'yo' naquii' n'om'yo' na nndu'yo":
“Jaa cwiluiindyo tsjaa® Abraham.” Nndye'yo' nntsjoo, meii® cwe' ljo'meii® nndaa
nntseicwaque® Ty'oots'om na nluiindyena' tsjaa® Abraham, quia jo' n'ndiina' 'o. 2'0

matseijomna' cha'cwijom n'oom na tis'a ta cwil'a. Ndo' manquiu'yo' n'oom na tical'a
ta na ya, maxje” nnt'ua'na'. Ndo' xe" jnda nntioom nn'a® joona' quii' chom. Maluaa'
matseijomna' na nnts'aa Ty'oots'om fi'e"ndyo' 'o xe" tical'a'yo' yuu na ya.

10Quia jo' ta'x'ee na"'fiee” nnoom:

—;Chiuu maca®na' na cal'aaya xe” yuu' na ljo'?

11 T'oo" ndaana, tsoom:

—Ts'a" na maleifi'oom we cotom, quiaa cwii nnom ts'a” na tjaa na cuaa. Ndo' 'fiee” na
waa nantquie, cats'aa naya ts'a® na tjaa'na” chiuu ya.

12 Matinn'a® na cwito'fioom s'om cwentaa' gobiernom tquiona nam'aa” na nleits'oom-
ndyena. Jluena nnoom:

—Ta, ;chiuu maca®na' na cal'aaya?

13T'oo" ndaana:

—Tancwinom'yo' na cwitjei'yo' ts'iaa®ndaa nn'a®. Cata'yo' tomti na matsona' na
nntioomna.

14 Mati ta'x'ee sondaro nnoom:

—Ndo' ja je', jchiuu maca™a' na cal'aaya?

T'oo" ndaana:

—Talacaty'ue'yo' nn'a”, ndo' talaco'yo' cantu joona cwe' cha na nndaa nntjei'yo' s'om
'naa"na. Caljoya n'om'yo' cwanti na cwitantjom'yo'.

15 Cha'tsondye nn'a® jee" tyocantyjaa' n'omna na nncwjee' juu Cristo. Jo' chii
tyom'aa™ n'omna cantyja 'naa™' Juan, jaa nnts'aache™na' na jom cwiluiifié Cristo? 16Jo'
chii t'oo" ndaa cha'tsondyena, tsoom:

—Ja matseits'oo"ndyo 'o fiequio ndaatioo, saa mandyontyjo nque® na nntseits'oomfié
'o na nfiequiaa” Espiritu Santo naquii' n'om'yo'. Saa nt'omndyo' 'o nnts'aana' cha'cwi-
jom nntseits'oomfé 'o fiequio chom ee na nnt'uiitye™na' 'o cantyja jna™'yo'. Nquen
t'manti cwiluiifié nchiiti ja. Mei® ticatseixmarya na cwe' ja na nntseicana™'a lcoom'm.
17 Jnda wjaawindyoo' na nntu'xe"ndyo'. Ee 'o la'xman'yo' cha'cwijom lquee™ na ndicwar
cwajndii. Luaa ts'iaa” cantyja 'naa™' lquee®. Matseicueefie ts'a” Iqueen trigo, cha ya ya
nlju'na'. Quia na jnda lju'ya lquee'fiee”, mana nntseiween joona' ts'om tsa'. Saa Ilquee®
lue' fi'e" to' njfloom chom jo'. Maluaa' matseijomna' na mach'ee Ty'oots'om. Nn'a® na
ya cwil'a maco'filoom joona saa nn'a" na tis'a cwil'a, nntseicoom joona fiequio chom na
tijoom canduu'.

18 Nmei™' fi'oom na tyotseijndo' Juan n'om nn'a" fiequio jndye nt'omche® f'oom
na tyotseicafiee® joona fi'oom naya. 1° Herodes, tsa® na m'aa® gobiernom ts'ondaa
Galilea, jom cwe' m'aanyaa® fi'e" Herodias, scuu' tyjee” Felipe. Jo' na seitia' Juan jom
na ticatsa'ntjomna' na ljo' mach'ee® ndo' fiequio cha'tso natia na jnda fies'aa tsa™'fieen.
20 Luaa seicwaljoo'tyee” nacjoo cha'tso natia na s'aa”, na tjoom'm Juan w'aancjo.

Cantyja na teits'oomfie Jestis
(Mt. 3:13-17; Mr. 1:9-11)
21Quia najnda teits'oomndye jndye nn'a”, mati teits'oomfie Jesus, xcwe na matseineii®
nnom Ty'oots'om ndo' seicanaarfiena' tsjo'luee. 22 Jndyocue Espiritu Santo nacjoom'm
cha'cwijom catu'. Ndo' teic'uaa na seinei” Ty'oots'om canoom'luee, matso:
—'U cwiluiindyu' Jndaaya na candya' ts'oo"ya. Jee" neivya 'u.

Tsjaa™ na tjawintyjoo' na tuiifile Jesucristo
(Mt. 1:1-17)

23 Ndo' Jesus cha'na ntquiuu nchoo' qui choom'm quia na too™'o" ts'iaa® na jiiom
Ty'oots'om jom. Tyolue nn'a” jnda José jom. Ndo' José jnda Eli, 24 Elf jnda Matat, Matat
jnda Levi, Levi jnda Melqui, Melqui jnda Jana, Jana jnda José, 2> José jnda Matatias,
Matatfas jnda Amés, Amds jnda Nahum, Nahum jnda Esli, Esli jnda Nagai, 26 Nagai
jnda Maat, Maat jnda Matatfas, Matatfas jnda Semei, Semei jnda José, José jnda Juda,
27Jud4 jnda Joana, Joana jnda Resa, Resa jnda Zorobabel, Zorobabel jnda Salatiel, Salatiel
jnda Neri, 28 Neri jnda Melqui, Melqui jnda Adi, Adi jnda Cosam, Cosam jnda Elmodam,

Elmodam jnda Er, 2° Er jnda Josué, Josué jnda Eliezer, Eliezer jnda Jorim, Jorim jnda
Matat, 30 Matat jnda Levi, Levi jnda Simedn, Simedn jnda Juda, Juda jnda José, José jnda
Jonan, Jondn jnda Eliaquim, 3! Eliaquim jnda Melea, Melea jnda Mainan, Mainan jnda
Matata, Matata jnda Natdn, 32 Natdn jnda David, David jnda Isaf, Isaf jnda Obed, Obed
jnda Booz, Booz jnda Salmén, Salmén jnda Naasdn, 33 Naasén jnda Aminadab, Aminadab
jnda Aram, Aram jnda Esrom, Esrom jnda Fares, Fares jnda Judd, 34 Judda jnda Jacob, Jacob
jndaIsaac, Isaac jnda Abraham, Abraham jnda Taré, Taré jnda Nacor, 35 Nacor jnda Serug,
Serug jnda Ragau, Ragau jnda Peleg, Peleg jnda Heber, Heber jnda Sala, 3¢ Sala jnda
Caindn, Caindn jnda Arfaxad, Arfaxad jnda Sem, Sem jnda Noé, Noé jnda Lamec, 37 Lamec
jnda Matusalén, Matusalén jnda Enoc, Enoc jndaJared, Jared jnda Mahalaleel, Mahalaleel
jnda Caindn, 38 Caindn jnda Ends, Ends jnda Set, Set jnda Adadn, Addn jnda Ty'oots'om.

4
Ne'quen tsa®jndii xje" Jests
(Mt. 4:1-11; Mr. 1:12-13)

1 Mawjaalcwe!' Jesus ts'ondaa Galilea na jnaa” jndaa Jordan. Ndo' cha'waaf'e” naquii'
ts'oom too' m'aa® Espiritu Santo. Tjafi'loom Espiritu jom cwii joo yuu na tjaa nn'a®
c'oom. 2Jo' jo' wen'aa" xuee tyol'uee'fie tsa?jndii chiuu nnts'aa® cha catseitjoofie Jesus.
Cha'waati xueewaa' mei®chjoo ticwa' Jesus, jnda chii tyjee' na fie'jnoom'm. 3 Quia jo' tso
tsa?jndii nnoom:

—Xe" mayuu' 'u cwiluiindyu' Jnda Ty'oots'om, cwa catsa'ntjom' tsjo'waa' na catse-
icwaquemna' tyoo'.

4T'0 Jesus nnom, tsoom:

—Ja xocats'aa na ljo' ee waa ljeii 'naa™ Ty'oots'om na matsona" “Nchii cwe'
cantyja 'naa' nantquie na wando' ts'a”, saa cantyja 'naa” cha'tso fi'oom na mafiequiaa
Ty'oots'om.”

5 Jnda chii tjafi'oom tsa"jndii jom xque® cwii sjo nandye. Ndo' mantyjache” t'mo®
nnoom cha'tsoti n'iaa” nt'ma® na m'a® nn'a” tsjoomnancue. ¢ Ndo' tso nnoom:

—L'o" 'u nntigo cwenta cha'tso najndanmei na cwila'xma" na"man"n'iaa® nt'ma»
flequio cha'tso na cwiluiit'ma™ndyena. Ee I'ooya jnda ljona' ndo' 'fiee” juu na l'ue ts'oo”
nfiequiaya joona' nnom. 7 Xe® 'u nlco' xtye' na nntseit'maa™'ndyu' ja, quia jo' cha'tso
joona' ma'na®'.

8 T'o Jestis nnom, tsoom:

—Quindyoo' nacafiomya, 'u Satanas. Ja tijoom nntseit'maa”'ndyo 'u ee waa ljeii 'naa™'
Ty'oots'om na matsona': “Macanda nquii Ta Ty'oots'om cwenta' catseit'maa™'ndyu' ndo'
macanda nnom jom nndi'ntjom'.”

9Jnda jo' tjai'oom tsa®jndii Jesus tsjoom Jerusalén ndo' tque® jom xque™ tsiu' wats'om
t'man, Tso nnoom:

—Xe" 'u cwiluiindyu' Jnda Ty'oots'om, cwa cju'ndyu' jo nacje, 10 ee waa ljeii 'naa'a®
na matsona':

Nfiequiaa Ty'oots'om 'u luee dngeles cwentaa'a” na cal'ana cwenta 'u.
11Ndo' nntyjee' lueena 'u cha tincjaafijom ljo' nc'e'.

12 Saa t'o Jests nnom, tsoom:

—Ja tijoom cats'aa cha'na matsu' luaa' ee mati waa cwiiche" ljeii 'naa™' Ty'oots'om na
matsona': “Tintsa' xje” Ta Ty'oots'om cwenta'.”

13 Quia jndaa' cha'tso nnom na tyoch'ee tsa”jndii na nnts'aa” xje” Jesus, 'fiee” juu hasta
jndanquiache” nnty'iaa™'a” aa nndaa nnts'aa.

Mato' Jestis ts'iaa™ 'naa™'a"
(Mt. 4:12-17; Mr. 1:14-15)
14 Ndo' tjalcwe' Jesus ts'ondaa Galilea. Juu najndeii na matseixma® Espiritu Santo,
candaa'fi'e” tyotseixmaan jo'. Ndo' t'om fi'oom cantyja 'naa™'a” cha'waa ndyuaa'fieen.

15 Tyo'moo™ ndaa nn'a® naquii' lan'om 'naa” nn'a" judios, ndo' cha'tso nn'a" jee"
tyola't'maan'ndyena jom.

Tja Jesus tsjoom Nazaret
(Mt. 13:53-58; Mr. 6:1-6)

16 Tjaa" Nazaret yuu na tjawijnei®. Xuee na cwita'jndyee nn'a", tjaa® wats'om cha'xjen
na quich'ee”. Ndo' teicantyjaa” na nntsei'na™'a”. 17 Quia jo' tquiana ljeii 1'00" na seiljeii
profeta Isafas, seicanpo™'o” ljeii'fiee” ndo' tue'cafioom yuu na matsona':

18 Nquii Espiritu cwentaa' Ta Ty'oots'om m'aanfie fi'e"ndyo.

Ee nque” jnda tque"fioo” ja na nfiequiaya fi'oom naya ndaa nn'a" na nty'iaa'ndye.

Ndo' jnda jfioom ja na jndyoo na catseinjoo™'a nn'a” na chjoo' n'om.

Ndo' catseicandiiya nn'a” na matseicandyaandyo joona jnaa™na na waa.

Ndo' cats'aaya na nleitquioo nn'a” na nchjaa®.

Ndo' catseicandyaandyo nn'a” na manchje nawi'.

19 Ndo' catseicandiiya cantyja 'naa tiempo na tque® Ty'oots'om na nlui'n'maa®ndye
afimaa® nn'a®.

20Jnda jo' seilcwiifie Jesus tsom na chuu ljeii'fiee” ndo' seilcwee™'e” juuna' nnom ts'a®
na mandi'ntjom. Jnda chii tjacwacatyee”. Ndo' cha'tso nn'a” na too'ndye wats'om'fiee”
jeen tyonty'iaana nnoom. 21 Quia jo' too™'o" tyotseineii” ndaana. Ndo' tsoom:

—Maxuee je' matseicandaa'fiena' ljeiiwaa' yoche® na cwindye'yo' na matsei'na®ya
juuna'.

22Cha'tsonn'a” tyolue fi''oom ya cantyja 'naa™'a. Tjawee' n'omna na jee” cajndai'oom
na tyotseineii®. Tyoluena:

—Cwa cwe' jnda José tsa"m'aa"'.

23Tso Jesus ndaana:

—Je' je' nndu'yo' noo" fi'oomwaafie na cwe' wjaafioom' na matsona': “'U ts'a® na
mach'ee nasei, catsein'ma™ndyu' chemnncu'.” Ndo' cwaanti nndu'yo' noo™ “Ts'iaa” na
cwindyaaya na fiesa' tsjoom Capernaum, mati catsa' joona' fijaa*fie ndyuaa tsjom'.”

24 Quia jo' tsotyee”che” ndaana:

—Mayuu'che" matsjoo ndaa'yo', tixocala'ljo nn'a" cwii profeta na manecwii ndyuaana
fi'enfie na mafiequiaa fi'oom' Ty'oots'om. 25 N'oom na mayuu' matsjoo ndaa'yo', jndye
yolcu na jnda ljondye tyom'a" ndyuaa Israel joo ncuee na fiet'oom Elfas. Ncuee'fiee"
ndyee chu waljoo' xcwe ticua', ndo' teijndo' cha'waa ndyuaa'fiee”. 26 Saa nchii na m'aa®
cwii joo na®lcu'fiee” jfiom Ty'oots'om Elfas, jiomyom juu na m'aa® cwii yuscu na jnda
ljofie tsjoom Sarepta ndyuaa Sidén. 27 Ndo' mati jndye nn'a" na tyolei'cho ntycu lepra
tyom'a” ndyuaa Israel joo ncuee na tyom'aa profeta Eliseo. Saa mei*cwiindye na"'fiee®
ticatsein'maa®, macanda quii Naaman, ts'a® ndyuaa Siria.

28 Saa quia jndyena na luaa' tso Jesus, quia jo' cha'tso nn'a” na too'ndye wats'om,
jeenchen ndya' jla'wjeena. 29 Jla'tyuaa'na, tjeii'na jom nnom tsjoom. Ty'efi'omna jom
xquen ta yuu waa tsjoomna cha nla'cwatyu'na jom. 30 Saa jom jluii'né quii'ntaa"na, mana
tjaa” yuu na wja".

Tsa"s'a na tseixma® na®jndii naquii' ts'om
(Mr. 1:21-28)

31 Tjacue Jesus Capernaum, cwii tsjoom ts'ondaa Galilea. Jo' jo' tyo'moo™ ndaa nn'a"
judios xuee na cwita'jndyeena. 32 Ndo' jee" tjawee' n'omna fi'oom na tyotseineii®, ee
tyo'mo"na' na waa najndeii na matseixmaan.

33 Naquii' wats'om'fiee” tyom'aa” cwii tsa”s'a na m'aa” jndyetia naquii' ts'om. Jndeii
seixua” fi'oom 'ndyoo jndyetia'fiee”. 34 Tsoom:

—Ca'ndii' ja 'u Jesus ts'a” Nazaret. ;jLjo' nntsa' fi'e"ndy¢ ja? ;Aa jndyo' na nntseityuii'
ja? Mawajna™'a 'fiee” cwiluiindyu'. 'U cwiluiindyu' Jnda Ty'oots'om na lju' ts'om'.

35 Seitia' Jesus juu, matsoom:

—Catseiche™ ndo' calui'yo' naquii' ts'om tsa"m'aa®.



Lucas 4:36 106 Lucas 5:8

Ndo' jnda na seiquioo jndyetia juu quii'ntaa” nn'a®, mana jlui' jndyetia i'e” najndii
naquii' ts'om. Ndo' meicwii nata' tical'ana fii'e"fie. 3¢ Jee" tyue cha'tsondye nn'a" na ljo'
s'aa Jesus. Jluena ndaa nc'iaana:

—N'oommei®' cwit'mogna' na cwiluiifié ts'a® na maque® xje". Ee waa najndeii na
matseixmaa” na matsa'ntjoom meii" jndyetia, meii® na®jndii, cwicalui'.

37 Tjanty'ee fi'oom cantyja 'naa™'a” cha'waa ndioche” ndyuaa'fiee®.

Sein'ma® Jesus staxee™' Simén Pedro
(Mt. 8:14-15; Mr. 1:29-31)

38 Quia jo' teicantyjaa®, jluee™'e” naquii' wats'om'fiee”. Tjaque™'e” waa' Simén. Ndo'
Simdn'fiee” jee® nioom matseicona' staxee™'en. L'ana ty'oo nnom Jesus na catsein'maan
juu. 39Jo' chii tjantyjaa™'an tsa'fiee, sa'ntjoom na ca'ndii tycu'fiee” juu. Ndo' mafioom'
tco'yana' tsa"'fiee”. Mana teicantyja, seifi'oom'fie na tcwa'na.

Sein'man Jesus jndye nn'a” wii
(Mt. 8:16-17; Mr. 1:32-34)

40 Quia na jnda tmaa" na manndyoo' wjaacue fie'quioom', cha'tsondye nn'a® na m'a®
nn'aa"na na jndye nnom ntycu cwitjoom, tquiochona joo na m'aa" Jesds. Tioom 1'oo"
nacjoo ticwii cwii joo na"'fiee”, mana n'maa®. 4! Mati jndyendye nn'a® sa'ntjoom na calui'
jndyetia naquii' n'om. Tyola'xuaa jndyetia'fieen, tyolue:

—'U cwiluiindyu' Jnda nquii Ta Ty'oots'om.

Saa jom seitiaa™'a” jndyetia, tinquiaa® na nla'nei?, ee manquiuna na jom cwiluiifié
Cristo.

Mafiequiaa Jesus fi'oom naya ts'ondaa Galilea
(Mr. 1:35-39)

42Quiajndateincoojluee™e” quii' tsjoom. Tjaa” yuu na wataa™' quii' jndaa. Ty'ecal'uee
nn'a” jom ndo' jliuna yuu m'aa". Ne'cala'tsaa"'ndyena jom na wjaatyee”, cha tica'fiee”
joona. 43 Saa tsoom ndaana:

—Mati maca™na' na nfiequiaya fi'oom naya cantyja na matsa'ntjom Ty'oots'om ndaa
nn'a® nt'omche” njoom. Ee maxje” jo' ts'iaa® na jiiloom ja.

44 Ndo' tyojaanquiaa” i'oom'fiee” naquii' lan'om ts'ondaa Galilea.

5

Jndye calcaa tjeii'na
(Mt. 4:18-22; Mr. 1:16-20)

1 Cwii ndii' tyom'aa Jests 'ndyoo ndaaluee chjoo na jndyu Genesaret. Jee" tyonch-
jena' jom na jla'canto'ndye nn'a" nacafiom'm cha nndaa nndyena ''oom' Ty'oots'om.
ZNty'iaa™'a” we w'aandaa 'ndyoo ndaaluee'fiee”. Saa nn'a" na cwitjeii' calcaa jnda jlui'na
jo' jo'. Macwitmaa™na nlqui' 'naa™na. 3 Quia jo' tjacuoo™ ts'om cwii w'aandaa'fieen.
W'aandaa 'naa™ Simén jo'. Tcaa" na cjaait'oomti tsa"'fiee” juuna' chjoowi' cha n'ndiina’
tyuaatcwii. Ndo' tjacjom. Tquiaa" fi'oom ndaa nn'a® xje® na wacatyee”che" ts'om
w'aandaa. 4 Quia na jnda jnda seineii®, tsoom nnom Simén:

—Catsaafi'om'yo' w'aandaawaa, wjaawjaatyaaya yuu na njoomti. Ndo' catue'yo' nlqui'
'na"'yo' na nntjei'yo' calcaa.

5T'o Simén nnoom:

—Ta, meii"chaa' tsjom fiel'aaya ts'iaa™ ndo' mei“cwii catscaa ticatjeii'd. Saa cantyja
f'oom 'ndyo' 'u nncju'nnda'a tsqui'.

¢ Jnda na l'ana na ljo', jee jndye calcaa ty'oomna' ts'om tsqui' 'naa"na hasta
fe'caty'ioo'na'. 7 Jo' chii s'0o lueena ndaa nt'omchen nc'iaana na fijomndye cwiiche®
w'aandaa na quiotei'jndeii na"'fiee” joona. Tquio na"'fiee”. Ndo' jla'catoo'na we
w'aandaa f'e” calcaa, hasta ncuencue na c'u'na' joona'. & Quia jnda nty'iaa' Simén Pedro
na luaa', tcoom'm xtyee" jo nnom Jesus. Tsoom:

—Ta, ticaty'iomyana' na nfi'e™' ii'e"ndyo, ee ja ts'a"jna®.

9Ee jee™ ndya' seicaty'uena' jom fiequio nt'omche® nc'iaa™'a” na fi'ee" fi'e"fié cantyja
'naa” calcaa na tjeii'na. 10 Majo'ti tjom Jacobo fiequio Juan, ntseinda Zebedeo. Joona
mafiecwii t'man ts'iaa" cwil'ana flequio Simén. Quia jo' tso Jesds nnom Simén:

—Tinty'ue', je' mamana’tona' na nn'a” nntseitjom' na nla'jomndyena 'e"ndyo, tachii
cwe' calcaa.

1Jnda na tquiena tyuaatcwii it'e” I'aandaa, mana 'ndyena ts'iaa® 'naa"na. Ty'elajom-
ndyena fi'e” Jesus.

Sein'ma® Jesus ts'a” na chuu tycu lepra
(Mt. 8:1-4; Mr. 1:40-45)

12 Quia na tyom'aa® Jesus cwii tsjoom, tyjee'cafioom cwii tsa”s'a na cha'waafie chuu
tycu lepra. Quia na nty'iaa™'a® Jesus, tjacwanquioom nomtyuaa, s'aa® ty'oo, tsoom:

—Ta, ntyjii na 'u nndaa nntsein'ma™’ ja, xe” l'ue ts'om'.

13 Quia jo' Jesus seintyjoo™ ts'oo™ tyernquioom'm tsa®'fiee”. Tsoom nnom:

—Maxje" l'ue ts'oo" na can'ma'.

Ndo' mantyjache” n'ma® tsa"'fiee”. 14Jnda chii tsoom nnom:

—Tintseinei” nnom mei"cwii ts'a” na luaa' tuii. Saa cja', catseica'mondyu' nnom
tyee ndo' quiaa' quioo' na nncue' cantyja na jnda n'ma™' cha'xje" na sa'ntjom Moisés. Na
nntsa' na luaa' nlui'yuu'na' ndaa nn'a” na jnda n'mar".

15 Saa tjanty'eeti 'oom cantyja 'naa™ Jesus. Ndo' jndyendye nn'a" tyo'oontyjaa' na
nndye f'oom na tyofiequiaa”. Mati fie'can'maana ntycu na wiina. 16 Saa jom teifioo",
tjaa® jo yuu na fienque™. Jo' jo' tyotseineii® nnom Ty'oots'om.

Sein'man Jesus ts'a® na ntjei® nc'ee
(Mt. 9:1-8; Mr. 2:1-12)

17 Cwii xuee'fiee™ ma'mo" Jesds ndaa nn'a”. Jo' jo' meindyuaandye nt'om nn'an
fariseos fiequio nn'a” na cwit'moo® ljeii na tque™ Moisés. Na"'fiee” jna™na cha'tso njoom
nch'u ts'ondaa Galilea fiequio Judea ndo' mati tsjoom Jerusalén. Ndo' juu najndeii
na matseixman Ty'oots'om m'aa™na' fi'e” Jests na matsein'maa” nn'a”wii. 18 Mafiejuu
xjen'fiee” tquie'cafiom nt'om na®nom na chona tsuee na ndii' ts'a” na jnda teintjei® nc'ee
na tei'caljoo tycutquee. Tyol'uee'ndyena chiuu ya na nnc'oofi'omna tsa®'fiee” naquii'
w'aa na nlquemna jom jo nnom Jesus. 19 Saa ticaliuna chiuu ya nl'ana ee na jee" jndye
nn'a®. Jo' chii ty'ewana nacjoo' w'aa, tjoona nquioo, jla'c'o™na jom na njoom tsuee.
Tque"na jom quii'ntaa” nn'a" jo nnom Jesus. 20 Quia na nty'iaa' Jests na cwila'yu'ya n'om
na"'fieen, tsoom:

—'U re, matseit'ma® ts'oo"ya jna®' na matseixma™'.

21Quia jo' nn'a® na cwit'moo® ljeii na tque™ Moisés fiequio nn'a” fariseos to'na na tiya
nquiuna fi'e"fié. Tyola'tiuuna naquii' n'omna: “;'Nee” cwiluiifie tsa®m'aa™' na ti'maa™'
ts'oom na matseinei® fi'oom na wjaana' nacjoo' Ty'oots'om?”

22 Sei'no™ Jesus n'omtiuu 'naa™na. Tsoom ndaana:

—;Chiuu na ticuaaya nquiu'yo' fi'e’ndyo? 23 ;Cwaa” fi'oom na tijndei'tina' na
catsjooya? ;Aa na nntsjoo: “Matseit'ma® ts'oo”ya cha'tso jna™"”, oo aa na nntsjoo:
“Quicantyja’, cja'ca'? 24 Saa cha caliu'yo' na cwiluiindyo tsa® na jna" cafioom'luee ndo'
na waa najndeii na matseixma"ya nnom tsjoomnancuewaa na catseit'ma® ts'oo"ya jnaa®
nn'a”, quia jo' tsoom nnom ts'a” na ntjei® nc'ee:

—'U re, matsjooya njom', quicantyja', catseilcwiindyu' tsue' cja'to' wa'.

25 Mafioom' teicantyja tsa"'fiee na jndoo' cha'tso nn'a". Seilcwiiié tsuee 'naan'a"
na fietuaa”. Mana tjaa® wa™'a”, Jee® matseit'maa'iié Ty'oots'om. 26 Ndo' tyueneii®
cha'tsondye nn'a®. Tyola't'maa®'ndyena Ty'oots'om. Jluena fiequio na tyueneii"na:

—Xuee je' nty'iaa ndaaya cwii na jee™ t'ma”, na mei®jom tiquinty'iaaya.

Ma'ma® Jesus Levi
(Mt. 9:9-13; Mr. 2:13-17)

27 Jnda tuii na luaa', jlui' Jests jo' jo'. Ljeii® cwii tsa"co'flom s'om na jndyu Levi.
Wacatyee® tsa'fiee” w'aa yuu na cwi'oocatioom nn'a® s'om ts'iaandaana cwentaa'
gobiernom. Quia jo' tsoom nnom tsa"'fiee™

—Candyo'ntyjo' naxa™'a.

28 Mantyja teicantyja Levi, tjei'fié cantyja 'naa™ ts'iaa'fiee, chii tjatseijomfié fi'e"
Jesus.

29 Ndo' seifi'oom'né cwii nantquie t'ma® wam'a” cwentaa' Jests. Seitjoom jndye
nc'iaa™a” na flequio feto'loom s'om ts'iaa"ndaa nn'a® cwentaa' gobiernom.
Teindyuaandyena nacafloom' mei“sa fi'e"fié ndo' fi'e" Jesus fiequio nt'omche" nn'an.
30Ndo' nn'a® fariseos fiequio nn'a" na cwit'moo" ljeii na tque» Moisés tyola'ncjoo'ndyena
nacjoo nn'a” na cwila'jomndye f'e” Jesus. Jluena ndaa na"'fiee™:

—;Chiuu na cwicwa'yo' ndo' cwiwe'yo' fiequio nn'a® na cwito'fioom s'om cwentaa'
gobiernom, ndo' fiequio nn'a" na cwila'tjoondyena nnom Ty'oots'om?

31T'o Jesus ndaana, tsoom:

—Nn'a" na tiwii titjoondyena ts'a® na mach'ee nasei, saa nn'a” na wii tjoondyena jom.
32 Ja nchii jndyooya na nncwa’ya nn'a® na cwila'jomndye cantyja na maty'iomyana'. Ja
jndyooya na nncwa"ya nn'a”jna® na calcwe' n'omna.

Cantyja 'naa™ na nntseicwejndo'fie ts'a"
(Mt. 9:14-17; Mr. 2:18-22)

33 Quia jo' tyoluena nnom Jesus:

—Nn'a? na cwila'jomndye f'e? Juan, jndye ndii' cwila'cwejndo'ndyena ndo'
cwila'nei"na nnom Ty'oots'om. Ndo' majo'ti cwil'a nn'a™ tmaa™' fariseos. Saa joo
nn'a" na cwila'jomndye fi'e"ndyu' cwicwa'na ndo' cwiwena. ;Chiuu na luaa' cwil'ana?

34 T'oo" ndaana:

—;Aa ndya' nndu'yo' ndaa nn'a® na tquiola'jomndyena na macoco ts'a® na cala'cwe-
jndo'ndyena yoche® na ndicwa™ m'aa" nquii tsa"s'a na macoco quii'ntaa®na? 3> Saa
nncue'ntyjo xuee na nncwji'na' jom quii'ntaa®na, ncuee'fiee” nla'cwejndo'ndyena.

36 Mati seineii® ndaana fi'oom na wjaafioom' cantyja 'naa™ fn'oom xco na ma'moo"
ndaana. Tsoom:

—Tjaa'na" 'fiee™ nntyjee cwii ta™ liaa', liaa xco na nntseiyo liaa ntsaa fi'e” juuna'. Ee
xe" luaa' nnts'aa ts'a?, nntsei'naa™'an liaa"'a” liaa xco'fiee” ndo' nchii macanda jo', mati
tixocatseix'iaa'fiena' flequio liaa ntsaa'fiee”. 37 Mei" tjaa 'fiee® juu nntiom winom xco
n'om ntja” teindyo. Ee xe™ na ljo' nnts'aa ts'a", nnty'ioo'na' nl'a winom xco'fiee”, mana
cwiwi'ndaa' winom ndo' mati ntja®'fiee”. 38Jo' chii macana' na nnc'oocue winom xco
n'om ntja" xco cha mei” ntja” xco'fiee” ticwi'ndaa'na' ndo' mei” winom. 39 Ee ts'a” na
ma'uu winom tquie, mei"chjoo tica'na® ntyjii winomxco. Ee matsoom na joo winom
tquie, jo' caanti.

6
Ty'ioo'ndyena xu'lquee™ xuee na cwita'jndyee nn'an
(Mt. 12:1-8; Mr. 2:23-28)

1 Luaa tuii cwii xuee na cwita'jndyee nn'a® judios. Mawinom Jesis yuu na niom
ntjom lquee” trigo. Ndo' nn'a" na cwila'jomndye fi'e"fié, ty'ioo'ndyena xu'lqueen.
Ty'uee'ndyena joona' n'om lueena jnda chii tquiina. 2Quiajo' nt'omnn'a" tmaa®' fariseos
jluena:

—;Chiuu na cwil'a'yo' cwii na ticatsa'ntjomna' xuee na cwita'jndyee nn'a"?

3T'o Jesus, tsoom ndaana:

—'0, ;aa tyoola'nayo' fi''oom chiuu s'aa David quia na t'oom na fie'jnoom'm, ndo'
mati nn'a" na fi'ee” fi'eri€? * Tjaquen'e® wats'om cwentaa' Ty'oots'om, tcaa® ntyoo'
na jnda tque” nn'a" jo nnom Ty'oots'om. Ndo' ntyoo'fiee® macanda ntyee wanaa® na
nlcwa'na joona'. Saa tcwa' David joona' ndo' mati tquiaa” na tcwa' nn'a” na fi'ee” i'ené.

5Quia jo' tsoom ndaana:

—Ja na cwiluiindyo tsa” na jna® cafioom'luee waa na jndo na nntsjoo ljo' cal'a nn'a"
meii” xuee na cwita'jndyaaya.

Sein'man Jesus ts'a” na jnda tjateii ts'o
(Mt. 12:9-14; Mr. 3:1-6)

¢ Cwiiche™ xuee na cwita'jndyee nn'a®, tjaquiee' Jesus wats'om chjoo. Tyo'moo® ndaa
nn'a®, Ndo'jo'jo' m'aa” cwii tsa”s'a na jnda tjateii ts'o ntyjaya. 7 Ndo' nn'a” na cwit'moo®
ljeii na tque™ Moisés fiequio nn'a fariseos, jee" tyoque™na cwenta xe® na nntsein'ma®
Jesus ts'a"wii' xuee na cwita'jndyeena, cha quia jo' nndaa nfie'quiana jnaa™'a". 8 Saa
mantyjee” chiuu cwila'tiuuna, jo' chii tsoom nnom ts'a” na jnda tjateii ts'o:

—Quicantyja', cwintyje' quii'ntaa® nn'an.

Ndo' teicantyja tsa'fiee”, teintyjee™'e" xcwe. ?Jnda jo' tso Jests ndaana:

—Nncwax'a cwii fi'oom ndaa'yo', xuee na cwita'jndyaaya, ;aa wanaa® na cateijndeii
ts'a" x'iaa'a” na wi' matjom oo aa ticateijnei” juu? ;Aa cwji'n'maanrfié x'iaa™'a” cha ticue'
00 aa ca'fiee” na cue'?

10Jnda chii nty'iaa™'a® ndaa cha'tsondye nn'a", tsoom nnom ts'a"wii'":

—Catseiliuu' ts'o'.

S'aa tsa'fiee™ na ljo' ndo' tco'ya'ii'emna’ ts'oo”. 11 Jnaa™' jo' jee" jla'wjeena Jesus. Ndo'
tyo'manna fi'e” nc'iaana ljo' nndaa nl'ana jom.

Macwjii'fie Jestis canchoo'we ts'a® cwentaa™'an
(Mt. 10:1-4; Mr. 3:13-19)

12 Joo ncuee'fiee” tjawa Jesus cwii ta naquii' jndaa na nntseineii® nnom Ty'oots'om.
Ndo' meii"nchaa' tsjom tyotseineii® nnom. 13 Quia na jnda teixuee, tcwaa” nn'a® na
cwila'jomndye fi'erié. Quii'ntaana tjeii'fié canchoo'wendye nn'a" na seicajiioom joona
apostoles, nn'a” na majfiom Ty'oots'om ts'iaa” 'naa"'. 14 Nmeii® ncueena: Simdn, tsa” na
seicajfioom Pedro, fiequio tyjee tsa"'fiee”, Andrés, fi'e® Jacobo fiequio Juan, ii'e” Felipe
flequio Bartolomé, 15 fi'e” Mateo fiequio Tomds, fi'e” Jacobo jnda Alfeo, ndo' fi'e” Simén
na cwiluena cananista, 1¢ fi'e" Judas jnda Jacobo fiequio Judas Iscariote, ts'a® na tquiaa
cwenta Jesus.

Ma'mg" Jesus fi'oom ndaa jndye nn'a®
(Mt. 4:23-25)

17 Jndyocue Jesus fiequio cha'tso nn'a® na cwila'jomndye f'e"ié. Ty'emeintyjee'na
cwii su. Jo' jo' jnda tquie'cafiom nt'omche® nn'a” na cwila'jomndye fi''oom na mafe-
quiaa® fiequio jndyendye nn'a” na jna” cha'waa Judea fiequio Jerusalén fiequio 'ndyoo
ndaaluee na nndyoo' tsjoom Tiro fi'e" Sidén. Nar'fiee” tquiona na nndyena fi'oom na
marfiequiaa®, ndo' na nntsein'maa” joona ntycu na cwitjoomna. 18 Mati sein'maa” nn'a»
na jee" cwajndii tyoleichuu jndyetia. 1° Cha'tsondye nn'a” tyol'uee'ndyena chiuu ya cha
nndaa nfie'quio'na jom, ee waa najnei® na nn'ma" ts'a” xe" nndaa nfiequiuu' jom. Jo' chii
cha'tsondyena n'maamna.

Nmeii" mafiequiaana' na neii™ ts'a»
(Mt. 5:1-12)
20 Quia jo' nty'iaa™'a” ndaa nn'a® na cwila'jomndye fi'oom na mafiequiaa®, tsoom
ndaana:
—'0 nn'a” na nty'iaandyo', mafiequiaana' na nei"'yo', ee cwilaxma®'yo' cantyja na
matsa'ntjom Ty'oots'om.
21’0 nn'a" na cwiwe'jndo'yo' je', mafiequiaana' na nei*'yo' ee quia nfiequiaa Ty'oot-
s'om cha'cwijom na jnda tjacjo'yo'.
'O nn'a" na cwityuee'yo' je', mafiequiaana' na nei'yo' ee macwiji' Ty'oots'om na chjoo!
n'om'yo'.
22 "Mafiequiaana' na nei"'yo' quia na cwila'jndoo nn'a” 'o na cwilei'ntyjona 'o, na
cwila'jnaa®'na 'o, ndo' na cwil'ana na ticuee' n'omna 'o nc'e na m'a"'yo' cantyja 'na" ja
na cwiluiindyo ts'a” na jna® cafioom'luee. 23 Manmeii™ tyota'wi' weloo na'fiee” profetas

na tyofiequia i'oom' Ty'oots'om tandyo xuee. Jo' chii c'om'yo' na t'ma” n'om'yo' xuee
na cwitjom'yo' nawi'mei”'. Ee t'ma® naya 'na"'yo' cwiwiwe cafioom'luee.

24 ’Saa nnt'uiiwi'na' 'o nn'a" na cwiluiit'ma™dyo' na quit'ma® n'om'yo' juu na
tyandyo'. Ee cwe' cantyjati je' na mafiequiaana' na t'ma® n'om'yo' na jee® I'ue m'a*'yo'.

25’Nnt'uiiwi'na' 'o nn'a” na cwicwa'jaacjo'yo' je'. Ee nncue'ntyjo xuee na nnc'om'yo'
cha'cwijom na fiejndo'yo'.

‘Nnt'uiiwi'na' 'o nn'a” na jee” nei®'yo' je'. Ee nncue'ntyjo xuee na nntyuee'yo' ndo'
nla'xua'yo' na chjoo' n'om'yo'.

26 '"Nnt'uiiwi'na' 'o nn'a® na je' jndye nn'a cwitjeii'yana 'o. Ee maluaa' fiel'a weloo
na'fiee”, Tyoluena i'oom ya cantyja 'naa joo profetas na cwe' tyonquio'nn'a® joona.

C'oo"ya na wi' n'oo"ya nn'a” na jndoo jaa
(Mt. 5:38-48; 7:12)

27’Saa matsjooya ndaa' 'o nn'a” na cwindye'yo' fi'oom na mafequiaya: C'om'yo' na
wi' n'om'yo' nn'a" na jndoo 'o. Ndo' cal'a'yo' na ya nn'a"ndyo' ii'e” nn'a" na ticuee'
n'om 'o. 28 Cata”'yo' na catio'naa™fie Ty'oots'om nn'a” na cwituee' i'oom wi' nacjo'yo'.
Ndo' calanei®'yo' nnoom cantyja 'naa” nn'a” na cwila'jnaa'na 'o. 29 '"Nee” na mmei"' nda'
ntsma®', mati cwiiche® ntyja quiaa' na mmei' nda'. Ndo' 'fiee” na nncwji' liaatco 'na®',
mati quiaa' cotom' na nncjaafi'oom. 30 Mei"'fiee"chen ts'a® na maca” cwii 'na” njom',
quiaa'. Ndo' xe" tjafi'oom ts'a” 'na™' ndo' tifie'catseilcwee™'e” juuna', tintseincjoo'ndyu!'
na calcwe'na'. 3! Cha'xje” na l'ue n'om'yo' na cal'a nn'a" fi'e’ndyo', majo'ti cal'a' 'o
f'e"ndye joona.

327Xen m'a"'yo' na wi' n'om'yo' cwe' tomti nn'a” na mati wi' n'om 'o, quia jo' jyuu
waa na yatiche” cwil'a'yo'? Ee nn'a® na tyoola't'maa®'ndyena Ty'oots'om m'a"na na wi'
n'omna nc'iaana na wi' n'om joona. 33 Xe" cwil'a'yo' na ya nn'a"ndyo' cwe' tomti fi'e®
nn'a" na mati cwil'a na ya nn'a"ndyena fi'endyo’, ;yuu waa na jee" ya cwil'a'yo'? Ee
mati nn'a” na cwila'xman jna® majo'ti cwil'ana. 34 Ndo' xe" cwitei'jndei'yo' 'na” nn'a" na
nquiu'yo' na mati joo nntei'jndeii 'o, quia jo' jyuu waa na yatiche® cwil'a'yo'? Ee mati
nn'a® na cwila'xman jna” cwitei'jndeiina 'na® ndaa nc'iaana ee manquiuna na nnjoom
jo'. 35Saa 'o je' c'om'yo' na wi' n'om'yo' nn'a" na jndoo 'o. Cal'a'yo' na ya nn'a"ndyo'
flequio cha'tsondye nn'a". Catei'jndei'yo' 'na® na cwilei'f'om'yo' nn'a", meii® ticantyjaa'
n'om'yo' na nla'lcwe'na. Quia jo' t'ma® naya nnda'yo' cafioom'luee. Ndo' nlaxman'yo'
ntseinda Ty'oots'om na m'aa” nandyetiche”. Ee mati jom m'aa" na wi' ts'oom meii” nn'a®
na I'o meii® mach'ee” ya joona. Ndo' wi' ts'oom nn'a” na wi'ndye. 3¢ C'om'yo' na wi'
n'om'yo' cha'tsondye nn'a" cha'xje" nquii Tsotye'yo' m'aa” na wi' ts'oom cha'tsondye
nn'an,

Tintu'xaga"ya nn'a"
(Mt. 7:1-5)

37 Tintu'xeyo' nn'a” na cwe' xje"to 'o, cha mein tincu'xe” Ty'oots'om 'o. Tintio'yo'
nn'a® I'o nawi' cha tintioom 'o I'o nawi'. Cala't'ma® n'om'yo' nn'a” cha mati nntseit'ma®
ts'oom 'o. 38 Quia'yo' na cateijndeiina' nn'a®, quia jo' mati nnto'ficoom'yo' na nnteijn-
deiina' 'o. Ee Ty'oots'om nflequiaa® na nnto'fioom'yo' cwii na candaa' tu'xe"na'. Jo' jo'
matseijomna' cha'cwijom cwii 'na® na teincwii'na', tye" ty'ecuena' hasta too' wantyjo.
Ee cantyjati xje” na cwifie'quia'yo' ndaa nn'a", majo'ti nntseilcwe' Ty'oots'om na cwii
nnjoom ndaa'yo'.

39 Mati seinei” Jesus ndaana cwii fi''oom na tjafioom', tsoom:

—;Aa nndaa nncjaait'oom tsa"nchjaa™ cwiichen tyjenchjaa™'a®? ;Aa nchii wendyena
nntiomna' ts'om tsue'tsjoom? 40 Xocats'aana' na ts'a® na matsei'naa™' cwiluiit'manrfie-
tyee®, nchiiti ts'a” na ma'mo” nnoom. Saa quia na jnda sei'naa'fi'ee” cha'tso na t'mo"
tsa"'fiee” nnoom, quialjo'che” nntseijomna' jom cha'na ts'a” na t'mo" nnoom.

417;Chiuu na jee® ndo' jnda na njom ts'omnnom x'ia', saa tique® cwenta ts'oom
tscaa' na njom ts'omnjom' nncu'? 42 ;Chiuu na jee® fie'catseijndaa'ndyu’' jnaa™' x'ia'?

;Aa nntsu'yu' nnoom: “Cwa 'u nn'a"ya, quiaa' na nncwjii'a ntquioo' jnda na njom
ts'omnjom'”, saa manncu' tique™ cwenta ts'oom tscaa' na njom ts'omnjom'? 'U ts'an
na mache' na matseicandaa'ndyu' cha canty'iaa nn'a®, najndyee cwji' ts'oom tscaa' na
njom ts'omnjom' nncu', quia jo' tquio'ya' na nncwji' ntquioo' jnda ts'omnnom x'ia'.

Taa' ts'oom ma'mgna' ljo' ts'oom juuna'
(Mt. 7:17-20; 12:34-35)

43 "Ticwii cwii ts'oom na ya xocats'aana' ta na tis'a. Ndo' ts'oom na tis'a mei®
xocats'aana' ta na ya. 44 Ticwii cwii ts'oom, taa'na' ma'mo"na' ljo' ts'oom juuna'. Ee
tijoom nntseicjoo ts'a” ta higo ts'oom nioom. Mei" tijoom nntseicjoo ts'a® tauva cwii
ts'oo nioom. 45> Maluaa' matseijomna' nn'a® cha'na n'oom ntjom. Juu ts'a” na ya ts'anfie,
mach'ee” yuu na ya, ee naquii' ts'oom cwina” na ya na matseitioom. Saa ts'a” na wi'fie,
mach'ee” yuu na tis'a, ee naquii' ts'oom cwina® nawi' na matseitioom. Ticwii cwii ts'a®
cantyjati na matseitiuu naquii' ts'om, maxje® jo' matseinei®.

We nnom tsia"tsjo'
(Mt. 7:24-27)

467; Chiuu na cwindu'yo' na Ta ja quia na cwi'ma®'yo' ja ndo' tifie'calacanda'yo' fi'oom
na matsjoo ndaa'yo'? 47 Ticwii cwii ts'a” na macwjee'cafioom ja na mandii fi'oom
na matsjoo nmeii?, ndo' matseicanda joona', m'moo®"ya ndaa'yo' chiuu matseijomna’
tsa®'fiee, 48 Matseijomna' jom cha'cwijom cwii ts'a® na jndo' ts'om na s'aa waa'.
Tyoca'fiee™ njoom, tye” tquee” tsiatsjo' cha jndeii w'aa. Quia na tyjee' jndaa, tcoona'
tyuaatcwii, jndeii tyocjaacameii*'fiena' ndaa w'aa'fiee”. Saa ticats'eiina' ee na tye»
tjaluiina' nacjoo' tsia"tsjo'fiee™. 49 Saa juu ts'a® na cwe' mandii fi'oom na matsjoo ndo'
titseicanda joona', tsa"'fiee” matseijomna' cha'cwijom cwii ts'a” na tijndo' ts'om na s'aa
waa' na cwe' jna"tona' nomtyuaa. Tjaa'na" nia"ljo' tuii. Quia na tyjee' jndaa ndo' jndeii
tyocjaacameii"'fiena' w'aa'fiee”, mantyja tmei®'na' juuna'. Ndo' t'maa™ tsuu cantyja
'naa"'na'.

7

Sein'man Jests mosoo' capeita®, ts'a® romano
(Mt. 8:5-13)

1Jnda na seinei® Jesus cha'tso fi'oommei™' na tyondye nn'a®, quia jo' tjaa" tsjoom
Capernaum. 2 Tsjoom'fiee® m'aa® cwii capeita® na matsa'ntjom cwii sia"nto sondaro.
Ndo' m'aa® cwii mosoom'm na jee™ wi' ts'oom, mafie'cue' na nioom wii'. 3 Quia na jiiee”
f'oom cantyja 'naa™ Jesus, jioom nt'om nn'a® na cwiluiitquiendye ndaa nn'a® judios na
c'oocal'ana ty'oo na candyoya Jesds na nntsein'man tsa®'fiee® mosoom'm.

4Jnda tquiena na m'aa" Jesus, fiequio fi'oom ty'oo tyoluena nnoom:

—Ts'a" na jfiom j4, ya ts'a"fie, jo' chii maty'iomna' na catseifi'oom'ndyu' jom. > Ee jee®
wi' ts'oom jaa nn'a" tsjaa® Israel, ndo' s'aa” wats'om 'naanya.

6 Quia jo' tja Jesus fi'e® na"'fiee”. Quia ma'ooquiena waa' capeita®, jiiom tsa"'fiee”
nt'om nn'a” na ya fi'oom jom fi'e"ndye na c'oocaluena nnom Jesus:

—Ta, ndi' matso ts'a® na wii' mosoo' ticatseixmaa™ na nncja'quie' naquii' wa"'a", jo'
chii tifie'tseicachjuutyee® 'u. 7 Mei® cwe' na nndyocatjomié 'u, ticatseixmaa®. Ndo'
ntyjee™ na meii® cwe' fi'oom na nntsu', nn'ma” mosoom'm. & Ee jom m'aa” nacje 'naa™
ts'a” na matsa'ntjom jom. Ndo' mati m'a” sondaro nacje 'naa™'a”. Quia na nntsoom nnom
cwii joona: “Luaa' cja'”, wjaa tsa'fiee”. Ndo' quia na nntsoom nnom cwiiche™: “Candyo'
luaa”, ndyo. Mati quitsoom nnom cwii cwii mosoom'm: “Catsa' luaa”, ndo' nnts'aa.

9 Quia na jndii Jesus fi'oomwaa', jee" tjawee' ts'oom cantyja 'naa"' tsa"'fiee”, Taquee™
nty'iaa™'a” ndaa nn'a” na 'oontyjo naxee™'e”, tsoom:

—Candye'yo' nntsjoo, mei® cwii ts'a® tyooljeiya quii'ntaa® jaa nn'a” Israel, na t'ma®
matseiyu'ya ts'om cha'na tsa"m'aa"’.

10 Quia na jnda ty'elcwee' nn'a® na jfiom capeita®, jliuna na jnda n'ma» moso na wii'.

Seilcwinnda' Jestis ts'oo

1 Jnda tuii na luaa', tja Jesus tsjoom na jndyu Nain. Ndo' jndye nn'a” na cwila'jomndye
f'oom na mafiequiaa” ty'ena fi'e"iié fiequio jndye nt'omche® nn'a”, 12 Quia na jnda
teindyoona 'ndyoots'a tatiom nnom tsjoom, jliuna na cwicalui' nn'a® na 'oocaty'iuu
ts'oo, tsa®s'a jnda cwii yuscu na jnda ljofie. Tsa"s'a'fiee” macanda fienquii tuiifie. Jndye
nn'a” tsjoom'fiee" ty'ela'jomndye fi'e” yuscu'fiee”. 13 Jnda na nty'iaa' Ta Jesds yuscu'fiee”
tioo na jee® wi' ts'oom juu. Tsoom nnom:

—Tanty'ioo'.

14 Quia jo' tjantyjaa™'a®, tye"nquioom'm yuu na njom ts'oo. Ndo' nn'a® na cho juuna',
ty'emei'ntyjee'na. Matsoom nnom ts'oo'fiee™

—Aandi' sa, matsjoo njom': Quicantyja'.

15 Ndo' teicantyja ts'a” na jnda tue', too™'o” na matseineii®. Tquiaa Jesus jom I'o
tsofiee”. 16 Jee" ndya' seicaty'uena' cha'tso nn'a". Tyola't'maa'ndyena Ty'oots'om,
tyoluena:

—Jnda teitquioo'fie cwii profeta quii'ntaaya na t'man tseixmaa".

Ndo' mati tyoluena:

—Ty'oots'om jnda tyjee'cafioom na mateijnei” jaa na cwiluiindyo cwentaan'a.

17Ndo' tjanty'ee fi'oom cantyja 'naa™' na luaa' s'aa Jesus cha'waa ts'ondaa Judea fiequio
njoom na niom ndioche" jo' jo'.

Juan majfioom nn'a® na m'aa® Jesus
(Mt. 11:2-19)

18 Nn'a" na cwila'jomndye fi'oom na mafiequiaa Juan, jla'candiina jom cha'tso fi'oom-
mei™'. Quiajo' t'maa” wendye na™'fiee”. 1° Jfioom joona na c'oota'x'ena 'ndyoo Jesus, ;aa
jom cwiluiifié nquii na nncwjee'caiioom tsjoomnancue 0o aa nncwindoo'na cwiiche??
20Ndo' quia na jnda tquie'cafiom na™'fiee” Jesus, jluena nnoom:

—Juan tsa® na matseits'oomfie nn'a®, jom jfioom ja na m'aa™ na cata'x'aaya njom':
“;Aa 'u cwiluiindyu' nquii na nncwjee'cafioom tsjoomnancue, oo aa nncwindoo'a
cwiichen?”

21 Juu xje"'nee" tyotsein'man Jesus jndye nn'a” na wii fiequio ntycu na tcuu wjaana'.
Mati tyotsein'maa” nn'a® na maleichuu jndyetia, ndo' s'aa® na nty'iaa nn'a” na nchjaan.
22Jnda chii tsoom ndaa nn'a” na jfiom Juan:

—Catsa'yo', cala'candii'yo' Juan ljo' na jnda jndye'yo', ndo' na jnda nty'ia'ndaa'yo’
jndye nn'a® n'maa®. Nn'a" na nchjaa” jnda teitquioo. Ndo' nn'a” na ntjei® nc'ee', je'
ya cwi'ooca'. Nn'a” na cho tycu lepra, je' jnda n'maa®. Nn'a® na candaa, je' ya cwindye.
Nn'a" na jnda tja, jnda cwitando'nnda'. Ndo' ndyefiee™" jnda macwindye fi'oom naya
'naa™' Ty'oots'om. 23 Ndo' mafiequiaana' na neii"' mei"cwi'fiee"che ts'a” na ticwji'fie
cantyja 'na"ya.

24Jnda na ty'elcwee' nn'a” na jilom Juan, to' Jesis na matseineii” ndaa nn'a” na m'a"
nacafiom'm cantyja 'naa®' Juan. Matsoom:

—;Chiuu waa saacanty'ia'yo' na sa'yo' ndyuaa na tja nn'a® c'oom yuu na tyom'aa"
Juan? ;Aa nty'ia'yo' jom cha'cwijom cwii tsmaa” na maleifi'oomfie jndye? Ntyjii nchii
jo'. 25Quia jo' jchiuu waa na saacanty'ia'yo'? ;Aa nty'ia'yo' jom na cwen liaa na jee?
jnda? Ntyjii nchii jo'. Que'yo' cwenta, nn'a” na cwicwee' liaa na jnda, joona jee® 'ue
m'a"na ndo' ya cwic'ee™na quii' lan'iaa” nt'man. 26 Quia jo' ;chiuu waa na saacanty'ia'yo'
na sa'yo'? ;Aa nty'ia'yo' na cwiluiifié profeta? Mayuu' na jo' jom. Ndo' t'manti
matseixmaan, nchiiti mei"nquia profeta. 27 Ee waa ljeii na matseinei™na' cantyja 'naa"'an.
Matsona':

Ja majiigo”fietyaya cwii moso 'natya na wjaajndyee cantyja na nncja' na wjaai'oom
f'oomya.
Jom nncwji'yuu'fié cantyja 'na™ cha nnc'omc'eendye nn'a” quia na nncue'cafioom'.

28 Candye'yo' nntsjoo, quii'ntaa® nn'a” na m'a® tsjoomnancue, tijoom fiet'oom cwii
profeta na t'marti cwiluiifie cha'na Juan. Saa meii® na ljo', ts'a® na cjeti mach'ee, juu
t'manti cwiluiifie yuu na matsa'ntjom Ty'oots'om, nchiiti Juan.

29 Cha'tso nn'a® na jndye fi'oom na seinei® Juan mandifi'ee® nn'a” na cwito'filoom
s'om ts'iaa"ndaa nn'a® cwentaa' gobiernom, fiequio cha'tso nt'omche” nn'a®, teits'oom-
ndyena s'aa Juan ee jla'no"'na na xcwe mach'ee Ty'oots'om. 30 Saa nn'a" fariseos
flequio nn'a" na cwit'moon ljeii na tque™ Moisés, I'ana na ticwil'ue fi'oom na seijndaa'iie
Ty'oots'om na nlui'n'maa"ndyena, jo' chii tinquiandyena na nntseits'oomifie Juan joona.
31 Quia jo' tso Jests ndaana:

—;Ljo' nntseijoom'ndyo cantyja 'na'yo' fiequio cha'tso nt'omche® nc'iaa'yo' na m'an
je'? Ndo' ;'fiee™ matseijomna' 'o? 32 Matseijomna' 'o cha'na yocanch'u na tileicatjoom'
na cwinquioo' na meindyuaandye ts'om nataa. Cwila'xuaana ndaa nc'iaana, cwiluena:
“Cwitjoo'a tsmaa™ na macoco ts'a” saa 'o tifie'cala'jnom'yo'. Cwitaaya som ts'oo saa mati
tifiecatyuee'yo'.” 33 Ee tyjee'cafioom Juan, ts'a® na fieseits'oomfie nn'a®, jom ticwaan'a»
nantquie na ya, mei® winom tic'om. Saa'o cwindu'yo": “Tsa”jndii matseixmaa.” 34 Ndo'
ja na cwiluiindyo ts'a® na jna” cafioom'luee, jnda tyjacanoo”ya 'o. Ja matseijomndyo
f'e? nn'a", macwa'a ndo' ma'ua. Saa 'o cwindu'yo' na ja cwiluiindyo ts'a® na jee® cwa',
jee® 'uu. Ndo' mati cwindu'yo' na ja matseix'iaa'ndyo fi'e” nn'a na cwito'fioom s'om
cwentaa' gobiernom fiequio nn'a" na cwila'tjoondye nnom Ty'oots'om. 35 Saa tints'aa ee
cha'tso ljo' na mach'ee Ty'oots'om cwit'mog"na' na jndo' ts'oom.

Tja Jesus waa' Simdn, ts'a" fariseo

36 Cwii ts'a” fariseo tquee'fié Jests wa™'a® na nlcwa'na. Ndo' tjaquiee' Jestus quii'
waa' fariseo'fiee” ndo' tjacjom nacafiom' mei®sa. 37 Cwii yuscu tsjoom'fiee” na cwe'
luaa' m'aa" fi'e" na"nom, quia na jfiee® na wacatyee® Jesus nacafioom' mei"sa waa'
fariseo, jndyof''oom cwii tsioo na tuiina' fi'e® tsjo' canchii' na njom nche™' cachi.
38 Jndyomeintyjee™'e” nacafioom' nc'ee Jests. Too™o" na maty'ioom ndo' cwiquiaa
ndaannoom nacjoo' nc'ee Jestis. Nequio sooxquee” tyowee'fié nc'ee Jests. Tyo'om
nc'ee ndo' tyoi'oomié nche™ cachi'fiee”. 39 Ndo' juu ts'a” fariseo na tquee'fié Jesis na
catseijomfie fi'e"fié, nty'iaa'a” na luaa'. Quia jo' seitioom naquii' ts'oom: “Tsa"m'aan,
xe" mayuu' cwiluiifié profeta, jnda sei'noo™'o" 'fiee” yuscum'aa™' na manquiu' jom, ndo'
ljo' mayaa™'. Ee tsa®m'aa™, ts'a” na cwe' luaa' m'aa” ii'e” na"nom.” 40 Quia jo' tso Jesus
nnom fariseo'fiee™

—Aandi', Simdén, waa cwii na fie'catsjoo njom'.

T'o Simdn, tsoom:

—Ta, catsu' nndii.

41Tso Jesus:

—Tyom'aa" cwii ts'a® na teijndeii s'om nn'a". Ndo' t'om we nn'a" na tyocacho'jna®
nnoom. Cwii tsa"'fiee® tyocachujnaa” 'om sia"nto denarios. Ndo' cwiiche® tsan'fiee”
tyocachujnaa” fiewen'aa” nchoo' qui denarios. 42 Ndo' na"'fiee” ticandaa nntioomna,
saa meii" na ljo', wendyena seit'ma® ts'oom. Quia jo' ;cwaa” cwii na wendye na"'fiee”
nnc'oom na jndati ntyjii fi'erfié?

43T'o Simén, matsoom:

—Matseitiuuya ts'a® na t'maa™'ti chujna® nnoom, juu tsa™'fiee” jndati ntyjii jom.

Quia jo' matso Jesus nnoom:

—Majo'ndyo macwiji' cwenta.

44]Jnda jo' taqueen, nty'iaa™'a® yuscu'fiee”, matsoom nnom Simén:

—;Aa manty'ia' yuscum'aa™'? Ja jndyoquia'a wa', tinquiaa' ndaa na nntma nc'a saa
tsa®m'aa™ je', jnda tmaa® nc'a flequio ndaannoom. Ndo' jnda tyuee'fié nc'a fiequio
sooxquee”. 45'U tic'ua' ntsmaa™'a cha'na waa costumbre, saa tsa"m'aa™' cantyjati na
jndyoquia'a wa', tyoocjaameintyjee™'e” na ma'om nc'a. 46 'U ticwjaa'ndyu' seitye xquaa®
saa tsa"m'aa™ jnda ty'oomfié nche" cachi nc'a. 47 Jo' chii matsjoo njom' cha'tso na
matseitjoofié jnda seit'man ts'oo®, jo' na jee” jnda ntyjee” ja. Saa juu ts'a” nam'aa™' ts'om

nquii na tit'ma” matseitjoofie, meii® na matseit'ma® ts'oo” juu, maxje® ticuee' na jnda
ntyjii fi'e"ndyo.

48 Jnda chii matsoom nnom yuscu'fiee™:

—Jnda seit'ma® ts'oo"ya cha'tso jna®'.

49 Nn'a® na meindyuaandye f'e"i€é nacafioom' mei"sa, to'na na cwiluena ndaa
nc'iaana:

—;'Neen cwiluiifie tsa®m'aa™' na mati matseit'man ts'oom jnaa® nn'a"?

50 Saa matsoom nnom yuscu'fiee™

—Nc'e na matsei'yu'ya ts'om' fi'e"ndyo, jo' na jnda jlui'ya'. Cja' na mei"cwii iomtiuu
tanc'oom'.

8

Yolcu na tei'jndeii Jests

1Jnda jo' tja Jests cha'tso njoom nt'man fiequio njoom nch'u na tyofiequiaa® fi'oom.
Tyotseicafiee™ nn'a” fi'oom naya cantyja na matsa'ntjom Ty'oots'om. Ndo' fi'ee” nn'a"
na canchoo'we f'e"fié. 2 Mati ty'e fi'ee” yolcu na jnda sein'maa® na fiejleichuu jndyetia.
Ndo' fi'ee” nt'omchen yolcu na jnda sein'maa” cwii cwii nnom ntycu na fietjoom. Cwii
joona jndyu Maria Magdalena, tsa” na jnda tjei' Jestis ntquiee' na"jndii naquii' ts'om.
3 Ndo' fi'e” Juana, jom scuu' Chuza, ts'a” na mando' ts'iaa” 'naa®' Herodes. Ndo' mati
fi'e" Susana, fiequio jndyendye nt'omche" yolcu. Tyocaljondyena s'om na tyotei'jndeiina
Jesus 'na” na macana' jom fi'e” nn'a" canchoo'we.

Ts'a® na tjacju' Iqueen trigo
(Mt. 13:1-9; Mr. 4:1-9)

4 Tjomndye cwii tmaa™ t'ma" nn'a® nacafioom' Jesds, na jna®na cwii cwii njoom.
Tyotseineii” fi'oom na tjanoom' ndaana. 5> Matsoom:

—Tyom'aa® cwii ts'a” na tyoch'ee ts'iaa” jndaa. Tjaa®, tjacjoom'm lquee™ trigo. Ndo'
yoche™ na tyojoom'm lquee'fiee”, nt'om jo' tquiaa ts'om nato. Joona' ndyue nn'a” ndo'
nt'om tcwa' cantsaa. © Ndo' nt'om lquee'fiee” tquiaana' yuu na jee® ljo'. Quia jnda
t'oomna!, mantyja tjacaa"na' ee titeii"' tyuaa. 7 Ndo' nt'om lquee'fiee” tquiaana' yuu na
too' nda' I'oo nioom. Ne'naa™ ty'ewijndana', saa l'0o nioom'fiee” tco'na' joona'. 8 Ndo'
nt'om tsjaa” lqueen'fiee” tquiaana' yuu na ya ts'o. T'oomna' ndo' I'ana' cwii cwii sia"nto
lquee™ na cwiina'.

Jnda na tsoom f'oommei™, seineii” na c'uaati, matsoom:

—'Nee” juu na niom lue' n'om lua'qui na nndii, candiiya.

Luaa ts'iaa™' fi'oom tjafioom'
(Mt. 13:10-17; Mr. 4:10-12)
9 Ndo' nn'a® na cwila'jomndye fi'e"fié ta'x'eena nnoom chiuu ma'mo" fi'oom
tjafoom'waa'. 19 T'o Jestis matsoom:
—Ndaa' 'o mafiequiaa Ty'oots'om na caliu'yo' fi''oom wanty'iuu' cantyja 'naa™" na
matsa'ntjoom. Saa ndaa nt'omche” nn'a® matseina”ya fi'oom na wjaafioom', cha meii®
na cwinty'iaa ndaana saa tixoque™na cwenta ndo' meii” na cwindyena saa xocala'no"'na.

Luaa ma'mo® fi'oom cantyja na tjacju' ts'a” lqueen trigo
(Mt. 13:18-23; Mr. 4:13-20)
11’Luaa ma'mo® fi'oom tjanoom'waa'. Lquee™ trigo na tjacju' ts'a?, f''oom' Ty'oot-
s'om jo'. 12 Lquee® na tquiaa ts'om nato, jo' jo' nn'a” na cwindye fi'oom' Ty'oot-
s'om. Mantyja ndyo tsa?jndii, macwjee'e” fi'oom'fiee” naquii' n'omna cha tila'yu'na,
tilui'yana. 13 Lquee™ na tquiaa yuu na jee" ljo', jo' jo' nn'a® na cwindye fi'oom'
Ty'oots'om. Cwila'yu'na cwantindyo xuee saa quia na mandyo cwii na maco'wi'na'
joona, cwi'ndyena. 14 Ndo' Iquee" na tquiaa yuu na too' nda' 1'oo nioom, mati
nn'a® na cwindye fi'oom' Ty'oots'om. Saa joona, jee™ m'a"na fi'omtiuu chiuu na
cwii 'oom'artina. Ne'cuaa 'naa"na, ndo' fie'c'omna cantyja na nei"nco tsjoomnancue.

Jo' chii tjaa'na® cwii hnom na cwiwitquioo' cantyja 'naa"na na cwila'f'oom'ndyena
f'oom' Ty'oots'om. 15 Ndo' tsjaa® na tquiaa yuu na ya ts'o, mant'omchen nn'a" na
cwindye fi'oom' Ty'oots'om. Nequio na xcwee' n'omna cwila'wena fi'oom na cwindyena
naquii' n'omna. Tica'ndyenc'uaa'ndyena meii® nawi' cwitjoomna. Cantyja na cwil'ana
cwiwitquioo' na cwina"ndyena yuu na matsona'.

N'oom tjafioom' cantyja 'naa™' lampara
(Mr. 4:21-25)

16 Seinei” Jesus cwiiche” fi'oom na tjafioom'. Tsoom ndaana:

—Tjaa'na" 'fiee” juu na nntseicw'aa ldmpara jnda chii nntseicoom'm juuna' fi'e” xuaa
0o nncwijaa'fié juuna' nacjee' jnduu. Maxje" nntseintyja ts'a® juuna' cha na xuee nnty'iaa
nn'a® na nnc'ooquie'. 17 Cha'tso na mats'aa je' na ticaliu cha'tsondye nn'a", mancjo'yo'
nlacanpo®'yo' joona' ndaana. Ndo' cwii cwii fi'oom wjaafioom' na matseina®ya je' maxje®
nncue'ntyjo na mei"quiayuuche nla'no™" nn'a” juuna'. Maxje" nncuaa tyenquiona'.

18 7o' chii quen'ya'yo' cwenta joo fi'oommeii® na matseinaya ndaa'yo'. Ee juu ts'a"
na mamaleifi'oom nlo'fiomti saa ts'a" na tjaa ljo' coleifi'oom, nlui'ii'e” mandiii'e” ljo' na
matseitioom na niom naquii' 'oo".

Tquie ntyjee Jesus fi'e” tsondyeena
(Mt. 12:46-50; Mr. 3:31-35)
19 Tsondyee Jesus flequio ntyjee® tquie'canomna, saa ticandaa nnc'oontyjaa'na jom ee
jeem jndye nn'an. 20Ndo' seicandii ts'a” jom, tso:
—Ch'e" m'aa” tso'ndyo' fiequio nty'iu'. Ne'cala'nei"na fi'e"ndyu'.
21T'o0" tsoom:
—Joo nn'a® na cwindye fi'oom 'naa™" Ty'oots'om ndo' cwila'canda juuna', na"'fiee”
cwiluiindye tsondyoya ndo' ntyjoya.

Seiche" Jesus jndye fi'e® nmo" ndaaluee
(M. 8:23-27; Mr. 4:35-41)

22 Cwii xuee'fiee” tug Jesus ts'om cwii w'aandaa fiequio nn'a® na cwila'jomndye
fi'oom'm. Tsoom ndaana:

—Cjaaya xndyaa' ndaaluee.

Quia jo' jna™na ts'ondaa Galilea, to'na na 'oowity'ioo'na juuna'. 23 Yoche™ na cwiwi'-
ty'ioo'na, tsoo Jests. Ndo' jndeii tioo jndye nnom ndaaluee'fiee”. Tiomna' ndaa ts'om
w'aandaa. Waa na teincuu' na nnc'u'na' juuna'. 24 Ndo' ty'entyjaa'na jom, jla'nlcwina
jom, jluena:

—'U Maestro, manncwjaaya.

Jnda na lcween, seitiaa™'a” jndye fiequio nmo" ndo' jla'chemna'. S'aana' na wachee®
nnom ndaaluee. 25 Quia jo' tsoom ndaana:

—;Yuu waa na ma'me®na' na cwilayu'ya n'om'yo'?

Saa joona jla'catyuendyena ndo' tjaawee' n'omna. Tyoluena ndaa nc'iaana:

—;'Neen cwiluiifie tsa"m'aa” na matsa'ntjoom meii® jndye, meii" ndaaluee ndo'
cwila'candana' fi'oom na matsoom?

Ts'a™ Gadara na fjomndye na"jndii naquii' ts'om
(Mt. 8:28-34; Mr. 5:1-20)

26 Jnda jo' jlui'na xndyaa' ndaaluee, ndyuaa tsjoom nn'a® Gadara na waa ndyeyu
ts'ondaa Galilea. 27 Jnda na jlui' Jests tyuaatcwii, jndyocatjomie cwii ts'a® tsjoom'fiee”
jom. Tsa"'fiee” jnda s'aa xuee na matseixmaa™ na%jndii naquii' ts'oom. Tacocwe" liaa
ndo' tacoc'ee” na waa w'aa. Mac'e"yom yuu na cwijaacanty'iuu'ndye 1'oo. 28 Quia na
nty'iaa™'a” Jests, jndeii seixua” s'aa jndyetia. Tcoom'm xtyee" jo nc'ee Jests. Jndeii
seineii”, tsoom:

—;Ljo' nntsa' fi'e’ndyo, 'u Jesus, Jnda Ty'oots'om na m'aa” nandyetiche®? Mats'aaya
ty'oo njom', na tilco'wi' ja.

29 Tsoom N'oomwaa' ee jnda sa'ntjom Jesds na calui' jndyetia naquii' ts'om tsa™'fieen.
Teijndye xuee maleiit'oom jndyetia juu. Tyolatye" nn'a” l'uaancjo 1'oo" ndo' nc'een. Saa
tyoc'ioo'fié joona' ndo' tyowjaafi'oom jndyetia'fiee” jom yuu na tjaa nn'a” c'oom. 30 Quia
jo' tax'ee Jestis nnom, matsoom:

—;Ljo' jndyu'?

T'o 'fiom, tso:

—Ja jndyuya Jndye Mei".

Luaa' tsoom ee jee™ jndye na®jndii jnda tuo naquii' ts'oom. 31 Ndo' tyola'ty'oondye
natjndii'fiee” nnom Jesuds na ticajiioom joona yuu na wi' nntjoomna. 32Jo' jo' tyom'an
cwii tmaa™' calcu quii' jndaa na cwicwa'. Nanjndii'fiee” tyol'ana ty'oo nnoom na quiaa® na
nnc'ooquie'na naquii' n'om calcu'fiee”. Quia jo' tquiaa” na wanaa. 33 Ndo' jnda na jlui'
jndyetia fi'e” na®jndii naquii' ts'om tsa"'fiee”, ty'equie'na naquii' n'om calcu. Ndo' tmaa™'
calcu'fiee” jlei'nomyo', tei'tyu'yo' yuu na nty'a 'ndyoo ndaaluee'fiee”, mana nchjeefiena’
jooyo' quii' ndaa.

34 Nn'a” na cwitei'x'ee calcu'niee”, jnda na nty'iaana na luaa' tuii, jlei'nomna, ty-
ola'nei™na fi'ocomwaa' naquii' tsjoom ndo' jo jndaa. 3>Quiajo' ty'e nn'a", ty'ecanty'iaa ljo'
tuii. Tquie'cafiomna Jesus ndo' jliuna ts'a” na jnda jlui' na”jndii naquii' ts'om, wacatyee®
nacafioom' Jesis. Macwe" liaa ndo' jnda tco'yafi'e"na' jom. Ndo' na"'iiee™, jee” tyuena.
36 Joo nn'a” na jndoo' chiuu tuii na n'man ts'a” na fieseixma” na"jndii, jla'nei"na ndaa
nn'a" na ty'ecanty'iaa. 37 Ndo' cha'tso nn'a® na m'a" cha'waa ndyuaa Gadara, I'ana ty'oo
nnom Jesus na caluee™'e” quii'ntaa™na, ee joona jee® nquiaana. Jo' chii tuonnda' Jests
ts'om w'aandaa mana tjalcween'e” ts'ondaa Galilea. 38 Juu ts'a® na jnda jlui' na®jndii
naquii' ts'om, tyoch'ee ty'oo nnom Jesus na quiaa tsa™'fiee” fi'oom' na nfi'e” ii'e"é, saa
sa'ntjom Jesus na caljoo'fié. 3° Tsoom nnom:

—Cja'lcwe' na waa wa', catseinei® ndaa nn'a® cwanti t'ma® naya jnda s'aa Ty'oots'om
i'erndyu'.

Ndo' tja tsa'fiee, tyotseineii” ndaa nn'a" cha'waa quii' tsjoom na t'ma” naya s'aa Jesus
n'e"fié.

Yuscuchjoo jnda Jairo
(Mt. 9:18-26; Mr. 5:21-43)

40 Teity'ionnda' Jesus ndaaluee. Quia na jlueem'e® w'aandaa, jndyendye
nn'a® to'floomna jom fiequio na neii"na, ee cha'tsondyena mamei'ndoo'na jom.
41 Tyjee'cafioom cwii ts'a® na jndyu Jairo. Jom cwiluiitquiefié naquii' wats'om 'naa®
nn'a” judios. Tcoom'm xtyee" jo nc'ee Jesus, s'aa" ty'oo na cjaa tsa"'fiee® wa"'a®,
42 Ee m'aa" jnaa™ na yuscu, na macanda juu. Cha'na canchoo'we chuu' yu'fiee" ndo'
marfie'cue'. Yoche" na njom Jesus nato na mawja» waa' tsa®'fiee”, s'aana' na jee" tyeen
nacafiom'm na jee® jndye nn'an.

43 Ndo' quii'ntaa™na m'aa” cwii yuscu na jnda canchoo'we chu wii' tycu na cwicaa
nioom'. Jnda seicatsoom cha'tso 'naa™'a" fiequio nn'a® na cwil'a nasei. Saa mei“cwiindye
joona ticandaa nntsein'ma® jom. 44 Tjatseicandyoo'né jo naxe™' Jests ndo' tyenquioom'm
'ndyoo liaatco na cwee Jesus. Mafioom' tjameintyjee' na cwicaa nioom'm.

45 Quia jo' tax'e Jesus, tsoom:

—;'Nee" juu tyenquiuu' ja?

Cha'tsondye nn'a" jlue ticaliu. Ndo' tso Pedro fiequio nc'iaa™'a™:

—Ta, jndyendye nn'a” jnda seicanto'na' nacafiom' hasta manchjena' 'u cwil'ana, ndo'
mawaxe': “;'Nee" juu tyenquiuu' ja?”

46 T'o Jesus, tsoom:

—M'aa" 'fiee” juu na wii' tyenquiuu' ja. Ee ntyjiiya na jnda teil'ue juu najndeii na
matseixma®ya na n'man ts'an.

47 Jnda na ljeii yuscu'fiee® na xocandaa nncwanty'iuu'iié, fiequio na cwiteiné jndy-
ocoom'm xtyee™ jo nnom Jesus. Ndo' fiequio na ndye cha'tsondye nn'a" tjei'yuu'fié chiuu
na tyenquioom'm liaa' Jests ndo' na mafioom' n'maan. 48 Quia jo' tso Jesis nnoom:

—'U jndaaya, nc'e na matsei'yu'ya' ts'om' i''e’ndyo jo' na jnda n'ma™. Cja' na
meitncwii lomtiuu tanc'oom'.

49 Ndicwa® matseineii® ndo' tyjee' ts'a” na jna® waa' Jairo, ts'a® na cwiluiitquiene
wats'om. Matso tsa"'fiee™

—Tantseicachjuu'ti' Tam'aa™' ee jnda tue' nomjnda'.

50Jnda na jndii Jesus i'oomwaa', tsoom nnom Jairo:

—Tinty'ue', macanda na catseiyu' ii''e"ndyo, quia jo' nn'ma” nomjnda'.

51Ndo' jnda na tue"'e" na waa w'aa, mei"cwii ts'a” tinquiaa” na nncjaaquiee' fi'e"fié,
macanda Pedro fiequio Juan fiequio Jacobo, ndo' tsotye yuscuchjoo fi'e" tsondyee.
52 Cha'tso nn'a® jndeii cwila'xuaana, cwityueena cantyja 'naa™' ts'oochjoo. Saa matso
Jesus ndaana:

—Tantyuee'yo' ee tyoowee™'e?, cwe' watsom.

53 Saa joona, cwe' tyoncona Jesus ee manquiuyana na jnda tue' tsa”'fiee”. 54 Quia jo'
t'ueer ts'o, seineii” jndeii, tsoom:

—Yuscuchjoo, quicantyja'.

55 Mantyja tando'nnda' ndo' mafioom' teicantyja. Sa'ntjom Jesds na quiana na nlcwa'
yuscuchjoo'fiee. 5Nn'a" na nda tsa™'fiee” t'omna na jee” t'man tjawee' n'omna, saa Jesus
sa'ntjoom na ticaluena nnom meicwii ts'a” chiuu tuii.

9
Majriom Jesuis nn'a® canchoo'wendye
(Mt. 10:5-15; Mr. 6:7-13)

1 Quia jnda seitjom Jesus canchoo'we nn'a® na cwilajomndye fi'e"fié, tquiaa® na
cala'xma®na najnei” cha nndaa nntjeii'na na"jndii, ndo' na nndaa nla'n'mamna nn'a®
wii. 2]Jfloom joona na c'oonquiana fi'oom cantyja na matsa'ntjom Ty'oots'om ndo' na
nla'n'mamna nn'a"wii. 3 Tsoom ndaana:

—Mei"cwii tjaa ljo' catsaafi'om'yo' na nleil'uee'ndyo' nato, mei” ts'ooml'eii, mei" 'na"
na cwicafijom s'om, mei® nantquie, mei” tsjo'njee”, manda liaa na cwee'yo'. 4 Mei"nquia
w'aa yuu na nntsquie'yo', jo' caljoo'ndyo'. Ndo' majo' nlui'yo' na nntsa'tsa'ti'yo'.
5 Mei"nquia tsjoom na tifie'cato'ioom nn'a" 'o, quia na cwicalui'yo' tsjoom'fieen,
calaquia'yo' ts'ojndaa na chuu' nc'ee'yo'. Luaa' nl'a'yo' cha calui'yuu' nacjoo nan'fiee®
na ticato'fioomna i'oom' Ty'oots'om.

6 Quia jo' jlui'na, ty'ena cha'tso njoom nch'u, tyofie'quiana fi'oom chiuu na nlui'n'-
maa’ndye nn'a" ndo' tyola'n'mamna nn'a» wii.

Tileicatsei'no™ Herodes cantyja 'naa™ Jesus
(Mt. 14:1-12; Mr. 6:14-29)
7Jndii Herodes, ts'a” na m'aa® gobiernom, cha'tso na tyoch'ee Jests. T'man seifi'ee”'na'
jom na tyolue nt'om nn'a® na Juan jnda wando'nnda'. 8 Nt'om tyolue na Elias jnda
teitquioo'fiennda'. Ndo' nt'om tyolue na jnda wando'nnda' cwii profeta na teiyo
tyofiequia fi'oom' Ty'oots'om. ° Saa tso Herodes:
—Nnco sa'ntjo" na catyjena xtyo' Juan. Quia jo' ;'fiee” luaa' na teijndye fi'oom mandii
cantyja 'naan'?
Ndo' tyojoo' ts'oom na nnty'iaa™a” juu.

Tquiaa Jests na tcwa' 'om mei® na®nom
(Mt. 14:13-21; Mr. 6:30-44; Jn. 6:1-14)

10 Jnda na Icwee'nnda' nn'a® na canchoo'we ts'iaa™ na jfiom Jesus joona, jla'candiina
jom cha'tso na jnda l'ana. Quia jo' tjachom joona, ty'ena cwii ntyja jo jndaa nndyoo'
tsjoom Betsaida. 1! Quia na jliu nn'a” na ljo', ty'entyjona naxee"'e”. To'fioom joona ndo'
tyotseineii® ndaana cantyja na matsa'ntjom Ty'oots'om. Ndo' sein'maa™ nn'a» wii.

12Jnda na jaamaa®, ty'entyjaa' nn'a” na canchoo'wendye jom. Jluena:

—Cajfiom' nn'a” na c'oona njoom nch'u oo jo ranchoo nn'a® nmei"' ndioche» na
nl'ueena yuu nlquiena ndo' cha nliuna na nlcwa'na, ee fijaa” tjaa chiuuya, tjaa ljo' quiom.



Lucas 9:13 118 Lucas 9:27

13 Saa matsoom ndaana:

—'0 quia'yo' na nlcwa'na.

T'00 na*'fiee” nnoom, jluena:

—Macanda fie'om ta™ tyoo' fiequio we catscaa cwileifi'oo”yd. ;Ljo'ti nntso luaa'?
Macandato xe" tsaalajndaaya nantquie na nlcwa' cha'tsondye na"m'a™'.

14Ndo' na"'fiee™ na cwe' tomti na®nom, cha'na 'om mei"ndyena. Quia jo' tsoom ndaa
nn'a® canchoo'we:

—Candu'yo' ndaa na"m'a na cwindyuaandyena xje" ntmaa®' na wen'aa” wen'aa"
nchoo' qui na cwii cwii tmaa™".

15Ndo' I'ana na ljo', teindyuaandye cha'tsondye nn'a. 16Jnda jo' to'fioom 'om ta' ty-
oo' fiequio we catscaa'fiee”. Jlundaafié cafioom'luee, tquiaa® na quianl'uaa' Ty'oots'om.
Jnda chii tyjee" joona', tquiaa® ndaa nn'a” na t'maan na cwila'jomndye fi'e"fié ts'iaa” na
mach'ee” na cat'oom na"'fiee” joona' ndaa nn'a" na jndyendye. 17 Cha'tsondye nan'fiee”
tcwa' tjacjoona. Ndo' 'ndiichena' na ticandyue lcwa'na. Quia na jnda jla'tjomna jo', too'
canchoo'we tsquiee.

Macwji'yuu'fie Pedro na Jests cwiluiifié Cristo
(Mt. 16:13-19; Mr. 8:27-29)

18 Cwii xuee'fiee” m'aa"ndyo Jests cwii ntyja na matseineii® nnom Ty'oots'om.
Mafi'ee” nn'a® na cwila'jomndye fi'e"ié. Tax'ee” ndaana, matsoom:

—;'Nee™ juu cwilue nn'a” na cwiluiindyo?

19Joona t'oona nnoom:

—Nt'om nn'a” cwilue 'uJuan, ts'a” na tyotseits'oomfie nn'a”, Ndo' nt'omche” cwilue 'u
Elfas. Ndo' nt'omche" cwilue na 'u cwii profeta na tyofiequia fi'oom' Ty'oots'om tandyo
xuee na jnda wando'nnda’.

20 Ndo' tsoom ndaana:

—Ndo' 'o je', ;'fiee” juu cwindu'yo' na cwiluiindyo?

T'o Pedro, tsoom:

—'U cwiluiindyu' nquii Cristo na jna®' na m'aa” Ty'oots'om.

Matseicandii Jesuis na nncuee™'e”
(Mt. 16:20-28; Mr. 8:30-9:1)

21 Quia jo' sa'ntjoomtyee™ na mei"cwii ts'a” ticaluena nnom na ljo'. 22 Matsoom:

—Jana cwiluiindyo ts'a” na jna” caioom'luee maxje" tseixmanya na jndye nawi' catjo®.
Nn'a" na cwiluiitquiendye, fiequio ntyee na cwiluiitquiendye, fiequio nn'a® na cwit'moo®
ljeii na tque™ Moisés nnc'omna na ticuee' n'omna ja. Nla'cuee'na ja, saa xuee jnda ndyee
nncwa'ndo'xco.

23 Jndanquia tsoom ndaa cha'tsondyena:

—Mei"cwi'fieechen ts'a” na l'ue ts'om na nncw'aa'fie ja, cwji'fié cantyja na matseitiuu
nque”. Caljoya ts'oom nawi' na matjoom ticwii xuee, ndo' candyontyjoo" cantyja na
mats'aa, meii® quio jo' cueee”. 24 Ee mei"nquia ts'a® na mafiequiaafie na catjom ljo'
na nntjom nc'e na m'aa” cantyja 'navya, tsa'fiee” nlui'n'maa®fié. Saa mei"cwi'fieenche”
ts'a® na mal'uee'iie che"nquii chiuu nlui'n'maarfié, majo'to jo' nntsuufie. 25 Quia jo'
yuu waa je' na mateijndeiina' ts'a” meii® cha'waa tsjoomnancue cuaana' na 'maa"'an
xe" nntsuu afimaa™'a” ndo' matseityuii'fie che"nque. 26 Ndo' mei"quia ts'a” na m'aa»
na jnaa™ cantyja 'na"ya fiequio fi'oom naya 'na"ya, ja na cwiluiindyo ts'a® na jna®
canoom'luee nc'oo"ya na jnaa™a tsa"'fiee® quia nndyoonnda'a na matseit'maa®'fiena’
ja, fiequio na matseit'maa™'fiena' Tsotya ndo' fiequio dngeles na lju'ndye. 27 Saa
mayuu'che”, nndye'yo' nntsjoo, nt'om nn'a® na m'a® fijaa® xocwjena hasta xe" jnda
nty'iaandaana cantyja na matsa'ntjom Ty'oots'om.

Seichuii'na’ Jesus
(Mt. 17:1-8; Mr. 9:2-8)

28 Jndaa cha'na fiee” xueendyo na seineii® i'oommei', tjawaa® cwii ta na nntseineii”
nnom Ty'oots'om. Tjafi'oom Pedro flequio Juan fi'e" Jacobo. 2° Ndo' yoche" na
matseineii® nnom Ty'oots'om, seichuii'na' nnoom. Ndo' s'aana' na jee"chem ndya'
canchii' lia"'a", jnda'jom maco'na' lui'. 30 Ndo' teitquioo'ndye we na"nom na cwila'nei®
n'erfié, Moisés fi'em Elfas jo'. 3! Seixueefiena' ndioche™ nacafioomna, ndo' jla'nei"na
f'erfié cantyja na nla'cuee' nn'a® jom quia na nncja" Jerusalén. 32 Ndo' Pedro, jee®
seijaa'fle tsa"tsjom nacjoom'm fiequio nn'a” na fi'ee” i'e"é saa jndaa I'ana na ticandana.
Jo' chii nty'iaana nacaxuee na matseixman Jests ndo' nty'iaa ndaana we na®nom'iee” na
teitquioo'ndye fi'e"ié. 33 Juu xje" na cwito"'ndye na"'fiee” ii'e” Jesus, tso Pedro nnoom:

—Ta, jee” ya na m'aa"ya fijaa”, Cwa nl'aaya ndyee xquie'ncwa™', cwii cwenta' 'u, cwii
cwentaa' Moisés ndo' cwii cwentaa' Elfas.

Saa ticatsei'no™ Pedro ljo' na tsoom. 34 Yoche" na matseineii® na ljo', jndyocue
cwii nchquiu na seicata'na' joona. Ndo' jee™ nioom tyuena na tjaa'fiena' joona naquii'
nchquiu'fiee”. 35Ndo' teic'uaa jndyee' Ty'oots'om naquii' nchquiu'fiee®, matso:

—Luaafie Jndaaya na jee® candya' ts'oo"ya. Candye'yo' fi'oom 'fiom.

36Jnda na teiche™ na seinei” Ty'oots'om, jliuna fenquii Jesds cwii m'aa®. Ndo' xuee na
cwityom'antina, mei®cwii ts'a” ticaluena nnom chiuu waa na nty'iaana.

Sein'man Jesus tyochjoo
(Mt. 17:14-21; Mr. 9:14-29)
37 Cwiiche® xuee quia na jnda tquiocuena sjo'fiee, tjacatjomie cwii tmaa®' t'ma” nn'a"
joona. 38 Naquii' tmaa'fiee” seixuaa cwii ts'a?, tso:
—Ta, mats'aaya ty'oo njom' na canty'ia' ljo' matjom ti'jndaaya, ee fienque" tuiifié.
39 Luaa matjoom, mat'uii jndyetia jom, ndo' mach'ee na jndeii matseixua®. Cwiteifié
ndo' cwicalui' chom' 'fiom. Nc'uaa' ma'ndii jom xe" jnda seity'uiifie jom. 40 Ndo' jnda
seity'oondyo ndaa nn'a® na cwila'jomndye fi'e"ndyu' na catjeii'na jndyetia saa ticandaa
I'ana.
41T'g Jesus, matsoom:
—'0 nn'a na tifie'cala'yu'yo' ndo' quie' n'om'yo', hasta cwanti yo na maca"na' na
c'oomya fi'e’ndyo' ndo' na matseiquii ts'oo"ya quiondyo'.
Jnda jo' tsoom nnom tsotye tyochjoo'fiee™:
—Candyo'fi'oom' ti'jnda' fijaa.
42Ndo' yoche™ na mandyotseicandyoo'fie tyochjoo, seiquioo tsa”jndii jom ndo' s'aa na
jndeii tyoteiné. Saa seitia' Jesus tsa”jndii. Sein'maa tyochjoo jnda chii tquiaa” juu nnom
tsotye. 43 Cha'tso nn'a” na nty'iaa na luaa', jee" tjawee' n'omna cantyja na t'ma® najndeii
na matseixma® Ty'oots'om.

Matseicandiinnda' Jesus na nncuee™'e™
(Mt. 17:22-23; Mr. 9:30-32)
Ndo' ncuee'fiee” jndyendye nn'a" jee” tyojaawee' n'omna cha'tso na tyoch'ee Jesus.
Ndo' seineii” ndaa nn'a® na cwila'jomndye fi'oom na mafiequiaa®. 44 Tsoom:
—Quiandyo' na cjo f'oommeii® n'om lua'qui'yo'. Ja na cwiluiindyo ts'a” na jna"
canoom'luee maxje® nfiequiaa ts'a” cwenta ja luee nn'a.
45 Saa joona ticala'no™'na fi'oommei™' ee seicu'na na nliuna joona'. Ndo' nquiaana na
nnta'x'eena 'Mom chiuu ma'mo™na’'.

;'Nee™ t'manti cwiluiifie?
(Mt. 18:1-5; Mr. 9:33-37)

46 Joo nn'a” canchoo'we tyola'i''ee™ ndyueena 'fiee® cwii joona nnc'oom na t'manti
nntseixma®. 47 Jnda na sei'ng™ Jestis chiuu waa na m'aa™' n'omna, quia jo' to'filoom cwii
yucachjoo, tquee” juu nacafiom'm. 48 Tsoom ndaana:

—Mei"nquia ts'a® na maco'flom yucachjoom'aa" nc'e xueya, ja maco'fiom tsa"'fiee”,
ndo' mei®nquia ts'a” na maco'fiom ja, mati maco'fiom tsa"'fiee® nquii na jiiom ja. Nc'e
na luaa', ts'a” na cjeti cwiluiifie quii'ntaa'yo', tsa"'fiee” cwiluiit'marfietyeen.

Nn'a™ na m'a” cantyja 'naya
(Mr. 9:38-40)
49 Quia jo' t'o Juan, tsoom:
—Ta, nty'iaaya cwii ts'a® na macwji' na%jndii naquii' n'om nn'a" fiequio xue'. Ndo'
l'uuya nnoom ticwanaa® ee nchii fi'e” jaa matseijomné.
50 Saa Jesus tsoom nnom:
—Tindu'yo' na ticwanaa® ee juu ts'a” na tic'oom nacjooya, maxje® matseijomfié
i'erndyo jaa.

Matseitia' Jestis Jacobo fi'e” Juan

51 Quia na jnda jaawe'ntyjo xje" na nnco'fiom Ty'gots'om jom cafioom'luee, quia jo'
fe'cwii seijndaa'iié na wja” Jerusalén. 52Ndo' jlomjfiee” nn'a® na c'oo cwii tsjoom chjoo,
tsjoom nn'a” samaritanos. Ty'e na'fiee” na nla'jndaa'ndyena cantyja na nncuee'cafioom
flequio nn'a” na fi'een fi'enfié. >3 Saa nn'a" tsjoom'fieen tical'ue n'omna na nljoo'né
tsjoomna ee jla'no"'na na Jerusalén wjan. >4 Quia jo' we nn'a” na cwila'jomndye ii''oom'm,
Jacobo fi'e” Juan, quia na nty'iaana na luaa', jluena:

—Aandi' Ta, ;jaa nncwancue' na nl'aaya cha'na s'aa Elias? Nntaaya na quioo chom na

14
nna” caioom'luee nacjoo na"m'a"' cha nntseicwjeena' joona.

%5 Saa jom taquee”, seitiaa™'a” joona, tsoom:

—'0 ticala'no'yo' ljo' cwii nnom cwilaxman'yo'. 6 Ee ja na cwiluiindyo ts'a” na
jnar cafloom'luee ticandyoo na nncwjii'a na cwita'ndo' nn'a”. Ja jndyoo na nncwji'n'-
maa“ndyo joona.

Mana ty'ety'etina cwiiche® tsjoom chjoo.

Nn'a® na fie'calajomndyena fi'e" Jests
(Mt. 8:19-22)

57 Yoche™ na fijomndyena nato, tso cwii ts'a® nnoom:

—Ta, ja nntseijomndyo fi'e"ndyu' mei*yuuche® na wja'.

58 T'o Jesuis nnom, tsoom:

—Candye majndaa' lue'l'aayo', ndo' cantsaa majndaa' cantquiaayo', saa ja na cwilui-
indyo ts'a” na jna” cafioom'luee, mei® yuu na nncwajndya, tijndaa'.

59Ndo' tsoom nnom cwiichen ts'am:

—Candyotseijomndyu' it''e"ndyo.

Saa tso tsam'fiee® nnoom:

—Jee™ sa 'u Ta, quiaa' na wanaa® na caty'iujndyaa tsotya, quia jo' yuu' je', nfi'a"ya
f'erndyu'.

60 Ndo' tso Jesuis nnom tsa™'fiee™:

—Ca'ndii' nmei"'. M'a" nt'om nn'a” na ticata'ndo' cantyja 'na"ya, la'’xmarna cha'cwi-
jom I'oo. Joona caty'iuundye ntyjeena. Saa 'u cja'quiaa' fi'oom cantyja na matsa'ntjom
Ty'oots'om ndaa cha'tso nn'a®.

61Tso cwiiche" ts'a® nnoom:

—Ta, nntseijomndyo fi'e"ndyu’, saa quiaa' fi'om' na jocwanjndyaa nn'a” w'aya na majo.

62T'o Jesuis nnom, matsoom:

—Meincwi'fiee"che” ts'a” na mato' na matseijomfie fi'e"ndyo, aa tixcwee' ts'om,
flenquii'che” fijom ts'om cantyja na jnda 'ndii, matseijomna' tsa"'fiee” cha'cwijom ts'a®
na mat'uii ts'oomsnda saa mawaquerxe®', tsa"'fiee” ticatsona' na nncjaaquiee'fie cantyja
na matsa'ntjom Ty'oots'om.

10

Majfiom Jestis ndyeen'aa® nchoo' qui nchoo' we nn'an
1Jnda teinom nmei", tjeii'fie Jesus nt'omche® nn'a®, ndyeen'aa” nchoo' qui nchoo'
wendyena. Jiloom we we, we wendyena na c'oojndyeena ticwii tsjoom ndo' ticwii joo
yuu na quia nncjaa nque®. 2 Tsoom ndaana:

—Jndye nn'a® m'a® na tyoondye f'oom naya. Matseijomna' na"'fiee” cha'cwijom
lquee® na jnda tma®. Saa na"ntjom na nntyje lquee®, mei"chjoo tijndye. Cwe' jo'
cata"'yo' nnom Ta Ty'oots'om na cajilomtyee™ nt'omche" na®ntjom na nntei'jndeii 'o
na nntjei'yuu'ndyo' fi'oom naya ndaa na™'fieen.

3Ndo' tsotyeenche” ndaana:

—Catsa'yo'. Que"'yo' cwenta, majfiooya 'o quii'ntaa® nn'a" na wi'ndye. Matseijomna'
'o cha'cwijom canma” na m'a® quii'ntaa” lobo. 4 Tintsaafi'om'yo' 'na® na cwicafijom
s'om, mei" chetsja', mei® lcoom. Ndo' nchii na nla'chjuundyo' na nlanei"'yo' fi'e"
nn'a® nato. 5Mei"nquia w'aa na nntsquie'yo', candu'jndyee'yo' ndaa nn'a" w'aa'fiee™:
“Quiaa Ty'oots'om na ya m'am'yo' fi'e” ntyjee'yo'.” ¢ Ndo' nn'a® w'aa'fiee” xe" cwila'x-
ma" na cato'noom naya'fiee”, quia jo' caljona' quiondyena, saa xe™ na ticala'’xmarna
na nnto'noomna juuna', quia jo' calcwe'nnda'na' fi'e’ndyo'. 7 Ndo' w'aa yuu na
nntsquie'yo', jo' caljoo'ndyo'. Nchii cwe' cwii ndo' cwii w'aa nnc'om'yo'. Cwa'yo' ndo'
cwe'yo' nantquie na nfie'quiana ndaa'yo'. Ee tsa™ntjom maxje” tseixmaa® na co'filoom
na mawantjoom. 8 Mei®nquia tsjoom na nntsquie'yo' ndo' nnto'fioomna 'o, cwa'yo'
mei"nquia nantquie na nfie'quiana ndaa'yo'. 2 Calan'ma®'yo' nn'a"wii na m'a jo' jo' ndo'
candu'yo' ndaana: “'0 nn'a”, juu na matsa'ntjom Ty'oots'om nn'a", matseindyoo'fiena’
jo ndaa'yo'.” 10 Saa mei"nquia tsjoom na nntsquie'yo' na tine'cala'ljo nn'a" 'o, calui'yo'
ts'om nataa ndo' candu'yo": 1! “Cwilaquiaaya ts'o jndaa na niom tsjom'yo' na chuu'
nc'aa'd. Nmeii® cwil'aaya na cwit'moo®ya na 'o tifie'cato'fioom'yo' fi'oom' Ty'oots'om.
Saa cala'ng"'yo' juu na matsa'ntjoom nn'a® matseicandyoo'fiena' na m'a"'yo'.”

12 Quia jo' tsotyee”che" ndaana:

—Nndye'yo' nntsjoo quia na nncue'ntyjo xuee na nncu'xe" Ty'oots'om nn'a", nl-
co'wi'tina' nn'a" tsjoom'fiee, nchiiti nn'a” tsjoom Sodoma.

Njoom na m'a” nn'a® na tifie'la'canda
(Mt. 11:20-24)
13’Wi' nntjom'yo' 'o nn'a" tsjoom Corazin. Mati'o nn'a" tsjoom Betsaida, ee xe" jondaa
nn'a® tsjoom Sidén f'e” Tiro t'mog"ya juu najndeii na matseixma®ya cha'xje” t'mooya
ndaa' 'o, tyuaa' jla'candaa'ndye na'fiee” na teindyuaandyena na tcwee'na liaa na taa
ndo' tioona tsjaa' nque™a na cwit'moo®na na cwilcwe' n'omna. 4 Cwe' jo', xuee na
nntu'xe"ndye nn'a", t'manti nlco'wi'na' 'o nchiiti nn'a® tsjoom Tiro fi'e" Sidén. 15'0
nn'a" tsjoom Capernaum, jaa ndya' cwilatiuu'yo' na canoom'lueeche” nntseiwendyena'
'o, cwe' ee na jndye ts'iaa” s'aaya quii'ntaa®'yo'? Maxje® nntiom Ty'oots'om 'o yuu na
njoomtiche" na maco'wi'na' nn'an.
16 'Ts'a" na mandii fi'oom na cwifie'quia'yo', mafi'oomya jo' marfiee®. Saa 'fiee" na
nts'oo 'o, maja mach'ee tsa"'fiee” na nts'oo”. Ndo' 'fiee” na nts'oo ja, nquii na jiiom ja
mach'ee tsa®'fiee” na nts'oo”.

Na lcwee' ndyeen'aa® nchoo' qui nchoo' we nn'an

17 Quia na jnda tquiennda' ndyeen'aa® nchoo' qui nchoo' we na®'fiee” na jfiom Jesus,
flequio na neii"na jluena:

—Ta, hasta na"jndii tuee'ndyecje ndaaya nequio xue'.

18 Tso Jesus ndaana:

—Ntyjiiya na jnda tyuii' najndeii na fieseixman Satands. Nejomto tioofié cha'cwijom
tioo chom tsuee. 19 Ja jnda tquiaya najnda'yo', cha meii® candyue'yo' canduu 'e" caljo,
mei”chjoo tjaa ljo' nntjom'yo'. Ndo' nna"ndyo' fiequio cha'tso najndeii na matseixma»
Satanas na m'aa” nacjo'yo'. Mei"cwii nmei®' xocal'a nata' 'o. 20 Saa tinc'om'yo' na
nei®'yo' cwe' cantyja na cwituee'ndyecje na"jndii ndaa'yo'. C'om'yo' na nei*'yo' nc'e na
jnda teiljeii ncue'yo' cafioom'luee.

Jestis ma'moo™ na neii*'en
(Mt. 11:25-27; 13:16-17)

afiejuuti xje"'fiee”, tioo na neii™ Jesus nc'e Espiritu Santo. Too™o" na matseineii
21M t nl n t nl e E tu Sant T__nl_n t n
nnom Ty'oots'om, tsoom:

— i o'u a wiluii u a'ntj g uee fie-

Matseit'maa'ndyo 'u Tsotyaya na cwiluiindyu' na matsa'ntjom' cafioom'luee fie
quio nnom tsjoomnancue. Ee jnda tanty'iuu'ndyu' fi'oommei®' ndaa nn'a® na cwe'
jndo'to n'om fiequio nn'a® na jee® t'man cwila'np®'. Ndo' jnda seicango®' joona' ndaa
nn'a® na cje cwil'a. Mayuu' Ta, ee luaa' waa na tjawee' ts'om'.

22Jnda jo' seinei"nnda' Jests ndaa nn'a” na cwindye, tsoom:

—Nquii Tsotyaya Ty'oots'om cha'tso nnom jnda tioom 1'ogya. Tjaa 'fiee® matsei'no™'
chiuu tseixma"ya na cwiluiindyo Jnaa", macanda nque® ntyjee”. Mei" tjaa 'fiee®
matsei'no™ chiuu tseixma” Tsotyaya, macanda ja na cwiluiindyo Jnaa" mantyjiiya. Ndo'
mati mei"cwi'fieenche ts'a® na l'ue ts'oo" na nntsei'no™ chiuu tseixman Tsotyaya,
mafiequia na nntsei'no™'.

23 Quia jo' taquee™, nty'iaa™'a” ndaa nn'a” na cwila'jomndye #i'e"fié, tsoom ndaana na
nenquieena:

—Jee™ neii® nn'a® na cwinty'iaandaa ts'iaa® na cwinty'ia'yo' na mats'aaya.
24 Candye'yo' nntsjoo, jndye profetas fiequio reyes na tyotsa'ntjom, jee" tyocantyjaa'
n'omna na nnty'iaandaana ts'iaa®mei®' na cwinty'ia' 'o na mats'aa ndo' na nndyena
f'oom na cwindye' 'o na mafienquia, saa ticanty'iaana mei® ticandyena.

Naya na s'aa ts'a® samaritano

25 Teintyjee' cwii ts'a® na ma'mon ljeii na tque® Moisés. Tax'ee nnom Jesus na cwe'
fie'canty'iaa' chiuu nnts'aa”. Matso:

—Ta, ;cwaa” na tseixmanya na cats'aa cha na nndaya na ticantycwii na nncwa'ndo'a?

26 T'o Jesus nnom, tsoom:

—;Chiuu t'man ljeii na mawaa? ;Chiuu matsei'no®' na matsei'na™' juuna'?

27T'o tsa™'fiee”, matso:

—Ljeii'fiee” luaa matsa'ntjomna': “C'oom' na candya' ts'om' Ta Ty'oots'om cwenta'
flequio na xcwee'ya ts'om', fiequio cha'waa na jnda ntyji', fiequio cha'waa na jndu' ndo'
flequio cha'waa na jndo'ya ts'om'.” Ndo' mati matsona'": “C'oom' na wi' ts'om' x'ia'
cha'xje” na jnda ntyji' fiequio nncu'.”

28 Quia jo' tso Jesus nnom:

—Majo'ndyo fi'oom na t'o". Catseicanda' nmei™', quia jo' nnda' na nncwando'.

29 Saa tsa"'fiee” na fie'cwji'yafie che"nque” tax'eennaa'a” 'ndyoo Jesus, tsoom:

—;'Nee” juu cwiluiifie x'iaya?

30T'o Jesus, tsoom:

—Ndi', t'oom cwii tsa"s'a. Jnaa® Jerusalén na wjaacuee® tsjoom Jericé ndo' tioondye
nacanty'ue cjoom'm. Tjeii'na 'naa™a®, jla'quiee'ndyena jom, 'ndyena jom na ma-
jaawee™'en, 31 Ndo' seijomna' na wjaacue cwii tyee cwentaa nn'a" judios juu nato'fiee.
Ndo' quia na ljeii® juu ts'a® na tquiee'fie, tjanquiaafié, chii teinoom'm. 32 Majo'ti s'aa
cwii ts'a” levita. Jnda na mawjaawifioom'm jo' jo' ndo' ljeii" juu, majo'ti tjanquiaafié chii
teinoom'm. 33 Saa cwii ts'a® ndyuaa Samaria na wjaa nato'fiee”, quia na tjawifloom'm
tsa"'fiee” ndo' na nty'iaa™'a® juu tioo na jee” wi' ts'oom. 34 Tjantyjaa™'a” juu. Tioom seitye
f'e" winom yuu na tquiee'fie, jnda chii seityeen liaa. Jnda jo' tei'caljoom juu quioo' na
fieljoom. Tjafi'oom juu w'aa na cwe' cwiquieyann'a®. Jo'jo' teix'ee” juu. 35 Cwiiche” xuee
quia na mawja", tjeii"'e” we tsjo'fijee” s'om denarios, tquiaa” joona' nnom ts'a" na waa'
w'aa'fiee”. Tsoom nnom: “Cateix'ee' jom ndo' xe" nlcartina' s'om, quia nndyolcwa'a,
ntseicandaa'ndyo.” 3¢ Quia jo' tax'ee Jesus 'ndyoo tsa” na matsei'naa™' ljeii na tque®
Moisés, tsoom: “;Chiuu matsei'tiuu', 'fiee” cwii na ndyeendye na™'fiee” cwiluiifie x'iaa'
ts'a” na tioondye na”canty'ue nacjoo'?”

37T'o tsa™'fiee™, matso:

—Juu ts'a” na ty'oom na wi' ts'om fi'e"iié cwiluiifie x'iaa™'a".

Ndo' tso Jestis nnom:

—Cja', ndo' majo'ti catsa'.

Tja Jesus na m'aa™ Marta ii'e™ Maria

38 Tjatjati Jesus fiequio nn'a" na cwi'oo fi'e?fié, Tquiena cwii tsjoom chjoo. Ndo' cwii
yuscu na jndyu Marta, seiljo joona waa'. 39 M'aa® tyjee tsa™'fiee” na jndyu Maria, juu
tjacjoo cwii ntyjaa' Jesus na mandii fi'oom na matseineii®. 40 Saa Marta, tileicalui'fié na
jeem matsein'oom'fié. Tjantyjaa™'an Jesus, tsoom nnom:

—Ta, jaa mando' na fienco ma'ndii nomtyjo na catsei'n'oo”'ndyo? Catsu' nnoom na
cateijnei” ja.

41T'0 Jesus, tsoom nnom:

—'U leii, Marta, t'ma® matseifi'ee™'na' 'u na jndye fi'omtiuu m'aa™'. 42 Saa fiecwii waa
na macana', ndo' nomty'iu' Marfa jnda tjeii'fié cwii na yati cwentaa™'a", na mafiee®
f'oom naya. Ndo' tjaa 'fiee” nncwji' na matseixmaa® juuna'.

11

Ma'mo* Jesus chiuu nlanaa®ya nnom Ty'oots'om
(Mt. 6:9-15; 7:7-11)

1 Tyom'aa® Jesus cwii joo na matseineii® nnom Tsotyee”. Quia na jnda jnda seineii®,
cwiindye joo nn'a" na cwila'jomndye fi'e"fié, tso nnoom:

—Ta, ca'mo™' ndaaya chiuu nlanaa”ya nnom Ty'oots'om, cha'xje" na t'mo» Juan ndaa
nn'a® na tyola'jomndye fi'e"fié.

2Tsoom ndaana:

—Quia na cwilanei*'yo' nnom Ty'oots'om, candu'yo':

Tsotyaaya na m'aa™' cafioom'luee

fequii'chen catseit'maa®'fiena' xue'.

Candyo cantyja na matsa'ntjom' naquii' n'oo"ya.

Caluii cantyja na 'u l'ue ts'om' nnom tsjoomnancue cha'xje" na cwiluii cafioom'luee.
3 Quiaa' na nlcwaa'a ticwii xuee.

4Ndo' catseit'ma® ts'om' ja jnaavya,

ee mati cwila't'ma” n'oo"ya cha'tso nn'a” na cwila'tjoondye ndaaya.

Cateijndei' na tincjaachuufiena' ja na nl'aaya yuu na ticatsa'ntjomna'.

Ndo' catseicandyaandyu' ja I'o juu natia.

5 Mati tsoom ndaana:

—Cal'uuya xe" cwiindyo' 'o ya fi'oom fiequio cwii ts'a”, ndo' xcwe tsjom nncja' na
m'aa" tsa®'fiee” na nntsu' nnoom: “Aa ndi', cateijndei'ya' ndyee ta™ tyoo' ja. © Ee
je'ndyo tyjee' cwii ts'a” na ya fi''oom ja fi'e"fie w'aya na cwe' mawinomyaa®, tquia quia
wjaatyee”che”. Ndo'ja tjaa'na” ljo' ya na nlcwaa'a».” 7Quia jo' naquii' w'aache” nnc'oo",
nntsoom: “Jee” sa 'u, tafie'quicantyja, ee jnda seicu'tya” 'ndyoots'a, ndo' jnda mawaya
cjoo' jnduu. Mati ntseindaaya jnda jndana. Jo' chii xondaa na nnteijndei na maco™.”
8 Candye'yo' nntsjoo, meii" na ts'a” na ya fi'oom 'u fi'e"fie, xoquintyjaa™ na nnteijnei"
"u. Cwe' ee na jndeii' 'ndyo', jo' na nnquicantyjatoom na nfiequiaa® cha'tso na macana'
"u. 2Jo' chii ja matsjoo ndaa'yo': Cata™'yo' nnom Ty'oots'om quia jo' nfiequiaa®. Cjoo'ya
n'om'yo' na cal'uee'ndyo' chiuu ya jo nnoom, quia jo' nliu'yo'. Macwe' na ca'ma®'yo'
ndo' nnaa” cha'cwijom cwii 'ndyoots'a jo ndaa'yo'. 10 Ee meitcwi'fiee"che® ts'a” na waa
na maca” nnom Ty'oots'om, maxje” nlo'fiom. Ndo' ts'a” na mal'ue, maxje® nljeii. Ndo'
ts'a” na ma'ma”, maxje” nnaa” jo nnom.

11 Aa ndya' m'aa" cwiindyo' 'o xe” nlca” jnda' tyoo' njom', ;aa cwe' tsjo' nfiequiaa'yu'
nnoom? Oo xe" nlcaa® catscaa njom', ;aa catsuu nfiequiaa' nnoom? 12 0o xe" nlcaa®
tsei'caxti njom', ;aa nfiequiaa'yu' catsjo nnoom? 13 Jo' chii xe" na 'o na tia nn'a"ndyo'
nquiu'yo' na nfiequia'yo' 'na” na ya ndaa nda'yo', majndeiitiche® nquii Tsotye'yo' na
m'aa® cafioom'luee nflequiaa® Espiritu Santo naquii' n'om nn'a® na cwita” juu nnoom.

Cwilueyoona na Jests tsa"jndiitquiee matseixmaa®
(Mt. 12:22-30; Mr. 3:19-27)

14 Tjei' Jesus tsa"jndii naquii' ts'om ts'a” na tileicatseinei®. Jnda na jlui' tsa®jndii, quia
jo' tco'yana' tsa'fiee”, ya seineii”. Ndo' jee” tjawee' n'om nn'a®. 15 Saa cwantindye joona
tyoluena:

—Tsa"m'aa™" macwjee™'e” na"jndii naquii' n'om nn'a® cwe' nc'e na matseixmaa®
najndeii tsa"jndiitquiee Beelzeb.

16 Ndo' nt'omche” cwe' na fie'cal'a xje" jom, tyota® cwii 'naa® cha ca'mona' na
cafloom'luee cwina® najnei®. 17 Saa jom na mantyjee" fi'omtiuu 'naa"na, tsoom ndaana:

—Xe" cwito"'ndye nn'a” ndyuaa yuu na matsa'ntjom cwii gobiernom, maxje” nntyuii'
cantyja na matsa'ntjoom. Ndo' nn'a” na m'a® cwii w'aa, xe" titjoom' cwi'ma®, maxjen
cwila'tyuii'ndye che"nquieena. 18 Mati Satands xe" mato®'fie che"nque®, quia jo' ;chiuu
nnts'aayuuna' na nljotye” cantyja na matsa'ntjoom? Luaa' matsjooya ee 'o cwindu'yo'
na ja macwijii'a na"jndii naquii' n'om nn'a® nc'e Beelzebt. 1° Ee xe” mayuu' na ja
macwjii'a na%jndii fiequio najndeii na matseixma” Beelzebt, quia jo' mati nc'iaa'yo',
flequio najndeii jom cwitjeii'na na®jndii naquii' n'om nn'a®. Saa nc'e na tiyuu' na ljo',
jo' chii cantyja na cwil'a joona macwji'yuu'fiena' na tixcwe cwitjei'yo' cwenta. 20 Ee
xe" ja fiequio najndeii na matseixma® Ty'oots'om macwjii'a na”jndii naquii' n'om nn'a",
ma'mo”na' na juu na matsa'ntjom Ty'oots'om nn'a", jnda tyjee'cafioomna' 'o.

21’Manquiu'yo' ts'a® na maleichuu l'o ts'iaa® cwentaa' tia', waa najnei®. Jo' na ya
mach'ee” cwenta wa'a”. Ndo' tjaa'na® ljo' nntjoom 'nmaa™a” na niom. 22 Saa quia
nncwjee'cafioom cwiiche” ts'a na jndeiiti, nchiiti jom, quia jo' taxocana®jnei” fi'e®
tsan'fiee”. Cha'tso 1'o ts'iaa” na quit'ma® ts'oom, nncwji' tsa"'fiee” ndo' nleil'uee'iie
'naa'a” na niom.

23"'Nee" juu na tic'oomfie cantyja 'na"ya, maxje” m'aa” nacjoya. Ndo' 'fiee” juu na
ticatseitjom nn'a" fi'e’ndyo, matseilcwee'e” nn'a” cha ticala'yu'na it'e"ndyo.

Cwi'oolcwee' na"jndii naquii' ts'om ts'an
(Mt. 12:43-45)
24’Cwii tsa"jndii quia na jnda tjei'na' jom naquii' ts'om cwii ts'a”, cwe' manomtoom

yuu na tjaa'na® ndaa, mal'uee” yuu nncwajiiee”. Ndo' na ticaljeii jo', seitioom:
“Jonlcwa'nnda'a naquii' ts'om ts'a® yuu na jluii'a.,” 25> Quia na nncue™'e” jo' jo', nljeii
na jnda taa ndo' jnda teijndaa'ya. 26 Jo' chii nncjaacachoom nt'omche® ntquiee' na?jndii
na wi'ndyeti, nchiiti jom. Nnc'ooquie'na naquii' ts'om tsa®'fiee” ndo' jo' jo' nnc'omna.
Tsa"'fiee™ manioomti ntjoom na jnda we.

Nn'a® na mayuu'chen na neii®
27 Xje™ na matseinei” Jesus fi'oommei®, cwii yuscu quii'ntaa® nn'a" na jndyendye,
seiwe jndyee' ndo' tso nnoom:
—Matio'naa"fie Ty'oots'om ts'a” na seincuii 'u ndo' seicatei' 'u.
28 Saa jom t'oo" nnom, tsoom:
—Mat'manti matio'naafié nn'a" na cwindye fi'oom'm ndo' cwila'canda joona'.

'Naa® cantyja 'naa™ Jonas
(Mt. 12:38-42; Mr. 8:12)

29 Jnda tjawijndyeti nn'a® na cafioom' Jesus, too™'o” na matsoom ndaana:

—Nn'a® na m'a" je', jee® ndya' tia nn'a"ndye. Cwita™na na caluii cwii 'naa" na
nnty'iaana na xocandaa nnts'aa na cwe' ts'a”, saa taxocaluii na cwita®na, macanda nluii
'naa" cha'xje" na tjom Jonds. 30 Ee juu Jonds tyotseixmaa" 'naa” jo ndaa nn'a" tsjoom
Ninive nc'e na jlui'n'maa®fié ts'om tsiaa' catscaa t'maa” xuee jnda ndyee na tioyo' jom.
Maluaa' ja na cwiluiindyo ts'a" na jna” cafioom'luee nntseixma®ya 'naa” jo ndaa nn'a®
na m'a” je'. 3! Xuee quia na nncu'xe® Ty'oots'om nn'a”, nncwando'nnda' yuscu na
tyotsa'ntjom nn'a® ndyuaa jo ndo' na macalui' caxjuu ts'oom'naa”. Ndo' nfiequiaa®
jnaa" nn'a® na m'aa® je', ee jee" ndya' tquia jnaa" na fe'canee” i'oomjndo'ts'om na
tyotseinei® Salomén. Ndo' ljoo m'aaya je' na t'manti cwiluiindyo, nchiiti Salomén, saa
tifiecandye'yo' fi'oom na mafiequia. 32 Xuee na nncu'xe” Ty'oots'om nn'a” na jnda tja,

nnta'ndo'nnda' nn'a” tsjoom Ninive, mandifi'ee” nn'a" na m'aa" je' na quia nnc'oowjee.
Ndo' nnt'uiitye™na' joona nc'e na yati I'a nn'a” Ninive. Ee joo na"'fiee” Icwe' n'omna quia
na tyofiequiaa Jonds fi'oom' Ty'oots'om ndaana. Ndo' 'o je', ja jnda tyja quii'ntaa™'yo' na
cwiluiit'ma®ndyotya, nchiiti Jonas, saa nchaa' I'uu fie'calcwe' n'om'yo'.

Ts'omnnom ts'a” tseixma®na' cha'cwijom lampara
(M. 5:15; 6:22-23)

33 Tso Jesus:

—Tjaa'na" ts'a® na ntseicw'aa ldmpara, jnda jo' nncwjaa'fleyom juuna' yuu na
wanty'iuu' oo nacjee' castom. Maxje" nntseintyjaa® juuna' yuu na ndye cha xuee
nnc'ooquie' nn'an, 34 La'xma” n'omnnom ts'a” cha'cwijom ldmpara cwentaa' cha'waafie
ts'an. Xe" na ya n'omnjom' quia jo' cha'waandyu'fi'e” m'aa™' na xueefie. Saa xe" tis'a
n'omnjom' quia jo' cha'waandyu'ii'e™' m'aa™ na jaa“fie. 3> Quia jo' catsa' cwenta na juu
na cwiluiifie naxuee cantyja 'na™, tintseicwaque™na' jo' najaarie. 3¢ Xe" cha'tso cantyja
'na™' matsei'xma"' naxuee ndo' tjaa yuu candii' najaa®, quia jo' nntseijomna' cantyja 'na®'
cha'cwijom lampara na matseixueefie chom ndaa nn'an.

Matseicanoo® Jesus jnaa™ nn'a™ fariseos
(Mt. 23:1-36; Mr. 12:38-40; Lc. 20:45-47)

37 Quia na jnda seinei® Jesus, cwii ts'a” fariseo tso nnoom na cja®, nlcwaa'a” waa'.
Jnda tuen'en, tjaquen'e” quii' w'aa ndo' ty'ewindyuaandyena nacafioom' mei”sa. 38 Juu
fariseo'fiee”, jeen ticjaawee' ts'om quia nty'iaa' na ticandyuu' Jesds cwii tjooche” na
nlcwaa'a” cha'xje” costumbre cwil'a joona. 39 Tso Ta Jests nnom:

—'0 nn'a® fariseos, jee™ cwilalju'yo' nacjoo watso fi'e? nquio saa n'omna' ndicwa®
cwajndii. Maluaa' matseijomna' naquii' n'om'yo' ee too'che” m'aa” iomtiuu chiuu nndaa
nnty'uee'yo' 'na® fiequio nt'omchen natia na cwil'a'yo'. 40 Ntjei"ndyo' 'o. Manquiu'yo'
na Ty'oots'om seijndaa'fié nacjoo' ts'a®, mati seijndaa'fié naquii' ts'om ts'an, 41 Cal'a'yo'
naya ndyefiee™, quia jo' m'mo™na' na lju' cwiluiindyo' naquii' n'om'yo'.

42’Nnt'uiiwi'na' 'o nn'a® fariseos, meii” jee® cwilacanda'yo' na cwifie'quia'yo' diezmo
cwentaa' Ty'oots'om hasta meii cwe' fiequio tscojfiom ts'oomjndya fiequio tsco na ja,
ndo' cha'tso nt'omche" nnom tsco na cwicwa'yo', saa tquia cwi'ndye'yo' na nl'a'yo' yuu
na maty'iomyana' fiequio nc'iaa'yo'. Mati mei"chjoo ticajnda nquiu'yo' Ty'oots'om.
Nmei"' maca™a' na calacanda'yo' ndo' titsaawi'ntyje'yo' na cwifie'quia'yo' diezmo
cwentaa' Ty'oots'om.

43 'Nnt'uiiwi'na' 'o nn'a" fariseos, ee 'o cwilayuundaa'yo' ntsula na cafioomtiche®
naquii' lan'om. Ndo' jee” I'ue n'om'yo' na cala't'maa'ndye nn'a® 'o quia cwiwincwindyo'
nataa cha canty'iaa nn'a",

44’Nnt'uiiwi'na' 'o nn'a” na cwit'mo®'yo' ljeii na tque® Moisés fiequio 'o nn'a” fariseos
na cwil'a'ya'yo' na jee” yann'a"ndyo' cwe' cha que” nn'a” cwenta. Cantyja 'na"' 'o jndye
nn'a” wjaachuufiena' na mei®chjoo ticaliuna na tis'a cwil'ana. Matseijomna' 'o cha'na
ndei'luaa na jnda tsu. Meii® cwico' nn'a” nacjoona' saa ticaliuna na ndei'luaa jo'.”

45T'g cwiindye na™'fiee” na ma'mo" ljeii na tque™ Moisés. Tso nnoom:

—Jee" 'u Ta, fi'oom na matsu' luaa', mati matseijnaa™'na' ja.

46 Quia jo' tsoom nnom tsam'fiee™:

—Mati 'o nn'a® na cwit'moo” ljeii na tque® Moisés nnt'uiiwi'na' 'o na cwila'jnda'yo
na cala'canda nn'a® f''oom na jee” jndei'na' cha'cwijom na cwity'iom'yo' xuu nn'a® saa
ncjo'yo', nchaa' I'uu nntii' luee'yo'.

47 'Nnt'uiiwi'na' 'o ee cwil'a'xco'yo' ndei'luaa 'naa" profetas na tyola'cwje welo'yo'
tandyo xuee, cha canty'iaa nn'a” na jee" cwila't'maa'ndyo' na"'fiee”. Ndo' manquieeti
welo'yo' na fiet'om quia ljo' jla'cwjeena na'fiee”. 48 Ndo' na luaa' cwil'a'yo', cwilui'yuu!
na cwilajomndyo' na luaa' I'ana. Ee joona jla'cwjeena na™'fiee” ndo' 'o je' cwil'a'xco'yo'
ndei'luaa na"'fieen.

49 ’Jo' chii cantyja na jndo' ts'om Ty'oots'om, jo' na tsoom: “Quii'ntaa® nn'a"
njiloonya profetas fiequio apdstoles. Nt'omndye joona nla'cwjee nn'a", ndo' nt'omche®
nlei'ntyjona.” 59Jo' chii, nn'a” na m'a" je' nnts'aa Ty'oots'om na chojna™na nioom cha'tso
profetas na tyola'cwjee nn'a” xje" na jna”che" tsjpomnancue. 5! Wjaac'oomna' na tioo
nioom' Abel na seiquioo Cain hasta na macanda na tioo nioom' Zacarfas, ts'a” na jla'cuee’
nn'a® quii'ntaa™ tio t'man fiequio ta wats'om. Nndye'yo' nntsjoo, maxje” nntioomndye
nn'a” na m'a" je'.

52 ’Nnt'uiiwi'na' 'o nn'a” na cwit'mo"'yo' ljeii na tque® Moisés. Ee jnda jla'cu'yo
fi'oom na mafiequiaana' na wjaatseijndo'na' n'om nn'a". Mancjo'ti'yo' ticjoo' n'om'yo'
na nla'no"'yo' fi'oom'fiee® mei® tifie'quia'yo' na nnc'ooliu nn'ana quee® n'om na
flecala'ng®'na juuna'.

53 Jnda na seinei® Jesus fi'oommei™ ndaana, quia jo' nn'a® na cwit'moo” ljeii na
tquen Moisés flequio nn'a® fariseos, to'na na t'man tyola'ncjoo'ndyena fi'e"fié. To'na na
tyola'lioo'na jom na jndye ii''oom tyota'x'eena nnoom. 54 Tyoque™na cwenta xe" nntsoom
cwii f'oom na nfiequiaana' na nt'uiina’ jom.

12

Ma'mo" Jesus na tinc'oo"ya na we waa cwilatiuuya

1 Yoche" na luaa', jndye mei® nn'a® tjatjomndye hasta tyotei'caljoondye ntyjeena
na tyee® m'a"na. Too"'o" na tyotseinei®jiee” ndaa nn'a® na cwila'jomndye fi'e"fié.
Matsoom:

—Cal'a'yo' cwenta n'oom na cwit'moo” fariseos, ee we waa cwila'tiuuna. Ndo'
f'oom'fiee” wjaanty'eena' cha'na cwiwicandi' ndaaljo' naquii' tsquee® tyoo'. 2 Tjaa'na®
cwii na cwe' wanty'iuu' waa na xocanpo® ndo' tjaa'na® mei"cwii na cwe' nty'iu na xocaliu
nn'a®, 3Cwe' nc'e jo', cha'tso na fiejndu'yo' yuu najaafie, maxje" nleitquioo' fi'oom'fiee”
yuu na xuee. Ndo' fi'oom na jnda jlanei"'yo' na fiemaa™' fiemaa™ naquii' I'aa na ta',
maxje" nleic'uaana' ch'e.

'Nee™ juu laxmaa™ na c'0o" na nquiaaya
(Mt. 10:28-31)

4’10 nn'a" na ya fi'oom ja fi'e’ndyo', nndye'yo' nntsjoo, tinc'om'yo' na nquia'yo' nn'a®
na cwila'cwjee nn'a® ee tjaa ljo' cwii nndaa nl'atina i'e"ndyo'. 5Ja m'moo” 'fiee™ na
nnc'om'yo' na nquia'yo'. C'om'yo' na nquia'yo' nquii Ty'oots'om. Ee jom waa najnei®
na nncjoom'm 'o naquii' b'io quia na jnda tjeii"'e® na cwitando'yo'. Mayuu' matsjoo
ndaa'yo', jom c'om'yo' na nquia'yo'.

6’'0m cantsaa nch'u ;aa nchii fiewe tsjo'fjee” cwileil'uandyeyo'? Saa meii® na ljo',
mei"cwiindye jooyo' tyootsuu' ts'om Ty'oots'om. 7 Majndeiitiche” 'o. Hasta ticwii cwii
soonque”'yo', jnda tei'nchona'. Jo' chii tintyue'yo', ee 'o jndandyo'ti'yo' nchiiti cantsaa
nch'u na jndyendye.

Catjei'yuu'ndyo cantyja 'naa™ Jesucristo
(Mt. 10:32-33; 12:32; 10:19-20)
8’Nndye'yo' nntsjoo, mei"cwi'fiee”che® ts'a” na macwiji'yuu'fie cantyja 'na”ya jo ndaa
nn'a", mati ja na cwiluiindyo ts'a” na jna® caiioom'luee nncwji'yuu'ndyo na mawajna™'a
tsa"'fiee” jo ndaa angeles cwentaa' Ty'oots'om. 9 Saa juu ts'a” na macwji'fie cantyja
'na"ya jo ndaa nn'a®, mati ja nntsjoo na ticwajna™'a” tsa"'fiee” jo ndaa dngeles cwentaa'
Ty'oots'om.
10’Meincwi'fieenche® ts'a” na matso cwii fi'omntjei” nacjo ja na cwiluiindyo ts'a® na
jna® cafioom'luee, Ty'oots'om nndaa nntseit'ma” ts'oom tsa'fiee”. Saa ts'a na nncju'
f'omwi' nacjoo' Espiritu Santo, taxocatseit'ma® ts'om Ty'oots'om juu.
11’Quia na nnc'oocho nn'a” 'o jo ndaa nn'a" na cwitu'xe” 'oom naquii' lan'om nch'u,
00 jo ndaa na"marn'iaa®, xje"'fiee” tinc'om'yo' fi'omtiuu cwaa” f'oom nla'lcwe'yo' 12 ee
xjen'fiee” nquii Espiritu Santo m'moo” ndaa'yo' cwaa® fi'oom nndu'yo'.

Magquiu'nn'amna’ ts'a™ na tyafie

13 Quia jo' cwii ts'a” quii'ntaa™ nn'a” na jndyendye, tso:

—Ta, catsu' nnom ti'xigo na catoo™'o” 'na” na 'ndii tsotyaaya, nlo'fig"ya na tseixmarna'
cwentaya.

14T'g Jests nnom, matsoom:

—'U re, ja nchii cwiluiindyo na cu'xaya fi'oom 'na™'yo' oo na catoo™'a 'nan'yo'.

15Jnda jo' tsoom ndaa cha'tsondye nn'a™:

—;Aajndo'yo'? Nmeii™' quich'eena'. Quendyo' cwenta na tilaquee” n'om'yo' 'na". Ee
na wando' ts'a” nchii mana®na' cwe' na jndye 'naa™'a” niom.

16 Quia jo' mati seineii® cwii fi'oom na cwe' tjafioom', tsoom:

—Tyom'aa® cwii tsa"tya na ya tyuaa™a” ndo' jee” ya tyowe' ntjoom'm. 7 Tyotseitioom
naquii' ts'oom, matsoom: “Chiuu chiuu nnts'aayo ee tjaa'na® yuu ya nntseiwaya 'na»
na tue'.” 18 Seinei” che"nque®, tsoom: “Ntyjii chiuu nnts'aa, nntseityuii'a nda' yuu na
cwicafijom na cwiwe' ndo' nnts'aa nt'omche® na nt'manti. Jo' jo' nntseiwa cha'tso na
tue' fiequio nt'omche" 'na"ya. 1° Ndo' nntsjooche"nco noo™: Je' je' yuu'a, jndye 'naya
jnda seiwa na nleijndeiina’ jndye ndyu. Je' nncwajndya, nlcwaa'a ndo' nnc'ua. Nnc'oo?
na nei"nco ts'oo™.” 20 Saa tso Ty'oots'om nnoom: “Ntjei"ndyu' 'u. Tsjom je' nnc'io' ndo'
cha'tso 'na™' na jnda seiwe', ;'fiee” nljona' 1'0?” 2! Maluaa' nntjom ts'a® na tomti fijom
ts'om na matseit'ue 'naa™'. Saa jo nnom Ty'oots'om tseixma® na jiiee™'fie.

Mach'ee Ty'oots'om cwenta ntseinaa™
(Mt. 6:25-34)

22Ndo' tso Jests ndaa nn'a" na cwila'jomndye fi'enfié:

—Cwe' jo' na matsjoo ndaa'yo', tanc'om'yo' na jee jndye m'aa™' n'om'yo' cantyja
'ma" na maca®na' 'o tsjoomnancue, yuu nlui' na nlcwa'yo' ndo' na nlcwee'yo'. 23 Ee
t'manti tseixma® na cwitando'yo' nchiiti nantquie na cwicwa'yo'. Ndo' cajndandyo'ti'yo'
nchiiti lia'yo'. 24 Quer'yo' cwenta candyaa, tiquinomyo', mei® tiquila'weyo' ntjom na
cwiwe', mei” I'aa yuu na nla'weyo' nantquie tjaa'na”, ndo' mei® nda' 'naa"yo' tjaa'na®
saa Ty'oots'om mateix'ee” jooyo'. 'O cajndandyo'ti ntyjee”, nchiiti cwe' candyaa.
25 ;'Nee” cwii 'o nndaa nnts'aa na nleitcoofieti meii” fie'chjoowi', cwe' na jee™ jndye
matseitiuu? 26 Quia jo' xe™ xondaa nl'a'yo' mei® fiechjoowi' luaa', cwe' ts'iaa™' na jee®
jndye cwilatiuu'yo' cantyja 'naa” nt'omche” na majndeiitiche” jo' xondaa nl'a'yo'.

27’Quem'yo' cwenta chiuu waa na nei"ncoo' ljaa' canchii'. Tiquil'ana' ts'iaa®, mei®
tiquil'ana' canduu na nluii liaana'. Saa nndye'yo' nntsjoo, mei® nquii rey Salomdn,
Xcwe xje" na tjacantyja na tyarfié ticue'ntyjo na nei"ncoo' lia"'a” cha'na nei"ncoo' cwii
ljaa' canchii'fieen. 28 Xe" luaa' waa na mach'ee Ty'oots'om, na nei"ncoo' ljaa' tscojndaa,
ndo' 'io cha nlcona!, aa nchii majndeiitiche” ntyjee” chiuu nlcwee' 'o liaa, 'o nn'a" na
ticalayu'ya n'om'yo' fi'e” jom. 22Nc'e jo' tanc'om'yo' na jaawa jaacue m'aa™ n'om'yo' na
nlcwa'yo' ndo' na nncwe'yo'. Tanc'om'yo' na jee® chjoo' n'om'yo' cantyja 'naa™' nmei®'.
30 Ee fienquii'che nmei' cwil'uee nn'a" cha'waa tsjoomnancue. Saa nquii Tsotye'yo',
mantyjee™ na tjoondyo' cha'tso nmei®'. 31Jo' chii 'o, cal'ue'yo' cantyja na matsa'ntjom
Ty'oots'om ndo' nto'fnoom'yo' cha'tso 'na"mei.

Naya 'naa™ ts'a® na waa cafioom'luee
(Mt. 6:19-21)

32710 nn'a® tmaa™ chjoo cwentaya, tila'catyuendyo', ee cjaawee' ntyjii Tsotye'yo' na
nlaxman'yo' cantyja na matsa'ntjoom. 33 Candaa'yo' 'na”'yo' na niom ndo' cal'a'yo' naya
ndyefiee?'. Xe" luaa' nl'a'yo', cafioom'luee nlat'ue'yo' 'na'yo' yuu na xocandyue ee jo'
jo' xocandaa nncjaaquiee' tsa"canch'ue mei" candiu tixocala'ndaa'yo' joona'. 34 Ee yuu
na cwilawe'yo' naya 'na"'yo', jo' jo' quit'man n'om'yo'.

C'omc'eendyo
35 Seinei” Jests chiuu nnts'aana' quia na nncwjee'nnaa™a®. Tsoom:

—C'om'c'eendyo' na cwimei'ndo'yo' ja. C'om'yo' cha'na nn'a” na m'a” moso na fiequi-
i'che xuee chom ldmpara 'naa"na. 3¢ Cwimei'ndoo'na patrom 'naa"na na nncwjee'e” na
tjaa” yuu toco ts'a". Quia na m'maa” 'ndyoots'a, m'a"c'eendyena na nla'canaa"ndyena.
37 Matseineii"'fie patrom mosoom'm quia na nncwje'canoom na nljeii® na ya cwenta
cwil'ana. Mayuu'che” matsjoo ndaa'yo', nntseijndaa'fié na nntseiit'oom'fié ljo' nlcwa'na.
Ndo' nnts'aa” na cwindyuaandyena nacafioom' mei"sa na nndi'ntjoom ndaana. 38 Maxje®
matio'naa"fiena' moso'fiee” xe" nljeii® na m'a"c'eendyena, meii® aa nncwjee™'e” xcwe
tsjom 00 jaancoo. 39 Ndo' cala'ng"'yo' fi'oomwaa, juu ts'a® na cwiluiitquiefie naquii'
w'aa, xe" ntyjee" ljo' xje" nncwjee' tsa"cach'ue, quia jo' nnc'oomc'eefié ndo' tixonquiaa®
na nncjaaquiee' tsa"'fiee” naquii' w'aa. 40 Mati 'o c'om'c'eendyo', ee ja na cwiluiindyo
ts'a” na jna” canoom'luee majuuto xje" na ticalatiuu'yo' na nncwja, majo'to xje"'fiee”
nncwja'cafoo®.

Moso na matseicanda fiequio moso na ticatseicandga
(Mt. 24:45-51)

41 Quia jo' tso Pedro nnoom:

—Aa ndi' Ta, ;jaa cwe' ndaa ja matsei'nei™' fi'oom tjafloom'waa', oo aa mati ndaa
cha'tsondye nn'a»?

42T'o Jesus, tsoom:

—;'Nee" juu jo' matseitiuu' na cwiluiifie moso tquiee na cjee matseino™ ndo' na
matseicanda? Tsa"'fiee® nnty'iom patrom ts'iaa® na cando' tsa"'fiee® ntyje mosoie
na nflequiaa nantquie na nlcwa' na"'fiee” quia cwiwee' xje". 43 Mafiequiaana' na
neii"' moso'fiee” quia na nncwje'cafioom patrom 'naa™a® na nljeii na ya mach'een.
44 Mayuu'che” matsjoo ndaa'yo', 1'o juu nfiequiaa patrom cha'tso 'naa™'a® na niom
na cateix'ee joona'. 45 Saa xe" mosotquiee'fiee” nntseitioom: “Tjooche" na nncwjee'
patrom 'na"ya.” Ndo' jo' na nntoo™'o" na nncwjaa™'a” cha'tso ntyjemosofié, na®nom
ndo' na®lcu. Nlcwa'jndoo'fié, nnc'om ndo' nfie". 4 Majuuto xuee na tic'oomc'e” ndo'
na taque”toom cwenta, nncwje'cafloom patrom 'naa'a®, quia jo' cwajndii nnchoom'm.
Jnda jo' nncju'na' jom yuu na m'a® nn'a® na ticala'yu' fi'e” Ty'oots'om.

"Ee moso'fiee” mantyjee® ljo' I'ue ts'om patrom 'naa™'a” na cats'aa” saa ticatseijn-

47 aa
daa'fié, mein ticatseicanaa® yuu na l'ue ts'om tsa"'fiee®, jo' chii jee” jndye nnchoom'm.
48 Saa moso na seitjoofie cwe' ticatsei'no™ ljo' nnts'aa, meii® na nnchuu' saa tijndye.
Meincwi'fiee"chen ts'a” na t'ma® ts'iaa” maco'fiom, jndye nlca"na' na cats'aa®. Ndo' ts'a®
na t'ma® xuu jnda ty'iom ts'a” juu, majndyeti nnom nfiequiaa” cwenta.

Mato™'na' nn'a® cantyja 'naa® Jesus
(Mt. 10:34-36)

49 ’Ja jndyoo na jndyocwjaa'ndyo chom quii'ntaa nn'a" tsjoomnancue. Ndo' toom
cwe' na cwiluii naljo'. 50 Waa cwii na jndei'na' na catjo"ya, na nnc'ioya. Ndo' jee®
matsei'ndaa'na' ntyjii hasta xuee na nntseicandaa'fiena' jo'. 51 Ticala'tiuu'yo' na jndyoo
tsjoomnancue na caljoyaandye nn'a” fi'e” nc'iaana. Ja jndyoo na jndyocwjaa'ndyo tia'
nn'a®. 52Ee je' xuee na cwii wjaatina', nn'a® na fie'cwii w'aa nnto"'ndyena, ndyeendye
na"'fiee nnc'omna nacjoo we, ndo' wendye na"'fiee” nnc'omna nacjoo ndyee. 3 Maxje®
nnto"'ndye nn'a". Tsotye ts'a® wja" nacjoo' ti'jnaa®, ndo' ti'jnaa” wjaa nacjoom'm.
Tsondyee ts'a” wja” nacjoo' nomjnaa” ndo' nomjnaa® wjaa nacjoom'm. Ndo' wja® nacjoo'
nomnntsaa™a® ndo' nomnntsaa™'a® wjaa nacjoom'm.

'Naa® na ma'mo®™na' cantyja na macwiluii
(Mt. 16:1-4; Mr. 8:11-13)

54 Mati tso Jesus ndaa nn'a® na jndyendye:

—Quia na cwinty'ia'yo' na cwicalui' nchquiu ntyja na majaacue fie'quioom', mantyja
quindu'yo' na manncua', ndo' mayuu' na ljo'. 55 Ndo' quia na cwinty'ia'yo' na mana»
jndye ntyja na macalui' caxjuu tsoom'naa®, quindu'yo'": “Je' nleijmei™'”, ndo' mayuu'
na ljo'. 56'0 nn'a" na cwe' cwil'a'ya'yo' na jee" cwilacandaa'ndyo' cwe' cha canty'iaa

nn'a®, jee" jndo' n'om'yo' na cwiliu'yo' cantyja na cwichuii' nnom tsjoomnancue fiequio
tsjo'luee. Saa jchiuu na tileicala'np'yo' cantyja na mats'aaya quii'ntaa'yo' je'?

Caljoya n'oo"ya fiequio nn'a” na jndoo jaa
(Mt. 5:25-26)

57 Tsotiche" Jesus ndaana:

—;Chiuu na ticatjei'yo' cwenta yuu waa na maty'iomyana'? 58 Quia na nlque®
ts'a” na quio matseintja'ndyu' fi'oom nacjo', yoche" na fijomndyo' nato na tsa'yo' na
nntjomndyo' wats'iaa®, que"ndyu' na cwa®'ya' jom, cha tints'aana' na nleii''oomtscoo'né
'u fi'e” 'oom jo nnom jwe. Ndo' jwe'fiee” niiequiaa® cwenta 'u luee sondaro. Ndo'
joona nntuee'na' 'u w'aancjo. %° Nndi' nntsjoo, taxocalui' jo' jo' hasta na jnda tiom'n-
chaa'ndyu'.

13

Jee™ t'ma™ fi'oom na calcwe' ts'om ts'a®

1 Maxje"'fiee” tquie'caniom nn'a® najla'candiina Jesds na sa'ntjom Pilato na cwje nt'om
nn'a" galileos xcwe xje™ na cwila'cwjeena quioo' na cwila't'maa™'ndyena Ty'oots'om.
Seitjoom'na' nioomna fiequio nioom quioo'fiee™. 2 T'o Jesus ndaana, matsoom:

—;Aa cwila'tiuu'yo' na luaa' tjoomna ee na t'ma“ti jnaa"na waa, nchiiti cha'tso
nt'omche" nc'iaana ndyuaa'fiee”? 3 Nndye'yo' nntsjoo, meichjoo nchii jo'. Ee mati
xen ticalcwe' n'om'yo', cha'tsondyo' nntsuundyo' cha'xje” na tsuundye joona. * Ndo'
joo quin'oom nchoo' ndyee nn'a” na tja quia na tioo w'aandye nacjoona nndyoo' peila
Siloé, jaa cwilatiuu'yo' na nan'fiee” t'manti tyola'tjoondyena, nchiiti cha'tsondye nn'a"
na tyom'a” Jerusalén? > Nndye'yo' nntsjoo, mei"chjoo nchii jo', ee mati meii" 'o xe»
ticalcwe' n'om'yo', cha'tsondyo' maluaa' nntsuundyo' cha'xje" na tsuundye joona.

Ts'oom higuera na tjaa'na™ ta coch'ee

6 Quia jo' seineii” fi'oomwaa na tjafioom' na ma'mg®na' na macana' na calcwe' n'om
nn'a”, Matsoom:

—Tyom'aa” cwii ts'a”, tyomeintyjee' ts'oom higuera naquii' ntjoom'm. Ndo' tja-
cal'uee” taa' ts'oom'fiee” saa tjaa ljo' ljeii". 7Jo' chii tsoom nnom ts'a® na mach'ee cwenta
ntjoom'm: “Canty'ia’, ts'oom higuerawaafie, jnda ndyee chu na mandyoocal'ua taa'na'
ndo' tjaaljo' coljeiya. Cwa c'ua' juuna' ee cwe' ts'iaa™ matseityee"iena' nomtyuaa.” 8 Saa
t'o tsa"'fiee” nnoom, tso: “Ta, ca'ndii'ya' juuna' meii® cwe' chuwaa hasta na jnda 'fiaa®
ndioche” x'eena' ndo' nntigo™ ts'o to'. 9 Xe" nnts'aana' ta, ya. Ndo' xe" tjaa'na®, quia
ljo'chen c'ua' juuna'.”

Sein'ma® Jests yuscu na tcom jndyew'ii naxe'

10 Cwii xuee na cwita'jndyee nn'a” tyo'mo" Jesds naquii' wats'om chjoo. 1 Jo' jo'
tyom'aa™ cwii yuscu na jnda quin'oom nchoo' ndyee chu na tei'caljoo jndyew'ii naxe™'.
Jee™ ntyjo tyojaaca” ndo' mei"chjoo tileicwintyjee™'e nayuu. 1% Quia na nty'iaa' Jesus
tsan'fiee”, t'maa” juu, tsoom nnom:

—'U nomxjoo, je' jnda jndyaandyu' tycu na wi'.

13 Quia jo' tioom I'00" nacjoo', mantyja jliuu naxe™'. Ndo' tyotseit'maa®'fie Ty'oots'om.
14Saajuu ts'a® na cwiluiitquieie wats'om'fiee”, seiw'ee™ na sein'ma® Jesus tsa"'fiee” xuee
na cwita'jndyeena. Tsoom ndaa nn'a®:

—Yom xuee wanaa™ na cal'a'yo' ts'iaa”. Joo ncueemei® quio'yo' na nn'maan'yo', nchii
xuee na cwita'jndyaaya.

15Ndo' t'o Jests nnom, tsoom:

—'0 nn'a® na cwe' cwil'a'yo' na ndoo' na jee" cwilacandaa'ndyo', ;aa mei"cwindyo'
'o tiquila'cana™'yo' quioo'jndyo oo snom njmei"'yo' yuu na macwa'yo' ndo' na
nntsaala'c'u'yo' ndaa juuyo' xuee na cwita'jndyaaya? !¢ Ee yuscum'aa™, na cwiluiifie
tsjaa” 'naa™' Abraham na jnda quin'oom nchoo' ndyee chu na maco'wi' Satanas jom, ;aa
ticaty'iomna' na nndyaafié nawii'waa' xuee na cwita'jndyaaya?

17Yoche™ na matseineii® fi'oommei™, tioo na jee" jnaa” cha'tso nn'a” na jndoo jom. Saa
nn'a" na jndyendye, s'aana' na jee” neii"na nc'e cha'tso ts'iaa" na cajnda na tyoch'een.

Cala'ngo™'a cantyja 'naa” lquee™' ts'oom mostaza
(Mt. 13:31-32; Mr. 4:30-32)

18 Jnda chii tsotyee”che" ndaana:

—Juu na matsa'ntjom Ty'oots'om, ;ljo' fi'e” matseijomna' cantyja 'naa”'na'? 1° Juuna'
matseijomna' cha'na lquee™ ts'oom mostaza na jee" cajndaa. Seic'oom ts'a” juuna'
naquii' ntjoom'm. Tyuaa' tjawijndeiina', tue'ntyjo na teit'mamna' hasta tyol'a cantsaa
cantquiaayo' naquii' I'ona'.

Cala'ngo™'a cantyja 'naa” ndaaljo
(Mt. 13:33)
20 Ndo' tsonnaa™'a” ndaana:
—;Ljo' cwiiche™ na nntseijoo™'a juu na matsa'ntjom Ty'oots'om? 2! Juuna' matsei-
jomna' cha'na ndaaljo' na tjaa'fie cwii yuscu naquii' ndyee tsua' xje jndaa tyoo'. Ndo'
seicandeii'na' cha'waa tsquee® tyoo'fiee”.

'Ndyoots'a na cantuu
(Mt. 7:13-14, 21-23)

22 Quia jo' tjawinom Jesds njoom nt'ma" ndo' njoom nch'u na tyo'moo® ndaa nn'a"
yoche™ na tyocanjoom nato na wja" Jerusalén. 23 Cwii ts'a” tax'ee nnoom, tso:

—Ta, jaa tijndye nn'a® na nlui'n'maa®ndye?

24 T'oo", matsoom ndaana:

—'Ndyoots'a cantyja na matsa'ntjom Ty'oots'om, cantuuna'. Calajnda'yo' na
ntsaaquie'yo' juuna'. Ee jndye nn'a® na fe'c'ooquie' jo' jo', saa xocandaa nl'ana. 2> Ee
quia na jnda teicantyja nquii ts'a® na waa' w'aa'fiee” na nntseicu'tyee” 'ndyoots'a, quia
jo' 'o na m'an'yo' ch'e nnto'yo' na ncwam'yo'. Nndu'yo': “Ta, catseicanaa®ndyu' na
ntsaquiaa'd.” Saa jom nnc'oo" nndyue'yo', nntsoom: “Ticaljeii yuu nn'a” 'o.” 26 Quia
jo' nnto'yo' na nndu'yo' nnoom: “Ja tsuu, tyocwaa'a fi'e’ndyu' ndo' tyo'moo™' ndaaya
xcwe naquii' tsjoomya.” 27 Saa jom nnc'oo”, nntsoom: “Jnda tsjoo ndaa'yo' na ticaljeii
yuu nn'a” 'o. Quindyo'yo' fijaa, 'o nn'a” na cwil'a'yo' natia.” 28 Jo' jo' nnc'om'yo' na
nlaxua'yo' na matsei'ndaa'na' nquiu'yo' ndo' nntei"nquie'yo' ndei'n'om'yo' na maqui-
ina' 'o. Ee nnty'ia'yo' Abraham, Isaac, Jacob ndo' ii'ee” cha'tso profetas, na m'a"na yuu
na matsa'ntjoom, saa 'o jnda 'ndiina' ch'en. 2° Quia ljo' nlquie nn'a® na nna” ndioche®
tsjoomnancue. Nequio na neii® na"'fiee” nncwindyuaandyena nacanoom' mei®sa yuu na
matsa'ntjom Ty'oots'om na nlcwa'na. 30 Que"'yo' cwenta, m'a® nn'a” je' na cwilatiuu'yo'
na maju'cjena' joona. Saa ndanquia nntseiwendyena' joona. Ndo' m'a® nn'a” je' na
cwila'tiuu nquiee na t'man cwiluiindye, saa nncue'ntyjo na nncju'cjena' joona.

Maty'ioo Jestis cantyja 'naa” nn'a® Jerusalén
(Mt. 23:37-39)

31 Majuuti xuee'fiee?, tquie'cafiom nt'om nn'a® fariseos Jesus, jluena nnoom:

—Calui' fjaan, cja' cwiiche joo ee fie'catseicuee' Herodes 'u.

32 Tsoom ndaana:

—Catsa'yo', candu'yo' nnom cajndye'fiee™: “Que™' cwenta, ja manncwijii'tyaya najndii
naquii' n'om nn'a®. Ndo' nntsein'martyaya nn'a"wii 'io cha luaa'. Ndo' tajndye cwii
tjoo na nntseicandaa'ndyo ts'iaa® na jndyooya.” 33 Saa jndei'na' na je', 'io ndo' cha
jojotya cantyja 'naa™' ts'iaa® na mats'aaya, ee ticatsona' na nchii Jerusalén na nncue'
cwii profeta.

34710 nn'a” Jerusalén na cwilacwje'yo' profetas ndo' majfioom' ljo' nn'a” na majfioo®ya
na m'aa"'. Jndye ndii' fientyjaa' ts'oo” na nntseitjo"ya ntseinda' cha'xje® matseitjom
caxtixquie ntseinaa™ nacjee' ntsquee”. Saa 'u cwaa" tquiaandyu'. 35 Que"'yo' cwenta,
Ty'oots'om ma'fiee” 'o. Taxoc'oom wats'om t'ma" 'na™'yo'.

Quia jo' seineii® ndaa nn'a", tsoom:
—Nndye'yo' nntsjoo na taxocanty'ia'yo' ja hasta na nncue'ntyjo xuee na nndu'yo":
“Matio'naarfiena' nque" na mafioom fiequio xuee' Ta Ty'oots'om.”

14
Sein'ma® Jesus ts'a” na ndii' tcoo'

1 Cwii xuee na cwita'jndyee nn'a®, tjatseijomiie Jestis waa' ts'a” na cwiluiitquiefie
cantyja 'naa" nn'a® fariseos, na nlcwaa™a” jo' jo'. Ndo' fi'ee” nn'a" fariseos na tyoque®
cwentaljo' nnts'aa®. 2Jo'jo' tjameintyjee' cwii ts'a” na wii' jo nnoom na ndii' tcoo'. 3Ndo'
tax'ee” ndaa nn'a” na cwit'moo® ljeii na tque® Moisés fiequio nn'a" fariseos, tsoom:

—;Aa maty'iomyana' na nntsein'man ts'a” tsa"wii' xuee na cwita'jndyee nn'a®, oo aa
ticaty'iomna'?

4 Saa joona yache jla'che"na. Quia jo' to'noom ts'a"wii', sein'maa” juu ndo' tsoom
nnom:

—Ya xe" na wja'to' wa'.

5Jnda jo' tsoom ndaa fariseos'fiee:

—;Aam'aa” cwiindyo' 'o na xocatseicjeefie na nncwji' snom oo quio'jndyo tsmei™' na
tju'na' ts'om tsue'tsjoom, meii" na juu xuee na cwita'jndyee nn'a"?

6 Saa ticat'oona 'fiom.

Nn'a™ na 'oo yuu na macoco ts'a®

7 Ndo' na™'fiee” na tquee™ ts'a® fariseo na nlcwa' fi'e"ié, tque™ Jests cwenta ljo'
I'ana. Jla'yuu ndaana ntsula nacafioom'tiche” nacanoom' mei"sa. Jo' chii seineii® fi'oom
tjanoom' ndaana. 8 Tsoom:

—Quia na maquee™ ts'a® 'u na catseijomndyu' na macoco jnaa®, tincja'cajma®' sula
nacafioom'tiche®. Ee xe™ nntseijomna' tquee"'fié cwiiche” ts'a® na t'manrti cwiluiifie,
nchiiti 'u, ° quia jo' jom na tquee™'ié 'o, nncjaantyjaa™'a” 'u, nntsoom njom": “'U quiaa'
na tsa"m'aa” nncjom yuu na wacatye™'.” Quia jo' nlui'jnaa”'ndyu' na nncja'cajma®' sula
na macanda. 10Jo' chii, quia na maquee™'fie ts'a" 'u, cja'cajma™ sula na we'yandyo,
cha quia na nncjaantyjaa' ts'a® na tquee'fie 'u, nntsoom njom': “'U x'iaya, cwinoom!'
nacafioomche®.” Quia jo' nntseit'maan'fiena' 'u jo ndaa cha'tso nn'a® na meindyuaandye
nacafioom' meinsa fi'e"ndyu'. 11 Ee mei"cwi'fiee"chen ts'a” na matseiwendyefie che™n-
quii, maxje" nntseiquioo Ty'oots'om juu. Ndo' mei“cwi'fieenche® ts'a® na maju'fiecje,
maxje" nntseiwendye Ty'oots'om tsa'fiee.

12 Mati tso Jesus nnom ts'a™ na tquee™'iie jom:

—Quia na maque™' nn'a® na cala'jomndye na nlcwa'yo' na quiajmei®' oo natmaa®,
tilque™' nc'ia', mei® nn'a™ nncu', mei® nn'a™ na jnda teitquioo', mei® na"tya na m'an
nndyoo'. ;Ee aa nchii nncuee' xuee na majo'ti nl'a joona, cha nnjoom cha'xje" na sa' 'u?
13Jo' chii quia na nntsa' nantquie na t'ma® na nlcwa' nn'an, que™' ndyefiee™' fi'e” nn'a"
na ticandaa' luee, nc'ee', ndo' nn'a" na tileic'ooca' fiequio nn'a" na nchjaa®. 14 Quia jo'
nnc'oom' na nei na luaa' nntsa'. Ee joona xocandaa nl'ana na nnjoom ljo' na sa', saa 'u
nnco'fiom' na nnjoom quia na nnta'ndo'nnda' nn'a” na fiel'a yuu na maty'iomyana'.

Nantquie t'ma® natmaa®

15 Cwii ts'a” na fi'e” meindyuaandyena nacafioom' mei“sa, quia na jndii na luaa', tso
nnom Jesus:

—Nilequiaana' na neii™ ts'a® na nntseijomfie nantquie t'ma” yuu na matsa'ntjom
Ty'oots'om.

16 T'o Jests cwii fi'oom na tjafloom'. Ma'mona' na nchii cha'tsondye nn'an
nnc'ooquiee'ndye yuu na matsa'ntjom Ty'oots'om. Tsoom:

—Tyom'aa" cwii ts'a”, jom jnoom'm cwii nantquie t'ma® ndo' tquee®'iié jndye nn'an.
17 Quia na tuee'ntyjo xje" na nlcwa'na natmaa® jiloom mosoom'm na cjaacatso ndaa nn'a"
na maquee'fié: “Aa ndye'yo', cjaaya, ee cha'tso jnda maya waa.” 18 Saa cha'tsondye
na"'fiee” cwii cwii nnom jla'cajioom'ndyena. Tsa" najndyee tso: “Catsa' cwii naya'fiee”

na catsu' nnom patrom 'na™' na catseit'man ts'oom ja, ee jnda seijndaya cwii ta"' tyuaa
ndo' maca™na' na cjocandoo'a juuna'.” 1% Ndo' tso cwiiche® ts'a” nnom moso: “Ja jnda
seijndaya 'om ljo quioo'ndyo na nl'a ts'iaa” ndo' je' jocanty'ia aa ndyaa' ya nl'ayo'. Jo'
chii catsa' cwii naya'fiee® na catsu' nnoom na catseit'ma® ts'oom ja.” 20 Ndo' cwiiche®
tso: “Cwe' xcondyo na tma'co, jo' na xocandaa nncjo.” 2! Tjalcwe' moso tjatseicafiee”
patrom 'naa'a® cha'tso fi'oommei™'. Ndo' seilioo'fie patrom. Tsoom nnom mosoom'm:
“Catseityua', cja' jo ts'ua ndo' n'om nantaa naquii' tsjoom ndo' candyo'chu' ndyefiee™'
flequio nn'a® na ticandaa' luee, nc'ee', nn'a® na ntjei” nc'ee' fiequio nn'a” na nchjaa®.”
22Jnda chii seicandii moso'fiee”, tsoom: “Ta, jnda tuii cha'xje" na sa'ntjom' saa ndicwa®
wanaanti.” 23 Quia jo' tso patrom nnoom: “Cja' jo n'om nato nt'ma" fiequio cha'tso
nato cajnei®. Catsa' na jndei'na' na nfiequio nn'a® cha na nntoo' w'aya. 24Je' nndye'yo'
nntsjoo na mei"cwiindye nn'a” na tquaa®'ndyojndyaa xocaljeii chiuu waa nantquie t'ma®
na mandoo'a.”

Jee® jndyaa' na wjaantyjo ts'a” naxe™' Cristo

25 T'ma® tmaa™' nn'a® ty'e fi'e” Jesus. Quia jo' taquee®, tsoom ndaana:

26 —Meincwi'fieenche” ts'a® na nndyo fi'e’ndyo xe" tic'oom na jndati ntyjee"
i'erndyo, nchiiti tsotyeen, tsofiee”, scoom'm, ntseinaa®, ti'nquioom fiequio ndyencjoom,
hasta cantyja na wando' nque®, tsa"'fiee® xocandaa nntseijomfié ii''e"ndyo. 27 Ndo'
meincwi'fiee"che” ts'a” na nndyontyjo cantyja na mats'aa, xe® tic'oom na cwiljoya
ts'oom nawi' na matjoom cantyja 'na"ya meii® cuee™'e, tsa"'fiee® xocandaa nntsei-
jomné fi'e"ndyo. 28 Xe" cwiindyo' 'o fie'cats'aa w'aandye, ;jaa nchii nncjaacjoojndyee,
nntseitiuuya chiuuxje” nlca"na' cha ntyjii aa nleijndeii cwanti na maleifi'oom hasta na
nndaa' w'aa'fieen? 29 Xe" ticats'aa” na ljo', jnda s'aa" tsia"tsjo' ndo' nljeii® na taticatquii
nnts'aa”, quia jo' cha'tso nn'a” na nnty'iaa naljo', nnto'na nanla'jnaa®'najom. 3°Nluena:
“Tsa"m'aa™ too"'o" cwii ts'iaa® saa cwe' ts'iaa” ta”'. Titseicandaa'fié.” 31 Mati cwii rey na
tseixma® qui mei” sondaro, ;aa nts'aache™na' na nncjaacatjomfié cwiichen rey na nndy-
ocats'aa tia' nacjoom'm na matseixma® ntquiuu mei® sondaro? ;Aa chii nncjaacjoojiiee”
na nntseitiuuyaa®, aa nndaa nnts'aa®? 32Ndo' xe"” nnty'iaa™'a" na tixocandaa nnts'aa",
quia jo' nntseicwanoom fi'oom flequio ts'a” 'naa™'a® na nntseity'oofié na cwitsaa™' tia',
cwii na ndicwa® tquia ndyo tsa®'fiee™. 33 Jo' chii mei®cwi'fiee"che® 'o na tica'ndii cha'tso
na matseixma® nquii, xocandaa nntseijomfié fi'e"ndyo.

Til'ue tsjaa™ xe® na jnda jlui' na chje'na’
(M. 5:13; Mr. 9:50)

34 7Jeen l'ue tsjaa™, saa xe" nlui' na chjem'na', ;ljo' fi'e? cwii nleichje"'nnda'na'?
35 Taxocwil'uena', mei® quio tyuaa, mei® ii'e" to'. Cwe' quiitye®'quiee' nn'a" joona'.
Maluaa' matseijomna' 'o, m'a®'yo' cha'cwijom tsjaa™" na til'ue xe" tyootei'jndei'yo'
nt'omche” nn'a®. 'Nee" juu na niom lue' n'om lua'qui na nndii, candiiya.

15

Cantyja 'naa™ catsma® na tsuufie
(Mt. 18:10-14)

1 Cha'tsondye nn'a" na cwito'fioom s'om cwentaa' gobiernom Roma fiequio nn'a” na
cwila'tjoondye nnom Ty'oots'om cantyja na nquiu nn'a® fariseos, jla'candyoo'ndyena
nam'aa" Jesus na nndyena fi'oom na nntseineii”. 2 Nn'a" fariseos fiequio nn'a" na
cwit'moo* ljeii na tque® Moisés tyotio'fi'oomna jom. Jluena:

—Tsa"m'aa™" ya f'oom jom fi'e® nn'a" na cwila'tjoondye nnom Ty'oots'om ndo'
macwaa™'a” fi'e"ndyena.

3 Quia jo' seineii” 'oom na tjanoom' ndaana, tsoom:

4—Xe" cwiindyo' 'o m'aa® cwii sianto canma® ntsmei®' ndo' xe" nntsuufie cwii jooyo',
¢aa nchii n'ndiiyaa” lequieen'aa” nchoo' qui nchoo! fijee” quioo'fiee™ yuu na cwicwa'yo'
ndo' nncjaacal'uee” juu catsma” na tsuufie hasta xje" na nljeii"che™? 5 Xe" jnda ljeii



Lucas 15:6 133 Lucas 15:32

catsman'fiee”, nlei'caljoom juuyo' xtyoom'm fiequio na neii*'e”. ¢ Ndo' quia ha nncue™'e”
wan'a”, nntseitjoom nc'iaa™'a” flequio nn'a® na m'a" nndyoo' wam'a”. Nntsoom ndaana:
“C'oo"ya na neii"ya, ee catsma" tsmaa™'a na tsuufle jnda ljeinnda'a juuyo'.” 7 Luaa
nntsjoo nndye'yo', maluaa' na t'manti neii"' Ty'oots'om na m'aa" cafioom'luee cantyja
'naa"' cwii ts'a”jna” na cwilcwe' ts'om, nchiiti fiequieen'aa™ nchoo' nqui nchoo' fijee”
ts'a” na mamach'ee yuu na maty'iomyana' na tica™na' na nlcwe' ts'om.

Tsjo'fijee™ na tsuu
8’00 cal'uu na m'aa” cwii yuscu na malein'oom qui xje” s'om xuee, ndo' xe” nntsuufié
cwii joona' naquii' w'aa, jaa nchii nntseicanaa”fié chom, ndo' ya ya nlcaafie, tcuutcuu
nl'uee” juuna' hasta xje" na nljeii"che"? 2 Ndo' xe” jnda ljeii®, nntseitjoom nc'iaa™'a®
flequio nn'a” na m'a” nndyoo' wa"'a” ndo' nntsoom ndaana: “C'oo"ya na neii"ya, ee
jnda ljeiya tsjo'fijee” na tsuu.” 10 Luaa nntsjoo nndye'yo', maluaa' jee® cwila'neii"'ndye
angeles cwentaa' Ty'oots'om cantyja 'naa"' cwii ts'a”jna” na cwilcwe' ts'om.

Seit'ma™ ts'om ts'a” jnaan

11 Seineirtichen Jesus, tsoom:

—Tyom'aa” cwii ts'a”, tyom'a” we ntseinaa® na na®nom. 12 Juu tsa”chee tsoom nnom
tsotyee™: “Ta, quiaa' 'na™ na tseixma’ya na nnco'fig”.” Quia jo' to™' tsotyee® 'na® na
niom, tquiaa nnoom. 13 Tyoowijndye xuee na tuii na ljo', seitjoom cha'tso 'naa™'a", tjaa®
tquia cwiiche” ndyuaa. Jo' jo' seicoo™ cha'tso 'naa™'a® cwe' luaa'. 14 Jnda na ndyuen'en
seicatsoom, seijomna' jndyo cwii jndo' t'man tyuaa'fiee”. Jna"na' na tco'wi'na' jom na
tjaa'nan ljo' cwii ya nleil'uee'iié. 15 Quia jo' tjaa®, tjaquiee'toom na nnts'aa” ts'iaa® moso
'naa"' cwii ts'a” ndyuaa'fiee”. Jfiom tsa"'fiee” jom na nnteix'ee” calcu jo jndaa. 1° Jee"
fie'cwaan'a” meii® cwe' nlcwa jndaa na cwicwa' calcu. Saa meincwii tjaa 'fiee” tquiaa ljo'
nlcwaa™'an. 17 Quia jo' tjafijoom' ts'oom, seitioom: “Jndye moso m'a" waa' tsotya, hasta
ma'ndiina' nantquie na cwicwa'na. Ndo' ja fijaa™ m'aa"ya, mafie'c'ioya na fe'jndo'a.
18 Je! yuu' nluii'a ljoo, nncjolcwa'nnda'a m'aan tsotyaya, ndo' nntsjoo nnoom: Ta, jnda
seitjoondyo nnom Ty'oots'om ndo' njom' 'u. 19 Tacatseixma’ya na nntsu' na jnda' ja.
Catsa' cwe' cha'na cwii moso' ja.” 20 Quia jo' mana tjalcwee'e” na m'aa® tsotyee®.

'Tquia ndicwa™ wjaanoom, ljeii tsotyee” jom. Tioo na jee" jnda ntyjii ii'e"ié. Jleinom,
tjacatjomile jom. Taxcweefie ndo' t'uu ntsmaa™a”. 2! Quia jo' tso jnaa®™ nnoom:
“Ta, jnda seitjoondyo nnom Ty'oots'om ndo' njom' 'u. Tacatseixma"ya na nntsu' na
jnda' ja.” 22 Jnda tquiena na waa w'aa, tso tsotyee™ ndaa mosoo": “Cwa que"ndyo'
quia'yo' liaa na yati, ndo' cala'cwe'yo' joona' jom. Ndo' catjaa'ndyo' tsei'x'ii ts'oo"
cala'fjom'yo' lcoom jom. 23 Ndo' mati tsaac'om'yo' quioo'jndyo chjoo na t'meii*fie.
Cala'cue'yo' juuyo'. Nlcwaa'a ndo' nl'aaya xuee. 2% Ee ti'jndaaya luaa, cha'cwijom
jnda tueem'e” ndo' wando'nnaa™a®, tsuufié ndo' teijndaa'fiennaa™an.” Quia jo' to'na na
tyola't'maa®'ndyena.

25’Sag jnaa® tsa"tquiee, tic'oomfie, jndaa tja. Quia na jnda tyjee' ndyowindyoo' na
waa w'aana, jndii na cwitjo' ndo' cam'aa” jnoom. 26 Tcwaa™ cwii mosoona, tax'ee”
'ndyoo ljo' cwiluii. 27 T'g tsa'fiee” nnoom: “Ti'ty'iu' jnda tyjeem'e" jo' na seicuee' tsotye'
quioo'jndyo chjoo na t'meiifie ee ya tyjeen'en, tiwee™'en.” 28 Saa tsa"'fiee” seiw'ee”, mei®
quii' w'aa ti'cjaaquen'en. Jo' chiijlui' tsotyee” ndo' s'aa ty'oo nnoom na cjaaquen'en. 29 Saa
jomt'oo" nnom tsotyee”, tsoom: “Que™' cwenta, teijndye ndyu mandi'ntjo"ya njom' mein
tyootseiquie' ts'oo"ya yuu na matsa'ntjom'ja. Saa meitcwii ndii' tyoofiequiaa' meii® cwe'
canch'ioo ndyua na nntseicua'a na nnc'oo"ya na neiya fiequio nc'iaya. 30 Saa je' na tyjee'
ti'jnda' luaa' na tjatseicoo™ 'na' fiequio lculjaa', jnda'jom quio'jndyo chjoo na t'meii*fie
jnda seicue' cwentaa™'an.” 31 Ndo' t'o tsotyee™ nnoom, tso: “'U jndaaya, maxje® m'aa™
f'erndyo ndo' cha'tso 'na®ya 'u 'na"'. 32 Saa maty'iomna' na cal'aaya xuee ndo' c'oo"ya
na neiiya ee ti'ty'iu' luaa' cha'cwijom jnda tuee"'e” ndo' wando'nnaa™'a, jnda tsuuné
saa teijndaa'fiennaa™'an.”

Mosotquiee na seitjoorie

1 Mati seinei Jesus ndaa nn'a” na cwila'jomndye 'enfié, tsoom:

—Tyom'aa” cwii tsa”tya ndo' t'oom cwii mosotquiee 'naa™'a”. Jla'candii nn'a® jom
na cwe' matseicatsuuto tsa"'fiee” 'naa™a”. 2 Quia jo' tquee™'ié juu, tsoom nnom:
“;Chiuu waayuu fi'oom na mandii cantyja 'na™'? Quiaa' cwenta ts'iaa® na mache' ee
ma'ndiina' 'u na m'aa™ mosotquiee.” 3 Quia jo' seitiuu mosotquiee naquii' ts'oom:
“;Chiuu nnts'aayo na cwii nncwantjo®? Ee patrom 'na"ya macwjee™'e” ja na m'aaya

L . o . . .
mosotquiee. Ee tijndo na nnts'aa ts'iaa” jndaa ndo' jnaa™'a na cwe' ndaa nn'a" nlcaa'a
ljo' na macamna' ja. 4 Mantyjii chiuu nnts'aa cha nnto'fioom nn'a” ja 1'aana xe® jnda
'ndiina' ja na mosotquiee.” 5 Quia jo' tquee™'ié cwii ndo' cwii nn'a® na cho'jna® nnom
patrom 'naa™a". Tax'ee” nnom ts'a” najndyee: “;Cwanti t'maa™' chujna' nnom patrom
'natya?” ©T'g tsa™'fiee”® nnoom, tso: “Ja chojna® cwii sia"nto ncjo seitye.” Ndo' tsoom
nnom: “Luaa co'nom' tsom na teiljeii cwanti chujna™'. Que®ndyu', cajma®', catseiljei'xco'
na fie'wen'aa™ nchoo' qui ncjo chujna®'.” 7Jnda jo' tax'ee” nnom cwiiche”, tsoom: “Ndo'
'uje', scwanti chujna™'?” T'o tsa™'fiee” nnoom: “Ja chojnar cwii sia"nto xuu lquee® trigo.”

s u iy wanti chuina™. Jioils

uia jo' tsoom nnom: “Luaa co'fiom' tsom na chuuna' cwanti chujna®'. Catseiljei'xco’
na fe'fequieen'aa” xuu lquee® trigo chujna™.” 8 Ndo' tjawee' ts'om tsa"tya na luaa'
s'aa moso tiaa'fiee", ee na jndo' ts'oom ts'iaa” na s'aa”. Ee nn'a® na m'a” cantyja 'naa®'
tsjoomnancuewaa, jndo'ti n'omna quii'ntaa® nc'iaana, nchiiti nn'a” na la'xmanr cantyja
'naa™' naxuee.

9’Candye'yo' ntsjoo, cwil'uee'ndyo' 'na'yo' na niom tsjoomnancue na quio nla'jndy-
eendyo' nn'a® na nljoya fi'oom fi''endyo'. Quia jo' quia na nntycwii 'na”'yo' jo', m'an 'fiee®
nnto'fioom 'o jo nandye cafloom'luee.

10°Ts'a" na ya matseicanda fi''oom na tit'ma®, mati ntseicanaa® fi'oom na t'man. Ndo'
ts'a” na titseicanda meii® fi'oom na ti't'ma" tseixmanna', majndeiitichen ti'xotseicanaan
f'oom na t'man. 1! Saa xe" 'o ticalacanda'yo' fiequio 'na"'yo' na waa tsjoomnan-
cuejna”waa, tjaa 'fiee” juu nfiequiaa na nnto'fioom'yo 'na®™ na mayuu'che” na jnda
matseixma®. 12Ndo' xe" 'o tis'a cwenta cwil'a'yo' fiequio 'na” na nchii 'na™'yo' joona',
mei" tjaa 'fiee” juu na nilequiaa naya luee'yo' na nla'xmarna' cwenta'yo'.

13’Tjaa'na” moso na ndaa nndi'ntjom nnom we patrom. Ee nnc'oom na ticuee' ts'oom
cwii, ndo' cwiiche" nncjaawee' ts'oom. Oo na nncjaai''oomfié ii'e" cwii, saa cwiiche®
nntseijnaa'a®. '0 xocandaa nndye'ntjom'yo' nnom Ty'oots'om ndo' mati ndaa s'om.

14 Nn'an fariseos na m'a” jo' jo', tyondyena cha'tso fi'oommei"' na seinei” Jests. Ndo'
tyola'jnaa®'na jom, ee jee” cwila'candya' n'omna s'om. 15 Saa tsoom ndaana:

—'0 cwitjei'yandyo' chencjo'yo' jo ndaa nn'a® saa Ty'oots'om wajna™a" naquii'
n'om'yo'. Cha'tso nnom na jee® nei®ncoo' nquiu nn'a" na cwila't'maa™'ndyena, Ty'oot-
s'om jnoom'm nmei®'.

Xocantycwii fi'oom' Ty'oots'om
16’Tyola'nei” nn'a” fi'oom' Ty'oots'om na tque™ Moisés, iequio 'oom ndyuee profetas
hasta quia na tyjee' Juan. Quia ljo'che” jna"na' na cwiwinei® fi'oom cantyja 'naa™
na matsa'ntjom Ty'oots'om nn'a®. Ndo' je' je' jnda tue'ntyjo xje® na ticwii cwii ts'a®
matseijndeii cha nndaa nncjaaquiee'fie cantyja 'naa'a".
17°Tijndei'tina' na nntsuu tsjo'luee flequio tsjoomnancue, nchiiti na titseicandaa'fe-
na' meii" fie'cwii ljeii cachjoo na quio teiljeii i'oom' Ty'oots'om na matsa'ntjomna'.

Ticatsona' na nntyuii' ljeii cantyja na toco ts'a”
(Mt. 19:1-12; Mr. 10:1-12)
18’Mein'fiee"cher ts'a" na nntseityuii' ljeii 'naa™' fi'e” scuu' ndo' nncoco f'e" cwiiche®
yuscu, tsa"'fiee” mach'eena' na cwe' m'aatyaa® ii'e” yuscu'fiee”, Ndo' mati mei*'fiee”che®
ts'a” na nncoco fi'e” yuscu na jnda tyuii' ljeii 'naa"' fi'e” saa', mati tsa"'fiee” mach'eena'
na cwe' m'aanyaa™ ii'e” yuscu'fieen.

Tsatya fiequio tsanjfiee Lazaro

19"Tyom'aa" cwii tsa"tya na fiequii'che” tyocwe" liaa na jee" ya ndo' jndana' na tuiina'
i''en tsa” lino. Ndo' 'io ndii 'io tyocwaa™a® nantquie na yatiche”. 20 Jo 'ndyoots'a
tiom waa' tsa"tya'fiee® tyowacatyee® cwii tsa"jfiee” na jndyu Lizaro. Cha'waafié
chom ntyje'. 21 Tyocantyjaa' ts'oom na nlcwaa™'a” meii® cwe' na cajndaa na cwiquiaa
nacjee' mei®sa 'naa™ tsa"tya. Ndo' calue' tyonquiocatyueendyeyo' ntyje' na chom.
22 Tue'ntyjo xuee na tue' tsanjfiee, ndo' ty'ei’'om angeles afimaa™'a” paraiso na m'aa»
Abraham. Mati tue' tsa"tya ndo' tjacanty'iuu'fié. 23 Tyom'aa®fié yuu na fijomndye 1'oo.
Jlundaané, nty'iaa'tquiaa® na m'aa" Lazaro nacafioom' Abraham. 24 Quia jo' seixua®,
tsoom: “Tsotyaya, Abraham, c'oom' na wi' ts'om' ja. Cajiilom' Ldzaro na canchjeefié
nomts'oo” naquii' ndaatioo cha nntseicana™'a” tsaya. Ee jee" t'ma” wi' matjo"ya naquii'
chomwaa.” 25 Saa tso Abraham nnoom: “Jndaaya, cjaafijoom' ts'om' cha'tso na ya na
fieto'niom' xje" na fietando', ndo' Lazaro wi' fietjoom. Saa je' je' jom ljoo mawajtiee”
ndo' 'u je', wi' matjom'. 26 Ndo' nchii macanda cwe' jo'. Quii'ntaa” ja ii''e"ndyo' 'o waa
cwii tsue'tsjoom na tjaa yuu cwintycwii na njoom, cha 'fiee” ja na fie'c'oo na m'a™' 'o,
xocandaa nncwinom. Ndo' mei® nn'a” nam'a” yuu jo' xocandaa nncwinom ntyjawaa.”
27 Quia jo' matso tsa"tya: “Ta, mats'aa ty'oo njom', cwa cajiiom' jom waa' tsotya, 28 ee jo'
jo' m'a" 'om ti'ntyjo. Cjaanquiaa® i'oom ndaana cha ticandyochuuna' joona ljoofie yuu
na jee™ wi'.” 29 Saa tso Abraham nnoom: “Joona macwilei'fi'omna fi'oom na tyofiequiaa
Moisés fiequio profetas. N'oommei™' candyena.” 30 Saa jom tsoom nnom Abraham:
“Tiyuu' ta, xe” cwii joo nn'a” na jnda tja wjaa na m'a"na, maxje” nlcwe' n'omna.” 31 Ndo'
t'o Abraham nnoom: “Xen tifie'candyena fi'oom na tyofiequiaa Moisés fiequio profetas,

'1’

mati xocandyena fi'oom 'ndyoo cwii ts'a? meii® na nncwando'nnda' na jnda tue'.

17

Waa na teincuu' na nntseiquioo jna® ts'an
(Mt. 18:6-7, 21-22; Mr. 9:42)

1Tso Jesus ndaa nn'a® na cwila'jomndye fi'oom'm:

—Tijoom jaawintyjee'na' na fe'catseiquiaana' nn'a" na cal'ana jna®, saa nnt'uiiwi'na'
ts'a” najnaa™ juunncjaachuuna' nn'a” na mati nl'anajna®. 2 Yati xe" cwitye" cwii tsjo'suu
xtyo' tsa®'fiee” ndo' catuee' nn'a” jom ts'om ndaaluee nchiiti na nntseiquioona' cwii joo
nn'a” na tyoowijndaya cantyja na cwila'yu'. 3 Que™'yo' cwenta cantyja 'na"'yo'.

"Xe" cwii nn'a na matseiyu' matseitjoofié njom', cwan'ya' jom. Ndo' xe" cwilcwe'
ts'oom, catseit'ma” ts'om' jom. 4 Ndo' meii® matseitjoofié njom' ntquiee' ndii' na cwii
xuee, ndo' cwii cwii ndii' nncjaacatsoom njom": “Catseit'man ts'om' ja, cwilcwe' ts'oo”,
maxje" fiequii'chen catseit'ma® ts'om' jom.

Na matseiyu'ya ts'om ts'a", t'ma” najndeii matseixma"na'
5 Apéstoles jluena nnom Ta Jesus:
—Quiaa' na t'mati nlayu'ya n'oo"ya.
6 Tsoom ndaana:
—Meii® na jee" cachjoo cwilayu'ya n'om'yo' cwe' cha'na cachjoo cwii ts'om lquee®
mostaza, nndaa nndu'yo' nnom ts'oom sicémorowaa': “Catyendyu' ndo' co'na' 'u ts'om
ndaaluee.” Ndo' maxje® nntseicandana' fi'omndyue'yo'.

Ts'a® na mandi'ntjom maca®na' na catseicanaa®
7’Cal'uu cwiindyo' 'o m'aa” mosoo' na matseindyaa oo na mach'ee cwenta quioo' jo
jndaa, ndo' quiajndatyjee' tsa”'fiee” na jna” jndaa, ;aa mantyja nntsu' nnom: “Cwinoom'
luaa, cajma™' na nlewa'’? 8 ; Aa nchii najndyee nntsu' nnoom?: “Cwa catseijndaa'ndyu'
je', catseif'oom'ndyu' na nlcwaa'a. Xe" jnda tcwaa'a ndo' jnda t'ua, quia ljo'che” nlcwa'
ndo' nnc'ua'.” ? jAa nnts'aache™na' na nfiequiaa' na quianl'uaa' moso' nc'e na seicanaa®
f'oom na sa'ntjom' jom? Matseitiuu xocatsa' na ljo'. 10 Mati 'o, quia na jnda l'a'yo'

cha'tso na matsa'ntjomna' na cal'a'yo', quia jo' candu'yo': “Ja cwiluiindyd moso na tjaa
yuu l'uendye. Ee cwe' tomti na laxmaanya na cal'aaya jnda fiel'aaya.”

Sein'ma® Jests qui ts'a" na chuu tycu lepra

11 Quia jo' tjatjati Jesis na mawja® Jerusalén, teinoom tyencoo' ts'ondaa Samaria
fequio ts'ondaa Galilea. 12 Cha'na tjaque™'e™ cwii tsjoom chjoo, jlui'nom qui nn'a" na
cho tycu lepra, tquia ty'emei'ntyjee'na. 13 Jndeii jla'xuaana, jluena:

—'U Jestis na ma'moo™' fi'oom' Ty'oots'om ndaa nn'a®, c'oom' na wi' ts'om' ja.

14 Quia na nty'iaa' Jesus joona, tsoom ndaana:

—Catsala'ca'mo®ndyo' ndaa ntyee.

Ndo' yoche" na cwi'oona, jliuna cwa jnda ljuu'ndyena tycu'fiee”. 1>Ndo' cwii tsa'fiee™,
quia na ljeii" na jnda n'maa®, tjalcween'e", c'uaa 'flom na matseit'maan'fie Ty'oots'om.
16 Tcoom'm xtyee" jo nnom Jesus, tquiaa” na quianl'uaa'. Ts'a® samaritano tsa™'fieen.
17Quia jo' tso Jesus:

—;Aa nchii quindye nn'a® na ljuu'ndye? Ndo' nt'omchen fijee" je' ;yuu m'an?
18 Macanda juu tsa"m'aa” na nchii ts'a” judio, jndyotseit'maa®'né Ty'oots'om.

19 Quia jo' tso Jesus nnom:

—Quicantyja', cja'to'. Nc'e na matsei'yu'ya ts'om' fi'e’ndyo jnda n'man'.

Luaa waa na nncwjee'cafioom na matsa'ntjom Ty'oots'om
(Mt. 24:23-28, 36-41)

20 Tyota'x'ee nn'a” fariseos nnom Jesds cwaa” nncwjee'cafioom juu na matsa'ntjom
Ty'oots'om. T'oo" ndaana, tsoom:

—Xocala'np"'yo' aa jnda tue'ntyjo juuna' cwe' cwii 'naa® na nleitquioo'. 2! Tjaa
'lee” nndaa nntso: “Luaa’ m'aa®”, oo “La'fiee” m'aa® na matsa'ntjoom”, ee jnda
mamatsa'ntjom Ty'oots'om naquii' n'om'yo'.

22 Tsoom ndaa nn'a® na cwila'jomndye fi'oom'm:

—Manncue'ntyjo xuee na nntseiqueena' n'om'yo' na fie'canty'ia'nnda'yo' ja na
cwiluiindyo nquii na jna® cafioom'luee, saa taxocanty'ia'yo' ja. 23 Nluena ndaa'yo":
“Luaa' jom”, oo “Luaa.” Saa tintsantyja'yo'. Mei" tintsantyjo'yo'. 24 Ee cha'xje" na
maco' tsueechom matseixueena' cwii ntyjaa' tsjo'luee xjen cwiiche® ntyjaa'na', maluaa'
nntseijomna' quia na nndyoonnda'a na cwiluiindyo ts'a na jna® cafioom'luee. 25 Saa
najndyee maca™na' na t'ma® nawi' catjo” ndo' mati cal'a nn'a® na m'a» je' na ticuee'
n'omna ja. 26 Cha'xje" na tyol'a nn'a” xje" na tyom'aa” Noé, maluaa' nntseijomna' nl'a
nn'a” xje” na manndyoonnda'a na cwiluiindyo ts'a” na jna® cafioom'luee. 27 Ee quia
ljo'chen tyocwa'na, tyowena. Tyo'uncona, tyofiequiana ndana na nnc'unco hasta xuee
quia na tuo Noé ts'om w'aandaa. Quia jo' jna®na' na tua'nty'a, tja cha'tsondye na*'iiee®.
28 Ndo' majo'ti tuii quia na tyom'aa® Lot, tyocwa'na, tyowena. Tyola'jndana, tyondaana.
Tyonomna ntjom, tyol'ana I'aa. 29 Saa juu xuee na tjei' Ty'oots'om Lot tsjoom Sodoma,
tua' ndaaluaa' chom fiequio ljo' sufra na jna"na' tsjo'luee. Ndo' seicwjeena' cha'tso nn'an
tsjoom' fiee”. 30 Maluaa' nnts'aana' xuee na nleitquioo'ndyo ja na cwiluiindyo ts'a® na
jna® cafoom'luee.

31 ’Majuu xuee'fiee?, ts'a® na m'aa" ch'e®, tintseicandya' ts'oom 'naa™'a® na nnc-
jaaque™'e® naquii w'aa na nncwjee'e” joona'. Ndo' majo'ti ts'a” na m'aa" jo jndaa
tindyolcwee'e” na nndyochoom 'naa'a". 32 Cjaaijoom' n'om'yo' cantyja 'naa™ scuu!
Lot. 33 Meincwi'fieenchen ts'a” na fie'cwji'n'maanfie che"nquii, majo'to jo' nntsuufie. Saa
mei®nquia ts'a” na mafiequiaafie na catjom ljo' na nntjom, tsa™'fiee” nlui'n'maarné.

34 ’Candye'yo' nntsjoo, juu teijaa™'fiee” quia na nndyoonnda'a, we nn'a® ma" cjoo'
jnduu, cwii tsa"'fiee” wjaafi'oomna' jom na m'aa"ya, ndo' cwiiche® ma'ndiina'. 35> We
yolcu fie'naa™ cwitua, cwii tsa"'fiee” wjaafi'oomna' jom na m'aatya, ndo' cwiiche®
ma'ndiina'. 3¢ We nn'a® m'a” jo jndaa na cwil'a ts'iaa”, cwii tsa"'fiee” wjaafi'oomna' jom
na m'aaya, ndo' cwiiche® ma'ndiina'.

37 Quia jo' nn'a® na cwila'jomndye fi'e"fié, ta'x'eena nnoom, jluena:

—¢Yuu cwii jom jo', Ta?

T'oo" ndyueena cwii fi'oom na tjafoom' na ma'mg"na' na maxje"® nntu'xe"ndye
na"'fiee”. Tsoom:

—Yuu na meindyuaa 'na” to', jo' jo' nntjomndye cant'ein.

18

Yuscu na jnda ljofie ndo' jwe

1 Mati seinei® Jests cwiiche” i'oom na tjafoom'. Ma'mg"na' na fie'quii'chen cala'nein
nn'a® nnom Ty'oots'om, tincwintquee™na. 2 Tsoom ndaana:

—Tyom'aa” cwii jwe cwii tsjoom. Juu tsa™'fiee® mei® Ty'oots'om tinquia™'a®, mei»
nn'a® tiquitseit'maan'fié. 3 Mati tyom'aa" cwii yuscu tsjoom'fiee® na jnda ljofie na
tue' saa'. Juu yuscu'fiee” fiequii'che® na tyocaa na m'aa" jwe'fiee® na catseijndaa'ile
fi'loom 'naa™a”. Tyotsoom nnom: “Cwafiom' ja fi'oom cantu na s'aa ts'a® nacjoya.”
4 Jndye xuee ticatsein'oom'fie jwe yuscu'fiee”, saa jnda jo' seitioom naquii' ts'oom:
“Meii" na tinquiaya Ty'oots'om ndo' meii® na ticatseit'maa®'ndyo nn'a", 5 saa cwe' ee na
jee™ matseilioo' yuscum'aa™ ja, nncwafio™'to jom cwitjooche® nntycwii na t'ma® ts'oo”
n'erné.”

6 Tso Ta Jesus:

—Jwe'flee” meii” na wi'fie saa jaa cwique™'yo' cwenta na tsoom na nncwaflom'toom
yuscu'fiee™? 7 Majndeiitiche® nquii Ty'oots'om, ;jaa nchii nncwaflom'm nn'a” na jnda
tjeii'né cwentaa™an, na cwilcwii'na jom naxuee ndo' natsjom? Xocats'aa” na mayo
ticatseifi'oom'fié joona. & Nndye'yo' nntsjoo, jom mantyja nntseifi'oom'ié. Saa quia na
nndyoonnda'a, ja na cwiluiindyo ts'a” na jna® cafioom'luee, ;aa ndya' cwii nljei na m'a®
nn'a® na cwila'yu'ya n'om 'e" Ty'oots'om?

Ts'a" fariseo ndo' tsa”quifiom s'om

9 Mati seinei® Jesus f'oom tjafioom'waa ndaa nn'a" na cwitjeii' chenquiee cwenta na
jee ya cwil'a, saa m'a"na na ticuee' n'omna nt'omche® nn'a®. Tsoom:

10 —Tyom'aa" cwii ts'a” fariseo ndo' mati tyom'aa® cwii tsa"quifiom s'om cwentaa'
gobiernom. We na"'fiee® mafiejuu xje" ty'ena wats'om t'ma® na nla'nei"na nnom
Ty'oots'om. 11 Juu fariseo teintyjee™'e”, luaa waa fi'oom na tsoom nnom Ty'oots'om:
“IU Ta Ty'oots'om, mafiequiaya na quianl'ua' na ticatseixmanrya cha'na nt'omche” nn'an,
cha'na nn'a” na canty'uendye, nn'a® na quil'a yuu na ticaty'iomyana', nn'a” na cwe'
m'aya fi'e" nc'iaa, mati meii® nchii cha' tsa®m'aa™', tsa"quifiom s'om. 12 Ja we ndii'
matseicwejndo'ndyo na cwii sma”na, ndo' cha'tso na mawantjo® mafiequiaya diezmo.”
13 Saa juu tsa"quifiom s'om, tquia tjameintyjee™e", mei® na nlu'ndaafié tsjo'luee.
Macanda tyomeii*'e" nda' tsei'jiiaa” na tyotseinty'iaa'fié, tsoom: “'U Ty'oots'om, c'oom'
na wi' ts'om' ja ts'anjnan.” 14 Candye'yo' nntsjoo, tsa"quifioom s'om tjalcween'e” wan'an
na jnda seit'man ts'om Ty'oots'om jom, nchiiti cwiiche” tsa®'fiee”. Ee mei"cwi'fieeche®
ts'a” na matseiwendyefie che"nquii, maxje" nntseiquioo Ty'oots'om juu. Ndo' ts'a” na
maju'cjefie, maxje™ nntseit'maa™'fie” Ty'oots'om tsa™'fieen.

Matio'naa™fie Jesus yocanch'u
(Mt. 19:13-15; Mr. 10:13-16)

15 Tquiocho nn'a" yocanch'u na m'aa" Jesds na nntioom 1'0o" nacjoona. Ndo'
quia na nty'iaa nn'a” na cwila'jomndye fi'e"ié na luaa', jla'tia'na nn'a” na tquiocho
yocanch'u'fiee”. 16 Quia jo' tquee'fie Jests yocanch'u ndo' tsoom ndaa nn'a™:

—Ca'ndye'yo' na nfiequio yocanch'u na m'aavya, tila'ntycwi'yo' joona ee yuu na
matsa'ntjom Ty'oots'om, juuna' matseixma®na' cwentaa nn'a® na ntyjaandye ja cha'na
quil'a yosanch'um'an, 17 Mayuu'che® matsjoo ndaa'yo', meicwi'fiee"chen ts'a® na
ticantyjaa' ts'om na nntsa'ntjom Ty'oots'om juu cha'na ntyjaa' ts'om cwii yucachjoo,
tsan'fiee” xocandaa nncjaaquiee'fie jo' jo'.

Matseinei® tsa"tya ii'e" Jesus
(Mt. 19:16-30; Mr. 10:17-31)

18 Cwii ts'a” judio na cwiluiitquiefie tax'ee nnoom:

—'U Ta na ma'moo™' it''oom' Ty'oots'om ndaa nn'a” na ya ts'amndyu', ; chiuu ya nnts'aa
cha nndaya na ticantycwii na nncwa'ndo'a?

19T'o Jestis nnom:

—Matsu' na ja ya ts'a"ndyo, macanda nquii Ty'oots'om cwiluiifié na ljo'. 20'U mantyji'
f'oom na matsa'ntjoom na matsona': “Tinc'oom'ya' ii'e” cwiiche® ts'an. Tintseicue' ts'an.
Tinch'uee' 'naa™ ts'a". Tintseinei™' cantu nacjoo' ts'a®. Catseit'maa®'ndyu' tsotye' ii'e"
tso'ndyo'.”

21Tso tsa"'fiee™ nnoom:

—Cha'tso fi'oommei™ matseicanda xje™ na cachjoondyo.

22 Quia na jndii Jesds na luaa', tsoom nnom:

—Cwii waa na cwii matsei'tjoo'. Cajndaa' cha'tso na maleichu' ndo' quiaa' ndaa
ndyefiee”'. Quia jo' nnc'oom' na tyandyu' cafioom'luee. Jnda jo' candyotseijomndyu'
flequiondyo.

23 Saa quia na jndii tsa"'fiee” na luaa', seichjoo'na' ts'oom ee jee" tyané. 24 Quia na
nty'iaa' Jesus na jee” chjoo' ts'oom, tso:

—Jee™ ndya' jndei'na' na nfie'quiandye na"tya na nntsa'ntjom Ty'oots'om joona.
25 Tijndei'tina' na nncwicandii'fie quioo' camello tsue' x'ee tsei'nchquia nchiiti na
nncjaaquiee' cwii tsa"tya ntyja na matsa'ntjom Ty'oots'om.

26 Ndo' nn'a® na jndye fi''oomwaa', tyolue:

—;Quia jo' 'fiee” juu nndaa nlui'n'maarie?

27Tso Jesus ndaana:

—Yuu na xocandaa nl'a nn'a®, nquii Ty'oots'om nndaa nnts'aa.

28 Tso Pedro:

—Canty'ia', ja jnda 'ndyaaya cha'tso 'naa”ya na cwilajomndy®d fi'e"ndyu'.

29Tso Jesus ndaana:

—Mayuu'che” matsjoo ndaa'yo', meitcwi'fiee"chen ts'a® na ma'ndii waa' oo scuu',
ntyjee, tsotye, tsondyee, oo ntseinda nc'e na matseijomfie cantyja 'naa™' na matsa'ntjom
Ty'oots'om, 30 tsa®'fiee” jndyeti nmei®' nnco'floom tiempomeii®, ndo' xuee na cwii
nndyotina' nnc'oom na ticantycwii na wanoom'm.

Matseicandiinnda’ Jests na nncuee™'e”
(Mt. 20:17-19; Mr. 10:32-34)
31 Quia jo' tjei'ndyo Jests nn'a” canchoo'wendye. Tsoom ndaana:
_ W , . W. W 7/ . . . ~
uen'yo' cwenta, je' macwitsaawaaya Jerusalén. Jo' jo' nntseicandaa'fiena' cha'tso
f'oom' Ty'oots'om na jla'ljeii profetas cantyja 'na"ya na cwiluiindyo ts'a® na jna®
canoom'luee. 32Ee nfie'quia nn'a” cwenta ja luee nn'a" gentiles, nla'jnaa'na ja, cwajndii
f'oom na nluena cjoya ndo' njfiomna ndaajna®™ ja. 33 Mati nntjaa'na ja, ndo' xe" jnda
nla'cuee'na ja, saa xuee jnda ndyee nncwando'xco.
34 Saa na"'fiee” ticala'no™'na ljo' cwit'moon fi'oommei™' ee tyootseicango™ Ty'oots'om
joona' ndaana. Jo' chii tileicala'no™'na.

Matsein'ma® Jesus cwii tsa"nchjaa™'
(Mt. 20:29-34; Mr. 10:46-52)

35 Luaa tuii. Quia na ty'ewindyoona tsjoom Jericd, jo' wacatyee” cwii tsa®nchjaa™'
'ndyoo nato, macaa® ljo' tjoofié ndaa nn'a", 3¢ Quia na jiiee” na jndyendye nn'a"
cawi'nom, tax'ee" ljo' cwiluii. 37 Jluena nnoom:

—Jesus na jna” Nazaret jom luaa' mawinoom.

38 Quia jo' seixua®, tsoom:
~ —Jests, 'una cwiluiindyu' tsjaa” 'naa”' David na jndyowicantyjoo', c'oom' na wi' ts'om'
ja.

39 Nn'a" na 'oojndyee jla'tia'na jom, jluena catseichee®, saa jom yachen jndeii seixua™

—'U na cwiluiindyu' tsjaa® 'naa™ David na jndyowicantyjoo', c'oom' na wi' ts'om' ja.

40 Quia jo' tjameintyjee' Jesus, sa'ntjoom na quioi'omna tsa®'fiee™ na m'aa®. Quia
tuee'cafioom tsa™'fneen, tax'ee™ nnom, matsoom:

41—;1jo' l'ue ts'om' na cats'aa fi'e"ndyu'?

T'o tsa™'fiee™ nnoom:

—Jeen 'u Ta, l'ue ts'oo" na nleitquioya.

42T'o Jests nnom:

—Cwitquio'. Nc'e na matsei'yu'ya ts'om' fi'e"ndyo, jo' na jnda n'man'.

43 Marioom' teitquioom'm. Tjantyjoo® naxe™ Jesus, tyotseit'maa™'ié Ty'oots'om. Ndo'
mati nn'a” na jndyendye, quia nty'iaana na luaa', tyola't'maa"'ndyena Ty'oots'om.

19

Jesuis fi'e™ Zaqueo

1Quia na jnda tjaquiee' Jesus tsjoom Jericd, tjawinoom quii' tsjoom. 2Jo' jo' tyom'aan
cwii tsa"tya na jndyu Zaqueo. Tsa"'fiee” cwiluiitquiefié jo ndaa nn'a” na cwito'fioom s'om
cwentaa' gobiernom. 3 Tyoque”fié na nncwajna™'a” 'fiee” jo' na Jesus, saa tileicandaa ee
jee® jndye nn'a® ndo' na cat'aa'fié. 4Jo' chii jleinoom, tjafietyee®, tjawaa® cwii ts'oom
sicémoro na nnty'iaa™'a® Jesus ee na jo' jo' nncwinom tsa"'fiee”. 5 Quia na tue'cafioom
Jesus jo' jo', jlundaafié, tsoom nnom:

—Zaqueo, catseityuaa', candyo'cue' ee xuee je' maca®na' na caljoo'ndyo wa'.

6Quia jo' seityuaa™'a” jndyocuee”. Nequio na neii"'e” seiljoom Jestis wa™'a". 7 Saa quia
na nty'iaa nn'a® na luaa', cha'tsondyena tyola'ncjoo'ndyena, jluena:

—Cwa jndaa' tjaque™'e" na nljoo'né waa' ts'a” na matseitjoofie nnom Ty'oots'om.

8 Ndo' teintyjee' Zaqueo, tsoom nnom Jesus:

—Aa ndi', Ta, xcwe 'na”ya na niom manfiequiaya ndaa ndyefiee™ ndo' xe" na x'uaya
'maa™' ts'a", je' manntseilcwa'a fiequiee ndii' cha'xje" na tjeii'a.

9Tso Jesls nnoom:

—Xuee je' juu na macwji'n'maa’fie Ty'oots'om nn'a”, jnda tyjee'na' w'aawaa. Ee
mati tsa"m'aa” cwiluiifié ts'a” tsjaa® Abraham. 10 Ee ja na cwiluiindyo ts'a® na jna»
cafioom'luee jndyocal'ua ndo' jndyocwji'n'maandyo nn'a® na cwitsuundye afimaa®.

'Ndii ts'a® s'om luee mosoom'm

11 Nn'a" na tyondye fi'oommei®' jla'tiuuna tyuaa' nleitquioo' cantyja na matsa'ntjom
Ty'oots'om, ee manndyoo' m'aa® Jesus tsjoom Jerusalén. Jo' chii, tsotyee™ fi'oom na
tjafioom' ndaana. 12 Tsoom:

—Tyom'aa” cwii ts'a” na t'ma" cwiluiifie. Tjaa" tquia cwiiche” ndyuaa na nnco'fioom
ts'iaa® na nntseixmaa® rey, ndo' xe" jnda nndyolcwee™'e”. 13 Cwii tjooche" na nncja®,
tquee™'fié qui nn'a" na cwindye'ntjomtye® nnoom. T'ma” s'om teijndeiiyaa® nnom cwii
cwii tsa"'fiee”. Tsoom ndaana: “Cal'ueendyo' chiuu nl'a'yo' ts'iaa® na nntantjom'yo'
i''e” joona' yoche” na ja nncwja.” 4 Saa nn'a" ndyuaa tsjom'm, jndoona jom. Jo'
jiioomna nn'a” ndyuaa yuu na tjaa®, ty'ecalue nan'fiee™: “Ja tical'ue n'oo"ya na tsa"m'aa™’'
nluiifié rey cwentaaya.” 1> Jnda na to'flom tsa®'fiee” n'iaa” na nnc'oom, jndyolcween'en.
Tquee'fié nn'a® na tquiaa” s'om 'naa™'a” ndaa. Ee fie'caljeii® cwanti jnda ta'ntjom cwii
cwiindye na™'fiee”. 16 Tyjee' tsa” najndyee, tso nnoom: “Nmeii® s'om 'na", ta, qui
ndii' cha'xje" na to'fig" jnda tantjo” fi'e” juuna'.” 17 Quia jo' tsoom nnom: “Ya sa',
"u mosoya, meii® cachjoo na to'fiom' saa seicanda'. Jo' chii je' maqua®ya 'u nnc'oom'
ts'iaa”, nntsa'ntjom' qui tsjoom.” 18 Ndo' tyjee' tsa” na jnda we, tso nnoom: “Nmeii"
s'lom 'ma"', ta, 'om ndii' cha'xje” na to'fio" jnda tantjo"ya fi'e” juuna'.” ° Quia jo'
majo'ti tsoom nnom: “Je' maquarya 'u nnc'oom’ ts'iaa”, nntsa'ntjom' 'om tsjoom t'man.”
20 Tyjee' cwiiche® ts'a", tso nnoom: “Luaa s'om 'na", ta, na seiwa naquii' payom.
21 Ee ja jee™ nquiaya 'u na jee" jnda f'oom tseinei”. Ee 'u maco'fiom' yuu na nchii
cwenta', ndo' quitsei'we' yuu na nchii 'u jnom'.” 22 Quia jo' tsoom nnom: “'U moso
'ma"ya na tia matseitiuu', majuuti i'oom 'ndyo' nnts'aaya na nncu'xe"na' 'u. Xen

ntyji' na ja ts'a” na jee” jnda fi'oom tseinei® ndo' na maco'fio” yuu na nchii cwentaya
ndo' na quitseiwaya yuu na nchii nnco jnoo™'a, 23 quia jo' ;chiuu na ticja'ca'ndii' s'om
'na"ya banco yuu na nncwantjomna' cha quia na nndyoonnda'a, nncofig™ s'om 'na®ya
mandifi'ee” ts'iaa®ndaana'?” 24 Ndo' tsoom ndaa nt'omche™ nn'a® na m'a® nacaiiom'm:
“Catjei'yo' s'om 'na"ya l'oo" ndo' quia'yo' juuna' nnom tsa"m'aa™ na tantjom qui
ndii'.” 25 T'oo na'fiee”, jluena: “Ta, ;chiuu ndo' mamaleifi'oom qui ndii' na laa'ti'?”
26 Candye'yo' nntsjoo, mei"cwi'fiee”chen ts'a” na maniom na maleichuu, nlo'omti. Saa
ts'a” na tjaa'na” na cuaal'o, nlui'i'e” cwanti na maleifi'oom. 27 Mati joo nn'a” na jndoo ja,
na tical'ue n'om na nntsa'ntjo"ya joo, quiocho'yo' joona fijaa*fie ndo' fiequio na ndoo'a
catyje'yo' cantyo'na.

Tjaquiee' Jesus Jerusalén
(Mt. 21:1-11; Mr. 11:1-11; Jn. 12:12-19)

28 Jnda seinei” Jesus fi'oomwaa', tjatjatyee® na nncue'e” Jerusalén. 29 Ndo' quia na
tjawiloom'm tsjoom Betfagé fiequio tsjoom Betania nndyoo' yuu waa ta na jndyu Olivos,
jhioom we nn'a” na cwila'jomndye fi'e"fié na c'oona l'aa. 30 Tsoom ndaana:

—Catsa'yo' juu tsjoom chjoo na m'aa" ndyeyu jo ndaa'yo', ndo' cha'na nntsaaquie'yo'
jo', nliu'yo' cwii snom chjoo na fijom. Juu quioo'fiee” meitcwii ndii' tyoowa'ljoo ts'an.
Calacanan'yo!, nquiofi'om'yo' juuyo' fijaa”. 3! Ndo' xe® m'aa 'fiee” juu na nncwax'ee
ndaa'yo' chiuu na cwilacana'yo' juuyo', luaa candu'yo' nnom: “Nquii Ta na matsa'ntjom
ja tjoofié juuyo'.”

32 Quia jo' ty'ena 1'aa na jfioom joona ndo' jliuna cha'xje” na tsoom. 33 Yoche" na
cwila'cana'na snom, jlue nn'a" na njmei™' juuyo':

—;Chiuu na cwilacana®'yo' snomm'aan'?

34 Quia jo' t'oona:

—Nquii Ta tjoofié juuyo'.

35 Mana ty'ef''omna snom'fiee” na m'aa” Jesus. Jnda tioona liaana naxe"'yo!, tei'-
caljoona jom. 3¢ Yoche" na mawjaawinoom, tyotsa' nn'a" liaateincoo 'naa™na ts'om
nato. 37 Quia na jnda 'oowindyoona tsjoom Jerusalén yuu na wjaacue nato ta na jndyu
Olivos, cha'tsondye nn'a® na cwila'jomndye fi'oom'm, to'na na jndeii tyola'xuaana.
Tyola't'maa™'ndyena Ty'oots'om cantyja cha'tso ts'iaa” t'ma” na nty'iaana na tyoch'ee
Jesus. 38]Jluena:

—Tsa"m'aa" cwiluiifié Rey na matsa'ntjoom jaa. Macwje'cafioom fiequio xuee' nquii
na tjacantyja cwiluii t'ma®fie. Jom catio'naanfie Ty'oots'om na m'aa" cafioom'luee.
Cwiljoya ts'oom fiequio nn'a". Catseit'maa®'fiena’ nque" na m'aa” nandyetiche".

39 Nt'om nn'an fariseos na ii'ee”'ndye quii'ntaa® nn'a® na jndyendye jluena:

—'U na ma'moo™' it''oom' Ty'oots'om ndaa nn'a®, catseitia' na"m'a™' na cwila'jomndye
i'om'.

40T'9o" ndaana, tsoom:

—Candye'yo' nntsjoo, xe” na"m'a” nla'chena, quia jo' joo ljo' nla't'maan'ndyena ja.

41 Quia tue™'e” nnom tsjoom'fiee”, ndo' quia nty'iaa™'a” juuna', ty'ioom cantyja 'naa®
nn'a® na m'a" jo' jo'. 42 Tyotseineii® cha'cwijom ndaa na"'fiee”, tsoom:

—Toom cwe' xuee je' cwila'no™'yo' ljo' na macana' cha nndaa ljoya ts'om Ty'oots'om
f'erndyo'. Saa je' cwe' wanty'iuu' m'aa"na' jo ndaa'yo'. 43 Ee nncue'ntyjo xuee na joo
nn'a® na jndoo 'o nl'ana tiomtsjo' ndioche” nnom tsjom'yo' na nncwafioom'na' joona.
Ndo' nnta'na 'o mei®nquia ntyja. 44 Nla'tyuii'f''e™na 'o ndo' nla'cwjeena nda'yo'. Ndo'
nla'tyuii'na niarljo' tsjom'yo'. Mei"cwii tsjo' taxoca'ndyena nacjoo' x'iaa'na', cwe' nc'e
na ticalafi'oom'ndyo' ja na jiilom Ty'oots'om cha nndaa nlui'n'maa®ndyo'.

Macwji' Jestis nn'a™ naquii' wats'om t'man
(Mt. 21:12-17; Mr. 11:15-19; Jn. 2:13-22)
45 Jnda jo' tjaquiee' Jests wats'om t'man, too™'o" tjeii"'e” nn'a® ch'e?, joo nn'a” na
cwindaa ndo' nn'a” na cwila'jnda jo' jo'. 46 Tsoom ndaana:

—Waa ljeii 'naa™' Ty'oots'om na matsona': “W'aya cwiluiifiena' w'aa yuu na cwila'nei®
nn'a” nnom Ty'oots'om.” Saa 'o cwil'a'yo' juuna' cha'cwijom tsue'tsjo' yuu na cwica-
too'ndye na"canty'ue.

47 Ndo' ticwii xuee tyo'moo™ ndaa nn'a" naquii' wats'om t'ma”, Saa nn'a" na
cwiluiitquiendye ndaa ntyee fiequio nn'a” na cwit'moo" ljeii na tque™ Moisés, fiequio
nn'a" na cwiluiitquiendye naquii' tsjoom, tyol'uee'ndyena chiuu ya nl'ana nanla'cuee'na
jom. 48 Saa meinchjoo tileicaliuna chiuu ya nl'ana ee cha'tsondye nn'a" tyocantyjaa' n'om
f''oom na tyotseineii® ndaana.

20

Najndeii na matseixma® Jesus
(Mt. 21:23-27; Mr. 11:27-33)

1 Tju'na' cwii xuee'fiee” na ma'mo" Jesus ndaa nn'a” naquii' wats'om t'ma». Marie-
quiaa™ 'oom naya na macwji'n'maarfie Ty'oots'om nn'a", ndo' xje"'fiee” tquie'cafiom
ntyee na cwiluiitquiendye ndaa ntyee fiequio nn'a® na cwit'moo ljeii na tque™ Moisés,
flequio nn'a" na cwiluiitquiendye quii' tsjoom. 2Jlue na"'fiee” nnoom:

—Catsu' ndaaya, ;yuu ty'om' najndu' na mache' nmeii*'? Ndo' ;'flee® tquiaa na
matseixma™' na luaa'?

3 Quia jo' t'o Jests ndaana:

—Mati ja mawax'a cwii fi'oom ndaa'yo'. Cat'o'yo' nndii. 4 Na tyotseits'oomfie Juan
nn'a”, ;yuu jna® najnei*? ;Aa nam'aa” Ty'oots'om oo aa cwe' fi'om ndyuee nn'a"?

5Quia jo' tyola'nei” che"nquieena fi'e" nc'iaana, tyoluena:

—Xe" nl'uuya na m'aan Ty'oots'om jna™na', quia jo' nntsoom: “;Chiuu na ticala'yu'yo'
n'erié?” ¢ Saa xe" nl'uuya nam'a" nn'a jna"na', nla'cwjee nn'a" jaa fi'e® ljo', ee
cwilayu'yana na Juan cwiluiifié profeta.

7Jo' chii t'oona nnoom:

—Ja ticaliuuya yuu jna®yuu najndeii Juan na tyotseits'oomfié nn'a,

8 Quia jo' tso Jesus ndaana:

—Mei" ja, xocatsjoo ndaa'yo' 'fiee” mafiequiaa najndo na mats'aa nmeii"'.

Nn'a® na tyol'a cwenta I'oontjom
(Mt. 21:33-44; Mr. 12:1-11)

9 Too"' 0" na tyotseineii” fi'oom tjafioom'waa ndaa nn'a®, tsoom:

—Tyom'aa® cwii ts'a". Tcoom'm I'0o uva tyuaa™'a®. Jnda jo' teijndeiiyaa” joona' nn'a®
na nl'a ts'iaa” jo' jo' ndo' jndye xuee tjaa" cwiiche® ntyja. 10 Quia na tue'ntyjo xje" na
tquie ntjom'flee?, jioom cwii mosoom'm na m'a® na"'fiee” na nfie'quiana na tseixma®
cwentaa™a”. Saa tyotjaa' na®'fiee” juu, jloomna juu na tjaa ljo' tjachuu. 11 Jo' chii
jhomnnaa'a® cwiiche® mosoom'm. Mati tsa"'fiee” tyotjaa'na ndo' tyolajnaa™'na juu,
jnda chii jioomna juu na tjaa ljo' tjachuu. 12 Jfiomnnaan'a” cwiiche® moso na jnda ndyee.
Juu tsa'fiee” jla'quiee'ndyena, jnda chii tjeii'na juu naquii' ntjom'fieen.

13 ’Quia jo' tso ts'a® na ntjoom' jo': “;Chiuu chiuu nnts'aayo? Luaa nnts'aa,
njfio™ nquii ti'jndaa na jee" candya' ts'oo”. Nnts'aache’ndyo quia na nnty'iaana jom,
nla't'maa”'ndyena jom.” 14 Saa nn'a” na cwil'a ts'iaa” tyuaa™'a®, quia na nty'iaana na
nquii jnaa” jo', tyoluena ndaa nc'iaana: “Luaa’' ts'a” na cwiljo ntjom I'o. Cwa nla'cuaa'a
jom cha jaa nljo ntjom luaaya.” 1> Jo' chii, tjeii'na jom nnom ntjom ndo' jla'cuee'na jom.

Tax'ee Jesus ndaa nn'a”, tsoom:

—Nquii ts'a” na ntjoom' jo', ;ljo' nts'aa" quio na"'fiee? 16 Nfioom ndo' nntseicwje"
joona. Ndo' nfie'quiaa” ntjom 'naa™'a” ndaa nt'omche® nn'a®.

Jnda na jndyena na seinei® Jesus ii'oommei™', jluena:

—Tijoom cwancuee' Ty'oots'om na caluii na luaa'.

17 Saa Jesds nquiee nty'iaa™'a” ndaana. Tjeii*'e” cwii fi'oom na seijoom'iie che™nque®
na tsjo' na ya jom. Tsoom:

—Quia jo' ;ljo' fie'ca'mon ljeii 'naa™' Ty'oots'om na mawaa na matsona'?:

Majuu tsjo' na ticwil'uee'ndye luafie” na cwil'a tsiantsjo',

jnda mameintyjee'na' nqui tsia”tsjo'.

18 Mei"cwi'fieeche ts'a® na tileicatsei'no™' cantyja 'na"ya, maju'wi'na' juu cha'cwijom
ts'a” na toomfie na tioofie nacjoo' tsjo'. Saa ts'a" na tifie'catseiyu' ii'e"ndyo, maxjen
nlco'wi'na' jom. Nntseijomna' tsa"'fiee” cha'cwijom ts'a® na tioo cwii tsjo' t'ma® nacjoo',
na seitiuujndaana' juu.

'Nee" nnom niie'quiana ts'iaa"ndaana
(M. 21:45-46; 22:15-22; Mr. 12:12-17)

19 Nquiee ntyee na cwiluiitquiendye ndaa ntyee fiequio nn'a® na cwit'moo® ljeii
na tque" Moisés, mafiejuu xje"'fiee” tyola'jndana na nnt'uena Jesus, ee jla'ng"'na na
nacjoo joona seineii” fi'oom na tjafioom'waa'. Saa nquiaana nn'a” na jndyendye, 20 jo'
chii jioomna nn'a® na ty'eque® cwenta fi'oom na matseineii®. Tyol'a na"'fiee” na ya
nn'a"ndyena, cha nnty'iaana aa nntseineii® i'oom na quio majuutina' nndaa nla'quioona
jom 1'o gobiernom na cu'xe" tsa"'fiee” jom. 21 Joo na"'fiee” ta'x'ee nnoom:

—'U Maestro na ma'moo™ fi'oom' Ty'oots'om ndaa nn'a®, nquiuuya na ndyeyu mat-
sei'nei”' ndo' ya ma'moo™' mei" tyooche' na cwe' jndaa' 'fiee” nei*'. Ne'quii'che® fi'oom
na mayuu' ma'moo™ cantyja 'naa™' natoo' Ty'oots'om. 22Ndo' je' Ta, fie'candyaay3, ;aa
matsona' na nfie'quiaaya ts'iaa”ndaaya nnom César, 0o aa ticatsa'ntjomna'?

23 Saa jom sei'noo™o” cwe' na fie'c'omna cwenta jom. Tsoom ndaana:

—;Chiuu na fie'cal'a'yo' na cat'uiina' ja? 24 Cat'mo"'yo' cwii tsjo'fijee” noo". ;'Nee®
'ndyoonnom luaa ndo' 'fiee” xuee' ljeiiwaa?

Jlue na™'fneen:

—Nquii César, tsamats'iaa™ t'ma” tsjoom Roma.

25 Quia jo' tsoom ndaana:

—Catiom'yo' ts'iaa"ndaa'yo' nnom César yuu na tseixmana' cwentaa™a®, ndo'
quia'yo' cwentaa' Ty'oots'om yuu na tseixmarna' cwentaa' nquen.

26 Ticandaa nnc'omna jom fi'e” fi'oom na matseineii®. Yachen jla'che™na na tjawee'
n'omna n'oom na t'oo".

Cwita'x'eena cantyja na nnta'ndo'nnda’ nn'a»
(Mt. 22:23-33; Mr. 12:18-27)

27Jnda jo' tquie'cafiom nt'om nn'a" saduceos nam'aa Jesus. Joona nn'a® na cwilue na
xocata'ndo'nnda' nn'a". 28 Ta'x'eena nnoom, jluena:

—'U Maestro na ma'moo™ fi''oom' Ty'oots'om ndaa nn'a, 'ndii Moisés fi'oom luaaya
na matsona' xe® nncue' cwii tsa”s'a ndo' nljofie scoom'm na tjaa'na® ntseinda, quia
jo' tyjee ts'oo'fiee™ cocoom fi'e" scuu' xioom. Nnc'om ntseinaa” i'e™ yuscu'fiee® cha
nntseinoomfié na tjaa ntseinda xioom t'om. 2° Luaa tuii. Tyom'a" ntquiee' na®nom
flenquii ts'a” ntseinda. Juu tsa"tquiee tocoom ndo' tyuaa' tuee"'e", tjaa ndana fi'e"
scoom'm, 30Jnda chii tsa® na jnda we tocoom fi'e" scuu' xioom, ndo' mati jom tuee'e",
tjaa ntseinaa” fi'e” yuscu'fiee”, 31 Quia jo' tsa” na jnda ndyee tocoom fi'e" yuscu'iiee”.
Ndo' majo'ti cha'tso ntquiee'ndyena cwii ndo' cwiindyena to'fioomna jom na scuuna
ndo' tjana. Mei"cwii ndana tjaa'na" fi'e"fié. 32 Ndo' na cwiimacanda tue' yuscu'fiee.
33 Quia jo' quia na nnta'ndo'xco nn'a® na jnda tja, ;'fiee” cwiindye joona na saa™'a"? Ee
cha'tso ntquiee'ndye na"'fiee” scuuna jom.

34T'o Jesus ndaana, tsoom:

—Nn'a" tsjoomnancue cwi'unco ndo' cwifie'quia nda na cwi'unco. 35 Saa m'a® nn'a®
na majnda majndaa'ya na la'xma" na nnta'ndo'xcona na jnda tja. Ndo' la'’xma”na na
nnc'omna tiempo na nncuaaxco tsjoomnancue. Nan'fiee" taxoc'uncona, mei® na®nom,
ndo' mei” natlcu. 3¢ Mei” taxocwjennda'na ee nntseijomna' joona cha'na dngeles. Ndo'
nc'e na cwicandaana na nnta'ndo'xcona, jo' chii matseijomna' na cwita'ndo'na cha'na
wando' nquii Ty'oots'om. 37 Saa cantyja 'naa®' na nnta'ndo'xco nn'a® najnda tja, maquiiti
Moisés t'moo™ na ljo' fiequio fi'oom na seiljei® cantyja 'naa™' ts'oom nioom zarza. Naquii'

n'oom'fiee” tsoom na Ta Ty'oots'om cwiluiifié Ty'oots'om cwentaa' Abraham, Isaac,
ndo' Jacob. 38 Ee jom nchii cwiluiifié Ty'oots'om cwentaa 1'oo, jom cwentaa nn'a” na
cwita'ndo'. Jo' chii maxje” ma'momna' na cha'tso nn'a" cwita'ndo'na cantyja 'naa'a".

39 Cwantindye nn'a” na cwit'moo" ljeii na tque™ Moisés t'oona nnoom, jluena:

—'U Maestro na ma'moo™' fi'oom' Ty'oots'om ndaa nn'a” majo'ndyo fi'oom matsu'.

40 Ndo' taticandaa' n'om nn'a” saduceos na cwii nnta'x'eetina nnoom.

¢'Nee jnda cwiluiifie Cristo?
(Mt. 22:41-46; Mr. 12:35-37)
41Tso Jesus ndaa cha'tso nn'a™:
—;Chiuu na cwilue nn'a” na Cristo cwiluiifié tsjaa” David na jndyowicantyjoo'? 42Ee
naquii' libro na chuu Salmos, maquiiti David tsoom:
Nquii Ta Ty'oots'om tsoom nnom juu Ta na matsa'ntjom ja:
“Cajma™' ntyjaa'a ntyjaya yuu na matseit'maa™'fiena' 'u,
43 hasta xje" na jnda tsa'a nn'a® na jndoo 'u na c'omna nacje 'na®".”
44 Cwe' jo' mawax'aya ndaa'yo':
—;Chiuu nnts'aayuuna' na cwiluiifie Cristo tsjaa® David na jndyowicantyjoo' ee
manquiiti David matsoom na juu cwiluiifie Ta na matsa'ntjom jom?

Matseitia' Jestis nn'a® na cwit'moo® ljeii na tque® Moisés
(Mt. 23:1-36; Mr. 12:38-40; Lc. 11:37-54)

45 Luaa f'oom na tsoom ndaa nn'a® na cwila'jomndye fi'e"ié, fiequio na ndye
cha'tsondye nn'a:

46 —Quenndyo' cwenta na til'a'yo' cha'na cwil'a nn'a® na cwit'moo® ljeii na tque®
Moisés, ee joona jee™ neiina na nnco'nomna na cwee'na liaa na jnda na tei'ncoo. Ndo'
l'ue n'omna na nla't'maa®'ndye nn'a® joona na quia na"'fiee” na xma"ndyena fiequio na
jndoo' jndye nn'a", Mati na nncwindyuaandyena yuu na matseit'maa®'fietina' joona
naquii' lan'om. Ndo' na nncwindyuaandyena yuu na yati cwiwiit''oom' na waa xuee.
47 Ndo' cwinty'uetye®nquiona 'naa” yolcu na jnda ljondye na tja noom. Juu xje® na
cwil'ana na ljo!, jee™ teincoo fi'oom cwila'nei®na nnom Ty'oots'om cha tingo™ na ljo'
cwila'xma™na. T'ma"ti lco'wi'na' na®'fiee” nnts'aa Ty'oots'om.

21

Tsjo'fijee™ na tquiaa yuscu nnom Ty'oots'om
(Mr. 12:41-44)

1 M'aa” Jesus wats'om t'ma", ndo' jleinty'iaa™a” na"tya na cwifie'quia ofrendas
cwentaa' Ty'oots'om. Cwitioomna joona' ts'om castom. 2 Mati nty'iaa™a® cwii yuscu
na jnda ljofie, na jee" jiiee"'fie. Tsa"'fiee tjacjoom'm we tsjo'fijee™ na ticajndana' jo' jo'.
3Tso Jesus:

—Mayuu'che” nndye'yo' nntsjoo, yuscum'aa®' na jnda ljonie, ndo' jfiee"'nié, saa t'-
maa®'ti tquiaa® cwentaa' Ty'oots'om, nchiiti na tquia cha'tsondye nt'omche". 4Ee cha'tso
na"m'a" cwe' na waljoo' tuee'na na cwifie'quiana nnom Ty'oots'om, saa yuscum'aa®
meii" na jfiee™'fié, tju'fi'ee” mandi cantyja na nlcwaan'an.

Matso Jestis na nntyuii' wats'om t'ma®
(Mt. 24:1-2; Mr. 13:1-2)
5Tyola'nei” nt'om nn'a” cantyja 'naa™ wats'om t'man na jee” chjoomna' fiequio ljo' na
nei®ncoo' ndo' fiequio 'na” na ya na cwifie'quia nn'a". ¢ Tsoom:
—Cha'tso na cwinty'ia'yo' nmei®', manncue'ntyjo xuee na nntyuii'fi'e"na'. Taxocaljoo'
cwii tsjo' nacjoo' x'iaa'na'.

'Naa" na nluii cwitjooche™ na nntsuu
(Mt. 24:3-28; Mr. 13:3-23)
7Quia jo' ta'x'eena nnoom:

—'U Maestro na ma'moo™ fi'oom' Ty'oots'om ndaa nn'a, ;cwaa® nluii na luaa'? Ndo'
Jcwaa” cwii 'naa® m'mo"na' na jnda teinndyoo' nluii nmein'?

8 Tsoom ndaana:

—Quen'yo' cwenta cha tinquio'nn'a” nn'a” 'o. Ee jndye nn'a® nlquie'cafiom na nlue
na joona cwiluiindyena Cristo. Nluena: “Ja cwiluiindyo Cristo”, ndo' nluena: “Je' jnda
tue'ntyjo xjen.” Saa 'o tilajomndyo' fiequio na'fiee”. 9 Mei" tila'catyuendyo' quia na
cwindye'yo' na nndyocwje'cafioom ntia' ndo' cwila'wendye nn'a® nacjoo gobiernom
'naana. Ee jndei'na' na nmei®' cwinomjndyee, saa tyoowe'ntyjo xje" na nntsuu
tsjoomnancue.

10Ndo' tsotyee”che" ndaana:

—Nla'wendye nn'a" cwii ndyuaa nacjoo nn'a® cwiiche ndyuaa. Ndo' cwii tsa®manrt-
s'iaa” t'man nntseiwefié nacjoo' cwiiche tsa"mants'iaa®. 1 Jndye joo jndeii nnts'eii ndo'
nnc'oom jndo' nt'mar fiequio ntycu na wjaatcuufiena'. Ndo' t'ma” nla'catyuendye nn'a®
na nnty'iaana jndye 'naa® t'ma® na nleitquioo' tsjo'luee.

12”Saa cwii tjooche™ na nluii cha'tso nmei™', nnt'ue nn'a® 'o nawi' ndo' nlei'ntyjona
'o ndo' mati nfie'quiana cwenta 'o ndaa nn'a® naquii' lan'om nch'u ndo' nntioomna
'o I'aancjo. Ndo' nnc'oochona 'o jo ndaa nn'a® na cwitsa'ntjom fiequio na®mann'iaa”
t'ma®, cwe' cantyja 'naa™ xueya. 13 Quia na nntjom'yo' nmei®' nncju'naa®fiena' na
nntjei'yuu'ndyo' cantyja 'narya. 14 Cala'jndaa'ndyo'ya'yo' na tinc'oom' n'om'yo' cwaa®
f'oom na nnt'e'yo' cha nncwafloom'na' 'o, 15 ee xjen'fiee™ nnco nncwjaa'ndyo fi'oom
quii' ndyue'yo' ndo' niiequia na jndo' n'om'yo' hasta mei"cwiindye joo nn'a” na jndoo
'o xondaa nluena na til'ue fi'oom na nndu'yo' mei" na nluena na tiyuu'na'. 16 Mati
lotye'yo', londyee'yo', ntyjee'yo', nn'a'yo', nn'a” na ya ii'oom 'o fi'e"ndye, nfie'quiana
cwenta'o luee nn'a” ndo' nt'omndyo' nla'cwjee nan'fiee”. 17 Cha'tsondye nn'a® nnc'omna
na ticuee' n'omna 'o cwe' nc'e na m'a"'yo' cantyja 'naa™' xueya. 18 Saa xoca'ndiya na
nntsuundyo'. Hasta mei” cwe' cwii soonque™'yo' xocatsuuna' fi'e"ndyo’. 1 Ndo' nc'e na
tica'ndyenc'uaa'ndyo' nnto'fioom'yo' na ticantycwii na nntando'yo'.

Nntyuii' tsjoom Jerusalén

20’Saa quia na nnty'ia'yo' na cwitjaa'ndye sondaro tsei ndioche" Jerusalén, quia jo'
cala'no"'yo' na jnda tue'ntyjo xje" na nntyuii' tsjoom'fiee”. 2! Quia ljo' nn'a” na m'a®
ts'ondaa Judea, c'ooleinomna, c'oona quii' ntsjo. Ndo' nn'a” na m'a» quii' tsjoom'fiee”
calui'na jo' jo'. Ndo' nn'a” na m'a” jo jndaa tinc'oolcwe'na tsjoom'iiee”. 2% Ee quia
jo' ncuee na cwitioomndye nn'a® cantyja na wi'ndyena cha nntseicandaa'iiena' cha'tso
f'oom' Ty'oots'om na jnda teiljeii. 23 Nty'iaandye yolcu na ndeiindye joo ncuee'fiee”
flequio yolcu na 'ndaandye nda. Ee nnquioo cwii nawi' t'ma® nacjoo nn'a” tyuaawaa ndo'
jee" t'ma nawi' na nnt'uiina’ joona. 24 Nncwjena f'e” xjo ndo' nt'om nnc'oocho nn'a»
praso na ticwii cwii ndyuaa. Ndo' nn'a™ na nchii judios nlco'na tsjoom Jerusalén jndye
xuee, hasta nncuee' xje" na jnda seijndaa'fie Ty'oots'om na nncjaawintyjee' na cwiluii
na ljo'.

Luaa nnts'aana’ quia na nndyonnda’' Jesus
(Mt. 24:29-35, 42-44; Mr. 13:24-37)

25 'T'ma" 'naa” nleitquioo' nnty'iaa nn'a® nnom fie'quioom' fi'e” chi' ii'e" cancjuu.
Ndo' nnom tsjoomnancue t'ma” nntsei'ndaa'na' n'om nn'a®. Nntseifi'ee"'na' joona
quia na nndyena na jee® c'uaa manquiuu' nmo" ndaaluee, nntseicaty'uena' joona.
26 Nnts'aana' na tajndeii' n'omna nc'e na cwicatyuena fiequio na m'aa"'tiche” n'omna
chiuu cwii wjaach'eetina' nnom tsjoomnancue. Ee nntseicwachuu'fiena' cha'tso ma»
najnda na matseixman tsjo'luee. 27 Quia ljo'che™ nnty'iaana ja na cwiluiindyo ts'a®
na jna" cafioom'luee na macwjacafioo"nnda'a tsjoomnancue. Nndyoo naquii' nchquiu
flequio najndeii na matseixma”ya ndo' fiequio na nei®ncoo' nacaxuee na cwiluiit'-
marndyo. 28 Quia na jnda jna"na' na cwiluii cha'tso nmei™', c'omt'maa®'ndyo' n'om'yo',
c'om'c'eendyo’ ee jnda teindyoo' na nluin'maandyo'.

29 Mati seineii” fi'oom na tjanoom' ndaana, tsoom:

—Cala'no"'yo' cantyja 'naa™ ts'oom higuera ndo' cha'tso nt'omche® n'oom. 3° Quia
cwinty'ia'yo' na jnda macwicalui' tscoo'na’, cwila'ng"'yo' na jnda teindyoo' ncueesua'.
31 Mati quia na cwinty'ia'yo' na cwiluii cha'tso nmei"', cala'ng®'yo' na jnda teindyoo'
m'aa"na' na nntsa'ntjom Ty'oots'om.

32°Candye'yo' nntsjoo, mayuu'che” na xocwjeri'e” nn'a® na m'an je' hasta xje” na jnda
seicandaa'fiena' cha'tso fi'oommei™'. 33 Tsjo'luee fi'e" tsjoomnancue nntycwiiii'e"na' saa
juu f''oom 'natya tijoom cwinom'na' juuna'.

34’Cal'andyo' cwenta na tincjaachuna' 'o na floomfioom na nl'a'yo', oo na nnc'om'yo'
na candye'yo', oo na nncuaa fi'omtiuu 'na"'yo' 'na® na maca®na' 'o. Cha tints'aana'
na tic'omc'eendyo' ndo' majndeiito nncwjee'cafioom xuee'fiee® 'o. 35 Tintjom'yo'
cha'cwijom na nnquioo cwii teinco' ee nnt'uiina' nn'a” na m'a® cha'waa nnom tsjoom-
nancue. 3¢Jo' chii c'om'c'eendyo' cha'waa xuee na m'a"'yo'. Ndo' calaty'oondyo' nnom
Ty'oots'om cha nnc'oom jndeii' n'om'yo' na nndaa nna®ndyo' nawi' na quia nndyo, ndo'
nndaa nncwintyje'tye™'yo' jo noo" na cwiluiindyo ts'a" na jna® cafioom'luee.

37 Naxuee tyo'mo" Jests ndaa nn'a® naquii' wats'om t'man. Ndo' quia tmaan ty-
ocalueem'e”, tyoca® ta na jndyu Olivos. 38 Ndo' cha'tso nn'a? cwitsjoom tyoquiena
wats'om t'ma” na nndyena fi'oom na nfiequiaa®.

22

Cwi'mana na nnt'uena Jesus
(Mt. 26:1-5, 14-16; Mr. 14:1-2, 10-11; Jn. 11:45-53)

1 Majnda jaawindyoo' nncuee' xuee pascua na cwicwa' nn'a® judios tyoo' na tjaa
ndaaljo' tjaquiee'. 2Ndo' ntyee na cwiluiitquiendye ndaa ntyee fiequio nn'a" na cwit'-
moo*” ljeii na tque™ Moisés, cwe' nty'iu tyol'ueendyena chiuu ya cha nndaa nla'cuee'na
Jesus, ee nquiaana nn'a® na neii® jom.

3 Xjen'fiee® tug Satands naquii' ts'om Judas, tsa® na mati jndyu Iscariote. Jom
cwii joo nn'a® na canchoo'wendye. 4 Tjaa" na m'a® ntyee na cwiluiitquiendye ndaa
ntyee quii'ntaa® nn'a® judios, fi'e" nn'a® na cwijndoo' ts'iaa® na cwiluii wats'om.
Tjatseijndaa'né chiuu ya nnts'aa” na niequiaa® cwenta Jesus lueena. 5Ndo' na"'fiee” jee”
jla'neii*'ndyena, tjoom' t'ma“na na niie'quiana s'om nnoom. ¢ Mati jom seijomiié na ljo'.
Tyol'uee" cwaa” nncju'naa"iena' na nfiequiaa” cwenta Jesus lueena xje" na ticajndoo’
nn'an,

Seijndaa'fie Jesus na cuaa Cena
(Mt. 26:17-29; Mr. 14:12-25; Jn. 13:21-30; 1 Co. 11:23-26)

7 Tue'ntyjo ncuee na cwicwa' nn'a® judios tyoo' na tjaa ndaaljo' tjaquiee'. Ncuee'fiee”
maca"na' na cala'cwjeena canman cantyja 'naa™" ncuee pascua. 8 Ndo' jfiom Jests Pedro
fiequio Juan, tsoom ndaana:

—Catsa'yo', nlajndaa'ndyo' yuu na nlcwaa'a cantyja 'naa™' ncuee pascua.

9 Ta'x'eena nnoom:

—;Yuu l'ue ts'om' na nlajndaa'ndyd?

10T'oo" ndaana:

—Quia na jnda saaquie'yo' naquii' tsjopomwa'fie”, nntjomndyo' cwii tsa”s'a na fi'oom
tsjoo na fijom ndaa. Catsaantyjo'yo' naxeem'e" hasta na nncue™'e” w'aa yuu na nnc-
jaaquem'en. 11Jo' jo' candu'yo' nnom ts'a” na waa' w'aa'fiee™: “Nquii ts'a” na ma'mon
ndaaya mawax'ee™ ;Yuu waa cuarto na nlcwaa'd cwentaa' xuee pascua fiequio nn'a” na
cwila'jomndye fi'e"ndyo?” 12 Quia jo' juu tsa™'fiee® m'moo™ ndaa'yo' cwii cuarto t'ma”,
w'aa nandye na maniomcandaa' 'na”. Jo' jo' calajndaa'ndyo'ya'yo'.

13Ty'ena ndo' jliuna cha'xje™ na tsoom. Ndo' jla'jndaa'ndyena na nlcwa'na, nntquiina
catsma”.

14 Quia na jnda tmaa®, tue'cafioom Jesus, tjacjom nacafioom' mei®sa fiequio can-
choo'we nn'a” na cwila'jomndye f'enfié. 15> Tsoom ndaana:

—Jee™ ntyjaa' ts'oo"ya na nlcwaa'a nantquie pascuawaa fi'e"ndyo' cwii tjooche™ na
nnc'io. 1Ee candye'yo' nntsjoo, taxocwa'nnda'a juuna' hasta xje" na jnda seicandaa'fie-
na' yuu na matsa'ntjom Ty'oots'om.

17nda jo' to'foom cwii waso, jnda chii tquiaa® na quianl'uaa' Ty'oots'om ndo' tsoom
ndaana:

— f wasowaa, i' ¢j wii wii , CW .

Cato'fioom'yo' wasowaa, calui' cjaana' cwii ndo' cwiindyo', cwe'yo'. 18 Ee candye'yo'
nntsjoo, je' na cwii wjaatina', taxoc'ua ndaawinom hasta quia nncue'ntyjo xje" na
nntsa'ntjom Ty'oots'om.

19 Ndo' to'fioom tyoo', tquiaa® na quianl'uaa' Ty'oots'om, jnda chii tyjee” juuna',
tquiaa® ndaana. Tsoom:

—Tyoo'waa cwiluiifiena' seii'a na mafiequiaandyo na nnc'io. Luaa' nntsaal'a'yo' na
cwicafijom n'om'yo' ja.

20Jnda na tcwa'na tyoo'iiee”, majo'ti s'aa”, to'floom waso. Tsoom:

—Juu ndaa winom na fijom wasowaa tseixma™na' fi'oom xco na maqua®tya” flequio
nioom'a na nnquioo cwenta'yo'.

21’Saa quer'yo' cwenta, fie'cwii mei”sa na cafiom' meindyuaandyo fiequio ts'a” na
marfiequiaa cwenta ja. 22 Ndo' ja na cwiluiindyo ts'a® na jna” canoom'luee, mayuu'che»
manntjo” cha'xje" na jnda teijndaa' cantyja 'navya, saa nnt'uiiwi'na' juu ts'a® na
manequiaa cwenta ja.

23 Quia jo' to'na na tyota'x'eendyena ndaana, 'fiee® cwiindye joona na nnts'aa na ljo'.

;'Nee" cwiluiit'manfieti?

24 Mati jla'f'ee™ ndyueena 'fiee” cwiindye joona na nnc'oom na t'manrieti. 25 Saa jom
tsoom ndaana:

—Nn'a" na m'a" n'iaa” tsjoomnancuewaa fiequio nn'a® na cwitsa'ntjom, cwinchjeena
nn'a® na cwindye'ntjom ndaana, saa cwila'cajndyu yo'fiee" joona nn'a® na ya cwil'a.
26 Saa quii'ntaa™ 'o nchii luaa' nncuaa. Ee juu ts'a® na cwiluiitquiefieti c'oom cha'na
ts'a" na cje tseixman. Ndo' ts'a® na matsa'ntjom c'oom cha'na ts'a” na mandi'ntjom. 27 Ee
;'fieen cwiluiit'manfieti, aa juu ts'a” na wacatyee® nacafioom' meisa, 0o aa juu ts'a® na
mandi'ntjom jo' jo'? ;Aa nchii maxje" juu ts'a® na wacatyee® nacafioom' mei"sa? Saa
quer'yo' cwenta, ja m'aatya quii'ntaa'yo' na mandi'ntjon.

28710 fiequii'chen i'en'yo' ii'e"ndyo cha'tsoti na maquerna' xje ja. 2°Jo' chii cha'xje"
na tquertye” Tsotyaya fi'oom na ja nntsa'ntjo", malaa'ti' maqua® na 'o nntsa'ntjom'yo'.
30 Yuu na nntsa'ntjo"ya, jo' niiequiaya na nlcwa'yo' ndo' nncwe'yo' fi'e"ndyo cafioom'
meisa 'na”ya. Ndo' nncwindyuaandyo' ntio yuu na nntu'xe'yo' canchoo'we ntmaa™'

Ian
nn'a" Israel.

Matseicandii Jests na nncwji'fie Pedro
(Mt. 26:31-35; Mr. 14:27-31; Jn. 13:36-38)

31Tso ta Jesus:

—'U Simdn, que™ cwenta, jnda tca® Satands fi'oom na nntseitei'ncwee™'e” 'o cha'na
matseicueefie ts'a® lquee trigo, 32 saa ja jnda fies'aa ty'oo nnom Ty'oots'om cantyja 'na™'
cha tintseintycwiina' na matsei'yu'ya' ts'om'. Ndo' xe” jnda tco'ndyu'xcwe'nnda', quiaa'
f'oom t'man" ts'om ndaa nn'a®' nmeii” na cwila'yu'.

33 T'o Simdén nnoom, matso:

—Ta, m'aa"c'eendyo na nncjo w'aancjo fi'e’ndyu'. Ndo' tints'aa meii® na nnc'io
i'erndyu'.

34 Tso Jesuls nnoom:

—Aandi', Pedro, njom' matsjoo, cwii tjooche™ na nntseixuaa caxtijndyo je'je'che, saa
"u xjen'fiee” jnda ndyee ndii' macwji'ndyu' na ticwajna™ ja.

Nntseicandag'fiena' ljeii na mawaa
35Tso Jesus ndaana:

—Quia na jiioo"ya 'o na saanquia'yo' fi'oom 'na”ya, tsjoo na ticatsafi'om'yo’ tsjo'iijeen,
mei” chetsja', mei® lcoom, ;aa waa na seitjoona' '0?

Jluena nnoom:

—Meircwii tjaa'nan.

36 Tsotyee”che” ndaana:

—Saaje', 'fiee” juu na maleif'oom 'na® na cwicafijom s'om, cjaafi'oom juuna' ndo' mati
chetsja'. Ndo' 'fiee" juu na tjaa'na" xjo espada, cajndaa liaatco 'naa™, chii c'oom xjoo'.
37 Ee candye'yo' nntsjoo, maxje” jndei'na' na catseicandaa'fiena’ ljeii na mawaa cantyja
'na"ya na matsona': “Tjeii'na cwenta na ljo'yu wi'fié cha'xje” nn'a" na wi'ndye.”

38 JlJuena nnoom:

—Ta, canty'ia', luaa mawaa we xjo espadas.

T'oo" ndaana, tsoom:

—Malei'tye" luaa'.

Matseinei® Jesus nnom Ty'oots'om
(Mt. 26:36; Mr. 14:32-42)

39 Quia jo' jluee™'e” w'aa yuu na tcwa'na, tjaa” ta na jndyu Olivos yuu na maxje" quica®.
Ndo' nn'a” na cwila'jomndye fi'oom'm, mandi'ntyjona naxee'e”. 40 Quia na tquiena jo'
jo', tsoom ndaana:

—Calanei"'yo' nnom Ty'oots'om cha juu na fiequena' xje" 'o tincwantjomna' 'o.

41 Ndo' teifipo™ nacafioomna, tjaa® cha'na tquia na nncju' ts'a® cwii tsjo'. Tcoom'm
xtyee" ndo' seineii” nnom Ty'oots'om. 42 Tsoom:

—Tsotyaya, xe” 'u l'ue ts'om', catseicandyaandyu' ja nawi'waa. Saa ticaluii ljo' na l'ue

Tsot n 'y J'ue ts'om!, cat dyaandyu' ! Saa ticaluii ljo'na '
ts'oo" ja, caluii ljo' na l'ue ts'om' nncu'.

43 Ndo' xjen'fiee" tyje'cafioom cwii dngel nacafiom'm na jna" cafioom'luee na tyorie-
quiaa najnei®. 44 Yoche" na tyotsei'ndaa'na' ts'oom, tyoquenfietyee na tyotseineii®
nnom Ty'oots'om flequio cha'waa najnei”. Ndo' ndaatmeii™'e” tyotseijomna' cha'na
t'ma" ndaatei niom', fiecwii ndii' cwi'iuuna' xje? nomtyuaache®.

uia na jnda teicantyjaa® na seineii® nnom oots'om, tjantyjaa®'a® nn'a® na
45Q d t ty n n Tyl ts! t ty nlan Ian
cwila'jomndye fi'e"ié ndo' ljeii” na cwindana. Ee ticana®ndyena na jee® chjoo' n'omna.
46 Tsoom ndaana:
i —;Chiuu na cwiqda{yo'? Quicantyja'yo', calanei®'yo' nnom Ty'oots'om cha juu na
fie'quemna' xje" 'o, tincjaachuuna' 'o.

T'uena Jestis
(Mt. 26:47-56; Mr. 14:43-50; Jn. 18:2-11)

47 Ndicwa" matseinei® Jesus ndo' tquie'cafiom nn'a® na jndyendye. Jo ndaa na"'fiee”
wjaajndyee Judas, cwii joo nn'a® na canchoo'we. Seicandyoo'fié nacafioom' Jesis na
nnc'om ntsma™'. 48 Tso Jestis nnoom:

—'U Judas, ja na cwiluiindyo ts'a™ na jna® cafioom'luee, ;aa ma'tioo' cwenta ja luee

nn'a” fiequio na ma'ua' ntsmaa™'a?

49Ndo' nn'a” na fi'ee" fi'e"fié, quia na nty'iaana chiuu wjaach'eena', jluena nnoom:

—Ta, ;aa mafiejom nntuaa'a xjo?

50Ndo' cwii joona mafioom' seiquiee'fie mosoo' tyee na cwiluiitquiefie. Tyjee tsua'qui
tsa"'fiee™ ntyjaya. 51 Quia jo' tso Jests ndaana:

—Maya, ca'ndye'yo'.

Ndo' tyenquioom'm tsua'qui tsa"'fiee”, sein'maa” juu. 52 Ndo' nn'a™ na tquio
nacjoom'm, joo ntyee na cwiluiitquiendye fiequio nn'a® na cwijndoo' ts'iaa® cwentaa'
wats'om, fiequio nn'a" na cwiluiitquiendye naquii' tsjoom, tsoom ndaa na"'fiee:

—Jnda'jom fiequio ncjo espadas ndo' ii'e n'oom nch'io na tquio'yo' nacjoya. Ndoo' na
tquioc'om'yo' cwii tsa”canch'ue. 53'lo ndii 'io tyom'aatya quii'ntaa™'yo' naquii' wats'om
t'man mei® ticat'ue'yo' ja. Saa je' je' jnda tue'ntyjo na juu na jaa"fie maque”na' xje".

Macwiji'fie Pedro cantyja 'naa™' Jesus
(Mt. 26:57-58, 69-75; Mr. 14:53-54, 66-72; Jn. 18:12-18, 25-27)

54 Jnda na t'ue na"'fiee” jom, ty'efi'omna jom waa' tyee na cwiluiitquiefie. Ndo'
Pedro tjantyjoo® tquiache® tquia. 35 Jo' jo' jla'ntjoomndye nn'a® chom tach'e®, ty-
omeindyuaandyena ndioche” nacafioom' chom. Ndo' mati Pedro tjacjom quii'ntaa"na.
56 Cwii yuscu na mandi'ntjom ljeii jom na wacatyee” 'ndyoo chom, jee” nquiee nty'iaa'
nnoom ndo' tso:

—Mati tsa"m'aa” nefi'ee” fi'e" tsa”m'aa"'.

57 Saa jom tjei'fié, tsoom:

—Jee" 'u yuscu ticwajna™'a tsa”m'aa™'.

58 Tyoowiquiuu' ljeii cwiiche ts'a” jom, tso nnoom:

—'U, maxje" cwiindye joona.

Saa t'oo™

—Nchii jo' ja.

59 Jnda tjawiquiuu'tichen, cha'na cwii hora, cwiiche® ts'a” tyotseijndeii' 'ndyoo, tso:

—Tsa"m'aa®, mayuu'che fient'ee” ii'e” tsa®m'aa™ ee ts'a" ts'ondaa Galilea jom.

60 T'o Pedro nnom:

—Ja re, meichjoo ticaljeii i'oom na matsu'.

Ndicwa" matseineii® fi'e" tsa"'fiee” ndo' seixuaa caxtijndyo. ©! Quia jo' taque” Ta
Jesus ndyeyu jo ndo' na m'aa® Pedro ndo' nty'iaa' nnoom. Ndo' mafioom' tjafijoom'
ts'oom fi'oom na jnda tso nnoom: “Cwii tjooche® na nntseixuaa caxtijndyo je'je'che®
saa xje"'fiee” 'u jnda ndyee ndii' macwji'ndyu' fi'e’ndyo.” 2 Quia jo' mana jlui' Pedro
quii'ntaa® na'fiee. Jee"che” ndya' tyoty'ioom na jnda ntyjeen.

Cwila'jnaa™'na Jesus
(Mt. 26:67-68; Mr. 14:65)
63 Nn'a" na tyol'a cwenta Jesus, tyola'jnaa®'na ndo' tyotjaa'na jom. 64 Mati tyola'tyerna
liaa nnoom, tyotmeii"'na nda' nnoom ndo' tyoluena:
—Cjaawee' 'ndyo' 'fiee” juu macwja' 'u.
65 Ndo' jndye fi'oom ticuee' ts'om tyoluena nacjoom'm.

'Ooquenna Jesus luee nn'a" na cwiluiitquiendye
(Mt. 26:59-66; Mr. 14:55-64; Jn. 18:19-24)

66 Quia na jnda teixuee, tjomndye ntyee na cwiluiitquiendye ndaa ntyee fiequio nn'a"
na cwijndoo' ts'iaa® wats'om t'ma® fiequio nn'a® na cwit'moo® ljeii na tque™ Moisés.
Ty'efi'omna Jesus na m'a® nn'a” na cwiluiindyena n'iaa® ndaa nn'a” judios. Jlue na'fiee”
nnoom:

67 —Catsu' ndaaya, ;jaa 'u cwiluiindyu' Cristo?

Jom t'oo" ndaana:

—Meii" xe" na nntsjoo ndaa'yo', saa xocala'yu'yo'. ¢ Ndo' meii® xe" na cwax'aya
ndaa'yo', 'o xocat'o'yo' 'ndyo, xocalacandyaandyo' ja. ¢° Saa je' xuee na cwii wjaana', ja
na cwiluiindyo ts'a” na jna” cafioom'luee nncjocajma” ntyjaa' Ty'oots'om ntyjaya yuu na
matseit'maan'fietina' ja. Jo' jo' nntseijomndyo fi'e"fié cha'tso najndeii na matseixmaa®.

70 Cha'tsondyena ta'x'eena:

—Quia jo' ;aa 'u cwiluiindyu' Jnda Ty'oots'om?

T'oo" ndaana:

—Mancjo'ti'yo' jnda macwindu'yo'.

71Quia jo' jluena:

—;Ljo' cwii macartina' na nlui'yuu' nacjoom'm? Ee mancjootyaa jnda jndyaaya ii''oom
'"Nom.

Ty'efi'omna Jestis na m'aa® Pilato
(Mt. 27:1-2, 11-14; Mr. 15:1-5; Jn. 18:28-38)

1 Quia jo' cha'tsondye nn'a® na tjomndye jo' jo', tei'cantyjana, ty'efi'omna Jests na
m'aan Pilato. 2 To'na na tyofiequiana jnaa™'an. Jluena:

—Tsa"m'aa™ jnda jliuuyd na matsei'na™’a” n'om nn'a" ndyuaaya. Ee quitsoom na
ticwanaa® na nfie'quiaaya ts'iaa®ndaaya nnom César. Ndo' manquiityee® matsoom na
cwiluiifié Cristo ndo' rey jom.

3 Quia jo' ta'x'ee Pilato nnoom, tso:

—;Aa 'u cwiluiindyu' rey na catsa'ntjom nn'a" judios?

T'o Jestis nnom:

—Maxje" jo' ja, cha'xje” na matsu'.

4 Ndo' tso Pilato ndaa ntyee na cwiluiitquiendye ndaa ntyee fiequio nn'a® na
jndyendye:

—Ja mei"cwii jnaa" tsa"s'am'aa ticaljeiya.

5 Saa na"'fiee” jla'jndeii' ndyueena, jluena:

—N'oom na ma'moo® matseijmei®'na' nn'a” cha'waa ts'ondaa Judea. Tyoch'ee" na ljo'
ts'ondaa Galilea, ndo' mati njaan.

Ty'efi'omna Jestis na m'aa™ Herodes

¢Jnda na jndii Pilato fi'oom cantyja 'naa™ Galilea, tax'een:

—;Aats'a ts'ondaa Galilea tsa®s'am'aan'?

7 Quia na ljeiijndaa'fié na jna" Jesuds ts'ondaa Galilea yuu na matsa'ntjom Herodes,
quia jo' seicwanoom Jests na m'aa” Herodes'fiee™ na tsa'fiee” cu'xee™ Jesus. Ee tyjee'
tsa"'fiee” Jerusalén quia jo'. 8Ndo' jee” neii"'e" quia na nty'iaa'a” Jesus ee jaach'ee xuee
na jee" fie'cwajna™a® juu ndo' na jndye fi'oom jnda jiiee” cantyja 'naa™'. Jo' jee® quee®
ts'oom na nnty'iaa™a” na nnts'aa Jesus cwii ts'iaa® na xocandaa nnts'aa na cwe' cwii
ts'an. 9 Ndo' jndye fi''oom tyowax'ee", saa meincwii fi'oom tic'o Jesus. 10 Ndo' ntyee na
cwiluiitquiendye flequio nn'a" na cwit'moo® ljeii na tque™ Moisés, mati ty'ena na m'aan.
Tyoque"ya n'omna na tyoflequiana jnaa™ Jesus. 1 Ndo' mati Herodes fiequio sondaro
'naan'an, cwe' tyoncona Jesus ndo' tyola'jnaa®'na jom. Jla'cweena jom cwii liaa na jnda,
jnda chii jla'ewanomnnda'na jom na m'aa® Pilato. 12Juu xuee'fiee” ljoyaafie Pilato ii'en
Herodes, ee fiet'omntiaa'ndyena.

Cwiwijndaa'tye® na cue' Jesus
(Mt. 27:15-26; Mr. 15:6-15; Jn. 18:39-19:16)

13Quiajo' seitjom Pilato ntyee na cwiluiitquiendye ndaa ntyee fiequio nn'a" na la'xman
n'iaa” fiequio nn'a” na jndyendye. 14 Tsoom ndaana:

—'0 tquiofi'om'yo' tsa"s'am'aa® na cwindu'yo' matseijmeii*'e® nn'a® judios. Saa
quer'yo' cwenta, jo ndaa cha'tsondyo' jnda tcaa™'a fi'oom nnoom, ndo' mei"cwii jnaa™'a®
ticaljei na cha'tso fi'oom na cwique™'yo' nacjoom'm. 15 Mei® Herodes ticaljeii jnaa™'a", jo'
na seicwanomnnda' tsa"'fiee” jom na m'aa®ya. Que™'yo' cwenta, mei"cwii tyootseitjooné
na matsa'ntjomna' na cuee™'e”. 16Jo' chii nnchuu'jfiee” xe" jnda nntseicandyaandyo jom.

17Ndo' waa costumbre na jndei'na' na catseicandyaarie Pilato cwii praso jo ndaa nn'an
XCwe na waa xuee. 18 Saa cha'tso nn'a” na jndyendye, fie'cwii fi'oom jla'xuaana, jluena:

—Quindyoo' luaa' fijaanfie ndo' catseicandyaandyu' Barrabas.

19 Tsan'fiee" tuee'na jom w'aancjo ee teijndaa' jnaa™'a” na seiwefié nacjoo' gobiernom.
Ndo' seicuee” ts'a”. 20 Ndo' Pilato nc'e na fie'catseicandyaafé Jesus, seinei®nnaa™'a®
ndaa nn'a". 21 Saa joo na"'fiee” jndeiiti jla'’xuaannda'na, jluena:

—Caty'iom' jom ts'oom'naar. Caty'iom'jom ts'oom'naa".

22 Tsoom ndaana na jnda ndyee ndii":

—;Ljo' jeenchen tis'a s'aa"? Mei"cwii jnaa™'a" ticaljeiya na matsa'ntjomna' na cuee™'en.
Jo' chii nnchuu' jiiee”, xe” jnda nntseicandyaandyo jom.

23 Saa na"'fiee” jndeii' ndyueena, jndeii tyola'xuaana, tyota"na na cafioom ts'oom'-
naa”. Ndo' fi'oom'fiee® na tyoluena fiequio ntyee na cwiluiitquiendye ndaa ntyee
jnatjndeiina'. 24 Jo' chii Pilato tquiaafietoom fi'oom na caluii cha'xje® na cwita"na.

25 Seicandyaafié ts'a” na tyota"na na m'aa® w'aancjo, meii® na tyotseiwefie nacjoo'
gobiernom ndo' seicuee' ts'a”. Ndo' tquiaa® Jesus lueena na cal'ana chiuu nal'ue n'omna.

Cwity'ioomna Jesus ts'oom'naa®
(Mt. 27:32-44; Mr. 15:21-32; Jn. 19:17-27)

26 Xje" na ty'efi'om sondaro Jests na nnty'ioomna jom ts'oom'naa®, t'uena cwii ts'a®
na jna® jndaa, ts'a® tsjoom Cirene na jndyu Simén. ]Jla'cachuuna jom ts'oom'naa®
tyojaantyjoo” naxe™' Jesus fi'e" juuna'.

27Ndo' cwii tmaa™' t'ma® nn'a" ty'entyjo naxe' Jesus, ndii fi'ee” yolcu na jee" cwityuee
ndo' cwila'xuaa na matsei'ndaa'na' n'om na cwinty'iaa na luaa' matjoom. 28 Saa taque®
Jesus, tsoom:

—'0 yolcu Jerusalén, tandyuee'yo' cantyja 'na” ja luaa, catyuee'yo' cantyja 'na™
ncjo'yo' n'e" nda'yo'. 29 Ee que™yo' cwenta, manncue'ntyjo xuee na nlue nn'a™
“Jee" teijnoom yolcu na tileic'om nda, na ticandeiindye, mei® tjaa yo'ndaa jla'cantei'.”
30 Ncuee'fiee” nnto' nn'a® na nluena ndaa ntsjo: “Catquiaandyo' nacjooya”, ndo' nluena
ndaa nta: “Cala'cata'yo' ja.” 3! Ee xe" nmeii® macwil'a nn'a® fi'e"ndyo ja na tjaa jna»
tseixmanya, cwanti na t'marti nawi' nntjoom na"'fiee® na waa jnaa"na.

32 Ndo' mati ty'echona we nn'a” na wi'ndye na nnty'ioomna n'om'naa". 33 Quia na
tquiena cwii joo na jndyu Ta Tsei'xque™ Ts'oo, ty'ioomna jom ts'oom'naa™ jo' jo' fiequio
na"'fiee” na wi'ndye, cwii tsa"'fiee” ntyjaa™'a® ntyjaya ndo' cwiichen tsa'fiee” ntyjaa'a”
ntyjatymaa®'. 34 Tsoom:

—Tsotyaya, catseit'ma® ts'om' joona, ee ticala'no™'na ljo' cwil'ana fi'e"ndyo.

Ndo' tyo'oo sondaro x'iaa na nnty'iaana 'fiee” nleijnoom' cwii cwii lia™'a®. 35 Jo' jo'
jndye nn'a® na cwe' ty'ecanty'iaa na luaa'. Saa na"marn'iaa” jee" ticuee' n'omna jom,
tyoluena:

—Jee" ya tjei'n'maaniié nt'omche® nn'a®, je' cwji'n'maarfie che"nquen xe” mayuu'
cwiluiifié nquii Cristo tsa” na tjeii'fie Ty'oots'om na catsa'ntjom.

36 Mati tyola'jnaa™ sondaro Jesus. Ty'entyjaa'na na niie'quiana winom na ta na
nnc'om. 37 Jluena:

—Xe" 'u cwiluiindyu' Rey na catsa'ntjom' nn'a® judios, cwji'n'maa"ndyu' che"nncu'.

38 Ndo' jo ndyeyu ts'om xquee ty'ioomna ljeii fi'oom griego, latyen, fi'e? hebreo.
Matsona': “Luaafie Rey cwentaa nn'a® judios.”

39 Cwii joo na"'fiee” na wi'ndye na fioom fi'e"fié, seijnaa™ jom. Tso:

—;Aa nchii Cristo cwiluiindyu'? Cwa cwji'n'maarndyu’' che"nncu' ndo' mati ja.

40 Saa t'o cwiiche" tsa"'fiee", seitiaa™'a” x'iaa™'a", tsoom:

—Cwa tinquia' Ty'oots'om. Ndo' 'u jnda t'uiitye"na' na maxje" nnc'io'. ;Aa ticando'
mafiejo'ti matjom' cha'xje? matjom jom? 4! Ndo' wendyo jaa nmeii® mayuu'che®
maty'iomyana' na catjoo"ya na luaa ee cwitipo”ndyo cantyja na fiel'aaya. Saa juu
Tam'aa™ mei"cwii nawi' ticats'aa.

42 Quia jo' tsoom nnom Jesus:

—'U Ta, cjaafijoom' ts'om' ja quia na nndyo' na nntsa'ntjom'.

43 Tso Jesuis nnom tsa™'fiee™

—Mayuu'che” matsjoo njom', xuee je' nnc'oom' fi'e’ndyo jo paraiso yuu na m'aa® nquii
Ty'oots'om.

Tquiaarie Jesus na tuee™'e™
(Mt. 27:45-56; Mr. 15:33-41; Jn. 19:28-30)
44Xjen na tuee' quiajmei™, teijaa” cha'waa tsjoomnancue hasta na ndyee na matmaa=.
45 Ee na teijaa" fie'quioom'. Ndo' juu liaa tco na ntyjaty'io naquii' wats'om t'man
ty'ioo'xcwena!. 46 Quia jo' jndeii seixuaa Jesus, tsoom:
—Tsotyaya, ma'ndiya cantyja na wande'a naquii' I'o'.
Jnda tsoom na luaa', mana tuee™'en,
47 Quia na nty'iaa' tyo na matsa'ntjom sondaro chiuu waa na tuii, seit'maa®'né
Ty'oots'om, tsoom:

—Mayuu'che” tsa"m'aa”' matseixmaan ts'a” na lju' cwiluiifle.

48 Ndo' cha'tso nn'a” na tjomndye na nty'iaa na ljo' tuii, quia ty'elcwee'na 1'aana,
tyotmeii"'na nda' ndei'candyaana na cwit'moo™na na matsei'ndaa'na' nquiuna. 49 Ndo'
cha'tso nn'a” na ta'jnaa'na Jesus fiequio yolcu na ty'entyjo naxee™'e” na jna” Galilea,
tyonty'iaa tquiana na luaa' tjom Jesus.

'Oocaty'iuuna Jesus
(Mt. 27:57-61; Mr. 15:42-47; Jn. 19:38-42)

50 Tyom'aan cwii ts'a” na jndyu José na jna® tsjoom Arimatea ts'ondaa Judea. Tsa"'fiee”
cwii joo nn'a” na m'a" n'iaa® cwentaa nn'a® judios. Jom ya ts'a"fié ndo' mach'ee” na
maty'iomyana'. >! Mati tyomeinom'm juu na nntsa'ntjom Ty'oots'om. Ticatseijominé
f'oom na t'ma" nt'omche" nc'iaa™a” na cue' Jesds. 52 Tjaa® na m'aa" Pilato ndo' tcaa®
ts'oo Jesus. >3 Jnda chii tjacatyjeefié juu. Seityjoofié liaa sdbana tsa® lino ndo' tjaa'fié
juu naquii' tsue'tsjo' na tuiiya. Jo' jo' mei“cwii tjaa'na® 'fiee® cojaaquiee'. 5% Juu
xuee'fiee”, maxuee na cwila'jndaa'ndye nn'a® na nnta'jndyeena xuee sabado. Ndo'
xjen'flee” majaawee'ya xje" cantyja 'naa"'na'.

55 Yolcu na tquio fi'e"fié na jna"na Galilea, ty'enty'iaana tsei'tsuaa, tque"na cwenta
chiuu waa na tjacanty'iuu'né. 5¢ Jnda jo' ty'elcwee'na Jerusalén, ty'ela'jndaa'ndyena
nasei cachi ndo' nche”'. Ndo' ta'jndyeena juu xuee na cwita'jndyee nn'a® cha'xje"
matsa'ntjom ljeii naqui.

24

Cantyja na tando'xco Jesus
(Mt. 28:1-10; Mr. 16:1-8; Jn. 20:1-10)

1 Cwitsjoomya xuee najndyee smana®, ty'ena yuu waa tsei'tsuaa. Ty'echona nasei
cachinajndajla'jndaa'ndyena. 2Jnda na tquiena jliuna na jnda teindyo tsjo' na ta' 'ndyoo
tsue'tsjo'. 3 Quia na ty'equie'na jo' jo', taticaliuna sei'ts'o 'naa™' Ta Jesus. 4 Xcwe na
matseift'ee"'fiena' joona na cwicatyuena, ndo' teitquioo'ndye we nn'a" nacaiioomna na
jeen canchii', caxuee liaa. 5Jee" ndya' tyuena, jla'ntyjanquioondyena nque®na nomtyuaa.
Jlue na™'fiee” ndaana:

—;Chiuu quii'ntaa® 1'oo cwil'ue'yo' ts'a” na wando'? ¢ Tac'oomiié fijaa®, jnda wan-
do'xcoom. Cjaafijoom' n'om'yo' fi'oom na seineii® ndaa'yo' quia na ndi m'aa" ts'ondaa
Galilea. 7 Tsoom na nque™ na cwiluiifié ts'a” na jna® cafioom'luee, nfie'quia nn'a” cwenta
jom luee nn'a"jna®. Ndo' na"'fiee” nnty'ioomna jom ts'oom'naa®. Saa xuee jnda ndyee
ncwando'xcoom.

8 Quia jo' tjafijoom' n'omna fi'oom na tyotseineii®. ° Jna"na yuu na waa tsei'tsuaa,
ty'elcwee'na ndo' jla'candiina nn'a® canchoo'cwii fiequio cha'tso nt'omche" nn'a” chiuu
waa na tuii. 1°Maria Magdalena, fi'e” Juana, fi'e” Maria tsondyee Jacobo, fi'ee” nt'omchen
yolcu na fi'ee” ii'e"ndyena, joona jla'candiina nn'a® canchoo'cwii fi'oom'fiee”. 11 Saa
apdstoles ndoo' nquiuna cwe' fi'omnco jo'. Ticala'yu'na.

12 Sag Pedro teicantyjaa®, jleinoom, tjaa® yuu waa tsei'tsuaa. Quia na nty'iaa™'an
naquii' tsei'tsuaa, cwe' liaa canchii' ljeii®. Ndo' tjalcwe'nnaa™'a» wan'a”, jaawa jaacue
tyom'aa™ ts'oom cha'tso na jnda tuii.

Njomndye we nn'a® nato Emats
(Mr. 16:12-13)

13 Majuuti xuee'fiee™ we nn'a" na cwila'jomndye fi'e® Jests cwi'oona cwii tsjoom
chjoo na jndyu Emads na m'aa” na' canchoo'cwii kilémetros na tquiana' ii'e” Jerusalén.
14Ndo' chernquieena cantyja cha'tso na nmeii™' tuii. 1> Yoche" na luaa' jee” cwila'nei®na,
manquiiti Jesus tue'ntyjoo” joona. Ne'cwi tjaa” fi'e"ndyena. 16 Saa ticata'jnaa"'na jom ee
s'aana' n'omndaana cha'cwijom na titquioona. 17 Tsoom ndaana:

. o_rr{'r]if' f'oom jee” cwilanei™'yo' na tsa'yo' nato? Quia jo' ty'emeintyjee'na na chjoo'

18 Ndo' cwiindye joona na jndyu Cleofas t'o nnoom, tso:

—;Aa 'u cwii ts'a® na cwe' tyje'ya Jerusalén, jo' chii ticaljei' chiuu waa na tuii wja
mawena'?

19 Quia jo' t'oo" ndaana:

—iLjo' tuii?

Joona t'oona nnoom:

—Aa, waa na tuii cantyja 'naa™' Jesus, ts'a® tsjoom Nazaret na tyotseixma® profeta.
T'ma" najnei” ts'iaa® na tyoch'ee” fiequio fi'oom na tyotseineii” jo ndaa cha'tso nn'a»
ndo' jo nnom Ty'oots'om. 20 Saa nquiee ntyee na cwiluiitquiendye ndaa ntyee fiequio
na"ma’n'iaa® cwentaaya tquiana cwenta jom na cat'uiitye™na' jom na cuee™'e”, ndo'
ty'ioom nn'a® jom ts'oom'naa®. 21 Ndo' ja jee" fientyjaa' n'oo"ya na jom nluiifié nquii na
nntseicandyaafie nn'a” Israel. Ndo' waa cwiiche®, je' jnda ndyee xuee na tuii na nmeii»'.
22 Ndo' nchii macanda jo', mati joo yolcu na fi'ee” tmaa™' na laxmaa®ya, tquiofi'omna
fi'oom na jeen seifi'ee'na' ja. Ee mateincooquiuu' ty'ena yuu waa tsei'tsua™'a®, 23 saa
taticaliuna sei'ts'o 'naa™'a”. Tquiolcwee'na, tyoluena na mati tco'na' dngeles ndaana na
jlue yo'fiee" ndaana na jom wanoom'm. 24Jo' chii ty'e nt'om nc'iaaya yuu waa tsei'tsuaa
ndo' jliuna na mayuu' cha'xje” na jlue yolcu'niee”. Saa maxjen ticanty'iaana nquii Jesus.

25 Quia jo' tso Jests ndaana:

—'0 nn'a® na tileicala'ng®'yo' maxje" tique'yo' cwenta ndo' ticjoo' n'om'yo' na
nlayu'yo' cha'tso fi'oom na tyolue profetas. 26 Aa nchii maxje® matsona' na nquii Cristo
catjoom cha'tso nawi'mei” cwitjooche” na nntseit'maa'fiena' jom.

27 Quia jo' tyo'moo™ naquii' ljeii 'naa™ Ty'oots'om cha'tso fi'oom na matseinei"na'
cantyja 'naa™' nque”. Too"'o" fiequio ljeii na tque™ Moisés ndo' tcuu ty'oomna' hasta
xje" ljeii na tquen cha'tso profetas.

28 Quia na ty'ewindyoona tsjoom chjoo yuu na cwi'oona, quia jo' s'aa® na ndoo'
wjaatyee"che". 29 Saa joona I'ana na jndei'na' na caljoo'fié fi'e"ndyena. Jluena:

—Caljoo'ndyu' fi'e"ndy?d ee je' jnda tmaa” ndo' manleincoo™'.

Jo' chii tjaque'e™ naquii' w'aa na nljoo'né. 30 Ndo' quia na tjacjom nacafioom' mei"sa
f'erndyena, to'floom tyoo', tquiaa® na quianl'uaa' Ty'oots'om cantyja 'naa"'na’, tyjee®
ndo' tquiaa® juuna' ndaana. 3! Ndo' xje"'fiee” s'aana' joona cha'cwijom ts'a” na ya
teitquioo'nnda' ndo' ta'jnaa"'na na manquii Jesus jo'. Saa jom mana tsufié jo ndaana.
32 Tyoluena ndaa ntyjeena:

—Aa tiyuu' s'aana' jnda'jom teii”® n'oo"ya yoche" na matseineii” ndaaya xje" na
fjomndyo nato quia na seicango® chiuu ma'mo® ii''oom' Ty'oots'om na teiljeii.

33 Ndo' mafiejuu xjem'fiee" teicantyjana, ty'elcwee'na Jerusalén. Jliuna nn'a® na
canchoo'cwii fie'naa™' m'a" na'fiee” fiequio nt'omche” nc'iaana. 34 Quia jo' jlue nan'fiee”
ndaana:

—Jeen sa, mayuu'che” jnda mawando'xco Ta Jesus, ee jnda teitquioo'iié nnom Simén.

35Quia jo' joona tyola'nei"na chiuu waa na tuii quia na m'a"na nato ndo' chiuu waa na
ta'jnaa"'na jom quia na tyjee® tyoo'.

Teitquioo'fie Jestis ndaa nn'a® na cwila'jomndye fi'erfié
(Mt. 28:16-20; Mr. 16:14-18; Jn. 20:19-23)
36 Yoche™ na cwila'nei®na fi'oommei™, teitquioo' meintyjee' Jests xcwe quii'ntaana.
Tquiaa” na xma™ndyena. Tsoom:
—C'om'yo' na tjaafiomtiuu quii' n'om'yo'.
37 Saa joona nioom tyuena, ee jla'tiuuna na cwe' ncwaa™'a® jo' cwinty'iaana. 38 Ndo'
tsoom ndaana:
—;Chiuu na jee® matsei'ndaa'na' nquiu'yo' ndo' na luaa' m'aa® n'om'yo'?
39 Canty'ia'yo' I'ooya fi'e™ nc'aya na manncotya luaa. Ndo' nquio'yo' ja, ee ncwaa™
ts'a” tjaa'nan sei' cachuuna', mei® ndei' cha'na cwinty'ia'yo' na cho ja.

40Jnda tsoom na luaa', t'moo™ I'00™ ndo' nc'ee”. 4! Saa ndicwa" cwe' matseitsa™'tona’
joona na jee" neii"na, jee" cjaawee' n'omna, hasta tileicalayu'na na jom. Quia jo' tsoom
ndaana:

—;Aa cwilei''om'yo' na ya nlcwa' ts'an?

42Jo' chii tquiana cwii ta™' catscaa jneii® fiequio tscuu na fijom tsiom'. 43 To'filoom ndo'
tcwaa'a® fiequio na jndoo'na. 44 Ndo' tsoom ndaana:

—Cha'tso f'oom na teiljeii cantyja 'na"ya naquii' fi'oom na tque™ Moisés fiequio
profetas, ndo' mati naquii' salmos, fi'oom'fiee” tyo'moo®ya ndaa'yo' quia na ndicwa®
m'aarya fi'e"ndyo'. Joona' wjaatseicandaa'fiena', ndo' je' macwiluii cha'xje" na tsjoo.

45 Quia jo'che" tquiaa Jests na nla'no"'na fi'oom' Ty'oots'om na teiljeiina'. 46 Tsoom
ndaana:

—N'oom' Ty'oots'om na teiljeii, matsona' na nquii na cwiluiifie Cristo, jndei'na' na
nntjoom nawi' t'ma", ndo' xuee na jnda ndyee nncwando'xcoom na tuee™'e”, 47 Nequio
xuee' jom nfie'quia nn'a® fi'oom na calcwe' n'om nn'a® jnaa®na cha na nntseit'man»
ts'om Ty'oots'om joona. N'oommeii® nna"na' Jerusalén, nncjaanty'eena' xje” cha'waa
tsjoomnancue. 48Ndo''o la"xman'yo' na catjei'yuu'ndyo' i'oommeii®. 4°Que™'yo' cwenta,
ja njfioo"ya nquii Espiritu Santo na jnda tso Tsotyaya na nfiequiaa® ndaa'yo'. Jo' chii,
caljoo'ndyo' tsjoom Jerusalén hasta na nnto'fioom'yo' juu na nna® nandye na niiequiaa
najnda'yo'.

Tjawa Jestis cafioom'luee
(Mr. 16:19-20)

50 Quia jo' jlui'na tsjoom'fiee”. Tjachom joona nndyoo' tsjoom Betania. Seintyjoo"
l'0o" nacjoona, tio'naa®fié joona. 5! Majuu xje" na matio'naaié joona to"'na' jom
f'e’ndyena. Tjafi'oomna' jom nandye cafioom'luee. 52 Ndo' joona, quia jnda jla't'-
maa”'ndyena jom, ty'elcwee'na Jerusalén na jee"che” ndya' neii"na. 53 Ne'quii'chen
tyom'a"na wats'om t'ma® na tyola't'maa'ndyena Ty'oots'om. Mantyjati luaa'ndyo.

N'oom cantyja 'naan'Jesucristo na seiljeii Juan

Juu na cwiluiifie ii'oom' Ty'oots'om tuiifié na ts'a” jom

1 Xje" na to' Ty'oots'om na tquee™ cha'tso, juu na cwiluiifie fi'oom'm maxje” m'aa"
i''erfié. Ndo' cha'tso na cwiluiifié mati juu candaa'fi'e” cwiluiifie. 2 Juu na cwiluiifie
f''oom' Ty'oots'om m'aan fi'e"fié xje" na jna"jndyeeche’na'. 3 Cha'tso na maniom na
tque® Ty'oots'om, fi'ee” quia tquePna joona'. Cwii cwii nnom na maniom, fiequii'che®
na fi'ee" na tquemna jo'. 4 Tseixma® che"nque” na ticantycwii na wanoom'm. Juu jo'
na matseixmaa” matseijomna' cha'cwijom chom na matseixueefiena' ndaa nn'a". >Juu
naxuee na matseixmaa®, matseicanoo®na' cha'tso na cwi'oo nacjoo' Ty'oots'om. Saa
cha'tso joo jo' ticandaa nlquemna' xje" 'naa"na' jom.

6 Tyom'aa" cwii tsa"s'a na jiiom Ty'oots'om na m'a® nn'a” judios. Juan jndyu tsa™'fieen.
7 Jiioom na ty'iom Ty'oots'om ts'iaa™ jom na nncwji'yuu'fié cantyja 'naa™ Cristo na
cwiluiifie naxueeftie, tyoch'ee” na ljo' cha cha'tsondye nn'an fi'e” Cristo nla'yu'na. 8 Nchii
nque” cwiluiifié naxueefie saa jfioom na nncwji'yuu'fié cantyja 'naa™ juu na cwiluiifie
naxueefle. 9 Cristo cwiluiiié naxueefie na mayuu'che, tuiifié tsjoomnancue. Jom
mafiequiaa” naxuee nnom ticwii cwii ts'an.

10 Nquii na cwiluiifie fi'oom' Ty'oots'om, tyom'aa"fie tsjoomnancue, saa meii® na
jom tquee™ juuna', maxje" ticala'no™ nn'a" 'fiee® cwiluiifié. 1! Tyje'cafioom nn'a®
judios na mafecwii ndyuaana fi'e"fié, saa ticato'fioomna jom. 12 Saa nt'omndye joona
to'fioomna jom, ndo' tyola'yu'na fi'efié. Ndaa joona tquiaa™ na cwila'xma"na ntseinda
Ty'oots'om. 13 Nchii cwiluiindyena ntseinaa® cha'xje” na cwiluiindye nda nn'a”. Mei»
nchii cwiluiindyena ntseinaa” ee na quee”ya ts'om cwii ts'a”, Tomti maque"na' joona
ntseinaa” ee nque” 'ue ts'oom.

14 Nquii na cwiluiifie fi'oom' Ty'oots'om tuiifie na ts'a”, tyom'aa"fie quii'ntaa®na.
Candaa'ya m'aa" na candya' ts'om nn'a®, ndo' cwiluiifie na mayuu'. Nty'iaandaaya
quia seit'maa™'fie Ty'oots'om juu. Quia tuii na ljo' saaliuuya na fienquii cwiluiifie Jnda
Ty'oots'om. 15 Juan'fiee” tyocwji'yuu'né cantyja 'naa™ juu quia seiwee® jfiee™'e” ndaa
nn'a”. Tsoom:

—Nquiu'yo' na jnda fietsjoo na 'io cha nleitquioo'fie cwii ts'a® quii'ntaa"'yo' na
mei"chjoo tic'oom'na' ja fi'e"fié, ee maxje® m'aa® cwii tjooche™ na nluiindyo. Manquii
ts'a” na mandyowindyoo' luaa' jo'.

16 Jom candaa'ii'e® naya matseixmaa”. Cantyja 'naa™ jo' matio'naanfie Ty'oots'om
cha'tsondyo. Cwii nnom na jnda to'fioo"ya na matio'naa"ié jaa, jnda mafioomche" na
cwito'figo"ya. 17 L'o Moisés tquiaa Ty'oots'om ljeii na matsa'ntjomna'. Saa cantyja 'naa™'
Jesucristo cwiliuuya na candya' ts'om Ty'oots'om jaa ndo' na cwiluiifié fi'oom na mayuu'.
18 Tjaa'na” cwii ts'a” na jnda nty'iaa' Ty'oots'om. Macanda nquii Jnaa® na fiecwiifie, juu
jnda t'mo” ndaaya chiuu cwiluiifié.

N'oom na tjei'yuu'fie Juan tsa” na tyotseits'oomfie nn'a”
(Mt. 3:11-12; Mr. 1:7-8; Lc. 3:15-17)
19Nn'a” judios na cwiluiitquiendye Jerusalén jfioomna ntyee cwentaana na m'aa" Juan
flequio nt'om levitas na cwindye'ntjom naquii' wats'om. Ty'ioomna ts'iaa® ntyee'fiee®
na cata'x'ee na"'fiee” nnom Juan 'fiee” cwiluiifié. 20Jom ndyeyu tjei'yuu'iié, tsoom:
—Ja nchii Cristo cwiluiindyo.
2170' chii ta'x'eetina nnoom:
—;Aa profeta Elias 'u?
Jom t'oo™
—Nchii jo' ja.
Ta'x'eennda'na nnoom:

—Quia jo', jaa cwiluiindyu' profeta'fiee® na matso Moisés na nilequiaa fi'oom'
Ty'oots'om ndaaya?

Saa t'oo™

—Nchii jo' ja.

22J0! chii jluena nnoom:

—;Quia jo' 'fiee” cwiluiindyu'? Catsu' cha ya nnt'ooya ndaa nn'a" na jiioom ja. ;Chiuu
matsu' chenncu' cantyja 'naa®' ts'iaa® na matsei'xman'?

23 Luaa 'oom na seilcwee™'e” ndaa na™'fiee”. Matsoom:

—Ja mats'aa cha'xje” na tso profeta Isafas quia tsoom: “M'aa” cwii ts'a” na matseiwe
jndyee' jo ndo' ndyuaa yuu tjaa nn'a” c'oom. Calajndaa'ndyo' na nquii na tjacantyja na
cwiluiit'marfie nntsa'ntjom 'o.”

24 Nn'a” na la'xma® tmaa™' fariseos jioomna na™'fiee”. 25 Ndo' ta'x'eendyeti na®'fiee”
nnoom. Jluena:

—Matsu' na 'u mei” nchii Cristo cwiluiindyu', mei» Elfas, mei® nquii profeta na tso
Moisés na niiequiaa fi''oom' Ty'oots'om ndaaya, quia jo' ;chiuu na matseits'oomndyu'
nn'a"?

26 Ndo' t'o Juan ndaana. Tsoom:

—Ja matseits'oomndyo nn'a" fiequio ndaatioo, saa quii'ntaa'yo' m'aa” cwii ts'a” na
ticala'no"'yo' cantyja 'naa™'. 27 Majom na nnts'aa" ts'iaa” 'naa™' Ty'oots'om quia na jnda
'ndiina' ja, ee maxje® m'aa" cwii tjooche® na nluiindyo. Ja mei® cwe' na nndi'ntjo"ya
nnoom til'uendyo.

28 Luaa' tuii cwii joo na jndyu Betdbara, jo ntyja na macalui' fie'quioom' xndyaa' jndaa
Jordan yuu na tyotseits'oomfie Juan nn'a,

Jesus cwiluiifié catsma® tsmei™' Ty'oots'om

29 Xuee na jnda we na tuii na luaa', nty'iaa' Juan na ndyowindyoo' Jestis na m'aa®.
Matsoom ndaa ji na m'aa"ya fi'enfié jo' jo':

—Que"'yo' cwenta, luaa' ts'a” na cwiluiifie catsma® tsmei™' Ty'oots'om na juu matse-
icanduu' jnaa” nn'a". 30 Mafiejuu ts'a® na jnda fietsjooya ndaa'yo' cantyja 'naa™' na 'io
cha nleitquioo'fie cwii ts'a" quii'ntaa'yo' na t'manti cwiluiifie, nchiiti ja. Ee m'aa® cwii
tjooche® na nluiindyo. 3! Xje" na to'a na matseits'oomndyo nn'a® fiequio ndaatioo, mei»
ticatsei'no™'a na jom ts'ia™'a” na nntseicanoom'm jnaa™ nn'a". Saa mats'aa ts'iaa"meii»
cha catseica'mo®na' ndaa nn'a" Israel na ljo' cwiluiifié.

32Ndo' Juan tjei'yuu'fietyee” ndaayd. Matsoom:

—Nty'iango" na jna® Espiritu Santo cafioom'luee. Jndyocue cha'cwijom catu', ljoo'fie
n'erfé. 33 Xjen'fiee” mein ticatsei'no™'a 'fiee” juu na nluiifie nquii na nntseicanduu' jnaa®
nn'a®. Saa tjafijoom' ts'oo" quia jfiom Ty'oots'om ja na catseits'oomndyo nn'a", tsoom
noo™ “Nnty'ia'njom' na nndyocue Espiritu nacjoo' cwii ts'a®, ndo' nljoo'fie fi'enfié. Juu
tsa"'fiee” jnda ty'io"ya ts'iaa” jom na nntseits'oomfié nn'a® fi'e” Espiritu Santo.” 34 Ndo'
jnda nty'ianpo®ya na tuii na ljo' a'erfié. Jo' chii macwji'yuu'ndyo na jom cwiluiifié Jnda
Ty'oots'om.

Nn'a® na t'ma®jndyee Jests na cala'jomndyena f'erié

35 Cwiiche" xuee meintyjee'nnda' Juan fiequio wendy¢ ja nn'a® na cwila'jomndyd
f''oom na mafiequiaa®. 3¢ Ndo' quia nty'iaa™'a" Jestis na mawjaawinom jo' jo', matsoom
ndaaya:

—Canty'ia'yo, luaa' ts'a” na cwiluiifie catsma" tsmei™' Ty'oots'om.

37 Ndo' wendy$ ja na cwila'jomndy6 n'oom na tyofiequiaa®, quia na jndyaaya
n'oomwaa', saantyjooya naxe™ Jesus. 38 Taque" Jests ndo' nty'iaa™'a” na cwitsaantyjooya
naxee"'e", Tax'eefié ndaaya, tsoom:

—;Aawaa nanl'a'yo' ja?

Ndo' I'uuya nnoom:

—Rabf, jcwaa"” w'aa nncja'meintyje' je'? N'oom rabi matsona' ts'a” na ma'mo® fi'oom'
Ty'oots'om.

39 Matsoom ndaaya:

—Quio'yo' mana nnty'ia'yo'.

Quia jo' saaya n'enfié w'aa na tjameintyjee™'e”. Ndo' cha'na fiequiee na matmaa na
squiaaya i'e"fié. Ljoo'ndyd fi'enfié hasta na jnda teincoo™'.

40Ja Juan fequio Andrés, tyjee Simén Pedro, ja jndyaaya fi'oom na tso Juan'iiee”, ndo'
saantyjooya naxe™ Jesus. 4! Juu Andrés'fiee" tjacal'uee” xioom Simén. Matsoom nnom:

—Jnda jliuuya juu na cwiluiifie Mesfas. (N'oomwaa' matsona' Cristo, nquii na tque®
Ty'oots'om na cwji'n'maanfie nn'an.)

42 Quia jo' tjai''oom Andrés xioom na m'aa® Jesus. Nty'iaa' Jesus juu, ndo' matsoom:

—'U re, Simén, jnda Jonds 'u. Je' nntseicajndyuya 'u Cefas. (N'oomwaa' matsona'
Pedro.)

Ma'ma" Jesus Felipe fiequio Natanael

43 Cwiiche" xuee seijndaa'fie Jests na nncja® ts'ondaa Galilea. Quia ljo'che" teincwiné
fi'en Felipe. Matsoom nnom:

—Candyo'tseijomndyu' fi'e"ndyo ts'iaa” na mats'aa.

44 Juu Felipe'fiee” mafie'cwii tsjom'm fiequio Andrés fi'e” Pedro. Joona nn'a" tsjoom
Betsaida. 4> Ndo' tjacal'ue Felipe Natanael. Matsoom nnom:

—Jnda jliuuya nquii na cantyja 'naa™ seiljeii Moisés nacjoo' libro na chuuna' i'oom'
Ty'oots'om na matsa'ntjomna'. Ndo' mati nt'omchen profetas tyola'ljeiina cantyja 'naa™'
tsa"m'aa"'. Majuu Jesus jo', ts'a® tsjoom Nazaret, na cwilue nn'a" na jnda José juu.

46 Tso Natanael:

—Ndoo' ntyjii na cwe' Nazaret xocwitquioo'fie cwii ts'a® na t'man nnteijnei” nn'a".

T'o Felipe nnoom, matso:

—Candyo' sa. Nnty'ia'njom' jom.

47 Nty'iaa' Jests na ndyocwje'cafioom Natanael jom. Matsoom:

—Canty'ia'yo' tsa®m'aa™ tiquinquiu'nn'aa” nn'a". Jom mayuu'che” cwiluiifié ts'a”
Israel.

48 Tax'eefie Natanael nnoom:

—;Chiuu ljei'yu' Ta na ljo' matseixmarya?

T'o Jesuis, matsoom nnom:

—Cwii tjooche na nncjaacwan Felipe 'u, nty'iaya 'u quia m'aa™' wa' x'ee ts'oom higuera
Inanl'

49Ndo' t'o Natanael, matsoom:

—'U ts'a” na ma'moo™' fi'oom naya ndaa nn'a®, 'u maxje” cwiluiindyu' Jnda Ty'oot-
s'om. 'U cwiluiindyu' rey cwentaa ja nn'an Israel.

50T'o Jesus:

—;Aa cwe' nc'e na tsjooya na nty'iaya 'u x'ee ts'oom higuera 'ma"', aa cwe' jo'
na matseiyu' fi'e"ndyo? Maxje” maniom na jndati la'xmarna' cantyja 'na"ya na quia
wja'nty'ia'.

51Ndo' matsotyee® nnom:

—N'oom na mayuu'che” matsjooya ndaa'yo'. '0 nnty'ia'yo' na nnaa® cafioom'luee.
Ndo' nnty'ia'yo' na nnquiocue angeles na m'aa® ja na cwiluiindyo ts'a® na jnaaya na
m'aa" Ty'oots'om, ndo' na nnc'oowannda'na.

2

Toco ts'a® tsjoom Cana ts'ondaa Galilea
1 Xuee jnda ndyee na tuii na luaa' toco cwii ts'a” tsjoom Cana, ts'ondaa Galilea. Ndo'
seijomfie tsondyee Jesus. 2Ndo' joo nn'a® na t'unco t'marna Jesuds fiequio ja nn'a” na
cwila'jomndyd fi'e"fié na mati calajomndyé fi'e’ndyena na cwi'uncona. 3 Jnda na ntquie'
winom, tsondyee Jests tso nnoom:



Juan 2:4 157 Juan 2:20

—Ticwijndeii winom.

4T'0 Jesuis nnom, matsoom:

—Nan, ;ljo' nntsa' ja? Tyoowe'ntyjo xje” na nnts'aa cwii nnom na tixocandaa nluii na
cwe' ts'a” nnts'aa.

5> Matso tsofiee™ ndaa nn'a” na cwindye'ntjom jo' jo':

—Cal'a'yo' cha'tso na nntsa'ntjoom 'o.

¢ Maniom fi'oom na cwiquaa” jaa nn'a” judios na cwinndyuu'a fiequio na cwitmaa®ya
'na®., W'aa yuu na toco tsa"fiee® meintyjee' yom ljoo t'ma® na tuiina' fi'e® ljo',
na quiwil'uee'ndyena na cwila'candaa'ndyena costumbre'fiee?. Cwiwijndeii cwii cwii
tsjoo'fiee” cha'na fiequiee hasta yom xjo lata ndaa. 7 Seinei” Jesus ndaa nn'a" na
cwindye'ntjom jo' jo'. Matsoom:

—Calacato'yo' ljoomei™' fiequio ndaatioo.

Ndo' jla'catoo' na'fiee” joona' hasta too' cwijomna'. 8 Jnda jo' matsoom ndaana:

—Je' catjei'yo' chjoowi' juuna'. Catsaafi'om'yo' na m'aa® ts'a® na matsa'ntjom nn'a” na
cwila'f'oom'ndye nantquie.

Jo' chii ty'efi'omna juuna' na m'aa” tsa"'fiee™. Ndo' juu ts'a” na matsa'ntjom na"'fiee®
t'uu chjoowi' ndaatioo na jnda seicwaque® Jests na winom. Ticaljeii tsa"'fiee” yuu
jna"na' saa nn'a" na cwindye'ntjom jo' jo' nquiuche™na yuu tjeii'na juuna'. Quia jo' tcwan
tsan'fiee” ts'a” na macoco. 1 Matsoom nnom:

—Ticwii cwii joo na fietjo na t'unco nn'a®, najndyee tyofie'quia nn'a® winom na
yatiche” na nncwe nc'iaana. Ndo' quia na jnda mawjaacjoo na™'fiee” na cwiwena, quia
jo' cwinie'quiana winom na ticue'ntyjo na yana'. Saa 'u je', jnda seiljo' winom na yatiche»
na quia je'chen nleil'uena'.

11 M'aa" Jesus Cand ts'ondaa Galilea quia s'aajfiee ts'iaa™ na tixocaluii na cwe' ts'a®
nnts'aa. Ndo' na luaa' s'aa” t'moo™ na t'ma® cwiluiifié. Manc'e jo' na ja nn'a" na
cwila'jomndyd fi'efié, jna®na' na cwilayuu'a n'eré.

12Jnda na tuii na luaa', quia jo' j4 nn'a" na cwindyaaya fi'oom na mafiequiaa®, saaya
Capernaum f'e"é, fiequio tsofiee™ fiequio ntyjee”. Ndo' ljoo'ndy¢ jo' jo' cwantindyo
Xuee.

Tjei' Jesus nn'a™ quii' wats'om t'man Jerusalén
(Mt. 21:12-13; Mr. 11:15-18; Lc. 19:45-46)

13 Juu xje"'fiee” jnda wjaawindyoo' nncuee' ncuee pascua quia jaa nn'a® judios
cwilacwjaa canma™, Jo' chii saaya Jerusalén i'e" Jesus. 14 Tach'ee™' wats'om t'ma®, jo' jo'
ljeii® nn'a" na cwindaa quioondyo fi'e” canma® i'e" cantu'. Ndo' mati meindyuaandye
nn'a® na cwila'jndyoondye s'om 'naa® nn'a® na cwi'ooquie' wats'om. 15 Ndo' jnda na
nty'iaa™'a” na luaa', quia jo' s'aa” I'uaa tsja'jnei”, jnda chii jleintyjoo” na"'fiee. Tjeii™'e"
cha'tsondye joona ch'ee tach'e” wats'om'fiee”. Mati canman fi'e® quioondyo. Ndo'
seicantquee™ mei"sa na cwilei'cho nn'a® na cwila'jndyoondye s'om jo' jo'. Seiquia® s'om
'naa™ na"'fiee”, 1 Ndo' ndaa nn'a® na cwindaa cantu' matsoom:

—Catjei'yo' quioo'm'a™ fijaarfie. Tacal'a'yo' na waa' Tsotyaya na matseijomna' cha'na
ts'ua.

17 Quia jo' ja nn'a" na t'maan” na cala'jomndy? fi'e"fié ts'iaa® na mach'ee" tjafijoom'
n'oo"ya f''oom na mawaa cjoo' libro Salmos. Matsona': “Nla'cuee' nn'a” ja jnaa™ na
quee” ts'oo"ya na nleil'uee'ndyena waa' Ty'oots'om cha'xje” na matsa'ntjomna'.”

18 Ndo' ta'x'ee nn'a" judios nnoom, jluena:

—;Cwaan" ts'iaa” nntsa' na tixocaluii juuna' na cwe' ts'a” nnts'aa na m'mo"na' ndaaya
na waa najndeii na matseixma"' na nmeii®' mache'?

19T'o Jesus ndaana, matsoom:

—Calatyui'yo' wats'omwaafie ndo' fie'ndyee xuee nntseiwannda'a juuna'.

20Ndo' t'oo nn'a" judios'fiee:

—Wen'aa” nchoo' yom ntyu tjacaa na tuii wats'omwaatie, ndo' 'u je' ;aa cwe' fie'ndyee
xuee nntseiwe' juuna'?

21Saa seijoom'né na juu seii™'e” cwiluiifiena' wats'om. 22Jo' chii jnda na tquiaa Ty'oot-
s'om na tando'xcoom jnda na tueem'e”, ja nn'a® na cwindyaaya fi'oom na mafiequiaa®
tjanjoom' n'oo"ya na ljo' tsoom. Ndo' jlayuu'd fi'oom na seineii” ndo' mati fi'oom'
Ty'oots'om na teiyo teiljeii.

Ntyjii Jests chiuu waa naquii' ts'om ts'an
23 Yoche" na tyom'aa" Jesus Jerusalén na tyowaa xuee Pascua quia jaa nn'a" judios
cwila'wjaaya canma®, nn'a” na m'a” jo' jo' tyonty'iaana jndye nnom ts'iaa” na tyoch'ee®
na tixocandaa nluii na cwe' ts'a” nnts'aa. Jo' chii jndyendyena tyola'yu'na na cwiluiiné
Cristo. 24 Saa tinquiaafé fi'e"ndyena, ee ntyjee” chiuu n'omna. 25 Mei” tica®na' na
cwji'yuu'fie ts'a? nnoom cantyja ljo' la'’xma" nn'a", ee maxje" mantyjee” chiuu n'omna.

3

Tyjee'cafioom Nicodemo Jesuis

1Tyom'aa" cwii ts'a” na tyoluiitquiefie quii'ntaa” nn'a" judios. Tsa"'fiee” tyotseijomfié
f'oom na quit'ma® n'om nn'a” tmaa™ fariseos. Jom jioom Nicodemo. 2JAioom na m'aa®
Jesus cwii teijaa”. Matsoom nnom:

—Maestro, manquiuuya na 'u cwiluiindyu' ts'a® na jiom Ty'oots'om na ca'mo™' fi'oom
naya 'naa"'a” ndaayd. Ee xocandaa nntsa' ts'iaa"mei®' xe” nchii Ty'oots'om m'aa®
i'erndyu'.

3Jesus t'oo”, matsoom nnom:

—N'oom na mayuu'che” matsjoo njom', xe" ticaluiixcofie ts'a" tixocandaa nntsei-
jomfle cantyja na matsa'ntjom Ty'oots'om.

4Ndo' tax'eefie Nicodemo nnoom, matso:

—;Chiuu nnts'aa ts'a® na nluiifiennaa™a” na jnda tquiené? Ee tixocandaa nnc-
jaaquiee'nnaan'an tsiatsjaa™ tsofiee” ndo' na nluiifiennaa™'a®.

5Jesus t'oo”, matsoom nnom:

—N'oom na mayuu'che” matsjooya njom'. Xe" ticaluiifie ts'a” cantyja 'naa™' ndaatioo
ndo' fiequio Espiritu, tixocandaa nncjaquiee'nié cantyja na matsa'ntjom Ty'oots'om.
6 Nc'e na nn'a" jaa, jo' chii mati ndaaya mann'a” joona. Maluaa' matseijomna' ts'a»
na tuiifie cantyja 'naa™ Espiritu Santo. Tseixma® tsa™'fiee” cantyja 'naa™ Ty'oots'om.
’Tinntseifi'ee"'fiena’ ts'om' juu fi'oom na matsjooya: “Maxje" jndei'na' na caluiindyo'x-
co'yo'.” 8 Ndi' na c'uaa cam'aa” jndye, saa tileicantyjo' yuu jna"na', mei" yuu wjaana'.
Malaa'ti' matseijomna' na tileicala'no™ nn'a® chiuu waa na tuiifie ts'a® cantyja 'naa™'
Espiritu.

9T'o Nicodemo, tsonnaa™'a™:

—Maxjen ticatsei'no™a.

10 Matso Jesus:

—Aa ljo', ndo' 'u t'ma” cwiluiindyu' na ma'moo®' ndaa nn'a® Israel. Jo' chii ticat-
seitiuuya na tileicatsei'no™ fi'oommeii”. 1! N'oom na mayuu'che® matsjooya njom'.
Matseina"ya cantyja na mantyjiiya, ndo' macwji'yuu'ndyo ljo' na jnda nty'ianoo®, saa
'o tifie'calayu'yo' n'oom'fiee”. 12Jnda mamatseina®ya ndaa nn'a” cantyja 'naa” 'na” na
niom tsjoomnancue cha cala'no®'yo!, saa tifie'calayu'yo' fi'oom'fiee”. Quia jo', ;chiuu ya
nnts'aa cha na nlayu'yo' i'oom na mafequia cantyja 'naa™' cafioom'luee?

13 ’Ee tjaa'nan ts'a” na jnda tjawa cafioom'luee cha nndaa nntseicandii nn'a® chiuu
maca™na' na cal'ana na nlco'xcwena' ntyjii Ty'oots'om fi'e’ndyena. Macanda ja na
cwiluiindyo ts'a” na jnaa"ya cafioom'luee ntyjiiya. 14 Quia fiet'om nn'a” judios jo
ndo' ndyuaa yuu na tjaa nn'a® c'om, quia jo' ty'iom Moisés cwii xjo na tuiina' cha'na
catsuu cjoo' cwii ts'oom. Maluaa' matseijomna' na nnty'ioom nn'a® ja ts'oom'naa” na
cwiluiindyo ts'a” na jnaa"ya cafioom'luee. 15 Luaa' nluii cha meitcwi'fieenchen ts'a” na
matseiyu' fi'e"ndyo nntseixman na ticantycwii na nncwando'.

Ty'oots'om m'aa" na candya' ts'oom nn'a®

16’Nc'e Ty'oots'om t'ma” waa na m'aa” na candya' ts'oom nn'a” tsjpomnancue, jo' chii
Ja na fiennco na cwiluiindyo Jnaa® tquiaa® na tuiindyo cha ticwii cwii ts'a” na nntseiyu!
f'erndyo tixocatsuufie. M'aa™ na ticantycwii na wando'. 17 Ja na cwiluiindyo Jnda
Ty'oots'om nchii jfioom ja quii'ntaa” nn'a” cha na cat'uiiya joona cantyja jnaa®na. Jom
jhoom ja cha nndaa nlui'n'maandyena.

18 "Mei"cwi'fiee"che” ts'a® na nntseiyu' fiequio ja, ticat'uii Ty'oots'om juu cantyja
'naa™ jnaa™'. Saa meitquia ts'a® na tifie'catseiyu', je' mamat'uiina' juu cantyja jnaa®,
ee na tine'catseiyu' fi'e"ndyo na macanda ja cwiluiindyo Jnaa®. 1°Jnda mamat'uiina'
nn'a® na tyoolayu' ee ja na cwiluiindyo naxuee jnda tyjacanoo®ya joona, saa neii"tina'
na cwila'jomndyena cantyja 'naa™' na joo"fie, ee cwil'ana yuu na ticatsantjomna'. 20 Ee
ticwii cwii ts'a” na mach'ee natia, jee” jnoom'm ja na cwiluiindyo naxueefie. Tsa"'fiee”
tifie'catseijomié fi'e"ndyo ja, ee jee® nquia™'a® na nntseicanoo®ya natia na mach'een.
21 Saa juu ts'a® na mach'ee yuu na maty'iomyana', tsa"'fiee™ matseijomfié ii'e"ndyo ja
na cwiluiindyo naxueefie. Ndo' na ljo' cwiwitquioo'ya na cha'tso na mach'ee”, mach'ee®
nc'e Ty'oots'om m'aa® ii'efié.

Matseineinti Juan cantyja 'naa™ Jesus

22Jnda jo' jlui' Jesus Jerusalén ndo' ja nn'a® na t'maa® na cala'jomndyg fi'en ts'iaa® na
mach'ee”, mati jluii'd fi'eré. Tyoma'npo®ya fi'e"ié ts'ondaa Judea. Tyom'aa"ya jo' jo'
cwantindyo xuee. Ndo' jndye nn'a" tquie'caflom jom na nleits'oomndye. 23 Mati Juan
tyotseits'oomfié nn'a® cwii joo na jndyu Enén, manndyoo' Salim, ee majndye ndaatioo
m'aa” jo'. Ndo' tyo'oo nn'a” na tyotseits'oomfié joona. 24 Ee xje"'fiee” tyooju' Herodes
jom w'aancjo.

25 Quia jo' nt'om nn'a judios na cwila'jomndye fi'oom na mafequiaa jom, jla'i'ee™'
ndyueena fiequio nc'iaana nn'a” judios na cwe' tquieya. Ee cwila'ntja'ndye nan'fiee”
f'enndyena cwaa” cwii nnom na jndati tseixma® na cwiwits'oomndye nn'a®. ;Aa cantyja
'naa™' f'oom na mafiequiaa Juan, oo, aa cantyja 'naa™' Jesus? 26 Quia jo' nn'a" na
cwila'jomndye fi'oom na mafiequiaa Juan ty'entyjaa'na jom. Jluena nnoom:

—'U ta nama'moo"' cantyja 'naa" Ty'oots'om ndaay3, juu ts'a” na tyocari'e” fi'e"ndyu'
xndyaa' jndaa Jorddn, nquii na tjei'yuu'ndyu' cantyja 'naa™' ndaay3, canty'ia', cwiwit-
s'oomndye nn'a® cantyja 'naa™'a”, ndo' cha'tsondye nn'a” cwi'oontyjo naxee'en.

27 Juan t'oo" ndaana, matsoom:

—Tjaa na nndaa nnts'aa ts'a” xe® nchii Ty'oots'om matseijndaa'fié ljo' nntseixma®
ts'an, 28 Mancjo'yo' nquiu'yo' na fietsjoo cantyja 'na"ya, ja nchii Cristo cwiluiindyo.
Ty'oots'om ty'ioom ts'iaa ja na catseijndo'a n'om nn'a” na cala'jndaa'ndyena naquii'
n'omna na cala'ljona Cristo. 29'0 cwila'ng”'yo' f''oom na tjafioom' na juu tsas'a
na maco'flom yuscu na macoco fi'e"fi€, masaa' yuscu'fiee® jom. Saa juu ts'a® na
matseijomfie fi'e" tsa"s'a'fiee”, nchii m'aa” na lioo' na maco'fiom x'iaa' yuscu'fiee”. Nchii
jo'. Cwiquioo na neii*' na mandiifie fi'oom na matseinei” x'iaa'. Maluaa' matseijomna’
na matseicandaa'fiena' na neivya cantyja 'naa™' Jests. 30 Jo' chii jee" xcwe na jom
cjaaluiit'marfietyee” saa ja catseicjetina'.

Luaa nquii na jna® cafioom'luee

31 Tsoti Juan:

—Nc'e tsa"m'aa™' jnaa” cafioom'luee, t'manti cwiluiifié, nchiiti cha'tsondye nn'a®. Ja
na cwe' ts'a” ja, matseixma"ya cantyja 'naa™ tsjoomnancue ndo' matseina’ya cantyja
'naa"'na'. Saa nquii tsa"m'aa™' na jnaa” cafioom'luee, cwiluiit'marfietyee” na cha'tso.
32 Ndo' macwiji'yuu'fié cantyja na jnda nty'iaa™'a® fiequio na jnda jiiee”, saa tjaa'na»
'"fiee™ juu fie'co'fiom fi'oom na macwji'yuu'fié. 33 Juu ts'a® na maco'fiom fi'oom na
macwji'yuu'iié, matseijomiie tsa™'fiee” na Ty'oots'om cwiluiifie na mayuu'. 34Ee nquii na
jhom Ty'oots'om jo ndaa nn'an, fi'oom'm matseinei®, ee candaa'ya mafiequiaa® Espiritu
na cwiluiifné naquii' ts'om. 35 Nquii Ty'oots'om na cwiluiifié Tsotyaaya m'aa” na candya'
ts'oom Jnaa”. Ndo' naquii' I'o jnda tqueen cha'tsoti na maniom. 3¢ Mei"cwi'fiee"che ts'an

na matseiyu' fiequio Jnda Ty'oots'om, matseixma® na ticantycwii na wando' afimaa®'.
Saa 'fiee™ juu na ticatseifi'oom'fie na nntseiyu' fiequio Jnaa", tsa™'fiee® xocandaa' na
nncwando' afimaa®'. Tye" waa na matseiw'ii Ty'oots'om juu.

4

Jesus fiequio yuscu ts'ondaa Samaria

1 Nn'a® na cwiluiindye tmaa" nn'a" fariseos tyondyena na majndyendyeti nn'an
teits'oomndye cantyja 'naa™' Jesus, nchiiti cantyja 'naa™' Juan. 2 Saa na mayuu'che” nquii
Jesus ticatseits'oomiié nn'a®. Macanda ji nn'a” na t'maa” na cala'jomndy¢ f'erfié, ja
l'aaya ts'iaan'fiee™. 3Jo' chii quia na jiiee" na luaa' cwilue fariseos'iiee, jluee™'e” ts'ondaa
Judea fi'e"ndyd na nntsaaya Galilea.

4 Ndo' na cwitsaaya jo' jo' majndaa' na nncwinpo®ya ts'ondaa Samaria. 5 Jo' chii
squiaaya cwii tsjoom na jndyu Sicar ts'ondaa Samaria. Tsjoom'fiee” manndyoo' m'aa"na'
yuu waa tyuaa na jndaa' José nnom tsotyee® Jacob. ©Jo' jo' tyowaa tsui' na s'aa Jacob.
Ndo' Jesus, na teijfia™'a" na jiloom nato, tjacjom nacafloom' tsui'fiee”. Ndo' jnda tuee'
quiajmei™’. 7 Xje'fiee" tyje'cafioom cwii yuscu Samaria jo' jo' na nncwji' ndaatioo.
Matsoom nnom:

—Quiaa' ndaatioo nnc'ua.

8 Ndo' ja nn'a” na t'maa® na cala'jomndy? fi'e"fié, xje"'fiee” jnda saaya quii' tsjoom.
Saalajndaaya na nlcwaa'a fi'enfié.

9 Matso yuscu Samaria nnoom:

—;Chiuu na maca"' ndaatioo ngg®, ee 'u cwiluiindyu' ts'a® judio ndo' ja cwiluiindyo
samaritana?

Luaa' tso yuscu'fiee” nc'e nn'a® judios tiquila'tjoom'ndyena fiequio nn'a” samaritanos.
10T'o Jestis nnom, tsoom:

—Xen" cwe' matsei'no™ na jee" jnda tseixman naya na fie'cats'aa Ty'oots'om 'u, ndo'
xe" matsei'no™' 'fiee” cwiluiindyo na maca™'a ndaatioo njom', nntseity'oondyu' noo" na
cateijndeiya 'u, ndo' ja jnda tquiaya cwii na matseijomna' ndaatioo na nfiequiaana' na
ticantycwii na wando'.

1 Matso yuscu'fiee® hnoom:

—Ta, tjaa'na" 'na” c'oom' na nncwji' ndaatioo, ndo' tsui'waa, jee” njoomna'. Quia jo'
Jyuu nnc'oom'yu' ndaatioo'fiee® na nntseixmavya na ticantycwii na wando'a? 1% ;Aa
nnts'aache™a' na mache' na 'u cwiluiit'ma®ndyu'ti' nchiiti weloo welooya Jacob? Ee
jom tyo'om ndaa tsui'waa, mati ntseinaa® fiequio quioo' ntsmeii™'e”, ndo' tquiaa® juuna'
ndaa ja.

13T'o Jests nnom, matsoom:

—Cha'tso nn'a" na cwiwe ndaatioomeii® nndyo na fie'cwennda'na. 14 Saa nn'a" na
cwiwena ndaa na mafiequia tixocats'aana' na fiecwetina ee nnts'aana' naquii' n'omna
cha'cwijom ndaa na cwilei'woona' ts'om xo' na ticantquiee'na' na nnts'aana' na tijoom
cantycwii na nnta'ndo'na.

15Ndo' yuscu'fiee” matso:

—Jee™ 'u Ta quiaa' ndaatioowaa' cha na tacandyo na fie'c'uatya, mei® tantseicachju-
undyo na fiequii'che™ na candyocwjii'a juuna'.

16 Matso Jesus nnom:

—Cja', cwaa™' sa', ndo' jnda jo' quio'yo' fijaan.

17T'g yuscu'fiee® nnoom:

—Ja tjaa'na" s'aya.

Matso Jesus nnom:

—Majo'ndyo f'oom na matsu' na 'u tjaa'na” sa'. 8 Ee jnda fiet'oom 'om sa' ndo' juu
ts'a” na m'aa" fi'e"ndyu' je', nchii sa' jom. Cantyja na luaa' waa, mayuu' fi'oom tsu'.

19 Jnda na jndii yuscu'fiee” fi'oomwaa', tsoom:

—Jee™ 'u Ta, matsei'no™a na 'u cwiluiindyu' profeta. 20 Weloo weloo ja nn'a"
samaritanos tyola't'maa"'ndyena Ty'oots'om sjowaa. Saa 'o nn'a" judios cwindu'yo'
wats'om t'man 'nan'yo!' Jerusalén jo' jo' cala't'maan'ndye nn'a" jom.

21 Matso Jesus nnom yuscu'fiee™:

—'U yuscu, catseiyu' fi'oom na matsjoo njom' na manncue'ntyjo xje” na nla't'-
maa®'ndye nn'a® Tsotyaya mei*quiayuuche®, nchii cwe' sjowaa oo Jerusalén. 22'0
nn'a" Samaria jee" cachjoo cwila'ng"'yo' cantyja 'naa®' Ty'oots'om, ndo' cwe' cwila't'-
maa"'ndyo'to'yo' jom. Saa ja nn'a® judios cwila'noo”'yaya 'fiee® cwila't'maa®'ndyg.
Ee cantyja 'naaya jo' na macwji'n'maa’fié nn'a”. 23 Saa manncue'ntyjo xje", ndo' je'
mamawe'ntyjo na joo nn'a” na mayuu'che” na cwila't'maan'ndye Tsotyaya, maca™na' na
cala'tmaa®'ndyena jom cantyja 'naa®' Espiritu na cwiluiifié ndo' fiequio na mayoona. Ee
l'ue ts'om Tsotyaya na luaa' cala't'maan'ndye nn'a” jom. 24 Ty'oots'om cwiluiifié Espiritu.
Jo' chii joo nn'a" na fie'cala't'maan'ndye jom, maca®na' na c'omna nacje 'naa™ Espiritu
Santo, ndo' fiequio na mayoona.

25 Matso yuscu'fiee” nnoom:

—Ja ntyjii na nncwje'cafioom Mesfas, manque” na cwiluiifié Cristo. Jom quia na
nncwjee™'e”, nntseinchoom'm cha'tso fi'oommei®' ndaaya.

26 Matso Jests nnom:

—Mannco na matseinaya fi'e’ndyu' cwiluiindyo nque.

27 Majuu xje"'fiee” ja nn'a” na cwila'jomndyd fi'erié squie'cafioo”ya joona. Ticjawee'
n'oo"ya na matseineii® ii'e” cwii yuscu, saa meii® na ljo' tjaa'na" na ta'x'aaya 'ndyoo
yuscu'fiee™: “;Ljo' I'ue ts'om'?” oo na l'uuya nnom Ta Jesus: “;Cwaa" fi'oom matseinei™'
flequio yuscum'aa™'?” 28 Ndo' 'ndii yuscu'fiee® tsjoo 'naa™'a”, tjalcweem'e" tsjoom.
Tjacatsoom ndaa nn'a” na m'a jo' jo':

29 —Quio'yo' na nntsaacanty'ia'yo' cwii tsa”s'a na jnda tso noo" cha'tso na tijo'ndyo na
jnda nes'aa. M'aa" ts'oo" na juu cwiluiifie Mesfas.

30 Ndo' jlui' na"'fiee” tsjoomna, ty'ena yuu na m'aa"ya fi'e” Jesus. 3! Yoche® na
tyooquiena, ja nn'a" na t'maa” na cala'jomndy¢ f'enfié 'uuya nnoom:

—'U Maestro, cwa sa, cwa'.

32 Saa matsoom ndaaya:

—Ja mafi'o" cwii na nlcwaa'a na 'o ticaliu'yo'.

33 Quia jo' ja na cwindyaaya fi'oom na mafiequiaa® jlanaa® che"ncjooya ndaa nc'iaaya.
L'uuya:

—;Aa nnts'aache™na' na jndyofi'oom cwii ts'a” na nlcwaa™'a"?

34 Saa matso Jesus ndaaya:

—Luaa waa na matseijomna' nantquie 'na"ya, na cats'aaya yuu na l'ue ts'om nque®
na jfioom ja, hasta na jnda jndaa' ts'iaa” na ty'ioom ja. 35'0 waa fi'oom tjanoom' na
cwindu'yo' na fiequiee chi' cwii tjoo ndo' nntyjeendye nn'a”, Saa ja matsjoo ndaa'yo":
Caleity'iom ndaa'yo', ndo' canty'ia'yo' ndioche™ na m'a® nn'a” cha'cwijom ntjom na jnda
tma® na nncwantjom ts'a” cwentaa' Ty'oots'om. Matseijomna' joona na jnda tue'ntyjo
xje" na ntyjeefie ts'a®. 3¢ Juu ts'a” na matyjee ntjom na jnda tue' waa na mawantjoom
ee matseitjoom nn'a” na nndaana na ticantycwii na cwita'ndo'na. Ndo' na luaa' waa,
juu ts'a® na manom' ntjom fecwiixje® na nfiequiaana' na neii*'e” cha'xje" juu ts'a® na
matyjee ntjom. 37 Ee juu 'oom na cwilue nn'a” na cwii ts'a” manom' saa cwiiche” ts'a”
matyjeefie, fi'oom na mayuu' jo'. 38 Na majioo”ya 'o naquii' ts'iaa” 'na"ya matseijomna'
cha'cwijom na cwitsacatyjeendyo' yuu na nchii ncjo'yo' jla'cato'yo' ts'iaa”. Nt'omchen
nn'a” jnda jla'nchu'na na nncuaa ts'iaa” 'naa™ Ty'oots'om naquii' n'om nn'a" ndo' 'o jnda
macwitsaquie'yo' ts'iaa"'fieen.

39 Ndo' jndyendye nn'a® samaritanos tsjoom'iiee” tyola'yu'na fi'e” Jesus, cwe' nc'e
i'oom 'ndyoo yuscu'fiee” na tjei'yuu'fie ndaana na matso: “Jnda t'moo® noo® cha'tso na
tijo'ndyo na jnda fies'aa.” 4° Jnda na tquie'cafiom nn'a® samaritanos'fiee” yuu na m'aa»
Jesus, tyota®na nnoom na caljoo'fié ii'e"ndyena, ndo' ljoo'né tsjoomna we xuee. 41 Ndo'

quia tyondyena fi'oom na tyofiequiaa®, jndyendyetina tyola'yu'na. 42 Ndo' tyoluena
nnom yuscu'fiee™:

—Je' tachii macanda cwe' fi'oom na tsu', jo' chii cwilayuu'd. Ee mancjootyaaya
jnda jndyaaya f''oom 'flom. Je' cwila'npo™'ad na jom mayuu'che” cwiluiifié Cristo na
macwji'n'maarfié nn'a® tsjoomnancue.

Sein'ma® Jesus jnda ts'a” na cwiluiit'marfie

43Ndo' quia na jnda teinom we xuee'fiee” jlui' Jesus jo' jo'. Saalcwaa'a fi'e"fié Galilea.
44 Ee manquiityee® tjei'yuu'né na ticala't'maa®'ndye nn'a" cwii profeta na mane'cwii
ndyuaa™a® fi'e"ndyena. 45Ndo' quia na squiaaya Galilea i'enfié nn'a® na m'a" jo' jo' jee"
neii"na jom, jla'ljona jom. Ee mati joona ty'ena Jerusalén quia tuee' ncuee Pascua, ndo'
nty'iaana cha'tso 'naa” t'ma na tyoch'ee” jo' jo'.

46Jndajo' saanndaa'a i'e"né Cand ts'ondaa Galilea, yuu na seicwaquee” ndaa nas'aana'
winom. Ndo' tsjoom Capernaum tyom'aa" cwii ts'a” na cwiluiit'ma®fie cantyja 'naa™'
gobiernom. Tyochjoo, jnda tsa®'fiee”, m'aa" na wii'. 47 Quia na jndii tsa"'fiee” na jnda
squiaaya Galilea fi'e” Jesus na jnaa"ya Judea, tja tsa"'fiee” na m'aa”ya. S'aa ty'oo nnoom
na cja” waa', na catsein'maan tyochjoo jnda, ee juu mafe'cue'. 48 Ndo' matso Jesds nnom:

—'0 maxje" tixocala'yu'yo' na waa najndo xe" ticanty'ia'ndaa'yo' na nnts'aa yuu na
xocandaa na nluii na cwe' ts'a” nnts'aa.

49 Nquii ts'a" na cwiluiit'marfie fi'e” gobiernom t'o 'ndyoo Jesus. Tso:

—Jee™ 'u Ta, maje'ndyo cja' w'aya, cwii tyoowe' ti'jndaaya.

50Tso Jesuls nnom tsa™'fiee™:

—Cja' ee maxje” nlco'yana' tyochjoo jnda'.

Ndo' juu tsans'a'fiee” seiyoom'm fi'oom na tso Jesds. Tjalcwee™'em wan'a”. 51 Ndo'
yoche™ na mawjaawe'e? Capernaum, tquiocatjomndye mosoom'm. Jla'candiina jom,
jluena:

—Jnda wjaaco'yana' tyochjoo jnda’.

52 Tax'ee™ ndaa na"'fiee” ljo' xje” jnana' na tjaco'yana' jnaa”. Ndo' t'oo na'fiee”
nnoom:

—Wjache" chjooti na teinom na quiajmei®' 'ndii tycu na matseicona' jom.

53 Quia jo' tsotye tyochjoo'fiee® sei'npo™'o” na mariejuu xje"'fiee” tso Jesis nnoom na
nlco'yana' tyochjoo jnaa”. Ndo' seiyoom'm i'e” Jests, mati cha'tsondye nn'a” wa'an,

54 Luaa' ts'iaa® na jnda we na s'aa Jesus na tue®'e” Galilea na jnaa" Judea, na juu
ts'iaa"'fiee" tixocaluii na cwe' mei®nquia ts'a” nnts'aa.

Sein'ma® Jesus ts'a” yuu waa peila

1 Jnda na tuii nmei", saaya Jerusalén fi'e® Jesus ee tyowaa xuee na jaa nn'a"
judios cwila't'maa'ndyo. 2 Nnom tsjoom Jerusalén tyowaa cwii 'ndyoots'a t'ma» na
jla'cajndyuna '"Ndyoots'a Canma®. Manndyoo' juuna' tyowaa cwii peila t'ma® na fiequio
f'oom hebreo jndyuna' Betesda. Ndioche" peila'fiee niom 'om l'aa na cwe' wanaa®to.
3 Naquii' l'aa'fiee” tyoma™' cwii tmaa™ nn'a"wii, fi'e® nn'a” na nchjaa®, fi'e” nn'a® na
tileic'ooca', flequio nn'a" na jnda teintjei® luee, nc'ee'. Tyomeindoo'na na nleiwoo
ndaatioo na fijom peila'fieen. 4Ee tquiache® tquia mandyocue cwii dngel na matseitsja
ndaatioo'fiee”. Ndo' quia na jnda tuii na ljo', juu ts'a najndyee na nncug jo' jo', nn'ma®
mei"quia tycu na matjom. 5Jo' jo' tyom'aa® cwii tsa”s'a na jnda ntquiuu nchoo' quii
nchoo' fiee” chu na wii'. ®Nty'iaa' Jests juu na waa. Ndo' nc'e na ntyjee® na jnda teijndye
xuee na matjom na luaa', matsoom nnom:

—iAa fie'can'ma'?

7Ndo' t'o ts'a” na wii' nnoom. Matso:

—Ta, tjaa 'fiee" nnchjeefie ja quii' ndaa quia na cwitsjana', ee yoche” na matseijndo,
cwiiche® ts'a” jnda teinom' ja.

8 Ndo' matso Jests nnom:

—Quicantyja', catseilcwiindyu' tsue' ndo' cja'ca'.

9 Marioom' tco'yana' tsa"'fiee”, n'maa”. Jnda jo' seilcwiifié tsuee 'naa™'a, too™'o" na
tjacan. Ndo' xuee'fiee® xuee na jaa nn'a" judios cwita'jndyaaya. 1° Cwe' jo' nt'om nn'a®
judios tyoluena nnom juu ts'a” na jnda n'man:

—Je' xuee na cwita'jndyaaya. Ljeii na matsa'ntjomna' tinquiaana' na wanaa® na
nncja'fi'oom' tsue'.

1 T'o tsa™'fiee” ndaana:

—Nquii ts'a® na sein'ma® ja matso noo" na catseilcwiindyo tsuee 'na®ya ndo' cjoit'o"ya
juuna'.

12 Ta'x'ee na'fiee” nnoom, jluena:

—;'Nee" juu tsa”'fiee” na matso njom' na catseilcwiindyu' tsue' ndo' cja'ca'?

13 Saa juu ts'a” na jnda n'man ticaljeii® 'fiee” sein'ma” jom. Ee nc'e jndye nn'a” tyom'an
jo' jo', jo' chii teindyoo Jests. 4 Jndanquia ljeii Jesus tsam'fiee® naquii' wats'om t'man
'naa" nn'a" judios. Matsoom nnom:

—Je' que™ cwenta, jnda n'ma"', cja'meintyje' na matsei'tjoondyu' nnom Ty'oots'om
cha tintjom' cwii na cwajndiitichen.

15 Ndo' tsans'a'fiee” tjacatsoom ndaa nn'a" judios na nquii Jesus sein'man jom. 16 Cwe'
nc'ejo' tyol'uee nn'a” judios'fiee” na cat'uiina' Jesus. Tyojoo' n'omna nanla'cuee'najom,
ee tyoch'ee ts'iaa"mei" meii” xuee na cwita'jndyeena. 17 Saa Jesus t'oo” ndaana, tsoom:

—Tsotyaya fiequii'che” mach'een ts'iaa”, ndo' mati ja.

18Jnaa"' fi'oomwaa' nn'a” judios'fiee” tyojoo'ti n'omna na nla'cuee'na jom. Ee cantyja
na cwitjeii'na cwenta nchii macanda na seitjoofé cantyja 'naa™ xuee na cwita'jndyeena,
saa mati nquiuna na seitjoofié na tsoom na Ty'oots'om cwiluiifie Tsotyee™, ee na laa'ti'
mach'ee™ na fie'cwii cwiluiifié fi'enfie.

Waa najndeii na matseixma® Jnda Ty'oots'om

19 Quia jo' matso Jesds ndaa na"'fiee™:

—N'oom na mayuu'che” matseinaya ndaa'yo'. Ja na cwiluiindyo Jnda Ty'oots'om,
ticalatiuu'yo' na fiequii' cantyja na l'ue ts'oo" nnts'aa. Ja fiequii'che” cantyja na manty'ia
na mach'ee Tsotya, jo' na mats'aa. Ee ja na cwiluiindyo Jnaa®, fiequii'che” mats'aa
cha'xje” na manty'iaya na mach'ee”, 20 Ee Tsotyaya m'aa” na candya' ts'oom ja na
cwiluiindyo Jnaa". Ma'moo" noo" cha'tso na mach'ee”. Ndo' m'montyeenche” ts'iaa®
na t'ma"ti na cats'aa cha cats'aana' na cjaawee'tiche” n'om'yo'. 2! Ee cha'xje” nquii
Tsotyaya mafiequiaa® na cwitando' 1'oo, mati ja na cwiluiindyo Jnaa® mei*quia ts'a®
na l'ue ts'oo” mafiequia na tseixma® na ticantycwii na wando'. 22 Tsotyaya mei"cwii
ts'an ticu'xeen. Saa 1'00 ja na cwiluiindyo Jnaa® jnda tquiaa” cha'waati na nntu'xe"ndye
nn'a®, 23 Ee l'ue ts'oom na necwii xje cala't'maa®'ndye nn'a” ja na cwiluiindyo Jnaa®,
cha'xjen cwila't'maa™'ndyena jom. Saa mei"cwi'fiee"chen ts'a” na tifie'catseit'maan'fie ja
na cwiluiindyo Jnaa” mei» Tsotyaya ticatseit'maa"'fie tsa"'fiee”.

24’N'oom na mayuu'che” matsjoo ndaa'yo'. '"Nee" juu na mandii fi'oom 'ndyo ndo'
matseiyu' flequio nque® na jfloom ja, juu tsa"'fiee® matseixma® na ticantycwii na
wando', mei” ticatu'xe"fie cantyja jnaa™'. Neseixma" na ts'oo juu saa je' matseixma®
na ticantycwii na wando'. 25 N'oom na mayuu'che” matsjoo ndaa'yo'. Nncue'ntyjo xje"
ndo' je' mawe'ntyjona' quia na nndye nn'a® na jnda tja jndye ja na cwiluiindyo Jnda
Ty'oots'om. Ndo' nn'a" na cwila'yu' fi'e’ndyo nfiequia na nnta'ndo'na. 26 Ee cha'xje"
nquii Tsotyaya matseixmaa” na wanoom'm cantyja 'naa™ nque®, malaa'ti' jnda tquiaa®
noo" na cwiluiindyo Jnaa®”, na matseixma®ya na wando'a cantyja 'na® nnco. 27 Ndo' jnda
tquiaa® najndeii na matseixmaa® na ja nncu'xa” nn'a" cantyja jnaana, nc'e cwiluiindyo
ts'a” na jna" cafloom'luee. 28 Tacal'a'yo' na jee" cwijaawee' n'om'yo' na luaa' tsjoo ee
nncue'ntyjo xje” na cha'tso 1'0o na too'ndye ndei'luaa, nndyena jndyeya. 2°Joo nn'a®
na jnda fiel'a na maty'iomyana', nntando'xcona na ticantycwii na cwita'ndo'na. Saa joo
nn'a" na tyoolaxma® na maty'iomyana', nntando'nnda'na na nnt'uiitye™na' joona.

Waa najndeii na matseixma® Jesus

30 'Tjaa na nndaa nnts'aa cantyja na matseixma® nnco. Cha'xje® na matseijndo'
Ty'oots'om ts'oo"ya, jo' na macu'xa”. Ndo' macu'xa"ya cha'xje? na maty'iomyana'.
Ee nchii mal'uee'ndyo na nluii yuu na I'ue ts'oo" nnco. Mal'uee'ndyo na nnts'aa
yuu na l'ue ts'om Tsotya na jilom ja quii'ntaa™'yo'. 3! Xe" macwji'yuu'ndyo cantyja
'navya, ticajnda n'oom'fiee”. 32 Saa m'aa" cwiiche” na macwji'yuu'fie cantyja 'na"ya,
majuu Juan. Ndo' ntyjiiyaya na juu fi'oom'fiee” tseixma®na' na mayuu'. 33 Mancjo'yo'
jhom'yo' nn'a® na m'aa” ndo' fi'oom na tjei'yuu'iné cantyja 'naya, i'oom na mayuu'
juuna'. 34 Saa ja ticantyjaa' ts'oo™ f''oom na cwitjei'yuu'ndye nn'a® cantyja 'na"ya.
Luaa' matsjoo cha nndaa nncwji'n'maa®ndyo 'o. 35 Juan'iiee” tyoseixmaa® cha'cwijom
ldmpara na matseixueena' jo ndaa nn'a”. Ndo' 'o xje™ na fiet'oom t'om'yo' na nei*'yo'
ee nquiu'yo' 'oom na tyofiequiaa” cha'cwijom seixueefiena' naquii' n'om'yo'. 36 Saa
waa fi'oom na macwiji'yuu'fiena' cantyja 'na"ya na t'manti cwiluiifiena', nchiiti i'oom
na tjei'yuu'fie Juan. Joo ts'iaa” na tquiaa Tsotyaya na catseicandaa'ndyo na mats'aa,
joona' cwitjei'yuu'ndyena' cantyja 'na”ya na nque® jfioom ja. 37 Ndo' nque" na jfioom
ja quii'ntaa™'yo' macwji'yuu'fié cantyja 'na"ya naquii' fi'oom'm. 'O mei®jom ndii'
tyoondye'yo' jfieem'e”, mei® na nnty'ia'yo' chiuu waa», 38 Mei® f'oom'm tic'oomna'
naquii' n'om'yo', ee 'o tifie'cala'yu'yo' fiequio ja na jfioom. 39 Tcuu tcuu cwila'na'yo'
f'oom' Ty'oots'om na teiljeii teiyo ee cwila'tiuu'yo' cwe' na cwil'a'yo' na ljo', jo' na
nnda'yo' na ticantycwii na cwitando'yo' jo nnoom. Ndo' joona' cwitjei'yuu'ndyena'
cantyja 'na"ya. 40 Saa tifie'cala'jomndyo' cantyja 'na"ya cha nndaa nlaxman'yo' na
ticantycwii na cwitando'yo'.

417Ja ticantyjaa' ts'oo™ na nla't'maa®'ndye nn'a" ja. 42 Ee matsei'ng™'a cantyja 'na"'yo'
na juu na m'aa® Ty'oots'om na candya' ts'oom nn'a®, ticala'xman'yo' jo'. 43 M'aa"ya
quii'ntaa®'yo' flequio xuee' Tsotyaya, saa 'o ticala'ljo'yo' ja. Saa xe" cwiiche” ts'a®
nncwjee' fiequio xuee' nquii, maxje” nla'ljo'yo' juu. 44'0 cwil'ue'yo' na nla't'maa'ndye
nc'ia'yo' 'o, saa tical'ue'yo' na ntseit'maa™'fie nquii Ty'oots'om 'o. Ndo' na luaa'
cwil'a'yo!, tixocandaa nla'yu'yo' fi'e"ndyo. 45 Saa ticala'tiuu'yo' na manncotya nntsjoo
jnar'yo' nnom Tsotya. M'aa® cwiiche™ na mafiequiaa jna™'yo', manquiiti Moisés, tsa" na
jee® cwicantyjaa' n'om'yo'. 46 Xen cwila'yu'yo' fiequio Moisés, quia jo' mati nla'yu'yo'
i'erndyo, ee seiljei” cantyja 'natya. 47 Saa xe® 'o tifie'cala'yu'yo' fi'oom na seiljei®, quia
jo' ;chiuu ya nl'a'yo' na nla'yu'yo' fi'oom na matseina®?

6

Tquiaa Jesus na tcwa' 'om mei® nn'a®
(Mt. 14:13-21; Mr. 6:30-44; Lc. 9:10-17)

1 Jnda teinom na nmeii®, teity'ioo'd ndaaluee Galilea fi'e® Jesis na mati jndyu
juuna' Tiberias. %2 Ndo' cwii tmaa™ nn'a” na jndyendye ty'entyjona naxee"'e” ee jnda
nty'iaandaana ts'iaa” t'ma” na tyoch'ee” na tyotsein'maa® nn'a®wii. 3 Quia jo' ja nn'an
na t'maa® na cala'jomndy¢ ts'iaa® na mach'ee”, saawaayd cwii sjo fi'erié. Jo' jo'
saawindyuaandy6. 4 Ndo' quia ljo' manndyoo' nncuee' xuee pascua na jaa nn'a" judios
cwilacwjaaya canma®, 5 Ndo' Jesus jleity'iom nnoom, manty'iaa™'a® jnda manquioquie
cwii tmaa®' nn'a® na jndyendye. Quia jo' matsoom nnom Felipe:

—;Yuu nla'jndaaya nantquie cha nndaa nlcwa' cha'tsondye na"m'an'?

6 Luaa' matsoom cha nleitquioo' chiuu m'aa"' ts'om Felipe. Ee nque™ mantyjiichee"
ljo' nnts'aa®. 7 T'g Felipe nnoom, matso:

—Mei" xe" we sia"nto s'om denarios na nlacatsuuya na nla'jndaaya ntyoo', saa maxje"
xocwijndeii juuna' na nlewa' cwii cwii joona meii® fie'chjoowi'.

8 Cwii ncjoondyd nn'a” na cwindyaaya fi'oom na mafiequiaa®, tsa® na jndyu Andrés,
tyjee Simén Pedro, matso nnom Jesus:

9 —Njaa" m'aa" cwii tyochjoo na maleifi'oom 'om ta™' tyoo' na tuiina' fiequio jndaa-
tyoo' lqueen cebada fi'e” we catscaa chjoo na jnda jneii® saa jcwaa” nndaa' nmei*' na
jndyendye nn'a"?

10T'g Jesuis, matsoom ndaaya:

—Candu'yo' ndaa nn'a® na cwindyuaandyena.

Ndo'jo'jo'jndye jnda nch'u niom. Quia jo' teindyuaandye nn'a”, ndo' tuee' cha'na'om
mei"ndye na"nom. 1 Quia jo' to'filom Jesus ntyoo'fiee”. Tquiaa® na quianl'uaa' Tsotyee®
cantyja 'naa" joona'. Jnda jo' tyoc'oom joona' ndaa ja nn'a® na t'maan” na cala'jomndyd
n'erié. Ndo' ja t'oo"y4 joona' ndaa nn'a” na meindyuaandye. Ndo' malaa'ti' s'aa” fiequio
calcaa nch'u, cwanti na fie'catquiina na cwii cwiindyena. 12]Jnda na tjacjoona, quia jo'
ndaa ja na cwila'jomndy?d fi'e"fié tsoom:

—Cala'tjom'yo' nta™' cajndaa na 'ndiina' cha tints'aana' na cwe' nlei'ndaa'na’.

13Ndo' jlatjoonya nta™ ntyoo' na 'ndiina' na tcwa' na"'fiee” na tuiina' ii'e” jndaatyoo'
cebada. Jla'catoo'a canchoo'we tsquiee fi'e” joona'. 14 Ndo' na"'fiee”, jnda na nty'iaana
ts'iaa"'fiee™ na s'aa® na ma'mo"na' na waa najndeii na cwiluiifié, tyoluena:

—Mayuu'che" tsa"s'am'aa®' cwiluiifié nquii profeta na mawaa ljeii na matsona' na
nncwje'cafiloom tsjoomnancue na nilequiaa fi'oom' Ty'oots'om.

15 Ndo' sei'ng™' Jesis na mawaa xje" na nnquioc'om na"'fiee® jom ndo' fiequio
najndei'na' na nlque™na jom na nluiifié rey. Cwe' jo' cwiiche” cwii ndii' tjannaa™'a® na
nienque™ jo sjo.

Tjacaa Jesus nnom ndaaluee
(Mt. 14:22-27; Mr. 6:45-52)

16 Ndo' quia na tuee' na jnda tmaa", ji nn'a® na t'ma" Jesus na cala'jomndyd
n'erné, saacuaayd, squiaayd 'ndyoo ndaaluee. 17 Jo' jo' tuooya cwii w'aandaa, na
nncwity'ioo'a ndaaluee na nntsquiaaya Capernaum. Ndo' quia tuee' na teijaa®, ticando'
na nncwje'cafioom ja. ¥ Ndo' nc'e na jndeii tioo jndye tyotseiwena' ndaaluee'fieen. 19 Jo'
chii fie'om oo yom kilémetros jnda tjacaa w'aandaa'fiee” na cwicantyjaandyd n'oom
pala'. Xjen'fiee” nty'iaaya na mandyocaa Jesus nnom ndaaluee na matseicandyoo'fié na
m'aanya. Jee" ndya' jla'catyuendyd. 20 Tsoom ndaaya:

—Mannco luaafie, tilacatyuendyo'.

21 Jee" ndya' neii"ya s'aana' na to'fioo"ya jom ts'om w'aandaa. Ndo' mantyjache®
tue'cafioom juuna' yuu na cwitsaaya.

Cwil'uee nn'a® Jesus

22 Ndo' teincoo cwiiche" xuee, nn'a" na jndyendye na ljoo'ndye xndyaa' ndaaluee
yuu na tquiaa Jesus na tcwa'na, tyoque™na cwenta na fie'cwii w'aandaa chjoo fietuaa.
Tjafijoom' n'omna na ticuoo® juuna' fiequiondy¢ ja nn'a" na cwila'jomndyé ts'iaa” na
mach'ee”. 23 Saa nt'omche" I'aandaa nch'u na jnan Tiberias, tquie'cafiomna' yuu na
tcwa' na"'fiee” ntyoo'fiee” na jnda tquiaa Ta Jesus na quianl'uaa' Tsotyee". 24 Quia jo'
tuo na"'fiee” 'aandaa nch'u'fiee”. Ty'ena tquiena Capernaum na ty'ecal'ueena Jesus.
Ee jla'no"'na na tac'oomfié yuu na tquiaa” na tcwa'na, mei® ji nn'a® na t'maa” na
cala'jomndy¢ n'enfié ts'iaa” na mach'een.

Jests cwiluiifié tyoo' na cwita'ndo' nn'a®

25Ndo' quia na jnda jliuna Jesus cwiiche" xndyaa' ndaaluee, tyoluena nnoom:

—Maestro, jljo' xje" jndyo' luaa?

26 T'oo™ ndaana, matsoom:

—N'oom na mayuu'che” na matsjoo ndaa'yo'. '0 cwil'ue'ya'yo' ja nchii nc'e na
nty'ia'yo' ts'iaa® na s'aa na tixocandaa nts'aa cwe' mei®quia ts'a® saa cwe' nc'e na
tcwa'yo' tyoo' na tquiaana' na tjacjo'yo'. 27'0 cwijoo' n'om'yo' na nleijndaa' nantquie,
ndo' joona' 'na” na cwilei'ndaa'. Saa ticaty'iomna' na cwil'a'yo' na ljo'. Calajnda'yo’
na nliu'yo' cwii na cha'cwijom nantquie na cantyja 'naa™ juu jo' nla'xman'yo' na
ticantycwii na cwitando'yo'. Ja na cwiluiindyo ts'a” na jna” cafioom'luee nfiequia juu

na matseijomna' nantquie naquii' n'om'yo' ee Tsotyaya Ty'oots'om ma'moo" na jnda
tqueen ja ts'iaa"meiin.

28 Quia jo' nt'omndyena jluena nnoom:

—;Ljo' macana' na cal'aaya cha na nncjaawee' ntyjii Ty'oots'om ja?

29T'o Jests ndaana, matsoom:

—Luaa waa na l'ue ts'oom fi'e"ndyo' na cala'yu'yo' fiequio ja na jioom.

300! chii t'oona nnoom:

—;Cwaa” cwii nnom na nntsa' nnty'iaaya na tixocaluii na cwe' ts'a® nnts'aa cha
m'mo"na' ndaaya na waa na cwiluiindyu' ndo' cha na nla'yuu'a fi'e"ndyu'? 31 Nquiee
weloo welooya tyocwa'na mand quia tyom'a®na ndyuaa yuu na tjaa nn'a” c'om, cha'xjen
na matso ljeii fi'oom' Ty'oots'om na teiyo teiljeii: “Tquiaa Ty'oots'om tyoo' na jna®
canoom'luee na tcwa'na.”

32T'g Jests ndaana, matsoom:

—N'oom na mayuu'che” matsjoo ndaa'yo'. Juu mand na tquiaa Moisés nchii cwiluiifie-
na' tyoo' na jna” na m'aa” Ty'oots'om. Saa nquii Tsotyaya mafiequiaa” juu na mayuu' na
jna" na m'aa® cafioom'luee na matseijomna' juu cha'na tyoo'. 33 Juu na cwiluiifie tyoo'
na mafiequiaa Ty'oots'om, canoom'luee jna” jndyocue. Juu mafiequiaa na la'xman nn'a"
na ticantycwii na cwita'ndo'na.

34 Quia jo' tyoluena nnoom:

—Jee" 'u Ta, fienquii'chen quiaa' tyoo'mei™' ndaaya.

35Ndo' t'o Jesus ndaana, matsoom:

—Ja cwiluiindyo tyoo' na mafiequiaya na la'xma" nn'a” na ticantycwii na cwita'ndo'na.
'Nee” juu ts'a na nntiofie I'0o, matseijomna' juu cha'cwijom ts'a” na jnda tjacjoo' na
macwa'. Ndo' 'fiee” ts'a® na matseiyu' fi'e"ndyo nquioo na teii® naquii' ts'om cha'na
quia ma'uu ts'a” ndaa. 36 Saa cha'na fi'oom na jnda tsjooya ndaa'yo', meii® na jnda
nty'ia'ndaa'yo' ts'iaa” na mats'aa, maxjen ticala'yu'yo'. 37 Cha'tso nn'a” na mafequiaa
Tsotyaya l'0o, nntioondyena 1'00. Ndo' 'fiee™ juu ts'a” na nntiofie I'opya tijoom nnts'aa
na tico'fig” juu. 38 Ee ja na jnaa"ya cadoom'luee nchii na jndyoo na cats'aa ljo' na l'ue
ts'oo™. Saa jndyoo na cats'aaya yuu na l'ue ts'om nque na jiioom ja. 39 Ndo' Tsotyaya
na jfioom ja luaa waa na l'ue ts'oom na cats'aa, na cha'tsondye nn'a® na jnda tquiaa»
l'ooya, meitcwiindye joona ticatsuufle afimaa™'. Ndo' xuee na macanda nfiequia na
nnta'ndo'xco cha'tsondye joona. 40 Ee Tsotyaya l'ue ts'oom na cha'tsondye nn'a® na
cwinty'iaa ja na cwiluiindyo Jnaa® na cwila'yu' fi'e’ndyo nnto'fioomna na ticantycwii
na cwita'ndo'na. Ndo' xuee na macanda ja nfiequia na nnta'ndo'xco joo nn'a” na jnda
tja.

41Jnda na tso Jesus fi'oomwaa', tyola'ncjoo'ndye nn'a” judios'fiee” fi'oom na tsoom:
“Ja cwiluiindyo tyoo' na jnaa"ya cafioom'luee.”

42Ee tyoluena:

—Jestusm'aa™ ;aa nchii jnda José jom? Cwita'jnaa™a tsotyee, tsofiee®. ;Chiuu na
tsoom na jnaa” caiioom'luee, jndyocueen?

43 T'o Jests, matsoom ndaa na"'fiee™

—Tala'ncjoo'ndyo' cantyja 'naa™ fi'oomwaa'. 44Ee tjaa'na” cwii ts'a” na nndaa nntiofie
1'00 xe" nchii Tsotya na jiiloom ja nnts'aa® na cats'aa tsa"'fiee” na ljo'. Ndo' xuee na
macanda ja nnts'aa na nncwando'xco tsan'fiee”. 4> Ee profetas, waa fi'oom na jla'ljeiina
na matsona': “M'mo" Ty'oots'om ndaa cha'tso nn'a”.” Luaa' fie'catsona' na ticwii cwii
ts'a” na jnda jndii fi'oom na ma'me® Ty'oots'om ndo' jnda sei'no™ juuna', tsa"'fiee”
nntiofie I'ooya.

46 'N'oomwaa' tica'mo”na' na jnda nty'iaa' ts'a” Tsotyaya Ty'oots'om. Macanda ja
na jiioom quii'ntaa"'yo', ja jnda nty'iango"ya jom. 47 N'oom na mayuu'che matsjoo
ndaa'yo!, fiee” juu na matseiyu' fi'e"ndyo juu matseixma" na ticantycwii na wando'
afimaa®'. 48 Ja cwiluiindyo tyoo' na mafiequiaya na cwita'ndo' nn'a". 4° Weloo weloo'yo'
tcwa'na mand jo ndyuaa yuu na tjaa nn'a” c'om, ndo' tjana. 5°Ja cwiluiindyo tyoo' na

jnaanya cafloom'luee. Mei"cwi'fieenche® ts'a” na nlcwa', tixocatsuufle. 5! Ja na jnaaya
canoom'luee cwiluiindyo tyoo' na mafiequiaya na cwita'ndo' nn'a”. Mei"cwi'fiee"che”
ts'a” na nlewa' tyoo'waa mamatseixma® na ticantycwii na wando'. Ndo' juu tyoo' na
mafequiaya cha na nnta'ndo'na jo nnom Ty'oots'om, seii'a cwiluiifie Jo'.

52N'oomwaa' s'aana' na jla'ncjoo'ndye nn'a” judios'fiee” fiequio nc'iaana. Tyoluena:

—Manquiuuya na xocandaa nfiequiaa tsa®m'aa™' seii"'e" na nntquiaa.

53 Quia jo' tsotichen Jesus ndaana:

—N'oom na mayuu'che” matsjoo ndaa'yo', xe" ticatquie'yo' seii' ja na cwiluiindyo
ts'a” na jna" canoom'luee ndo' na cwe'yo' nioom'a, ticala'xman'yo' nn'a" na tando'
afimaa®. 54 Nquii ts'a” na jnda tquii seii'a ndo' jnda t'uu nioom'a tseixma® na ticantycwii
na wando'. Ndo' xuee na macanda nnts'aaya na nncwando'xcoom. 55 Ee seii'a
matseixma’na' nantquie na tjacantyja naya ndo' nioom'a matseixmarna' juu na nnc'uu
ts'a” na tjacantyja naya. 56 Mei"cwi'fiee"chen ts'a® na maquii seii'a ndo' ma'uu nioom'a,
tye” matseitjoom'na' tsa"'fiee” fi'e"ndyo, ndo' tye" matseitjoom'na' ja fi'e"fié. 57 Nquii
Tsotyaya na jiloom ja quii'ntaa'yo', jom wanoom'm ndo' cantyja 'naa™'a® mati wando'a.
Maluaa' matseijomna' fi'e” ts'a® na maquii seii'a, nncwando' aiimaa™' cantyja 'navya.
58 Matseina"ya cantyja 'naa™' nquii na cwiluiifie tyoo' na jna” cafioom'luee. Tyoo'waa
titseixmamna' cha'na mand na tcwa' weloo welo'yo' ndo' tjana. Saa ticatseijomna' cantyja
'maya cha'na mand'fiee”. Ee mei“cwi'fiee"che® ts'a” na nlcwa' tyoo' na matseixmanya,
tijoom nncue', m'aa" ndo' m'aa” na wando'.

59 N'oommei™' seinei” Jesds yoche™ na tyo'moo” ndaa nn'a” quii' wats'om 'naa™ nn'a®
judios tsjoom Capernaum.

N'oom na ticantycwii na wando' afimaa™ ts'a”.

0 Majndye nn'a” na tyola'jomndye fi'oom na tyofiequiaa®, quia jndyena fi'oomwaa'
jluena:

—Jee" jndei'na' fi'oom na matseineii®, tixocandaa nlajomndyo juuna'.

61 Ntyjii Jesus naquii' ts'oom na cwila'ncjoo'ndye nan'fiee” cantyja i'oom na seineii”
ndaana. Jo' chii tsoom ndaana:

—;Aa cwila'lcwe' 'oommei™' '0? 62 Quia jo' c'oom'yaya n'om'yo' chiuu nnts'aana' 'o
quia nnty'ia'ndaa'yo' ja na cwiluiindyo ts'a” na jna® cafioom'luee na nncjowaannda'a
nandye yuu na fiet'oo"jndyaa. ¢ Macanda nquii Espiritu mafiequiaa® na cwita'ndo'
nn'a” jo nnom Ty'oots'om. Nchii cantyja 'naa” seiina na la'xma"na na ljo'. N'oom na
marfiequiaya cwiluiifiena' cantyja 'maa™' Espiritu ndo' nc'e juuna' jo' na wando' ts'a.
64 Saa ndicwa® ii'ee”'ndyo' na ticalayu'yo' i'e"ndyo.

Luaa' matsoom ndaana ee cantyjati na too"'o” na mafiequiaa® fi'oom, mantyjee” 'fiee”
joo na ticala'yu' fi'erié, ndo' 'fiee” juu na nflequiaa cwenta jom. 6> Matsotyee”che™:

—Cwe' nc'e jo' na jnda tsjoo ndaa'yo' macanda nndaa ntseijomfie ts'a" fi'e"ndyo quia
mafiequiaa Tsotyaya na caluii na ljo'.

66 Ndo' nc'e n'oomwaa', majndye nn'a® na tyondyejndyeena n'oom na tyofiequiaa®,
ty'elcwee'na. Taticala'jomndyetina fi'erié. ©7 Jo' na tax'eefié ndaa ja nn'a® na can-
choo'we na t'maan na cala'jomndyg fi'e"fié, matsoom:

—Ndo' o je' ;aa mati nnto"'ndyo' fi'e"ndyo?

68 Simén Pedro t'oo", matsoom:

—Jee™ 'u Ta, ticatsona' na nla'jomndyd fi'e” cwiiche® ts'a®, ee fi'oom na matseinei'
mafequiaana' na ticantycwii na cwitandpg'a. ¢ Ndo' ja jnda macwila'yuu'a ndo' jnda
macwila'npo™'d na 'u cwiluiindyu' Cristo, Jnda Ty'oots'om na wando'.

70T'g Jesus, matsoom ndaaya:

—Ja tjeii'a 'o na canchoo'wendyo'. Ndo' cwii 'o m'aanfie cantyja 'naa™ tsa”jndii.

71 Luaa' matsoom na ma'moo" Judas Iscariote, jnda Simén. Ee tsa"'fiee® nfiequiaa
cwenta jom. Mati juu cwii ja na canchoo'wendy®d.

7
Tifiecala'yu' ntyjee Jests fi'e"fié

1 Jnda tuii na nmeii* tyoma'noo"ya ts'ondaa Galilea fi'e® Jesds. Ee jnaa™ na
tyoquendye nn'a® na cwiluiitquiendye ndaa nn'a® judios na fie'cala'cuee'na jom, jo' chii
tifie'cja” Judea. 2Ndo' jaawindyoo' na nncuee' ncuee na cwila't'maa®'ndye nn'a” judfos
quia na quil'ana xe"nquie' ncwa"' na cwijaafijoom' n'omna chiuu fiet'om weloo weloona
ndyu'fiee"chen. 3Ndo' na manncuee' xuee'fiee” tyolue ntyjee” nnoom:

—Cwa sa, calui' fijaanfie. Cja' Judea cha nn'a” na m'a" la'fie” na cwila'jomndye fi'oom
na mariequiaa' mati nnty'iaana ts'iaa® na mache'. 4Ee ts'a” na matseicantyjaa' ts'om na
cala'yu' nn'a" fi'efie, ticatsona' na nljoo'fie jo jndaa. Quiaandyu' na caliu cha'tso nn'a"
ts'iaa” na mache'.

5Nmeii" jluena nnoom ee mei” joona ticala'yu'na ii'efié. ¢ Quia jo' matsoom ndaana:

—Tyoowe'ntyjo xje" na ca'moo”ya ndaa nn'a" na cwiluiitquiendye na cwiluiindyo
nquii na macwji'n'maarfie nn'a". Saa 'o mei"quia xje" na fie'conom'yo', tjaa'nan
na teincuu'. 7 Joo nn'a® tsjoomnancue tijndoona 'o. Saa cantyja 'na® ja luaafie,
fequii'che” m'a"na na jndoona ja, cwe' nc'e na macwji'yuu'ndyo cantyja 'naa” natia na
cwil'ana. 8 Tsa'yo' na fiencjo'yo' xueewaa', ja tjooche™ na nncjo xuee. Ee tjooche™ na
nntseica'mo”ndyo na cwiluiindyo nquii na macwji'n'maarfie nn'an.

9Ndo' jnda na tsoom na luaa' ndaana, ljoo'fietyee” we ndyee xuee Galilea.

Tja Jesus na tuee' xuee xe"nquie' ncwa™'

10 Ndo' jnda na ty'e ntyjee" na tuee' xuee, quia jo' mati jom tjantyjoo®, saa titseica'-
mo"fié ndaa nn'a", Tjaa" cha'cwijom ts'a” na tical'ue ts'om na caliu nn'a” na m'aan.
11Ndo' nn'a" judios na ticuee' n'omna jom jee® tyol'ueena jom quii'ntaa” nn'a" na tquio
ncuee. Tyota'x'eena, tyoluena:

—;Yuu m'aan tsa"'fieen?

12 Ndo' t'ma" waa na ticatjoom' na jla'nei” nn'a na jndyendye cantyja 'naa'a". Ee
cwantindye joona tyolue: “Ya ts'a"fie tsa®m'aa™.” Saa nt'omche" tyolue: “Tiyuu', ee
manquiu'nn'aa® nn'an.”

13 Saa cwe' nc'e na nquiaana nn'a" judios na cwiluiitquiendye ndaana, jo' na ti-
cala'nei"ndyeyuna cantyja 'naa"'a".

14 Jnda na tuee' xcwe ncuee, tjaque™'e" naquii' wats'om t'ma® ndo' jo' jo' tyo'moo®
ndaa nn'a". 15 Saa tileicala'no"' nn'a® judios na cwiluiitquiendye. Tyoluena:

—Nchaa' I'uu na tja tsa"m'aa™ scwela. Quia jo' ;chiuu na jee” ya matseitjoom'm
f''oom?

16 T'g Jesuis ndaana, matsoom:

—Nchii nnco matseijndaa'ndyo fi'oom na ma'moo"ya. Nque" na jiioom ja seijndaa'fié
chiuu catsjooya. 17 Mei"cwi'fieenche” ts'a® na fie'cats'aa cantyja na matsa'ntjom
Ty'oots'om, juu nntsei'no™ aa Ty'oots'om seijndaa'fie fi'oom na ma'moo®ya, oo aa cwe'
f'oom na seitiuu nnco na mafiequiaya. 18 Mei"cwi'fiee"che” ts'a” na macwji' fi'oom
cantyja 'naa®' nquii, matseijndeii tsa"'fiee” na caluiit'ma®fié ndaa nc'iaa™'a®. Saa ts'a” na
matseijndeii na catseit'maan'fiena' nquii na jiiom jom, tsa®'fiee” cwiluiifié na mayom'm.
Tiquinquiu'nn'aan.

19"Moisés seiljei” 'oom na tque” Ty'oots'om ndaa'yo' na matsa'ntjomna'. Saa meii®
na ljo', mei"cwiindyo' 'o tyoola'candaa'ndyo' juuna'. Ee xe" cwila'canda'yo' juuna'
xoquemndyo' na nlacue'yo' ja.

20 Nn'a" na jndyendye t'oona nnoom, jluena:

—'U tsa"jndii matseixma®'. ;'Neen ts'a” maquenfie na nntseicuee' 'u?

21T'o Jests ndaana, matsoom:

—Xuee na cwita'jndyaaya sein'ma’ya ts'a® na leicjacaa, ndo' s'aana' na tjoom'
ticala'non'yo'. 22 Saa cala'ng™'yo' fi'oom na nntsjoo. Tso Moisés na cal'a'yo' costumbre
yonom nda'yo' na 'ndaandye. Ndo' cwila'candaa'ndyo' fi'oom'fiee” meii® xuee na
cwita'jndyaaya. Saa nchii jom seicatoo™o” costumbre'fiee”. Nquiee weloo welooya

jla'catoo'na juuna'. 23 Nquiu'yo' na mafiequiaa ljeii na tquee™ na wanaa® na cwil'a'yo'
costumbre'fiee™ mei® xuee na cwita'jndyaaya. Ndo' na luaa' waa, chiuu na cwila'wjee'yo'
ja nc'e na juu xuee na cwita'jndyaaya sein'ma“ya cwii ts'a” na wii'. 24 Jo' chii
tintjei'yo' cwenta na cwe' tomti cantyja na cwiwitquioo'. Catjei'yo' cwenta cantyja na
maty'iomyana’.

Jestis jaa Cristo cwiluiifié?

25 Quia jo' nt'om nn'a® Jerusalén tyota'x'eena ndaa nc'iaana:

—;Aa nchii tsa"s'am'aa™ ts'a® na cwil'uee na"marn'iaa® na nla'cuee'na? 26 Saa
canty'ia'yo' fiequio na jndoo' jndye nn'a® matseineii®, mei® tjaa ljo' coluena nnoom.
;Aa nnts'aachea' na cwila'tiuu nama®n'iaa® cwentaaya na tsa"m'aa™ mayuu'che®
cwiluiifié Cristo? 27 Saa nque" quia nncwjee™'e” tjaa 'fiee” juu nntsei'ng™ yuu jnatyom.
Saa tsa"m'aa™ manquiuuyaaya yuu jnaan.

28 Jnda jndii Jesds na jluena fi'oomwaa', seiwee" jiiee'e”. Matsoom:

—Mach'eena' na cwita'jna'yo' ja ndo' manquiu'ya'yo' yuu ts'a® ja. Saa nchii na jndyoo
cantyja 'na” nnco. Nque™ na jfioom ja quii'ntaa™'yo' cwiluiifié na mayom'm, saa jom
ticata'na™'yo'. 29 Saa ja mawajna™'a jom, ee jnaaya jo nnoom, ndo' manquiityee® jfioom
ja quii'ntaa™'yo'.

30 Cwe' nc'e na tsoom f'oomwaa', tyoque"ndye na"mann'iaa® na nnt'uena jom.
Saa nc'e na tyoowe'ntyjo na ntyjii Ty'oots'om na nncwinoom nawi' t'ma®, jo' chii
mei"cwiindyena ticat'uii jom. 3! Ndo' jndyendye nn'a” na tyom'a"na jo' jo', jla'yu'na
i''erfié. Ndo' tyoluena ndaa nc'iaana:

—Quia nncwjee' nquii Cristo, ;aa nnts'aachemna' jndyeti ts'iaa” nnts'aa” na tixocandaa
na nluii na cwe' ts'a” nnts'aa nchiiti na mach'ee tsa®m'aan'?

Ty'ecat'uena Jesus

32 Nn'a" tmaa®' fariseos tyondyena na nmeii' fi'oom tyola'nei® nn'a” na jndyendye
cantyja 'naa™ Jesus. Jo' chii jla'jomndyena fiequio ntyee na cwiluiitquiendye ndaa
nc'iaana nn'a® judios. Jioomna nn'a® na cwil'a cwenta wats'om na c'oocat'ue na"'fiee”
jom. 33 Matso Jests ndaa nn'a” na jndyendye:

—Chjootindyo cwii m'aantya fi'e’ndyo'. Ndo' ndanquia nncjolcwa'nnda'a na m'aa"
nque" na jiioom ja na m'a"'yo'. 34 Quia ljo'che” nl'ue'yo' ja saa taxocaliu'yo' ja. Ndo'
yuu na nnc'oo"ya, 'o xocandaa nntsquie'cafiom'yo'.

35 Quia jo' nt'om nn'aaya nn'a" judios tyoluena ndaa nc'iaana:

—;Yuu nncjaayuu tsa"m'aa™ na xocandaa nliuuya jom? ;Aa nnc'oomfié quii'ntaa®
nc'iaaya nn'a" judios na jnda t'oom'ndye quii'ntaa® nn'a" griegos, cha nndaa m'moo®
ndaana? 3¢ ;Ljo' fie'catso fi'oom na matseineii® luaa' na nl'uaaya jom saa xocaliuuya
jom? Ndo' na matsoom yuu na wja® jaa xocandaa nntsquiacafioo”ya jom.

Candaa na cwifie'quiana’ na cwita'ndo' nn'a"

37 Xuee na cwintycwii ncuee cwil'ana na t'ma®ti xuee juuna' na cwila't'maan'ndyena.
Juu xuee'fiee” tjameintyjee' Jesus, seiween jiiee™'e”. Tsoom:

—'Nee” juu na matseiquee™na' ts'om na fiec'oomfie nacje 'naa™ Ty'oots'om, candy-
ontyjo naxa™a, ndo' catseiyu' fi'e"ndyo. 38 Nnts'aana' fi'e” tsa"'fiee” cha'xje” matso
f'oom' Ty'oots'om na jnda teiljeii. Juu ts'a” na matseiyu' fi'e"ndyo, nnaa" quii' ts'oom
cha'cwijom candaa na cwifie'quia na ticantycwii na wando' ts'a®.

39Luaa' matsoom na ma'moo® cantyja 'naa™' Espiritu Santo na juu nnto'nioom nn'a” na
cwila'yu' fi'enné. Ee xjen'fiee” tjooche™ na nfiequiaa Ty'oots'om juu naquii' n'om nn'a",
ee tyoowe'ntyjo xje™ na nntseit'maan'fié Jesus.

Tifiecwii na cwilue nn'a” cantyja 'naa™ Jests
40Ndo' quii'ntaa® nn'a® na jndyendye quia tyondyena fi'oommei™', tyoluena:
—Mayuu'che" tsa"s'am'aa®' cwiluiifié nquii ts'a” na waa fi'oom na nncwje'cafioom
tsjoomnancue na nfiequiaa f''oom' Ty'oots'om ndaaya.

41Ndo' jlue nt'omche:

—Tsa"m'aa™ cwiluiifié Cristo.

Ndo' nt'om jlue:

—Chiuu sa 'o, juu Cristo ticatsona' na nnaa® Galilea. 42Ee fi'oom' Ty'oots'om na teiljeii
matsona' na juu Cristo cwiluiifié tsjaa” David na jndyowicantyjoo'. Ndo' mati jom ts'a®
tsjoom chjoo Belén yuu na jna® David.

43 N'oomwaa' to"'na' nn'a” cantyja 'naa™ Jests. 44 Ee cwantindye joona fie'cat'uena
jom, saa mei“cwii ts'a ticat'uii jom.

Na"ma®n'iaa® ticala'yu'na na Jesus cwiluiifié Cristo

45 Quia jo' nquiee nn'a” na cwil'a cwenta wats'om ty'elcwee'na na m'a" ntyee na
cwiluiitquiendye fiequio nn'a® tmaa™' fariseos. Tax'ee na"'fiee® ndaa nn'a na cwil'a
cwenta wats'om:

—;Chiuu na tinquio'i'om'yo' jom?

46 T'op na"'fiee™ na cwil'a cwenta wats'om, jluena:

—Mei"jom ndii' tyoondyaaya na nntseinei” cwii ts'a” cha'na na matseinei® tsa®m'aa"'.

47 Quia jo' fariseos'fiee” t'oona ndaa na"'fiee”, jluena:

—¢Aa cha' mati 'o manquiu'nn'a®na'? 48 Tjaa'na® cwii ts'a® na matseixma® n'iaa” oo
cwii fariseo na matseiyu' fi'e"fié. 49 Saa na"m'a" na cje cwil'a, ticala'no"'na ljeii na
matsa'ntjom Ty'oots'om. Joona la'xma”na na catsuundyena.

50 T'g Nicodemo, tsa® na tyje'cafioom na m'aa" Jesus cwii teijaa”. Jom macan'ee” ii'e"
na"mann'iaa™'fieen. 5! Tsoom:

—N'oom na matsa'ntjom Ty'oots'om na teiljeiina' na cwileifi'og"ya, manquiuuya na
matsona' na ticaty'iomyana' na nntu'xaa"ya cwii ts'a” cwii tjooche™ na nndyaaya jnaa®',
ndo' na nliuuya ljo' s'aa.

52T'op na"'fiee” nnoom, jluena:

—;Aa maxje” mati 'u ts'a” na jna™ Galilea? Tcuu tcuu catsei'na fi'oom' Ty'oots'om
na teiljeii, quia jo' nljei' tjaa'na® cwii profeta na nna" Galilea.

Jnoo™ na seitjoofie cwii yuscu
53Ndo' cwii ndo' cwiindyena ty'ena w'aana.

1 Saa Jesus tjaa" ta na jndyu Olivos. 2 Ndo' teincoo cwiiche” xuee, lcwee"'e?,
tjaquiee'nnaa™'a wats'om t'ma”. Ndo' jndyendye nn'a® tquie'cafiomna jom. Quia na
jnda tjacjom, tyo'moo™ ndaana. 3 Ndo' juu xje"'fiee” joo nn'a" na cwit'moo" ljeii na
tque™ Moisés na matsa'ntjomna' fiequio nn'a” tmaa®' fariseos tquioit'omna cwii yuscu
na m'aa”. Yuscu'fiee" jliuna juu xcwe na matseitjoofie na m'aa" fi'e? cwii tsa"s'a.
Tquioque™na juu xcwe quii'ntaa™na. 4 Ndo' jluena nnom Jesus:

—'U nama'moo™ cantyja 'naa™ Ty'oots'om, jliuuya yuscum'aa™' xcwe na matseitjoofié
i'en cwii tsa®s'a. 5 Ndo' naquii' ljeii na tque™ Moisés matsa'ntjomna' na catuaa'a ljo' cjoo
yolcu na cwil'a na luaa'. Saa 'u je', ;chiuu matsu'?

6 Luaa' jluena nnoom cwe' ee cwil'ueena na cat'uiina' jom. Saa jom je', sein-
tquie'fié, seiljei® nomtyuaa fiequio nomts'oo”. 7 Ndo' cwe' nc'e na tic'oowintyjee'na na
cwita'x'eena fi'oomwaa' nnoom, teintyjee'yufié. Matsoom ndaana:

—'Nee" cwiindyo' '0 na tjaa jna tseixma®, juu cju'jndyee tsjo' nacjoo' yuscum'aa™'.

8 Jnda jo' seintquie'fiennaa™a” nomtyuaa, seiljeiityee”. ° Saa quia jndye na'fiee”
f'oomwaa', jna"na' na maco'tiana' nquiuna. Quia jo' to'na na cwii ndo' cwiindyena
jlui'na jo' jo'. Nn'a" na tquiendye jlui'jndyeena, jnda jo' nn'a” na cjeti m'a". Na macanda
'ndiina' nquii Jesus fiequio yuscu'fiee® na meintyjee' jo nnoom. 19Jnda jo' teintyjee'yuu

esus, ndo' cwe' nc'e mei"cwiindye na"'fiee” tac'oomndyena, macanda juu yuscu'fiee
d 1 | ! n dy nl n t | dy d y | n
cwii m'aa®, jo' chii tsoom nnom:

—'U yuscu, j;yuu m'a® nn'a” na tquiocalue jna™'? ;Aa mei"ncwii ts'a” ticatseijndaa'fie
1o
jnan'?

11 T'0 nnoom, matso:

—Mayuu' Ta, mei"cwii ts'a” tjaljo' s'aa.

Matso Jesus nnom:

—Mei" ja ticats'aaya na cat'uiina' 'u. Cja'to', tantsa'nnda' jnan.

Jesus cwiluiifié naxuee quii'ntaa™ nn'a®

12Ndo' seinei"nnda' Jesus ndaa nn'a". Matsoom:

—Ja cwiluiindyo naxueefie na mafiequia naxuee jo ndaa nn'a" tsjoomnancue.
Meicwi'fiee"che ts'a” na matseijomfie fi'e"ndyo, nntseixma® naxuee na mafiequia na
ticantycwii na wando' ts'a". Tijoom nntseixma® cantyja 'naa™' najaa®.

13 Quia jo' nn'a" fariseos jluena nnoom:

—'U macwji'yuu'ndyu' che'nncu' cantyja 'na™'. Ndo' fi'oom'fiee” mei” tiyuu' joona'.

14 T'o Jesus ndaana:

—Meii® na macwji'yuu'ndyo cantyja 'na”ya, saa fi'oom na mayuu' juuna', nc'e ntyjiiya
yuu jnaaya, ndo' ntyjiiya yuu joyo. Saa 'o ticaliu'yo' yuu jnaa“ya, mei® yuu na
jo. 15'0 cwilajndaa'ndyo' jnaa” nn'a® cantyjati na jndo' n'om nn'a" saa ja mei“cwii
ts'a ticat'uiya juu cantyja jnaa™'. 16 Saa quia nncue'ntyjo xje" na nncu'xa®, nncu'xa?
cha'xje” na maty'iomyana'. Ee nchii m'aa"ya na fienco na nnts'aa ts'iaa"'fiee”., Nquii
Tsotya na jfioom ja, m'aa"fié fi'e"ndyo. 17 Naquii' fi'oom na sa'ntjom Ty'oots'om na
teiljeiina' na cwileifi'om'yo', waa f'oom na matsona': “Quia na cwitjoom' fi'oom na
cwitjei'yuu'ndye we nn'a?, maxje® cwicalui'yuu' ii''oom'fiee.” 18 Jo' chii nc'e na luaa'
matsona', ja cwiluiindyo cwii ts'a” na macwji'yuu'ndyo cantyja 'naya, ndo' Tsotyaya
cwiluiifé cwiiche® na jnda we.

19 Quia jo' tax'eena nnoom:

—iYuu m'aa” Tsotye'?

T'o Jestis matsoom:

—'0 ticala'ng"'yo' cantyja 'na"ya mei” cantyja 'naa™' Tsotyaya. Ee xe" cwila'ng"'yo'
cantyja 'na"ya mati nla'no"'yo' cantyja 'naa™" jom.

20 N'oommeii® seinei® Jesus yoche™ na tyo'moo™ naquii' wats'om t'ma® 'naa” nn'a"
judios, yuu cwituee' nn'a” s'om cwentaa' Ty'oots'om. Ndo' mei®cwii ts'a” ticat'uii jom,
ee tyoowe'ntyjo xje” na nntjoom nawi' t'man.

“Yuu na jo xondgg nntsquie'yo'”

21 Cwiiche" cwii ndii' matso Jests ndaana:

—Ja majo, ndo' 'o nl'ue'yo' ja, saa ndicwa” cho'nque®'yo' jna® ndo' nncwje'yo'. Ndo'
yuu na jo 'o xocandaa nntsquie'cafiom'yo'.

22 Cwe' nc'e fi'oomwaa', jlue nn'a® judios:

—j;Aa nnts'aache™na' na nntseicuee'fie che™nque®, na matsoom yuu na mawija® jaa

&
xocandaa nntsquie'cafioo”ya?

23]J0o' chii t'oo” ndaana, tsoom:

—'0 ticalaxman'yo' cantyja 'naa™' cafioom'luee saa ja tseixma’ya jo'. '0 laxman'yo'
cantyja 'naa" tsjoomnancuewaarie, saa ja nchii jo' tseixma®ya. 24 Cwe' nc'e fi'oomwaa'
jo' na tsjooya ndaa'yo' na ndicwa" cho'nquer'yo' jna"'yo' ndo' nncwje'yo'. Ee xen
ticalayu'yo' na ja cwiluiindyo nquii na jiiom Ty'oots'om, quia jo' mei"chiuuche” ndicwan
cho'nque'yo' jna™'yo' quia na nncwje'yo'.

25 Quia jo' tax'eennda'na nnoom, jluena:

—'U je', ;'neen cwiluiindyu'?

Matso Jesus ndaana:

—Majo' cha'xje” na jnda fetsjoo ndaa'yo' xje® na to'a na mafiequiaya fi'oom naya.
26 Nque™ na jiioom ja cwiluiifié na mayom'm. Jndye fi'oom tsoom noo" na catsjooya
ndaa'yo'. Ndo' fiequii'che” matseiteincoo'a joo fi'oom'fiee” ndaa nn'a”. Saa jndye niom
na ntyjee” fi'e"ndyo' na maca™na' na cu'xa"ya.

27 Saa na'fiee” ticala'ng”'na na ma'moo" ndaana na Ty'oots'om cwiluiifie Tsotyee®.
28 Quia jo' matsoom ndaana:

—Ja cwiluiindyo nquii ts'a® na jna® cafioom'luee. Quia na jnda jla'we'yo' ja na
nlacue'yo', quia ljo'che" nla'ng"'yo' na jo' cwiluiindyo, ndo' nncjaantyjoo' n'om'yo' na
tjaa'na" cwii na mats'aa cantyja na matseixma” nnco. Cantyjati na t'mo” Tsotya noo®,
ntyjati jo'ndyo na mats'aa. 2° Ndo' Tsotya na jiiloom ja m'aa"fié fi'e"ndyo. Tica'fiee” ja na
flenco, ee fiequii'che” mats'aa yuu na cjawee' ntyjee fi'e"ndyo.

30Jnda na seineii® i'oommei, jndye nn'a® jla'yu' fi'enfié.

N'oom na mayuu' nntseicandyaariena' 'o

31 Ndo' matso Jesus ndaa nn'a” judios na jnda macwila'yu' it'enfié:

—Xe" cwiljoo'ndyo'tyen'yo' fiequio fi'oom naya quia jo' mayuu'che” na cwiluiindyo'
nn'a® na cwilajomndyo' fi'oom na mafiequiaya. 32 Ndo' nla'ng"'yo' cwaa" fi'oom
tseixmamna' fi'oom na mayuu', ndo' juu fi'oom na mayuu'iiee® nntseicandyaafiena' 'o.

33Joo na"'fiee” t'oona nnoom, jluena:

—Ja cwiluiindyd tsjaa® Abraham na jndyowicantyjoo'. Mei%jom ndii' tyoom'aa®ya
moso ndaa nt'omche® nn'a®. ;Chiuu na matsu' na nnc'oo”candyaa'ndyd na m'aavya
nacje 'naa™' cwiichen?

34T'o Jesus ndaa na™'fiee”, matsoom:

—N'oom na mayuu'che” matsjooya ndaa'yo'. Mei"cwi'fiee"che” ts'a” na matseitjoofie
nnom Ty'oots'om m'aa” xje” 'naa™ jna”. 35 Ndo' ts'a” na cwe' moso m'aa® nndaa
nnts'aana' na tixocaljoo'fietye” na m'aa® patrom 'naa™', saa nquii jnda patrom fienqui-
iche? m'aan, 3¢Ja na cwiluiindyo Jnda Ty'oots'om, ja nntseicandyaandyo 'o. Macwe'
nc'e jo' nnc'om'yo' na candaa'ya na jnda jndyaandyo'. 37 Mantyjiiya na 'o cwiluiindyo'
tsjaa” Abraham na jndyowicantyjoo', saa cwique™ndyo' na nlacue'yo' ja jnaa™' na tileicjo
f'oom 'na"ya naquii' n'om'yo'. 38 Ljo' na jnda fienty'iaya na fiet'oo"ya fiequio Tsotya, jo'
matseina”ya ndaa'yo'. Saa 'o je', cantyja na jnda fiejndye'yo' fi'oom 'ndyoo tsotye'yo', jo'
cwil'a'yo'.

39 T'op na"'fiee™ nnoom, jluena:

—Abraham cwiluiifié tsotyaaya.

Matso Jesus ndaana:

—Xe" 'o na mayuu'che” cwiluiindyo' ntseinda Abraham na jndyowicantyjoo', quia jo'
nl'a'yo' cha'xje" s'aa”. 40 Saa je' cwijoo' n'om'yo' na fie'calacue'yo' ja na cwiluiindyo ts'a®
na matseina®ya fi'oom na mayuu' ndaa'yo'. Ndo' joo fi'oom'fiee” fiequii'chen fi'oom na
jndiiya 'ndyoo Ty'oots'om. Nquii Abraham ticats'aa® cha'na fie'cal'a' o' fi'e"ndyo. 41'0
cwil'a'yo' cha'xje” na mach'ee nquii tsotye'yo'.

Jluena nnoom:

—Ja nchii na tuiindy® na tijndaa' tsotyaaya. Ja la'xmaanya na fiecwii tsotyaay4, nquii
Ty'oots'om.

42T'o Jests ndaana, matsoom:

—Xe" na mayuu'che” Ty'oots'om cwiluiifié tsotye'yo', quia jo' mati nnc'om'yo' na
jnda nquiu'yo' ja ee jnaa®ya na m'aa® ndo' jndyooya na m'a™'yo'. Nchii jndyoo cantyja
'na" nnco, nque® jfloom ja. 43 ;Chiuu na tileicala'no®'yo' fi'oom na matseina®? Maxje"
cwitjom'yo' na nmeii™ nc'e na tifie'calait'oom'ndyo’ ja. 44'0 laxma®'yo' cantyja 'naa™'
tsotye'yo', juu tsa®jndii. Yuu na l'ue ts'om jom, jo' fie'calacandaa'ndyo'. Jom cwiluiiné
na matseicwje® nn'a® cantyjati xje™ na tuii tsjoomnancue. Jom tjaa'na® fi'oom na
mayuu' catseixmaa®, ee tjaa'na™ fi'oom na mayuu' naquii' ts'oom. Quia matseineii®
cantu, matseineii® cantyjati na matseixmaa®, cwe' nc'e tsa®cantu jom, ndo' cwiluiifié
tsotye cha'tso fi'oom na cantu. 4> Saa ja meii® na matseina”ya fi'oom na mayuu' maxje"
tifie'calayu'yo' fi'e"ndyo. 46 Tjaa 'fiee” cwiindyo' 'o nndaa nncju' jna nacjoya. N'oom
na matsjoo ndaa'yo' cwiluiifiena' fi'oom na mayuu', quia jo' ;chiuu na tifie'calayu'yo'

f'erndyo? 47 Meincwi'fiee"chen ts'a” na m'aanfie cantyja 'naa™ Ty'oots'om mandii fi'oom
'"lom. Saa cwe' nc'e na ticaluiindyo' cantyja 'naa™'a®, jo' chii tifie'candye'yo'.

Mam'aa® Jesds cwii tjooche™ na nnc'oom Abraham

48 Quia jo' t'oo nn'a” judios nnoom. Jluena:

—Jee™ xcwe cwil'uuyad na 'u cwiluiindyu' ts'a® Samaria. Mati m'aa® tsa?jndii quii'
ts'om' jo' na matseintjei®na' 'u.

49Jesus t'oo" ndaana. Matsoom:

—Ja tic'oom tsa®jndii quii' ts'oo™. Ja Tsotyaya matseit'maa®'ndyo, saa 'o cwilajna™'yo'
ja. 50 Saa nchii mal'uee'ndyo na calat'maa®'ndyo' ja. M'aa” cwiiche” na mach'ee na
nluiit'maa”'ndyo, ndo' manquii nncu'xe aa cwiluii na ljo'. 5! N'oom na mayuu'che»
na matsjoo ndaa'yo'. Meicwi'fiee"chen ts'a® na matseii'oom'fie fi'oom 'navya, tijoom
nntsuurie.

52T'gg nn'a” judios, jluena:

—Je' manquiujndaa'ndyo na matsei'xma"' tsa®jndii quii' ts'om'. Tue' Abraham, ndo'
mati profetas. Saa 'u matsu': “Xee" m'aa” 'fiee” juu na matseit’'oom'fie fi'oom 'na®',
tijoom cue'.” 53 Chaa 1'uu na cwiluiit'ma"ndyu'ti', nchiiti weloo welooya Abraham tsa»
na teiyo tue' ndo' mati jnda tja profetas. ;'Nee” juu mache' che"nncu' na cwiluiindyu'?

54T'o Jesus, matsoom:

—Xe" fiequii'che” na matseit'maa®'ndyo che"nnco, maxje® cwe' ts'iaa”'ndyo. Juu
Tsotyaya cwiluiifié na matseit'maa™'fié ja, nque™ na cwiluiifié Ty'oots'om na cwila't'-
maa"'ndyo'. 55 Mein ticata'jnaa'yo' jom. Ja mayuu' mawajna™'a jom, ndo' xe® nntsjoo
na ticwajna™a jom, quia jo' nnts'aa che®nnco na cantundyo cha'xje" 'o. Saa mayuu'che®
mawajna™'a jom, ndo' matseicandaa'ndyo fi'oom'm. 56 Tioo na neii*' ts'om weloo'yo'
Abraham tsa" na fiet'oom teiyo na sei'noo™'o” na nncuee' xje na nluiindyo na ts'a" ja.
Nty'iaa™'a” jo', ndo' tquiaana' na jee" neii*'e” cantyja 'naa™' na ljo'.

57Ndo' jlue nn'a" judios nnoom:

—Nchaa I'uu mayuu' na jnda nty'ia' Abraham ee 'u mei” cwe' wen'aa” nchoo' nqui chu'
tyoowee'.

58 T'o Jesus ndaa na'fiee”, matsoom:

—N'oom na mayuu'che” matsjoo ndaa'yo', cwii tjooche” na nluiifie Abraham, saa ja
maxje" mam'aarya.

59 Quia jo' jla'xcwiina ljo' na njfiomna jom. Mei" tique"na cwenta teifioo" xcwe
quii'ntaa®na. Mana jluee™'e” wats'om t'ma® 'naa"na.

9

Sein'man Jesus tsa®nchjaa™'

1J3 nn'a™ na canchoo'we na t'ma Jesds na calajomndy?d fi'e"fié tyoma'noo"ya fi'e"fié.
Yoche" na saawi'noo"ya cwii joo, nty'iaaya cwii tsa”s'a xje" na tuiifie na nchjaa™'. 2Ndo'
tax'aaya nnoom, ['uuya:

—'U Maestro, ;'fiee® juu seitjoofie nnom Ty'oots'om, jo' na tuiifie tsa®m'aa™ na
nchjaa™'a"? ; Aa nque® oo aa nn'a" na nda jom?

3T'o Jests ndaaya, matsoom:

—Mei" nchii jnaa™' nquii na tuiifie na nchjaa™', mei” nchii jnaa” nn'a” na nda juu. Luaa'
tjom cha cantyja 'naa' ca'mo"na' na nquii Ty'oots'om waa najndeii na matseixmaa®.
4Tseixma’ya na cats'aaya ts'iaa” 'naa®' nque® najfioom ja yoche" na ndicwa” wando'a. Ee
quia nncue'ntyjo xje” na nncwjaaya, quia jo' xondaa nl'aatyaaya ts'iaa® 'naa™'a®. 5 Yoche®
na m'aa”ya quii'ntaa” nn'a®, cwiluiindyo chom na mafiequiaa naxuee jo ndaana.

¢Jnda na tsoom na luaa', tjoom'm ndaajna' nomtyuaa. S'aa" tsoo' fiequio juuna', jnda
jo' ty'oomiié tsoo'fiee” lua'nnom tsa"nchjaa™'. 7?Ndo' tsoom nnom:

—Cja' peila na jndyu Siloé, cama" n'omnjom'. N'oom Siloé matsona' jiiom ts'a®

ligqnlgn
x'{aan'an.

Ndo' tja tsa"'fiee”, tmaa™ nnoom. Ndo' quia jndyolcwee'e” xuee manty'iaa™'a”. 8Ndo'
nn'a" na nndyoo' m'a" yuu na mac'ee” fiequio nn'a” na fienty'iaana jom na fietcaa® ljo'
tjoofié, ta'x'eena ndaa ntyjeena:

—;Aanchii luaa' tsa"nchjaa™' na tacatyee® na tca® ljo' tjoofie?

9 Nt'omndye joona jluena:

—Majom luaa'.

Saa nt'omche" jlue:

—Nchii jom, cwe' na jee" tseijomna.

Saa nque® matsoom:

—Maja luaa.

10Jo' na ta'x'eena nnoom, jluena:

—;Chiuu tuiiyuu na ya teitquio' je'?

11 T'oo" ndaana, tsoom:

—Juu ts'a® najndyu Jesus s'aa” tsoo', ty'oomfié juuna' lua'npo®. Jnda jo' matso na cjoya
Siloé na cjocamaa® noo". Ndo' tjo jo', tmaa" noo", ndo' je' xuee manty'iaya.

12 Quia jo' ta'x'eetina nnoom, jluena:

—;Ndo' juu tsa"'fiee, yuu m'aan?

T'oo" ndaana:

—Ticaljeiiya.

Fariseos fie'caliuna chiuu tuii na n'ma® tsa"nchjaan'

13 Quia jo' ty'ef'omna juu ts'a” na fiet'oom na nchjaa" jo ndaa nn'a” judios na la'xman
tmaa™' fariseos. 14 Ee xuee na cwita'jndyee nn'a" quia s'aa Jesus tsoo' na s'aa” na ya
manty'iaa' tsa"'fiee”. 15 Ndo' mati nn'a" fariseos'fiee” tyota'x'eena nnoom. Tyoluena:

—;Chiuu tuiiyuu na ya manty'ia'?

T'oo" ndaa na™'fiee”, tsoom:

—Juu tsa"'fiee® ty'oomié tsoo' lua'npo®, jnda chii tmaanya lua'noo”, ndo' je' ya
manty'iaya.

16 Saa nt'om fariseos'fiee” tyoluena:

—Tsa"s'am'aa™" nchii m'aa cantyja 'naa™' Ty'oots'om, ee ticatseit'maan'fié xuee na
cwita'jndyaaya.

Ndo' nt'om nc'iaana jlue:

—Ts'a" na tseixma” jna” tixocandaa nnts'aa” cwii ts'iaa” t'ma” cha'na luaa'.

Ndo' laa'ti' ticwijom fi'oom na jla'nei"na. 17 Jo' chii ta'x'eennda'na nnom ts'a® na
fiet'oom na nchjaa™'. Jluena nnoom:

—Ndo' 'uje', ;ljo' matsu' cantyja 'naa™'a” na s'aa” na ya manty'ia'?

T'oo", matsoom:

—Tsa"'fiee” cwiluiiné profeta.

18 Saa nn'a” judios'fiee™ maxjen tifie'cala'yu'na na fiet'oom na nchjaa™'a” ndo' je' jnda
ljoya manty'iaa™'a®. Jo' chii tquee"'ndyena nn'a® na nda jom. 1° Ndo' ta'x'eena ndaa
na"'fiee”, jluena:

—Tsa"m'aa", ;aa nda'yo' jom? Chiuu cwindu'yo', ;aa mayuu' na tuiifié na nchjaa™'an?

20Ndo' t'oo nn'a” na nda jom. Jluena:

—Mangquiuuya na ndaaya jom, ndo' manquiuuya na tuiifié na nchjaa™'a®. 21 Saa cantyja
chiuu tuiiyuu na ya manty'iaa™'an je', jo' ticaliuuya. Mei" ticaliuuya 'fiee” s'aa na ya
manty'iaa™'a®. Saa jnda tue'ntyjo choom'm. Jo' chii cata'x'ee'yo' 'fiom chiuu waa.
Manquiityee™ nntsoom chiuu tuii.

22Luaa' fi'oom t'oo joo nn'a” na nda jom, ee nquiaana nn'a” na cwiluiitquiendye ndaa
nn'aa"na. Ee jnda jla'jomndyena xe" na nncwji'yuu'iie meincwi'fiee”chen ts'a” na Jesus
cwiluiifié Cristo, tixonquiana na wanaa® na nntseijomfie tsa™'fiee” xje" na cwitjomndye
nn'a® na nla't'maa®'ndyena Ty'oots'om. 23 Cwe' na luaa' waa, jo' na jlue nn'a” na nda
jom: “Inda tue'ntyjo floom'm. Cata'x'ee'yo' 'flom.”

24Quia jo' jnda we ndii' tquee™ nn'a” judios juu tsa” na fiet'oom na nchjaa'. Tyoluena
nnoom:

—Nequio na ndo' Ty'oots'om catseinei™ fi'oom na mayuu'che”, Ja cwila'ngo™4 na juu
tsa"s'am'aa™ matseixmaa® jna".

25Ndo' t'oo" ndaana, matsoom:

—Ticaljeiiya, aa jom ts'a” na matseixma" jna”. Ne'cwii waa na matsei'no™'a, meii® na
flet'0o™ na nchjanya, saa je' ya manty'iaya.

26 Quia jo' ta'x'eennda'na nnoom. Jluena:

—;Ljo' s'aa" 'u? ;Chiuu s'aayom na ya manty'ia'?

27T'oo" ndaa na™'fee", matsoom:

—Majnda tsjooya ndaa'yo', saa ticalafi'oom'ndyo'. Ndo' je' ;chiuu na fie'candye'n-
nda'yo'? ; Aa mati 'o fie'calajomndyo' fi'oom na mafiequiaa®?

28Ndo' jla'jnaa™ na"'fiee” ts'a” na fiet'oom na nchjaa™'. Jluena:

—'U cwiluiindyu' ts'a® na matseijomfle fi'oom'm, saa ji cwilajomndyd f'oom na
tyoflequiaa Moisés. 2% Ja manquiuuyayd na seinei® Ty'oots'om nnom Moisés, saa
tsa"m'aa™' mei” cwe' ticaliuuya yuu jna"yom.

30 T'o tsa™'fiee” ndaana, matsoom:

—Jee"che" ndya' cjaawee' ts'oo” na luaa', na 'o ticaliu'yo' yuu jna®yom, ndo' jnda
tquiaa® na ya manty'iaya. 3! Cha'tsondyo manquiuuya na Ty'oots'om xocafiee™ ii''oom
ndyuee nn'a® na laxman jna®. Saa mei"cwi'fieeche” ts'a® na matseit'maa™'fie jom ndo'
na mach'ee yuu na l'ue ts'oom, tsa"'fiee” nilee” fi'oom 'ndyoo. 32 Cantyjati xuee na
jna" tsjoomnancue, mei%jom ndii' tyoondye nn'a® na fiet'oom cwii ts'a® na s'aa na ya
manty'iaa' cwii ts'a” na tuiifie na nchjaa™'. 33 Xe" nchii Ty'oots'om m'aa” ii'e” tsa"m'aa™',
tjaa na nndaa nnts'aa™.

34T'oona nnoom, jluena:

—'U cha'tso na cha'tso cantyja na tuiindyu' matsei'xma™' jna®. Ndo' jaa matseijndu'
na m'mo"' ndaa ja?

Quia jo' tjeii'na jom wats'om chjoo 'naa"na yuu cwitjomndyena.

La'xma“na cha'na nn'a” nchjaa” jo nnom Ty'oots'om

35Jndii Jesus na tjeii'na tsa"'fiee” quii'ntaa™na. Quia ljeii” juu, matsoom nnom:

—;Aa matseiyu' fiequio Jnda Ty'oots'om?

36 T'o tsa™'fiee”, matsoom:

—Jee™ 'u Ta, jcwaa™ ts'a® jom cha ya nntseiyu'a it'enfié?

37 Matso Jests nnoom:

—Majnda nty'ia' jom. Mannco na matseina®ya njom' cwiluiindyo nquen.

38 Quia jo'che” matsoom:

—'U Ta, matseiyu'a fi'e"ndyu'.

Ndo' seit'maa™'fié Jesus.

39Ndo' Jestis matsotyeeche™:

—Ja jndyoo tsjoomnancuewaafie na nnto"'a nn'a". Nquiee nn'a" na ndoo' nquiuna na
cwila'ng"'ma chiuu waa cantyja 'naa™' Ty'oots'om nnts'aa na nnc'omna cha'cwijom ts'a®
na nchjaa®'. Ndo' joo nn'a” na ndoo' nquiuna na m'a"na na nchjaa"na cantyja 'naa™'
Ty'oots'om, joona nilequiaya na candaa'ya nla'no"'na cantyja 'naa™'an.

40 Nndyoo' meintyjee' cwantindye nn'a® tmaa®' fariseos, ndo' jndyena na luaa' tso
Jesus. Quia jo' ta'x'eena nnoom, jluena:

—;Aa mati ja mach'eena' na nchjaanrya?

41T'o Jests ndaana, matsoom:

—Xe" na je' laxman'yo' cha'na nn'a" na ticala'no™ cantyja 'naa™' Ty'oots'om quia
jo' tjaa'na” jna™ na cwilaxman'yo'. Saa nc'e na cwindu'yo' na 'o laxmar'yo' nn'a” na
candaa'ya cwila'ng™' cantyja 'naa™ Ty'oots'om, jo' chii cwilaxmar'yo' na cho'nque®'yo'
jna™'yo'.

10

N'oom na tjafioom' cantyja 'naa™ tiom canma®

1’N'oom na mayuu'che” na matsjoo ndaa'yo', juu ts'a® na nchii 'ndyoots'a tiom
wjaaquiee' yuu na fijomndye canma®, saa cwiiche® joo wjaawaa® juu tiom'fiee® na
nncwincjee™e” juuna', tsa"'fiee” cwiluiifié tsa”canch'ue ndo' tsa® na mawincje' tiom.
2 Saa nquii ts'a” na cwiluiifie na mateix'ee canma”, xcwe 'ndyoots'a tiom nncjaaque-
nlen, 3 Ts'a® na mach'ee cwenta 'ndyoots'a tiom'fiee”, matseicanaa’fie na nncwinoom.
Ndo' joo canma®'fiee® na mateix'ee cwita'jnaa™'yo' jiiee™'e”, Macwjeem'e” ncueeyo',
wjaachom jooyo'. 4 Ndo' quia na jnda tjeii'e” cha'tso canma® na mach'ee” cwenta,
wjaajfiee” jo ndaayo', 'oontyjoyo' naxeem'e” ee cwita'jnaa®'yo' jiiee™'en. 5 Cwii ts'a"
na ticata'jnaa'yo' na nchii ty'oyo', xoc'oontyjoyo' naxe", hasta nlei'nomyo' juu. Ee
ticata'jnaa'yo' jndyee' cwiichen ts'a” na nchii ty'oyo'.

¢ Luaa' f'oom na cwe' tjafioom' na seinei® Jesis ndaana. Saa ticala'no™'na ljo'
fie'catsona’.

Jestis cwiluiifié ts'a® na candaa'ya mateix'ee canman

7Ndo' seinei"tiche” Jests ndaa na™'fiee”. Tsoom:

—N'oom na mayuu'che” matsjoo ndaa'yo', ja cwiluiindyo 'ndyoots'a tiom na
cwi'ooquie' canma®. 8 Cha'tso nt'omche" nn'a" na jnda tquiocalue na cwiluiindye na
nntei'x'ee canma® cwii tjooche” na jndyoo, joo nam'fiee® la'xmarna na"canty'ue ndo'
nn'a” na cwiwingje' tiom. Saa joo canma® na mayuu'che” cwiluiindye cwentaya tin-
quiandyena cantyja 'naa" na"'fiee". °Ja 'ndyoots'a tiom cwiluiindyo. Mei"cwi'fieenche”
ts'a® na nncjaaquiee' cantyja 'na"ya, tsa"'fiee” nlui'n'maarfié. Nntseijomna' jom
cha'cwijom cwii catsma” na maljeiiyo' na nlcwa' na macalui'yo' tiom'fiee® ndo' na
macwjee'nnda'yo'.

10 "Tsancanch'ue fiequii'che® na macwjee™e® na nnch'uee” nntseicue™e” ndo' na
nntsei'na™a”. Ja jndyoo na nfiequia na ticantycwii na cwita'ndo' nn'a”, ndo' cha na
candaa'ya na nla'xma™na juu jo'. 11 Ja cwiluiindyo ts'a” na candaa'ya mateix'ee canma.
Juu ts'a” na candaa'ya na mateix'ee canma® ntsmei"', mafiequiaafie na cue' cwentaayo'.
12 Saa juu tsa"ntjom na nchii cwiluiifié ty'oyo' ee cwe' mach'ee” cwenta jooyo', noom'm
na ndyocwjee'cafioom lobo. Quia jo' ma'fiee® canman'fiee”, maleinoom. Ndo' juu
lobo'fiee™ mantyjo ndo' mat'uii jooyo'. 13 Maleinom tsa"'fiee” ee cwe' tsa"ntjom jom,
jo' chii ticajnda ntyjee" canman'fiiee™.

14-15 T3 cwiluiindyo ts'a” na candaa'ya mateix'aya canma”. Ndo' cha'xjem wajnaa™'
Tsotya ja, mati ja mawajna™'a jom. Maluaa' matseijomna' na wajna'a canma” ntsmaa"'a,
ndo' quioo' ntsmaa"'a cwitajnaa™'yo' ja. Ndo' mafiequiaandyo na c'io cwentaa canma»
ntsmaa™a. 16 Mati mam'a” nt'omche" nn'a" na cwiluiindyena canma® ntsmaa™'a na
tic'omna tmaa'waa. Mati joona cwiluiindyo na cjocachooya, ndo' nnquiontyjona na
nncwarya joona. Ndo' nncuaa na fie'cwii tmaa™', ndo' fie'cwii ts'a” na nnteix'ee joona.

17’Nquii Tsotya jee™ candya' ts'oom ja, ee manequiaandyo na c'io cwentaa nn'a® na
cwiluiindye canma™ ntsmaa™'a cha nfiequiaa” na nncwando'nnda'a. 18 Tjaa'na" 'fiee” juu
na nndaa nntseicuee' ja na nchii fi'oomya. Manncotya marfiequiaandyo na ljo' catjo™.
Waa najndo na cwiluiindyo na cats'aa na ljo', ndo' mati waa na jndo na nncwando'xco.
Luaa' i'oom na sa'ntjom Tsotyaya na catseixmanya.

19 Jnda na jndye nn'a” judios n'oommei™' s'aana' na ticatjoom'nnda' na jla'neina
cantyja 'naa™'a". 20 Ee jndyendye joona jluena:

—Tsa"jndii matseixmaa®, ndo' jnda teintjei"fié. ;Chiuu na cwindye'yo' fi'oom na
matseineii"?

21 Saa nt'omndye joona jlue:

—Nchaa ['uu f'oommei™ la'xmarna' fi'oom na nntseinei® ts'a® na m'aa" nacje 'naa™
tsa"jndii. ;Aa nnts'aache™na' cwii ts'a” na m'aa” nacje 'naa™ tsa"jndii nndaa nnts'aa na
nnty'iaa' ts'a” na nchjaa'?

Tinquiandye nn'a" judios cantyja 'naa™' Jesus

22 Tsjoom Jerusalén tuee' xuee quia cwila't'maa"'ndye nn'a” judios na cwijaafijoom'
n'omna xje" na tiooxconnda' weloo weloona cwenta wats'om t'mar I'o Ty'oots'om.
23 Ndo' xcwe ncueesua' quia tuee' xuee'fiee”. Jesis m'aa® wats'om t'ma” 'nmaa"na.
Manoom naquii' cwii w'aa cwentaa' wats'om'fiee® na cwe' wanaa® ndioche” na s'aa
Salomoén. 24 Quia jo' nn'a® na cwiluiitquiendye ndaa nn'a" judios tjaa'ndyena tsei Jesus.
Ta'x'eena nnoom jluena:

—;Cwanti yo na maleichu' ja na matseifi'een'ndyu' ja? Xe" na mayuu' cwiluiindyu'
Cristo, ntyjayu catsu' ndaaya.

25 Matso Jesus ndaana:

—Jnda tsjoo na ljo' ndaa'yo', saa maxjen ticalayu'yo'. Majoo ts'iaa” na mats'aa fiequio
najndeii na matseixma™ Tsotya, joona' cwitjei'yuu'ndyena' cantyja 'na"ya. 2¢ Saa 'o
tifie'calayu'yo' fi'e"ndyo cwe' nc'e nchii cwiluiindyo' canmar ntsmaa'a. 27 Ee nn'a® na
cwiluiindye canma” ntsmaa™'a cwindyena jndyeya, ndo' ja mawajna®'a joona, ndo' joona
cwinquiontyjona naxa™a. 28 Ja mafiequia na ticantycwii na cwita'ndo'na, mei” tajom
catsuundyena. Ndo' tjaa mei"cwii ts'a” na nndaa nncwji' joona I'0o. 29 Ee nquii Tsotya
na tquiaa” joona I'0g, jom cwiluiit'ma®fietyee™ na cha'tso, ndo' meincwii tjaa 'fiee” juu
nndaa nncwiji' joona I'oo". 30 Ja fiequio Tsotya fie'cwii cwiluiindyo fi'erfié.

31 Jnda na jndye nn'a" judios'fiee” na luaa' i'oom tso Jesus, jla'xcwiinnda'na ljo' na
nntuee'na nacjoom'm. 32 Quia jo' tsoom ndaana:

—Majndye ts'iaa® na ya jnda s'aaya jo ndaa'yo' fiequio najndeii na matseixma"
Tsotyaya. ;Cwaa® cwii juuna' na mach'eena' na fie'cajiiom'yo' ljo' ja?

33Ndo' t'oo judios'fiee” nnoom, jluena:

—Nchii fie'cajfipomya ljo' 'u cwe' cwii ts'iaa® na ya mache'. Nl'aaya na luaa' 'u ee
matsei'jna™’ Ty'oots'om. Ee 'u cwe' ts'a” 'u, saa mache' na cwiluiindyu' Ty'oots'om.

34Jesus t'oo” ndaana, tsoom:

—Naquii' ljeii #'oom' Ty'oots'om na cwileifi'om'yo', manquiu'yo' na nquii Ty'oots'om
matsoom: “Ndaa' 'o na cwiluiitquiendyo' jo ndaa nn'a® matsjoo na matseijomna' 'o
cha'na nnco.”

35 Matsotichen Jesus:

—Tso Ty'oots'om ndaa nn'a® na cwiluiitquiendye ndaa nn'a® judios na matseijomna'
joona cha'na nque”. Ndo' manquiuuya na tixocats'aana' na cwe' cantu fi'oom na tsoom.
36 Jo' chii tixcwe na cwindu'yo' na matseijnaa™a jom nc'e na tsjoo na cwiluiindyo
Jnaa®. Ee nque” ty'ioom ts'iaa® ja, ndo' sa'ntjoom ja na candyoc'oo"ndyo quii'ntaa™
'o nn'a" tsjoomnancue. 37Jo' chii xe" nchii ts'iaa® 'naa™' Tsotya mats'aa, ticalayu'yo'
f'erndyo. 38 Saa nc'e na mats'aa ts'iaa® 'naa™'a", jo' chii calayu'yo' cantyja 'naa" mafiejoo
ts'iaa"'fiee™ meii" na tifie'calayu'yo' fi'e’ndyo ja. Ee cantyja 'naa” joona' nliu'yo' ndo'
nla'no"'yo' na nquii Tsotya fie'cwii cwiluiifié fi'e"ndyo, ndo' ja fie'cwii cwiluiindyo
n'erfié.

39 Quia jo' cwiiche® cwii ndii' jla'jndaa'ndyena na nnt'uena jom, saa ticandaa l'ana,
tjaa".

40 Quia jo' tei'ty'ioonndaa'a jndaa Jorddn fi'e” Jests yuu fiet'oomjndyee Juan na
tyotseits'oomfié nn'a". Ndo' majndye xuee fiet'oo"ya jo' jo' fi'e” Jests. 41 Ndo' jndye
nn'a® tquie'cafiom na m'aaya na fie'candyena fi'oom na tyofiequiaa”. Tyoluena ndaa
nc'iaana:

—Juan meicwii ts'iaa® tyooch'ee” na xocandaa nluiina' na cwe' ts'a” nnts'aa. Saa
cha'tso f'oom na tyofiequiaa” cantyja 'naa™ tsa®m'aa"', fiequii'che® na mayuu' joona'.

42Ndo' majndye nn'a” tyola'yu' ii'e” Jesus jo' jo'.

11

Na tue' Ldzaro
1 Tyom'aa™ cwii ts'a® wii' na jndyu Ldzaro. Juu tsa"fiee® tyom'aa™ tsjoom Betania
flequio Marfa fiequio xjoom Marta. 2 Majuu Maria, xjo Lazaro'fiee”, tsa” na tu'nquio

nche™ nc'ee Jests, ndo' fiequio sooxquee® tyuee'fié nc'ee. 3 Ndo' joo yolcu'fiee”
jla'cwanomna fi''oom na m'aa” Jesus. Jluena:

—'U Ta, juu ts'a” na jee™ candya' ts'om', ween'en.

4]Jnda na jndii Jests fi'oomwaa', matsoom:

—Tycuwaa' nchii macanda na cwe' nntseicuee'na' jom. Matjoom na luaa' cha
caluiit'maa'fie Ty'oots'om cantyja 'naa™'a”. Ndo' mati nntseit'maa'fié ja na cwiluiindyo
Jnaa”.

5 Jeem wi' ts'om Jesus Marta fiequio tyjee tsa®'fiee” flequio nquii Lazaro. ©Jnda na
jiiee™ na wii' Lazaro'iiee”, ljoo'fietyee™ we xuee jo' jo' yuu na m'aa". 7 Jnda teinom
we xuee'fiee?, ja nn'a® na t'maa” na calajomndyd i'e"fié ts'iaa® na mach'ee”, matsoom
ndaaya:

—Tsaanndaa'a Judea.

8]Jo' chii I'uuya nnoom:

—'U ta na ma'moo™' fi'oom' Ty'oots'om ndaaya, tyoowijndye xuee na jla'jndaa'ndye
nn'a” judios na njlomna ljo' 'u, ndo' ;aa jo' wja'nnda'?

9T'g Jests ndaaya, matsoom:

—Ndicwa® waa xje" na nnts'aatya ts'iaa® cwii tjooche” na nnt'ue nn'a® judios ja. Ndo'
na luaa' waa matseijomna' cha'cwijom na cwii xuee na candaa'ya canchoo'we horas na
nnts'aa ts'a" ts'iaa”. Quia naxuee manom ts'a?, xocwity'uee®, ee ya tquioom'm nc'e
na manty'iaa' fie'quioom' tsjoomnancuewaarie. 10 Saa tixocandaa nnts'aa ts'a" ts'iaa®
natsjom. Xe" nnts'aa” na ljo' nncwity'ueen, ee tjaa'na" naxuee c'oom f'enfié.

1 Jnda tsoom na luaa' ndaay3, tsotyee"chen:

—Juu ti'x'iaaya Lazaro watsom, saa jo na nntseilcwiya jom.

12 Quia jo' t'ooy3, 'uuya:

—Jee™ 'u Ta, xe" na cwe' watsom, maxje® nlco'yana' jom.

13 Seinei” Jesus fi'oomwaa' ee na m'aa® ts'oofie Lazaro, saa ja jlatiuuya na ma'moo” na
watsoo tsa"'fiee”. 14 Quia jo' tsondyeyoom ndaaya:

—Jnda tue' Lazaro. 15 Ndo' neiya na tic'oo"ya jo' jo' quia na tuee™'e” cha na nlayu'yo'.
Je' cjaaya na m'aan.

16 Tomads, tsa® na cwilacajndyuuya catye"nquiee, juu cwii ja nn'a® na canchoo'wendyd
na t'ma” Jesus na calajomndy? fi'e"fié, matso ti'fiee” ndaaya:

—Mati cjaaya cha mafiejom cwjaaya ii'e"fié.

Tseixma™ Jesus na cwita'ndo'nnda' nn'a” na jnda tja

17Quia jo' saay4, squiaaya Betania. Jnda na squiaay4 jo' jo' tyolue nn'a® nnom Jesus na
jndafequiee xuee na ndii' Lazaro tsei'tsuaa. 18 Tsjoom'fiee” cha'na we kilémetros waljoo!
xcwe na tquia m'aa®na' ii'e" Jerusalén. 1° Ndo' majndye nn'a” judios jnda tquie'cafiom
Marta fiequio Marfa. Tquiola'jomndyena na cwifie'quiana na t'ma® n'om na"'fiee” na
tue' Lazaro. 20 Jnda na jndii Marta na jnda wjaawindyoo'a fi'e® Jesus, jluee'e" na
jndyocatjomié juu yuu na m'aa”ya. Saa Marfa ljoo'fié na waa w'aa. 21 Matso Marta nnom
Jesus:

—'U Ta, toom cwe' m'aa™ fijaa®, ticue' fietyjo. 22 Saa meii" na jnda tuee™'e® ntyjiiyaya
na mei"cwi'fiee"che” fi'oom na nlca™ nnom Ty'oots'om, nfiequiaa™.

23T'o Jesus, matsoom nnom:

—Ncwando'nnda' ti'ty'iu' meii® na jnda tuee™'en.

24T'o Marta nnoom, matso:

—Ntyjiiya na nncwando'nnda' fietyjo xuee na macanda quia na nntseinlewi Ty'oot-
s'om nn'a® na jnda tja.

25 Matso Jesus nnom:

—Ja cwiluiindyo na mafiequia na cwita'ndo'xco nn'a®, ndo' ja mafiequia na ticantycwii
na mawando' ts'a®. 'Nee" juu na matseiyu' fi'e"ndyo, meii” na cue', maxje" nncwan-
do'xco. 26 Ndo' ticwii cwii ts'a” na matseiyu' fi'e"ndyo, ticantycwii na nncwando', ndo'
mei” tijoom nntsuufie. ;jAa matseiyu' na ljo'?



Juan 11:27 179 Juan 11:48

27 Matsoom nnom Jesus:
—Mayuu' Ta, matseiyu'a na 'u cwiluiindyu' Cristo, Jnda Ty'oots'om. Ma'u jo' na
tseixma™ na nncwje'cafloom’ tsjoomnancue.

Seichjoo'na’ ts'om Jesus, ty'ioom

28 Jnda na tso Marta na luaa', quia jo' tjaa®, tjacwaa" tyjee” Marfa. Nemaa™' matsoom
nnom tsa™'fiee™

—Jnda tyjee' nquii Maestro ndo' maquee™'fié 'u.

29 Quia na jndii Marfa na ljo', seityuaa™'a®, jndyocatjomié Jests yuu na m'aa"ya. 30 Ee
xjen'fiee” tyootsaaquiaa'd quii' tsjoom fi'e” Jesus. Ndi m'aarya ii'e"ié yuu na tjacatjomiie
Marta ja. 31 Ndo' joo nn'a” judios na cwila'jomndye fi'e” Maria na cwifie'quia na t'ma®
ts'oom, quia nty'iaana na seityuaa®'an, teicantyjaa®, jluee™'e” quii' w'aa, ty'entyjona
naxee"'e". Ee jla'tiuuna na wjaacaty'ioom yuu waa tsei'tsuaa.

32 Quia na tue™'e” na m'aarya fi'e” Jesus, tcoom'm xtyee® jo nc'ee. Matsoom nnom:

—Jee™ 'u Ta, toom cwe' m'aa™' fijaarfie, quia jo' ticue' fietyjo.

33 Nty'iaa' Jesus na jee” maty'ioo Marfa, ndo' jee" cwityuee nn'a" judios na tquiontyjo
naxee™'e”. Quia jo' jee™ seichjoo'na' ts'om Jesus, ndo' sei'ndaa'na ntyjee". 34 Tax'ee"
ndaana, matsoom:

—;Yuu cwijom ty'iu'yo' jom?

Jluena nnoom:

—Ta, candyo' canty'ia'.

35Ndo' Jesus ty'ioom. 3¢ Quia jo' joo nn'a” judios jlue:

—Quen'yo' cwenta na jee™ wi' ts'oom ti'ts'oo.

37 Saa cwantindye joona jluena:

—Tsans'am'aa™' s'aa” na ya nty'iaa' tsa®nchjaa™'. ;Aa nchii mati nndaa nnts'aa” na
ticue' Lazaro?

Tquiaa Jesus na ta'ndo'xco Ldzaro

38 Sei'ndaa'nnda'na' ntyjii Jesus. Saaya fi'e"i€ yuu na waa tsue'tsjo' na tuii tsei'tsuaa
juuna'. Cwita' tsjo' 'ndyoots'aa'na'. 3° Tso Jesus ndaana:

—Quindyo'yo' tsjo'waa.

Juu Marta, xjo ts'oo, matsoom:

—Jee™ 'u Ta, je' jnda teic'eené ee jnda jndaa' fiequiee xuee na tuee™'en,

40 Matso Jests nnom:

—;Aa nchii jnda tsjoo njom', xe" nntseiyu' nnty'ia'njom' na nntseit'maa™'fiena’
Ty'oots'om?

41 Quia ljo'che tei'ndyoona tsjo' yuu na tjaa'ndyena ts'oo. Ndo' jlundaafié, matsoom:

—Jee quianl'ua''u Tsotyaya na mandi' i'oom 'ndyoya. 42Ee mantyjiiya na fiequii'che®
mandi' fi'oom na matseina”ya njom'. Saa cwe' nc'e nn'a” na jndyendye na m'a"na na
cafiomya jo' chii tsjooya fi'oomwaa' cha cala'yu'na na 'u jiiom' ja.

43Ndo' quia na jnda tsoom na luaa', seiwee" jiiee™'e?, tsoom:

—L4zaro, calui'.

44 Ndo' juu ts'oo Lazaro, jluee™'e™ na chu'tyjoo liaa na tintmei” nc'ee” ndo' 1'oo”. Ndo'
ta' nnoom payom. Matso Jesus ndaa na"'fiee™

—Calacang®'yo' liaamei™' cha nndaa nncja®.

Jla'indaa'ndye nn'a® judios na nnt'uena Jesus
(Mt. 26:1-5; Mr. 14:1-2; Lc. 22:1-2)

45 Ndo' majndye nn'a" judios'fiee® quia na nty'iaana na luaa' s'aa Jesus, jla'yu'na
f'enfié. 46 Saa nt'omndye joona ty'entyjaa'na nn'a® fariseos. Tyoluena chiuu nty'iaana
nas'aa Jesus. 47Jo' chii tjomndye nquiee ntyee na cwiluiitquiendye fiequio nn'a® fariseos
flequio nt'omche" nc'iaana na m'a” n'iaa”. Tyoluena ndaa nc'iaana:

—;Chiuu nl'aayoo? Ee teijndye ts'iaa® t'ma® mach'ee tsam'aa™ na tixocaluii na
cwe' ts'a® nnts'aa. 48 Ndo' xe" cwe' n'ndyaatoo na ncjaach'eetyee” na luaa', quia jo'

cha'tsonn'a"nla'yu' fi'e"fié. Ndo' na ljo' nquiee na"marn'iaa® nn'a” romanos nla'tyuii'na
wats'om 'naa® jaa nn'a" judios fiequio ndaandyuaa 'naanya.

49 Caifas jndyu cwiindye joo na™'fiee™ na luaa' tso. Juu cwiluiitquiefié chu'fiee” ndaa
ntyee cwentaa jaa nn'a" judios. Matsoom ndaa na"'fiee:

—'0 meinchjoo ticala'ng"'yo'. 59 Mei" ticaliu'yo' na yati xe” na cue' cwii tsas'a cwentaa
cha'tsondye nn'a® ndyuaaya, cha tints'aa gobiernom na cwjaaya na cha'tsondyo.

51Saa nchii cantyja na jndo' ts'om nque” na luaa' fi'oom tjeii*'e”. Jom nc'e na cwiluiifié
tyee na cwiluiit'marfié ndaa jaa nn'a” judios chu'fieen, jo' chii seijndo' Ty'oots'om ts'oom
na nncue' Jesis cwentaa nn'a” judios. 52 Ndo' nchii macanda cwe' cantyja 'naa" nn'a"
judios, mati nntjoom na ljo' cha cha'tsondye nn'a® na mei"quiayuuche” na m'a® na
quit'ma® n'om jom nntseitjom Ty'oots'om joona cantyja 'naa™'a®. 53Jo' chii nc'e na luaa'
tso Caifds, cantyjati xuee'fiee” jna™na' na jla'jomndye na"marn'iaa®'fiee” na nla'cuee'na
Jesus.

54Cwe' nc'e jo!, ticonom xcweyaa® quii'ntaa® nn'a” judios. Jo' chiijluii'd ts'ondaaJudea
n'erfié, saaya cwii tsjoom chjoo na jndyu Efrain. Tsjoom'fiee” candyoo' m'aa"na' fiequio
ndyuaa na tjaa nn'a® c'oom. T'oo"y4 fi'efié jo' jo' cwantindyo xuee.

55 Ndo' jnda jaawindyoo' na nncuee' xuee pascua na jaa nn'a® judios cwilacwjaaya
canma”. Cwii tjooche™ na nncuee' xuee pascua'fiee®, jndyendye nn'a" jlui'na njoomna,
ty'enaJerusalén cha nndaa nntjei'ljuu'ndyena cantyja 'naa" fi'oom na cwila't'maa'ndyo
Ty'oots'om. 56Joo nn'a” na ty'e xuee tyol'ueena Jesus. Yoche™ na tyom'a"na wats'om,
tyoluena ndaa nc'iaana:

—;Chiuu m'aa™' n'om'yo', aa nnts'aachena' na ticaioom ncuee?

57 Ntyee na cwiluiitquiendye ndaa jaa nn'a" judios flequio nn'a® tmaa"' fariseos
tquena f'oom na jndei'na'. Sa'ntjomna xe" m'aa” mei"cwi'fiee"che" ts'a® na ntyjii yuu
m'aan Jesus, catseicandii tsa™'fiee” joona, cha na nndaa nnt'uena jom.

12

Tu'nquio Maria nche™' cjoo' nc'ee Jesus
(Mt. 26:6-13; Mr. 14:3-9)

1Yom xuee cwii tjoo na nla'tye” nn'a” judios xuee pascua quia cwila'cwjeena canma®,
ndo' squiaaya tsjoom Betania n'e" Jesus. Squiaayd na m'aa" Ldzaro, tsa® na tquiaa®
na wando' xco jnda na tue'. 2 Tyola't'maa®'ndyena Jesus jo' jo'. Jla'jndaa'ndyena
cwii nantquie na tcwaa'd. Marta tyondi'ntjoom ndaaya ndo' juu Lazaro'nee" tacatyee®
i'e’ndyd na meindyuaandy nacafloom' mei"sa ii'e” Jesus. 3Ndo' juu Maria maleifi'oom
cwii tsua' xjo nche™' na fiequii'che nardo. Juuna' jee” jndana'. Tu'nquioom nche'fiee”
nc'ee Jesus, jnda jo' tyowee'né nc'ee fiequio sooxquee™. Nas'aa” naljo' tju'na' jndye cachi
cha'waa quii' w'aa. 4 Maf'e" Judas Iscariote, jnda Simén, juu mawaa xje" na nfiequiaa
cwenta Jesus. Tsa"'fiee" cwii jA na t'ma® Jesus na calajomndy®d fi'enfié. > Matso:

—Cwa nchii na teil'ua nche"waa' na cwii ndyee sia"nto s'om denario. Nequio
s'om'fiee” nndaa nnteijndeii ts'a” ndyefiee™'.

6 Saa nchii tsoom na luaa' nc'e na jee" wi' ts'oom ndyerfiee™' saa ee na jee™ canch'uefie
ndo' nc'e na jom maleifi'oom tja"che na fijom s'om na cwileil'uee'ndy6 na cha'tsondyd,
ndo' xje"to jom macwjee™'e” s'om jo' jo'. 7 Saa matso Jesus:

—Ca'ndii' yuscum'aa™ na luaa' mach'een. Matseijndaa'fié cantyja 'naa™ xuee na
nncjaanty'iuu'ndyo. 8 Ee ndyefiee™ flequii'che® na m'a"na f'e"ndyo', saa ja nchii
flequii'che” na nnc'og"ya t'e"ndyo’'.

Jla'indaa'ndye ntyee na nla'cuee'na Ldzaro
9Jo' chii quia na jndye nn'a” na jndyendye na jo' jo' m'aan Jesus, tquie'cafiomna na
m'aanya. Ee nchii macanda nc'e na fie'canty'iaana Jesus, saa mati fie'canty'iaana Lazaro,
ts'a” na tue' na tquiaa Jesus na tando'xco. 10 Cwe' nc'e jo', ntyee na cwiluiitquiendye

ndaa nn'a" judios, mati jla'jndaa'ndyena na nla'cuee'na Lazaro. 11 Ee cwe' cantyja 'naa™
jom majndye nn'a” judios'fiee” to"'ndye cantyja 'naa” ntyee, jla'yu'na fi'e” Jesus.

Jla't'maa™'ndye nn'a" Jests quia squiaaya Jerusalén
(Mt. 21:1-11; Mr. 11:1-11; Lc. 19:28-40)

12Teincoo cwiiche" xuee nn'a" na jndyendye na tquio ncuee, jndyena na manndyoo' na
nntsquiaaya Jerusalén i'e” Jesus. 13 Jo' chii ty'echona njom, ty'ecatjomndyena ja fi'enfié.
Tyola'xuaana tyoluena:

—Caluiit'marfie Ty'oots'om. Catio'naa®fié nquii ts'a® na mandyo fiequio xuee' nquii
na cwiluiifie Rey cwentaa jaa nn'a” Israel.

14Ndo' ljeii Jests cwii snom chjoo. Tjaljoom juuyo'. Ndo' na ljo' s'aa® seicandaa'fiena’
f'oom' Ty'oots'om na teiyo teiljeii. 1> Matsona":

'0 nn'a® tsjoom Jerusalén, tila'catyuendyo'.
Canty'ia'yo' macwjee'cafioom nque® na cwiluiifié
Rey cwenta' 'o, na waljoom snom.

16J3 nn'a" na t'man Jesus na cala'jomndyd fi'enfié ticala'npo™'a i'oommei™' najndyee.
Saa ndanquia quia na jnda seit'maan'fie Ty'oots'om jom, tjaijoom' n'oo"ya na teiljeii
f'oommei™ cantyja 'naa™'a®, ndo' maxjen tuii na ljo'.

17M'a" cwii tmaa™' nn'a” judios quia t'man Jests Lazaro na fiejndii' quii' tsei'tsuaa. Jnda
na tquiaa® na wando'xco Lazaro'fiee", quia jo' tyotjeii'yuu'ndye na"'fiee” chiuu nty'iaana
na tuii. 18 Macwe' juu ts'iaa"'fiee” na s'aa Jesus na tixocandaa nluii na cwe' ts'a” nnts'aa,
jo' na ty'ecatjomndye nn'a® na jndyendye jom quia jnda jndyena na ljo' s'aa". 1 Saa joo
fariseos'nee” tyoluena ndaa nc'iaana:

—;Aa jndo'yo' je'? Maxje" tjaa na nndaa nl'aaya. Cha'tsondye nn'a cwilajomndye
n'emnié.

Nn'a® na cwila'nei” fi'oom griego cwil'ueena Jesus

20Ndo' tyom'a" cwantindye nn'a® na cwila'nei® fi'oom griego quii'ntaa” nn'a" na ty'e
ncuee quia cwila'cwjee nn'a® judios canman. 21 Tquie'cafiom na™'fiee” Felipe. Jom ts'a®
tsjoom Betsaida, ts'ondaa Galilea. Nn'a» griegos'fiee™ ty'ecata”na cwii naya'fiee® nnoom,
jluena:

—Aare sa, I'ue n'oo"ya na nlanaaya fi'e” Jesus.

22Quia jo' tja Felipe, matsoom na ljo' nnom Andrés, ndo' wendye joona ty'ecaluena na
ljo' nnom Jesus. 23 Tso Jesus ndaana:

—Ja cwiluiindyo ts'a" na jna® cafioom'luee. Jnda tue'ntyjo xje” na t'ma" nlco'wi'na’ ja,
ndo' cantyja 'naa™ jo' Ty'oots'om nntseit'maa™'fié ja. 24 N'oom na mayuu'che” matsjooya
ndaa'yo', cwii lquee™ na cwiquioo, xe" ticjaaquiee'na' quii' ts'o yuu na nntseijomna'
cha'cwijom na nncue'na', cwiljona' na fienquiina'. Saa xe® nnom' ts'a” juuna' quii' ts'o
yuu na matseijomna' na nncue'na', quia jo' majndye nncue' nnts'aana'. 25'Nee” juu na
matseicandya' ts'om cantyja na matseijndaa'fie nquii na nncwando', jnaa™ jo' nntsuufie.
Saa juu ts'a” na mach'ee na jndoo' cantyja na wjaam'aa®, nndaa' tsa"'fiee” na ticantycwii
na nncwanoom'm. 26 'Nee" juu ts'a” na fie'candi'ntjom nog”, candyontyjoo™ naxaa.
Ndo' yuu na nnc'oo"ya majo' jo' nnc'oom ts'a® na mandi'ntjom noo®. Ndo' 'fiee” juu
ts'a” na nndi'ntjom noo" nntseit'maan'fie Tsotyaya tsa™'fiee.

Matseinei” Jests na nla'cuee' nn'a” jom

27°Je' mamatsei'ndaa'na' ts'oo”, ndo' ;chiuu nntsjoo cantyja 'naa™ jo'? ;Aa nntsjoo:
“Tsotyaya, cwji'n'maandyu' ja juu xje" na nntjo"ya nawi'waafie”? Saa xocatsjoo na ljo'
ee jnda jndyoo cha na nnc'io cwentaa nn'a®. 28'U Tsotyaya, quiaa' na catseit'maan'fiena’
u.

Xjen'fieen teic'uaa jndyee' Tsotyee” cafioom'luee. T'o:

—Jnda tquia na matseit'maa™'fiena' ja ndo' wjaatseit'maa™'fietina’ ja.

29Nn'a" na jndyendye na meintyjee' nacafioomya jo' jo', jndyena na ljo'. Jluena ndaa
ntyjeena na seixuaa tsuee. Saa nt'om nn'a" jlue:

—Cwii angel seinei” nnoom.

30 Tso Jesus ndaana:

—Jndye'yo' na teic'uaa na seineii® cha cateijndeiina' 'o, nchii cha cateijndeiina' ja.
31 Ee jnda tue'ntyjo xje" na nncu'xe"na' nn'a” tsjoomnancue. Ndo' mati nntyuii' na
matseixma® tsa®jndii na matsa'ntjom quii' n'om nn'a®. 32Ndo' quia na jnda jla'we nn'a"
jananla'cuee'na ja, quia jo' nnts'aa na nntseitjomna' nn'a” cantyja 'na"ya.

33 N'oomwaa' matsoom cha ca'mo™na' cwaa™ cwii nnom na nntjoom na nncuee™'e”,
34T'o0 nn'a” na jndyendye, jluena:

—Majnda macwindyaaya na matso fi'oom na sa'ntjom Ty'oots'om na teiljeiina' na juu
Cristo xocantycwii na m'aa"fié. Quia jo' jchiuu na matsu' na matsona' na nla'we nn'a®
juu na cwiluiifie ts'a” na jna” cafioom'luee na nla'cuee'na juu? ;'Nee” juu luaa' na matsu'
na cwiluiifie ts'a® na jna® canoom'luee?

35 Quia jo' matso Jesus ndaana:

—Ja na cwiluiindyo naxuee quii'ntaa” nn'a” ndicwa” m'aa"tyaya quii'ntaa®'yo'. Jo' chii
flequii'che” c'om'yo' cantyja 'naya yoche" na cwii m'aantyaya fi'e"ndyo', cha tincwinom'
natia 'o. Ee ts'a” na m'aa®fie nacje 'naa™ natia, ticaljeii yuu wjaafi'oomna' juu. 3¢ Yoche®
na m'aa"ya na mafiequia naxuee quii' n'om'yo', calayu'yo' iequiondyo ja na cwiluiindyo
naxueefle. Ee nanl'a'yo' naljo' nlaxman'yo' cantyja 'naa™' Ty'oots'om na nque® cwiluiiné
naxueefle.

Jnda na seinei” Jests f'oommei™, tjaa® yuu na xocaliu na™'fiee” jom.

Tifie'calayu' nn'a® jndios fi'e” Jesus
s . : - y w ,

37 Meii" jndye ts'iaa” na tyoch'ee” jo ndaana na tixocaluii na cwe' ts'a” nnts'aa, saa
tifie'cala'yu'na fi'enfié. 38 Luaa' tuii cha catseicandaa'fiena' fi'oom na tyotseiljeii profeta
Isafas, matso:

Ta, ;'fiee™ juu na matseiyu' i'oom na cwifie'quiaaya?

Ndo' tsotyeen cwiiche® fi'oom:

.'Nee® juu na jnda t'mo” Ty'oots'om nnom najndeii na matseixmaa®?

39 T'mon Isafas chiuu waa na tileicandaa nla'yu' nn'a" judios, ee waa cwiiche" fi'oom na

matsoom:

40 Cha'xjer tileicanty'iaa' ts'a” na nchjaa™', maluaa' s'aa Ty'oots'om quii' n'omna, ndo'
tquiaa® na jla'quie' n'omna jo nnoom.

Nmeii™ tuii cha tixocaliuna chiuu ['ue ts'oom fi'e"ndyena,

mei” na nla'no"'na quii' n'omna.

X i i , Xj W

Ee xe" nnc'ooliuna chiuu l'ue ts'oom ndo' nla'no"'na, maxje® nlcwe' n'omna ndo'
nncwji'n'maariié joona.

41 Seinein Isafas fi'oommei™ quia na tco'na' nnoom na seit'maan'fie Ty'oots'om Jesus,

ndo' seineii® cantyja 'naa™' juu.

42 Saa meii" na luaa' tso Isafas, majndyendye nn'a® na m'a® n'iaa” jo ndaa nn'a®
judios, tyola'yu'na fi'e” Jestis. Saa jnaa™ na nquiaana nn'a" tmaa"' fariseos, jo' chii
ticatjei'yuu'ndyena na ljo'. Ee xe" nl'ana na ljo' tixonquia fariseos'fiee” na wanaa® na
nla'jomndyena xje" na cwi'oona wats'om. 43 Ee joona neii"tina na calue nc'iaana na ya
cwil'ana, nchiiti na ntyjaa' n'omna na catso Ty'oots'om na ya ntyjee" fi'e"ndyena.

N'oom na mafiequiaa Jesiis macu'xe™na' nn'a®

44 Jndeii seinei” Jests. Matsoom:

—'Nee” juu na matseiyu' fi'e"ndyo, nchii macanda fiequio ja matseiyu' tsa™'fiee”. Mati
matseiyu' fiequio nquii Tsotya na jiiom ja quii'ntaa®'yo'. 45Ndo' 'fiee” juu na manty'iaa'
ja, mati manty'iaa' tsa"'fiee” nquii na jfiom ja quii'ntaa'yo'. 4¢Ja na cwiluiindyo naxuee,
jndyoo tsjoomnancue, cha mei®cwi'fiee"che” ts'a® na matseiyu' fi'e"ndyo nncwji'na' juu
naquii' natia. 47 Saa xe" cwe' na mandii ts'a” fi'oom na mafequiaya, mei® ticatseinda
joona', nchii ja tseixma"ya na nncu'xa” tsa"'fiee”. Ee nchii ty'iom Tsotya ts'iaa®
ja na nncu'xa"ya nn'a®, ty'ioom ts'iaa® ja na cwji'n'maa®ndyo joona. 48 'Nee" juu
na ticuee' ts'om ja, mei® tico'fiom fi'oom na mafiequiaya, waa cwii na nncu'xe™na'

tsa"'fiee”. Ee xuee na macanda majooti fi'oom na jnda seina®ya, joona' nntu'xe"na' jom.
49 Ticalatiuu'yo' na cwe' na jndeii' 'ndyo nnco fi'oommei™' na matseina®. Nquii Tsotya
na jiiom ja, nque® sa'ntjoom na nmeii™' catseina®ya ndo' na ca'moo"ya joona' ndaa'yo'.
50Ndo' ntyjiiya fi'oom na matsa'ntjoom mafiequiaana' na nntseixma® ts'a” na ticantycwii
na wando'. Jo' chii matseina"ya cha'xje” i'oom na jnda tsoom noo™.

13
Tma" Jesds nc'ee' nn'a” na cwila'jomndye i'enfié

1 Cantyjati na jna"na' na t'ma® Jesds ji na cwilajomndyd n'e"né, t'moo™ na jee”
candya' ts'oom ji. Ntyjee” na jnda jaawe'ntyjo xje" na nluee'e” tsjopomnancuewaane
na nncjaalcwe'nnaa™'a® na m'aa" Tsotyee”. Jo' chii quia majaawe'ntyjo xje" na nlatyaa®
jaa nn'a" judios xuee pascua quia cwilacwjaaya canma”, t'mo"tyee” na jee® t'ma” waa na
candya' ts'oom ja.

ZCwicwaa'ad i'e" Jesus natmaa®. Xje"'fiee” jnda seijndo' tsa?jndii ts'om x'iaaya Judas
Iscariote, jnda Simén, na quiaa tsa"'fiee” cwenta jom. 3 Ndo' jom majndaa'ya ntyjee”
na 1'oo" jnda tquiaa Tsotyee™ na mei"cwii tintjoom na nchii fi'oom' nquii. Mantyjee”
na jnaa™ na m'aa” Ty'oots'om, ndo' na majo' wjaalcween'e". # Teicantyjaa” yoche” na
cwicwaa'd natmaa®. Tjeii"'e" liaatco na cwe”, to'fioom cwii liaa na cwityuee' luaaya,
seityee” juuna' tsia™'a”. 5Jnda jo' tioom ndaatioo ts'om 'na® na cwicandyuu'a. Too"'o”
na mamaa® nc'aa'a na t'maa® na calajomndy¢ 'e"fié, jnda chii mawee'ié nc'aa'a fiequio
liaa'fieen.

6Ndo' quia na tue'cafioom yuu na wacatyee® Simén Pedro, matso tsa®'fiee” nnoom:

—Ta, ;aa mma™' nc'aya?

7T'oo™ nnom, matsoom:

—Ts'iaa” na mats'aa tileicatsei'no™ na maje'ndyo, saa ndaquiache" nntsei'ng™'.

8 Matso Pedro nnoom:

—Xoya na mma"' nc'aya.

T'o Jesus, matsoom nnom:

—Xe" ticamaatya nc'e' ticatseixma™' cantyja 'navya.

9 Matso Simén Pedro nnoom:

—Xe" luaa'waa Ta, nchii macanda nc'a. Mati cama™' 'ogya fiequio xquaa®ya.

10 Matso Jesus nnom:

—Cwii ts'a” na jnda jndaa', tica®na' na nntma®fie na cha'waarie ee jnda lju'iie, manda
nc'ee maca™a' na nntma®. '0 laxman'yo' na lju' n'om'yo' saa ticha'tsondyo'.

11 Ee ntyjee" 'fiee” juu nfiequiaa cwenta jom luee ntyee. Macwe' jo' na matsoom: “Saa
ticha'tsondyo' laxma®'yo' na lju' n'om'yo'.”

12 Quia na jnda tmaa" nc'aa'a, ndo' tcweennaa'a” liaatco 'naa'a®, jnda jo' tjacjoon-
naa"'a” nacafioom' meisa. Matsoom ndaaya:

—;Aa cwila'no?'yo' cantyja na s'aaya 'o? 13'0 cwilacajndyu'yo' ja Maestro ndo' na
cwiluiindyo na matsa'ntjo"ya'o. Ndo' maty'iomyana' na ljo' cwindu'yo', ee maxjen jo'ja.
14Ndo' na jnda tmaa"ya nc'ee'yo' na cwiluiindyo na matsa'ntjo"ya 'o ndo' na ma'moo*ya
f'oom naya 'naa™ Ty'oots'om ndaa'yo', mati 'o matsona' na nntue'ndyo'cje'yo' na
nndye'ntjom'yo' ndaa nc'iaa'yo'. 15 Ee jnda s'aaya cwii nnom na ma'mo"na' ndaa'yo'
cha mati cal'a'yo' fiequio nt'omche" cha'xje” jnda s'aaya 'o. 16 N'oom na mayuu'che”
matsjooya ndaa'yo', juu ts'a® na m'aa™ moso ticaluiit'ma”fie cha'na nquii ts'a® na
matsa'ntjom juu. Mati ts'a® na mawjaa ts'iaa” na jfiom ts'a® juu, ticaluiit'manrfieti
cha'xje” nquii ts'a® na jfiom juu. 17 Xe" cwila'no"'yo' fi'oommei' ndo' cwil'a'yo' na ljo',
nntio'naarfie Ty'oots'om 'o.

18 "Nchii matsjoo fi'oomwaa' cantyja 'na'yo' na cha'tsondyo'. Mantyjiiya chiuu n'om'
'o na jnda tjeii'ndyo. Ee maxje” macana' na catseicandaa'fiena' fi'oom' Ty'oots'om na
teiljeii. Matsona': “Manquii na macwa' fi'e"ndyo malcwe' nacjoya.” 1° Je' matsjooya
f'oomwaa' ndaa'yo' cwii tjooche" na nluii na ljo', cha quia na nntseicandaa'fiena'

nlayu'yo' na ja cwiluiindyo manquiiti na jnda tsjoo ndaa'yo'. 20 N'oom na mayuu'che»
matsjoo ndaa'yo'. 'Nee” juu na matseiljo ts'a” na majfioo"ya, ja matseiljo tsa™'fiee”. Ndo'
'"fiee” juu na matseiljo ja, matseiljo tsa"'fiee” nque” na jiioom ja.

Matso Jestis na nfiequiaa Judas cwenta jom
(Mt. 26:20-25; Mr. 14:17-21; Lc. 22:21-23)

21Jnda na tso Jesus fi'oomwaa', sei'ndaa'na' ntyjee”, ndo' ndyeyu tjei'yuu'fié ndaaya.
Tsoom:

—N'oom na mayuu'che” matsjoo ndaa'yo', cwiindyo' 'o nfiequiaa cwenta ja.

22 Quia jo' ja nn'a" na cwilajomndyd f'e"fié tyonty'iaa ntyjaayd ndaaya. Ee
ticala'noo'a 'fiee” cwiindyo ja na matsoom na luaa' nnts'aa. 23 Xje"'fiee” ja Juan na jee"
candya' ts'om Jesus, mawacatya® nacafiom'm na cwicwaa'd. 24 Ndo' Simén Pedro s'0o
1'00™ noo™ na cwax'a 'ndyoo Jesus cwaa® cwiindyo ja na niiequiaa cwenta jom. 25 Jo' chii
seintyjondyo jo ndo' jndya Jesus, tax'aya nnoom, tsjoo:

—Aa ndi' Ta, ;'fiee" cwii ja na nnts'aa na ljo'?

26 T'oo" noo", tsoom:

—Majuu ts'a® na nnom nfiequiaya cwii ta”' tyoo' xje" na jnda seicanda'a juuna'.

Ndo' quia na jnda seicana™a" tyoo'fiee" tquiaa® juuna' nnom Judas Iscariote, jnda
Simén. 27 Ndo' Judas, jnda na to'fioom ta™ tyoo'fiee”, mana tuo Satands quii' ts'oom.
Ndo' tso Jestis nnoom:

—Querndyu' ts'iaa” na nntsa'.

28 Saa mei"cwiindyo j4 na meindyuaandyd nacafioom' mei"sa i'e"ié ticala'noo™'a
chiuu na luaa' 'oom tsoom. 29 Ndo' ee na manquiuuya na Judas maleifi'oom tja“che
na fijom s'om na cwiwil'uee'ndyg, jo' chii nt'omndyo ji jla'tiuuyd na fie'catso Jesus
nnoom na catseijnaa® ljo'tindyo na macana' na nleil'uee'ndyd na waa xuee, oo quiaa®
cwantindyo ndaa ndyefiee™. 30 Ndo' jnda na tcwa' Judas tyoo'fiee”, mafioom' jluee™'en,
Juu xje"'fiee” jnda teijaa.

N'oom xco na matsa'ntjomna'

31Jnda na jlui' Judas quii'ntaa”y4, matso Jesus ndaaya:

—Je' ja na cwiluiindyo ts'a® na jna" cafioom'luee, manntseit'maa'fiena' ja. Ndo'
cantyja 'naa™ ljo' na manntjo”ya nntseit'maa'fiena' Ty'oots'om. 32Ndo' xe" nntseit'-
maa'fiena' jom cantyja na manntjo®, quia jo' mati cantyja 'naa™' jo' nntseit'maan'iié jana
cwiluiindyo ts'a® na jna” cafioom'luee, ndo' tyuaa' nnts'aa® na ljo'. 33'0 ntseindaaya na
jeem wi' ts'oo"ya, chjootindyo cwii m'aa®ya fi'e"ndyo'. Nl'ue'yo' ja, ndo' cha'xje" tsjooya
ndaa nc'iaa'yo' nn'a" judios, je' mati matsjoo ndaa' 'o: '0 xocandaa nntsquie'cafiom'yo’
yuu na nncjo. 34 Cwii fi'oom xco na matsa'ntjomna' mafiequiaya ndaa'yo', na c'om'yo'
na wi' n'om'yo' nc'iaa'yo'. Cha'xje" na m'aa"ya na candya' ts'oo"ya 'o, malaa'ti' c'om' 'o
na wi' n'om' nc'iaa'yo'. 35Nanl'a'yo' na ljo' nla'ng™ cha'tsondye nn'a® na'o cwiluiindyo'
nn'a” na cwilajomndyo' fi'e’ndyo, xe” m'a"'yo' na wi' n'om' nc'iaa'yo'.

Matso Jestis na nncwji'fie Pedro
(Mt. 26:31-35; Mr. 14:27-31; Lc. 22:31-34)
36 Tax'eefie Simdén Pedro nnoom. Matso:
—Ta, ;yuu wja'yu'?
T'0 Jests, matsoom nnom:
—Cantyja na nntjo" je' 'u xocandaa nntseijomndyu', saa mati 'u nncue'ntyjo nntjom'
na ljo'.
37 Matso Pedro nnoom:
—Ta, ;chiuu na xocandaa nntseijomndyo je' ljo' na nntjom'? Tints'aa meii" quio jo'
clio.
38 T'g Jests, matsoom nnom: 'U matsei'tiuu' na niiequiaandyu' na nnc'io' cantyja
'na"ya. N'oom na mayuu'che” matsjoo njom', cwii tjooche® na nntseixuaa caxtijndyo
na jaawixuee, saa 'u jnda ndyee ndii' macwji'ndyu' cantyja 'na"ya.

14

Jesuis cwiluiifié nato

1Tifie'quiandyo' na nntseifi'ee™'fiena’ n'om'yo'. Cala'yu'yo' it'e” Ty'oots'om ndo' mati
cala'yu'yo' n'e"ndyo ja. 2 Naquii' waa' Tsotyaya jndye joo niom yuu na ya nnc'om nn'a",
Xe" nchii na luaa' waa, jnda tsjoo ndaa'yo'. Manncjo na nntseijndaa'ndyo joona' na
nleil'uee'ndyo'. 3 Ndo' na jo na nntseijndaa'ndyo yuu na nnc'om'yo', nndyolcwa'nnda'a
na nncjocho 'o yuu na m'aa"ya, cha yuu na mac'a®ya, majo' nnc'om'yo'. 4 Ndo' 'o
manquiu'yo' yuu na majo ndo' mati cwita'jna'yo' nato.

5> Matso Tomas nnoom:

—'U Ta, ticaliuuya yuu wja', jo' chii ;chiuu ya na nla'noo™'a yuu waa nato'fiee”?

6T'o Jesuls, matsoom nnom:

—Ja cwiluiindyo nato, ndo' fi'oom na mayuu', ndo' na tijoom cwintycwii na wando'
ts'a". Nequii'chen cantyja 'na" ja jo' na nndaa nncuee' ts'a® na m'aa” Tsotyaya. 7 Xe™ na
cwila'non'yo' 'fiee” cwiluiindyo, quia jo' mati nla'ng™'yo' cantyja 'naa™ Tsotya. Na je' na
cwii wjaatina' nc'e na cwita'jna®'yo' ja, mati cwita'jna™'yo' jom, ndo' jnda nty'ia'ndaa'yo’
jom.

8 Matso Felipe nnoom:

—Ta, quiaa' na nnty'iaandaaya Tsotye', quialjo'che™ nljoya n'oo"ya.

9T'o Jestis nnom:

—Chiuu sa 'u Felipe, jaach'ee xuee m'aamya fi'e’ndyo', jaa maxje" ticwajna™' ja?
Ts'a® na jnda nty'iaa' ja, mati jnda nty'iaaa® Tsotya. ;Chiuu na matsu': “Quiaa' na
nnty'iaandaaya Tsotye'”? 10 ; Aa ticatseiyu' na ljo'yu cwiluiindyo fiequio Tsotyaya, ndo'
jom ljo'yu cwiluiifié i'e"ndyo ja? N'oom na matseina®ya ndaa'yo', nchii matseinaya
joona' cantyja 'naa™ najndo' ts'oo" nnco. Nquii Tsotya na fiequii'che® m'aa®fié fi'e’ndyo,
nque" mach'ee” ts'iaa® 'naa"'a" cantyja 'navya. 11 Cala'yu'yo' na ljo'yu cwiluiindyo
flequio Tsotya, ndo' Tsotyaya ljo'yu cwiluiifié fi'e’ndyo ja. Xen tileicala'yu'yo' na ljo',
saa quiandyo' na nla'yu'yo' fi'e"ndyo cantyja 'naa® marfiejoo ts'iaa"meii® na mats'aa.
12 N'oom na mayuu'che” matsjoo ndaa'yo', 'fiee® juu ts'a® na matseiyu' i'e"ndyo,
mafiejoo ts'iaa® na mats'aa nnts'aa”. Hasta jndatiche” ts'iaa® nnts'aa”, nc'e na majo
na m'aa” Tsotyaya. 13 Ndo' mei"cwi'fieeche” fi'oom na nnta™'yo' nnom Tsotya fiequio
xueya, jo' jo' nfiequia cha na catseit'maa®'fiena' jom cantyja 'na” ja na cwiluiindyo Jnaa».
14 Cha'tso na cwita™'yo' fequio xueya, jo' jo' nnts'aa.

Njfiom Jesus Espiritu Santo

157Xem m'a"'yo' na jnda nquiu'yo' ja, quia jo' cala'canda'yo' fi'oom na matsa'ntjon.
16 Ndo' ja nlcaa™a nnom Tsotyaya na nfiequiaa® cwiiche® na nnteijndeii 'o, nquii
Espiritu na cwiluiifie na mayuu' na fiequii'che® nnc'oomiie fi'e’ndyo'. 17 Nn'a" na
m'a® cantyja 'naa™' tsjoomnancue xocandaa nnto'fioomna jom, ee tyoonty'iaana jom,
mei" ticata'jnaa"'na jom. Saa 'o cwita'jna'yo' jom, ee m'aanfié naquii' n'om'yo', ndo'
flequii'che” nnc'oomfié ii'e"ndyo'. 18 Tixoca'ndiya 'o na macanda, maxje” nncwjannda'a
na m'an'yo'. 19 Mawaa xje" na nla'cuee' nn'a” ja, ndo' jnda jo' taxocanty'iaana ja.
Saa fi'e’ndyo' 'o fiequii'che” na nnc'oo"ya, ee nc'e na nncwando'xco, jo' chii mati
'o nlaxman'yo' na ticantycwii na nntando'yo'. 20 Quia na jnda tue'ntyjo xje"'fiee"
nla'no"'yo' na m'aanya fi'e” Tsotya, ndo' 'o m'a"'yo' ii'e"ndyo, ndo' ja m'aa"ya i''e"ndyo'.
21'Nee" juu na matseiljo fi'oom na matsa'ntjo ndo' matseicanda joona', tsa”'fiee” jnda
ntyjee” ja. Ndo' 'fiee” juu na jnda ntyjii ja, nquii Tsotyaya candya' ts'oom juu. Ndo' mati
ja candya' ts'oo"ya juu, ndo' m'moo®ya cantyja 'na"ya nnom.

22 Tsa" na jndyu Judas, saa nchii Judas Iscariote, matso:

—Ta, ;chiuu na cwe' ndaa ja m'mo™ cantyja 'ma™ saa ndaa nn'a" tsjoomnancue
xocatsa' na ljo'?

23T'o Jestis nnom, matsoom:

—'Nee" juu na jnda ntyjii ja maxje” nntseif'oom'fie fi'oom na maqua®. Nnc'oom
Tsotya na candya' ts'oom tsa®'fiee”, ndo' nntsquiacafipo”ya juu. Nnc'oo"ya f'eMfie.
24'Nee" juu na ticajnda ntyjii ja, tsa"'fiee” tifie'catseicanaa” fi'oom na mafiequiaya. Ndo'
f''oom na matseina® ndaa'yo' nchii fi'oom 'ndyo nncoya. Matseixma™na' fi'oom 'ndyoo
Tsotyaya ee jom jfioom ja quii'ntaa™'yo'.

25'N'oommei" matseina” ndaa'yo' yoche" na ndicwa” m'aa"ndyo fi'e"ndyo'. 26 Saa ja
nlcaa™'a nnom Tsotyaya na njfioom Espiritu Santo na nnteijndeii 'o. Juu m'mo"ti fi'oom
ndaa'yo' na maca®na' na nliu'yo'. Ndo' nnts'aa na nncjaaftjoom' n'om'yo' cha'tso fi'oom
na jnda fietsjoo ndaa'yo'.

27 ’Ja tjaa'na™ flomtiuu tseixma®ya. Mafiequiaya na cala'xma"'yo' juuna' naquii'
n'om'yo'. Juu na mafnequia na cwicanda'yo' t'ma”ti tseixma"na', nchiiti juu na tjaa
flomtiuu c'om nn'a” na mafiequiaa tsjoomnancue. Tifie'quiandyo' na nntseifi'ee”'fiena’
n'om'yo' ljo' cwii nntjom'yo' mei* tila'catyuendyo'. 28 Jnda jndye'yo' na tsjoo ndaa'yo',
majo, saa nndyonnda'a na m'a'yo'. Xe” na mayuu' jnda nqiu'yo' ja, quia jo' nilequiaana’
na nei"'yo' meii® na tsjoo na majo ee na m'aa® Tsotyaya jo. Jom t'manti cwiluiifié, nchiiti
ja. 29Ndo' je' cwitjooche™ na nluii na ljo' matsjooya ndaa'yo', cha quia na jnda tue'ntyjo
juuna' quia jo' nla'yu'yo'.

30 'Tajndye cwimatseina®tyaya fi'e"ndyo', ee mandyo nquii na cwiluiitquiefie quii'
n'om nn'a" tsjoomnancuewaarie. Saa tjaa mei"cwii na matseixma”ya na juu jo' nndaa
nleil'uee'fie na cat'uiina' ja. 3! Saa cha nnc'ooliu nn'a" tsjoomnancue na m'aa"ya
na candya' ts'oo"ya Tsotya, ndo' na matseicandaa'ndyo cha'tso na matsa'ntjoom ja,
mafiequiaandyo na nnc'ig. Quicantyja'yo', cjaaya, caluii'a fijaa"fie.

15

Jesus cwiluiifié ts'oo ntjom na mayuu'che®

1’Ja cwiluiindyo ts'oo ntjom na mayuu' ndo' Tsotyaya cwiluiifié ts'a® na mateix'ee
juuna'. 2 Matyjee® mei"nquia ' ts'oo'fiee” na tyool'ana' ta. Saa ticwii l'o ts'oo'fiee™ na
cwil'ana' ta, matyjee” nque™na' cha majndyeti ta cal'ana'. 3 Mati joo fi'oom na ma'moo®
ndaa'yo' maquerlju'na' n'om'yo' cha ya nl'a'yo' ts'iaa” 'na”ya. 4Jo' chii caljoo'ndyo'-
tyen'yo' cantyja 'na®ya, cha'xje” macwiljoo'ndyotyaya fi'e"ndyo'. Ee cha'xje™ ts'o ts'oo
xondaa nnts'aa che™nquiina' ta xe" ticat'uiina' nquii ts'oo, majo'ti cantyja 'na'yo', mei»
xocats'aana' na nncue' ta nl'a'yo' xe" ticaljoo'ndyo' cantyja 'na®ya.

5 Ja cwiluiindyo x'ee ts'oo, ndo' 'o cwiluiindyo' 1'o ts'oo. 'Nee” cwii 'o na tye"
matseijomiie cantyja 'na"ya, ndo' na cwiljoo'ndyo fi'efie, tsa'fiee” jndye cha'cwijom
ta nncue' cantyja 'naa™'a”. Saa xe™ na nnto"'fie cantyja 'na®ya, tjaa'na" ljo' cwii nndaa
nnts'aa. ¢ 'Nee" juu na ticaljoo'fie cantyja 'na"ya, nntquie'na' juu cha'xje” cwitye"nquie'
1'o ts'0o, ndo' jo' jo' cwicaana'. Jnda chii cwicajfiee™' nn'an I'oo'fiee”, cwitioomna joona'
quii' chom.

7’Xe" cwila'jomndyo'tye'yo' cantyja 'natya, mei® ticatsuu' n'om'yo' fi'oom na mare-
quiaya, quia jo' cata'yo' nnom Ty'oots'om cha'tso na l'ue n'om'yo', ndo' niiequiaan.
8 Luaa waa na matseit'maa'fiena' Tsotyaya, na cantyja 'na"'yo' jndye ta nncue'. Ee
laa'ti' m'mo"na' na mayuu'che" cwila'xman'yo' nn'a" na cwila'jomndyo' fiequio fi'oom
na mafiequia. ° Cha'xje® juu Tsotyaya candya' ts'oom ja, mati ja candya' ts'oo"ya
'o. Jo' chii caljoo'ndyo'tyem'yo' cantyja na m'aa"ya na candya' ts'oo"ya 'o. 10 Ja
matseicandaa'ndyo fi'oom na matsa'ntjom Tsotya, ndo' cwiljoo'ndyo cantyja na candya'
ts'oom ja. Nequii'che" cala'canda'yo' fi'oom na matsa'ntjo"ya 'o, ee na nl'a'yo' na ljo',
nljoo'ndyo'tyem'yo' cantyja na candya' ts'oo"ya 'o.

11 ’N'oommeii® matseina”ya ndaa'yo' cha nla'xma'yo' na nei*'yo' fi'e"ndyo ndo'
cha candaa'ya nnc'om'yo' na nei"'yo'. Hasta quiaana' na waljoo'che” na nei*'yo' na
cwila'candaa'ndyo' yuu na matsa'ntjo”ya. 12 Luaa waa fi'oom na matsa'ntjo™ C'om'yo'
na wi' n'om'yo' nc'iaa'yo', cha'xje® m'aa”ya na candya' ts'op"ya 'o. 13 Tjaa'na® cwii

na t'man"ti na ma'mo"na' na wi' ts'om ts'a" nc'iaa' cha'na juu ts'a" na nfiequiaafie na
cue' cwentaa nc'iaa'. 14'0 cwiluiindyo' nc'iaya xe® cwila'candaa'ndyo' na matsa'ntjorya
'o. 15]e' tacatsjootyaya na 'o cwiluiindyo' moso. Ee ts'a® na m'aa® moso ticaljeii” ljo'
matseijndaa'fie patrom 'naa™'a”. Je' matsjooya na 'o cwiluiindyo' nn'a” na ya fi'oom
f'erndyo ee jnda tquiaya na caliu'yo' cha'tso fi'oom na jnda jndiiya 'ndyoo Tsotyaya.
1610 nchii tjeii'ndyo' na nla'xman'yo' cantyja 'na®ya, nnco tjeii'ndyo 'o, ndo' jnda ty'io"ya
ts'iaa™ 'o na catsa'yo' ndo' cal'a'yo' yuu na fienquii'che” nntseit'maa™'fiena' Ty'oots'om.
Ee naljo' nl'a'yo' mei"quia fi''oom na nta™'yo' nnom Tsotya fiequio xueya, jom nfiequiaa™.
17Luaa f'oom na matsa'ntjo”ya 'o: C'om'yo' na wi' n'om'yo' nc'iaa'yo'.

Ticuee' n'om nn'a™ Jesus

18 "Quia ticuee' n'om nn'a® tsjoomnancue 'o, cala'no'yo' na ja tyuaa'ti t'omna na
ticuee' n'omna. 19 Xe" cwila'xman'yo' cantyja 'naa®' tsjoomnancue, nn'a® cwentaa'na'
nnc'omna na neii"na 'o cha'xje” na neii"na nc'iaana, saa nc'e jnda tjeii'a 'o quii'n-
taa™na, jo' chii ticala'xman'yo' cantyja 'naa™ tsjoomnancue, ndo' jo' na jndoo nn'a" 'o.
20 Cjaafijoom' n'om'yo' fi'oom na jnda fietsjoo ndaa'yo', na juu ts'a® na m'aa® moso
ticaluiit'marfié cha'xje® nquii ts'a” na matsa'ntjom jom. Nc'e na cwita'wi' nn'a" ja,
mati nnta'wi'na 'o. Ndo' xe” cwila'candaa'ndyena fi'oom na mafiequiaya, quia jo' mati
nla'candaa'ndyena fi'oom na nfie'quia'yo'. 2! Cha'tso nmei"' nl'ana 'o cwe' nc'e na
la'xman'yo' cwentaya ee ticata'jnaa”'na nque” na jiioom ja quii'ntaa"na.

22’X e nchii najndyotseina®ya ndaana, quia jo' tixocwijndaa' na la'’xmanna jna®. Saaje'
tixocandaa nluena na ticaliuna na cwila'tjoondyena nnoom. 23 Ee 'fiee” juu na jndoo' ja,
mati jndoo' tsa"'fiee” nque" na cwiluiifié Tsotya. 24 Tijoom fies'aa cwiiche® ts'a ts'iaa"
quii'ntaa” nn'a" cha'xje" ts'iaa” na mats'aa. Xe" na nchii ts'iaamei™' mats'aa, quia jo'
tixocwijndaa' na cwila'tjoondyena nnoom, saa je' meii® na jnda fienty'iaana ts'iaa” na
mats'aa cantyjati xje” na to'a, m'a"na na jndoona ja ndo' mati nque® na cwiluiifié Tsotya.
25 Saa luaa' waa cha catseicandaa'fiena’ fi'oom na teiljeii naquii' ljeii na cwilei'fi'omna
na matsa'ntjomna', na matsona': “Jndoona ja meii® tjaa'na® cwii nnom cantyja 'na"ya na
matseijndaa'fiena' na nl'ana na ljo'.”

26 Ja nlcaa™a nnom Tsotya na cajfioom Espiritu na cwiluiife na mayuu' naquii'
n'om'yo'. Quia na jnda tyjee™'e® nncwji'yuu'fié cantyja 'ma"ya. 27 Ndo' mati 'o
nntjei'yuu'ndyo' cantyja 'naya, ee m'a"'yo' ii''e"ndyo xje" na to'jndyaa ts'iaa"meii®.

16

1 Matso Jesus:

—N'oommei™ jnda seina” cantyja 'na"ya ndaa'yo' cha tintseiquiaana' 'o. 2 Ee nntjeii'
nn'a" judios 'o naquii' lan'om 'maa™na. Ndo' manncue'ntyjo xje" na mei"quiandyo
ts'a” na nntseicuee' cwii 'o nntseitiuutoom na mandi'ntjoom nnom Ty'oots'om na ljo'
nnts'aa”. 3 Nmeii"' nl'ana cwe' nc'e ticala'no"'na cantyja 'naa™ Tsotya, mei® cantyja
'na® ja. 4 Saa jnda tsjooya fi'oommei®' ndaa'yo' cha quia na nncue'ntyjo xje"'fiee”
nncjaanjoom' n'om'yo' fi'oom na jnda tsjoo ndaa'yo'.

Ts'iaa™ na nnts'aa Espiritu Santo

"Ticatsjoo N'oommei™' ndaa'yo' quia na to'jndyaa ts'iaa” na maleift'o"ya nc'e m'aaya
f'erndyo'. > Saa je' majolcwa'a na m'aa" nque® na jiioom ja quii'ntaa®'yo', ndo' meincwii
'o tyoowaxe' ngo™ yuu jo. © Saa cwe' ee na tsjoo 'oommei®' ndaa'yo', jo' na jee" ndya'
chjoo' n'om'yo'. 7 Saa fi'oom na mayuu' matsjooya ndaa'yo', maxje" nnteijndeiitina’
'o xe" joya. Ee xe" ticjo, nque® na nnteijnei” 'o ndo' na nfiequiaa™ na t'ma" n'om'yo'
tixocwjee'cafioom 'o. Ndo' na nncjo, njfioo"ya jom na nfioom na m'a'yo'. 8 Ee quia
na jnda tyjee'cafioom, nnts'aa® na nlco'tiana' nquiu nn'a" na la'xma®na jna® ndo' na
cala'ng®'na na c'omna cantyja na maty'iomyana' ndo' na nncu'xe” Ty'oots'om joona.
9 M'moo" na la'xma® nn'a” jna” cwe' nc'e na tifie'cala'yu'na i'e"ndyo. 1° Ndo' m'moo®
chiuu waa na maty'iomyana' na c'omna nc'e jo na m'aa® Tsotya ndo' taxocanty'iaatina

ja. 11 M'moo" chiuu na nncu'xe” Ty'oots'om nn'a” ee na jnda tu'xefie nquii na
cwiluiitquiefie tsjopomnancuewaafie.

12’Ndo' niom jndye nt'omche fi'oom na maca"na' na catsjooya ndaa'yo', saa tile-
icala'no"'yo' joo f''oom'fiee” je'. 13 Saa quia na nncwjee'cafioom juu Espiritu na cwiluiifie
na mayuu', juu nncjaa'mo" ndaa'yo' cha'tso fi'oom na mayuu' ee nchii nntseinei® cantyja
'naa®' nquii, nntseinei® ticwii cwii fi'oom na mandii na matseinei® Ty'oots'om. Ndo'
m'mo" ndaa'yo' 'na” na quia nluii. 14 Juu nntseit'maan'fie ja, ee nnco'fiom cha'tso fi'oom
na fie'catseicandiiya 'o, ndo' m'mon joona' ndaa'yo'. 15 Cha'tso na matseixma” cwentaa'
Tsotyaya macwentaya joona'. Cwe' nc'e jo' na tsjoo na nnco'fiom juu Espiritu cha'tso
fi''oom na fie'catseicandiiya 'o ndo' m'mo" joona' ndaa'yo'.

Juu na chjoo' n'om'yo' nntseicwaque™na' na nei*'yo'

16’Chjootindyo cwii fi'a"tya fi'e"ndyo', ndo' jnda jo' taxocanty'ia'yo' ja. Ndo' ndanquia
chjootindyo cwii nnty'ia'ti'yo' ja, cwe' nc'e nncjo na m'aa® Tsotya.

17 Jnda tsoom f'oommei®' cwantindyd ja nn'a® na cwila'jomndyd fi'enfié ts'iaa” na
mach'ee” |'uuya ndaa ntyjaaya:

—;Chiuu fieca'mo” f'oomwaa' na matseineii” ndaay4, na chjootindyo cwii ii'e"tyee"
''e"ndyo, ndo' xe” jndache” taxocanty'iaa'ya jom, ndo' ndanquia jo' chjootindyo cwii
nnty'iannda'a jom? Ndo' na tsoom cwe' nc'e na wja” na m'aa" Tsotyee™.

181 'uutyaaya:

—Juu fi'oomwaa' na chjootindyo na tsoom, ;ljo' fie'ca'mo®na'? Ticala'noo™'a fi'oom
na matseineii®.

19Ndo' sei'no™ Jesus na fie'cata'x'eendyotyaaya i''oomwaa' nnoom. Quia jo' matsoom
ndaaya:

—;Aa cwita'xe'yo' ndaa ntyjee'yo' cantyja i'oommei™ na matsjoo na chjootindyo
mei" taxocanty'ia'yo' ja, ndo' ndanquiache” na chjootindyo quia jo' nnty'ia'nnda'yo'
ja? 20 N'oom na mayuu'che" matsjooya ndaa'yo', joo nn'a® na m'a" cantyja 'naa'
tsjoomnancue, fiequio na neii"na nnty'iaana ljo' nntjo®. 'Na" na nntjo" nnts'aana' na
'o nntyuee'yo' na matseichjoo'na' n'om'yo', saa juu na chjoo' n'om'yo', xe” jndachen
nntseicwaquena' na nnc'oom'yo' na nei™'yo'. 21 Manquiu'yo' cwii yuscu quia mannt-
seincuii, maquiina' juu, cwe' ee jnda tue'ntyjo xje™ na nntseincuii. Saa quia na jnda tuiifie
yu'ndaa, cwitsuu' ts'oom na tquiina' jom, ee m'aa® na neii"'e” na jnda tuiifie yu'ndaa.
22 Maluaa' matseijomna' 'o. Je' m'a*'yo' na chjoo' n'om'yo', saa quia na nnty'iannda'a 'o,
quia ljo'che" nflequiaana' na nei*'yo'. Ndo' xje"'fiee” mei“cwii ts'a” xocandaa nncwji' na
nei'yo'.

23’Juu xuee'fiee”, taxoca™na' na nnta'xe'ti'yo' fi'oom noo”. N'oom na mayuu'che” mat-
sjoo ndaa'yo', cha'tso na nta”'yo' nnom Tsotyaya cha catseit'maa®'fiena’ ja, jo' nfiequiaa®
na nnda'yo'. 24 Hasta xje" je'che” tyooca"na' na candu'yo' na catseit'maan'fiena’ ja joo
f''oom na nnta"'yo' nnoom. Saa je' cal'a'yo' na ljo' quia jo' nnto'fioom'yo' fi'oom na
cwilaty'oondyo', cha nfiequiaana' na candaa'ya na nei'yo'.

Jnda jna"ndyo fiequio na matseixman tsjoomnancue

25 'Inda seina” fi'oommei ndaa'yo' na cwe' tjanoom'. Saa manncue'ntyjo xje" na
taxocatseina” ndaa'yo' f'oom na cwe' wjaanioom', ee nntseina” ndaa'yo' fi'oom na
ndyeyu cantyja 'naa™ Tsotya. 26 Ndo' juu xje"'fiee”, nnta'yo' nnoom fiequio xueya cha
catseit'maan'fiena' ja. Ndo' quia ljo'che” mei» taxoca™na' na nntseity'oondyo nnom jom
na nfiequiaa” i'oom na cwita™'yo', 27 ee manquiiti Tsotyaya m'aa® na candya' ts'oom 'o,
nc'e na jnda nquiu'yo' ja ndo' jnda macwilayu'yo' na jnaa”ya na m'aa”. 28Ja jnaa"ya na
m'aa", tyja'canoo"ya tsjoomnancuewaa. Ndo' je' je' ma'ndiya juuna' na manncjolcwa'a
na m'aa”.

29 Quia jo' ja nn'a” na cwilajomndyd fi'erné ['uuya:

—Je' ndyeyu matsei'nei™', nchii cwe' fi'oom na wjaafioom'. 30 Je' macwila'npgo™'a na 'u
cha'tso ntyji' mei" tica™na' na nnta'x'aatyaaya njom'. Jo' chii cwilayuu'a na mayuu' na
jna™ na m'aa” Ty'oots'om.

31T'g Jesus ndaaya, matsoom:

—Je' cwila'tiuu'yo' na cwilayu'yo'. 32 Saa manncue'ntyjo xje", ndo' je' cwiwe'ntyjona'
na nnt'oom'ndyo'. Cwii ndo' cwiindyo' nntsa'yo' na waa w'a'yo' ndo' n'ndye'yo'
ja na fienco. Saa tifienco m'aa"ya, ee nquii Tsotyaya m'aa"ié fi'e’ndyo. 33 Jnda
seinaya f''oommei™' ndaa'yo' cha cantyja na cwilajomndyo' fi'e"ndyo mei*cwii flomtiuu
tanc'oom. Nequii' nawi' nntjom'yo' na m'a®'yo' tsjoomnancue, saa c'om't'maa®'ndyo’
n'om'yo', ee jnda jna"ndyo fiequio juu na matseixma® tsjoomnancue.

17

Mateijndeii Ty'oots'om nn'a® na cwila'jomndye fi'e" Jesus

1Jnda na seinei Jesus fi'oommei™, jlundaafné cafioom'luee. Matsoom:

—Tsotyaya, jnda tue'ntyjo na nluii cha'tso na teijndaa' cantyja 'naya. Je' catseit'-
maa”'ndyu' ja na cwiluiindyo Jnda', cha mati ja nntseit'maa®'ndyo 'u. 2Ee 'u jnda tque™'
na waa na jndo na matseixmaya jo ndaa cha'tso nn'a" tsjoomnancue na ticwii cwii ts'a®
na mafiequiaa' I'ooya na nfiequiaya na tseixma® na ticantycwii na wando'. 3 Luaa waa na
nntseixma® ts'a” na ticantycwii na wando' afimaa™'a®, na catsei'npo™'o" na fienncu'che'
cwiluiindyu' Ty'oots'om na mayuu' ndo' mati na ja Jesds cwiluiindyo Cristo na jiiom' ja
quii'ntaa® nn'a® tsjoomnancue.

4’Ja jnda seit'maa'ndyo 'u quii'ntaa” nn'a” tsjoomnancue. Ndo' majnda mamafie-
quiaandyo na c'ip cwentaa nn'a®, mafiejuu ts'iaa"'fiee” na tquiaa' noo" na cats'aa. 5Ndo'
je'je' 'u Tsotyaya, catseit'maa™'ndyu' ja cha'xje” na cwiluiit'ma"ndyu' yuu na m'aa™, na
juu jo' matseixmarya ii'e"ndyu' cwii tjooche® na nncuaa tsjoomnancue.

¢ ’Ndaa nn'a” na m'a" tsjoomnancue na tquiaa' joona l'0o, jnda t'moo"ya chiuu
cwiluiindyu'. Tyom'a"na cwenta', ndo' tquiaa' na cwila'xma®na cwentaya. Joona
cwila'wena fi''oom naya 'na™ ndo' cwila'candana juuna'. 7 Ndo' macwila'no"'na na
cha'tso na cwicandaa mats'aa, fienncu' tquiaa' na matseixman"ya na ljo'. 8 Ee fi'oom
na tsu' noo"ya, jnda tquia joona' ndaana. Ndo' joona jnda to'fioomna fi'oom'fieen.
Cwila'ng"'na na mayuu'che” jnaa®ya na m'aa™', ndo' cwila'yu'na na 'u jiiom' ja quii'ntaa®
nn'an,

9 'Maca™a naya njom' cantyja 'naa"na, nchii cantyja 'naa® nn'a® tsjoomnancue.
Ja maca™a na cateijndei' joo na jnda tquiaa' l'ooya, ee cwila'xma™a cwenta'.
10 Cha'tsondye joona na la'xma"na cwentaya, mati la'’xma"na cwenta'. Ndo' joona
na la'xma"na cwenta', mati la'’xma"na cwentaya, ndo' matseit'maa®'fiena' ja cantyja
'naa"na.

11 ’Je! taxoc'oo"tya tsjoomnancue, saa joo na"m'a® cwiljoo'ndyena juuna', ee ja
jonlcwa'a na m'aa™'. 'U Tsotyaya na lju' cwiluiindyu', catsa' cwenta na"m'a" na jnda
tquiaa' 1'00 fiequio juu najndeii na matsei'xma™ cha nnts'aana' fie'cwii nla'xma®na
cha'xje" jaa fe'cwii cwilaxmaarya. 12 Yoche™ na tyom'aaya naquii'ntaa® na"m'a® na
jnda tquiaa' I'0g, tyots'aa cwenta joona fiequio najndeii na matsei'xma™' nncu'. Ndo'
mei"cwiindyena ticatsuufie, macanda tsuufie juu ts'a” na matseixman na catsuufie, cha
na catseicandaa'fiena’ fi'om' na teiljeii.

13’Saa je' na nncjolcwa'a na m'aa™'. Ndo' matseina”ya fi'oommeii® yoche” na ndi
m'aaya tsjoomnancuewaafie, cha juu na m'aa"ya na neiya, candaa' nla'xma®na juuna'.
14 Jnda tquiaya fi'oom naya 'na™' ndaana, saa nn'a® tsjoomnancue ticuee' n'om joona
ee ticala'xmarna cantyja 'naa™ tsjoomnancue, cha'xje” ja mei® ticatseixmanya cantyja
'maa"'na'. 15 Nchii maca™a na cwji' joona tsjoomnancue, saa na cwaflom' joona ljo'
na fe'cats'aa tsa"jndii fi'e"ndyena. 16Joona ticalaxmamna cantyja 'naa™ tsjoomnancue
cha'xje" ja mei" ticatseixmanya cantyja 'naa®'ma'. 17 Que™ joona na cwiluiindyena na
lju' n'omna nc'e fi'oom na mayuu'. Juuna' cwiluiifiena' na mayuu'. 18 Cha'xje" na

jhom' ja na jndyoo tsjoomnancue, mati majfioo”ya joona na c'oocatjei'yuu'ndyena ndaa
nn'a" tsjoomnancue. 19 Ee nc'e joona maqua” che"nnco na lju' ts'oo” jo njom' cha mati
nlquelju'na' n'omna nc'e fi'oom na mayuu'.

20 'Ndo' nchii macanda maca™'a cantyja 'naa” joo na"m'a"'. Mati maca™'a na catei-
jndei' joo nn'a" na quia nla'yu' fi'e"ndyo nc'e fi'oom na quia nntjei'yuu'ndyena 2! cha
fie'cwii nla'xmanna, cha'xje" 'u Tsotyaya fie'cwii cwiluiindyu' fi'e?ndyo, ndo' ja fie'cwii
cwiluiindyo fi'e"ndyu'. Ee na ljo' mati joona nndaa nla'xma®na na fie'cwii cwiluiindyena
flequiondyo jaa. Quia jo' nla'yu' nn'a” tsjoomnancue na 'u jilom' ja. 22 Juu na tquiaa'
na matseit'maan'fiena' ja, mati tquiaya jo' na cala'xmanna, cha na fie'cwii cala'xmarna
cha'xjen jaa fie'cwii cwila'xmaarya. 23Ja m'aa"ya ii'e"ndye joona, ndo' 'u m'aa™' fi'e"ndyo
ja channts'aana' na fie'cwii cwila'xma™na. Ndo' na ljo' nla'no®' nn'a" na 'u jiom' ja, ndo'
na candya' ts'om' joona cha'xje" na candya' ts'om' ja.

247U Tsotyaya m'aa™' na candya' ts'om' ja cwii tjooche™ na tque™' tsjoomnancue. L'ue
ts'oo” na na"m'a®' na jnda tquiaa' I'ooya, c'omna yuu na m'aaya fi'e’ndyu'. Ee quia
ljo'che™ nndaa juu na matseit'maa'fiena' ja na tquiaa' na matseixma"ya. 25 Tsotyaya
"u na cwiluiindyu' na maty'iomyana', nn'a® na la'xmarna cantyja 'naa™ tsjoomnancue
ticala'ng™'na cantyja 'na™, saa ja mawajna™'a 'u ndo' nam'a™' cwila'no"'na na 'u jiom'
ja. 26 Jnda t'moo”ya cantyja 'na™' ndaana, ndo' m'moo"tyaya jo' ndaana. Luaa' nnts'aa
cha juu na m'aa™ na candya' ts'om' ja, mati nlaxma®na juuna'. Ndo' mati nnc'oo"ya
'erndye joona.

18

'Oofi'omna Jestis na praso
(Mt. 26:47-56; Mr. 14:43-50; Lc. 22:47-53)

1Jnda na seinei® Jesus fi'oommei®' nnom Ty'oots'om, mana jluee™'e” jo' jo' fi'e"ndy6 ja
na cwilajomndyg fi'efié. Tei'ty'ipo'a tsjo' Cedrdn. Squiaaya cwii joo yuu waa cwii ntjom,
jo' jo' santyjooya na tjaque™e”. 2Ndo' Judas, juu x'iaayad na tquiaa cwenta jom, mati
mantyjii jo' jo', ee majndye ndii' fiesaaya jo' jo' fi'e" Jesus. 3 Quia jo' Judas'fiee®, to'fioom
cwii tmaa®' sondaro fi'e” nt'om nn'a® na cwindye'ntjom ndaa ntyee na cwiluiitquiendye,
ndo' mari'ee” nt'om nn'a" tmaa"' fariseos. Tjachom na™'fiee” jo' jo'. Ty'echona lioochom
ndo' chom nlca fi'e” I'o ts'iaa® ntia'. 4 Ndo' Jesus, nc'e na mantyjee® cha'tso na mawaa
xje" na nntjoom, tjacatjomfié na"'fiee”. Tax'ee” ndaana, matsoom:

—;'Nee juu cwil'ue'yo'?

5T'oona, jluena:

—Cwil'uaaya Jesus na jna" Nazaret.

Matsoom:

—Maja luaa jo'.

Ndo' mati Judas na tquiaa cwenta jom, maii'e” fiequio na*'fiee”. ¢ Ndo' quia tso Jesus:
“Maja luaajo'”, seilcwe'ntya'na' joona hasta xje” nomtyuaache® tquiaandyena. 7 Quia jo'
tax'eefiennda’' Jesus ndaana:

—;'Nee® juu cwil'ue'yo'?

Ndo' joona t'oonnda'na nnoom:

—Jesus tsa” na jna" Nazaret.

8 T'o Jests ndaana:

—Jnda tsjooya, maja luaa jo'. Jo' chii xe® ja cwil'ue'yo', ca'ndye'yo' na"m'a® na
nnc'oona.

9 Luaa' tuii cha catseicandaa'fiena' fi'oom na tsoom quia seineii® nnom Tsotyee".
Tsoom: “Nn'a” na jnda tquiaa' 'opya, mei"cwiindye joona titseicatsuuya.” 10 Quia jo'
Simén Pedro tjei'fioomfié xjo na maleifi'oom. Seiquiee'fié ts'a” na jndyu Malco. Tyjee"
tsua'qui tsa"'fiee” ntyjaya. Juu tsa"'fiee® mosoo' tyee na cwiluiitquiefie. 1! Matso Jesus
nnom Pedro:



Juan 18:12 191 Juan 18:26

—Cwja'ndyu'nnda' xjo' quii' tja"waa'na'. ;Aa matseitiuu' na ticaty'iomyana' na
catjo"ya nawi' t'man na seijndaa'fie Tsotyaya na nntjo"?

Ty'efi'omna Jestis na m'aa™ tyee na cwiluiitquiefie
(Mt. 26:57-58; Mr. 14:53-54; Lc. 22:54)

12 Quia jo' sondaro'fiee” fiequio capeita” na cwiluiitquiefie ndaana fiequio na"'fiee”
na cwindye'ntjom ndaa ntyee na cwiluiitquiendye ndaa nn'a" judios, t'uena Jesus,
jla'tyerna jom. 13 Ty'ef''omjndyeena jom na m'aa™ Ands, xee™ tyee na jndyu Caifas na
cwiluiitquiefie chu'fieen. 14 Majuu Caifés'fiee” jnda seijnoo™o” n'om nc'iaa™'a” nn'a®
judios'fiee™ na yatiche® na cwii ts'a” cue' cwentaa cha'tsondye joona.

Macwiji'fie Pedro cantyja 'naa™' Jesus
(Mt. 26:69-70; Mr. 14:66-68; Lc. 22:55-57)

15 Wendy?d ja, nquii Simén Pedro fi'e" ja Juan saantyjooya nanque™' na"'fiee”. Juu tyee
na cwiluiitquiefle mawajna™a® ja. Macwe' jo' tjoquia'a tach'e” waa' tyee'fiee” xje" na
ty'ef’'omna Jesus jo' jo'. 16 Saa Pedro tjawintyjeem'e” 'ndyoots'a tatiom. Jo' chii ja na
mawajnaa®™ tyee na cwiluiitquiefie, jluii'a ch'e", seina” nnom yuscu na mach'ee cwenta
'ndyoots'a'fieen. Ndo' juu tquiaa fi'oom' na jndyoquiee' Pedro tach'e” w'aa. 17Ndo' tax'ee
yuscu'fiee® nnom Pedro:

—;Aanchii 'u cwii joona na matseijomfie fi'oom na mafequiaa tsa"m'aa"'?

T'o Pedro matsoom:

—Nchii jo' ja.

18 Ndo' nn'a™ na cwindye'ntjom w'aa'fiee”, fiequio nt'omche” nn'a® na cwil'a cwenta
wats'om, jnda jla'cw'aana fioom. Meintyjee'na na cwila'windyena, ee jee" tei”. Ndo' mati
meintyjee' Pedro quii'ntaa®na, matseiwifié fi''e"ndyena.

Mawax'ee tyee na cwiluiitquierie fi'oom nnom Jesus
(M. 26:59-66; Mr. 14:55-64; Lc. 22:66-71)

19Ndo' nquii tyee na cwiluiitquiefie ndaa ntyee, tax'eefie nnom Jesus 'fiee” ja nn'a® na
cwilajomndy fi'e"fié ts'iaa® na mach'ee®, ndo' mati chiuu waa fi'oom na tyofiequiaa™.
20T'o Jesuis matsoom:

—Nequii'che" fiequio na jndoo' nn'a” tyotseina®ya. Ndo' na tyo'mog"ya ndaa nn'a"
judios naquii' lan'om 'naa"na fiequio wats'om t'ma" yuu na cwitjomndyena. Mei"cwii
fi'oom tyootseina® na cwe' fie'we ndyee ts'a® ndii. 2! Na mawaxe' noo®, ;chiuu na
ticwaxe' ndaa nn'a” na jnda fiejndyena fi''oom na mafiequiaya ljo' fietsjoo? Nan'fieen
nquiujndaa'ndyena fi'oom na fiet'moo®.

22Ndo' quia na jnda tso Jesus fi'oomwaa', cwii na"'fiee” na cwil'a cwenta wats'om na
tyom'a” jo' jo' tquiaa tsa'fiee” nda' watmei® jom. Tso tsa'fiee™ nnoom:

—;Aalaa'ti' maw'o' 'ndyoo nquii ts'a” na cwiluiitquiefie ndaa ntyee cwentaaya?

23T'o Jesus, matsoom:

—Xe" tia fi'oom na matsjoo, cwji'yuu'ndyu' cantyja 'naa™' i'omtia'fiee”, saa xe" fi'oom
na maty'iomyana' matseina®, tis'a na macwja' ja.

24 Quia jo' seicwanom Ands Jesus na ndi chu'tyeré 1'o Caifés, tyee na cwiluiitquiefie
ndaa nn'a" judios.

Macwji'fiennda' Pedro cantyja 'naa™' Jesus
(Mt. 26:71-75; Mr. 14:69-72; Lc. 22:58-62)
25 Yoche™ na meintyjee' Pedro 'ndyoo chom na matseiwifé, ta'x'eena nnoom:
—Ndo' 'u je', ;aa nchii macwii nquiee na"'fiee” na cwilajomndyo' fi'e"1ié?
Saa jom tjei'né, tsoom:
—Nchii jo' ja.
26 Ndo' jo' jo' m'aa™ cwii ts'a” na mach'ee ts'iaa® 'naa™' tyee na cwiluiitquiefie ndaa
ntyee. Juu tsa"'fiee® mann'aa™'a” ts'a” na tyjee Pedro tsua'qui. Matso tsa”'fiee® nnom

Pedro:
—;Aanchii nty'iaya 'u na fi'e™ fi'e"ié yuu waa ntjom?

27 Saa Pedro tjei'fiennaa'a”. Ndo' mafloom' seixuaa caxtijndyo.

Nn'a" judios tioona cwenta Jesus I'o Pilato
(Mt. 27:1-2, 11-14; Mr. 15:1-5; Lc. 23:1-5)

28 Quia jo' ty'efi'om nn'a” judios Jesus, jnana waa' Caifds, tquiena w'aa yuu na mac'e”
gobiernom. Ndo' ndicwa® cwitsjoom xje™'fiee”. Saa tic'ooquie' nn'a" judios naquii'
wats'iaa” 'naa™' gobiernom cha tints'aana' na tilju' laxmanna, ee xe” naljo' tixonquiaana'
na wanaa” na nla'jomndyena xuee na cwitquiina catsma® chjoo. 2Jo' chii jlui' Pilato quii'
w'aa'fiee" tjatseineii” ndaa nn'a". Tsoom:

—;Ljo' i'oom cwique™'yo' nacjoo' tsa”s'am'aan?

30Joona t'oona nnoom:

—Xe" nchii ts'a® na tia ts'a®fie jom, xonquigofi'oo"ya jom na m'aa™'.

31Ndo' tso Pilato ndaa judios'fiee™

—Ngcjo'yo' catsaait'om'yo' jom. Catu'xem'yo' jom cantyja 'naa™ ljeii 'na'yo' na waa.

T'00 na™'nee® nnoom:

—Tjaa'na” najndaaya na nlacuaa'a ts'a".

32Luaa' tuii cha catseicandaa'fiena' i'oom na seinei” Jests na t'moo® cwaa™ cwii nnom
na nntseicuee'na' jom. 33 Ndo' tjaquiee'nnda' Pilato quii' wats'iaa” 'naa™'a”, Tax'eefné
nnom Jesus:

—;Aa'u cwiluiindyu' Rey cwentaa nn'a® judios?

34T'0 Jesus, matsoom nnom:

—;Aa luaa' matsu' ee na matsei'no™ che"nncu'? Oo, jaa m'a® nt'omche” nn'a® na
cwilue na ljo' cantyja 'naya njom'?

35T'o Pilato, matsoom:

—Janchii ts'a” judio ja. Manquiee nn'a” ndyua' fiequio nn'a" na cwiluiitquiendye ndaa
ntyee 'na"'yo', joona tquiana cwenta 'u1'ooya. ;jLjo' sa'?

36 T'g Jestis nnoom:

—Juu na cwiluiindyo na catsa'ntjo"ya, nchii cantyja 'naa™ tsjoomnancuewaafie na
matseixmarna'. Ee xe" cwiluiifiena' na ljo', quia jo' nn'a” na cwila'jomndye fi'e"ndyo
nl'ana tia' cha na tifiequiaa ts'a® cwenta ja luee nn'a"ya nn'a” judios, saa nchii cantyja
'naa™ tsjoomnancue tseixma®ya na catsa'ntjo®.

37Ndo' tax'ee Pilato nnoom:

—Quia jo', ;Aa cwiluiindyu' rey?

T'0 Jests, matsoom nnom:

—Maxje" jo' cwiluiindyo. Macwe' jo' na tuiindyo na jndyoo tsjoomnancue, cha
cwji'yuu'ndyo fi''oom na mayuu'. Ticwii cwii ts'a” na matseijomfie i'oom na mayuu'iiee®,
tsa"'fiee” mandii fi'oom na mafiequiaya.

38 Tax'eene Pilato nnom Jesus:

—;Ljo' jo' na cwiluiifiena' na mayuu'?

Teijndaa'tye™ na cue' Jesus
(Mt. 27:15-31; Mr. 15:6-20; Lc. 23:13-25)
Ndo' jnda na tso Pilato na luaa', jlui'nnaa™'a” jo ndaa nn'a” judios. Tsoom ndaana:
—Tjaa jna" tseixma™ tsa®m'aa™'. 3% Saa mawaa costumbre quii'ntaa™'yo' na catseican-
dyaandyo cwii praso na nntigo juu luee'yo' xuee na cwitquie'yo' catsma" chjoo. Quia jo'
¢aal'ue n'om'yo' na nntseicandyaandyo juu rey na matseixma® na catsa'ntjom 'o?
40Ndo' jla'xuaana, jluena:
—Nchii tsa®m'aa™'. Catseicandyaandyu' Barrabas.
Luaa' fi'oom ta” na"'fiee”. Ndo' juu Barrabas'nee”, tsa"canch'ue jo'.

19
1Quiajo' sa'ntjom Pilato na catjaa' sondaroJesus. 2Ndo' sondaro'fiee” I'ana tsei nioom,
jnda chii tioomna juuna' xque® Jesus, ndo' jla'cweena jom cwii liaatco colo catsioo'.
3Ndo' ty'entyjaa' nt'om sondaro'fiee” jom. Cwe' tyoncona, jluena:

—Caluit'ma"ndyu' 'u Rey na cwiluiindyu' na catsa'ntjom' nn'a" judios.

Ndo' tyotmeii"'na nda' watmei® nnoom.

4Jnda jo' jlui'nnda' Pilato jo ndaana. Matsoom:

—Canty'ia'yo', macwijii'a jom jo ndaa'yo' cha quer'yo' cwenta mei®cwii jnan ticatseix-
maa”.

5 Xjen'fieen jlui' Jests jo ndaana na fijom tsei nioom xquee, ndo' cwe" liaatco colo
catsioo'. Tso Pilato ndaana:

—Luaafie tsa”s'am'aa".

6 Ndo' ntyee na cwiluiitquiendye fiequio nn'a® na cwil'a cwenta wats'om, quia
nty'iaana Jesus, jla'xuaana:

—Caty'iom' jom ts'oom'naan. Caty'iom' jom ts'oom'naan.

T'o Pilato ndaana, matsoom:

—Ngjo'yo' cato'fioom'yo' jom ndo' caty'iom'yo' jom ts'oom'naa” ee jnda ljeiya na
mei"cwii jna” ticatseixmaa®.

7T'oonnda' nn'a” judios nnoom, jluena:

—Mawaa ljeii na cwileifi'oo"y4, ndo' cantyja 'naa juuna' matsa'ntjomna' na cuee™'e”
ee na tsoom na Jnda Ty'oots'om cwiluiifié.

8 Jnda na jndii Pilato fi'oommei™, seicaty'uetina' jom. ° Ndo' tjaquiee'nnaan'a"
wats'iaa” 'naa'a”. Tax'eefié 'ndyoo Jesus:

—;'U yuu jna'yu'?

Saa Jesus meicwii fi'oom tic'oo™.

1070' chii matso Pilato nnoom:

—;Chiuu na tic'o' 'ndyo? Ja waa na jndo na nntseicandyaandyo 'u, oo na nnty'io"ya 'u
ts'oom'naan.

T Jests, matsoom:

—Xe" nchii Ty'oots'om tquiaa na jndu' tjaa mei”cwii na nndaa nntsa' fi'e’ndyo.
Macwe' jo' juu ts'a" na tio ja I'o' mat'manti jnaa™' mawaa.

12 Quia na jndii Pilato fi'oomwaa', seijnei® na nntseicandyaafé Jesds. Saa nn'a" na
cwiluiitquiendye ndaa nn'a® judios jla'xuaana:

—Xe" nntseicandyaandyu' tsa"m'aa®', tife'catseix'iaa'ndyu' fiequio César, tsa"mant-
s'iaa® t'ma”, ee mei"cwi'fiee"che" ts'a” na fie'caluiifie rey cha'na tsa®m'aa™', mawjaa
nacjoo' César.

13Ndo' jnda na jndii Pilato i'oommei™', tjeii"'e” Jesus jo ndaana. Tjacjom ntio 'naa™'an
cwii joo na jndyu Nataa Ljo' yuu quicu'xee” fi'oom. Nequio fi'oom na cwila'nei® nn'a®
judios jndyuna' Gabata. 14 Ndo' juu xuee'fiee”, xuee na cwilajndaa'ndyo jaa nn'a" judios
na nntquiaaya catsma” chjoo. Tuii na luaa' cha'na quiajmei"'. Quia jo' matso Pilato ndaa
nn'a" judios'fiee:

—Canty'ia'yo, luaafe rey na tseixma® na nntsa'ntjom 'o.

15 Saa na"'fiee” jla'xuaana:

—Catseicue' jom. Catseicue' jom. Caty'iom' jom ts'oom'naan.

Matso Pilato ndaana:

—Nquii rey na nntsa'ntjom 'o, ;aa maxjen caty'io”ya jom ts'oom'naa"?

Ntyee na cwiluiitquiendye t'oona, jluena:

—Ja tjaa'na® cwiiche® rey na catsa'ntjom ja, macanda nquii César.

16 Quia jo'che" tquiaa Pilato Jestis ndaa na®'fiee” na caty'ioomna jom ts'oom'naa®. Ndo'
mana ty'efi'omna jom.

Ty'ioom sondaro Jestis ts'oom'naa™
(Mt. 27:32-44; Mr. 15:21-32; Lc. 23:26-43)
17Quia jo' tjachuuJesus ts'oom'naa" cwentaa™'a” cwii joo na jndyuna' Tsei'xque" Ts'oo.
Nequio fi'oom na cwila'nei” nn'a” judios jndyuna' Gélgota. 18 Ndo' jo' jo' ty'ioomna
jom ts'oom'naa”., Ndo' mati ty'ioomna cwiiche” we ts'a® noom'naa”. Cwii cwii ts'a®
floom ts'oom'naa® na cwii ntyjaa™'a®, ndo' m'aa"fié xcwe. 19 Ndo' sa'ntjom Pilato na
teiljeii cwii fi'oom na ty'iom sondaro xque® ts'oom'naa”. N'oom'fiee" matsona': “Luaa

Jesus, ts'a” Nazaret na cwiluiifie rey na matsa'ntjom nn'a" judfos.” 20 Jndye nn'a" judios
jla'naanna ljeiiwaa', ee yuu na ty'ioomna Jesus ts'oom'naa® manndyoo' nnom tsjoom.
Juu f'oom'fieen teiljeiina’ fiequio fi'oom na cwila'nei® nn'a" judios, nn'a" romanos, ndo'
nn'a® griegos. 2! Quia jo' jla'nei” ntyee na cwiluiitquiendye cwentaa nn'a" judios nnom
Pilato. Jluena:

—Tintseiljei' na tsa"m'aa™ cwiluiifié rey na nntsa'ntjoom ja. Luaa catseiljei":
“Tsa"m'aa™ matsoom: Ja cwiluiindyo Rey na catsa'ntjo"ya nn'a” judios.”

22 T'o Pilato ndaana, matsoom:

—Cantyja na jnda seiljeiya, mantyjati jo'ndyo.

23 Jnda na ty'ioom sondaro Jesus ts'oom'naa®, quia jo' fiequieendye joona to'fioomna
cwii cwii lia™a”, Mati to'fioomna liaatco 'naa™'a® na tuiina' na tjaa yuu fijoom'na'.
24J]luena ndaa nc'iaana:

—Ticajndii'ndyo juuna', x'iaa nncjaaya na nnty'iaaya 'fiee® cwii jaa nncwantjom
juuna'.

Luaa' I'ana cha catseicandaa'fiena' fi''oom' Ty'oots'om na teiyo teiljeii nacjoo' libro
Salmos. Matsona': “Tquiana cwii cwii liaya ndaa nc'iaana, ndo' ty'ena x'iaa na
ta'ntjomna liaya.” Nc'e na luaa' matso ljeii'fiee, jo' chii I'a sondaro na ljo'.

25Ndo' macafioom' ts'oom'naa™ na loom Jesus meintyjee' tsofiee”. Mati jo' jo' m'aa"
Maria tyjee tsofiee, scuu' Cleofas, fiequio Maria Magdalena. 26 Jnda na nty'iaa' Jesds na
jo' jo' meintyjee' tsofiee™ na cafiom ja na jee” candya' ts'oom, tsoom nnom:

—'U nan, tsa"m'aa™' nntseixmaan ti'jnda’.

27 nda jo' matso Jesds noo™

—Luaafrie tso'ndyo'.

Ndo' majuu xje"'fiee” to'fig"ya tsofiee”. Teix'aya juu cha'cwijom cwii ts'a” w'aya.

Na tue' Jests
(Mt. 27:45-56; Mr. 15:33-41; Lc. 23:44-49)

28 Jnda tuii na luaa', ntyjii Jesus na jnda jndaa' cha'tso cantyja 'naa™'a®. Jo' chii cha na
nntseicandaa'fiena’ cha'tso fi'oom' Ty'oots'om na teiljeii, matsoom:

—Ne'c'ua ndaa.

29 Ndo' jo' jo' waa cwii xuaa na cwicaijom winom na ta. Quia jo' nchjeendye
sondaro'fiee® cwii 'na" na ya maw'ana' winom'fiee”. Chii tioona juuna' nnom cwii
ts'oom hisopo, jnda chii ty'ioomna juuna' 'ndyoo Jesus. 3°Ndo' jnda na tjawe'na' 'fiom,
matsoom:

—Jnda seicandaa'fiena' cha'tso cantyja 'na"ya. Jnda chii seintyjanquioofié xquee™.

Tioom cantyja na wanoom'm 1'o Ty'oots'om.

Seicjoorie cwii sondaro tsei'ntsquiee' Jestis

31 Xuee na cwila'tye” nn'a” judios xuee pascua quia ty'ioomna Jesus ts'oom'naan.
Nn'a® na m'a® n'iaa quii'ntaa® nn'a" judios, tical'ue n'omna na nfiom ndyee na"'fiee”
noom'naa” xuee na cwita'jndyeena. Ee juu xuee'fiee jee" t'ma” xuee tseixmarna' quia
cwila'cuee'na catsma® chjoo. Jo' chii ty'ecata®na nnom Pilato na catsa'ntjoom na catom
ndei'nc'ee' na"'fiee” cha catseityuaa'na' na nncwjena, ndo' cha tyuaa' nntaa'ndyena
na"'fiee” noom'naa. 32Jo' chii sondaro'fiee” ty'ecatomna ndei'nc'ee ts'a” najndyee, ndo'
majo'ti I'ana cwiiche® tsam'fiee" na ty'ioomna jom ts'oom'naa” cwiiche" ntyjaa' Jesus.
33 Saa quia na ty'entyjaa'na Jesus, jliuna na jnda tuee™'e”, Taticatomna ndei'nc'een.

34 Saa meii” na ljo' cwii sondaro'fiee” tjaa'fie lantsa tsei'ntsqueen'e”. Mafioom' jlui'
niom' fiequio ndaa. 3°Ja nty'ia na ljo' tuii, ndo' macwji'yuu'ndyo. Cala'ng™'yo' na mayu'a
f'oom matseina” cha mati nndaa nla'yu'yo'. 3¢ Ee nmeii™' tuii cha na catseicandaa'fiena’
f'oom' Ty'oots'om na teiyo teiljeiina' nacjoo' libro Salmos. Matsona': “Mei"cwii tseii™'e”
ticatom.” 37 Ndo' mati waa cwiiche® fi'oom' Ty'oots'om na teiljeiina' na matsona":
“Nnty'iaana nquii ts'a” na jla'cjoondyena tsei'ntsquiee'.”

Tjacanty'iuu'fie Jestis
(Mt. 27:57-61; Mr. 15:42-47; Lc. 23:50-56)

38 Jnda teinom nmei™, José ts'a” na jna® Arimatea, tjacaa® nnom Pilato na nfiequiaa
tsan'fiee” sei'ts'o 'naa™ Jesus. José'fiee™ matseijomié fi'oom na mafiequiaa Jesus saa cwe'
nty'iu ee nquia™'a” nn'a® judios. Pilato tquiaa” fi'oom'm. Jo' chii José tjaa®, tjac'oom
sei'ts'o 'naa™ Jesus. 3% N'e" Nicodemo, tsa” na tja na m'aa" Jesus cwii teijaa”. Jom
tjafi'oom cha'na ntquiuu nchoo' nqui kilos nche™ na tjoom'na' mirra fiequio aloes
na nnty'oomndyena juuna' sei'ts'o 'naa™ Jests. 40 Quia jo' to'fioomna ts'oo Jesus,
ty'oomndyena nche®' cachi'fiee” liaa na jndyuna' lino. Jnda chiijla'tyjoondyena liaa'fiee"
jom. Ee luaa' waa costumbre 'naa” nn'a” judios na cwity'iuuna I'oo. 4! Yuu na ty'ioom
nn'a” Jesus ts'oom'naa” waa cwii ntjom. Naquii' ntjom'fiee” waa cwii tsei'tsuaa xco, na
mei%jom ndii' tyoojaanty'iuu'fie ts'oo. 42Ndo' nc'e na mawaa xje” na nnc'ooquie' nn'a"
judios xuee sauro', jo' chiijo'jo' ty'ecatjaa'ndyena ts'oo Jesus. Ee tsei'tsuaa'fiee” nndyoo'
waana' yuu na ty'ioom nn'a® Jesus ts'oom'naan.

20

Tquiaa Ty'oots'om na wando'xco Jestis
(Mt. 28:1-10; Mr. 16:1-8; Lc. 24:1-12)

1 Jaancoo xuee nei"nco', xuee najndyee sma®na, tyjee'cafioom Maria Magdalena
tsei'tsuaa'fiee”, ndicwa" jaa"che®. Nty'iaa"'a® na jnda teindyo tsjo' na fiejioom 'ndyoo
juuna'. 2Quia jo' jleinoom, tjaa” yuu na m'aa® ja na jee” candya' ts'om Jesus fi'e” Simén
Pedro. Matsoom ndaaya:

—Jnda tjeii'na sei'ts'o 'naa™' Ta Jesus tsei'tsuaa, mei" ticaliuuya yuu tque™na juuna'.

3 Quia jo' ja fiequio Pedro saaya, squigayd yuu waa tsei'tsuaa. * Ne'cwi saay3,
jleinoonya, saa jndeiiti jleinoo”, nchiiti Pedro. Jo' chii ja tugjndyaaya yuu waa tsei'tsuaa.
5 Seintyjanquiondyo, nty'iaya liaa na fiechu'tyjoofie Jesis meindyuaana' naquii' tsei't-
suaa, saa ticjoquia'a. *Ndo' quia na tuee'cafioom Simén Pedro jo' jo', na cwijndyontyjoo”
naxa™a, jom tjaque™'e” hasta naquii'che” tsei'tsuaa. Mati nty'iaa™'a" joo liaa'fiee” na
flechu'tyjoone Jesus meindyuaana' jo' jo'. 7 Ndo' juu liaa na fieta' xque® Jesus ljeii” na
ticwacatyee™na' fiequio nt'omche liaa na fiechu'tyjooné. Wacatyee"na' na fienquiina’,
chi'lcwiina'. 8 Quia jo' mati ja na matseijomndyo fi'e” Jesus, tjoquia'a naquii'che®
tsei'tsuaa. Nty'iaya na ljo' waa, ndo' quia ljo'chen seiyu'a. Ee meii® na ja tugjndyaa jo'
jo', saa ticjoquia'a na mandifioom'. ° Ee xje"'fiee” ndicwa™ tjooche” nla'noo™'a fi'oom'
Ty'oots'om na teiljeii na matsona' maxje” nfiequiaa Ty'oots'om na nncwando'xco Jesus
xe" jnda tue'. 10 Quia jo' wendyd ja na cwilajomndyd fi'e"ié jluii'a tsei'tsuaa. Saalcwaa'd
na waa w'aaya.

Teitquioo'fie Jestis nnom Maria Magdalena
(Mr. 16:9-11)

11 Saa Marfa meintyjee'chee™ nacafioom' tsei'tsuaa, maty'ioom. Yoche® na maty'ioom
jo' jo', seintyjanquiofié na nty'iaa"'a” naquii'che" tsei'tsuaa. 12 Jo' jo' nty'iaa™'a® we
angeles, jee canchii' liaa cwee'na. Cwii tsa"'fiee™ wacatyee® jo yuu na fiet'oom xque®
Jesus, ndo' x'iaa"'a” wacatyee® jo yuu fiet'om nc'ee Jests. 13 Ndo' ta'x'eena nnoom:

—;Chiuu 'u ts'a” na maty'ioo'?

Tsoom ndaana:

—Jnda ty'efi'omna nque" na cwiluiifné na matsa'ntjoom ja, mei® ticaljeiiya yuu
ty'eque™na jom.

14Jnda ncue na tsoom na luaa', quia jo' teiquee®, nty'iaa™'a” na meintyjee' Jesus jo' jo',
saa ticwajna™a® na nquii Jesus jo'. 1> Tso Jesus nnoom:

—'U yuscu, jchiuu na jee” maty'ioo'? ;'Nee® juu mal'ue'?

Ndoo' ntyjeen ts'a” na mach'ee cwenta ntjom'fiee” juu Jesus. Jo' chii matsoom nnom:
- —Aandi' ta, xe" 'u tjait'oom' jom, catsu' noo” yuu tja'que™' jom, quia jo' nncjoc'o"ya
jom.

16 Quia jo' matso Jesus:

—Maria.

Jnda na jiiee" na tjei' Jesus xuen'e", quia jo' teiquee. T'oo" fiequio fi'oom na cwila'nei”
nn'a" judios. Matsoom:

—Raboni.

N'oom'fiee” matsona' ts'a” na ma'mo® fi'oom' Ty'oots'om ndaa nc'iaa'.

17 Matso Jesus nnoom:

—Tint'uii'tye™ ja, ee tyoocjowaa na m'aa™ Tsotyaya. Saa cja' na m'a" ti'nc'iaya
na cwiteijndeiina ja, catseicandii' na majowaa na m'aa" Tsotyaya na mati cwiluiiné
Tsotye'yo', na m'aa” Ty'oots'omya ndo' Ty'oots'om cwenta'yo'.

18 Quia jo' tja Marfa Magdalena, tjatseicafiee” ja na cwilajomndy®d fi'e” Jests. Juu Maria
t'moo™ ndaaya fi'oom na jnda seinei” Jestis nnoom, ndo' na jnda nty'iaa™'a” juu.

Teitquioo'fie Jests ndgg jd nn'a® na cwila'jomndye fi'e"fié
(Mt. 28:16-20; Mr. 16:14-18; Lc. 24:36-49)

19 Ndo' mafiejuu tmaa” xuee nei®nco'fiee”, ji nn'a® na t'ma" Jesus tjomndyd na
fie'naa"'. Jla'cata'tyaa"ya ndyueel'a nc'e na nquiaaya nc'iaaya nn'a® judios. Xjen'fiee”
tyjee'cafioom na m'aanya, teintyjee™'e” xcwe quii'ntaa”ya. Matsoom:

—C'oom'yo' na tjaa fiomtiuu.

20 Ndo' jnda tsoom na luaa', t'moo" 1'oo" flequio tsei'ntsqueem'e” ndaaya. Ndo'
tquiaana' na jee™ neii"ya na nty'iaanndaa'a jom. 21 Ndo' tsoom ndaaya:

—Quiaa Ty'oots'om na tjaa fiomtiuu laxma®'yo'. Cha'xje" jnda jiioom ja fiequio fi'oom
naya 'naa™'a" malaa'ti' majiioo”ya 'o.

22Ndo' quia na jnda tsoom na luaa', tjoom'm jndye ndaaya. Tsoom:

—Cato'fioom'yo' Espiritu Santo. 23 'Nee" joo na cwilat'ma” n'om'yo' jnaa®, mati
Ty'oots'om matseit'ma® ts'oom jnaa™na. Saa 'fiee® joo na ticalacandyaandyo' cantyja
'naa” jnaa”, maxje” tye" jnda t'uii jnaa"na joona.

Nty'iaa' Tomds na mawando'xco Jesus

24 Xje" na jndyojndyee Jesus, juu Tomds, cwii ja na cwilajomndyd ts'iaa® na mach'ee”
tic'oomné, jom tsa” na cwil'uuya catye"nquiee. 25Jo' chii nt'omndy¢ ji I'uuya nnom
Tomas:

—Jnda nty'iaaya nquii Jesus.

Saa t'oo” ndaaya:

—Ja xe" ticanty'ianoo” 'maa™ yuu na tjaa clavos n'oml'oo”, ndo' na nncw-

jaa'ndyo nnomts'oo yuu na jla'cjoondye clavos, ndo' xe" ticantquieendyo jnda'ts'oo
'nd ts' la' dye cl do' xen ticant d da'ts'
tsei'ntsquee™'e™ maxjen xocatseiyu'a na wando'xcoom.

26 Jnda fee” xuee na tuii na luaa' quia jo' ja nn'a” na t'man Jesus na calajomndy fi'erfié
tyom'aa"nndaa'a w'aa'fiee”, ndo' quia ljo'che” mati fi'e? Tomds. Ndo' tyjee'cafioom Jesus
naquii' ntaa"ya na ndi ta' ndyueel'a. Tsonnaa'a" ndaaya:

—C'om'yo' na tjaa flomtiuu.

27 Mafioom' matsoom nnom Tomas:

—Caty'iom' nnomts'o' ts'om ts'ogya, ndo' canty'ia' I'ogya. Ndo' cwjaa'ndyu' jnda'ts'o'
tsei'ntsquieeya. Tantsa' na tifie'catseiyu'.

28 T'o Tomas nnoom, tso:

—Jee" 'u Ta, 'u cwiluiindyu' Ty'oots'omya ndo' nquii na matsa'ntjom ja.

29 Matso Jesus nnoom:

—'U Tomés, cwe' na je' jnda nty'ia'njom'ja, jo' na matsei'yu'. Matio'naa"fie Ty'oots'om
nn'a® na cwila'yu' fi'e’ndyo meii tyoonty'iaandaana ja.

Jndaa' ts'iaa® na teiljeii librowaane
30J4 nn'a" na t'ma” Jesus na calajomndyd fi'e"fié jndoo'ndaaya na jndye nt'omchen
ts'iaa® s'aa” na tixocaluii na cwe' mei"quia ts'a® nnts'aa. Joona' ticwiljeii nacjoo'
librowaa. 31 Saa nmeii® matseiljeiya cha na calayu'yo' na juu Jests cwiluiifié Cristo, ndo'



Juan 21:1 197 Juan 21:16

Jnda Ty'oots'om. Matseiljeiya nmeii® cha cantyja na cwilayu'yo' fi'enfié nnto'fioom'yo’
na ticantycwii na cwitando'yo'.

21
Teitquioo'fie Jestis ndga ntquiee'ndyd ja

1Jnda tuii nmei™, Jests seica'mo®fiennaa™'a” ndaa ja nn'a" na cwilajomndyg fi'e"fié.
S'aa” na ljo' yoche" na m'aa"ya xndyaa' ndaaluee Tiberias. Luaa waa na seica'mo"fé
ndaaya. 2 Ne'naa™ m'aa" Simén Pedro fiequio Tomds tsa” na cwil'uuya catye"nquiee,
flequio Natanael na jna" Cand ts'ondaa Galilea, fiequio wendyd ja ntseinda Zebedeo
flequio nt'omchen nc'iaaya na t'man Jesus na cala'jomndyg fi'e"né. 3 Tso Simén Pedro
ndaaya:

Jocwjii'a catscaa.

L'uuya nnoom:

—Cwitsaaya fi'e"ndyu'.

Quia jo' saaya, tuooya ts'om w'aandaa. Saa juu tsjom'fiee” meincwii catscaa ticatjeii'a.
4Ndo' jnda wjaawixuee, quia jo' tyjee'cafioom Jesus ji. Meintyjee™'e” 'ndyoo ndaaluee,
saa ticala'noo'4 na manque” jo'. 5 Quia jo' tax'eefié ndaaya:

—'0 tyjano", ;aa jnda tjei'yo' calcaa?

T'ooya nnoom:

—Tjaa'nan.

6 Matsoom ndaaya:

—Catue'yo' tsqui' 'na'yo' ntyjaa' w'aandaa ntyjaya, quia ljo'che" nliu'yo' calcaa.

Ndo' tuaa'd juuna' jo' jo', jnda jo' tileicandaa nntjeii'a juuna' cwe' ee jee"che” ndya'
jndye calcaa chuuna'. 7 Quia jo' ja na jee® wi' ts'om Jesus, tsjooya nnom Pedro:

—Juu Ta Jesus luaa'.

Quia jfiee™ na ljo' tsjoo, tcwee” liaa maseta, ee jnda tjeii'e” juuna' na mach'ee®
ts'iaa”. Jnda jo' tju'fié ts'om ndaaluee, mana tuem'e” tyuaatcwii. 8 Ndo' nt'omndyd
ja tquiontyjooya cha'na wen'aa" nchoo' nqui nc'aa fi'e” w'aandaa chjoo, chii squiaaya
tyuaatcwii. Ndo' saantyjaandyd tsqui' na too' fijom calcaa. ° Quia na jnda squiaaya
tyuaatcwii, nty'iaayd fioom na cwico, ndo' ljo catscaa fi'e" tyoo' cjoo fioom'iiee”,
cwineii®na'. 10 Matso Jests ndaaya:

—Quiocho'yo' nt'om calcaa na jnda tjei'yo' je'.

11 Quia jo' tug Simén Pedro ts'om w'aandaa chjoo. Jndyofi'oom tsqui' tyuaatcwii
na too'na' fijom calcaa nt'ma”. Tue'ntyjo jooyoo' cwii sia®nto waljoo' wen'aa” nchoo'
nqui nchoo' ndyeeyo'. Ndo' meii® na jee ndya' jndye calcaa'fiee”, saa ticaty'ioo' tsqui'.
12 Matso Jesds ndaaya:

—Quio'yo' nlcwa'yo'.

Saa mei"cwiindyd ja na cwilajomndyg fi'e"fié, tic'oom na t'ma® ts'om na nncwax'ee
nnoom, ;'Nee” 'u? Ee manquiuuyaay4 na manquii Ta Jesus jo'. 13 Quia jo' seicandyoo'fie
Jesus nacafioomya. To'floom tyoo' ii'e" catscaa. Tquiaa® joona' ndaaya.

14 Cantyjati na tquiaa Ty'oots'om na tando'xcoom na tuee™'e”, luaa' jnda ndyee ndii'
na seica'mo"fié ndaa ja na cwilajomndy¢ n'erfié ts'iaa” na mach'een.

N'oom na sa'ntjom Jestis Simén Pedro

15Ndo' quia na jnda tcwaa'a tax'ee Jests 'ndyoo Simén Pedro. Tsoom:

—'U Simén jnda Jonas, jaa ja jndati ntyji' nchiiti ts'iaa®mei™' na mache'?

T'oo", matsoom:

—Mayuu' Ta, ntyji' na 'u wi' ts'oo"ya.

Matso Jesus nnoom fi'oom na wjaafioom":

—Quiaa' na nlewa' canma® nch'u cwentaya.

16 Jnda we ndii' tax'eennaa™a” nnom Pedro:

—'U Simdn, jnda Jonds, ;aa mayuu' na jndati ntyji' ja?

T'o Pedro:



Juan 21:17 198 Juan 21:25

—Mayuu' Ta, ntyji' na wi' ts'oomya 'u.

Tsonnda' Jesus fi'oom na wjaafioom':

—Cateixe' canma” cwentaya.

17 Na jnda ndyee ndii' tax'eefié nnom Pedro. Tsoom:

—'U Simdn, jnda Jonds, jaa wi' ts'om' ja?

Seichjoo'na' ts'om Pedro na jnda ndyee ndii' mawax'eefie Jesus: “;Aa wi' ts'om' ja?”
Quia jo' t'oo", tsoom:

—Ta, cha'tso matsei'no™'. Ndo' manty'ia'nchaa'ndyu' na wi' ts'oo"ya 'u.

Matso Jests nnoom:

—Cateixe' canma” cwentaya. 18 N'oom na mayuu'che® matseicandiiya 'u. Quia
flet'oom' na xcwe ts'a"ndyu', seijndaa'ndyu' na nntsa' meitljo'che na l'ue ts'om', ndo'
tjaa 'fiee” juu na nntseitsaa™'fie 'u yuu na fie'cja'. Saa quia na jnda teinc'uaa'ndyu'
nntseiliuu' I'o' ndo' nntseitye” cwiiche ts'a” 'u na nncjaafi'oom 'u yuu na tifie'cja’.

19 Luaa' fi'oom na tso Jests na ma'moo® ljo' cwii nnom na nnts'aana' na nncue' Pedro,
na cantyja 'naa™ jo' nntseit'maan'fiena' Ty'oots'om. Quia na jnda seineii® fi'oommei®',
matsoom:

—'U candyo'ntyjo' naxa™'a.

N'oom na seinei® Jesus cantyja 'naa™ Juan

20 Teique™ Pedro ndo' nty'iaa™'a” na jontyjo ja na candya' ts'om Jesus ja, ndo' maja na
seintyjondyo jo ndo' jiiaa” quia na tcwaa'a teijaa"'fiee” ii'e"fié juu xje" na tax'aya 'fiom:
“Ta, ;'fiee™ juu ts'a” na nfiequiaa cwenta 'u?” 21 Ndo' quia nty'iaa' Pedro na jontyjo,
tax'eefié 'ndyoo Jesus. Tsoom:

—Ta, ndo' tsa"m'aa™' je', ;ljo' cwii nnom na nntjoom?

22T'g Jesus nnoom:

—Xe" 'ue ts'oo” na fiec'oom hasta quia nndyoonnda'a, ;ljo' mach'eena' 'u? 'U
candyo'ntyjo' naxa'a.

23 Quia jo' t'om fi'oom quii'ntaa” nn'a” na cwila'yu' na tso Jests na xoc'igya. Saa nchii
matsoom na xoc'io. Tomti tsoom: “Xe" l'ue ts'oo” na fiec'oom hasta quia nndyoonnda'a,
;ljo' mach'eena' 'u, Pedro?”

24 Maja luaa jo'. Maja matseiljeiya fi'oommei™'. Ndo' joo fi'oom na macwji'yuu'ndyo,
f'oom na mayuu' jo', nchii cwe' na maquiu'nn'arya.

25 Ndo' jndye nt'omchen ts'iaa® maniom na s'aa Jesus. M'aa" ts'oo" xe" nleiljeii
cwii ndo' cwii joona', mach'eena' ntyjii na xocwijndeii tsjoomnancue libros na nluii na
nleiljeii joo jo'. Mantyjati luaa'ndyo.

Ts'iaarnal'a Apdstoles

N'oomtye™ na nndyo Espiritu Santo

1-21J ta Tedfilo, tsom na seiljeijndyaa na seicwano” na m'aa™ seicandiiya 'u cantyja
cha'tso na tyoch'ee Jests ndo' na tyo'moo" hasta xuee na tjawaa® canioom'luee. Cwii
tjooche™ na nncjaawaa® tjeii'fié apdstoles. Ndo' cantyja 'naa™ Espiritu Santo t'moo” ndaa
na™'fiee” chiuu nl'ana. 3 Jnda na tuee™'e”, tando'nnaa™'a", teitquioo'nié ndaana fiequio
jndye nnom na t'mo"na' na wando'xcoom. Wen'aa" xuee tyom'aa” na nty'iaana jom.
Ndo' seineii® ndaana cantyja 'naa™' na matsa'ntjom Ty'oots'om.

4 Yoche™ na tyom'aa" fi'e"ndyena sa'ntjoom na ticalui'na tsjoom Jerusalén. Tsoom
ndaana:

—Cwindo'yo' hasta xe™ jnda seicandaa'fiena' fi'oom na tque”tye® Tsotyaya na tsoom
na nndyo Espiritu Santo cha'xje® jnda fiejndye'yo' na tsjoo ndaa'yo'. 5 Ee Juan
tyotseits'oomfié nn'a® fiequio ndaatioo, saa 'o tajndye xuee ndo' njfiom Ty'oots'om
Espiritu Santo naquii' n'om'yo'. Luaa' waa na nleits'oomndyo'.

Cantyja na tjiawa Jesus cafioom'luee

6 Quia na tyom'a® na'fiee” ii'e" Jesus ta'x'eena nnoom, jluena:

—Ta, jaa je' na nntsa' na catsa'ntjomndyennda' nn'a Israel?

7 Tsoom ndaana:

—Tsotyaya waa najndeii na matseixmaa® na matseijndaa'fié cwaa™ xuee oo ljo' xje"
ntyjee™ na nluii cwii cwii nnom na matseijndaa'né. ® Saa quia na jnda jndyo Espiritu
Santo naquii' n'om'yo', quia jo' nfiequiaa® na nlaxma™'yo' najndeii na cwiluiifié. Ndo'
nntjei'yuu'ndyo' cantyja 'na” ja naquii' tsjoom Jerusalén, ii'e" cha'waa ts'ondaa Judea
f'e? ndyuaa Samaria, ndo' hasta cha'waa nnom tsjoomnancue.

% Jnda na tsoom na luaa' jndoo'che™a tjawaa”. Ndo' jndyo cwii nchquiu, mana
seicu'na' na cwinty'iaana jom. 10 Nquiee cwinty'iaana jo nandye tsjo'luee xje" na
mawjaa”, ndo' mats'iaa jo' teitquioo'ndye we yonom nacafioomna na jee" canchii' liaa
cwee'. 11]lue na"'fiee” ndaana:

—'0 nn'a" Galilea, ;jchiuu na jee® cwinty'ia'yo' jo nandye tsjo'luee? Jestism'aa™
na jnaa® jo ndaa'yo' xje" cafioom'lueechen tjaa”. Ndo' cha'xje" na tjawaa" maluaa'
nndyonnaa™'an.

Matias nntseinoomfié cantyja na 'ndiina' Judas

12 Quia jo' ty'elcwee'na Jerusalén na fiet'omna ta na jndyu Olivos. Juu ta'fiee” tquia
m'aa™na' flequio tsjoom Jerusalén cha'na tquia na wanaa® na nntseicaafie ts'a” judio
xuee ha cwita'jndyeena. 13 Jnda na ty'equie'na quii' tsjoom, tquiena yuu waa w'aa.
Ty'ewana cuarto nandye w'aa yuu cwic'ee”yana. Ndo' ii'e” Pedro fiequio Jacobo, Juan,
Andrés, Felipe, Tomads, Bartolomé, Mateo, Jacobo jnda Alfeo, Simén ts'a” na cwilue nn'a»
cananista ndo' fi'e” Judas tyjee Jacobo. 14 Cha'tsondyena fiecwii jla'jomndyena na 'io
ndi 'io tyolanei®na nnom Ty'gots'om. Mati jla'jomndye nt'om yolcu, ndo' ii'ee” ti'ntyjee
Jesus fi'en tsofiee™ Maria.

15 Cwii xuee'fiee” teicantyja Pedro quii'ntaa” nn'a” na cwila'yu'. Joo na"'fiee® cha'na
cwii sia"nto waljoo' ntquiuundyena. 16 Matsoom ndaana:

—'0 nn'a"ya na cwilayu'yo', jndei'na' na seicandaa'fiena' fi'oom na seiljeii David
cantyja 'naa™ Judas cha'xje" tso Espiritu Santo nnoom cantyja 'naa™ Judas'fiee” tsa”
na tjaca'mo” Jesus ndaa nn'a® na t'ue jom. 17 judas'fiee” tyocan'ee” fi'e’ndyd ja ndo'
fieseijomfié ts'iaa” na cwilaxmaarya. 18 Nequio s'om na tantjoom cantyja natia na s'aa",
tioml'uaa® cwii ta™ tyuaa. Jo' jo' tioofié meintyjee' xquee®, t'ioo'fiexcwee®. Jlui' cha'tso
tsian'a”. 19 Ndo' cha'tso nn'a" Jerusalén nquiuna na luaa' s'aa”. Quia jo' flequio fi'oom

na cwila'nei"na jla'cajndyuna tyuaa'fiee” Acéldama. N'oomwaa' matsona' Tyuaa Niom'.
20 Ee waa f'oom nacjoo' libro Salmos na matsona":
Caljo wa™'a" na fie"nquiina’.
Tinc'om nn'a® juuna'.
Mati matsona':
Cwiiche" ts'a" cofiom ts'iaa™ na fieseixmaa®.
21’Quia jo' cwii ts'a” na maxjen fi'ee” fi'e’ndyd cha'waati xuee na tyocai'aaya fi'e®
nquii Ta Jesus na tjawa tjacuee™ tyomanoom naquii' njoom, 22 ts'a® na maxjen fi'ee”
f'erndyd cantyjati xuee na teits'oomfie Jesus s'aa Juan hasta xuee quia na tjawaan.
Maca™na' na nntseijomfié tsa™'fiee” ii'e"ndyd na nntjei'yuu'ndyd na jnda tando'xco Jesus.
23 Quia jo' tyot'moo”na we ts'a, José fiequio Matias. José'fiee™ mati cwila'cajndyuna
jom Barsabds, ndo' xque™ xue™'e” Justo. 2425 Tyolanei®na nnom Ty'oots'om, tyoluena:
—'U Ta na mawa'na™ naquii' n'om cha'tsondye nn'a”, ca'mo™' cwaa" cwii na wendye
na"m'a™ na nncwjii'ndyu' na nntseijomfie fiequio nn'a® na ma'jioom' ts'iaa” 'na®'".
Nntseinoomfie tsa"'fiee” ts'iaa” na fieseixma® Judas na jnda tjei'fie, ndo' jnda tja yuu
tseixma™ na nncjaa cantyja 'naa™ jnaan'.
26 Quia jo' ty'ena x'iaa cha m'mg”na’' 'fiee nleijnoom’ ts'iaa™'fiee”. Ndo' teijnoom'
Matias. Jo' chii ty'oomna' jom ts'iaa” cha'xje" ts'iaa” na m'a® canchoo'cwii apdstoles.

2

Jndyo Espiritu Santo

1 Quia na tuee' xuee Pentecostés, cha'tsondye nn'a” na cwila'yu' fie'cwii tmaa™' tjom-
ndyena. 2 Mats'ia jo' jna” na teic'uaa jo nandye cafioom'luee cha'cwijom quia na jndeii
mandyo jndye. Ndo' s'aana' na c'uaa cha'waa naquii' w'aa yuu na meindyuaandyena.
3 Teitquioo' nty'iaana nacjoo cha'tsondyena ntyjo cha'cwijom ntsaachom. 4 Ndo'
cha'tsondyena t'omna na too' Espiritu Santo cha'waafi'e” naquii' n'omna. Tquiaa" na
la'xmanna cantyja najnei®. Ndo' jna"na' na jla'nei"na nt'omche” nnom fi''oom na nchii
f'oom na maxje" cwila'nei"na.

5 Joo ncuee'fiee” m'atya nn'a” judios naquii' tsjoom Jerusalén na jee™ quee® n'om
ts'iaa” 'naa™' Ty'oots'om. Na"'fiee" jna"na cha'waa nnom tsjoomnancue. © Quia
na teic'uaa na luaa', quia jo' ty'ecanty'iaana. Mei" leicala'no"'na ee cha'tsondyena
tyondyena na tyola'nei® na"'fiee” cwii cwii nnom fi'oom na cwila'nei® nquieena. 7 Jee"
ndya' tyueneii®na, ndo' tyom'aa™' n'omna. Tyoluena ndaa ntyjeena:

—Cha'tsondye na"m'a™ na cwila'nei"na fiequii'che” nn'a" ts'ondaa Galilea joona,
8 quia jo' ;chiuu waayuu na cwindyaaya na ya cwila'nei"na cwii cwii nnom fi'oom na
cwilanaaya xje" na tquiowijndaaya? 9 Ee jaa tifie'cwii ndyuaa jnaa®ya. Nt'omndyo
jnaa" ndyuaa Partia, nt'omndyo Media, Elam fi'e" Mesopotamia, ts'ondaa Judea fi'e”
Capadocia, mati Ponto fi'e" ndyuaa Asia. 10 Ndo' nt'omndyo jaa jnaa"ya ndyuaa
Frigia fi'e" Panfilia, Egipto fi'e” nt'omche" 1'ondaa Africa na manndyoo' Cirene. Ndo'
nt'omndyo jnaa®ya tsjoom Roma, na tuiindyo nn'a” judios ndo' mati fi'e” nn'a” mei®
nchii tuiindyena nn'a" tsjaa” jaa, saa macwila't'maa"'ndyena Ty'oots'om cha'xje" na jaa
nn'a® judios cwilat'maa'ndyo jom. 11 Ndo' nt'omndyo jaa jnaa"ya Creta fi'e” Arabia. Saa
cha'tsondyo cwindyaa na ya cwila'nei® na"m'aa™' fi'oomya. Cwiluena cantyja na jee®
t'ma” mach'ee Ty'oots'om.

12 Cha'tsondye na'fiee™ na jna® cwii cwii joo, jee™ ndya' tyojaawee' n'omna ndo'
seifi'ee™'na' joona. Tyoluena ndaa nc'iaana:

—;Ljo' fieca'mo”na' na luaa' cwiluii?

13 Saa nt'omche" cwe' tyonco, tyolue:

—Na"m'a™ jnda jndyeena.

N'oom na tso Pedro ndag nn'a"

14 Quia jo' Pedro teintyjeen'en fiequio canchoo'cwii apdstoles. Jndeii seineii®, tsoom

ndaa nn'a™

—'0 nn'a"ya ntyjafio"ya nn'a® judios flequiondyo' 'o na tsjom'yo' fijaa” Jerusalén,
que'yo' cwenta ndo' candye'yo' fi'oom na nntsjoo. 15 Ee na"m'a™' nchii na candyeena
cha'xjem na cwila'tiuu'yo', ee je' quia tuee'che” na fijee” na cwitsjoom. 16 Saa juu na
cwinty'ia'yo' na cwiluii matseicandaa'fiena’ fi'oom na tyofniequiaa profeta Joel, tsoom:
17Ncuee na macanda, matso Ty'oots'om,
njiooya Espiritu na cwiluiindyo naquii' n'om jndye nn'an.

Nda'yo' na na"nom fiequio nda'yo' na na”lcu nla'nei"na fi'oom na nntsjoo ndaana.

Na"nom na titquiendye waa na nlco'na' ndaana na nnty'iaana.

Ndo' na"nom na tquiendye ndaa nntsoona.

18 Ncuee'fiee™ njfipo"ya Espiritu na cwiluiindyo naquii' n'om nn'a" na cwindye'ntjom
noo" meii” nanom ndo' meii® na”lcu.

Nfiequia na'fiee” i'oom na nntsjoo ndaana.

19Ndo' nnts'aaya na nleitquioo' jndye nnom 'naa® jo nandye tsjo'luee na nla'catyuendye
nn'a” quia na nnty'iaana.

Ndo' nnts'aaya 'naa® na nleitquioo' jo nacje nnom tsjoomnancue,

cha'na niom' fiequio chom fiequio ndioom.

20 Ne'quioom' nntseicwaquena' na joofie nnom,

ndo' chi' nntseicwaque™na' cha'cwijom niom'.

Nmei"' nluii cwii tjooche™ na nncuee' xuee cantyja 'na” ja na cwiluiindyo na matsa'ntjo®.

Juu xuee'fiee” t'martiche” matseixmarna' na nleitquioo' najndeii na matseixmanya.

21 Saa cwii cwii ts'a” na nncwji' xueya na cwiluiindyo na matsa'ntjo", juu tsa"'fiee®
nluiin'maarfie.”

Luaa' fi'oom na tso Ty'oots'om fiequio 'ndyoo Joel.

22 Tsoti Pedro:

—'0 nn'avya Israel, candyeya'yo' na nntsjoo cantyja 'naa" Jesus tsa" na jna® Nazaret.
Tquioo' na nquii Ty'oots'om jfiom jom ee jndye nnom ts'iaa” t'ma® s'aa” quii'ntaa'yo'
na nchii na nndaa nnluii na cwe' ts'a” nnts'aa, mei® xocjaantyjoo' n'om nn'a® chiuu
tuiiyuu. Ndo' 'o manquiu'yo' naljo' ee cantyja najndeii na matseixma® nquii Ty'oots'om,
jo' na tyoch'ee Jests 'naa® t'ma" quii'ntaa®'yo'. 23 Maxje" teiyo ntyjii Ty'oots'om na
nnc'oom Jesus luee'yo' ee seijndaa'fié na tuii na ljo'. Jo' na tio'yo' Jesus luee nn'a®
romanos. '0 I'a'yo' na ty'ioomna jom ts'oom'naa” na jlacuee'na jom. 24 Saa Ty'oots'om
tquiaa na tando'xcoom na tuee"'e”. Seicandyaafie jom na fiet'omts'ooné ee tijoom jndaa
caljoo'fié nacje 'naa™ na cwiwje nn'a", 25 Seinei” rey David na ndoo' matseinei® nquii
Jesus. Matsoom:

Manty'iaya Ty'oots'om na fiequii'che” m'aanfié jo noo"ya.
Nc'e na m'aanfié it'e"ndyo, jo' chii xocju'cjena’ ja.

26Jo' na jee™ nei"nco ts'oo"ya,

ndo' fiequio na nei"ya mataya.

Ndo' cwe' nc'e meindoo'nty'iaandyo,

jo' na mach'eena' na mawajndyaya.

27 Ee xonquiaa' na nljoo'ndyo tsei'tsuaa

mei” xonquiaa' na nnto'ndyo ee cwiluiindyo na lju' ts'oo” na mandi'ntjo"ya njom'.
281U t'mo™ noo®ya nato cantyja na nncwando'xco ts'a®.
Ndo' na nnc'og"ya ii'e"ndyu' nnts'aana' na nei*tyaya.
Luaa' fi'oom na seinei” David.

29 Tsoti Pedro:

—'0 nn'a"ya, ndyeyu nntsjoo nndye'yo' na tue' welooya David na fiet'oom teiyo.
Ty'ecat'iuuna jom, ndo' tsei'tsua®'a” ndicwa” waana' tsjoom fijaa™ hasta xuee je'. 3° Jom
tyoluiifié profeta, ndo' ntyjiiyaa™ na tso Ty'oots'om fi'oomtye™ nnoom na nluiifie Cristo
quii'ntaa” nn'a” tsjaa” 'naa™'a” na nndyowicantyjoo' ndo' juu tsa®'fiee” nncjaacjoo ntio
na fietacatyee”. 3! Ndo' cha'cwijom na nnty'iaa' nnoom najnda tuiina', jo' na tsoom
na xocaljoo'fie afimaa™ yuu na cwiljoo'ndye afimaa” nn'a® na jnda tja ndo' mei® seii'
xocatog'. 32N'oommei™ seineii” cantyja 'naa™ Jesus. Ndo' cha'tsondyé cwitjei'yuu'ndy

na mayuu' na tquiaa Ty'oots'om na tando'xco juu. 33 Je' m'aa” ntyjaa' ts'o Ty'oots'om
ntyjaya yuu na matseit'maa'fiena' jom. Jo' na jnda jfiom Tsotyee® Espiritu Santo naquii'
n'om nn'a” cha'xje" fi'oomtyen" na tque” ndo' na cwiluii cha'tso na cwinty'ia'yo' je' ndo'
na cwindye'yo'. 34Ee nchii nquii David tja canoom'luee. Jo' chii ma'momna' cantyja 'naa™'
Jesus seneii”. Ee tso David:

Seinei® Ta Ty'oots'om nnom Ta na matsa'ntjom ja.

Matsoom nnom:

“Cajma™ jo ntyjaa' ts'ooya ntyjaya

35 hasta xje" na jnda tsa'a nn'a® na jndoo 'u cjee' nc'e'.”

36 Tsoti Pedro:

—Quia jo' cha'tsondyo''o nn'a" Israel cala'no"'yo' na mayuu' na juu Jesds na ty'iom'yo'
ts'oom'naa®, tque® Ty'oots'om na Ta jom na matsa'ntjoom jaa ndo' na Cristo jom na
macwji'n'maa®fié jaa.

37Ndo' quia jndye nn'a" Israel na luaa', jee” sei'ndaa'na' nquiuna. Jluena nnom Pedro
fiequio ndaa nt'omchen apdstoles:

—'0 nn'aa"ya, ;chiuu macana' na cal'aaya?

38 Quia jo' t'o Pedro ndaana:

—Ticwiindyo' 'o calcwe' n'om'yo' ndo' cwits'oomndyo' fiequio xuee' Jesucristo, cha
nntseit'ma” ts'om Ty'oots'om jna®'yo'. Quia jo' nnto'fioom'yo' Espiritu Santo naquii'
n'om'yo'. 39Ee fi'oomtye"waa' tseixmarna' cwenta' 'o fi'e” nda'yo', ndo' cwentaa cha'tso
nn'a® na m'a" na tquia, ndo' mati ticwii cwii ts'a® na ma'man Ta Ty'oots'om cwentaaya.

40 Pedro jndye nt'omche® fi'oom tyocwji'yuu'fietyee® ndaana. Ndo' tyotseijndo'tyee”
n'omna. Tsoom:

—Catjei'ndyo' cantyja 'naa® nn'a® na m'a® je' na quie' n'om cha nndaa nlui'n'-
maa"ndyo'.

41 Quia jo' nn'a” na jla'yu' i'oom na tsoom teits'oomndyena. Juu xuee'fiee”, cha'na
ndyee mei"ndyena jla'yu'na. *2 Tyoque"ndyena na tyondyena fi'oom na tyot'moo"
apdstoles'fiee”. Tjoom' tyom'amna fiequio na"'fiee”. Tyotjomndyena na tyotyjena tyoo'
na tyocafijom n'omna Jests. Ndo' tyola'nei"na nnom Ty'oots'om.

Luaa tyom'a” nn'a® na tyola'yu'jndyee

43 Cha'tsondye nn'a® tyotseitsa"'na' joona ee na tyonty'iaana jndye ts'iaa® t'man na
tyol'a apdstoles na xocandaa nluii na cwe' na jnda nquieena mei® xocjaantyjoo' n'om
nn'a® 'naa na tuii. 44 Cha'tsondye nn'a” na jndajla'yu', fie'cwii n'omna. Ndo' cha'tso 'na®
na tyowil'uee'ndyena tjom na 'naa"na joona'. 4> Tyondaana ndyuaana fiequio nt'omche®
'naa"na na waa. Ndo' s'om na tyoto'fioomna tyoto"'na joona', tyofiequiana ndaa nn'a"
na tyotseitjoona' joo. 46 'lo ndi 'io tyotjomndyena wats'om t'man. Mati naquii' I'aana
tyola'jomndyena na tyotyjena tyoo' na tyocafijom n'omna Jests. Tyocwa'na fiequio na
neii"na ndo' na xcwee' n'omna. #7 Tyola't'maa"'ndyena Ty'oots'om ndo' cha'tsondye
nt'omche" nn'a tyotjeii'ya joona. Ndo' 'io ndi 'io tyocwji'n'maarfietiche Ty'oots'om
nn'a®. Jo' chii tjawit'manti tmaa™' nn'a” na macwji' Ty'oots'om cwentaa™'an.

3

Tco'yana' cwii ts'a® na ntjei” nc'ee

1 Cwii xuee Pedro fi'e” Juan ljo'yu ty'ena wats'om t'ma” na ndyee na matmaa» xje"
na cwi'oola'nei” nn'a® nnom Ty'oots'om. 2Ndo' jo' jo' m'aa” cwii tsa"s'a na tuiifie na
ntjei" nc'ee. Juu tsa™'fiee 'io ndi'io tyo'oofi'om nn'a" jom wats'om t'ma®, tyoquena jom
'ndyoots'a na jndyuna' Jee” Nei"ncoo' cha nndaa nlcaa® ljo' na matseitjoona' jom ndaa
nn'a" na cwi'ooquie' jo' jo'. 3 Quia na nty'iaa™'a” Pedro f'e” Juan na macwi'ooquie'na
naquii' wats'om'fiee” tcaa” s'om ndaana. 4 Ndo' nty'iaa' Pedro fiequio Juan jom. Tso
Pedro nnoom:

—Aa re sa, canty'ia' ndaaya.

5Quia jo' nty'iaa"'a” ndaana ee seitioom waa na nfiequiana na nnco'fioom. ¢ Saa matso
Pedro nnoom:

—Ja mei® s'om xuee mei® s'om caja® tjaa'na® na maleifi'o"ya, saa cantyja na
maleifi'o"tya nfiequiaya na nnco'fiom'. Nequio xuee' Jesucristo, tsa” na jna" Nazaret,
quicantyja' ndo' cja'ca'.

7 Jnda chii t'uii Pedro ts'oo" ntyjaya seiwe tsa®'fiee” jom. Mafioom' tco'yana'
nda'nc'ee” fiequio candyo'nc'ee”. & Jo' na fiejomto teicantyjaa”. Teintyjee™'e” ndo'
too™o" na tjaca®. Tjaque™e" naquii' wats'om t'ma" f'e"ndyena. Tyojaaca™ ndo'
tyowantyjaa” ndo' tyotseit'maan'fié Ty'oots'om. °Ndo' cha'tsondye nn'a" na too'ndye
naquii' wats'om tyonty'iaana na tyojaaca ndo' tyotseit'maan'fié Ty'oots'om. 10 Ee
tajnaa”'na na jom ts'a® na fietacatyee” 'ndyoots'a wats'om t'man'fiee® na jndyuna'
Jee™ Nei"ncoo'. Majom na tyocaa™ ljo' na matseitjoona' jom ndaa nn'a®. Jo' na jee"
tyotseitsa"'na' joona ndo' jee” tjawee' n'omna na jnda tco'yana' nc'een.

N'oom na seinei® Pedro leiroo' wats'om t'man

11 Wats'om'fiee” waa cwii leiroo'na' na jndyuna' Salomén. Jo' jo' tquiontyjaa'
cha'tsondye nn'a” na cwityueneii®na. Ee ts'a” na tco'yana' nc'ee jo'jo' tifie'ca'fiee” Pedro
flequio Juan. 12 Quia na nty'iaa' Pedro na cha'tsondye nn'a" jnda jla'candyoo'ndyena,
matsoom ndaana:

—'0 re nn'atya Israel, jchiuu na jee® matseitsa®'na' 'o? ;Chiuu na jee" cwinty'ia'yo'
ndaayd na chacwijom cwila'tiuu'yo' na cwe' na jndaa ncjooya oo cwe' nc'e na jee®
cwila't'maa™'ndyd Ty'oots'om jo' na majaacaa tsa®m'aa™'? Mei”chjoo nchiijo'. 13 Ee nquii
Ty'oots'om na tyotseit'maa™'fie welooya Abraham na fiet'oom teiyo, na tyotseit'maa'fie
welooya Isaac, ndo' welooya Jacob, ndo' tyola't'maa"'ndye nt'omche” welooya na
jndyowi'cantyjoo', jom seit'maan'fié Jnaa® Jesus, na jla'quioo'yo' luee na"marn'iaa® cha
cue'. Ndo' meii Pilato fie'catseicandyaafie jom, saa titancue'yo'. Sa'yo' nacjoom'm
meii" juu fe'catseicandyaafie jom. 14'0 nchii ta"'yo' na nndyaafie nquii na cwiluiifie
na lju' ts'om ndo' na tyoch'ee yuu na maty'iomyana'. '0 ta"'yo'yo' na nndyaare ts'a®
na fieseicwjee nn'a”, 15 Jla'cue'yo' nque” na mafequiaa® na cwitando' nn'a®. Saa
Ty'oots'om tquiaa na tando'xcoom na tuee™'e” ndo' ja cwitjei'yuu'ndyd na ljo'. 16 Nc'e
na cwilayu'ya cwii n'oo"ya fi'e” xuee' Jesus, jo' na tquiaana' najnda nc'ee tsa®m'aa™' na
cwinty'ia'yo' ndo' na cwita'jnan'yo'. Ee nc'e juu na cwilayuu'ya n'oo"ya fiequio Jesus, jo'
na cha'tsondyo' cwinty'ia'yo' na candaa' tco'yana' tsa"m'aa™'.

17°’Ndo' ntyjiiya, 'o nn'a"ya, na ticala'no"'yo' ljo' I'a'yo' fiequio na"mann'iaa” 'nan'yo'
jla'cue'yo' Jesus. 18 Saa laa'ti' waa na seicandaa'fie Ty'oots'om fi'oom na seineii® fiequio
ndyuee profetas na maxje® nncue' Cristo tsa” na jioom. 1°Jo' chii calcwe' n'om'yo' ndo'
cata'ndyo'xcwe'yo' nnom Ty'oots'om cha nntseicanoom'm jna™'yo' ndo' na niiequiaa®
na ntseixcona' cantyja na cwitsaam'a"'yo' joo nnoom. 20 Ndo' na ljo' njfiomnnaa'a®
Jesucristo, tsa” na nncwji'n'maanriie 'o, ee teiyo seijndaa'iié na luaa' nnts'aa". 2! Saa
maca"na' na caljoo'fie Jesucristo cafioom'luee hasta quia na jnda seicandaa'fiena' cha'tso
f'oom na seineii® fiequio ndyuee profetas na tyofiequia i'oom'm tandyo xuee. 22 Ee
tyotso Moisés ndaa welooya na fiet'om teiyo: “Nquii Ta Ty'oots'om njiioom cwii nn'a'yo'
na m'a"'yo' na nfiequiaa fi'oom'm cha'xje" na jfioom ja. Que"'yo' cwenta cha'tso fi'oom
na nntseinei” tsa"'fiee” ndaa'yo'. 23 Ee mei"cwi'fiee"chen ts'a” na tique® cwenta fi'oom
na nntso tsa"'fiee” nncwji'ndyona' juu quii'ntaa” nn'a" Israel.”

24 Tsoti Pedro:

—Cha'tsondye profetas cha'na Samuel fiequio nn'a® na cwifiet'om jnda na tue'
tsa"'fiee”, tyoluena na nluii cha'xje" na cwiluii je'. 25 Nequio ndyuee profetas tquiaa
Ty'oots'om f'oomtye” ndo' 'o laxma®'yo' na nnda'yo' naya na cwit'moo" joona' ndo'
cha'xjen fi'oom na seijndaa'fietye® Ty'oots'om ndaa welooya na fiet'om teiyo quia
tsoom nnom welooya Abraham: “Quii'ntaa® nn'a® tsjaa® 'na™ na nncjaawi'cantyjoo'
nluiifie ts'a® na njfioo"ya na m'a®'yo'. Ndo' nc'e juu nntio'naa"ndyo cha'tsondye nn'a"
tsjoomnancue.” 26 Jo' chii quia na s'aa Ty'oots'om na ta'ndo'xco Jnaa® na tue', najndyee

tio'naa"fié 'o na jfioom juu na m'a"'yo' cha tincwiindyo' 'o nlcwe' n'om'yo' natia na
cwil'a'yo'.

4

Pedro fi'e" Juan jo ndaa na"ma®n'iaa®

1 Pedro fi'e" Juan xcwe na cwila'nei"na ndaa nn'a”, ndo' tquie ntyee na m'a"na
flequio ts'a” na matsa'ntjom nn'a® na cwil'a cwenta wats'om t'ma®. Mati nt'om nn'a®
. /7 X . . a o] ~ ~

udios na laxmarna tmaa®' saduceos tquiena. 2Jnda teilioo na"'fiee” ee Pedro fi'e” Juan
cwit'moona ndaa nn'a® na jnda mawando'xco Jesus, jo' chii mati nn'a® na jnda tja
maxje" ntando'xcona. 3 Quia jo' t'ue na"'fiee” joona. Ndo' cwe' nc'e na jnda tmaa®, jo'
chii tioomya na"'fiee” joona w'aancjo hasta quia nnei"ncoo cwiiche» xuee. 4 Saa nn'a"
na tyondye fi'oom' Ty'oots'om na tyofie'quiana, jndyendye na'fiee® jla'yu'na. Ndo'
cha'tsofi'e” nn'a® na cwila'yu' tue'ntyjo cha'na 'om mei®ndyena na cwe' na"nom.
5Teincoo cwiiche” xuee naquii' Jerusalén tjomndye nn'a” na m'a" n'iaa” cwentaa nn'a"
judios fiequio nn'a” na cwiluiitquiendye, fiequio nn'a" na cwit'moo™ ljeii na tque” Moisés.
6N'em Anas, tyee na cwiluiitquiefie, iequio Caifds, fi'e” Juan fiequio Alejandro, ndo' fi'ee®
cha'tsondye nt'omche® nn'a” na nn'aa"na ntyee na cwiluiitquiendye. 7 Tquee"'ndyena
Pedro fi'e” Juan ndo' tsa'na na"'fiee” quii'ntaa®na. Jluena:

—;'Nee" tquiaa na jnda'yo', ndo' 'fiee” ts'a” xuee' cwilei'fi'om'yo' na luaa' cwil'a'yo'?

8 Ndo' Pedro too' quii' ts'oom m'aa” Espiritu Santo, matsoom ndaana:

—'0 re nn'a® nam'a"'yo' n'iaa” fiequio 'o nn'a® na cwiluiitquiendyo' joo ndaa jaa nn'a®
Israel,  na cwita'x'ee'yo' ndaaya cantyja naya na tuii fi'e” ts'a na fiet'oom na ntjei”
nc'ee, ;aa fie'candye'yo' chiuu tuiiyuu na jnda tco'yana' jom? 10 Xe® na ljo', quia jo'
cha'tsondyo' 'o fiequio cha'tsondye nn'a” Israel cala'no'yo' chiuu waa. Nquii Jesucristo,
ts'a” na jna" Nazaret na ty'iom'yo' ts'oom'naa®, tquiaa Ty'oots'om na tando'xcoom
jnda na tuee™'e”. Nequio xuee' jom jo' na jnda n'ma® tsa"s'am'aa™ na cwinty'ia'yo'
na meintyjee™'e” jo ndaa'yo'. 1! Juu Jesus cwiluiine tsjo' na 'o na cwiluiitquiendyo' jo
ndaaya jnda tquie'yo'. Saa jnda tacatyee’tyen tsjo'fiee™ nquii tsiatsjo' yuu na t'marti
matseixma"na' na cha'tso ljo'. 12 Tjaa'na" 'fiee” cwiiche” na nndaa nncwji'n'maarfie
nn'a” macanda nquii Jesus. Ee cha'waa nnom tsjoomnancue tjaa'na® xuee' cwiiche” na
tque® Ty'oots'om na juu nndaa nncwji'n'maa®fie jaa.

13 Jnda na nty'iaa na"mann'iaa® na tinquiaa' Pedro f'e" Juan, ndo' jla'no"'na na
tyoola'naa" na"'fiee” cha'xje” na nquiuna, ee cwe' nn'a? mei"quiandye joona, quia jo' jee”
tyotseitsa®'na' joona, ndo' tjafjjoom' n'omna na tyocait'ee® na"'fiee” ii'e” Jesus. 14 Ndo'
majndeiiti quia na nty'iaana nacafioom na"'fiee® meintyjee' ts'a® na jnda tco'yana',
jo' chii seicu'ii'emna' na nluena fi''oom nacjoo na"'fiee”. 1> Quia jo' tjeii'yana na"'iieen
quii'ntaana. Jnda chii tyola'nei” che’nquieena. 1¢ Tyoluena:

—;Chiuu nl'aayoo flequio ti'm'a™'? Ee cha'tsondye nn'a® tsjoom fijaa" Jerusalén
manquiuyana najndal'ana”m'a™' cwii ts'iaa” t'ma® na xocandaa nnts'aa na cwe' na jndeii
nquii ts'a® ndo' jaa xondaa nl'uuya na tiyuu' na ljo'. 17Jo' chii yati cal'uuya ndaa na"m'a'
flequio na jndei'na' mei"cwii nnom ts'a® tala'nei"tina fi'oom cantyja 'naa™' Jesus, cha
tant'omti i'oommei™' quii'ntaa” nn'an.

18 Quia jo' t'ma™na na"'fiee”. Sa'ntjomna na mei"cwii fi'oom tala'neinti na"'fieen,
tant'moo™na fiequio xuee' Jesus. 19 Saa Pedro fiequio Juan, jluena:

—Ncjo'yo' calatiuu'ya'yo' aa maty'iomna' jo nnom Ty'oots'om na calacandaaya fi'oom
na cwindu' 'o, nchii fi'oom na matso jom. 20 Ee ja tijoom jndaa ca'ndyaaya na nlanaa"ya
ljo' na fenty'iaaya na tyoch'ee Jesus ndo' na tyondyaaya na tyotseineii®.

21 Saa joo na"marn'iaa” jndeii'ti fi'oom tyoluena ndaa na™'fiee”. Jnda chii jicomna
na'fiee”, ee tileicaliuna chiuu ya nnta'wi'na na®'fiee” ee nquiaana nn'a" quii' tsjoom,
ee cha'tsondye nn'a tyolat'maa"'ndyena Ty'oots'om cantyja na nty'iaana na tco'yana'
ts'a” na fiet'oom na ntjei® nc'ee. 22 Ee tsas'a'fiee?, na jee™ t'man ts'iaa” s'aa Ty'oots'om
na tco'yana' jom, jnda teinom wen'aa” choom'm.

Nn'a" na cwila'yu' fie'cwii t'man jla'nei"na nnom Ty'oots'om

23 Pedro fi'e” Juan, jnda na jndyaandyena, ty'ena na m'a® nc'iaana. Jla'candiina
na"'fiee” cha'tso fi'oom na tyolue ntyee na cwiluiitquiendye fiequio nn'a® na cwilui-
itquiendye quii' tsjoom. 24 Ndo' joo na™'fiee”, quia na jndyena fi'oom'fiee”, fie'cwii t'ma®
jla'neina nnom Ty'oots'om, jluena:

—'U Ta Ty'oots'om, macanda 'U na mayuu'che® na matsa'ntjom'. 'U tque™
cafioom'luee fiequio tsjoomnancue, fiequio ndaaluee, ndo' fiequio cha'tso na niom.
25 Nequio Espiritu Santo seijndo' ts'om moso' David. Jo' na seiljei” fi'oom na tsu'. Tsoom:
;Chiuu na cwila'wjee nn'a® na nchii judios?

Ndo' ;chiuu na cwila'tiuu nn'a” judios cwii na cwe' ts'iaa'ndyo?
26 Nn'a" tsjoomnancue na cwitsa'ntjom jla'wendyena.

Ndo' nn'a® na m'a" n'iaa” jla'jomndyena.

Ne'cwii ty'ena nacjoo' nquii Ty'oots'om,

nequio Cristo tsa” na jiioom.

27 Jlueti na™'fiee” nnom Ty'oots'om:

—Mayuu' fi'oom'fiee” na tso David ee Herodes fiequio Poncio Pilato jla'jomndyena
naquii' tsjoomwaa fiequio nn'a" judios fiequio nn'a” na nchii judios. Ty'ena nacjoo' Jnda'
na lju' tseixmaa” ndo' na majndaa' ts'ia”'a” na tque™' jom. 28 Tandyo xuee seijndaa'ndyu'
ljo' nl'ana. Ndo' majo' jnda I'ana je'. 2° Ndo' je' je' 'u Ta, que" cwenta fi'oom wi'
na jndei'na' na cwiluena ndaaya, ndo' cateijndei' ja na cwindya'ntjoo"ya njom' na
calanaa®ya fi'oom naya 'na" fiequio na t'ma" n'oo"ya. 30 Ndo' catseintyjo' ts'o' nacjoo
nn'a"wii. Catsein'ma™ joona. Catsa' 'maa" t'ma" flequio 'naa™ na xocjaantyjoo' n'om
nn'a" chiuu tuiiyuu. Nmei™' catsa' ee cwilcwii'a xuee' Jnda' Jesus na lju' tseixma®.

31 Jnda na jla'nei"na nnom Ty'gots'om tei'ncwii' w'aa yuu na cwitjomndyena. Ndo'
joona too' m'aa” Espiritu Santo naquii' n'omna. Ndo' tyola'nei"na fi'oom' Ty'oots'om
flequio na t'ma” n'omna.

Cha'tso 'na® tjom na 'naana joona'

32 Cha'tsondye nn'a" na cwila'yu' tyom'a"na na fie'cwii n'omna, ndo' fie'cwii ty-
ola'tiuuna. Mei"cwiindye joona ticatso na joo 'na” na maleif''oom macanda juu 'naa™'
jo', ee cha'tso 'na" na tyoleichona tyol'ana na tjom na 'naa"na joona'. 33 Ndo' nquiee
apoéstoles tyotjeii'yuu'ndyena fequio najndeii na matseixmaa® na jnda mawando'xco
Ta Jests. Ndo' t'man tio'naanfie Ty'oots'om joona. 34 Ndo' quii'ntaa® cha'tso nn'a” na
cwila'yu' tjaa'na" 'fiee” c'oom na matseitjoona' juu ee nn'a® na niom ndyuaa ndo' niom
l'aa tyondaana joona' ndo' cantyjati s'om na to'fioomna na ndaana joona' tquiofi'omna.
35 Tquiana s'om'fiee™ ndaa apdstoles. Ndo' na™'fiee” tyofiequiana joona' nnom ticwii
cwii ts'a” na matseitjoona' 'na” na maca™na' juu. 3¢ Quii'ntaa"na tyom'aa® ts'a® na jndyu
José. Jom ts'a" tsjaa” Levi na jndyowicantyjoo', tuiifié tyuaaxerncwe Chipre. Apdstoles
tque™na xuee™'e” Bernabé. N'oomwaa' matsona' ts'a” na mafiequiaa na t'ma" ts'om
x'{aa'. 37 Jom waa tyuaa™'a”. Jnaa” juuna', jnda chii jndyofi'oom s'om na to'fioom, tquiaa®
s'om'fiee" ndaa apdstoles.

5

Seitjoofie Ananias fi'e® Safira
1 Saa cwii tsa”s'a na jndyu Ananfas fiequio scoom'm Safira ndaana cwii tyuaana.
2 Ananfas'fiee” seitjoo” cantyja na jnaa® juuna', ndo' mati ntyjii scoom'm na ljo'.
Jndyochom mei” ndyee s'om'fiee” tquiaa® joona' ndaa apdstoles. 3 Quia jo' matso Pedro
nnoom:
—'U re Ananfas, ;chiuu na tquiaandyu' na seicatoo' Satands naquii' ts'om' na tsu' cantu

nnom Espiritu Santo na seitjoo' s'om cantyja na jndaa' tyua'? 4 Yoche® na tyoojndaa'
juuna' tseixma®na' cwenta'. Ndo' mati meii” na jnda jndaa' juuna' wanaa® na nntsa' yuu
na l'ue ts'om' flequio s'om'fiee”. 'U je' jchiuu na luaa' seitiuu' naquii' ts'om'? Ee nchii
ndaa nn'a" sa' cantu, nnom nquii Ty'oots'om waa jna™'.

5Jnda na jndii Ananfas fi'ocommei™' cwe' tioofietoom na ts'oo jom. Quia jo' cha'tsondye
nn'a® na nquiuna na luaa' tuii, jee® ndya' nioom tyuena. ¢ Teicantyja na"nom na
titquiendye. Jla'tyjoondyena liaa jom. Jnda chii tjeii'na jom, mana ty'ecat'iuuna jom.

7Jnda teinom cha'na ndyee hora na tuii na ljo' ndo' tyjee' scuu' Ananias. Mei"chjoo
ticaljeii” aa waa ljo' tuii. & Quia jo' Pedro matsoom nnom tsa™'fiee™:

—Catsu' noo", ;aa mayuu' na laa'ti'ndyo ndaa'yo' tyuaa'yo'?

Ndo' matso tsa"'fiee” nnoom:

—Mayuu' na laa'ti".

9 Matso Pedro nnoom:

—Chiuu na jla'tjom'yo' fi'oom na tquio'nn'a™'yo' Espiritu na cwiluiifie Ty'oots'om. Aa
ndi', je' cwiquie nn'a” na ty'ecat'iuu sa'. Mati 'u maje'ndyo nnc'oocat'iuuna 'u.

10 Mantyjache" cwe' tioofietoom jo nc'ee Pedro, mana tuee™e”. Quia na ty'equie'
na"nom na titquiendye jliuna na jnda tuee™e”. Mati tjeii'na jom, ty'ecat'iuuna jom
nacafloom' saa™'an. 11 Quia jo', tmaa™ nn'a” na macwji' Ty'oots'om cwentaa™'ar, jeen
t'man seicaty'uena' ndo' mati nt'omche® nn'a" na tyondye na luaa' tuii.

Ts'iaa® t'ma™ na tyol'a apdstoles

12 Nn'a® na cwiluiindyena apdstoles jndye nnom 'naa” l'ana fiequio ts'iaa” t'ma” na
xondaa nluii na cwe' najndeii nquii ts'a”. Ndo' cha'tsondye nn'a” na jnda cwila'yu' tjoom'
t'marna na tyotjomndyena wats'om t'ma" na jndyu leiroo'na' Salomén. 13 Saa nt'omchen
nn'a® nquiaana na nla'jomndyena, meii” na ljo' tyotjeii'yana nn'a® na cwila'yu'. 14 Ndo'
tjawijndyendyeti nn'a” na tyola'yu' fiequio Ta Jesus, na®nom ndo' na®lcu. 15 Tyotsa'na
nn'a"wii ndyuee nantaa, cjoo' nduu ndo' cjoo' luee, cha quia na wjaawinom Pedro
nnquioo ncwaa™a" nacjoo cwantindye joona cha nn'maamna. 16 Mati nn'a® na m'a®
njoom na nndyoo' Jerusalén tquiochona nn'a"wii fi'e” nn'a® na tyoleichuu jndyetia. Ndo'
cha'tsondye na"'fiee” n'maa“na.

Na"ma®n'iaa® tyota'wi'na Pedro fi'e” Juan

17 Quia jo' tyee na cwiluiitquiefie fiequio tmaa™ nn'a" judios na fi'ee" fi'e"fié na
jndyu saduceos, jlawendyena nacjoo apdstoles ee jee™ lioona nan'fiee®. 18Jo' chii t'uena
na'fiee”. Tioomna joo w'aancjo. 19 Saa teijaa” tyjee' cwii dngel cwentaa' Ta Ty'oots'om.
Seicanaa®fié ndyueel'a w'aancjo. Tjeii"'e” na'fiee” ch'e". 20 Matsoom ndaana:

—Catsa'yo' wats'om t'ma”. Calanei"'yo' ndaa nn'a" fi'oomwaa' cantyja 'naa™ na
nncwando' afimaa™' ts'a®.

21 Jnda na jndyena fi'oomwaa' ty'ena. Ndo' cwitsjoom ty'equie'na wats'om t'man.
Tyot'moo"na ndaa nn'an.

Quia jo' tyee na cwiluiitquiefie fiequio nn'a® na n'ee” fi'e"fié, jnda na tjomndyena
flequio cha'tsondye nn'a” na cwiluiindye na®ma®n'iaa” ndaa nn'a® Israel, sa'ntjomna na
cjaacandyoo'ndye apdstoles na tioomna w'aancjo. 22Saa quia na jnda tquie sondaro 'ndy-
oots'a w'aancjo jliuna na tac'om na™'fiee” jo' jo'. Jo' chii ty'elcwee'na. Ty'ela'candiina na
tac'om na™'fiee. 23 Jluena:

—Quia na squiaaya 'ndyoots'a w'aancjo tye" ta'na' ndo' m'a® sondaro na cwil'a cwenta,
saa quia na jla'canaa”ndyg jo' jliuuya tjaa'fiee” c'oom.

24 Ndo' tyee na cwiluiitquiefie flequio ts'a” na matsa'ntjom nn'a® na cwil'a cwenta
wats'om t'ma® fiequio nt'omchen ntyee na cwiluiitquiendye, quia na jndyena na luaa',
tyom'aa™' n'omna chiuu ya nluii cha nleiche® fi'oomwaa'. 25> Ndo' marfiejuu xje"'fiee"
tyjee'cafioom cwii ts'a®, seicandii joona, matso:

—Nn'a" na tiom'yo' w'aancjo, naquii' wats'om t'ma® meintyjee'na je'. Cwit'moo™na
ndaa nn'a".

26 Quia jo' ts'a” na matsa'ntjom tjaa" fi'e” nn'a" 'naa™'a”. Ty'ecachona na"'fiee” saa
nchii fiequio na jndei'na' ee nquiaana xe” nn'a” na cwindye ii'oom'fiee” njfiom ljo' joona.
27Ndo' quia na jnda tquiennda'na yuu cwitjomndye na"man'iaa®, tquiana cwenta praso
ndaa na"'fiee”. Ndo' tyee na cwiluiitquiefie, seilcwii'fié ndaa praso'fiee”. 28 Matsoom:

—Mandye'yo' na tyol'uuya ndaa'yo' fiequio fi'oom na jndei'na' na tant'mo"'yo' fi'oom
cantyja 'naa™ Jesus. Saa 'o je' cha'waa naquii' Jerusalén jnda manquiu nn'a® i'oom na
cwit'mo™'yo' ndaana. Mati cwindu'yo' na ja chooya jna™ na tue' Jesus.

29 Quia jo' Pedro fiequio nt'omche" apdstoles, t'oona, jluena:

—Jndei'tina' na calacandaaya fi'oom na matso Ty'oots'om nchiiti fi'oom na cwilue
nn'a®. 30 Manque na tyola't'maan'ndye welooya na fiet'om teiyo, tquiaa” na wando'xco
Jesus na jla'cue'yo' na ty'iom'yo' nacjoo' ts'oom'naanr. 31 Seit'maa'iié juu. Tquee® juu
ntyjaa' ts'oo" ntyjaya. Tquee" juu na cwiluiit'maa®fie ndo' na macwji'n'maarfie nn'a®
cha calcwe' n'om nn'a® Israel ndo' na nntseit'ma® ts'om jnaa™na. 32Ja cwitjei'yuu'ndyd
cantyja 'naa" fi'oommeii", ndo' majo'ti mach'ee Espiritu Santo, nquii na mafiequiaa
Ty'oots'om naquii' n'om nn'a” na cwila'canda fi'oom na matsoom.

33 Jnda na jndye na"marn'iaa® fi'oommei™ jee® ndya' lioona hasta fie'cala'cwjeena
na"'fiee”. 34 Saa teicantyja cwiindye joona, ts'a® na jndyu Gamaliel. Jom ts'a® tmaa'
fariseos ndo' ma'moo" chiuu matsa'ntjom ljeii na tquem Moisés, cha'tsondye nn'a® ya
f'oom nquiuna cantyja 'naa'a”. Teintyjee"'e” ndo' sa'ntjoom na calui'ya apdstoles ch'en
chjoowi' tan'ndyo. 35 Tsoom ndaa nc'iaa™'a™

—'0 ntyjafio” nn'a” Israel, cal'a'yo' cwenta ljo' na cwilatiuu'yo' na fie'cal'a'yo' fi'en
na"nomm'a™'. 36 Ee cjaijoom' n'om'yo' jaach'eeti xuee tyom'aa” Teudas. Tyotsoom na
jom ts'a" na t'ma® cwiluiifie, ndo' cha'na fiequiee sia"nto na"nom jla'jomndyena f'e"fié.
Saa jla'cuee' nn'a" jom, ndo' cha'tsondye nn'a® na jla'jomndye fi'erfié t'oom'ndyena.
Mana ntycwii cantyja 'naa™a”. 37 Jnda teinom na ljo', xcwe na cwiwiljeiixco ncuee
nn'a”, mati seis'afle Judas ts'a” Galileo. Ndo' jndye nn'a® jla'jomndyena f'e"ié. Saa
mati jla'cuee' nn'a® jom, ndo' cha'tsondye nn'a® na tyola'jomndye fi'erié majo'ti
t'oom'ndyena. 38 Jo' chii matseijndo'a n'om'yo', ca'ndye'yo' ti'm'a™'. Cajndoo' nquieena,
ee xe" fi'oommei™' fequio ts'iaa"mei™' cwila'xma®na' cwe' ts'iaa® 'naa” nn'a” quia jo'
nncjaandyue chePnquieena'. 3% Saa xe" cwila'xmarna' ts'iaa” 'naa"' Ty'oots'om, quia jo'
tijoom candaa na nlatyui'yo' joona'. Nleitquioo'to na cwitsa'yo' nacjoo' Ty'oots'om.

40Ndo' jla'jomndye nc'iaa' Gamaliel fi'oom na tsoom ndaana. Jo' chii tquee"'nnda'na
apostoles. Cwe' tyotjaa'na na'fiee”. Ndo' fiequio na jndei'na' tyoluena na tant'moo»
na"'fiee” fi''oom fiequio xuee' Jests. Jnda chii jioomna na"'fiee”. 41 Ndo' na"'fiee” je',
jlui'na quii'ntaa® na"mann'iaa® fiequio na neii"na na tquiaa Ty'oots'om na cwila'xma”na
na co'wi'na' joona nc'e na cwitjei'yuu'ndyena fi'oom fiequio xuee' Jesus. 4% Ndo' 'io
ndi 'io tic'oomeintyjee'na na tyot'moo®"na naquii' wats'om t'man ndo' mati 'aa nn'an.
Tyot'moo®na ndo' tyola'nei"na fi'oom cantyja 'naa™ Jesus na cwiluiifie Cristo.

6

Tjeii'ndyena ntquiee' nn'a™ na nndye'ntjom naquii' ntaa"na

1 Majoo ncuee'fiee” tjawijndyendye nn'a® na cwila'yu'. Saa we ndi'ndyena. Nt'om-
ndyena nn'a” judios na cwila'nei” griego ndo' nt'om nc'iaana cwila'nei” hebreo. Ndo'
na"'fiee” na cwila'nei"na griego to'na na jla'ncjoo'ndyena nacjoo' nn'a" na cwilayu'
na cwila'nei® hebreo. Ee cha'tso yolcu na cwila'yu' na jnda tja noom ticwii xuee
cwito'ioomna nantquie. Saa joo yolcu na cwila'nei® griego tijndyeti cwito'floomna
cha'xje” cwito'fioom nc'iaana na cwila'nei” hebreo. Jo' na to'na na jla'ncjoo'ndyena. 2Jo'
chii canchoo'we apdstoles jla'tjomna cha'tso nn'a® na cwila'yu'. Jluena ndaa na™'fiee™

—Ticatsa'ntjomna' na n'ndyaaya na cwife'quiaaya fi'oom' Ty'oots'om na njndoo'a
cantyja 'naa™' nantquie. 3Jo' chii 'o nn'aa"ya, catjeii'ndyo' ntquiee' tsa"s'a quii'ntaa'yo'
na waa n'oom ya cantyja 'naa™na, na too' m'aa® Espiritu Santo naquii' n'omna, ndo'
na jndo' n'omna. Joona nnt'ioo"ya ts'iaa® na njndoo'na cantyja 'naa™ nantquie na
nnto'fioom yolcu na jnda tja noom. * Saa ja fiecwitco nlanaa”ya nnom Ty'oots'om ndo'
na nfiequiaaya fi'oom'm ndaa nn'an,

5 Ndo' cha'tso nn'a” na cwila'yu' jla'jomndyena na ljo'. Jo' tjeii'ndyena Esteban,
ts'a® na matseiyu'ya ts'om ndo' too' naquii' ts'oom m'aa" Espiritu Santo. Ndo' mati

Felipe, Précoro, Nicanor, Timén flequio Parmenas. Mati tjeii'ndyena Nicolas, ts'a®
tsjoom Antioquia. Jom nchii ts'a” judio saa jaach'ee xuee matseijomfié fi''oom na
cwila't'maa®'ndye nn'a® judios. ©]Jnda na tjeii'ndyena nan'fiee” chii tquiochona joo na
m'a" apdstoles. Ndo' joona jla'nei®na nnom Ty'oots'om cantyja 'naa® na'fiee. Jnda chii
tioona lueena nacjoo na™'fiee” na cwito'fioom ts'iaa.

7 Ndo' f''oom' Ty'oots'om jndyeti tjanty'eena'. Ndo' ty'ewijndyendyeti nn'a” na
cwila'yu' naquii' Jerusalén hasta mati jndye ntyee cantyja 'naa® nn'a" judios tyola'yu'ya
cwii n'om.

Cwita'wi'na Esteban

8 Esteban t'ma” najndeii Ty'oots'om tyotseixmaa®. Jndye 'naa" s'aa” quii'ntaa™ nn'a"
flequio ts'iaa” t'ma® na xocandaa nluii na cwe' najndeii nquii ts'a®. ® Tyowaa cwii wats'om
cwentaa nn'a” judios na jndyu tmaa™ nn'a® m'a®candyaa'ndye. Na™'fiee” jna"na tsjoom
Cirene fiequio tsjoom Alejandria ndo' ndyuaa Cilicia fiequio ndyuaa Asia. Nt'omndye
na"'fiee” to'na tjawa n'oom na tyola'nei®na fi'e” Esteban. 10 Saa tileicana®ndyena na
nncwinom'na jom fi'oom na matseineii” ee jom matseineii® fiequio na jndo'ya ts'oom
nc'e matseixmaa® Espiritu Santo. ! Quia jo' cwe' nt'iu tyotsa'ntjomna nn'a® na calue
cantu nacjoo' Esteban, na jnda jndyena na tyotseineii® fi'oom tia nacjoo' Moisés ndo'
nacjoo' Ty'oots'om. 12]Jnda na jlue na®'fiee” cantu jee® seijmei®'na' nn'a® quii' tsjoom
flequio nn'a" na cwiluiitquiendye fiequio nn'a” na cwit'moo™ ljeii na tque” Moisés. Ndo'
ty'ena nacjoo' Esteban. T'uena jom. Ty'efi'omna jom jo ndaa na"ma®n'iaa. 13 Ndo'
tquee™'ndyena nt'omche™ nn'a” na calue cantu nacjoom'm. Tyolue na™'fiee™

—Tsans'am'aa' fiequii'che” matseineii® fi'oom tia nacjoo' wats'om t'ma” na matseix-
marna' cwentaa' Ty'oots'om ndo' nacjoo' ljeii na tque” Moisés. 14 Ee jnda jndyaaya
na tyotsoom na Jests na jna® Nazaret nntseityuii' wats'omwaafie ndo' nntseichuii'
costumbre na tquiaa Moisés ndaaya.

15Ndo' cha'tso na"mann'iaa” na meindyuaandye nty'iaana Esteban. Jliuna seichuii'na'
nnoom, s'aana' cha'cwijom nnom angel.

7

N'oom na seilcwe' Esteban ndaa nn'a® na t'ue jom

1Quia jo' tyee na cwiluiitquiefie tax'ee” nnom Esteban, matsoom:

—;Aa mayuu' na ljo' tsu'?

2T'o Esteban matsoom:

—'0 ta na cwiluiitquiendyo' fiequio 'o nn'a"ya, candye'yo' fi'oom na nntsjoo. Nquii
Taya Ty'oots'om na jee™ t'ma® cwiluiifié, jom seica'monfié nnom welooya Abraham quia
na tyom'aa” tsa"'fiee” ndyuaa Mesopotamia cwii tjooche” na nnc'oom tsjoom Hardn.
3 Tsoom nnom: “Calui' fijaa"fie ndyuaa tsjom'. Ca'ndii' nn'a", cja' ndyuaa yuu na
m'moo”ya njom'.” 4 Quia jo' jluee™'e” ndyuaa tsjom'm, ndyuaa Caldea. Tjaa" ndyuaa
Hardn, tyom'aanfié jo' jo'. Ndo' jnda na tue' tsotyee®, jndyoi’'oom Ty'oots'om jom
ndyuaameii® yuu na m'a"'yo' je'. > Saa tinquiaa Ty'oots'om na nnaa™'a” ndyuaameii*fie
mei” cwe' yuu na nncwintyjee™e”. Saa tye" 'ndii Ty'oots'om fi'oom nnoom na maxje®
nnaa™'a” ndyuaameii”. Nncuaana' cwentaa nn'a” na nluiindyena tsjaa® 'naa™' jom xe®
jnda tueen'e™ meii® xje"'fiee” tjaa'na® ntseinaa”. © Tso Ty'oots'om na joo nn'a" na
nluiindyena tsjaa® 'naa®" Abraham cwiiche” ndyuaa na nnc'omna na nchii ndyuaana.
Tye"™ nndye'ntjomna ndaa nn'a® ndyuaa'fiee® ndo' wi' nntjoomna nl'a na"'fiee® cwii
flequiee sia"nto ntyu. 7 Ndo' tso Ty'oots'om nnoom: “Ja nncu'xa® nn'a® ndyuaa'fiee”
yuu na nndye'ntjomtye” nn'a" na nluiindyena tsjaa” 'na®' na wjaawicantyjoo', jnda chii
nlui'na jo' jo'. Tyuaawaafie nnc'omna nlat'maa®'ndyena ja.” 8 Tquentye® Ty'oots'om
f'oom nnom Abraham na cats'aa® 'naan tjaa™' yu'ndaa na nluiifie na tsa"s'a. Jo' chii quia
na tuiifie jnaa® Isaac, s'aa” na ljo' juu jnda na jndaa' fiee” xuee na tuiifie. Majo'ti s'aa
Isaac fiequio jnaa™ Jacob. Ndo' Jacob fiecwii xjen s'aa” fiequio canchoo'we ntseinaa® na
yonom, nn'a" na cwiluiindye weloo jaa na canchoo'we ntmaa"' nn'an Israel.

9’Saa joo ntseinda Jacob, jo' welooya na fiet'om teiyo, jee” taa' n'omna tyjeena José.
Ndaana jom ndaa nn'a” na ty'eit''om jom ndyuaa Egipto. Saa Ty'oots'om tyom'aa" ii'eré
ndyuaa'fiee”. 10 Seicandyaafie jom naquii' cha'tso nawi' na tyotjoom. Tquiaa na jndo'
ts'oom ndo' s'aa na neii*' ts'om Faradén jom. Faraén'niee” cwiluiifié tsa"mants'iaa” t'man
ndyuaa Egipto, ndo' jom ty'ioom ts'iaa” José na catsa'ntjom tsa"'fiee” cha'waa ndyuaa
Egipto hasta mati catsa'ntjom naquii' wats'iaa” 'naa™'a®.

11’Xjen'fiee” jna"na' na jndyo cwii jndo' t'ma” cha'waa ndyuaa Egipto fiequio ndyuaa
Canadn. T'ma” nawi' tyotjoom nn'a®. Ndo' welooya taticaliuna ljo' na nlcwa'na. 12 Saa
jnda na jndii Jacob na niom nantquie ndyuaa Egipto, jfioom ntseinaa” welooya najndyee
ty'ena jo' jo'. 13 Jnda chii ty'ennda'na na jnda we. Jo' na secafipo® José na tyjeena
jom. Ndo' tsa"ma®ts'iaa® t'man'fiee" tajna™'a” na nn'aa™ José na"'fiee”. 14 Ndanquia
seijndaa'fie José na quiona fiequio tsotyena Jacob fiequio cha'tso nn'a” w'aana. Joona
jndaa' ndyeen'aa” nchoo' qui nchoo' 'omndyena. 15 Quia jo' tja Jacob ndyuaa Egipto.
Jo' jo' m'aa” ndo' tuee™'e” ndo' mati jo' jo' tja ntseinaa®, joo welooya na fiet'om teiyo.
16Jnda chii ty'efi'omlcwe' ntseinda Jacob sei'ts'o 'naa'a” tsjoom Siquem ndyuaa yuu na
jnatna. Jo'jo' tjacant'iuu'fié naquii' tsei'tsuaa na seijnda Abraham fiequio s'om xuee
ndaa ntseinda Hamor.

17 Tsoti Esteban:

—Welooya nn'a" Israel na fiet'om teiyo, tyom'a"tina ndyuaa Egipto. Ndo' yoche"
na tjatseicandaa'fiena' fi'oom na tso Ty'oots'om nnom Abraham na nnts'aa®, yache®
tjawijndyendyena. 18 Jndye nn'a® fiet'om ts'iaa® t'ma® ndyuaa Egipto. Ndo' tuee'ntyjo
na tjaquiee' cwii ts'a” ts'iaa"'fiee na ticaljeii cantyja 'naa™ ts'oo José. 19 Cwajndii
s'aa®. Tco'wee'e® welooya. Sa'ntjoom na ca'ndyetona yo'ndaa ndana na cwjeto.
20 Joo ncuee'fieen tuiifie Moisés. Tjawee' ts'om Ty'oots'om yu'ndaa. Tyom'aa"fié waa'
tsotyee” cha'na ndyee chi' na teix'eetina jom. 2! Jnda chii 'ndyena jom na cuee'e” saa
majuuto yuscu jnda tsa®mants'iaa” t'man'fiee” ljeii jom. S'aa cha'na jnda jom. 22Jo' chii
tyotsei'nan'an cha'tso na jndo' n'om nn'a® ndyuaa Egipto. T'oom na jndo' ts'oom na
tyotseineii® ndo' na tyoch'een.

23 ’Ndo' Moisés, quia na tuee' cha'na wen'aa® choom'm s'aana' ts'oom na fie'cjaa-
canoom'm nn'a” tsjaa" na tuiifié ntseindacantyjo Israel. 24 Tjaa" ndo' nty'iaa™'a” na
maco'wi' cwii ts'a® Egipto cwii ts'a" tsjaa” na tuiifié. Jo' chii tjacwafiom'm tsa'fieen.
Tjeii'fié juu nawi' na matjom. Seicue'en ts'a® Egipto. 25 Ee seitioom na nla'no™' nn'aa™'an
nn'a® Israel na Ty'oots'om nntseicandyaafie joona fiequio 1'o jom, saa ticala'no"'na.
26 Ndo' cwiiche" xuee ljeii® we nn'a" Israel na cwilantja'ndye. Ndo' na l'ue ts'oom
na caljoyaandyena, jo' chii tsoom ndaana: “'0 re mann'aa®ndyo'. ;Chiuu na cwilant-
ja'ndyo'?” 27 Quia jo' juu ts'a® na mal'ue tia' fi'e” x'iaa', ntquee” Moisés. Matsoom nnom:
“;'Nee" juu tque” 'u na nntsa'ntjom' ji, ndo' na nncu'xe™ ja? 28 ;Aa fie'catseicue' ja,
cha'na seicue' ts'a” Egipto wja?” 29 Jnda na jndii Moisés fi'oomwaa', jleinoom. Tjaa®
ndyuaa Madidn. Mana ljoo'fieyaa® jo' jo'. Ndo' jo' jo' tocoom, tuiindye we ntseinaa®
na“nom.

30°Quia na jnda teinom wen'aa” ntyu na m'aa” jo' jo' seijomna' na m'aa" cwii joo quii'
jndaa na nndyoo' sjo Sinai ndo' teitquioo'fie cwii dngel nnoom naquii' ntsaachom na
cwico tsa' ts'oo n'ioom. 31 T'ma” seitsa®'na' jom na nty'iaa™'a” na ljo'. Ndo' seicandyoo'né
na nnty'iaa'yaa” ndo' jiiee” na matseinei® Ta Ty'oots'om. 32 Matso: “Ja cwiluiindyo
Ty'oots'om cwentaa' welo' Abraham tsa na fiet'oom teiyotiche®, fi'e" Isaac, ii'e” Jacob.”
Quia na jndii Moisés na ljo', teifié na macaty'uee”. Mei" tic'oomt'maa™'iié ts'oom na
nnty'iaa™a”, 33 Ndo' matso Ty'oots'om nnoom: “Cwji' Icom' na fijom' ee yujo' yuu na
meintyje' matseixmarna' tyuaa na lju' ee njaa tyje'cafipo”ya. 34]Ja jnda nty'iayaya na
cwita'wi' nn'a” ndyuaa Egipto nn'a"ya nn'a” Israel ndo' jnda jndiiya na cwitcweena. Ndo'
jnda jndyocuaya na nntseicandyaandyo joona. Jo' chii majfioo”ya 'u na cja'lcwe' ndyuaa
Egipto.”

35 Tsotichen Esteban:



Hechos 7:36 210 Hechos 7:52

—Moisés'fieen, fiel'a nn'a” Israel na ticuee' n'omna jom. Jluena nnoom: “;'Nee® tque®
'"u na nntsa'ntjom' ja ndo' na nncu'xe™ ja?” Saa majuutoom ty'iom Ty'oots'om ts'iaa®
jom na catsa'ntjoom joona ndo' cantyja 'naa®' na nndyaandyena nawi' na tyom'a"na.
Luaa's'aa Ty'oots'om xje™ na teitquioo'fie angel nnoom naquii' tsa' ts'oo nioom na cwico.
36 Majuu Moisés'fieen tjeii"'e” welooya nn'a® Israel na fiet'om ndyuaa Egipto. Jndye 'naa®
t'ma” tyoch'ee” ndyuaa'fiee” na tjaa 'fiee” juu nndaa nnts'aa na cwe' na jndeii nquii. Mati
tyoch'ee” ts'iaa® t'ma” quia na tei'nomna Ndaaluee Wee ndo' quia na tyom'a"na ndyuaa
yuu tjaa nn'a" c'oom wen'aa® ntyu. 37 Manque" na tsoom ndaa nn'a® Israel: “Ty'oots'om
nlquee” cwii nn'a"'yo' na nfiequiaa fi'oom'm ndaa'yo' cha'xje” na tquee” ja.” 38 Majom
na tyocari'ee fi'e"ndyena quia na tyotjomndyena ndyuaa yuu tjaa nn'a" c'oom. Jo' jo'
seinei” dngel fi'e"fié sjo Sinai. Jnda chii jom seineii” ndaa welooya nn'a” Israel. Jom
to'fioom fi'oom na mafiequiaana' na tseixma” ts'a® na wando' afimaa®' na jndyoteincoo'
f''oom'fiee” ndaa jaa.

39 ’Saa welooya tifie'calacandana fi'oom na tsoom ndaana. Tifie'calait'oom'ndyena
jom ndo' I'ana na fie'c'oolcwee'na ndyuaa Egipto. 40 Yoche™ na tyom'aa” xque” sjo Sinal
jluena nnom Aarén: “Catsa' 'na" na nlat'maa™'ndyo na nnc'oojndyeena’' jo ndaaya na
nntsaalcwaa'a Egipto ee ticaliuuya ljo' tjom Moisés ts'a® na tjei' jaa jo' jo'.” 4! Ndo'
I'ana cwii 'na” cha'cwijom quioo'jndyo chjoo. Ndo' nnom juuna' tyola'cwjeena quioo'
na tyola't'maa®'ndyena na 1'ana xuee. Jee™ neii"na fiequio juuna', ndo' cwe' 'na® na
I'a nquieena. 42Jo' chii 'ndii Ty'oots'om joona. 'Ndiitoom na calat'maa"'ndyetona
meii® cwe' cancjuu na m'a" tsjo'luee. Ee naquii' libro na teiljeii fi'oom ndyuee profetas,
matsona':

'0 nn'a" Israel, ;aa noo"ya tyofiequia'yo' quioo' na tyolacwje'yo!

wen'aa” ntyu'fiee” na tyom'a?'yo' ndyuaa yuu tjaa nn'a" c'oom?

43 Nchii jo' I'a'yo' ee fiejleifi'om'yo' w'aaliaa na ndii' juu na tyolat'maa®'ndyo' na jndyu
Moloc.

Ndo' figjleifi'om'yo' caxjuu cwentaa' juu na tyolat'maa™'ndyo' na jndyu Renfan.

Nequii'che” 'na” na fiel'a' ncjo'yo' fiejlat'maa'ndyo'.

Jo' chii je' nncwijii'a 'o ndyuaa tsjom'yo', nntsa'yo' hasta cwiiche” na ntyjaa' tsjoom
Babilonia.

44 Tsoti Esteban:

—Juu ndyuaa yuu tjaa nn'a® c'oom, tyoleifi'om welooya w'aaliaa yuu tyolawena ljo
lcaa' na chuu' ljeii na tque® Ty'oots'om na matsa'ntjomna'. W'aaliaa'fiee tuiina' cha'xje"
na sa'ntjom Ty'oots'om Moisés na cats'aa” juuna' cha'xje” na jnda t'moo® nnom. 45 juuna'
tquiofi'om ndacantyjo welooya quia na jndyochuu Josué joona ndyuaameii*fie, ndyuaa
na seijndaa'fle Ty'oots'om na nndaana. Jo' chii tjeii"'e" nn'a” na fiet'om ndyuaameii*fie
cha ljoo'ndye welooya juuna'. Ndo' ljoofie tyoleifi'omtina w'aaliaa'fiee hasta quia
na tyom'aa” David. 46 Tjawee' ts'om Ty'oots'om fi'e" David. Ne'cats'aa® w'aa yuu na
nnc'oom Ty'oots'om na tyotseit'maa®'fie weloom'm Jacob tsa" na fiet'oom teiyochen.
47 Saa jnaa™ Salomédn juu s'aa w'aa'fiee” cwentaa' Ty'oots'om. 48 Saa nquii Ty'oots'om
na m'aa” na ndyetiche, nchii cwe' naquii' I'aa na cwil'a nn'a” mac'ee”. Ee luaa' tyotso
profeta. Seinei” tsa™'fiee” fi'oom na seijnoo™'o" ts'om. Matsoom:

49 Canoom'luee matseixmarna' ndio 'na"ya yuu na mawacatya” na matsa'ntjo"ya.
Ndo' tsjpomnancue matseixma"na' cwe' cha'na 'na” yuu na cwiquie' nc'a.

Nc'e na ljo', jcwaa” w'aa na nl'a'yo' cwentaya?

Ndo' ;yuu waa cwii joo na ya na nncwajndyaya?

50 ; Aa nchii nnco s'aa cafloom'luee fi'e" tsjoomnancue?

51Tsoti Esteban:

—'0 maxje” quie' n'om'yo'. Matseijomna' 'o cha'na nn'a" na tyoolat'maa™'ndye
Ty'oots'om ee tifie'candye'yo' mei" tifie'calacanda'yo'. Nequii' na cwitsa'yo' nacjoo'
Espiritu Santo. Cha'na tyol'a welo'yo' na fiet'om teiyo majo'ti cwil'a' 'o. 52 Welo'yo'
na fiet'om teiyo, ;Aa tyom'aa” 'fiee” na tyofiequiaa fi'oom' Ty'oots'om na ticata'wi'na

juu? Maxje" tjaa'nan. Jla'cwjee welo'yo' nn'a® na tyola'candii na nndyo nquii Cristo na
cwiluiifie na maty'iomyana'. Ndo' 'o je' jnda tquia'yo' cwenta jom ndo' jnda jla'cue'yo
jom. 53 Mancjo'to'yo' na to'fioom'yo' ljeii na tque® Moisés na tquia dngeles. Saa
ticalacanda'yo' juuna'.

Jla'cuee'na Esteban

54 Jnda na jndye na"'fiee” 'oommei™ jla'jmei"'ndyena. Tyoteinquiena ndei'n'omna
na jee" lioona Esteban. %5 Saa jom na too' naquii' ts'oom m'aa” Espiritu Santo, jlundaainé
nty'iaa™'a” cafioom'luee. Nty'iaa"'a" na nei"coo' caxuee yuu na m'aa” nquii Ty'oots'om
ndo' nty'iaa™'a” Jesis na meintyjee' jo ntyjaa' Ty'oots'om ntyjaya. 56 Ndo' matsoom:

—Canty'ia'yo'. Manty'iaya na jnda jnaa" cafioom'luee, ndo' nquii Jesds na jna" jo' jo',
meintyjee' ntyjaa' Ty'oots'om ntyjaya.

57 Quia jo' jndeii tyolaxuaana na jmei"'ndyena. Jlacu'na lua'quina ndo' fiejom
ty'enomna nacjoom'm. 58Ndo' jndeii ty'entquieena jom nnom tsjoom. Jnda chii nn'a® na
tyolue na waa jnaa™'a” tjeii'na liaa na teincoo na cwee'na. Tsa'na joona', ndo' cwii ts'a®
na titquiefie na jndyu Saulo jom s'aa” cwenta joona'. Jnda chii tyotmeii®'na ljo' Esteban.
59 Ndo' yoche™ na cwitmeii®'na ljo' jom, seineii” nnom Ty'oots'om, matsoom:

—Ta Jesus, coflom' afima" 'na"ya.

¢0Jnda chii tcoom'm xtyee®. Jndeii seixua®, matsoom:

—Ta, tincwjaa'ndyu' cwenta jnaa™na na cwila'cuee'na ja.

Jnda tsoom na luaa' mana tuee™'e”,

1Ndo' tyom'aa” Saulo jo' jo', seijomfié na jla'cuee' nn'a” Esteban.

Tyoco'wi' Saulo nn'a® na laxman cwentaa' Ty'oots'om

Majuu xuee na jlacuee'na Esteban jnamna' cwajndii tyontyjo nn'a® Jerusalén tmaa™'
nn'a" na macwji' Ty'oots'om cwentaa™'a” jo' jo'. Jo' chii cha'tsondyena tyot'oom'ndyena
cha'waa ts'ondaa Judea fiequio ts'ondaa Samaria. Macanda nquiee apdstoles ti-
cat'oom'ndyena. 2 Nt'om na"nom na jee™ xcwee' n'om fi'e? Ty'oots'om ty'ecat'iuuna
Esteban. Jee" tyotyueena na jnda nquiuna jom. 3 Ndo' Saulo cwajndii tyoco'wee™'en
tmaa™ nn'a® na macwji' Ty'oots'om cwentaa™a”, Tyojaaque™'e" mei" quii' I'aa ndo'
fiequio na jndei'na' tyocwjee™'e” na"nom ndo' na”lcu. Tyocjaachom joona. Tyotioom
joona w'aancjo.

Tyorie'quia nn'a” fi'oom naya ndyuaa Samaria

4 Saa na"'fiee” na t'oom'ndye tyoma'nomna. Mei"yuuche" na tquiena tyola'nei"na
f'oom' Ty'oots'om ndaa nn'a®. > Cwii joona, ts'a® na jndyu Felipe, tjacuee cwii
tsjoom ts'ondaa Samaria. Tyotseineii® cantyja 'naa™ Cristo ndaa nn'a” tsjoom'iiee®.
6 Cha'tsondye nn'a” jee” ya tque™na cwenta fi'oom na tyotseineii® ndo' nty'iaana 'naa»
t'ma® na tyoch'ee” na xocandaa nnts'aa na cwe' najndeii nquii ts'a”. 7 Jndye nn'a"
na tyoleichuu jndyetia n'maa’na s'aa”. Quia na jlui' jndyetia'fiee quii' n'omna jndeii
jla'xuaana'. Ndo' jndye nn'a” na ntjei® nc'ee' ndo' ntjei” luee tco'yana' joona s'aa Felipe.
8 Nc'e na ljo', jndye nn'a® tsjoom'fiee” tyom'a"na na jee® neii"na.

9 Jnda jaach'ee xuee m'aa® cwii ts'a” tsjoom'fiee™ na calua'fie na jndyu Simén. Tyon-
quiu'nn'aa” nn'a" ts'ondaa Samaria, na tyotsoom ndaana na jom jee® t'man tseixmaan.
10 Cha'tsondye nn'a® meii® nn'a® na t'ma» cwiluiindye meii® nn'a” na cje laxma® jee"
tyoquenna cwenta fi'oom na tyotseineii". Tyoluena:

—Siménm'aa™, juu najndeii na matseixma® Ty'oots'om, t'ma” matseixmaa” jo'.

INn'an tsjoom'fiee” tyoquena cwenta fi'oom na tyotseineii® ee teiyo manquiu'nn'aa»
joonafequio ts'iaa" calua' na mach'een. 12Saa quia najndajla'yu'na i'oom na tyotseinei®
Felipe cantyja na matsa'ntjom Ty'oots'om ndo' cantyja 'naa™' xuee' Jesucristo, quia
jo' na"nom ndo' na"lcu teits'oomndyena. 13 Ndo' manquiiti Simén seiyoom'm ndo'
teits'oomfé. Ndo' fiequii'che” na fi'enfi'een fi'e® Felipe. Jee" tyocjaawee' ts'oom

'naa" t'man na tyoch'ee Felipe na xocandaa nnts'aa na cwe' najndeii nquii ts'a” mei®
xocjaantyjoo' ts'om ts'an chiuu tuiiyuu.

14 Ndo' Jerusalén m'a» apéstoles, jnda na jndyena na mati nn'a® ts'ondaa Samaria
macwila'yu'na fi''oom' Ty'oots'om, jo' chii jioomna we x'iaana, Pedro fi'e” Juan, na
c'oo na"'fiee” na m'a” nn'a" ndyuaa Samaria. !5 Ndo' jnda na tquie na"'fiee” jo' jo',
tyola'nei"na nnom Ty'oots'om. Ta"na nnoom na quiaa® Espiritu Santo naquii' n'om
na"'fiee”. 16 Ee mei"cwiindye na™'fiee” tyooto'fioomna Espiritu Santo, macanda na jnda
teits'oomndyena fiequio xuee' Ta Jesus. 17 Quia jo' Pedro fi'e” Juan tioona lueena nacjoo
na™'fiee”. Mana to'fioomna Espiritu Santo naquii' n'omna.

18 Jnda na nty'iaa' Simén na joo nn'a® na jiiom Ty'oots'om tioona lueena nacjoo
na"'fiee”, to'noomna Espiritu Santo naquii' n'omna, quia jo' seiquee™na' ts'oom na mati
jom fie'cats'aa” na ljo'. Jo' chii tsoom ndaana na s'om nfiequiaa®. 1° Matsoom:

—Quia'yo' na ntseixmaya najndeii na cwilaxman'yo' cha mati ja mei“cwi'fiee”che®
ts'a” na nntigo I'00 nacjoo' maxje™ nnco'fiom Espiritu Santo naquii' ts'om.

20 Saa matso Pedro nnoom:

—S'om 'na™ catsuuna' f'erndyu', 'u matsei'tiuu' na cwe' fiequio s'om nncofiom'
naya na maflequiaa Ty'oots'om na cwicandaa nn'a® na cwe'yu. 21'U ticatsona' na
nntseijomndyu' ts'iaa® 'naa™' Ty'oots'om na cwil'aayd ee tiyuu' na xcwee' ts'om'
jo nnoom. 22 Calcwe' ts'om' jna™' luaa', ndo' catseity'oondyu' nnom Ty'oots'om
nts'aache"ndyo ndya' nntseit'ma® ts'oom 'u na luaa' m'aa™ ts'om'. 23 Ee manty'iaya
juu jna®" matseijomna' cha'cwijom 'na® ja na nnc'uu ts'a® ndo' cha'cwijom 1'uaancjo na
chu'tyerndyu'.

24 Quia jo' tso Simén ndaana:

—Cata"'yo' nnom Ty'oots'om na mei"cwii ticatjo"ya cha'na cwindu'yo'.

25 Pedro fi'e Juan jla'nei"na fi'oom' Ty'oots'om ndo' tjei'yuu'ndyena cantyja 'naa™'
Jesus. Jnda chii jna"na tsjoom'fiee” ndyuaa Samaria na nnc'oolcwee'na Jerusalén. Jndye
njoom nch'u tyo'oowi'nomna ndyuaa'fiee”. Tyofiequiana fi'oom naya ndaa nn'an.

Felipe fiequio ts'a™ ndyuaa Etiopia

26 Ndo' seinei dngel 'naa™' Ty'oots'om nnom Felipe. Tso: “Cja' nato Jerusalén
na wjaana' tsjoom Gaza jo ntyja na macalui' caxjuu tsoom'naa®.” Juu nato'fiee”
mawinomna' ndyuaa yuu tjaa nn'a” c'oom. 27 Quia jo' teicantyjaa® tjaa". Ndo' nato'fiee”
teincwifié i'e” ts'a® na jna" ndyuaa Etiopia. Tsa"'fiee” tsa”s'a eunuco na mandi'ntjom
nnom Candace tsa”scu na matsa'ntjom ndyuaa Etiopfa. Tyom'aa® ts'iaa” na tyotseiwee®
s'om naquii' wats'iaa” 'naa™ tsa®scu'niee”. Tjatseit'maan'fié Ty'oots'om Jerusalén. 28 Ndo'
je' majaalcwee™'e”. Njoom ts'om tornom 'naa™a”, Matsei'na™a" tsom na chuu' fi'oom'
Ty'oots'om na seiljeii Isafas. 29 Ndo' tso Espiritu nnom Felipe:

—Catseicandyoo'ndyu' nacafioom' tornomwaa'. Catseijomndyu' f'e? ts'a® na
maleifi'oom juuna'.

30 Quia jo' tjantyjaa' Felipe tsan'fiee”. Jfiee™ na matsei'naa™ tsa"'fiee” fi'oom' Ty'oot-
s'om na seiljeii Isafas. Tax'eefié nnom, matsoom:

—iAa matsei'no™ fi'oom na matsei'na'?

31 Matso tsa™'fiee” nnoom:

—;Chiuu nnts'aayo na nntsei'no"'a ee tjaa 'fiee” juu m'mo” noo"?

Ndo' tcan tsa®'fiee” na cjawa Felipe tornom 'naa™'a® na nncwacatyee” na cafioom'm.

32 Luaa matso fi'oom' Ty'oots'om na matsei'naa™ tsa™'fiee™:
Quia na wjaafi'oom ts'a” catsma® na nntseicue™'e” juuyo' mei"chjoo ticatseixuaayo'.
Mati cha'na catsma” chjoo quia na matyjee ts'a” som'm fiemaa™' 'fiom,
malaa'ti' tjaa ljo' tso ts'a® na cwiluiifie catsma® cwentaa' Ty'oots'om meii® na wi'

tyotjoom.

3]la'jnaa™' nn'a" jom mei" ticatu'xe"yana fi'oom cantyja 'naa'a".
Ndo' 'fiee” juu nndaa nntseinei” cantyja 'naa” nn'aa™'a” na tjawicantyjoo',
maxje" tjaa'na" ee tyuaa' jla'cuee'na jom.

34 Quia jo' tax'ee ts'a" Etiopfa nnom Felipe, matsoom:

—Cwii naya'fiee", catsu'ya' noo?, ts'a” na tyofiequiaa f''oommeii®fie jaa matseineii®
cantyja 'naa™ nque” 0o aa cantyja 'naa™ cwiiche"?

35Quia jo' Felipe too™' o™ na tyotseineii” cantyja 'naa™ juu fi'oom'fiee” na teiljeii naquii'
fn'oom' Ty'oots'om na sei'naa™ tsa®'fiee”. Tyotseineii® nnom tsa™'fiee” fi'oom naya
cantyja 'naa™ Jesus. 36 Ndo' yoche® na cwi'oona nato, tquiena cwii joo yuu waa ndaatioo.
Quia jo' matso ts'a® Etiopia nnoom:

—Canty'ia', fijaa” waa ndaatioo. ;Aa waa na nntseicu'na' na nnleits'oomndyo?

37 Quia jo' matso Felipe nnoom:

—Xe" matsei'yu' fiequio na xcwee' ts'om' nndaa nleits'oomndyu'.

T'o tsa'fiee™ matsoom:

—Matseiyu'a na Jesucristo cwiluiifié Jnda Ty'oots'om.

38 Quia jo' ts'a Etiopia sa'ntjoom na cjaameintyjee' tornom. Jnda chii wendyena
tquiocuena, ty'ecuona quii' ndaatioo, mana seits'oomfie Felipe jom. 3° Jnda na jlui'na
quii' ndaatioo, nquii Espiritu na cwiluiifie Ty'oots'om tjafi'oom Felipe. Ndo' ts'a®
Etiopia'fiee” taticanty'iaa'tyeen Felipe, saa tjaa® nato na mawja” fiequio na neii"' ts'oom.
40Ndo' Felipe je', teitquioo'fié tsjoom Azoto, ndo' jndye njoom tyomanoom tyofniequiaa®
f'oom naya hasta tuee'nnaa™'a® tsjoom Cesarea.

9

Lewe' ts'om Saulo jnaa™'a®
(Hch. 22:6-16; 26:12-18)

1 Ndo' Saulo ticando' nncjaameintyjee™'e” na matseicaty'uee® nn'a® na cwila'yu'
flequio TaJesus. Ndicwa™ macantyjaa'fié na nntseicwje” joona. Jo' chii tjaa” nam'aan tyee
na cwiluiitquiefie. 2 Tcaa® ljeii nnom juu na nncjaafi'oom tsjoom Damasco na m'a” nn'a"
judios lan'om 'naa™na. Ljeii'fiee™ tquiaana' najnei" na nncjaacwjaa® na"nom ndo' na”lcu
nn'a” na m'a” natoo' Jesus, na nncjaachom joona praso Jerusalén. 3 Njoom nato na jnda
jaawinoom'm tsjoom Damasco ndo' mats'ia jo' tioo cwii chom ndioche” nacafiom'm na
jnarna' canoom'luee. 4 Ndo' tioofié nomtyuaa ndo' jfiee” na seinei® ts'a”. Matso nnoom:

—Aa ndi', Saulo, ;chiuu na jee» mantyjo' ja?

5Ndo' t'oo™

—;'Nee” 'u Ta?

Matso nnoom:

—Ja Jesus ts'a” na mantyjo'.

6Ndo' Saulo cwiteifié na macaty'uee”. Matsoom:

—;Chiuu l'ue ts'om' Ta na cats'aa?

Quia jo' matso Jesus nnoom:

—Quicantyja', cja'quie' quii' tsjoom. Jo' jo' nntso ts'a” njom' ljo' macana' na nntsa'.

7 Ndo' na"nom na cwi'oo fi'e” Saulo, s'aana' na jee” tyuena ee jndyena na seinei”
ts'a” saa titquioo'fie. 8 Quia jo' teicantyja Saulo nomtyuaa. Sein'meii*'e” lua'nnoom saa
tileicanty'iaa™'a”. Jo' chii t'uenats'oo" ty'efi'omna jom tsjoom Damasco. ?Jo' jo' tyom'aa®
cwii ndyee xuee na tileicanty'iaa™'a”, ndo' ticwaa'a” mei” na nnc'om ndaa tjaa'na®.

10 Tsjoom'fiee” tyom'aa” cwii ts'a” na matseiyu' na jndyu Ananias. Tsa™'fiee” tco'na'
nty'iaa®'an Ta Jesus. Seinei® matso:

—Ananfas.

T'oo", matsoom:

—Luaa ja Ta.

11 Quia jo' matso Ta Jesus nnoom:

—Quicantyja' cja' nataa na jndyuna' na Ndyeyu tja. Waa' Judas cal'ue' ts'a” na jndyu
Saulo, ts'a” na jna® tsjoom Tarso. Tsa"'fiee™ mamatseineii® noo". 12 Ndo' jnda tco'na'
nty'iaa®'a” na 'u Ananias jnda jndyo'quie' na m'aa® ndo' jndyo'catioo' I'o' nacjoom'm
cha nndaa nnty'iaa'nnaa™'an.

13 Jnda na jndii Ananfas na luaa', tsoom:

—Jndye fi'oom jnda mandiiya, Ta, na cwila'nei” nn'a" cantyja 'naa™' tsam'aa"' cwanti
nawi' mach'ee” nn'a” cwenta' na m'a” Jerusalén. 14 Ndo' je' fijaa” jnda tyjee™'e" fiequio
ljeii na tquia ntyee na cwiluiitquiendye na mafiequiaana' najnei” cha na cha'tso nn'a” na
cwilcwii' xue' nncjaachom joona na chu'tye"ndyena na nntioom joona w'aancjo.

15 Saa matso Jesus nnoom:

—Cja' ee jnda tjeii'ndyo jom na nntseineii® cantyja 'na"ya jo ndaa nn'a® nt'omche®
ndyuaa fiequio nn'a" na cwitsa'ntjom joona, ndo' mati ndaa nn'a" Israel. 16 Ndo' nnts'aa
na nncjaaljeii® na maxje” jndye nawi' maca"na' na nncwinoom cantyja na matseiyoom'm
i'erndyo.

17Quia jo' tja Ananias w'aa na m'aa” Saulo'iiee”. Jnda na tjaque'e, tioom 1'00" nacjoo'
tsan'fiee”. Matsoom:

—'U re nn'aya Saulo, nquii Ta Jests na teitquioo'fié njom' nato na jndyo', jfioom ja
na m'aa™. L'ue ts'oom na nnty'ia'nnda' ndo' na too' nntseixma"' Espiritu Santo naquii'
ts'om'.

18 Mafioom' tquiaa cha'cwijom lua'tsja n'om nnom Saulo. Jndaa na nty'iaa'nnaa™'an.
Quia jo' teicantyjaa®, teits'oomfé. 1°Jnda chii tcwaa™'a” ndo' tquiaannda'na' najnein.
Ljoo'ié cwantindyo xuee fiequio nn'a” na cwilayu' tsjoom Damasco.

Saulo mariequiaa™ fi'oom' Ty'oots'om Damasco

20 Mantyja too™'o" na tyofiequiaa® fi'oom quii' lan'om 'naa” nn'a® judios na nquii
Jests cwiluiiné Jnda Ty'oots'om. 21 Ndo' cha'tso nn'a® na tyondye fi'oom na tyofiequiaa®
seitsa"'na’' joona. Tyoluena:

—;Aa nchii tsa®m'aa™' ts'a® na tyoma'nom Jerusalén na tyoco'wee™'e® nn'a® na
cwilcwii' xuee' Jests? Ndo' ;jaa nchii mati jnda jlloom fjaa® na nncjaachom nn'a” na
cwilayu' na chu'tye"ndye jo ndaa ntyee na cwiluiitquiendye?

22 Ndo' Saulo tjanajndeiityee” na tyonequiaa® f'oom' Ty'oots'om. Tyo'moo" na
mayuu' na Jests cwiluiifié Cristo. Jo' na tjatseiit'ee®'fiena’ nn'a" judios na m'a® Damasco.

Jlui'n'maarfie Saulo luee nn'a® judios
23Jnda jaach'ee xuee na ma'mo" Saulo ndo' jnda chii tjoom' Ai'oom t'ma” nn'a" judios
na nlacuee'na jom. 24 Saa jiiee™ na ljo'. Ndo' na"'fiee” naxuee ndo' natsjom tyondoona
jom ndyueel'a tatiom nnom tsjoomna na nlacuee'na jom. 25 Saa nn'a® na cwilayu'
teijndeiina jom natsjom. Tupo™ ts'om cwii tsquiee I'00. Jlac'o"na jom mantana na waa
na ndye 'ndyoo tatiom nnom tsjoom. Chii tjacuee® cwiiche® na ntyja, mana tjaa®.

Saulo tyofiequiaa™ 'oom' Ty'oots'om tsjoom Jerusalén

26 Quia na jnda tue™'en Jerusalén fie'catseijomfié fi'e” nn'a” na cwilayu', saa cha't-
sondye na"'fiee™ nquiaana jom ee tifie'calayu'na na ts'a® na matseiyu' jom. 27 Saa
tjan'oom Bernabé jom na m'a" apdstoles. Tso tsa'fiee” ndaa na®'fiee” chiuu waa na
nty'iaa' Saulo Ta Jests na njoom nato, ndo' na seinei” Ta Jesus nnoom ndo' chiuu waa na
mei"chjoo tinquia™a” na tyofiequiaa® fi'oom fiequio xuee' Jesus Damasco. 28Ndo' ljoo'fie
Saulo Jerusalén na fi'ee” fi'e” na"'fiee”. 2° Mei"chjoo ti'maa™ ts'oom na tyofiequiaa®
f''oom cantyja 'naa" Ta Jesus. Tyotseineii” fi'e” nn'a” judios na cwila'nei® fi'oom griego,
saa joona tyol'ueena chiuu ya nl'ana na nlacuee'na jom. 30 Saa jnda na jndye nn'a” na
cwilayu' na ljo', ty'efi'omna jom Cesarea, ndo' jo' jo' jla'cwanomtina jom tsjoom Tarso.

31Quia jo' ntmaa"' nn'a” na macwiji' Ty'oots'om cwentaa™a” na m'a® cha'waa ts'ondaa
Judea fiequio Galilea fiequio Samaria ya tyom'a"na. Tjaa na cwit'uiitina' joona l'a nn'a®
ndo' ty'enajndana. Tyom'a"na na nquiaana Ty'oots'om ndo' flequio na tyoteijndeii
Espiritu Santo tjawijndyendyetina.

Cantyja na n'ma® Eneas
32 Pedro tyomanoom tyojaacanoom'm nn'a® na cwilayu'. Mati tsjoom Lida tja-
canoom'm nn'a" na laxma” cwentaa' Ty'oots'om. 33 Jo' jo' ljeii® cwii tsa"s'a na jndyu
Eneas. Jnda fiee” chu na ljo tsa'fiee” cjoo' jnduu na wii' na ntjei” nc'ee. 3¢ Matso Pedro
nnom:

—'U re Eneas, Jesucristo matsein'maa” 'u. Quicantyja'. Tseijndaa'ndyu'ya' jndu'.

Quia jo' mantyja teicantyja tsa®'fiee”. Jnda na tco'yana' jom. 35 Ndo' cha'tso nn'a"
tsjoom Lida fiequio ndyuaa su Sardn tyonty'iaana tsa'fiee” ndo' Ilcwe' n'omna, jlayu'na
flequio Ta Jesus.

Tando'nnda' Dorcas na tuee™'e"

36 Tsjoom Jope tyom'aa” cwii tsa”scu na matseiyu' na jndyu Tabita. Nequio fi'oom
griego cwiluena jom Dorcas. Tsa"'fiee fiequii'che™ na ya tyoch'ee® ndo' tyoteijnei”
ndyefiee™'. 37 Ncuee'fiee” teiwee™'e” ndo' tuee'e”. Jnda tuee'e” chii jlacandaa'na jom,
ndo' tque™na jom w'aa na nda we teicantyjoo'. 38 Tsjoom Jope'fiee® manndyoo' m'aa®na'
flequio tsjoom Lida. Ndo' nn'a” na cwilayu' na m'a” tsjoom Jope'fiee” jndyena na tsjoom
Lida m'aa" Pedro. Jo' chii jioomna we tsa”s'a na c'oocata®na nnom Pedro na ntyjantyja
cja" na m'ana.

39 Ndo' tjafi'en Pedro fi'e"ndyena. Ndo' jnda na tue™'e® na m'a” nn'a” na meindoo'
jom chii ty'efi'omna jom w'aa na jnda we teicantyjoo'. Cha'tso yolcu na jnda ljondye na
tja noom tjaa'ndyena tsei jom. Tyotyueena ndo' tyot'moo™na nchuee fiequio cotom na
tyoch'ee Dorcas xje" na fietanoom'm. 40 Saa Pedro jfioom cha'tso nan'fiee” ch'e”. Jnda
chii tcoom'm xtyee", seineii” nnom Ty'oots'om. Jnda jo' taquee jo ndo' yuu m'aa® ts'oo,
nty'iaa™'a” juu. Matsoom:

—Tabita, quicantyja'.

Quia jo' tsa"'fiee” sein'meii™'e” lua'nnom. Nty'iaa"'a” Pedro, mana tacatyee®. 4! Ndo'
Pedro t'ueen ts'o tsan'fiee” seiwee™ juu. Jnda chii t'maa® yolcu na jnda ljondye fiequio
nt'omche” nn'a" na cwilayu'. T'mo® Pedro yuscu'fiee® ndaana na mawando'. 42 Cha'tso
nn'a® tsjoom Jope jndyena na luaa' tuii, ndo' jndyendyena tyolayu'na fiequio Ta Jesus.
43 Ndo' Pedro majndye xuee ljoo'fié tsjoom'fiee” waa' ts'a” na jndyu Simén ts'a” na
matseitoo'fie ntjan.

10

Pedro fiequio Cornelio

1 Tsjoom Cesarea tyom'aa” cwii tsa’s'a na jndyu Cornelio. Tsa"'fiee® ts'a” na
matsa'ntjom cwii tmaa®™' sondaro na jndyuna' Italiano. 2 Tsa"'fiee” jee” xcwee' ts'oom
tyotseit'maa®'iié Ty'oots'om fiequio cha'tso nn'a” wan'a®, M'aa” na nquia®'a” Ty'oots'om.
Mati jndye waa na tyoteijnei” nn'a” judios na jfiee"'ndye. Ndo' fiequii'che” tyotseineii”
nnom Ty'oots'om. 3 Cwii xuee cha'na na ndyee na matmaa® tco'na' dngel cwentaa'
Ty'oots'om nnoom. Ndo'yaa” na jndyoquiee' dngel'fiee” na m'aa®. Matso nnoom:

—Aandi', Cornelio.

4Ndo' jom cwe' nty'iaa'toom dngel na jee™ nioom ty'uee® hasta seiqueefiena' jom.
Jnda chii matsoom:

—iLjo' nntsa' Ta?

T'o angel nnoom matso:

—Mandii Ty'oots'om na matsei'nei”' nnoom. Ndo' maquee” cwenta na mateijndei'
ndyefiee ndo' macafijom ts'oom 'u. 5Jo'chii cajfiom' nn'a® na c'oona tsjoom Jope na
c'ooquee'ndyena Simdn tsa” na mati jndyu Pedro. ¢ Tsa®'fiee” nntsoom ljo' catsa'. Jom
cwe' mac'e”yaa” waa' tcayoom'm Simén ts'a® na matseicatoo' ntja". Nndyoo' 'ndyoo
ndaaluee waa waa' tsa"'fieen.

7Ndo' Cornelio quia na jnda tja dngel na seinei” fi'e"fié tcwaa” we mosoom'm ndo' cwii
sondaro. Sondaro'fiee” matseit'maa™'fié Ty'oots'om ndo' mandi'ntjoom nnom Cornelio.
8 Cornelio tsofi'ee” ndaa na"'fiee” chiuu waa na tco'na na nty'iaa™'a®. Jnda chii jioom
na"'fiee” tsjoom Jope.

9 Ndo' cwiiche” xuee manjomndye na"'fiee® nato. Cha'na manndyoo' quiajmei™'
'oowindyoona tsjoom Jope. Majuu xje"'fiee” tjawa Pedro xque® w'aa yuu su na
nntseineii® nnom Ty'oots'om. 10 M'aa” jo' jo' ndo' tyjee' na fie'jnoom'm, saa yoche®
na cwila'fi'oom'ndyena na nlcwaa™'a® waa na tco'na' nty'iaa'an. 1 Nty'iaa™'a” na jnaa®

canoom'luee. Jndyocue cwii ma" cha'cwijom cwii liaa tsca'ndyu' tmei® na chu'tye"
flequiee nquina'. Tioona' xje" yuu na m'aa"che". 12 Liaa'fiee” fijom cha'tso nnom quioo'
na cwi'ooca' flequio quioo' na cwi'ootscoo'ndye fiequio cantsaa. 13 Ndo' jndii Pedro na
teic'uaa, seinei®, matso:

—Quicantyja' Pedro. Catseicue' quioo' na nlqui'.

14 Ndo' t'o Pedro, matsoom:

—Xoquia Ta. Ee mei%om tyooquia cwii nnom na cwe' cwantindyo oo na tilju'
tseixma™na' jo njom' nncu'.

15 Teic'uaannda', matso nnoom:

—'Na" na jnda tque" Ty'oots'om na lju' tseixmanna', 'u tintsu' na cwe' na cwantindyo
juuna'.

16 Ndyee ndii' teic'uaa seinei”. Jnda chii juu 'na™'fiee” tjalcwe'nnda'na' canoom'luee.
17Ndo' xcwe na m'aa™' ts'om Pedro ljo' fie'ca'mo” 'naa® na tco'na' nty'iaa™'a”, ndo' nn'a"
na jiilom Cornelio jnda tquiena tsjoom'fiee”, na tax'eendyena yuu waa waa' Simén na
cwe' mac'e”ya Pedro. 18 Jnda na tquiena 'ndyoots'a w'aa'fieen, jluena:

—;Aaljoo m'aa” Simdn ts'a” na mati jndyu Pedro?

19 Xjen'niee” ndicwa® m'aa™' ts'om Pedro cantyja na tco'na' nty'iaa®'a® ndo' matso
Espiritu Santo nnoom:

—Ndyee na"nom cwil'uee 'u. 20 Jo' chii quicantyja', cja'cue'. Cja' n'e"ndyena.
Tinc'oom' fiomtiuu' ee ja jiioo"ya joona.

21 Quia jo' Pedro tjacuee” na m'a"na. Matsoom ndaana:

—Ja ts'a" na cwil'ue'yo'. ;Aa waa na nl'a'yo' ja?

22 Jluena nnoom:

—Ja tquiooya ts'iaa” 'naa™ ts'a” na jndyu Cornelio, ts'a” na matsa'ntjom cwii tmaa™'
sondaro. Jom ts'a® na mach'ee yuu na maty'iomyana' ndo' na matseit'maan'fié Ty'oot-
s'om. Cha'tsondye nn'a" judios ya fi'oom cwilanei"na cantyja 'naa™'a” ndo' jnda nquiuna
jom. Cwii dngel cwentaa' Ty'oots'om tso nnoom na catseicafiee” 'u na cja' wa"'a” ndo'
na niiee” fi'oom na nntseinei™'.

23 Quia jo' seifi'oom'fie Pedro joona na caljoo'ndyena jo' jo'. Ndo' teincoo cwiiche®
xuee tjaa" fi'e’ndyena. Ndo' nt'om nn'a" tsjoom Jope na cwilayu' ty'ena fi'erfié.

24 Cwiiche™ xuee tquiena tsjoom Cesarea. Mameindoo' Cornelio joona. Jnda seitjoom
nn'aa'a” fiequio nn'a” na ya fi''oom jom fi'e"ndye. 2> Jom jlui'noom naquii' wa™'a» quia
na ljeii” na jnda tyjee'cafioom Pedro, tjacatjomfié juu. Tcoom'm xtyee" jo nnom na
seit'maa™'iié juu. 26 Saa seiwe tsa™'fiee” jom. Matso nnoom:

—Quicantyja' sa, ee mats'a” ja cha'na 'u.

27 Ndo' yoche™ na cwila'nei®na 'ooquie'na naquii' w'aa. Jo' jo' ljeii Pedro cwa jndye
nn'a®” jnda tjomndye. 28 Quia jo' matsoom ndaana:

—'0nquiu'yo' juu ljeii na cwileift'oo"ya matsona' na ticaty'iomyana' na cwii ts'a” judio
nncjaantyjaa' mei"nquia ts'a” na nchii ts'a® judio oo mei" na nncjaaque'e quii' waa'.
Saa Ty'oots'om jnda t'moo” noo™ na mei®cwii ts'a” tantsjoo na cwe' cwantindyo juu oo
na tilju' tseixman, 2°Jo' chii quia na tque™'yo' ja tjaa na seitsaa”'ndyo, maxje” jndyoo. Saa
je' fiecaljeiya chiuu na tque'yo! ja.

30Ndo' t'o Cornelio matsoom:

—Xuee je' jnda flequiee xuee maxje"meii® tyom'aa"ya naquii' w'aya. Matseicwe-
jndo'ndyo ndo' matseinaya nnom Ty'oots'om cha'na quil'a' 'o nn'a" judios na ticwii
xuee na ndyee na matmaa®. Juu xje"'fiee” teitquioo'fie cwii ts'a® noo" na jee® caxuee
liaa!. 31 Matso tsa"'fiee” noo™: “'U re Cornelio, mandii Ty'oots'om fi'oom na matsei'nei"'
nnoom ndo' macafjom ts'oom na mateijndei' nn'a” ljo' na matseitjoona' joona. 32Jo' chii
cajilom' nn'a® na c'oona tsjoom Jope na nnc'ooquee®'ndyena Simén ts'a® na mati jndyu
Pedro. Jom cwe' mac'e"yaa® waa' tcayoom'm Simén ts'a® na matseicatoo'fie ntja, ts'an
na waa waa' 'ndyoo ndaaluee.” 33Jo' chii mantyja jfioo” nn'a” na c'ooc'omna 'u. Ndo' 'u
quianl'ua' na jndyo'. Je' je' cha'tsondyd ljoo m'aanya jo nnom Ty'oots'om na nndyaaya
cha'tso na l'ue ts'oom na nntsu' ndaaya.

N'oom na seinei® Pedro waa' Cornelio
34 Quia jo' to' Pedro na matseineii”, matsoom ndaana:

—Je' quia matsei'np'chaya, na mayuu' Ty'oots'om tiquich'ee” na cwe' fiejndaa' nn'a"
na candya' ts'oom. 35 Ee mei"quia ndyuaa na m'a® nn'a® na cwila't'maa®'ndye jom ndo'
na cwil'a yuu na maty'iomyana' maxje" macjaawee' ts'oom fi'e’ndyena. 3¢ Tyonequiaa®
f'oom'm ndaa ja nn'a" Israel. Tyotseicafiee j fi'oom naya na manequiaana' na mei"cwii
f'omtiuu tic'oom naquii' n'oo"ya nc'e Jesucristo tsa® na cwiluiifie na matsa'ntjom cha't-
sondye nn'a”, 37'0 manquiu'yo' fi'oom cantyja 'naa™ Jesds. Jnda teinom na tyotseinei®
Juan 'oom na nleits'oomndye nn'a®, to' Jesds tyofiequiaa® fi'oom ndaa nn'a" ts'ondaa
Galilea ndo' t'oom'na' cha'waa ts'ondaa Judea. 38 Cantyja 'naa™ Jesus'fiee® na jna®
Nazaret, tquiaa Ty'oots'om na jom matseixmaa® najndeii Espiritu Santo. Tyomanoom,
tyoch'ee" naya ndo' tyotsein'maa® cha'tso nn'a® na fienchje tsa”jndii ee maxje" i'enfi'e”
Ty'oots'om f'erfié. 39 J4 cwitjei'yuundyd cantyja 'naa® cha'tso na tyoch'ee” ts'ondaa
Judea, ndo' mati naquii' tsjoom Jerusalén. Jla'cuee' na™'fiee” jom na ty'ioomna jom cjoo'
ts'oom'naa®, 40 saa xuee jnda ndyee na tuee'e” s'aa Ty'oots'om na tando'xcoom, ndo'
na teitquioo'fiennaa™a® ndaa ja. 4! Ticwitquioo'fié ndaa cha'tsondye nn'a®, macanda
ndaa ja. Ee jnda tjeii'fie Ty'oots'om ji na cwilaxmaa"ya na catjei'yuu'ndyg cantyja 'naa™'
Jesus ndaa nn'a®, Ja tyocwaa'd ndo' tyowaaya fi'e*fié jnda na tando'xcoom. 42 Sa'ntjom
Ty'oots'om ja na nilequiaaya fi'oom ndaa nn'a” ndo' na catjei'yuu'ndyd na tqueen Jesus
na cu'xe” nn'a® na ta'ndo' fiequio nn'a® na jnda tja. 43 Mati profetas tyola'nei"na cantyja
'naa" Jesus. Tyoluena na cha'tsondye nn'a" na nlayu' fi'e"fié maxje" nntseit'man ts'om
Ty'oots'om jnaa"na nc'e xuee' jom.

Nn'a" na nchii judios cwito'fioomna Espiritu Santo

44 Ndicwa" matseinei® Pedro ndaana ndo' to'fioom na"'fiee” Espiritu Santo naquii'
n'om. 4> Ndo' nn'a” judios na cwilayu' na fi'ee” ii'e” Pedro jee" seifi'ee™'fiena’ joona na
mati nn'a” na nchii judios to'fioomna Espiritu Santo naquii' n'om. 46 Ee nn'a® judios'fiee”
jndyena na xuii' i'oom jla'nei" na"'fiee” na lcwii'na Ty'oots'om. 47 Jo' chii matso Pedro:

—Aa tiyuu' tjaa 'fiee® nntso na ticwits'oomndye na"m'a” ee jnda to'fioomna Espiritu
Santo naquii' n'omna majo'ti cha'xje" to'fioo" jaa jom naquii' n'oo"ya.

48 Quia jo' seijndaa'fié na cwits'oomndye na"'fiee” fiequio xuee' Jesucristo. Jnda chii
ta® na"'fiee” nnoom na caljoo'ié fi'e"ndyena cwantindyo xuee.

11

Tso Pedro chiuu s'aa™

1 Nquiee apdstoles fiequio nt'omche" nn'a® na cwilayu' ts'ondaa Judea, jndyena na
mati nn'a” na nchii judios jnda to'fioomna fi'oom' Ty'oots'om. 2 Saa jnda na tjalcwe'
Pedro Jerusalén, nt'om nn'a” judios na cwilayu' jla'tia'na jom. 3 Tyoluena nnoom:

—;Chiuu na tja' na m'a® nn'a” na nchii judios ndo' chiuu na tcwa' it'e"ndyena?

4 Quia jo' Pedro too™'o™ na tcuu tcuu tsoom ndaana cha'tso na tuii. 5> Tsoom:

—Tyom'aaya tsjoom Jope. Yoche® na matseina®ya nnom Ty'oots'om waa na tco'na'
noo"ya. Nty'iaya cwii 'na” cha'cwijom cwii liaa tsca'ndyu' tmei® na chu'tye® fiequiee
nquina'. Cafioom'luee jna®na', tioona' xje? yuu na m'aa"ya. © Quia na nty'iayaya
ljo' njom, jo' na ndoo'a na njom quioo' xiom' fiequio quioo' jndaa ndo' quioo' na
cwi'ootscoo'ndye fiequio cantsaa. 7 Ndo' jndii na seinei® Ty'oots'om noo®, matsoom:
“Quicantyja' Pedro. Catseicue' quioo' nlqui'.” & Saa tsjoo: “Xoquia Ta, ee ja tijoom
fletquiaa mei"nquia nnom na cwe' cwantindyo oo na tilju' tseixma®na'.” 9 Na jnda we
t'onnda' Ty'oots'om na m'aa” cafioom'luee, matsoom noo"ya: “'Na" na jnda tquaa“ya
na lju' tseixmamna' 'u tintsu' na cwajndiina'.” 10 Cwii ndyee ndii' seinei® Ty'oots'om.
Jnda chii cha'waa juuna' tjalcwe'nnda'na' cafioom'luee. 1 Majuu xje'fiee” tyjee' ndyee
ts'a” w'aa yuu na tyom'aa”yaya. Jna" na"'fiee” tsjoom Cesarea na jilom ts'a” joona na
quiocal'ueena ja. 12 Ndo' tso Espiritu noo” na cjo fi'e’ndyena na mei*cwii fiomtiuu
tic'oo”. Mati yom nn'aa"ya nmeii® na cwilayu' ty'efi'ee"na fi''e’ndyo. Cha'tsondyé

saquiaa'd naquii' waa' tsa"'fiee”. 13 Ndo' tso tsa"'fiee” ndaayd na nty'iaa™a" cwii
angel na meintyjee' quii' wa™'a®. Matso nnoom: “Cajfiom' nn'a" na c'oona Jope na
nnc'ooc'omna Simén tsa® na mati jndyu Pedro. !4 Jom nntsoom njom' chiuu waa na
nntsa' cha nlui'n'maa®ndyu' nncu' ndo' mati cha'tso nn'a” wa'.” 15 Ndo' quia jnda to'a
na matseinaya ndaana to'fioomna Espiritu Santo naquii' n'omna cha'xje" na to'figo"
jaa jom xuee'fiee"chen, 16 Xjen'fiee® tjafjjoom' ts'oo" fi'oom na seinei® Ta Jesds na
matsoom: “Juan tyotseits'oomfié nn'a" fiequio ndaatioo saa 'o xuii' na nleits'oomndyo'.
Ee njfiom Ty'oots'om Espiritu Santo naquii' n'om'yo'. Luaa' waa na nleits'oomndyo'.”
17Quia jo' mafiecwii xje" tquiaa Ty'oots'om na to'fioomna Espiritu Santo naquii' n'omna
cha'xje" tquiaa® na to'fipo™ jaa jom quia na jlayuu'a fiequio Ta Jesucristo. Quia jo' ;'fiee”
cwiluiindyo ja na nntseitsaa®'ndyo Ty'oots'om?

18 Nn'a" na cwilayu' tsjoom Jerusalén quia na jndyena fi'oommei®' jla'che"na. Tyolat'-
maa”'ndyena Ty'oots'om. Tyoluena:

—Cwa mati nn'a® na nchii judios mafiequiaa Ty'oots'om na ticantycwii na cwitando'
afimaa"na quia cwilcwe' n'omna.

Tmaa™' nn'a" na macwji' Ty'oots'om cwentaa™'a” tsjoom Antioquia

19 Jnda na jla'cuee' nn'a” Esteban jna™na' na tyoco'wi'na' nn'a” na cwilayu'. Jo' chii
jndyendye na"'fiee” t'oom'ndyena, jleinomna. Nt'om ty'e hasta ndyuaa Fenicia fiequio
ndyuaaxe™ncwe Chipre fiequio tsjoom Antioquia. Jo' jo' tyola'nei"na fi'oom' Ty'oots'om
saa fiequii'che” ndaa nc'iaana nn'a" judios, 20 quii'ntaa®na fi'ee"'ndye nt'om nn'a” na jna"
ndyuaaxe™ncwe Chipre fiequio nn'a” na jna” tsjoom Cirene. Na"'fiee” jnda na tquiena
tsjoom Antioquia, mati tyola'nei"na fi'oom naya cantyja 'naa™ Ta Jests ndaa nn'a” na
nchii judios. 2! Tyoteijndeii Ty'oots'om joona. Jo' chii jndye nn'a” lcwe' n'om, jlayu'
flequio Ta Jesus.

22 Ndo' tmaa™ nn'a" na macwji' Ty'oots'om cwentaa™'a® na m'a” Jerusalén, jnda na
jndyena na ljo', jioomna Bernabé tsjoom Antioquia. 23 Jnda na tue™'e” nty'iaa™'a” na
t'man matio'naafie Ty'oots'om nn'a" na jnda jlayu'. Quia jo' s'aana' na jee" neii"'e.
Ndo' cha'tsondyena tyotseijnoo™'o" n'omna na fie'cwii cala'tiuuna na caljoo'ndyetye"na
cantyja 'naa"' TaJesus. 24Jee" ya ts'a"fie Bernabé, too' naquii ts'oom m'aa Espiritu Santo
ndo' na matseiyu'ya ts'oom. Jo' chii majndyendyeti nn'a" tyolayu' fiequio Ta Jesus.

25 Jnda jo' tjaa" tsjoom Tarso na tjacal'uee® Saulo. 26 Jnda na ljeii® tsa"'fiee®
jndyofi'oom juu Antioquia. Cha'waa cwii chu tyotjomndyena jo' jo' fiequio tmaa™' nn'an
na macwji' Ty'oots'om cwentaa™an. Jndye nn'a® tyot'moo®na ndaa. Ndo' nn'a” tsjoom
éntioqufa'ﬁee“, joona najndyee jla'cajndyuuna cristianos joo nn'a” na cwilayu' fiequio

risto.

27 Ncuee'fiee™ nt'om nn'a” na tyofie'quia fi''oom' Ty'oots'om jlui'na Jerusalén, ty'ena
Antioquia. 28 Cwiindye joona, ts'a” na jndyu Agabo, teicantyjaa” ndo' nc'e na seijndo'
Espiritu ts'oom tsoom na cwajndii nleijndo' cha'waa ndyuaa'fiee”. Ndo' fi'oom na tsoom
seicandaa'fiena' quia tyom'aa® Claudio tsa"mants'iaa” t'ma” tsjoom Roma. 29 Jo' chii
nn'a® na cwilayu' tsjoom Antioquifa jla'jndaa'ndyena na nl'ana naya tsjo'iijee” nn'a®
na cwilayu' na m'a® ndyuaa Judea nc'e na matseitjoona' na"'fiee”. Cwii cwii ts'a®
nnteijnei” cantyjati na nndaa nnts'aa”. 30 Luaa' tyol'ana. Ndo' tsjo'fijee” na tyola'tjomna
tquiana joona' I'o Bernabé fi'e” Saulo. Ty'echo na"'fiee” s'om'fiee® na m'a® nn'a” na
cwiluiitquiendye quii'ntaa® nn'a® na cwilayu' ts'ondaa Judea.

12

Tue' Jacobo ndo' na tyocanjom Pedro w'aancjo
1 Ncuee'fiee" nquii rey Herodes, cwajndii tyoco'wee™'e” nt'om nn'a” na cwilaxman
tmaa™ nn'a” na macwiji' Ty'oots'om cwentaa™'a”. 2Sa'ntjoom na cue' Jacobo xio Juan fi'e®
xjo espada. 3 Ndo' quia na nty'iaa™'a® na tjawee' n'om nn'a" judios na tue' Jacobo mati
t'ueen Pedro. Luaa' tuii xcwe ncuee na cwicwa' nn'a® judios tyoo' na tjaa'na® ndaaljo'
tjaquiee'. 4 Ndo' jnda na t'uee” Pedro tjoom'm tsa"'fiee” w'aancjo. Tquiaa® cwenta

tsa"'fiee" luee quin'oom nchoo' cwii sondaro na jom jom ndii' fiequiee fiequieendye
na"'fiee” na cal'ana cwenta tsa"'fiee”. Ee seitioom xe" jnda teinom ncuee pascua
nncwjee'e” juu na nntu'xefie joo ndaa nn'an. 5Jo' chii tyol'ana cwenta tsa'fiee® naquii'
w'aancjo, saa tmaa™ nn'a® na macwji' Ty'oots'om cwentaa™a® tic'oomeintyjee'na na
tyola'neina nnom Ty'oots'om na cateijnei® tsa™'fiee”.

Ty'oots'om tjei'n'maa"iié Pedro

6 Ndo' Pedro, majuu tsjom'fiee™ na nnei"ncoo nncwji' Herodes jom jo ndaa nn'a®,
watsom quii'ntaa® we sondaro na chu'tye"fié we l'uaancjo. Ndo' nt'om sondaro m'a"
'ndyoots'a na cwil'a cwenta. 7 Mats'ia jo' tyjee' cwii dngel cwentaa' Ta Ty'oots'om ndo'
teixueefie naquii' w'aancjo. Angel'fieen tii' I'oo" tsei'ntsquiee' Pedro, seilcwee” juu.
Matsoom nnom:

—Maje' maje'ndyo quicantyja'.

Quia jo' mana tquiaa ['uaancjo na chu'tye” I'o Pedro. 8 Tso dngel'fiee” nnoom:

—Cwe' lia' ndo' cafijjom' Icom'.

Jnda s'aa" na ljo' tso dngel nnoom:

—Cwe' liaatco 'na™' ndo' candyo'ntyjo' naxa™a.

9 Jlui' Pedro, tjantyjoo™ naxe™ angel, saa ticaljeii” aa mayuu'che” na jndyaafié s'aa
angel. Ndoo' s'aana' ntyjee" na cwe' tsoom'm ndaa. 1° Tei'nomna yuu m'aa" sondaro
najndyee. Jnda chii yuu m'aa" sondaro na jnda we. Mana tquiena 'ndyoots'a xjo yuu na
nlui' ts'a” na nncuoo” nataa quii' tsjoom. 'Ndyoots'a'fiee” jnaa® che"nquiina'. Jo' chii
tei'nomna. Ty'ena cwii nataa, mana 'ndii angel jom na fie"nque”. 11 Quia jo' sei'ng"'yaa®,
matsoom:

—Cwa mayuu'che” na Ty'oots'om jfioom dngel 'maa™'a” na catseicandyaafie ja I'o
Herodes fiequio luee nn'a” judios cha'tso na cwique™ n'omna na nl'ana fi'e"ndyo.

12 Jnda na ljeilyaa” na mayuu' na jndyaafié, tjaa® waa' Marfa tsondyee Juan ts'a® na
mati jndyu Marcos. Ee jo' jo' jndye nn'a” jnda tjomndye na cwila'nei® nnom Ty'oots'om
cwentaa™a”. 13 Tjo' Pedro 'ndyoots'a w'aa'fiee”. Cwii yuscu na mandi'ntjom na jndyu
Rode tjacanty'iaa' 'fiee” cacjo'. 14 Tajna™'a” na jndyee' Pedro, jo' na tquiaana' na jee”
neii"'e”. Mei" na nntseicanaa”iié 'ndyoots'a ticatseicanaa”iié. Seityuaa'toom tjaa®
naquii' w'aa tjatseicafiee® nn'a® cwa Pedro luaa' jnda tyjee', macjo' 'ndyoots'a.

15 Saa jluena nnoom:

—Jeeche" ntjein xque™'.

Saa jom fie'cwii fi'oom matsoom na mayuu'che” na Pedro luaa'. Quia jo' jluena:

—Luaa' dngel na mach'ee cwenta jom. Cwe' na mach'eeyana' ntyji' na jom.

16 Yoche" na luaa', ticjaameintyjee' Pedro na macjoo™'o” 'ndyoots'a hasta quia na
jlacanaa"ndyena. Ndo' quia nty'iaana jom jee" seicaty'ueneii"'na' joona. 17 Saa s'oo I'0o”
na calache™a. Tsoom ndaana chiuu s'aa Ta Ty'oots'om na tjei' jom naquii' w'aancjo.
Ndo' matsoom:

—N'oomwaa' calacandii'yo' Jacobo fiequio nt'omche” nn'aa”ya na cwilayu'.

Jnda jo' jlueen'en, tjaa® cwiiche" joo.

18 Jnda teixuee jee™ ndyaa' tyolafi'ee™" ndyuee sondaro ee tileicaliuna ljo' tuii fiequio
Pedro. 19 Herodes tcuu tcuu tyol'ueen tsan'fiee” saa ticaljeii” juu, Jnda jo' chii tyowajn-
doofié sondaro ndo' sa'ntjoom na cwje na'fiee”. Jnda jo' jlueen'e” ndyuaa Judea. Tjaa"
Cesarea na nnc'oomfié jo' jo'.

Tue' Herodes
20 Herodes jee" lioom'm nn'a® tsjoom Tiro flequio tsjoom Sidén. Jo' chii joona
jlajndaa'ndyena na nnc'oona na m'aa®. Saa ty'ecal'ueendye jndyeena fi'oom nnom
Blasto ts'a” na wjaafioom'fie nacafiom'm. Tyol'ana ty'oo nnom tsa®'fiee” na cateijnei”
joona na cantycwii tia'fiee” na lioo' Herodes fi'e"ndyena ee nantquie na macana' joona
cwina®na' yuu na matsa'ntjom tsa"'fiee”. 21 Quia jo' tque™ Herodes cwii xuee ndo' quia
na tue'ntyjo xuee'fiee” tcwee" liaa na ya cantyja na matsa'ntjoom ndo' tjawacatyee® sula

yuu na maxje" mawacatyee" quia na matseijndaa'fié i'oom. Jnda jo' tyofiequiaa® fi'oom
ndaa nn'a®. 22 Quia jo' jlat'maa®'ndye nn'a” jom. Jlaxuaana, jluena:

—Luaa' cwii ty'oots'om matseineii® nchii cwe' ts'an.

23Ndo' dngel cwentaa' nquii Ty'oots'om mafioom' s'aa na teiwii' Herodes ee ticatseit'-
maa'iié Ty'oots'om. Tuee™e™ na tcwa' canti jom.

24 Saa fi'oom' Ty'oots'om tjanty'eetina', tjawijndyendyeti nn'a” tyolayu'.

25 Ndo' Bernabé fi'e” Saulo, jnda na jndaa' ts'iaa” na ty'ena Jerusalén, quia jo'
ty'elcwee'na Antioquia. Ty'efi'omna Juan ts'a” na mati jndyu Marcos.

13

Bernabé fi'e™ Saulo cwi'oonquiana fi'oom' Ty'oots'om

1 Tmaa™ nn'a® na macwji' Ty'oots'om cwentaa™a® tsjoom Antioquia, quii'ntaa™na
tyom'an profetas ndo' ii'ee” nn'a® na tyot'moo®. Joo na"'fiee” Bernabé fi'e” Simdn, tsa®
na cwiluena negro juu, ndo' Lucio ts'a® tsjoom Cirene fi'e” Manaén ndo' Saulo. Ndo'
juu Manaén fiecwii ty'ewijndana fi'e® Herodes tsa" na tyotsa'ntjom ts'ondaa Galilea.
2 Cwii xuee na cwila't'maa®'ndye na"'fiee® Ty'oots'om, ndo' cwilacwe'jndo'ndyena, juu
xjen'fiee” tso Espiritu Santo ndaana:

—Catjeii'ndyo'yo' Bernabé fi'e” Saulo na nnc'oona ts'iaa” na t'io"ya joona.

3 Quia jo' jlacwejndo'ndyetina, ndo' tyola'nei“tina nnom Ty'oots'om. Jnda chii tioona
lueena nacjoo na™'fiee” ndo' jfioomna joo na c'oo ts'iaa® 'naa™' Ty'oots'om.

Bernabé fi'e” Saulo cwifie'quiana i'oom Chipre

4 Jo' chii Bernabé fi'en Saulo ty'ena yuu na jiilom Espiritu Santo joona. Ty'ecuena
tsjoom Seleucia. Jo' jo' jna"na ty'ena fi'e” w'aandaa na nlquiena ndyuaaxencwe Chipre.
5Ndo' jnda na tquiena tsjoom Salamina, quia jo' tyofie'quiana fi'oom' Ty'oots'om naquii'
lan'om 'naa” nn'a" judios. Ndo' Juan, ts'a® na mati jndyu Marcos, tyocafi'ee™ ii'e"ndyena
na tyoteijnei® joona. ¢ Tei'nomna cha'waa ndyuaaxe"ncwe'iiee”. Tquiena hasta tsjoom
Pafos. Jo'jo' jliuna cwii tsa®calua', ts'a” judio na tyoch'ee na profeta juu saa tiyuu' i'oom
tyofiequiaa. Jndyu tsa™'fiee” Barjesus. 7 Tyocafi'e" tsa"'fiee” fi'e” tsa® na tyotsa'ntjom na
jndyu Sergio Paulo ts'a" na jee" jndo' ts'om. Ndo' Sergio'fiee” tquee™'fié Bernabé i'en
Saulo ee fe'cafiee” i'oom' Ty'oots'om. 8 Tsa"calua'fiee” waa cwiiche” xue™'e™ na jiioom
Elimas. Jom fie'catseitsaan'fié na"'fiee™ na tacala'nei"na nnom ts'a” na matsa'ntjom ndo'
seijnei” na tintseif'oom'fie tsa"'fiee” 'oom na cwit'moo™ na"'fiee”, ee tical'ue ts'oom
na nntseiyu' juu. °Jo' chii Saulo na mati jndyu Pablo, cha'waafi'e® naquii' ts'oom too'
Espiritu Santo, nquiee nty'iaa™'a® tsacalua'fiee”. 1 Matsoom nnom tsa"'fiee™:

—'U ts'a” na jee” t'ma” manquiu'nn'a™ ndo' na jee" tia ts'a"ndyu', 'u jnda tsa"jndii. 'U
na jndoo' cha'tso nnom na ya, ;jAa tixocja'meintyje' na matsei'cu' na nnc'ooquie' nn'a"
nato na yuu cantyja 'naa™' Ty'oots'om? 11 Na nmeii"' mache' m'aa" Ty'oots'om nacjo'.
Jo' chii nnc'oom' na nchja®'. Ndo' cwantindyo xuee taxocanty'ia' naxueefie fie'quioom’.

Ndo' mafioom' s'aana' cha'cwijom tioo nchquiuts'o nacjoom'm ndo' s'aana' ntyjee®
najaanfie. Tyol'uee” ts'a" na nnt'uii ts'oo” na wjaafi'oom jom ee na titquioom'm. 12Ndo'
ts'a” na matsa'ntjom, quia na nty'iaa™'a” na luaa' tuii seiyoom'm ee jee" tjawee' ts'oom
fi'oom na cwit'moo™na cantyja 'naa™ Ta Ty'oots'om.

Pablo fi'e" Bernabé cwifiequiana fi'oom' Ty'oots'om tsjoom Antioquia ndyuaa Pisidia
13 Quia jo' Pablo fiequio nn'a” na fi'ee" fi'e™fié jlui'na tsjoom Pafos. Tuona w'aandaa.
Ty'ena, tquiena tsjoom Perge ndyuaa Panfilia. Jo' jo' 'ndii Juan joona, tjalcwee™'en
Jerusalén. 14 ]Jnda jo' jlui'na Perge, ty'ety'etina. Tquiena tsjoom Antioquia ndyuaa
Pisidia. Ndo' xuee na cwita'jndyee nn'a" judios ty'equie'na naquii' wats'om 'naa®
na"'fiee” ndo' ty'emeindyuaandyena. 15 Jnda jo' sei'naa™ ts'a" ljeii na tque™ Moisés
flequio A'oom na tyola'ljeii profetas, jnda chii nn'a" na cwiluiitquiendye cantyja 'naa'
wats'om'fiee” jluena nnom Pablo fi'e” Bernabé:
—'0 nn'aa"ya xe” waa na fie'calajndo'yo' n'oo"y4, candu'yo' nndyaaya.

16 Jo' chii teicantyja Pablo, seintyjaa” ts'oo" na cala'chemna. Matsoom:

—'0 nn'aaya tsjaa” Israel fi'e® nt'omndyo' 'o na mati cwila't'maa'ndyo' Ty'oot-
s'om, candye'yo' fi'oom na nntsjoo: 17 Nquii Ty'oots'om cwentaa jaa nn'a® Israel
tjeii'né welooya na fet'om teiyo cwentaa™an. S'aa" na teit'ma” tmaa™' joona yoche®
na tyom'a"yana ndyuaa Egipto, ndo' jndanquiache” fiequio najnei” tafiom'm joona,
tjeii'e” joona ndyuaa'fiee”. 18 Tyotseiquii ts'oom fi'e"ndyena cha'na wen'aa" ntyu quia
tyom'a"na nndyuaa yuu tjaa nn'a® c'oom. 19 Jnda chii tquiaa® na jndaana ndyuaa
Canadn ee seityuee™'e” ntquiee' ntmaa™' nn'a” na fiet'om ndyuaa'fiee” cha jo' jo' nnc'om
joona. 20Jnda jo' tquee™ na tyotsa'ntjom jwe joona cha'na cwii fiequiee sia®nto waljoo'
wen'aa” nchoo' qui ntyu. Tyotsa'ntjom na"'fiee” joona hasta na macanda cwii t'oom
profeta Samuel. 2! Xje"'fiee" tyota”na nnom Ty'oots'om na nfiequiaa® cwii rey na
nntsa'ntjom joona. Ndo' ty'ioom ts'iaa'fiee” Saul jnda Cis, tsjaa” 'naa™' Benjamin, na
tsa"'fiee" sa'ntjom joona cwii wen'aa” ntyu. 22Jnda jo' tjeii"'e” tsa"'fiee” ndo' ty'ioom
ts'iaa"'fiee” David. Tyotsoom cantyja 'naa™ juu: “Juu David jnda Isaf, nts'aa” cha'xjen
cjaawee' ts'oo”. Cha'tso na l'ue ts'oo" nntseicanaa™.” 23 Nquii David'fiee”, matsjaa®
'naa'a" Jesus, tsa® na macwji'n'maanfie nn'a” Israel cha'xje" 'oom na tso Ty'oots'om
na nnts'aa”. 24 Cwii tjooche" na nnto' Jesus ts'iaa” na ty'iom Ty'oots'om jom tyom'aa®
Juan, tyofiequiaa® fi'oom ndaa cha'tso nn'a" Israel. Tyotsoom ndaana na calcwe' n'omna
ndo' cwits'oomndyena. 25Quia na jnda majaatseicandaa'fie Juan ts'iaa” na tyotseixmaa®,
tsoom: “'0O m'aa® n'om'yo' na ja ts'a® na nndyocwji'n'maarfie 'o saa nchii jom ja.
Jom manncwjee™e” ndo' t'man tseixmaa”, Ja mei® cwe' lcoom'm ticatseixma®ya na
nntseicana™a.”

26 Tsoti Pablo ndaana:

—'0 nn'aaya, nt'omndyo jaa cwiluiindyo tsjaa® 'naa®' Abraham ndo' nt'omndyo' 'o
nchii jo' saa mati cwila't'maa™'ndyo' Ty'oots'om. Ndaa jaa na cha'tsondyo seicwanom
Ty'oots'om f'oomwaa na ma'momna' ndaaya chiuu cal'aaya cha nlui'n'maandyo.
27 Nn'a® na m'a" Jerusalén fiequio nn'a” na cwiluiitquiendye jo ndaana ticala'ng®'na
'fiee” cwiluiifie Jests. Ee meii® ticwii cwii xuee na cwita'jndyeena cwila'naa™na fi'oom
na tyola'ljeii profetas saa ticala'no”'na na matseinei” fi'oom'fiee" cantyja 'naa™' Jesus.
Jo' na manquieetona tquiana jnaa™an cha'xje” tso fi'oom'fiee” na nntjoom. 28 Mein
ticatseixmaa® na nncuee™'e” ee mei"cwii jnaa'a” tjaa'na®, saa tyota®na nnom Pilato
na cuee™e”. 29 Jnda na jlacandaa'ndyefi'e"na cha'tso fi'oom cha'xje" na matso ljeii
'naa"' Ty'oots'om na nntjom Jesus, tyjeendye nn'a® jom ts'oom'naan. Chii ty'ecat'iuuna
jom quii' tsei'tsuaa. 30 Saa s'aa Ty'oots'om na tando'xcoom. Je' tac'oomfié quii'ntaan
1'00. 31 Ndo' nn'a® na tyocafi'ee” ii'e"ié na jna"na Galilea na ty'ewana Jerusalén jndye
xuee tyonty'iaatina jom jnda na wando'xcoom. Je' majoona cwitjei'yuu'ndyena cantyja
'naa™a” ndaa nn'an.

327Jo' chii cwiflequiaay fi'oom naya ndaa'yo' cantyja 'naa"' ii''oom na tso Ty'oots'om
ndaa welooya na fiet'om teiyo na nnts'aa”. 33 Ndo' je' ndaa jaa nn'a" tsjaa” joona jnda
seicandaa'fié i'oom'fiee” ee wando'xco Jesus jnda na tue'. Teiyo teiljeii fi'oom naquii'
salmo jnda we na matsona': “'U cwiluiindyu' ti'jndaaya ndo' xuee je' ma'moo”ya ndaa
nn'a® na cwiluiindyo tsotye'.” 34Jnda t'mo" Ty'oots'om na nnts'aa® na nncwando'xco
Jesus jnda na tueeme”, mei® xocatog' sei'ts'o 'naa™'a” cha'xje™ matso salmo jnda we.
Matsona'": “Nntio'naa"ndyo 'o cha'xje” fi'om na tsjoo nnom David na nnts'aa.” 3> Mati
teiljeii fi'oom naquii' cwiiche® salmo na ndoo' matseinei® nquii Jesis. Matsona': “'U
xonquiaa' na nnto'ndyo ee na cwiluiindyo ti'jnda' na lju' ts'oo"ya jo njom'.” 3¢ David,
tsa" na seiljeii fi'oom'fiee” fiejndi'ntjoom ndaa nn'a” cha'xje" na l'ue ts'om Ty'oots'om.
Jnda chii tueen'en. Ty'ecat'iuu nn'a" jom yuu tjacant'iuu'ndye weloom'm na fiet'om
teiyoche" ndo' to'fié. 37 Saa Jesus ticatoo'fié. S'aa Ty'oots'om na tando'xcoom. 38 Jo!
chii 'o nn'aa"ya, cala'ng'yo' fi'oom na cwiflequiaayd ndaa'yo', ee cantyja 'naa™ jom
jo' na matseit'ma® ts'om Ty'oots'om jnan'yo'. 39 Cantyja 'naa™ ljeii na tque® Moisés
xocalui'n'maarfie ts'a®. Saa cantyja 'naa™ Jesus meitcwi'fiee"chen ts'a” na nntseiyu'

f'enfié nlui'n'maariie. 40 Jo' chii que™' quer'yo' cwenta cha tintjom'yo' cha'xje" matso
f'oom na tyola'ljeii profetas. 4! Tyoluena:

Quen'yo' cwenta 'o nn'a® na ticuee' n'om'yo' fi'oom na mayuu'.

Catseicaty'uena' 'o. Ndo' na nntsuundyo'.

Ee ncuee na cwitando'yo' ja Ty'oots'om nnts'aa ts'iaa” t'ma® na nntseicaty'uena' 'o,

na xocala'yu'yo' fi'e"ndyo meii® na nntso ts'a” ndaa'yo' na cal'a'yo' na ljo'.

42 Jnda na seinei” Pablo jluee™'e” naquii' wats'om'fiee” fiequio nn'a” na ii'ee” fi'e"fié.
Ndo' nn'a” na nchii judios tyol'ana ty'oo ndaa na™'fiee® na cala'nei"tina fi'oom'fiee”
ndaana cwiiche" xuee na cwita'jndyee nn'a" judios. 43 Quia na jnda t'oom'ndye nn'a®
na tyotjomndye wats'om'fiee” jndye nn'a® ty'elajomndyena fi'e® Pablo fi'e” Bernabé.
N'ee” nn'a” judios ndo' fi'ee” nn'a na nchii judios saa fiequio na xcwee' n'omna
cwila't'maa™'ndyena Ty'oots'om cha'xje" nn'a" judios. Pablo fi'e” Bernabé tyolajndo'na
n'om na"'fiee” na tye” c'omna na quit'ma” n'omna Ty'oots'om ee jom matseixmaa® naya.

44 Quia na tue'ntyjonnda' xuee na cwita'jndyee nn'a® judios manndyo ndyuendye
nn'a® quii' tsjoom tjomndyena na nndyena fi'oom' Ty'oots'om. 4> Saa nn'a® judios, quia
na nty'iaana na jndyendye nn'a" jnda tjomndye, tyola'taa' n'omna. Tyoluena na tiyuu'
f'oom na tyotseinei” Pablo ndo' tyoluena fi''oom ntjei nacjoom'm. 4¢Jo' chii Pablo fi'e"
Bernabé tyolanei®na flequio na t'ma"ya n'omna. Jluena:

—Matsa'ntjomna' na nleinei®jndyee fi'oom' Ty'oots'om ndaa' 'o nn'a” judios, saa
tifie'cato'oom'yo' juuna'. Cwil'a'yo' cha'cwijom ticalaxman'yo' na nnto'fioom'yo' na
ticantycwii na nntando'yo'. Jo' chii je' nfiequiaaya fi'oom nayawaa ndaa nn'a" na nchii
judios. 47 Ee luaa sa'ntjom Ta Ty'oots'om ja, tsoom:

Ja jnda tquaa"ya 'o na nlaxma®'yo' cha'cwijom chom na nntseixueefiena' ndaa nn'a" na
nchii judios.

Hasta cha'waa nnom tsjoomnancue nfiequia'yo' fi'oom ndaa nn'a” cantyja na nlui'n'-
maa"ndyena.

48 Quia na jndye nn'a" na nchii judios fi'oomwaa' tquiaana' na jee" neii™' n'omna.
Tyolat'maa'ndyena fi'oom' Ty'oots'om. Ndo' jlayu' cha'tsondye nn'a® na maxje ntyjii
Ty'oots'om na nnto'foomna na ticantycwii na nntando'na. 4° Ndo' t'oom' fi'oom' Ta
Ty'oots'om cha'waa ndyuaa'fiee”. 50 Saa nn'a" judios tyolajndo'na n'om narlcu na t'ma»
cwilaxma" ndo' na cwilacanda cantyja na cwi'oo wats'om 'naa"na. Mati tyolajndo'na
n'om na"nom na cwiluiitquiendye tsjoom Antioquia'fiee. Jo' na jla'jomndye nn'a” na
tyota'wi'na Pablo f'e” Bernabé hasta tjeii'na na"'niee” ndyuaana. 51 Jo' chii Pablo f'en
Bernabé jla'teincwii'na nc'ee'na chii tquiaa ts'ojndaa na chuu' na t'mo"na’' na tis'a I'a
nn'a® tsjoom'fiee”. Jnda chii ty'ena tsjoom Iconio. 52 Saa nn'a” na cwilayu' na m'a" tsjoom
Antioquia'fiee” neii"na ndo' too' naquii' n'omna m'aa® Espiritu Santo.

14

Cwirlequiana fi'oom' Ty'oots'om tsjoom Iconio

1 Ndo' Pablo f'e" Bernabé majo'ti I'ana tsjoom Iconio. Ty'equie'na naquii' wats'om
'naa" nn'a” judios. Tyoflequiana fi'oom' Ty'oots'om. Jee® ya tyola'nei"na. Jo' chii
jndyendye nn'a® judios jlayu' ndo' mati nt'omche" nn'a” na nchii judios. 2 Saa nn'an
judios na tyoolayu' tyola'ndaa'na n'om nn'a” na nchii judios. Tyol'ana na calancjoo'ndye
na"'fiee” nacjoo nn'a” na cwilayu'. 3Jo' chii Pablo ii'e” Bernabé majndye xuee ljoo'ndyena
tsjoom'fiee™. Ndo' fiequio na t'ma”ya n'omna tyoflequiana fi'oom cantyja 'naa™' naya na
matseixma® Ty'oots'om ee nquiuna na fi'e"i'ee” ii'e"ndyena. Ndo' jom t'moo” na mayuu'
f'oom na tyofiequiana ee s'aa" na tyol'ana 'naa" t'ma” na xocandaa nnts'aa na cwe'
najndeii nquii ts'a” mei® xocatsei'no™' ts'a” chiuu tuiiyuu. 4Saa nn'a" tsjoom'fiee” to"'na'
joona. Ee nt'omndyena tyola'jomndyena fiequio nn'a” judios ndo' nt'omchen tyola'jom-
ndye fiequio apdstoles. > Quia jo' nn'a” judios fiequio nn'a® na nchii jo' jla'jomndyena
flequio na"marn'iaa® tsjoomna na tyol'ueendyena chiuu nnta'wi'na na®'fiee” ndo' na
njilomna ljo'. ¢ Saa Pablo fi'e” Bernabé jndyena na ljo'. Jo' chii jleinomna. Ty'ena tsjoom

Listra fiequio tsjoom Derbe, jo' jo' ndyuaa Licaonia. Ndo' ty'ena ndyuaa na mat'uiina'
f'e" ndyuaa'fieen. 7 Jo' jo' tyoflequiana fi'oom naya 'naa™' Ty'oots'om.

Nn'a™ tsjoom Listra cwijiomna ljo' Pablo

8 Tsjoom Listra tyowacatyee™ cwii tsa®s'a na tileicjaacaa ee maxje” ntjei® nc'een tuiifié.
Mei"jom ndii' tyoojaacan. 2 Jndii tsa®'fiee” na seinei” Pablo. Ndo' nquiee nty'iaa"'a” juu,
ee sei'noo'o” na tseixma® tsa®'fiee” na matseiyu'ya ts'om na nlco'yana' juu. 1°Quia jo'
jndeii seineii, matsoom:

—Quintyja', cwintyje'.

Quia jo' mafioom' teintyjee', to' tjacaa. 1! Ndo' nn'a® ndyuaa Licaonia, quia na
nty'iaana na luaa' s'aa Pablo, to'na tyola'xuaana fiequio fi'oomna. Tyoluena:

—Cwa we nty'oo cha'na nn'a” jnda tquiecafiomna jaa.

12Jo' chii jluena na Bernabé ty'oo Jupiter jom, ndo' Pablo je' jluena na jom ty'oo
Mercurio ee jom mafiequiaa® fi'oom ndaana. 13 Nnom tsjoom meintyjee' wats'om cwen-
taa' ty'oo Jupiter. Ndo' tyee cwentaa' Jupiter'fiee” jndyochom quioo'ndyo na ta'njoom'
l'uaaljaa' cantyo'yo' hasta 'ndyoots'atioom' tsjoom ee jom fiequio nn'a® quii' tsjoom
fie'cala'cwjeena quioo'fiee™ na nla't'maa®'ndyena Bernabé fi'e” Pablo. 14 Saa apdstoles,
quia na nty'iaana na luaa' nl'a nn'a, to'na tyojndii'ndyena liaana na matsei'ndaa'na’
nquiuna na luaa' cwil'a na"'fiee”. Jndeii ty'equie'na quii'ntaa® nn'a®. 15 Tyolaxuaana
tyoluena:

—Chiuu sa 'o nn'a® na luaa' fe'cal'a'yo'. Mann'a® ji cha'na 'o. Tquiof'ooya
f'oom naya na nndye'yo' cha ca'ndye'yo' nmei*' na cwe' ts'iaa®'ndyo. Calat'maa"'ndyo'
nquii Ty'oots'om na wando' ee jom tquee" cafioom'luee fiequio tsjoomnancue fiequio
ndaaluee ndo' cha'tso nnom na cwilaxmarna'. 16 Ncuee na fiejndyowaana' fie'ndiitoom
na cal'a cha'tso nn'a” meirljo'che” na l'ue n'omna. 17 Saa tica'fiee” na ticwji'yuu'né
cantyja 'naa™ nque", ee mach'ee” naya cha'tsondye nn'a". Mafequiaa® ndaaluaa' na
cwina™a' tsjo'luee. Ndo' mach'ee® na cwiquie ntjom. Mach'ee™ na cwijaacjooya fi'e®
nantquie na mafiequiaa® ndo' mach'eena' na neii"ya.

18 Saa meii" na jluena f''oommei®' jee” nc'uaa' tjawitsaa®' na fie'calacwjee nn'a” quioo'
jo ndaana na nlat'maa'ndye na"'fiee” joona.

19 Juu xje"'fiee” tquiecafiom nn'a" judios na jna" tsjoom Antioquia fiequio Iconio.
L'ana na fie'cwii A'oom t'ma"na flequio nn'a® tsjoom Listra. Jo' chii tyojlomna ljo'
Pablo. Jnda chii ty'efi'omtscoo'ndyena jom nnom tsjoom ee jla'tiuuna na jnda tueen'en.
20 Saa nn'a" na cwilayu' ty'ecwintyjee'na ndioche® nacafiom'm. Quia jo' teicantyjaan,
tjaquie'nnaa™'a” quii' tsjoom. Ndo' teincoo cwiiche” xuee jlueen'en tjaa" fi'e” Bernabé
tsjoom Derbe.

21 Tyofiequiana fi'oom naya ndaa nn'a® tsjoom'fiee”, ndo' jndye nn'a jlayu'. Jnda chii
ty'elcwee'nnda'na Listra fiequio Iconio fiequio Antioquia. 22 Njoom'fiee" tyoteijndeiitina
nn'a" na cwilayu' na c'omt'maan'ndyeti na"'fiee” n'omna. Tyola'jndo'na n'om nan'fiee”
na cwintyjee'tye"na na cwilayu'na. Ndo' tyoluena:

—Maxje" cwilaxmaaya na jndye nawi' nntjoo"ya na cwitsaaquiaa'a cantyja 'naa™ na
matsa'ntjom Ty'oots'om.

23 Mati tjeii'ndyena nn'a® na nntioona ts'iaa® na nluiitquiendye cwentaa' cwii cwii
tmaa™' nn'a” na macwji' Ty'oots'om cwentaa™'a”. Tyola'nei®na nnoom Ty'oots'om ndo'
tyola'cwejndo'ndyena. Ndo' tioona na'fiee” I'oo™ ee na fi'e” jom jnda jlayu'na.

Cwi'oolcwee'nnda'na tsjoom Antioquia ndyuaa Siria
24 Jnda jo' tei'nomna ndyuaa Pisidia, tquiena ndyuaa Panfilia. 25 Jo' jo' tyofiequiana
f'oom tsjoom Perge. Jnda chii ty'ena tsjoom Atalia. 26 Tsjoom'fiee” tuona w'aandaa.
Ty'elcwee'nnda'na tsjoom Antioquia yuu na jna"na jnda na tioo nn'a® joona l'o Ty'oot-
s'om ndo' je' jnda jlacandana ts'iaan'fiee". 27 Ndo' jnda na tquiena Antioquia jla'tjomna
nn'a® tmaa"' nn'a” na macwji' Ty'oots'om cwentaa™'a”. Tyoluena ndaa na™'fiee” cha'tso

na tyoteijndeii Ty'oots'om na tyol'ana ndo' na mati s'aa® na cwilayu' nn'a® na nchii
judios. 28 Jndye xuee ljoo'ndyena fiequio nn'a" na cwilayu' jo' jo'.

15

Tjomndye nn'a” na cwilayu' tsjoom Jerusalén

1 Xjen'fiee" nt'om nn'a” jna"na ts'ondaa Judea, tquiocuena Antioquia. Tyot'moo"na
ndaa nn'a® na cwilayu' jo' jo'. Tyoluena na jndei'na' na cal'a na"'fiee® costumbre
cha'xje" fi'oom na sa'ntjom Moisés na cal'a nn'a" judios fiequio yo'ndaa na na"nom. Ee
xe" ticalacanda nan'fiee” jo', jluena na xocalui'n'maa"ndye na®'fiee”. 2Ndo' Pablo fi'e"
Bernabé tyolafi'ee™' ndyueena fi'e" na™'fiee” na tquie Antioquia. Tyoluena na tiyuu'
na maca™na' na cal'a na"'fiee® costumbre'fiee”. Jnda chii teijndaa' na wendye joona
flequio nt'omche” nn'a” na cwilayu' nnc'oona Jerusalén. Nnc'oontyjaa'na nquie apds-
toles fiequio nn'a® na cwiluiitquiendye quii'ntaa® tmaa™ nn'a® na macwji' Ty'oots'om
cwentaa™a” tsjoom'fiee”. Jo ndaa na"'fiee” nleijndaa' fi'oomwaa'.

3Quiajo' tmaa™ nn'a” na macwiji' Ty'oots'om cwentaa™'a” tsjoom Antioquia ty'ioomna
ts'iaa” na"'fiee”. Jo' chii ty'ena. Teinomna ndyuaa Fenicia flequio Samaria. Tyola-
candiina nn'a® na cwilayu' jo' jo' na mati nn'a® na nchii judios macwilcwe' n'om,
macwilayu'na. Ndo' quia na jndye na™'fiee” na ljo', cha'tsondyena tquiaana' na jee"
neii"na.

4 Quia tuee' Pablo fi'e” Bernabé Jerusalén, cha'waa tmaa®' nn'a" na cwilayu' jo' jo'
flequio nn'a® na cwiluiitquiendye quii'ntaa®na fiequio apdstoles to'foomna na™'fiee” fie-
quio na neii"na. Quia jo' na"'fiee” tyoluena cha'tso na jnda s'aa Ty'oots'om fi'e"ndyena.
5 Saa nt'om nn'a" na cwilayu' na cwilaxma® tmaa™ nn'a® judios na jndyu fariseos
teicantyjana. Tyoluena:

—Jndei'na' na cal'a na"'fiee” costumbre na cwil'aa jaa nn'a” judios flequio yo'ndaa na
na"nom ndo' cal'uuya ndaana na calacandaa'ndyena cha'tso ljeii na tque® Moisés.

6 Ndo' apdstoles fiequio nn'a® na cwiluiitquiendye tjomndyena na m'ma"na
f'oomwaa'. 7 Mayo tyol'uee'ndyena chiuu nl'ayoona na nlajndaa'ndyena fi'oom'iieen.
Jnda chii teicantyja Pedro. Tsoom ndaana:

—'0 re nn'a"ya na cwilayu'yo' manquiu'yo' na jaach'ee xuee tjeii'fie Ty'oots'om
ja quii'ntaa'yo' na nfiequiaya fi'oom naya chiuu na nlui'n'maa®ndye nn'a® na nchii
judios cha nlayu'na. 8 Ee nque® mantyjee” chiuu cwila'xma” nn'a” naquii' n'om. Ndo'
jnda t'moo" na mati maco'fioom nn'a® na nchii judios laxma" ee tquiaa® Espiritu
Santo na nnc'oomfie naquii' n'omna cha'xje" tquiaa® juu na nnc'oomfie naquii' n'oo"
jaa. 9 Mei" tiquich'ee” na we waa fi'e"ndye joona ndo' i'e"ndyo jaa ee seiljoom'm
n'omna nc'e na cwilayu'ya n'omna fi'e"fié. 10 Quia jo' je' je' ;chiuu na fie'cal'a'yo’
xjem Ty'oots'om? 'O cwil'a'yo' na jndei'na' na joo nn'a® na cwilayu' na nchii judios
calacandana n'oom na matsa'ntjomna' jaa nn'a” judios na juuna' matseijomna' cwii xuu,
ndo' xuu'fiee” mei” welooya na fiet'om teiyo ticana®ndyena mei® jaa. 1 Saa tiyuu' na ljo'
maca’na' ee cwilayuu'a na macanda juu naya na matseixma® Ta Jests na cwe' yu jo' na
cwilui'n'maanndyo jaa ndo' mati joona.

12 Quia jo' cha'tsondye nn'a" na tjomndye jla'che®na. Tyoque"na cwenta fi'oom na
tyotseinei® Bernabé fiequio Pablo cantyja 'naa™ ts'iaa” t'ma" fiequio 'naa" na tyol'ana
quii'ntaa® nn'a" na nchii judios na xocandaa nluiina' na cwe' najndeii nquii ts'a®. 13 Jnda
na jla'nei” na"'fiee” quia jo' t'o Jacobo, matsoom:

—'0 re nn'a"ya na cwilayu'yo' candye'yo' fi'oom na nntsjoo. 14 Juu Simén Pedro
jnda tsoom ndaaya chiuu waa na jna®jndyeena' na tio'naanfie Ty'oots'om nn'a® na nchii
judios na macwjii'ié nn'a® quii'ntaa® na"'fiee” na nlaxma® tmaa™' cwentaa™'a”. 15Juu
f'oomwaa' ljo'yu tseixma®na' fiequio fi'oom na tyola'ljeii profetas. 16 Luaa matsona':
Quia na jnda tuii cha'tso nmei®',
nnc'oo"nnda'a na wi' ts'op"ya tsjaa” 'naa™' David na jndyowicantyjoo'.
Matseijndaa'ndyo na cwii joona nntsa'ntjom.

17 Luaa' matseijndaa'ndyo cha mati nn'a® na nchii judios nl'ueena ja na cwiluiindyo na
matsa'ntjo”ya.

Cha'tsondye na"'fiee" na quia nlaxma" cwentaya nl'ueena ja.

18 N'oom'fiee” tsotina':

Luaa' fi'oom na teiyo t'mo" Ty'oots'om ndaaya fiequio ts'iaa"meii® na mach'ee".

19 Tsoti Jacobo:

—Nc'e fi'oom'fiee”, jo' chii matseitiuuya cantyja 'naa® nn'a® na nchii judios na
cwilcwe' n'om na cwilayu', mei® ticatsona' na nlacachuuya xuu joona joo fi'oom na
matsa'ntjomna' jaa. 20 Malei'tye" xe” cwe' nlaljeiiya fi'oom na nlacwango”ya na m'a"na
na tacwa'na nantquie na jnda tsa' nn'a" jo ndaa 'na” na cwila't'maa'ndyena na nchii
Ty'oots'om. Ndo' tanc'omna na cwe' nnc'omyana f'e" nc'iaana. Tantquiina seii quioo'
na cwe' cwi'ugo cantyo'. Ndo' tantquiina niom'. 2! Ee teiyo maxje” cwit'moo™ nn'a® ljeii
na tque” Moisés. Ndo' cha'tso njoom cwila'naa” nn'a” judios fi'oom'fiee” naquii' lan'om
'naa"na ticwii cwii xuee na cwita'jndyeena.

Carta na tja na m'a® nn'a® na nchii judios

22 Quia jo' apdstoles flequio nn'a” na cwiluiitquiendye fiequio cha'waa tmaa™' nn'a"
na macwji' Ty'oots'om cwentaa™'a” tsjoom Jerusalén t'ma"na na ya na nntjeii'ndyena
nn'a® quii'ntaa®na na nnc'oo tsjoom Antioquia fiequio Pablo fi'e” Bernabé. Ty'ioomna
ts'iaan'fiee” Judas ts'a® na jnda we xuee' Barsabas, fiequio Silas. Na"nomm'a"' cwilui-
itquiendye quii'ntaa™na. 23 Ndo' jla'cwanomna cwii carta fiequio na"'fiee”. Carta'fiee®
matsona':

“Ja apéstoles fiequiondyo ja nn'a" na cwiluiitquiendyd quii'ntaa® tmaa™ nn'a" na
macwji' Ty'oots'om cwentaa™'a” tsjoom Jerusalén, cwilacwanporya cartawaa na m'a"
'o nn'a” na nchii judios na m'a"'yo' tsjoom Antioquia fiequio ndyuaa Siria fi'e” Cilicia.
Cwil'uuya na xma"ndyo' 'o nn'aatya na cwilayu'yo'. 24]Ja jnda jndyaaya na ljoo jnan
nt'om nn'a” na ty'e na m'a"'yo' ndo' tyolait'ee"'ndyena 'o fi'e" fi'oom na tyoluena.
Tyola'ndaa'na n'om'yo' fiequio fi'oom'fiee”. Saa nchii ja l'uuya na caluena na ljo'.
25 Jo' chii ja tjomndyd ndo' fie'cwii jnda t'maa®ya na ya na nntjeii'ndyd nt'om nn'an
quii'ntaa”ya na nnc'oona na m'a"'yo' fiequio Bernabé f'e" Pablo, nquiee nn'aa"ya na
jee™ jnda nquiuuya. 26 Ee na"m'a™ ti'maa™ n'omna mei" cwjena na m'a"na cantyja
'naa®' Taya Jesucristo. 27Jo' chii cwijfioo"ya Judas fiequio Silas na m'a'yo'. Joona nlue
jndaa'ndyenandaa'yo' fi'oom na cwil'uuya. 28 Ee nquii Espiritu Santo jnda t'moo” ndaaya
na tilacachuutyaaya xuu 'o, macanda nmeii" laxma"'yo' na calacanda'yo': 2° Tacwa'yo'
nantquie na jnda tsa' nn'a® jo ndaa 'na” na cwe' nn'a” I'a. Tantquie'yo' niom' meii»
seii quioo' na cwe' cwi'ugo cantyo'. Ndo' mei” tanc'om'yo' na cwe' nnc'om'ya'yo' fi'en
nn'a”, Xe” cwilacanda'yo' nmei' quia jo' malei'tye®, ya cwil'a'yo'. Macanda fi'oommeii»
cwil'uuya ndaa'yo'. Xmarndyo' na cha'tsondyo'.”

30 Quia jo' jlui' Judas fi'e Silas. Ty'ena tsjoom Antioquia f'e" Pablo fi'e” Bernabé.
Quia na tquiena jo' jo' jla'tjomna nn'a" na cwilayu' ndo' tquiana carta na cwileifi'omna
ndaa na"'fiee”. 31 Ndo' jnda na jla'naa® na"'fiee” juuna' tquiaana' na neii"na, ty'omt'-
maa®'ndyena n'omna. 32 Ndo' Judas fiequio Silas, mati cwiluiindyena profetas. Jo'
chii jndye fi'oom tyola'nei"na ndaa na"'fiee”, tquiana na t'ma” n'om na"'fiee® ndo'
ty'enajndana na cwilayu'na. 33 Judas fi'e" Silas tyom'a™na jo' jo' cwantindyo xuee. Xjen
na macwi'oolcwee'na Jerusalén yuu m'a® nn'a” na jfioom joona, nn'a” na cwilayu' tsjoom
Antioquia tioo joona I'o Ty'oots'om na c'oona na tjaa fiomtiuu c'omna. 34 Saa Silas
seitioom na nljoo'netyee” jo' jo'. 35 Mati Pablo fi'e” Bernabé ljoo'ndyena. Joona fiequio
jndye nt'omche® nn'a” tyot'moo™na ndo' tyofiequiana fi'oom naya 'naa™ Ty'oots'om
ndaa nn'a",

Pablo na ndg we ndii' wjaanquiaa™ fi'oom' Ty'oots'om

36 Jnda na teinom cwanti xuee na fiet'omna jo' jo', tso Pablo nnom Bernabé:

—Cwa nntsaalcwaa'nndaa'a nntsacanty'iaaya chiuu cwi'oom'a® nn'aa"ya na cwilayu'
cwii cwii tsjoom yuu na tyofiequiaaya fi'oom 'naa™ Ta Ty'oots'om.

37 Ndo' Bernabé 1'ue ts'oom na nncjaait'e” Juan i'e"ndyena, ts'a” na nda we xuee'
Marcos. 38 Saa Pablo tiljoya ts'oom na nncjaa tsa'fiee” ee 'fiee” joona ndyuaa Panfilia
ts'iaa" na ty'ena. 39 Jo' chii Pablo fiequio Bernabé ticjaafjjoom' t'ma®na hasta to"'ndyena.
Bernabé tjafi'oom Marcos. Tuona ts'om w'aandaa. Ty'ena ndyuaaxencwe Chipre.
40 Saa Pablo, tjeii'né Silas. Cwii tjooche™ na nnc'oona tioo nn'a” na cwilayu' joona 1'o
Ty'oots'om na catio'naa™ié joona. Jnda chii ty'ena. 4! Tyowi'nomna ndyuaa Siria fiequio
Cilicia. Tyotei'jndeiina na ty'enajnda ntmaa®' nn'a® na macwiji' Ty'oots'om cwentaan'an.

16

Pablo fiequio Silas ty'efi'omna Timoteo

1 Quia jo' Pablo f'e” Silas tquiena tsjoom Derbe. Jnda chii ty'ena tsjoom Listra. Jo'
jo' tajnaa™'na cwii ts'a® na matseiyu' na jndyu Timoteo. Jom jnda yuscu ts'a® judia na
matseiyu' saa tsotyee nchii ts'a” judio juu. 2Nn'a” na cwilayu' na m'a” tsjoom Listra fi'e®
tsjoom Iconio tyotjeii'yana Timoteo. 3 L'ue ts'om Pablo na nncjaait'e” Timoteo f'e"fié.
Jo' chii seijndaa'né na tuii fi'e” tsa'fiee” cha'xje" costumbre na cwil'a nn'a® judios fiequio
yo'ndaa na na"nom. S'aa" na ljo' cha nn'a” judios na m'a® ndyuaa na cwi'oona til'ana na
tila'noom'ndyena fi'oom na cwifiequiana ee nquiu na'fiee” na Timoteo nchii ts'a” judio
tsotyeen. 4Pablo fiequio Silas ii'e” Timoteo tyoma'nomna. Ndo' ticwii cwii tsjoom yuu
na tyoquiena tyola'candiina nn'a® na cwila'yu' i'oom na jla'jndaa'ndye apdstoles fiequio
nn'a® na cwiluiitquiendye quii'ntaa® tmaa"' nn'a® na macwji' Ty'oots'om cwentaa'a®
tsjoom Jerusalén. 5Jo' chii cwii cwii tmaa™ nn'a® na macwji' Ty'oots'om cwentaa™'an
tyo'oonajndana na cwila'yu'ya n'omna ndo' 'io ndii 'io ty'ewijndyendyetina.

Tco'na' nnom Pablo cwii ts'a® ndyuaa Macedonia

¢ Pablo fiequio nn'a” na fi'ee” fi'efié, seicu' Espiritu Santo na nnc'oola'nei®na fi'oom'
Ty'oots'om ndyuaa Asia. Jo' chii tei'nomna ndyuaa Frigia fiequio ndyuaa Galacia.
7 Quia na tquiena tye™coo ndyuaa Misia jla'tiuuna na nnc'ooquie'na ndyuaa Bitinia
saa tinquiaa Espiritu Santo na nnc'oona jo'. 8 Jo' chii cwe' tei'nomna ndyuaa Misia.
Ty'ecuena hasta tquiena tsjoom Troas, nndyoo' 'ndyoo ndaaluee. ?Jo' jo' waa na tco'na'
nty'iaa' Pablo natsjom. Nty'iaa™'a® meintyjee' cwii tsa"s'a ts'a” ndyuaa Macedonia. S'aa
tsa"'fiee” ty'oo nnoom, tso: “Cwinoom' ntyjawaa ndyuaa Macedonia. Candyo'tei'jndei'
ja.” 10Jnda na nty'iaa' Pablo na tco'na' nnoom, mantyja jla'jndaa'ndyd na nncwit'ipo'a
ndaaluee nntsaayd ndyuaa Macedonia. Ee jla'npo™'d na majiiom Ty'oots'om ja na
nntsaanquiaaya fi'oom naya ndaa nn'a" ndyuaa'fiee”.

Tyjee' Pablo i'e" Silas tsjoom Filipos

11 70! chii tupoya ts'om w'aandaa tsjoom Troas. Saandyeyuuya squiaaya ndyuaax-
e'ncwe Samotracia. Teincoo cwiiche” xuee saaya squiaaya tsjoom Nedpolis. 12 Jo'
jluii'a fi'en w'aandaa, saaya squiaaya tsjoom Filipos. Tsjoom'fiee™ m'aa"na' nacje 'naa®
nn'a® romanos ndo' t'ma®ti matseixmamna' na cha'tso njoom cha'waa ndyuaa Mace-
donia. Tsjoom Filipos'fiee” ljoo'ndyoyaaya cwantindyo xuee. 13 Xuee na cwita'jndyee
nn'a® judios jluii'd nnom tsjoom 'ndyoo jndaa. Ee jla'tiuuyd aa nchii nliuuya yuu
cwila'nei® nn'a” nnom Ty'oots'om, nlajomndyd fi'e"ndyena. Jo' jo' jliuuya nt'om yolcu.
Saacwindyuaandyd jlanaa”ya fi'oom' Ty'oots'om ndaa na™'fiee. 14 Quii'ntaa” yolcu'iiee®
i'e" ts'a” na jndyu Lidia. Jom ts'a" na jna® tsjoom Tiatira na majndaa liaa ya, liaa colo
catsioo'. Jom ts'a® na matseit'maa™'iié Ty'oots'om. S'aa Ta Ty'oots'om naquii' ts'oom
na ya tquee” cwenta fi'oom na tyofiee” na seinei” Pablo. 15> Ndo' teits'oomfié fi'e” nn'a®
wan'a”. Jnda chii seity'oofié ndaay3, tsoom:

—Xen cwinty'ia'yo' na matseicandaya na matseiyu'a fiequio Ta Jests cwa caljoo'ndyo’
w'aya.

Ndo' s'aa" na caljoo'ndyd wan'a.

Pablo fi'e" Silas fijomndyena w'aancjo tsjoom Filipos

16 Cwii xuee'fiee" saaya yuu cwila'nei® nn'a” nnom Ty'oots'om ndo' tjomndyd cwii
yuscuchjoo na macjawee' 'ndyoo nc'e na m'aa” jndyetia naquii' ts'om. Tsa"'fiee”
m'aartyee" luee nn'a® na cwita'ntjom cantyja 'naa™a”. T'maa™ s'om cwiquioo luee
na"'fiee" nc'e na macjawee' 'fiom. 17 Top™'o" na tyojaantyjoo” nanquaa™'a fi'e” Pablo.
Tacwaxua 'fiom, tyotsoom:

—Na"nomm'a” cwindye'ntjomna nnom Ty'oots'om na m'aa” nandyetiche”. Cwila'-
candiina 'o cantyja nato na cwicalui'n'maa"ndye nn'a".

18 Jndye xuee tyoch'ee yuscuchjoo'fiee® na ljo'. Jo' chii seilioo'fie Pablo, taqueen
seineii” nnom jndyetia na m'aa" naquii' ts'om yuscuchjoo'fiee”. Tsoom:

—'U jndyetia, fiequio xuee' Jesucristo matsa'ntjo"ya, calui' naquii' ts'om yus-
cuchjoom'aa™'.

Ndo' mantyjachen jlui' jndyetia'fiee.

19 Ndo' nn'a® na cwita'ntjom cantyja 'naa™ juu, quia na nty'iaana na jnda jlui'
jndyetia'fiee” naquii' ts'oom jla'no"'na na jnda tsuundyena s'om na cwiquioo lueena
cantyja na macjawee' '"fiom. Jo' chii t'uena Pablo fi'e” Silas. Ty'echona na™'fiee” jo ndaa
na"marn'iaa” naquii' ts'ua t'man. 20 Quia na tquiena ndaa na®marn'iaa” jluena:

—Nn'a" judios m'a®, cwitjaa'ndyena tia' nn'a® tsjoomya. 2! Ee cwit'moo®na fi'oom na
jaa na cwilaxmaa®ya nn'a” romanos, ticaty'iomna' na nnto'fipo"ya mei” na nl'aaya chiuu
na cwiluena.

22 Quia jo' jla'wendye nn'a" tsjoom'fiee” nacjoo' Pablo fi'e" Silas ndo' na"mann'iaa”
sa'ntjomna na calui' liaa na®'fiee” ndo' cacho'na n'oomjnei®. 23]Jndye tjaa'na na"'fiee".
Jnda chii tioomna joo w'aancjo. Jluena nnom ts'a® na mach'ee cwenta w'aancjo na ya
ya cats'aa cwenta joona. 24 Ndo' tsa'fiee”, jnda na jiiee" fi'oomwaa' tjaa'fié na"'fiee”
w'aancjo naquii'che” ndo' seityee® joona na tye” fijoom' nc'ee'na ts'oom tscaa'.

25 Ndo' Pablo n'e" Silas, cha'na xcwe tsjom to'na tyola'nei®na nnom Ty'oots'om,
tyotana luantsa, ndo' praso na too'ndye fi'e"ndyena naquii' w'aancjo, tyondyeendye
na'fiee. 26 Ndo' mats'ia jo' jndeii s'eii, teincwii' tsia"tsjo' w'aancjo. Xjem'fiee" cha'tso
ndyueel'a w'aancjo'fiee” jnaa” che"nquieena' ndo' matil'uaancjo na fijoom cha'tso praso
jna"'na'. 27 Ndo' juu ts'a® na mach'ee cwenta w'aancjo lcween, nty'iaa™'a” na mei"naa»
ndyueel'a w'aancjo. Jo' chii tjeii'fié espada 'naa™a” na nntseicuee'fie che"nque" ee
seitioom na jnda jleinom praso. 28 Saa Pablo jndeii seixua® nnom tsa"'fiee” tsoom:

—Aa ndi' re, tintseicuee'ndyu' ee cha'tsondyd ndi m'aarya.

29 Quia jo' tca® tsa"'fiee” chom. Jndeii tjaque™'e” naquii' w'aancjo. Cwiteifié na ty'ueen.
Cwe' seiquioofietoom jo nnom Pablo fi'e” Silas. 3°Jnda chii tjeii"'e” joona ch'e”. Matsoom
ndaana:

—'0 ta, ;ljo' macana' na cats'aaya cha nlui'n'maanndyo?

31 Jluena nnoom:

—Catseiyu' fiequio Ta Jesucristo, quia jo' nlui'n'maa®ndyu' 'u ndo' mati nn'a» wa'.

32Quiajo' tyola'nei"na i'oom' Ty'oots'om nnom tsa®'fiee” fiequio cha'tso nn'a” wa™'a®,
33 Juu xje"'fiee” na ndicwa® jaa"che® tjachom joona ndo' tmaa® yuu na tquiee'ndyena na
cho'na. Jnda chii teits'oomfié ndo' mati cha'tso nn'a® wa™'a®. 34 Jnda jo' tjafi'oom Pablo
flequio Silas wa'a®, tquiaa® na tcwa'na. Jom ndo' fiequio cha'tso nn'a® wa™'a® neii"na na
jnda macwilayu'na fiequio Ty'oots'om.

35 Quia na jnda teixuee, na"ma“n'iaa” jfioomna policfa na m'aa” tsa” na mach'ee
cwenta w'aancjo na candyaafie Pablo fi'e” Silas. 3¢ Jo' chii ts'a” na mach'ee cwenta
w'aancjo seicafiee” Pablo, matsoom nnom:

—Na"man™n'iaa® jnda jla'cwanomna fi'oom na nndyaandyo'. Wanaa® na nlui'yo'.
Catsa'yo', mei"cwii flomtiuu tac'om'yo'.

37 Saa Pablo matsoom ndaa policia:

—Ja cwilaxmaarya cantyja 'naa™ tsjoom Roma. Saa meii” na ljo' tjaa'na ja na jndoo'
cha'tso nn'a™ meii® na tyoowijndaa' aa waa na jla'tjoondyd. Jnda chii tioomna ja

w'aancjo. Nmeii"' I'ana ja meii® na mei"chjoo ticatsona' na nl'ana na ljo' nn'a” romanos.
Ndo' je' ;aa cwe' nt'iu nntjeii'na ja? Xoya na ljo'. Nquieena quiocatjeii'na ja.

38 Quia jo' policia'fiee” ty'elacandiina na®mann'iaa"'fiee” fi'oommei®'. Ndo' na"'fiee”
quia jndyena na Pablo fiequio Silas cwilaxma"na nn'a® romanos, jee" tyuena. 39 Jo'
chii na"marn'iaa® ty'ecata"na fi'oom t'man ts'om ndaa na"'fiee®. Jnda chii tjeii'na joo
w'aancjo. Jla'ty'oondyena na calui' na"'fiee” tsjoomna. 40Quia jo' jlui'na w'aancjo, ty'ena
waa' Lidia. Jo' jo' tyola'nei®na fiequio nn'a" na cwila'yu'. Tyofie'quiana na t'ma” n'om
na"'fiee”. Jnda jo' jlui'na tsjoom Filipos'fieen.

17

Jlajmei"'ndye nn'a" tsjoom Tesaldnica

1 Pablo f'e Silas ty'ena tei'nomna tsjoom Anfipolis fi'e” tsjoom Apolonia. Jnda chii
tquiena tsjoom Tesaldnica yuu waa cwii wats'om 'naa" nn'a® judios. 2 Ndyee sma“na
tyom'a"na tsjoom'fiee”. Nequii' quia xuee na cwita'jndyee nn'a" judios, Pablo s'aa”
cha'xje" quich'ee. Tjatseijomfié fi'e” na"'fiee” na cwitjomndyena wats'om 'naa™na.
Tyotseineii® ndaana. 3 T'moo™ na juu fi'oom' Ty'oots'om na teiyo teiljeii matsona' na
maxje" jndei'na' na cwajndii nntjom Cristo. Nnty'ioom nn'a" jom ts'oom'naa”, maxje"
nncuee'e” jnda chii nncwando'xcoom. Tsoti Pablo:

—Jndyocwji'yuu'ndyo cantyja 'naa™ Jesus ndaa'yo', jom cwiluiifié Cristo.

4 Quia jo' nt'om nn'a" judios'fieen jla'yu'na, jla'jomndyena fiequio Pablo f'e" Silas.
Mati nn'a” na nchii judios na cwila't'maa®'ndye Ty'oots'om jndyendyena jla'yu'na. Mati
jndye yolcu na cwiluiitquiendye jla'yu'na. > Saa joo nn'a” judios na tyoola'yu' jee” ndya'
taa' n'omna nn'a” na cwila'yu' fi'oom na mafiequiaa Pablo. Jo' chii jla'tjomna cwii tmaa™'
nn'a” na wi'ndye. Jnda chii jla'jmei®'na nn'a" tsjoomna. Ndo' ty'ena waa' ts'a” na jndyu
Jason. Ty'equie'na w'aa'fiee” fiequio na jndei'na' na cwil'ueena Pablo fiequio Silas ee
fie'catsa'na na"'fiee” jo ndaa nn'a” tsjoomna. ¢ Saa ticaliuna na"'fiee”, jo' chii ty'efi'omna
Jasén fiequio nt'omche" nn'a® na cwila'yu'. Nequio na jndei'na' ty'echona na™'fiee” jo
ndaa na"marn'iaa” tsjoomna. Jndeii tyolaxuaana, jluena:

—Joo na"nom na cwila'fi'ee"'ndyena nn'a” na cha'waa tsjoomnancue, mati fijaa® jnda
tquiena. 7Ndo' Jasénm'aa" jnda seiljoom joona wa™'a”. Ndo' cha'tso namm'a"' cwil'ana na
tjaa yuu l'ue fi'oom na maque® tsa®ma®ts'iaa” t'ma” tsjoom Roma, ee cwiluena cwiichen
ts'a” m'aa® na matsa'ntjom na jndyu Jesus.

8 Ndo' na"ma'n'iaa® flequio nn'a® tsjoom'fiee”, quia jndyena fi'oommei™
jla'jmei*'ndyena. ° Saa Jasén fiequio nt'omche” nn'a® na cwila'yu', jnda na tioomna
s'om, quia jo' jla'candyaandye na"'fiee” joona.

Pablo i'e" Silas cwifiequiana fi'oom' Ty'oots'om tsjoom Berea

10Jnda na teijaa® xuee'fiee™ nn'a" na cwila'yu' mafioom' jloomna Pablo fi'e" Silas na
c'oo na"'fiee" tsjoom Berea. Quia na jnda tquiena tsjoom'fiee” ty'ena wats'om 'naa®
nn'a® judfos. 11 Nn'a® judios tsjoom Berea'fiee” ya nn'a"ndyetina nchiiti nc'iaana na
m'a” tsjoom Tesalénica. Nequio na xcwee' n'omna tyoque®na cwenta fi'oom na tyolue
na"'fiee”, Ndo' 'io ndi "io tyola'naa"na i''oom' Ty'oots'om na teiyo teiljeii na tyol'ueena
aa mayuu' i'oom na cwilue na"'fiee” ndaana. 12Jo' chii jndyendye nn'a" judios jla'yu'na.
Mati nn'a" na cwilanei® fi'oom griego, jndye yolcu na t'manti cwiluiitquiendye ndo' mati
na"nom na cwilanei” griego jndyendyenajla'yu'na. 13 Saa nn'a" judios nam'a" Tesalénica
jndyena na mafiequiaa Pablo f'oom' Ty'oots'om ndaa nn'a® Berea. Jo' chii ty'ena
tsjoom'fiee”, ty'ela'jmei"'na na™'fiee”, 14Jo' chii nn'a” na cwila'yu' jla'tyuaa'na jioomna
Pablo na cja” 'ndyoo ndaaluee. Saa Silas fiequio Timoteo ljoo'ndyena Berea'fiee®. 15Nn'a»
na ty'ela'jomndye f'e” Pablo ty'eca'ndyena jom tsjoom Atenas. Jnda chii ty'elcwee'na
tsjoomna Berea. Ty'efi'omna fi'oom na seintyjaafie Pablo ndaana na catseityuaa' Silas
'e” Timoteo na nnc'oontyjona naxee'e”, Tila'yoo'ndyena.

Pablo matseineii® ndaa nn'a” tsjoom Atenas

16 Yoche™ na meindoo' Pablo joona tsjoom Atenas seilioo'ié na nty'iaa™'a” na cha'waa
quii' tsjoom'fiee” too' 'na” na cwe' nn'a” I'a. 17 Jo' chii tyotseineii” ndaa nn'a" judios
naquii' wats'om 'naa"na fiequio ndaa nt'omche” nn'a® na cwitjomndye jo' jo' na
cwila't'maa™'ndye Ty'oots'om. Mati 'io ndi'io tyotseineii” ndaa nn'a® nam'a” ts'ua t'ma».
18 Tyom'a™ nt'om nn'a® naquii' tsjoom'fiee” na cwila'jomndye ii'oom na cwit'moo® nn'a"
epicureos ndo' tyom'an nt'omche® nn'a” na cwilajomndye fi'oom na cwit'moo® nn'a"
estoicos. To' na"'fiee” na cwila'nei®na fi'e" Pablo. Nt'omndye joona jluena:

—;Ljo' fi'oom matseinei® tsa”m'aa™' na jee” jndye ii'oom ntyjeen?

Ndo' nt'omndyena jluena:

—Ndoo' ntyjii matseineii” cantyja 'naa” nty'oots'om xcondye.

Luaa' jluena ee tyotseinei” Pablo ndaana cantyja 'naa" Jests ndo' cantyja na nncwan-
do'xco ts'a® xe" jnda tue'. 19 Quia jo' ty'efi'omna jom cwii joo na jndyu Aredpago yuu
cwitjomndye nn'a® na cwi'oocandye fi'oom. Jluena nnoom:

—Cwa catsu' ndaaya chiuu waa fi'oom xco na ma'moo™ ndaa nn'a". 20 Ee tijoom
fiejndyaaya fi'oom na mafequiaa', jee™ xuii' juuna'. Jo' chii fie'caliuuya chiuu cwit'moo®
f'oommei®'.

21 Ee nn'a® tsjoom Atenas flequio nn'a® na jna" nt'omche® njoom na cwic'ee®ya
tsjoom'fiee” jee™ ntyjaa' n'omna na fie'candyena ndo' fie'cala'nei®na mei"nquia nnom
f''oom na xcoti.

22 Quia jo' tjameintyjee' Pablo quii'ntaa” nn'a" yuu cwiwijndaa' i'oom. Tsoom:

—'0 re nn'a" tsjoom Atenas, ndioche® na manty'iaya, jnda ljeiya na 'o jee" cwila't'-
maa®'ndyo'. 23 Ee quia na tjotseicaandyo quii' tsjom'yo', jndye joo nty'iaya yuu
cwila't'maa®'ndyo'. Jo' ljeiya cwii tio na chuna' ljeii: “Tiowaa' cwentaa' Ty'oots'om na
ticata'jnaa™'a.” Majuu Ty'oots'om na cwe' cwila't'maa®'ndyo'to'yo' mei® ticata'jnaa™'yo'
jom, majom na matseina”ya ndaa'yo' cantyja 'naan'an.

24 Jom s'aa® tsjoomnancue fiequio cha'tso 'na® na niom nnomna'. Cwiluiifié na
matsa'ntjoom cha'waa caiioom'luee fiequio tsjoomnancue. Jo' chii tica"na' w'aa na nl'a
nn'a” yuu na nnc'oomié. 25 Mei" tica®na' nn'a” na nntei'x'ee jom ee tjaa'na” ljo' na
matsei'tjoona' jom. Ee nque® mafiequiaa® na cha'tsondyo cwitandoo'a, cwitjaaya jndye
flequio cha'tsoti 'na” na macarna' jaa.

26 "Nequio fie'cwii ts'a” s'aa” tsjaa” jaa nn'a tsjoomnancue mei" na meinch'o ndyuaa
na m'aa"ya ee nque” s'aa” na jnda t'oom'ndyo cha'waa nnom tsjoomnancue. Ndo'
seijndaa'fié cwaa™ xje" nncue'ntyjo na nnc'oom ts'a” ndo' yuu na cwii cwii joo. 27 Luaa'
s'aa” cha cha'tsondyo jaa cal'uaaya jom, cal'aanc'uaa'ndyo na calacandyoo'ndyo na
nnta'jnaa'a jom, meii® na mayuu' titquia m'aa” fiequio cwii cwiindyo. 28 Ee cantyja
'naa"' jom cwitandpo'a, cwima'noo®ya ndo' cwic'aa®ya cha'xje” tyolue nt'om nn'a"'yo'
na jndo' n'om. Tyoluena: “Jaa laxmaa®ya ntseinda Ty'oots'om.” 29 Jo' chii nc'e na
cwilaxmaanya ntseinda Ty'oots'om ticaty'iomna' na nlajoom'ndyo jom cwe' cwii 'na” na
tuiina' flequio s'om caja®, 0o s'om xuee, 00 ljo' na cwil'a nn'a® cwe' cantyja na cwila'tiuu
chernquieena. 3% Ncuee na jnda teinom, Ty'oots'om seiquii ts'oom fiequio nn'a” cantyja
na tijndo' n'omna, saa je' je' cha'tso nn'a® meityuuche” joo na m'a"na matsa'ntjoom na
calcwe' n'omna. 31 Ee jnda seijndaa'fié xuee na nncu'xee” jaa nn'a" tsjoomnancue cantyja
na maty'iomyana'. Jnda tquee® na nquii Jestis nncu'xe" jaa. Ndo' jnda t'moo™ na mayuu'
na nluii na ljo' ndaa cha'tso nn'a” ee s'aa” na tando'xco juu jnda na tue'.

32Ndo' nn'a” tsjoom Atenas quia jndyena na matseinei” Pablo cantyja na nntando'xco
nn'a” na jnda tja, cwantindye joona cwe' tyoncona. Saa nt'omndye joona tyoluena:

—'Io cha luaa' nndyaayaaya n'oomwaa'.

33 Quia jo' jlui' Pablo quii'ntaa®na. 34 Saa cwantindye nn'a" jla'jomndyena fiequio
Pablo ndo' jla'yu'na, mandifi'e” Dionisio. Jom ts'a” na cwiluiitquiefie Aredpago yuu
cwiwijndaa' fi'oom. Mati yuscu na jndyu Ddmaris flequio nt'omche" nn'a® jla'yu'na.

Pablo mariequiaa™ fi'oom' Ty'oots'om tsjoom Corinto

1Jnda tuii na nmeii™ jlui' Pablo Atenas, tjaa" tsjoom Corinto. 2Jo' jo' ljeii® cwii ts'an
judio na jndyu Aquila. Tsa"'fiee” tuiifié ndyuaa Ponto. Nmeii®ndyo fiejnaa® ndyuaa Italia
flequio scoom'm Priscila. Saa jlui'na jo'jo' ee Claudio, tsa®marts'iaa® t'man tsjoom Roma
na matsa'ntjom ndyuaa Italia tque” fi''oom na calui' cha'tso nn'a” judios tsjoom'iieen.
Jo' na tja Aquila flequio scoom'm jlui'na jo' jo', ty'ena tsjoom Corinto. Tjacando' Pablo
joona. 3 Ndo' na fie'cwii ts'iaa® 'naa™na fi'e" Pablo na cwil'ana 1'aaliaa, jo' chii ljoo'fié
fi'e"ndyena. Ne'naa" tyol'ana ts'iaa™'fiee”. 4 Ticwii cwii xuee na cwita'jndyee nn'a®
judios tyocaa Pablo wats'om 'naa” na"'fiee”. Tyotseineii® ndaana fiequio ndaa nn'a” na
nchii judios ee na I'ue ts'oom na nla'yu'na fi'e® Cristo.

5 Silas fiequio Timoteo jnda tquiena na m'aa" Pablo na jna"na ndyuaa Macedonia.
Quia jo' Pablo, macanda ts'iaa® 'naa™' Ty'oots'om na tyoquemné. Tyocwji'yuu'fié ndaa
nn'a® judios na Jesus cwiluiifié Cristo tsa” na meindoo'na na nndyocwji'n'maarie joona.
6Saajoona ty'ena nacjoom'm, tyola'jmei*'ndyena nnoom. Jo' chii seitei'ncween'e” lia™'a®
ndaana na ma'moo™ na nts'oo" joona, je' nncja” cwiiche” ntyja. Matsoom ndaana:

—Je' meii" na nntsuundyo' saa jna™' ncjo'yo' nchii jna” ja. Na je' xuee na cwii wjaana'
nncjo na m'a" nn'a" na nchii laxmarna nn'a® judios.

7Quia jo' jluee™'en quii' wats'om'fiee”, tjaa” waa' ts'a” na jndyu Justo, tsa” na matseit'-
maa™'fie Ty'oots'om. Waa' tsan'fiee” fie'cwii t'uii' flequio wats'om'fieen. 8 Tyom'aa® cwii
ts'a” na jndyu Crispo na cwiluiitquiefie cantyja 'naa™" wats'om'iiee”. Jom fiequio cha'tso
nn'a® wa*'an jla'yu'na fiequio Ta Jests. Ndo' jndye nt'omche” nn'a® tsjoom Corinto, quia
na jndyena fi''oom na tyoflequiaa Pablo, jla'yu'na ndo' teits'oomndyena. ° Pablo waa na
tco'na' nnoom cwii teijaa™. Jiiee™ na seinei” Ta Jesus. Matso nnoom:

—Tinty'ue'. Tincjaameintyje' na matsei'nei” fi'oom 'na"ya. Tintseiche™'. 10 Ee ja
m'aarya fi'e"ndyu' ndo' mei“cwii ts'a" tixocats'aa wi' fi'e"ndyu'. Ee ja jndye nn'a® m'a®
tsjoomwaafie quia nla'xman cwentaya.

110" chii ljoo'fie Pablo tsjoom Corinto cwii chu waljoo' xcwe na tyo'moo® fi'oom'
Ty'oots'om ndaa na'fiee”.

12 nda chii t'oom Galién gobiernom tsjoom Corinto na matsa'ntjoom cha'waa ndyuaa
Acaya. Quia jo' nn'a" judios na m'a" tsjoom'fiee” fie'cwii jla'jomndyena na jla'wendyena
nacjoo' Pablo. Ty'efi'omna jom wats'iaa”. 13 Ty'enquiana jnaa™a” nnom gobiernom.
Jluena:

—Tsa"m'aa” matseijnoo™'o" n'om nn'a" na xuii' calat'maa®'ndyena Ty'oots'om, tachii
cha'xje” na matso ljeii na tque® Moisés.

14 Xje" na manntseinei” Pablo, seityuaa'ti Galién. Tso tsa™'fiee” ndaa nn'a judios:

—'0 nn'a" judios, xe" waa ljo' mach'ee tsa”m'aa"' oo xe” t'man jnaa™'a” waa quia jo'
maty'iomna' na nntseicachjuundyo na nndii fi'oom na cwindu'yo'. 1> Saa 'o cwe' jnaa™'
f'oom na mariequiaa tsa®m'aa™' ndo' xuee' ts'a” na maleifi'oom, jo' cwilancjoo'ndyo,
ndo' cwe' cantyja 'naa™ ljeii na cwilei'om' 'o nn'a® judios nchii ljeii cantyja 'naa™'
wats'iaan. Jo' chii cajndo'to' ncjo'yo!, ee ja tifie'cu'xa"ya fi'oommei®'.

16 Ndo' tjeii*'em na'fiee® naquii' wats'iaa”. 17 Quia jo' cha'tso nn'a® na tyoolayu'
na nchii judios t'uena Séstenes, ts'a® na cwiluiitquiefie wats'om 'naa® nn'a® judios.
Tyotjaa'na jom tach'e" wats'iaa™. Saa Galidn ticatseifi'oom'fié na'fiee®.

Tjalcwe' Pablo Antioquia, jndga chii wjaanquiaa™ i'oom' Ty'oots'om na jnda ndyee ndii'
18 Pablo, jndyeti xuee tyoljoo'fietyee” Corinto. Jnda jo' tsoom ndaa nn'a® na cwila'yu'
na mawja®. Jnda chii mana tjaa". Ndo' Priscila fi'e? Aquila ty'ena f'e"ié. Tquiena
tsjoom Cencrea. Jo' jo' teinqui' xquee™ na ma'mo®na' na matseicandaa'fié fi'oom na jnda
tsoom nnom Ty'oots'om na nnts'aa”. Jnda jo' tuona w'aandaa na wjaana' ndyuaa Siria.
19 Tquiena tsjoom Efeso. Priscila fi'e” Aquila ljoo'ndyena jo' jo'. Pablo tjaa” wats'om
'naa” nn'a” judios, tjaque™'e” tyotseineii® ndaa na"'fiee”. 20 Ndo' na'fiee” tyol'ana ty'oo

nnoom na majndyeti xuee caljoo'fié i''e"ndyena, saa ticwancuen'e. 2! Jnda chii t'maa®
joona na mawja". Tsoom ndaana:

—Jndei'na' na jo Jerusalén na manndyoo' na nncuee' xuee saa xe” Ty'oots'om ['ue
ts'oom nndyonnda'a na m'an'yo'.

Jnda jo' jlueen'en Ffeso fi'e» w'aandaa. 22 Ndo' quia na jnda tue™'e” tsjoom Cesarea,
tjawaa" Jerusalén yuu na tjanquiaa® na xma"ndye tmaa™' nn'a® na macwji' Ty'oots'om
cwentaa™'an, Jnda chii jluee™'e” jo' tue™'e” tsjoom Antioquia. 23 Ndo' quia na jnda teinom
cwantindyo xuee na tyom'aa" tsjoom'fiee” jluee™'em jo' jo'. Tcuu tcuu tyomanoom
ndyuaa Galacia fiequio ndyuaa Frigia, ndo' fi'oom na tyofiequiaa®, tquiaana' na ty'ena-
jndati cha'tsondye nn'a™ na cwila'yu'.

Apolos mafie'quiaa™ fi'oom' Ty'oots'om tsjoom Efeso

24 Tsjoom Efeso tuee' cwii ts'a” judio na jndyu Apolos, ts'a” tsjoom Alejandria. Jom
ts'a” na mawajnaa®'ya f'oom' Ty'oots'om na teiyo teiljeii, ndo' jee" ya matseineii”
cantyja 'naa"na'. 25 Jnda fet'moo” nn'a® nnoom cantyja 'naa™ natoo' nquii na
nndyocwji'n'maa®fie nn'a”. Jo' chii fiequio na ntyjaa' ts'oom tyotseineii® ndaa nn'a,
Xcwe tyo'moo” cha'waa na ntyjiityee” cantyja 'naa®' na nndyocwji'n'maa®fie Jesds nn'a®,
saa cantyja 'naa™ na nleits'oomndye nn'a", macanda ntyjee” cantyja 'naa™ fi'oom na
tyofiequia Juan. 26 Too™'o" na tyotseineii® naquii' wats'om 'naa™ nn'a” judios. Mei"chjoo
ti'maa™' ts'oom. Ndo' Priscila fi'e? Aquila, quia na jndyena fi'oom na seineii®, quia jo'
ty'en'omna jom w'aana. T'moo“tina nnoom cantyja 'naa™ natoo' Ty'oots'om. 27 Ndo'
quia s'aana' ts'oom na fie'cja” ndyuaa Acaya, quia jo' nn'a” na cwila'yu' tyoluena na
ya. Tyola'ljeiina fi'oom na tjafi'oom na m'a® nn'a” na cwila'yu' ndyuaa'fiee” na cala'ljo
na'fiee” jom. Na"'fiee” jnda jla'yu'na nc'e naya na matseixman Ty'oots'om. Jo' chii quia
natuee' Apolos nam'a"na t'man tyoteijndeii tsa"'fiee” joona. 26 Ndo' tyo'moo” ndaa nn'an
judios chiuu waa na tixcwe cwila'yu'na. Ndo' na jee® jnda fi'oom tyotseineii” ticandaa
nluena na tiyuu'. Ee fiequio fi''oom' Ty'oots'om na teiyo teiljeii tyo'moo” ndaana na Jesus
tseixma® Cristo tsa” na meindoo'na na nndyocwji'n'maanfie joona.

19

Pablo mariequiaa™ fi'oom' Ty'oots'om tsjoom Efeso

1Yochem na m'aa" Apolos tsjoom Corinto ndyuaa Acaya, Pablo tyomanoom njoom
nch'u quii' ntsjo. Jnda chii tuen'e” tsjoom Efeso yuu na ljeii» cwanti nn'a” na jla'jomndye
f''oom na tyofiequiaa Juan. 2 Matsoom ndaa na"'fiee™:

—;Aa tjaquiee' Espiritu Santo naquii' n'om'yo' quia na jlayu'yo'?

Jluena nnoom:

—Tjaa'na”. Mei"chjoo tyoondyaaya aa m'aa” Espiritu Santo.

3 Quia jo' matsoom ndaana:

—;Cwaa" fi'oom t'moo™ nn'a" ndaa'yo' na teits'oomndyo'?

Jluena nnoom:

—Aa ja cantyja 'naa™ fi'oom na tyo'mo® Juan, jo' na teits'oomndyg.

4Quia jo' tsoom ndaana:

—Juan tyotseits'oomfié nn'a" quia na tyolcwe' n'omna. Ndo' tyotsoom ndaa na'fiee”
na cala'yu'na fiequio Jesus tsa” na nndyontyjo naxee™'e”. Juu tseixma® Cristo.

5Ndo' jnda na jndyena fi'oommei®' quia jo' teits'oomndyena fiequio xuee' Ta Jesus.
6 Ndo' quia na jnda tio Pablo 1'0o™ nacjoona quia jo' tjaquiee' Espiritu Santo naquii'
n'omna. Mana to'na tyola'nei"na nt'omche” nnom fi'oom na nchii fi'oom na maxje®
cwila'nei®na. Tyofie'quiana fi'oom na t'mo" Ty'oots'om ndaana. 7 Na®"nom'fiee” cha'na
canchoo'wendyena.

8 Cha'na ndyee chi' tyom'aa"fie Pablo tsjoom Efeso ndo' fiequii'che tyoca” wats'om
'maa™ nn'a” judios. Tyotseineii® ndaa na"'fiee” flequio na t'ma® ts'oom. Tyoque®fié
tyo'moo” ndaana cantyja na matsa'ntjom Ty'oots'om na mal'uee'fié na nla'yu'na. ° Saa



Hechos 19:10 232 Hechos 19:29

cwantindye na"'fiee” tyola'quie' n'omna, tifie'cala'yu'na. Ndo' quii'ntaa™ nn'a” na jnda
tjomndye tyoluena fi'oom ntjei" cantyja 'naa™ natoo' Ty'oots'om. Quia jo' Pablo 'fiee”
joona, tjachom nn'a® na cwila'yu' w'aa scwela cwentaa' ts'a” na jndyu Tirano. Jo' jo'
ticwii xuee tyo'moo™ ndaana. 1°© We chu tyo'moo” ndaa nn'a" hasta cha'tsondye nn'a»
judios fequio nn'a" na nchii judios na tyom'a® ndyuaa Asia jndyena fi'oom naya cantyja
'naa"' Ta Jests. 1! S'aa Ty'oots'om na tyoch'ee Pablo 'naa” t'ma® na xocandaa nnts'aa
na cwe' najndeii nquii ts'a”. 12 Ee liaa fiequio payom 'naa® nn'a®wii, jnda na ty'ioom
nn'a" joona' Pablo, n'maa” na"wii'fiee”. Mati nn'a® na m'a” jndyetia naquii' n'om tjei'na'
jndyetia'fiee.

13 Nt'om nn'a” judios na calua'ndye tyoma'nomna, tyotjeii'na jndyetia naquii' n'om
nn'a®, Jnda chii jla'tiuuna na nntjeii'na jndyetia fiequio xuee' Ta Jesus. Jo' chii cwii
cwiindyena tyoluena ndaa jndyetia:

—Matsa'ntjo"ya na calui'yo' fiequio xuee' Jesus, tsa® na matseinei® Pablo cantyja
'naa®'.

14 Maljo' tyol'a cha'tso ntquiee' ntseinda cwii ts'a” judio na jndyu Esceva. Tsa"'fiee”
tyee na cwiluiitquiefie. 15 Saa t'o jndyetia, matsoom ndaana:

—Jesus mawajna™'a, ndo' mati Pablo, saa 'o je' ; 'fiee” cwiluiindyo'?

16 Ndo' juu tsas'a'fiee” na maleif'oom jndyetia, tju'fié nacjoona. Jnaa" joona.
Cwajndii s'aa™ hasta 'fiee” joona na fiecantsei'ndyena ndo' tquiee'ndyena. Jndeii jlui'na
naquii' w'aa na jlei'nomna jom. 17 Ndo' cha'tso nn'a” judios fiequio nn'a" na nchii judios
na tyom'a” tsjoom Efeso'fiee” jliuna na ljo' tuii. Jo' chii cha'tsondyena tyuena, ndo'
tyola't'maa®'ndyena xuee' Ta Jesus.

18 Mati nn'a” na jnda jla'yu' jndyendyena tquionquiana jnaa’na, tjei'yuu'ndyena ljo'
fiel'ana na ticatsa'ntjomna'. 1°Jndye nn'a® na fiet'om na calua'ndye, tquiochona nom
'naa"na na quio cwil'ana ts'iaa"'fiee”. Jla'cona joona' jo ndaa cha'tso nn'a". Ndo' quia
na tjeii'na cwenta cwanti na jnda nom'fiee” jliuna na jndana' wen'aa” nchoo' qui mei®
s'om xuee. 20 Maxje" tjawit'maa™ fi'oom 'naa™' Ta Ty'oots'om. Tjawijndyendyeti nn'a"
tyola'yu'.

21 ndanquia seitiuu Pablo na nncjaawinoom ndyuaa Macedonia fiequio ndyuaa Acaya.
Jnda chii nncja® tsjoom Jerusalén. Xe" jnda tjaa" Jerusalén maxje® jndei'na' na cjan
tsjoom Roma. 22Quia jo' we nn'a® na cwitei'jndeii jom, juu Timoteo fiequio Erasto, jfioom
joona, ty'efietina ndyuaa Macedonia, saa nque™ ljoo'fietyee” ndyuaa Asia.

Jla'jmei*'ndye nn'an tsjoom Efeso

23 Ncuee'fiee” jee" t'man fi'oom s'aana' tsjoom Efeso na tyotseinei® Pablo cantyja
'naa™' natoo' Ty'oots'om. 24 Ee jo' jo' tyom'aa” cwii tsa®s'a na jndyu Demetrio na
tyotseindo s'om. Nequio s'om xuee tyoch'ee na jlui'tsjaa® wats'om cwentaa' ndyoo
Diana. T'maa®' tantjoom fiequio nc'iaa™'a” na tyol'ana ts'iaan'fieen. 25 Seitjoom na"'fiee”
flequio nt'omche® nn'a” na majo' ts'iaa” cwil'a. Matsoom ndaana:

—'0 re nn'a"ya manquiu'yo' cantyja 'naa™ ts'iaa®waa jee" ya cwitantjoomya. 26 Saa
cwindye'yo' ndo' cwinty'ia'yo' na manom Pablo. Matsoom ts'iaa” na cwil'a nn'a fiequio
lueena, tiyuu' na Ty'oots'om joona'. Ndo' nchii macanda nn'a® tsjoom fijaa® Efeso
saa manntycwii ndyuaa Asia jnda s'aa" na cwiflequiandye nn'a® fiequio f'oomwaa'
na matseineii®. 27 Jo' na jee" teincuu' ee ts'iaa” na cwil'aaya jaach'eetona' na cwe'
ts'iaa"'ndyo. Ndo' mati wats'om t'ma® na ndii' Diana, ndyoo na nquiu cha'tso nn'a” na
t'manti fi'oom tseixma®, jaach'eetona' tjaa 'fiee” cwitjoofie wats'om'fiee”. Je' nn'a® na
m'a” cha'waa ndyuaa Asia fiequio cha'waa tsjoomnancue cwila't'maa®'ndyena juu saa
cwe' ts'iaa” na mach'ee Pablo nntycwii na jee” t'man fi'oom juu nquiuna.

28 Quia jndyena fi'oommei™ jee"che” ndya' jla'wjeena. Jndeii tyola'xuaana, tyoluena:

—Nquii Diana cwentaa jaa nn'a” Efeso, jee” t'ma” fi'oom.

29 Quia jo' cwe' seifi'ee"'tona' nn'a" cha'waa naquii' tsjoom'fiee”. Mantyja t'uena
Gayo fiequio Aristarco, nn'a" na fi'ee" fi'e” Pablo na jna” ndyuaa Macedonia. Ty'echona

na"'fiee”, ty'equie'na naquii' w'aa yuu cwitjomndye nn'a® quia na waa jomta. 3° Pablo
fe'cjaaquen'e” w'aa'fiee” saa tinquia nn'a” na cwila'yu' na nncja". 31 Mati cwanti nn'a"
na m'a” n'iaa” ndaa nn'a® ndyuaa Asia na ya i'oom fi'e” Pablo, jla'cwanomna fi'oom
na m'aa" na tincjaaque™'e” w'aa'fiee”. 32 Nn'a" na jnda tjomndye naquii' w'aa'fiee”
nchii na nndi' ljo' cwiluena, cwe' c'uaato m'amna. Nt'omndye na"'fiee” cwii fi'oom
cwila'xuaana, ndo' nt'omndyena cwiiche” fi'oom cwila'xuaana. Ee majndyendyetina
ticaliuna ljo ts'iaa™' na tjomndyena. 33 Saa nn'a" judios 1'ana na cjaatseinei® cwii ts'a®
na jndyu Alejandro ndaa nn'a®. Ee nt'om nn'a® majnda jluena nnoom ljo' ts'iaa™' na
tjomndyena. Jo' chii seiwee” ts'oo™ na cala'che” nn'a” ee na fie'catseineii” i'oom ndaana
f'oom na ncwafioom'na' nn'a" judios. 34 Saa quia na tque™a cwenta na jom ts'a®
judio, cha'tsondyena jla'tjoom'na jndyeena. Cha'na cwii we hora fie'cwii tyola'xuaana,
tyoluena:

—Jee™ t'man fi'oom tseixma” Diana cwentaa jaa nn'a” Efeso.

35 Quia jo' tsa"tseiljeii tsjoom'fiee”, quia na jnda jndaa s'aa™ na seichee joona, tsoom:

—'0 nn'a" Efeso, nn'a® cha'waa tsjoomnancue manquiuna na jaa nn'a® tsjopomwaa
teijnoomya na nntei'x'aaya wats'oom' ndyoo Diana na nquiuuya na t'ma"ti ii'oom
tseixma®, Mati cwitei'x'aaya tsjo' na tuiina' cha'xje® nque® na jna"na' cafioom'luee
jndyocuena' na m'aarya. 3¢ Mei" tjaa 'fiee” nntso na tiyuu' na ljo'. Jo' chii cala'che"ndyo'.
Tacal'a'yo' na fioomfioom ljo' nl'a'yo'. 37 Ee ti'm'a™ na tquio'cho'yo' fijaa” chaa' I'uu jnda
nty'ueena 'na” na tseixma” ndyoo Diana na cwila't'maa™'ndyo, mei" tyooluena fi'oom
ntjei” nacjoom'm. 38 Jo' chii Demetrio fiequio nn'a” na fie'cwii ts'iaa” cwil'ana n'enfié,
xe" waa fi'oom na fie'que™na nacjoo' ts'a" quia jo' c'oona na m'aa® jwe. Ee na m'aa® jom
cwiwijndaa' fi'oom na cwique® nn'a® nacjoo nc'iaana. 39 Ndo' xe" waa cwiiche® fi'oom
na l'ue n'om'yo' na nleijndaa', nleijndaa'na' quia na nncuaa jomta. 4°Ee teincuu' na
luaa' cwil'a'yo' xuee je' ee nndaa nntso gobiernom na cwilawendyo nacjoom'm ee xe»
nncwax'ee” ndaaya tjaa'na” ljo' fi'oom ya nnt'ooya nnoom.

41 Quia na jnda seineii i'oomwaa', tsoom na cat'oom'ndyena.

20

Tja Pablo ndyuaa Macedonia fi'e® ndyuaa Grecia

1 Jnda na teicher tia' t'man'fiee”, Pablo tquee™'e” nn'a" na cwila'yu'. Tyotseineii
ndaana fi'oom na nfiequiaana' na t'ma” n'omna. Ndo' t'ma"ndye ntyjeena. Jnda chii
jlueen'en tjaa® ndyuaa Macedonia. 2 Tyomanoom cha'waa ndyuaa'fiee®. Tyotseineii®
ndaa nn'a® na cwila'yu' fi'oom na tquiaatina' na t'ma” n'omna. Jnda chii tjaa, tue™'en
ndyuaa Grecia. 3 Ndyee chi' t'oomfé jo' jo'. Jnda chii manncugo” w'aandaa na wja®
ndyuaa Siria, ndo' ljeii® i'oom na cwindoo nn'a" judios jom. Jo' chii seitioom na
nomtyuaa nncjaalcwee™'e?, nncwinomnnaa™'a® ndyuaa Macedonia. 4 Tyom'a® nt'om
nn'a" na tyocail'ee” fi'e"ié. Tyocaii'e® Sdpater ts'a™ tsjoom Berea. Mati ii'e” Aristarco
flequio Segundo, joona nn'a" tsjoom Tesalénica. Ndo' tyon'e" Gayo ts'a” tsjoom Derbe.
Tyon'e" Timoteo. Mati Tiquico flequio Tréfimo nn'a® ndyuaa Asia tyocaii'ee™na fi'e”
Pablo. 5Joo na"'fiee” ty'efietina. Tquiena tsjoom Troas. Jo'jo' tyomei'ndoo'na Pablo
i'e" ja Lucas. ©Ja tyom'aa®ya tsjoom Filipos ncuee na cwicwa' nn'a” judios tyoo' na
tjaa'na” ndaaljo' tjaquiee'. Quia na jnda teinom ncuee'fiee” tuooya w'aandaa. Saaya
squiaacafoo"ya na"'fiee” tsjoom Troas xuee jnda 'om. Jo'jo' ljoo'ndyd cwii ntquiee' xuee.

Tyotseinei” Pablo ndaa nn'a” na cwila'yu' tsjoom Troas
7 Xuee najndyee sma®na, nn'a" na cwila'yu' tjomndyena na nl'ana xe"nta™' tyoo' na
nlcwa'na na cwicafijom n'omna Jests. Ndo' tyotseinei® Pablo ndaana. Na nnei"ncoo
cwiiche® xuee mawja®, jo' chii tyotseineii® tyotseineii® ndaana hasta tuee' xcwe tsjom.
8 Jee" jndye ncjocandi na niom chom cuarto nandye yuu tyom'a"na. ° Ndo' cwii
tsa"s'a na titquiefie na jndyu Eutico wacatyee® mantana cuarto'fiee” na jnda ndyee
na teicantyjoo'na'. Tyjee' na fie'catsom ee teincoo fi'oom tyofiequiaa Pablo. Jo' chii

jnanjndeii tsa"tsjom fi'e"fié. Mana tioofié xje” nomtyuaache®. Ty'ela'we nn'a” jom, jnda
tuee™'en. 10 Quia jo' Pablo tjacuee”. Tcoom'm xtyee® nacafloom' tsa'fiee”, taxcweené
juu. Matsoom ndaa nn'a® na cwila'yu'":

—C'om't'maa®'ndyo' n'om'yo'. Mawando'nnda' tsa"m'aa".

1 Jnda tsoom na ljo' tjawannaa™'a” naquii' w'aa. Tyoch'ee" xe"nta®' tyoo' tcwa'na na
tyocafijom n'omna Jesds. Jnda chii tyotseineityee® hasta na tjawixueeche®. Jnda jo'
mana tjaa". 12 Ndo' tsa"s'a'fiee” na titquiefie nchii cwe' cwantindyo tquiaana' na neii®
nn'a” na wando'nnaa'a®.

Tjanty'iaa' Pablo nn'a” tsjoom Troas fi'e” Mileto

13 J3 saafietyaayd fi'e” w'aandaa hasta tsjoom Asén. Jnda t'maa"ya na jo' jo'
nleincwindy¢ fi'e” Pablo ee jom nomtyuaa wja". 14]Jnda na teincwindyd tsjoom Asén
fie'cwi saaya fi'e” w'aandaa. Squiaaya tsjoom Mitilene. 15 Jluii'a jo' jo' ndo' cwiiche®
xuee tei'noo"ya ndyuaaxe®ncwe na jndyu Quio. Cwiiche” xuee squigaya ndyuaaxe"ncwe
Samos. Jnda chii saaya ta'jndyaayd ndyuaa Trogilio. Cwiiche" xuee saatyaaya squiaaya
tsjoom Mileto. 16 Ee jnda seitiuu Pablo na ticjaameintyjee'e” tsjoom Efeso ndyuaa Asia
ee ntyjee® xe" nncwinoom jo' jo' nntseiyoo'na' jom ndo' matseityuaa™'a® cha xe" na aa
nndaa mam'aa” Jerusalén ndo' nncuee' xuee Pentecostés.

Seinei® Pablo ndaa nn'a” na cwiluiitquiendye wats'om tsjoom Efeso

17 M'aa"ya tsjoom Mileto'fiee” ndo' jioom nn'a na nnc'ooquee™'ndyena nn'a» Efeso
na cwiluiitquiendye naquii' tmaa™' nn'a® na cwila'yu' tsjoom'fiee”. 18 Ndo' jnda na
tquie'cafiom na™'fiee”, matsoom ndaana:

—'0 manquiu'yo' chiuu tyom'aaya quii'ntaa”'yo' cantyjati xuee na tyjajndyaaya
ndyuaa Asiawaa. 19 Tyondi'ntjo"ya nnom Ta Ty'oots'om fiequio na tyoju'ndyocjaya.
Ndo' tyot'igoya na jnda ntyjiiya ndo' wi' tyotjo"ya na tyondoo nn'a® judios ja. 20 Saa
ticjomeintyjaa'a na tyotseina”ya ndaa'yo' na tyotsjoo cha'tso fi'oom na mateijndeiina’'
'o. Tyo'moo™ ndaa'yo' quia na tyotjomndyo' ndo' mati naquii' I'a'yo'. 2! Cha'tsondyo'
tyocwji'yuu'ndyo ndaa'yo', meii® nn'a® judios meii® nchii nn'a” judios. Tsjoo na calcwe'
n'om'yo' nnom Ty'oots'om ndo' cala'yu'yo' fiequio Taya Jesucristo. 22 Ndo' je', majo
Jerusalén ee luaa' matsa'ntjom Espiritu Santo ja, mei® ticaljeiiya ljo' nntjotya la'fie.
23 Macanda ntyjii ticwii cwii tsjoom na mawingo"ya ma'mo® Espiritu Santo noo" na
maxje” nnta'wi' nn'a” ja la'e” ndo' nntuee'na ja w'aancjo. 24 Saa tjaa na coch'eena' jana
ljo' catjo™ mei" ticajnda ntyjii meii® xe” na nlacuee' nn'a" ja. Ne'cwii ntyjaa' ts'oo”ya na
flequio na nei"ya nntseicandaa'ndyo ts'iaa” na tquiaa Ta Jests noo" na nncwji'yuu'ndyo
fi'loom naya cantyja na wi' ts'om Ty'oots'om nn'a®, Ee jo' na macwji'n'maarfié nn'a" na
cwila'yu!.

25’Ndo' je' je' canty'ia'yo', cha'tsondyo' na tyofiequiaya fi'oom ndaa'yo' cantyja 'naa™'
na matsa'ntjom Ty'oots'om, ntyjii na taxocanty'ia'nnda'yo' ja. 26 Jo' chii xuee je'
macwji'yuu'ndyo ndaa'yo' na meii® na nntsuufle cwii ts'a® saa ja tatjaa'na” jna® cwii
cachooya ndaa'yo'. 27 Ee cha'tso fi'oom na l'ue ts'om Ty'oots'om na catsjoo ndaa'yo'
jnda tsjoo. Mei"cwii fi'oom ticat'iuu'ndyo ndaa'yo'. 28 Quia jo' cal'a'ndyo'chencjo'yo!
cwenta ndo' mati cha'tso nn'a” na cwila'yu', ee jnda ty'iom Espiritu Santo ts'iaa” 'o na
catei'x'e'yo' tmaa™' nn'a® na macwji' Ty'oots'om cwentaa™'a” na tue' Jesus cwentaana.
29 Ee ntyjii quia na tac'oo”ndyo f'e"ndyo', nlquie nn'a" naquii' ntaa™'yo' na nla'ndaa'na
n'om'yo' na cwilayu'yo' cha'na cwitjoom canmar. Ee quia na cwiquie lowo quii'ntaa”yo'
cwila'cwjee lowo'fiee” jooyo'. 30 Hasta quii'ntaa™ ncjo'yo' nnto' nt'om nc'iaa'yo'
nnt'moo™na ndaa'yo' saa taxcwe cha'xje” fi'oom na mayuu'. Laa'ti' nnt'moo"na cha
nt'omndyo' 'o fiequio nc'iaa'yo' na mati cwila'yu' nlajomndyo' fi'e"ndyena. 31 Jo' chii
c'omc'eendyo', ndo' cjaafijoom' n'om'yo' cwii ndyee chu naxuee ndo' natsjom ticjomein-
tyjaa'a na tyoteijndeityaya 'o cha nntsaala'no™'ti'yo' fi'oom' Ty'oots'om. Nes'aa na ljo'
flequio na tyot'iooya na jnda ntyjiiya.

32’Ndo' je' je' 'o nn'a"ya ma'ndiya 'o fiequio 1'o Ty'oots'om fiequio juu f'oom naya
na matseixmaa®. Cantyja 'naa™' juuna' nntsaanajnda'yo' ndo' tjom nnto'fioom'yo' naya
na mafequiaa® ndaa cha'tsondye nn'a” na cwiluiindye cwentaa'a®. 33]Ja tyootseiquee®
ts'oo” mei® s'om xuee, mei” s'om caja”, mei® liaa' ts'a”. 34'0 nquiu'yo' nnco tyots'aa
ts'iaa” fiequio I'00 na tyowantyjo® 'na® na tyoca®na' ja fiequio nn'a" na fiefi'ee” fi'e"ndyo.
35 Cantyja na tyots'aa fiequii'che® tyo'moo"ya ndaa'yo' na ts'iaa” cal'a'yo' cha nndaa
nntei'jndei'yo' nn'a” na matsei'tjoona'. Cjaafijoom' n'om'yo' fi'oom na tyotseinei® Ta
Jests. Tyotsoom: “Mat'marti matio'naa™iena' ts'a® na mafiequiaa nchiiti ts'a® na
maco'fiom.”

36 Quia na jnda seinei® Pablo fi'oommei®', quia jo' tcoom'm xtyee”. Ndo' fiequio
cha'tsondye na"'fiee” tyola'nei"na nnom Ty'oots'om. 37 Cha'tsondyena tyotyueena,
tyota'xcweendyena Pablo, ndo' tyot'uena ts'oo”. 38 Ee jee™ jnda nquiuna na tsoom
ndaana na taxocanty'iaannda'na jom. Jnda chii ty'eca'ndyena jom yuu waa w'aandaa.

21

Tja Pablo Jerusalén

1Jnda to"'ndy6 fiequio na™'fiee”, tupoya w'aandaa, saandyeyuuy3, squiaaya ndyuaax-
e"ncwe Cos. Cwiiche” xuee saatyaaya hasta tsjoom Rodas. Jluii'a jo' jo' saaya squiaaya
tsjoom Pétara. 2Jo' jo' jliuuya cwii w'aandaa na ncwit'iona' na wjaana' ndyuaa Fenicia.
Jo' chii tuooya juuna', mana saaya. 3 Quia na jnda teitquioo' ndyuaaxe"ncwe Chipre,
'ndyaaya ndyuaa'fiee” jo ntyja tymaa™'. Saaya, squiaaya tsjoom Tiro ndyuaa Siria. Jo'
jo' jluii'a w'aandaa ee tsjoom'fiee” tjameintyjee'na' na nlui' canchuu na fijom ts'omna'.
4Tyol'uaaya nn'a" na cwila'yu' tsjoom'fiee” ndo' quia jliuuya joona ljoo'ndy¢6 fi'e"ndyena
cwii ntquiee' xuee. Joona jnda t'mo" Espiritu Santo ndaana ljo' nntjom Pablo, jo' chii
tyoluena nnoom na tincja® Jerusalén. 5Jnda na teinom ntquiee' xuee na ljoo'ndyé
tsjoom'fiee”, cha'tsondye nn'a® na cwila'yu' fiequio lcuuna, ndana ty'eca'ndyena ja
nnom tsjoom. Squiaaya su ts'otei' 'ndyoo ndaaluee. Jo'jo' taa'd cantyaaya jlanaatya
nnom Ty'oots'om. ¢Jnda jo' t'ma"ndyo ntyjaaya ndo' tyota'xcweendyd. Jnda chii tupoya
ts'om w'aandaa. Ndo' na"'fiee” ty'elcwee'na I'aana.

7Jluii'a tsjoom Tiro'fiee®, saaya squiaaya tsjoom Tolemaida. Jo' jo' jluii'd w'aandaa.
Saanquiaaya na xma"ndye nn'a® na cwila'yu' tsjoom'fiee” ndo' ljoo'ndy¢ ii'e"ndyena
cwii xuee. 8 Teincoo cwiiche xuee jluii'd tsjoom'fiee, saaya squiaaya tsjoom Cesarea.
Squiaaya waa' Felipe ts'a” na quijaanquiaa fi'oom naya cantyja 'naa™' Jesucristo. Jom cwii
joo nn'a” na ntquiee'ndye na tyoty'ioom nn'a" ts'iaa® joona na nndye'ntjomna naquii'
tmaa™' nn'a” na macwji' Ty'oots'om cwentaa™'a” Jerusalén. Jo' ljoo'ndy6 na m'aa® jom.
9 M'a® fiequiee yolcu ntseinaa® na tyooma'co. Joona tyofiequiana fi'oom' Ty'oots'om.
10 Cwantindyo xuee na m'aa"ya jo' jo' ndo' tyjee' cwii ts'a® na jndyu Agabo na jna"
ts'ondaa Judea. Jom profeta. 11 Na m'aa" ja tyjee™'en. Seityee” nc'ee” I'oo" fiequio 'nan
na chu'tyen tsiaa' Pablo. Matsoom:

—Luaa matso Espiritu Santo nanl'ann'a® judios nam'a® Jerusalén. Malaa'ti' nla'tye"na
ts'a” na 'naa®' 'na"waa ndo' nntioona jom luee nn'a" na nchii nn'a" judios.

12 Quia na jndyaaya fi'oommei"', ja ndo' mati nn'a® na cwila'yu' tsjoom Cesarea'fiee”
tyola'ty'oondy6 nnom Pablo na ticja® Jerusalén. 13 Saa matsoom:

—;Chiuu na cwityuee'yo'? Na nmeii® cwil'a'yo' yache® niie'quia'yo' na chjoo'
ts'oo"ya. Ee ja mafiequiaandyo ljo'che™ na fie'cal'a nn'a® Jerusalén fi'e’ndyo. Meii® na
nlatyena ja oo meii” na nlacuee'na ja cantyja 'naa™" xuee' Ta Jesus maxje® fiecuaato.

14Ticandaa nl'aaya nlalcwaa'a jom na wjan Jerusalén. Jo' chii 'ndyaatooy4, ndo' l'uuya:

—Cats'aa Ta Ty'oots'om yuu na l'ue ts'oom fi'e” Pablo.

15 Jnda jo' mana jla'jndaa'ndyd saawaaya Jerusalén. 16 Ndo' cwantindye nn'a" na
cwila'yu' tsjoom Cesarea ty'eft'ee™na fi'e’ndyd. Squigaya na m'aa” Mnasén. Jom ts'a” na
jnan ndyuaaxe®ncwe Chipre ndo' jaach'ee xuee na matseiyoom'm. Waa' jom ljoo'ndy®d.

Pablo tjacanoom'm Jacobo

17 Quia na jnda squiaaya Jerusalén, nn'a” na cwila'yu' to'fioomna ja fiequio na neii"na.
18 Teincoo cwiiche™ xuee saaya fi'e” Pablo na m'aa Jacobo. Jo' jo' jnda tjomndye cha'tso
nn'a® na cwiluiitquiendye quii'ntaa® tmaa™' nn'a® na macwji' Ty'oots'om cwentaa™'an.
19 Pablo tquiaa™ na Xmanndye na"'fiee”. Jnda chii tcuu tcuu tyotseineii® cha'tso na
tyoteljndeu Ty'oots'om jom ts'iaa” na tyoch'ee" quii'ntaa” nn'a” na nchii judfos. 20 Ndo'
joona jnda na jndyena na tyotseineii® tyola't'maa”'ndyena Ty'oots'om. Tyoluena
nnoom:

—Mayuu' re nn'aa®ya saa mantyji' cwanti mei® nn'a" judios jnda jla'yu'na tsjoom fjaa®,
ndo' cha'tsondyena cwiluena na jndei'na' na catseicanda ts'a” ljeii na tque™ Moisés.
21 Saa jnda jndyena cantyja 'na™ na 'u xuii' ma'moo™' ndaa cha'tso nn'a® judios na
cwic'ee™ nt'omche” njoom naquii' ntaa® nn'a® na nchii judfos. Jnda jndyena na matsu'
na tacalan'oom'ndye na"'fiee” fi'oom na tque” Moisés. Mati jnda jndyena na matseijndo’
n'om na"'fiee" na tacal'ana costumbre na cwil'aaya fiequio yo'ndaa na na®nom, mei®
tacalacandaa'ndyena nt'omche® costumbre 'naa® welooya na fiet'om teiyo. 22 Quia jo'
;chiuu ya nl'aayooya? Ee nn'aa"ya na cwila'yu' na m'a” tsjoomwaa, maxje" nntjom-
ndyena quia na jnda jndyena na mam'aa™ndyu'. 23 Cwa sa luaa catsa' cha'xje" na nl'uuya
njom' Quii'ntaa®yad m'a" fiequiee na®nom na jndei'na' na cala'candaa'ndyena cwii
f'oomtye" na jnda tque“na nnom Ty'oots'om. 24 Catseijomndyu' fi'e"ndyena, na nlque®
lju'na' 'o nnom Ty'oots'om. Ndo' catiom'l'ua’ cantyja na maca™na' 'o na nlque"lju'na'
'o. Quia na jnda t'ioo' fi'oom 'naa"na quia jo' ya nnteinqui' nque™na. Luaa' catsa' cha
nla'ne®' cha'tso nn'a” na tiyuu' fi'oom na jnda jndyena cantyja 'na™. Nliuna na mati
'"u matseicandaa'ndyu' ljeii na tque® Moisés. 25 Saa cantyja 'naa® nn'a” na cwila'yu' na
nchii nn'a” judios, jnda jla'cwanoo”ya ljeii na m'a"na na tanc'oom' n'omna cantyja 'naa®
costumbre 'naa” ji nn'a" judios. Macanda t'maa®ya na tacwa'na nantquie na jnda tsa'
nn'a” ndaa 'na” na cwe' nn'a” nl'a. Tantquiina niom' mei® seii quioo' na cwe' cwi'ugo
cantyo'. Ndo' tanc'omna na cwe' nnc'omyana ii'e” nc'iaana.

T'uena nawi' Pablo naquii' wats'om t'man

26 Quia jo' Pablo seijomiié fiequio fiequiee na"nom'fiee”. Teincoo cwiiche™ xuee s'aa"
ts'iaa” na tque” lju'na' joona jo nnom Ty'oots'om. Jnda chii tjaque™'e” naquii' wats'om
t'man. Tjatseicafiee” ntyee cwaa” xuee na nla'candaa'ndyena fi'oom na waa ndaana ndo'
na nfiequiana quioo' na nncwje cwentaa' Ty'oots'om.

27 Quia na wjaacandaa' ntquiee' xuee'fiee” cantyja na nla'candaa'ndyena, nt'om nn'a®
judios na jna® ndyuaa Asia nty'iaana Pablo naquii' wats'om t'ma®. Jo' chii tyola'jmei*'na
cha'tso nn'a” ndo' t'uena Pablo. 28 Jee" jndeii tyola'xuaana jluena:

—'0 re nn'aa"ya Israel catei'jndei'yo' ji ee luaa ts'a® na fietonom cha'tso njoom.
Tyotseineii fi'oom nacjoo cha'tsondyo fiequio nacjoo' ljeii na tque® Moisés, ndo' nacjoo'
wats'om t'ma"waa. Ndo' nchii macanda luaa', mati jnda jndyochom nt'om nn'a® na
nchii judios naquii' wats'om t'ma"waa. Jo' na jnda seits'iaa"ié juuna' na matseixma®na'
cwentaa' Ty'oots'om.

29 Luaa' tyoluena ee cwe' na nty'iaana Pablo naquii' tsjoom fiequio ts'a® na nchii judio
na jndyu Tréfimo, jom ts'a» Efeso, jo' chii jla'tiuuna na tjafi'oom Pablo tsa™'fiee” naquii'
wats'om t'man.

30 Quia jo' cha'tso nn'a® quii' tsjoom jla'jmei"'ndyena. Maje' maje'ndyo jla'tjom-
ndyena. T'uena Pablo, ty'efi'omtscoo'ndyena jom, tjeii'na jom tach'e® wats'om t'man.
Jnda jo' ntyja ntyja jla'cu'na ndyueel'a juuna'. 31 Manla'cuee'na jom saa majuu xje"'fiee®
tuee' fi'oom na m'aa” ts'a” na cwiluiitquiefie ndaa sondaro na cha'tsondye nn'a” quii'
tsjoom Jerusalén cwila'jmei*'ndyena. 32 Jo' chii tsa"'fiee® mantyja tjachom sondaro
flequio capeita™ na cwitsa'ntjom cwii cwii sia"nto sondaro'iiee”. Jndeii ty'ena yuu m'a"
nn'a® na cwila'jmei'ndye. Quia na nty'iaa na'fiee” ts'a® na cwiluiitquiefie fiequio
sondaro 'naa™a", quia jo' mafioom' 'ndyena na cwitjaa'na Pablo. 33 Ndo' ts'a” na
cwiluiitquiefie ndaa sondaro, quia na jnda tyjee'cafioom, sa'ntjoom sondaro na cat'uena

Pablo, cala'tye"na tsan'fiee” fiequio we l'uaancjo. Jnda chii tax'ee" 'fiee” ts'a” Pablo ndo'
ljo' s'aa tsan'fiee”. 34 Saa nn'a” na cwila'jmein'ndye tifie'cwii fi'oom tyola'xuaana. Cwe'
c'uaato ndyueena. Ndo' na luaa' tileicaljeii” i'oom na mayuu'. Yati sa'ntjoom sondaro
na c'oofi'omna Pablo w'aa yuu na cwic'ee™na. 3% Quia na jnda tquiena tioo' yuu na
jaawa ts'a® na wjaaquiee' naquii' w'aa'fiee” jla'wena Pablo ee manchjena' jom na cwajndii
cwil'a nn'a” na jndyendye. 3¢ Ee cha'tsondye na"'fiee” ty'entyjona. Tacwaxua ndyueena,
tyoluena:
—Calacue'yo' jom.

Pablo macaa™ na nntseineii® ndaa nn'a®

37Mannc'oofi'om sondaro Pablo naquii' w'aa ndo' tsoom nnom ts'a” na cwiluiitquiefie
ndaa sondaro:

—;Aa wanaa" na nntsjoo cwii fi'oom njom'?

Matso tsa™'fiee™

—;Aa'na™ i'oom griego? 38 Quia jo' aa nchii ts'a" egipto 'u na nmeii"ndyo fieseiwefie
nacjoo' gobiernom na seitjoom cwii fiequiee mei” nn'a” na tia nn'a"ndye na tjachom
joona ndyuaa yuu tjaa nn'a” c'oom.

39Ndo' t'o Pablo nnom tyo na cwiluiitquiene:

—Jats'a” judio. Ja tuiindyo tsjoom Tarso, tsjoom t'ma" na matsa'ntjom ndyuaa Cilicia.
Saa mats'aaya ty'oo njom' quiaa' ii'om' na nntseina” ndaa nn'a".

40 Tquiaa tsam'fiee” fi'oom'm. Quia jo' teintyjee' Pablo cjoo' ntioo' yuu na jaawa ts'a®
na wjaaquiee' naquii' w'aa'fiee”. Seiwee" ts'oo" ndaa nn'a” na waa na nntsoom. Quia jo'
jla'chemna, seineii® ndaana fiequio fi'oomna fi''oom hebreo.

1 Matsoom:

—'0 ta fiequio 'o re nn'a"ya, candye'yo' nntseina”ya ndaa'yo' cantyja 'naya.

2 Quia na jndyena na seineii” ndaana fiequio fi'oomna fi'oom hebreo, jla'chena,
tyoquetina cwenta. 3 Matsoom ndaana:

—Ja ts'a” judfo. Tuiindyo tsjoom Tarso ndyuaa Cilicia, saa tjowijndoya tsjoom
Jerusalénwaa na tyotsei'na”ya na tyo'mo" maestro Gamaliel npo®. Jom tcuu tyo'moo®
ljeii na tque" Moisés na tyoleifi'om welooya na fiet'om teiyo. Nequio na xcwee' ts'oo"ya
mandi'ntjo” nnom Ty'oots'om majo'ti cha'xje" na xcwee' n'om' 'o na cwindye'ntjom'yo'
nnoom. *]Ja fietco'wi'a nn'a® na m'a® natoo' Jesus, hasta s'a na tja joona. Tyowjaya
na"nom ndo' na”lcu, tyotipo"ya joona w'aancjo. > Nquii tyee na cwiluiitquiefie fiequio
cha'tso nn'a® na cwiluiitquiendye ndaa'yo' manquiuna na to'fio" carta lueena na
nncjofi'o"ya na m'a® nn'aa”ya nn'a" judios na m'a® tsjoom Damasco. Tjocachooya
nn'a" na cwila'yu' na m'a" tsjoom'fiee® na nfiequiona w'aancjo fijaa"fie Jerusalén na
nntioomna cantyja na cwila'yu'na fi'e Jesus.

Pablo matseineii® cantyja na nlcwe' ts'oom jnaa'a”
(Hch. 9:1-19; 26:12-18)
6 Tsoti Pablo:
—Xcwe na wa'njoo” nato na jo Damasco na manndyoo' nncuaya, ndo' cha'na quia-

jmei™ fiejomto tioo chom ndioche® nacafiomya. Jna"na' cafioom'luee ndo' jee” ndya'
xueena'. 7 Quia jo' tioondyo nomtyuaa ndo' jndiiya na matseinei” ts'a” noo®, matso: “Aa
ndi' Saulo, jchiuu na maco'wi' ja?” 8 Ndo' t'oya: “;'Nee” 'u Ta?” Quia jo' tso noo™: “Ja
Jesus ts'a® Nazaret na maco'wi'.” °Ndo' nn'a" na fi'ee” i'e’ndyo nty'iaana chom'fiee®
ndo' tyuena, saa ticandyena i'oom na seinei® ts'a” fi'e"ndyo. 10 Ndo' tsjooya: “;Chiuu
nnts'aayo Ta?” Quia jo' matsoom noo™ “Quicantyja', cja' quii' tsjoom Damasco. Jo' jo'
nndi' cha'tso ts'iaa” na matsa'ntjo"ya na nntsa'.” 11 Seinchjaa™'na' ja na jee" ndya' xuee
chom'fiee. Jo' chii nn'a" na it'ee” ii'e"ndyo cwe' ts'oo ty'et'uena chii tuaya Damasco.
12°Jo' jo' m'aa” cwii ts'a” na jndyu Ananias. Jom fiequio na xcwee' ts'oom matseicanaa®
ljeii na tque™ Moisés. Ndo' cha'tso nn'a” judios na m'a" tsjoom'fiee™ tyotjeii'yana jom.

13 Tue™'e” na m'aa"ya. Matsoom noo™ “'U re nn'a"ya Saulo canty'ia'nnda'.” Ndo'
majuu xje"'fiee” teitquionnda'a, mana teitquioo'fié nty'ia. 14 Tsotyee™ noo™ “Nquii
Ty'oots'om cwentaa welooya na fiet'om teiyo majnda seijndaa'fié na 'u nljei' chiuu waa
na l'ue ts'oom. 'U nnty'ia' nquii Jnaa" tsa” na tja jna® tseixma®, ndo' na nndi' i'oom na
nntseineii” njom'. 15 Ee nncwji'yuu'ndyu' cantyja 'naa™'a” ndaa cha'tso nn'a®. Nntsu!
ndaana cantyja na jnda nty'ia' jom ndo' na jnda jndi' fi'oom na seineii® njom'. 16 Quia jo'
Jjo' meindo' je'? Quicantyja' ndo' cwits'oomndyu'. Ca' nnom Ta Jesus na catseiljoom'm
"u jna™' na matsei'xman'.”

Matseineii® Pablo na jfiom Ty'oots'om jom na m'a" nn'a® na nchii judios

17 Tsoti Pablo:

—Quia na jnda jndyoolcwa'a fijaanfie Jerusalén waa na tco'na' noo® naquii' wats'om
t'ma® xcwe na matseinaya nnom Ty'oots'om. 18 Nty'iaya Jesus. Matsoom noo™ “Cat-
seityua' calui' quii' tsjoomwaa ee xocandye nn'a" fi'oom na nncwji'yuu'ndyu' cantyja
'matya.” 19Quia jo' tsjoo nnoom: “Nquieena, Ta, nquiuna na ja tyojoquia'a naquii' cha'tso
lan'om 'naa"na. Nquiuna na tyocwjaa'a nn'a® na cwila'yu' f'erndyu' ndo' tyotioo"ya
joona w'aancjo. 20 Ndo' quia na jla'cuee' nn'a” Esteban, ts'a” na tyocwji'yuu'fie cantyja
'ma"', ja f'a"ya. Seijomndyo na cal'ana na ljo' jom, ndo' tyots'aa cwenta liaa na"'fiee”
xje" najla'cuee'na jom.” 2! Sag matso Ta Jesus noo™ “Cja', ee tquia majiioo"ya 'u na m'an
nn'a® na nchii judios.”

Pablo m'aa" ' ts'a® na cwiluiitquiefie ndaa sondaro

22 Tyotque™ nn'a® cwenta fi'oom na tyotseinei® Pablo, saa quia na tsoom fi'oomwaa'
taticandyetina. To'na tyolaxuaana. Tyoluena ndaa sondaro:

—Calacue'yo' tsa"m'aa” ee tacatseixmaa™ na nncwanoom'm,.

23 Jndeii tyola'xuaana. Tjeii'na liaana, tyola'caandyena joona' na jee® ndya' lioona.
Ndo' tyotju'ndyeendyena ts'ojndaa na ticuee' n'omna. 24 Jo' chii ts'a® na cwiluiitquiefe
ndaa sondaro sa'ntjoom na c'oofi'om na®'fiee” Pablo naquii' w'aa yuu cwic'ee™na.
Matsoom:

—Catja'yo' tsa"m'aa™ cha nntsoom ljo' s'aa” ee fie'caljeiiya chiuu na jee" jla'xuaa nn'an
nacjoom'm.

25Quia jo' jla'tye"na jom na nntjaa'na jom. Saa tsoom nnom capeita® na meintyjee' jo'
jo'

—;Aa wanaa” na nntja'yo' ts'a® meii® na matseixmaa® ts'a® tsjoom Roma ndo'
tyoowijndaa' jnaa™'a?

26 Ndo' capeita™'fiee” quia na jiiee” i'oomwaa' tjaa® na m'aa® ts'a” na cwiluiitquiefie
ndaa cha'tso sondaro. Matsoom nnom tsa'fiee:

—Catsa' cwenta na luaa' fie'catsa' it'e” tsa"m'aa™' ee tseixmaa® ts'a® tsjoom Roma.

27 Quia jo' ts'a” na cwiluiitquiefie ndaa sondaro tjaa” na m'aa" Pablo. Matsoom:

—Catsu' noo” ;jaa ts'a” tsjoom Roma matsei'xma®'?

Ndo' t'oo” matsoom:

—Mayuu' na jo'ja.

28 Quia jo' tso ts'a® na cwiluiitquiefie ndaa sondaro:

—Ja t'maa™ s'om tquiaya chii tseixma®ya ts'a” tsjoom Roma.

Matso Pablo nnom:

—Saa ja cantyja na tuiindyo tseixmanya jo'.

29]Jo' chii sondaro na manntjaa' Pablo mana 'ndyenajom, tei'ndyona nacafiom'm. Ndo'
ts'a” na cwiluiitquiefie ndaana quia na jiiee na ts'a” tsjoom Roma matseixma" Pablo
ty'uee” ee nquen sa'ntjoom na cwityeniie tsa*'fieen.

Pablo m'aa” jo ndaa naman™n'iaa” 'naa" nn'a" judios

30Saa juu tsa” na cwiluiitquiefie ndaa sondaro fie'caljeii® chiuu na cwique® nn'a” judios
f'oom nacjoo' Pablo. Jo' chii teincoo cwiiche® xuee sa'ntjoom na catjomndye ntyee na

cwiluiitquiendye fiequio cha'tso namann'iaa” 'naa” nn'a" judios. Jnda chii seicanaa™'a®
l'uaancjo na chu'tyenfie Pablo, tjafi'oom tsa'fiee” jo ndaa na"mann'iaa™'fiee”.

1Pablo nty'iaa™'a” ndaa na®marn'iaa” 'naa® nn'a” judios. Matsoom ndaana:

—Ja ntyjii, 'o re nn'a%ya, cha'tso xuee na jnda jndyowana' fiequii'che” mats'aaya
cantyja na matsei'no™'a na maty'iomna' jo nnom Ty'oots'om.

ZQuia jo' tyee na cwiluiitquiefie, tsa” na jndyu Ananfas, sa'ntjoom nn'a” na meintyjee'
nacafioom' Pablo na catmeii®'na nda' 'ndyoo tsa"'fiee”. 3 Ndo' jo' matso Pablo nnom
tyee'fiee™

—Ty'oots'om nlco'ween'e” 'u ee 'u ts'a” na we waa mache'. 'U matsei'xma™' na
nncu'xe ja cha'xje® na matso ljeii na tque® Moisés saa matsu' na catjaa' nn'a" ja meii®
ljeii'fiee” matsona' na ticwanaa®.

4Ndo' nn'a" na meintyjee' jo' jo' tyoluena nnom Pablo:

—;Chiuu na matsei'nei fi'oom na matseijnaa®'na' tyee na cwiluiitquiefie na mandi'n-
tjom nnom Ty'oots'om?

5> Matso Pablo:

“I0 re nn'aya, ticaljeiiya na jom tyee na cwiluiitquiefie. Ee mayuu' fi'oom' Ty'oots'om
na maxje" waa na jnda teiljeiina' matsona' na tintseinei® ts'a” fi'oom na matseijnaa'na'
ts'a” na cwiluiitquiefie ndaa nn'a® tsjom'm.”

6 Pablo ntyjee® na we ndii' na®ma"n'iaa® na matseineii® ndaa. Nt'omndye joona
cwilaxmarna tmaa®' nn'a" judios na jndyu saduceos. Ndo' nt'omndye joona cwilaxmarna
tmaa™' fariseos. Jo' chii jndeii seineii®, tsoom:

—'0 re nn'avya ja tseixmanya fariseo. Mati tsotya majo' jom. Saa 'o cwitu'xe"'yo' ja
cwe' nc'e na matseiyu'a na nnta'ndo'xco nn'a” na jnda tja.

7 Quia na jnda tsoom na nmeii", jla'ntja'ndye nn'a" fariseos fi'e” saduceos. Tati-
catjoom' jla'nei"na. 8 Ee nn'a" saduceos cwiluena xocatando'nnda' nn'a" na jnda tja,
mei" angel mei® espiritu, tjaa'na". Saa nn'a fariseos cwilayu'na na m'a" dngel, ndo' na
m'aa” espiritu ndo' na nntando'nnda' nn'a” na jnda tja. ° Quia jo' cha'tsondye nn'a® na
tjomndye tacwaxua ndyueena na tyolantja'ndyena. Ndo' nt'om nn'a® na cwit'moo” ljeii
na tque® Moisés na laxma® nn'a® fariseos tei'cantyjana, jluena:

—Tsa"m'aa™ tjaa jnaa™'a” coliuuyd. Ndo' xe” mayuu' na seinei cwii espiritu oo cwii
angel nnoom, quia jo' tantsaaya nacjoo' Ty'oots'om.

10 Jee cwajndii tyolantja'ndyena hasta ty'ue ts'a” na cwiluiitquiefie ndaa sondaro.
Nty'iaa™'a” maxje® nla'cuee'na Pablo. Jo' chii sa'ntjoom na c'oocatjeii'ndye sondaro
tsa"'fiee” naquii' luee nn'a" na cwiluiitquiendye, c'oofi'omnnda'na jom naquii' w'aa yuu
cwic'eena.

11 Quia na jnda teijaa” teitquioo'fie Ta Jests nnom Pablo, matso nnoom:

—C'om't'maa®'ndyu' ts'om', ee cha'na jnda tjei'yuu'ndyu' cantyja 'na"ya naquii'
tsjoom Jerusalénwaa, malaa'ti' nncwji'yuu'ndyu' cantyja 'naya tsjoom Roma.

Cantyja na cwiwijndaa' chiuu nla'cuee'na Pablo

12 Teincoo cwiiche™ xuee nt'om nn'a® judios jla'jomndyena. Tquentye"na cwii i'oom
na w'ii nacjoona na tacwa'na tacwena ndaa hasta xe" jnda jla'cuee'na Pablo. 13 Teinom
wen'aa” ts'a® na tquentye” i'oomwaa' cjoo'. 4 Ty'e na"'fiee® na m'a® ntyee na cwilui-
itquiendye fiequio nn'a” na cwiluiitquiendye ndaa nn'a" judios. Jluena ndaa na®'fiee™:

—Ja jnda tquantyaa"ya fi'oom na w'ii nacjooya na tacwaa'd hasta cue'jndyee Pablo
nl'aaya. 15 Ndo' je' je' 'o fiequio cha'tso na”ma®n'iaa® 'naa” jaa nn'a® judios, cata™'yo'
nnom ts'a” na cwiluiitquiefie ndaa sondaro na 'io catseicwanoom tsa®'fiee” na m'a"'yo'.
Cal'a'yo' nandoo' na tcuuti fie'cata'x'eendyo' cantyja 'naa™'a”. Ndo' ja m'aanc'eendyd na
nlacuaa'd jom cwii tjooche® na nlquie'i''omna jom na m'a*'yo'.

16 Saa tyochjoo jnda yuscu tyjee Pablo jndii na ljo' nl'ana. Jo' chii tjaa" w'aa yuu
cwic'ee” sondaro. Tjaque'e” seicafiee” Pablo na ljo'. 17 Quia jo' Pablo t'maa" cwii
capeita”. Matsoom nnom:

—Cja'fi'oom'ya' tyochjoom'aa” na m'aa® ts'a” na cwiluiitquiefie ndaa'yo' ee waa fi'oom
na nntsoom nnom tsa™'fiee”.

18 Quia jo' capeitan'fiee” tjait''oom tyochjoo yuu na m'aa” nquii ts'a” na cwiluiitquiefieti
ndaana. Matsoom:

—Nquii praso Pablo t'maan ja. Tcaa® na candyofi'o” tyochjoom'aa” na m'aa®', ee waa
na nntsoom njom'.

19 Quia jo' ts'a” na cwiluiitquiefie ndaana t'uee” ts'o tyochjoo, tjafi'oom juu yuu na
fe'wendyena. Tax'eefié nnom, matsoom:

—;Cwaa" fi'oom na fie'catsu' noo"?

20 Quia jo' matso tyochjoo'fiee™:

—Nn'a" judios jnda t'ma™na na nta"na njom' na 'io nntseicwanom' Pablo na m'a"
na"mann'iaa” 'naa"na. Nl'ana na ndoo' fie'cata'x'eeti na"ma®n'iaa® cantyja 'naa'a®.
21 Saa 'u tintseiyu' na ljo' ee joona teinom wen'aa"ndyena na m'a"c'eendyena na
nla'cuee'na jom. Jnda ta'wi'ndye che"nquieena na tacwa'na ndo' tacwena hasta xje" na
nla'cuee'che™na jom. Je' macanda cwii meindoo'na xe® chiuu nntsu' 'u.

22 Ndo' ts'a" na cwiluiitquiefie ndaa sondaro seicoom'm 'ndyoo tyochjoo'fiee” na
tintseinei® nnom mei“cwii ts'a® na jnda seicandii jom fi'oomwaa'. Jnda chii jioom
tyochjoo'fieen.

Cwilacwanomna Pablo na m'aa™ gobiernom Félix

23 Quia jo' ts'a® na cwiluiitquiefie ndaa sondaro t'maa” we capeita®. Sa'ntjoom na
cala'jndaa'ndyena we sia"nto sondaro na cwi'ooca' nc'ee' fiequio ndyeen'aa” nchoo'
qui sondaro na ntyjondye catso ndo' we sia"nto sondaro na cwileicho ncjo lantsa.
Sa'ntjoom na fijee™ na teijaa” nlui' na"'fiee” na nnc'oona tsjoom Cesarea. 24 Mati tsoom
na calajndaa'ndyena quioo' na nncjaawa'ljoo Pablo, ndo' ya ya cal'ana cwenta jom cha
mati ya nncue™'e” na m'aa” Félix ts'a® na m'aa” gobiernom. 2> Ndo' seiljei” cwii carta na
'oofi'omna na m'aan tsa™'fieen.

26 Matsona': “Ja Claudio Lisias matseicwano” na xma™ndyu' 'u ta gobiernom Félix.
27Tsans'am'aa™ t'ue nn'a" judios jom ndo' mawaa na nla'cuee'na jom. Saa quia na jndiiya
na jom matseixmaa® ts'a” tsjoom Roma jo' na saaya fi'e” sondaro 'na"ya. Tjeii'ndyo jom
luee na"'fieen. 28 Ee l'ue ts'oo" na nleijndaa'ya chiuu na cwique®na fi'oom nacjoom'm.
Jo' chii yati tjofi'o” jom jo ndaa na"mann'iaa” 'naa" na"'fiee”. 29 Ndo' ljeiya na cwe'
cwique”tona fi''oom nacjoom'm cantyja 'naa™' ljeii na cwileif''om nquieena. Saa nchaa
1'uu waa ljo' s'aa™ na tseixmaa” na nncuee'e” oo na nljoo'fié w'aancjo. 3° Saa jndiiya na
cwindoo nn'a" jom. Jo' chii matseicwano"yajom nam'aa”'. Ndo' mati matsjoo ndaa nn'a®
na cwique” fi'oom nacjoom'm na c'oona na m'aa™' na cala'jndaa'ndyeyana fi'oom'fieen.
Cwe' la'ti' waa na matsjoo.”

31 Ndo' sondaro'fieen jla'candana fi'oom na sa'ntjom ts'a” na cwiluiitquiefie ndaana.
Ty'efi'omna Pablo natsjom hasta na tquiena tsjoom Antipatris. 32 Teincoo cwiichen
xuee sondaro na cwi'ooca' nc'ee' ty'elcwee'na w'aa yuu cwic'eemna. Ndo' sondaro na
ntyjondye catso ty'eca'ndyena Pablo. 33 Jnda na tquiena Cesarea, tquiana carta na
f'omna nnom gobiernom ndo' tioona cwenta Pablo 1'oo®. 34 Quia sei'naa™ gobiernom
carta'fiee”, ta'x'ee 'ndyoo Pablo cwaa” ts'ondaa jna®. Ndo' ljeii® na jna" tsam'fiee”
ts'ondaa Cilicia. 35Jo' chii matsoom nnom tsa"'fiee®;

—Quiejndyee nn'a® na cwique" fi'oom cjo' quia jo' nndiiya fi'oom 'ndyo' ndo' nleijn-
daa'ya.

Ndo' sa'ntjoom na cal'a sondaro cwenta tsa®'fiee” naquii' wats'iaa” na jndo' Herodes
na tuii.

Pablo matseineii® cantyja 'naa™ nque® jo nnom Félix

1 Xuee jnda 'om tjacue Ananias tsjoom Cesarea. Jom tyee na cwiluiitquiefie. Mati
nt'omche™ nn'a® na cwiluiitquiendye quii'ntaa® nn'a" judios tsjoom Jerusalén ty'ena
n'erfié. Jnda na tquiena Cesarea ty'entyjaa'na gobiernom na nfie'quiana jnaa™ Pablo.
Mati Tértulo, ts'a” na 'naa™'ti na nntseitjoom' fi'oom, tjafi'ee” fi'e"ndyena. 2 Quia jo'
tquee™'fie gobiernom Pablo. Jnda chii to' Tértulo tyofiequiaa” jnaa™' Pablo. Tsoom nnom
gobiernom:

—Cwe' cantyjanajndo' ts'om' 'u ta Félix cwic'aa"ya na tjaa'na" ntia' quii'ntaa®ya. Ndo'
t'ma" waa na matsei'jndaa'ndyu'ti' naquii' njoommeii®. 3 Jo' chii ja cwila't'maa'ndy6
"u. Ndo' fiequii'che” cwil'uuya na quianl'ua' cha'tso naya na mache'. 4 Saa tica"na' na
jee jndye n'oom nla'cachjuuya 'u. Maca™'a cwii naya'fiee” njom' na catseit'man ts'om'
na nndi' ljo' nl'uuyd meii” na tiyo. °J4 jnda jliuuya Pablom'aa™' jee"che" ndya' tia ljo'
mach'ee”, Tia' macwjaa'fié j nn'a" judios cha'waa tsjoomnancue. Ndo' majuutyee
cwiluiifié xque® A'oom quii'ntaa® ntmaa™' nn'a" na cwila'yu' fi'e” ts'a® na jna® tsjoom
Nazaret. 6 Ne'cjaachom nn'a® na nchii judios naquii' wats'om t'ma 'naa"y4. Ndo' na
luaa' nnts'aa” nntseits'iaa"ié juuna'. Jo' chii ja t'uaaya jom na fie'catu'xaa"ya jom fiequio
ljeii na tquem Moisés na cwileifi'oo"ya. 7 Saa tjacatii'fie nquii Claudio Lisias, tsa” na
cwiluiitquiefie ndaa sondaro. Ndo' fiequio na jndei'na' tjacwijii'ié Pablom'aa™' luaaya.
8 Tsoom na ja nn'a® na cwiquaa”ya it''oom nacjoo' tsa®m'aa™ quiooya na m'aa™'. Quia jo'
'"u nndaa nncwax'e' nnom tsa®m'aa™' ndo' nljei' na mayuu' cha'tso n'oom na cwiquaa"ya
nacjoom'm.

9 Ndo' mati nn'a” judios na fi'ee™na fi'e” Tértulo jla'jomndyena. Jluena na mayuu' na
luaa' waa. 10Quia jo' gobiernom s'oo 1'00" na catseinei® Pablo. Jo' chii t'o Pablo matsoom:

—Ntyjiiyaya 'u ta na jndye ndyu macu'xe™ ndyuaa njoomya. Jo' chii t'marya
ts'ooya na nnc'oya 'ndyo'. 11 Ja cwe' jnda'ti canchoo'we xuee na tjowaa Jerusalén na
tjocatseit'maa®'ndyo Ty'oots'om, ndo' 'u ta nndaa nljei' na mayuu' na ljo'. 12Ja mei“cwii
ticatseintja'ndyo f'e” nn'a® mei" ticwjaa'ndyo tia' nn'a® naquii' wats'om t'ma" mei»
naquii' lan'om nch'u oo meitquia joo naquii' tsjoom. 13 Jo' chii na"m'a"' xocalui'yuu'
f'oom na cwiluena nacjoya. 14 Saa xonquiu'nn'a"ya 'u ta. Ja maxje” matseit'maa'ndyo
Ty'oots'om na tyola't'maa®'ndye weloya na fiet'om teiyo. M'aa"ya na matseijomndyo
majuu nato xco na cwilue na"m'a™" na tachii jo'ndyo. Saa tiyuu' na tachii jo'ndyo ee
matseiyu'a cha'tso ljeii na tque™ Moisés fiequio cha'tso fi'oom na tyola'ljeii profetas.
15 Ja ljo'waayu ntyjaa'ya ts'oo"ya cantyja 'naa™ Ty'oots'om cha'xje” na ntyjaa'ya n'om
na"m'a"'. Ntyjaa'ya ts'oo"ya na cha'tso nn'a” na jnda tja nnta'ndo'nnda' meii» laxmarna
nn'a" na jnda jlui'ya oo meii® nn'a” na waa jnaa®. ¢ Jo' chii maque"ndyo na fiequii'che®
nnc'ooya na tico'tiana' ntyjiiya jo nnom Ty'oots'om ndo' ticatseitjoondyo mei® nnom
jom mei" jo ndaa nn'an.

17 7Je! jnda s'aa xuee na tacoca ndyuaa tsjomya Jerusalén. Jo' chii tjolcwa'a na
nfie'quiaya cwentaa' Ty'oots'om ndo' mati na nnts'aaya naya nn'a” ndyuaaya. 18 Majo'
mats'aaya naquii' wats'om t'ma”, Jnda tquelju'ndyo cha'xje" costumbre na cwil'aaya
nnom Ty'oots'om. Nchii na jee® jndye nn'a® m'a" i''e'ndyo ndo' mei® nchii c'uaa
ndyueena na cwila'ntja'ndyena. Saa jnda na tque"lju'ndyo cwanti nn'a" judios na jna®
ndyuaa Asia jliuna ja jo' jo'. 19 Maty'iomna' na nquiee na™'fiee® quiocaluena njom'
xe" na mayuu' waa fi'oom na cwituee'na nacjoya. 20 Oo xe" tinquio na™'fiee” quia jo'
calue na"m'a"" ljo' waa na tis'a jliuna na s'aaya quia na tyom'aa"ya jo ndaa na®man'iaa”
cwentaa ja nn'a® judios. 2! Macanda cwii waa na c'uaa seina"ya quii'ntaa® na"'fiee®.
Tsjooya ndaana: “Meintyjaa'a jo ndaa'yo' xuee je' na cwitu'xe"'yo' ja cwe' nc'e na
matseiyu'a na nta'ndo'nnda' nn'a” xe” jnda tja.”

22Ndo' Félix mantyjiitcuufié chiuu waa ii''oom cantyja 'naa” nn'a” na cwila'jomndyena
cantyja 'naa™ Cristo. Jo' chii ticatsein'oom'fié nn'a® na tquionquia jnaa™ Pablo.
Matsoom:

—Quia na nncwjee' nquii Lisias, tsa® na cwiluiitquiefie ndaa sondaro, nncwax'atya
y
'"lom cha nljeijndaa'ndyo fi'oom na cwindu'yo'.

23 Ndo' jo' sa'ntjom Félix capeita” na cal'ana cwenta Pablo na cwe' nnc'oomjnatyaa®
ndo' nchii na nla'cu'na na nnquiocajndoo' nc'iaa™'a® jom.

24 Tyoowijndyeche™ xuee matyjee'nnda' Félix ndi ii'e” scoom'm Drusila, ts'a judia.

y y Y.
Tquee"'fié Pablo na nndyena nntseineii® cantyja na nntseiyu' ts'a” fiequio Jesucristo.
25 Quia jo' Pablo tyotseineii® na cats'aa ts'a” cantyja na maty'iomyana' ndo' na tifie-
quiaafie ts'a® na nnts'aa” yuu na tis'a. Mati tyotseineii® na maxje" nncuee' xuee na
nncu'xe” Ty'oots'om nn'a”. Quia na jndii Félix i'oommei™, ty'uee”. Mana tsoom nnom
Pablo:

—Cja'nnda' je'. Nnty'iaa cwaa™ na nncju'naa®fiena' ja, nlquee"'ndyonnda'a 'u.

26 Mati macantyjaa' ts'om Félix na nntso Pablo nnoom aa xoquifioom s'om cha
nntseicandyaané tsa®'fiee”. Jo' chii jndye ndii' tyoquee'nié Pablo na tyola'nei®na. 27 Jnda
teinom we chu na m'aa® Pablo jo' jo' teijndyoone gobiernom Félix, to'fiom Porcio Festo.
Ndo' cwe' na jee® I'ue ts'om Félix na cala'tiuu nn'a” judios na jom ya ts'afié, 'fiee” Pablo
na ndicwa” m'aa” tsa"'fiee” na praso.

25

Pablo matseineii® jo nnom Festo

1Jndati ndyee xuee na mam'aa" Festo ts'iaa” quia jo' jluee™'e” Cesarea tjaa" Jerusalén.
2Ndo' ntyee na cwiluiitquiendye flequio nn'a® na cwiluiitquiendye ndaa nn'a" judios
ty'enquiana jnaa™ Pablo nnom tsa®'fiee”. 3 Tyota"na na cats'aa® cwii naya'fiee” na
cjaacandyoo'fie Pablo. Ta"na na ljo' ee jnda jla'tiuuna na nndoona tsa®'fiee” nato na
nla'cuee'na juu. 4 Saa Festo tinquiaa® fi'oom'm. Tsoom ndaana:

—Pablo maxje” m'aa" praso Cesarea ndo' ja tajndye cwii tjoo na nncjolcwa'a jo' jo'.
5Jo' chii'o nn'a" na cwiluiitquiendyo' tsa'yo' Cesarea ii'e"ndyo. Jo' jo' nie'quia'yo' jnaa™
tsa"'fiee" xe" waa ljo' s'aa.

¢ Ne'fiee" fie'qui xuee ljoo'fie Festo Jerusalén. Jnda chii tjalcween'e” Cesarea. Teincoo
cwiichen xuee tjawacatyee” yuu na maxje® quiwacatyee” na m'aa” gobiernom. Sa'ntjoom
na quiofi'omna Pablo. 7Quia na jnda tyjee' Pablo, mam'a" nn'a” judios na tquiona Cesarea
na jnana Jerusalén. Ty'ela'candyoo'ndyena nacaiiom'm. Ndo' t'ma® jnaa™'a" tyol'ana
saa ticalui'yuu' n'oom na cwiluena nacjoom'm. 8 Quia jo' tso Pablo na tiyuu' fi'oom na

y y
cwiluena. Tsoom:

—Jamei"chjoo tjaa na cotseitjoondyo mei” na cjoo' ljeii na tque® Moisés na cwileifi'oo”
ja nn'a” judios, mei® na cjoo' wats'om t'ma", mei® nnom tsa"mants'iaa” t'ma® tsjoom
Roma.

9 Saa Festo l'ue ts'oom na c'om nn'a” judios na ya ii''oom fi'e"fié. Jo' chii tsoom nnom
Pablo:

—;Aafe'cja' Jerusalén na jo' jo' nleijndaa'ya fi'oom 'na™' na nncu'xa"ya 'u?

10 Matso Pablo nnoom:

—Je' mameintyjaa'a jo njom' 'u ta yuu na maty'iomna' na nntu'xe"ndyo ee 'u waa na
matsei'xma™' cantyja 'naa™ tsa"ma“ts'iaa” t'ma” tsjoom Roma. Ee nn'a" judios tjaa na
cotseitjoondyo ndaana ndo' mantyji'ya' naljo'. 11 Ja nfiequiaandyo na nnc'io xe” waa ljo'
s'aa na maty'iomna' na c'ip na nntipo"ya jnaya. Saa tiyuu' fi'oom na cwique® na"m'a®
nacjoya. Jo' chii ticwanaa™ na nflequiaa ts'a® ja lueena. Ja maca™'a na nquii tsa®mants'iaa”
t'ma” tsjoom Roma nncu'xe" ja.

12 Quia jo' seinei Festo fiequio na”tquie. Jnda chii tsoom nnom Pablo:

—Jnda tca™ fi'oom na tsa"mants'iaa® t'ma" tsjoom Roma nncu'xe” 'u. Jo' chii maxjen
wja' na m'aa” jom.

Matseinei” Festo cantyja 'naa™' Pablo nnom Agripa
13 Jnda teinom cwantindyo xuee ndo' tuee' Agripa tsjoom Cesarea fiequio tyjee”
Berenice. Ty'enquiana na xma"fle Festo. Agripa'fiee” cwiluiifié tsa® na matsa'ntjom

nn'a" judios. 14 Jndye xuee ljoo'ndyena jo' jo'. Jo' chii seinei” Festo cantyja 'naa™' Pablo
nnom Agripa'fiee”. Matsoom:

—Ljoo m'aa” cwii tsa”s'a na 'ndii Félix na praso juu. 15 Quia na tjoya Jerusalén, ntyee
na cwiluiitquiendye fiequio nn'a™ na cwiluiitquiendye ndaa nn'a" judios tyofie'quiana
jnaa™'a” ngo"ya. Tyota™na na catsa'ntjo"ya na cuee™'e”. 16 Saa tsjoo ndaana na tiquil'a
nn'a” romanos na cwe' nncue'to ts'a”. Najndyee nntjomndye nn'a” wats'iaa® nluena
ljo' s'aa ts'a”. Ndo' mati nquii ts'a® nntsoom ljo' s'aa”. 17 Jo' chii quia na jnda tquie
na'fiee” fijaa" ticatseiyoo'ndyo. Teincoo cwiiche® xuee mana tjowa'catya"ya yuu na
maxje" quiwa'catyaya na m'aatya ts'iaa”. Sa'ntjo" na cjaacandyoo'fie Pablo. 18 Seitiuuya
aa nchii t'ma” jnaa™'a”. Saa quia na jlue na"'fiee” jnaa™'a” sei'ng™'a tiyuu' na waa ljo'
s'aan. 1Y Macanda cwila'ncjoo'ndyena fi'enfié cantyja fi'oom na cwila't'maa'ndyena ndo'
cantyja 'naa™ Jesus. Ee jnda tue' tsa"'fiee” saa Pablo matsoom na mawando'xco tsa"'fiee™.
20 Saa ja ticaljeii chiuu nnts'aayo na nntseijndaa'ndyo fi'oom'fiee”. Jo' chii tax'aya
'ndyoo Pablo aa ya na wja" Jerusalén na jo' jo' nncu'xaya jom cantyja 'naa™' ii'oom'fieen.
21 Saa jom tcaa” na nquii Augusto, tsa®mants'iaa” t'ma® tsjoom Roma, nncu'xe" jom. Jo'
chii sa'ntjo"ya na caljoo'fié na praso jom hasta xje” na nndaa njiioo"ya jom na m'aa®
tsa"mants'iaa® t'man'fiee.

22 Quia jo' matso Agripa nnom Festo:

—Mati ja fie'candiiya na nntseineii".

Matso Festo nnoom:

—'Toche™ nndi' nntseineii®.

23 Teincoo, quia ljo' Agripa fiequio Berenice tcwee'na liaa na jee" ndya' ya. Ty'ena
na m'aa® Festo. Ty'equie'na naquii' w'aa flequio nn'a® na cwiluiitquiendye ndaa
sondaro ndo' fiequio nn'a" na cwiluiitquiendye quii' tsjoom. Quia jo' sa'ntjom Festo na
c'ooc'omna Pablo. 24 Ndo' matso Festo:

—'U ta Agripa fiequio 'o na m'a"'yo' fjaa®, macwinty'ia'yo' tsa"s'am'aa™'. Cha'tso
nn'a® judios na m'a® Jerusalén ndo' mati nn'a” na m'an fijaa" Cesarea cwique™na fi'oom
nacjoom'm. Jndeii' ndyueena cwiluena na tseixmaa” na cuee™'e®. 25 Saa ja jnda ljeiya
na tjaa ljo' mach'ee” na tseixmaa" na cuee™e”. Ndo' jnda tcaa® na nquii Augusto,
tsa"mants'iaa® t'ma” tsjoom Roma, nncu'xe” tsa"'fiee” jom. Jo' chii jnda seitiuuya
na nntseicwang"ya jom na m'aa" tsa"'fiee”. 26 Saa tjaa'na" jnaa™a" na majndaa' na
nntseiljeiya na m'aa" ta tsa"ma“ts'iaa® t'man'fiee”. Jo' na jnda jndyofi'o"ya jom jo
ndaa'yo', ndo' majndeiitiche” jo njom' 'u ta Agripa. L'ue ts'oo"ya na nncwaxe' nnoom.
Aa nchii nleijndaa' jnaa™'a” na nntseiljeiya. 27 Ee ja matsjoo cwe' ts'iaa"'ndyo na
nntseicwang®ya cwii praso ndo' ticatsjooya chiuu waa jnaa™'an.

26

Pablo ma'moo™ cantyja 'naa™'a” nnom Agripa

1Quia jo' matso Agripa nnom Pablo:

—Wanaa" na catseinei™ cantyja 'na™'.

Seintyja Pablo ts'oo™. Too™'o" na tyotseineii® cantyja 'naa™'an. 2Matsoom:

—Mafiequiaana' na neiya, 'u rey Agripa, na nndi' fi'oom 'ndyo nnco xuee je'.
Nntsjooya cantyja na ntyjiiya na mei®chjoo tiyuu' fi''oom na cwique® nn'a® judios
nacjoya. 3 Ee 'u mantyji'ya' cha'tso costumbre na cwil'aa ja nn'a” judios fiequio cha'tso
f'oom na tileicatjoom' m'maarya. Jo' chii mats'aa ty'oo njom' na c'oom' na t'ma ts'om'
na nndi' i'oom na nntsjoo.

Chiuu tyom'aa™ Pablo cwii tjooche® na nlcwe' ts'oom jnaa™'a"

4 Tsoti Pablo:

—Cha'tsondye nc'iaya nn'a" judios manquiuyana chiuu na fiet'oo"ya quii'ntaa"na xje"
na cachjoondyo ndyuaa tsjomya ndo' mati na fiet'oo"ya tsjoom Jerusalén. > Toom cwe'
nla'tiuuna na nntjei'yuu'ndyena na mats'a fariseo ja ee jnda jaach'ee xuee manquiuna
na ljo'. Manquiuna na mats'aa cha'na cwil'a nn'a» fariseo'fiee® na cwila'candatina

chiuu na t'mar ljeii na tque™ Moisés. ¢ Je' m'aa"ya ljoo na nntu'xe’ndyo cwe' ee
ntyjiiyaya naquii' ts'oo"ya na nnta'ndo'nnda' nn'a" na jnda tja. Ee luaa' fi'oom na
tso Ty'oots'om ndaa welooya na fiet'om teiyo na nnts'aa. Ja ntyjaa'ya ts'oo"ya na
nncue'ntyjo fi'oom'fiee”. 7 Ndo' cha'tso na canchoo'we ntmaa"' nc'iaayd nn'a” Israel
majo'ti ntyjaa'ya n'omna na nnta'ndo'nnda' nn'a” na jnda tja. Jo' na tic'oomeintyjee'na
na cwila't'maa'ndyena Ty'oots'om fiequio na xcwee' n'omna. Ndo' ja, nc'e na maluaa'
ntyjaa'ya ts'oo"ya, 'u ta Agripa, jo' na jnda tque® nt'om nc'iaya nn'a” judios fi'oom
nacjoya. 8 Ticatsona' na cwila'tiuu'yo' na tiyuu' na matseilcwinnda' Ty'oots'om nn'a®
xe" jnda tja.

Netco'wi' Pablo nn'a™ na cwilayu'

9 Tsoti Pablo:

—Nnco tyotseitiuuya na maxje” jndei'na' na nlcoo'wi'a nn'a” na cwila'yu' it'e” Jesus
tsa” na jna" Nazaret. 10 Ndo' mayuu' na tcoo'wi'a nn'a® naquii' tsjoom Jerusalén.
Jndye nn'a® na la'xma" cwentaa' Ty'oots'om tipo"ya w'aancjo fi'oom ndyuee ntyee na
cwiluiitquiendye. Ndo' mati seijomndyo na tja na™'fiee”., 11 Jndye ndii' tyoco'wi'a nn'a®
cha'tso lan'om 'naa" nn'a" judios. Tyol'uee'ndyo chiuu nnts'aa cha catjeii'ndye nn'a®
cantyjana cwila'yu'. Mayuu'che" na seijmei"'na' ja hasta mati nt'omche" njoom na tquia
tjo na tyoco'wi'a nn'a® na cwila'yu'.

Matseinei"nnda' Pablo na nlcwe' ts'oom jnaa'a”
(Hch. 9:1-19; 22:6-16)

12 Tsoti Pablo:

—Majo' ts'iaa™ na tjo tsjoom Damasco fiequio ljeii na tquia ntyee na cwiluiitquiendye
na mafiequiaana' na jndoya ee ty'ioomna ts'iaa®'fiee” ja. 13'U ta, wa'njoo"ya nato, ndo'
cha'na quiajmei™' nty'iaya chom na jna"na' cafioom'luee na xueetina' nchiiti ie'quioom'.
Seixueena' ndioche” yuu m'aa"ya fiequio nn'a® na fi'ee® i'e"ndyo. 14 Cha'tsondyd
tquiaandyd nomtyuaa, ndo' jndiiya na seinei” ts'a” noo" fiequio fi'oom hebreo. Matso:
“Aa ndi' Saulo, jchiuu na maco'wi' ja? 'U maco'wi'ndyu' che’nncu' cha'na matjom
quioo'jndyo na mamei"' ntsio' nnom ts'oom ta na fi'e" matseityuaa' ts'a® juuyo'.”
15 Quia jo' tsjoo: “;'Nee” 'u Ta?” Ndo' matsoom noo™ “Ja Jesus tsa® na maco'wi'.
16 Saa quicantja', cwintyje', ee ja jnda teitquioo'ndyo njom' na nnt'ig” ts'iaa” 'u na
nndi'ntjom' npo™. Nncwji'yuu'ndyu'ljo' najnda nty'ia' je' ndo' mati na quia nnty'ia'ti' ja.
17Nncwarigo™'a 'u ljo' na fie'cal'a nn'a" judios fiequio nn'a" na nchii judios. Ee majfioo"ya
'"u na m'a® nn'a” na nchii judios. 18'U nntei'jndei' na"'fiee" na nla'no"'na cha tacal'ana
yuu na tia ee jo' matseijomna' cha'cwijom mac'e” ts'a® yuu na joo"fie. Saa nl'ana yuu
na l'ue ts'om Ty'oots'om ee jo' matseijomna' cha'na mac'e” ts'a” yuu na xueefie. Ndo'
nnc'oomeintyjee'na na m'a"na nacje 'naa™ Satands, nnc'omna nacje 'naa™ Ty'oots'om.
Cantyja na nla'yu'na fi'e’ndyo jo' na nntseit'ma® ts'oo"ya jnaa"na ndo' maxje" matjom
nndaana cha'xje” cwicandaa nt'omche® nn'a® na jnda lju' naquii' n'om.”

Pablo matseicanaa™ fi'oom na tso Jests nnoom

19 Tsoti Pablo:

—Jo' chii seicandaya, 'u rey Agripa, fi'oom na tso Jesds quia na teitquioo'fié noo®.
20 Najndyee seinaa"ya ndaa nn'a" tsjoom Damasco. Tsjoo na calcwe' n'omna jnaa®na,
c'oontyjona naxe™ Ty'oots'om. Mati tsjoo na cal'ana yuu na maty'iomyana' cha
ca'moina' na mayuu' na jnda lcwe' n'omna. Jnda jo' majo'ti seina”ya ndaa nn'an
Jerusalén fiequio cha'waa ts'ondaa Judea. Mati seina”ya ndaa nn'a" na nchii judios.
21 Cwe' jnaa™ na tyotseina”ya f'oommei™ jo' na t'ue nn'a" judios ja naquii' wats'om
t'ma® na nla'cuee'na ja. 22 Saa mateijndeii Ty'oots'om ja. Jo' chii hasta je' ndicwanr
mafiequiaya fi'oom ndaa cha'tso nn'a” meii” nn'a” na t'ma® cwiluiindye ndo' meii® nn'a®
na tjaa ljo' coluiindye. N'oom na matseina"ya mei“chjoo tjaa na matseicwaljog'a ntyjati
cha'xjem 'oom na tyofiequiaa Moisés flequio profetas na jluena chiuu waa na quia nluii.
23 Na"'fiee” tyoluena na maxje® wi' nntjom Cristo, nquii na nncwji'n'maa®fie nn'an.

Nncuee'e” ndo' nncwando'xcoom. Jom ts'oo najndyee na nncwando'xco na cha'tso
nn'a® na jnda tja. Cantyja na nncwando'xcoom m'mo™na' ndaa ja nn'a judios ndo' ndaa
nt'omche" nn'a" na nchii judios na nquii Cristo, tsa® na nncwji'n'maa®fie nn'a", jnda
jndyo.

Pablo mal'uee'fié chiuu nndag nnts'aa” na nntseiyu' Agripa

24 Xcwe na matseinei® Pablo fi'oommeii® ndo' majndeiito t'o Festo. Jndeii seineii®
matsoom:

—Xque™' 'u Pablo, matseintjei®na', cwe' na jee” jndye sei'na™, jo' na luaa' matjom'.

25 Saa tso Pablo:

—'U ta, ja tjaa'na™ na matsei'ndaa'na' xquaa”. Matseitiuuyaya naquii' xquaa™ ndo'
matseina”ya fi'oom na mayuu'. 26 Luaa m'aa® Agripa, ts'a® na matsa'ntjom. Jom tcuu
ntyjee” i'oommei™'. Jo' chii ja fiequio na t'man ts'oo" matseina®ya jo nnoom ee ntyjiiya
na jom cha'tso fi'oommei' mantyjee" cantyja na jnda tuii, ee nchii na tuii jo' na cwe'
wanty'iuu'. 27'U ta Agripa, jaa matsei'yu' fi'oom na tyola'ljeii profetas? Ja ntyjii na
matsei'yu' i'oom na tyolue na"'fiee”.

28 Matso Agripa nnoom:

—'U cwaa”ti matsei'tiuu' na cwe' chjoowi' fi'oom na jnda tsu' luaa', manntseiyu'ya ja
nequio Cristo.

29 Matso Pablo nnom:

—Meii® na jndye oo meii® na tijndye fi'oom na jnda jndi' tsjoo fiequio cha'tsondye
nn'a® na cwindye na matseina”ya, toom cwe' na nnts'aa Ty'oots'om na nc'om'yo' cha'na
m'aa” ja cwe' na nchii na chu'tye"ndyo' cha'na chu'tye®ndyo ja, saa na nlayu'yo' cha'xje"
na matseiyu'a.

30Jnda seinei” Pablo f''oommei®' teintyjee' rey'fiee” fiequio gobiernom, fi'e” Berenice,
fiequio cha'tso nn'a® na meindyuaandye fi'e"ndyena. 31Jlui'na ch'e®. Tyola'nei® ntyjeena
ndaana. Jluena:

—Tjaa ljo' s'aa tsa"m'aa™' na tseixmaa” na nncuee™'e® oo na nljoo'ié w'aancjo.

32 Tso Agripa nnom Festo:

—Nndaa na nndyaafie tsa"m'aa™' xe" nchii na tcaa® na nncu'xe" nquii tsa®mants'iaa®
t'ma" tsjoom Roma jom.

27

Pablo cwilacwanomna jom tsjoom Roma

1 Jla'tiuuna na njiioomna Pablo ndyuaa Italia. Jo' chii tioona cwenta jom fiequio
nt'omchen praso l'o capeita” na jndyu Julio, ts'a® na matsa'ntjom cwii tmaa®' sondaro na
jndyuna' Augusto. Ndo' ja Lucas, tjofi'a” ii'e” Pablo. 2 Saacuooya w'aandaa. Ndo' tjait'en
Aristarco i'e"ndy6. Jom ts'a” tsjoom Tesal6nica ndyuaa Macedonia. Ndo' w'aandaa'fiee®
jnarna' tsjoom Adramitio na wjaana' njoom na m'a" 'ndyoo ndaaluee ndyuaa Asia. Jnda
tuooya, mana saaya. 3 Cwiiche” xuee squiaaya tsjoom Sidén. Ndo' Pablo, s'aa Julio na wi'
ts'om jom. Tquiaa tsa®'fiee” fi'oom' na nncjaacando'yaa™ nn'a® na ya i'oom jom fi'e"ndye
ndo' na nntei'x'eeyana jom. 4Jnda chii saacuoonndaa'a w'aandaa. Jnaanya tsjoom Sidén.
Saanquiandyd nandyee' ndyuaaxe™ncwe Chipre ee jo' jo' tijndeiiti maqui'caljoo jndye sta
w'aandaa cantyja na tsaaya. > Saawi'npo"ya fi'e” w'aandaa nacjee' ndyuaa Cilicia fiequio
ndyuaa Panfilia. Squiaaya tsjoom Mira ndyuaa Licia.

6Jo' jo' ljeii capeita® w'aandaa na jna"na' tsjoom Alejandria na wjaana' ndyuaa Italia.
Tsoom na jo' cugoya. Jo' chii tupoya juuna'. 7 Jndye xuee nioom tyotsaaya. Nc'uaa' chii
saacatsquiaaya ndyeyu yuu na waa tsjoom Gnido. Ndo' na taleicandaa nntsaandyeyuuya
na ndicwa® maqui'caljoo jndye sta w'aandaa, jo' chii saanquiandyd tei'npo"ya ndyuaa
Salmén, saawi'npo®ya nacjee' ndyuaaxe™ncwe Creta. 8 Jee” ndyaa' nc'uaa' saawi'npo®ya
nacafioom'wi' tyuaa'fiee”. Chii squiaaya cwii joo na nndyoo' tsjoom Lasea na jndyuna'
Buenos Puertos yuu na tjaquiee'ndii'fie ndaaluee.

% Jndye xuee t'oo"yad nato fi'e"® w'aandaa nc'e na tis'a m'aa” jndye. Ndo' je' jnda
tue'ntyjo ncuee na teincuu' na cwii nncjaati w'aandaa ee jnda macwitsaaquiaa'a
ncueesua'. Jo' chii Pablo seijnoo™'o” n'om nn'a®. 10 Matsoom:

—Luaa matsei'ng'a 'o re, xe" nntsaatyaaya nntjoo"ya nata', ndo' t'ma” nntsuundyo.
Nchii macanda canchuu fiequio w'aandaa, saa mati ncjooya nncwjaaya.

11 Saa capeita® seiyoom'm fi'oom na tso ts'a® na maleifi'oom w'aandaa fiequio ts'a” na
'naa™ juuna'. N'oom na tso Pablo ticatseifi'oom'fié. 12 W'aandaa'fiee” meintyjee'na' yuu
na maxje" cwi'oomeintyjee' I'aandaa. Saa ticuee'che™ na ya na jo' jo' nncwintyjee'na'
naquii' ncueesua'. Ndo' majndyendyetina cwiluena na tsaatsaatyaaya. Jluena aa nchii
nnts'aana' na nntsquiacafioo"ya yuu na cwi'oomeintyjee' I'aandaa tsjoom Fenice majuu
ndyuaaxe™ncwe Creta. Ee jo' jo' ya nljoo'ndyd ncueesua' ee tijndeii mawinom jndye.

Jndeii tioo jndye ts'om ndaaluee

13 Jndyo jndye tijndeii tijndeii. Tjantquiena' w'aandaa jo ntyja na cwitsaaya. Jo' chii
jla'tiuuna na ya na nntsaaya. Quia jo' xjo na majaacue quii' ndaaluee cha nncwinty-
jee'chem w'aandaa, jla'wena juuna'. Chii saaya saawi'npo"ya cafioom'wi' tyuaaxe™ncwe
Creta. 14 Tyoowijndye na saaya ndo' tei'caljoo jndye t'ma® w'aandaa. Majuu ndyuaax-
e"ncwe Creta jna™na' jondo' cantyja na cwicalui' cancjuu ntquiee'. 15 Jndye'fiee” tjomie
w'aandaa. Tyotseilcwe'na' juuna'. Jo' chii 'ndyaatooy3, cjaaii'oomto jndye juuna' yuu
na fie'cjaai'oomna'. 16 Tei'npo®ya cwii ndyuaaxe™ncwe chjoo na jndyu Clauda. Jo'jo'
ticuee'che” na jee"chen jndeii m'aa® jndye. Tyolajndaaya ndo' juu xuljoo na tsaacanty-
jaandyd, nc'uaa' chii jndaa tuaa'd juuna' ts'om w'aandaa. 17 Jnda tuaa'd xuljoo ts'om
w'aandaa jla'tye"na w'aandaa fiequio 1'uaa cha tintyuii'na'. Nquiaana xe® nncjaac'oo’
w'aandaa cwii joo najndyuna' Sirte yuu na jndye tei' ijom. Jo' chii to'ioomna liaa ntmei»
na macwjaa'fiena' jndye ee fie'cala'xjee"'ndyena na jndeii mantquie jndye w'aandaa.
Jnda jo' 'ndyetona tjantquie jndye juuna'. 18 Teincoo cwiiche xuee ndicwa® jndeii
magqui'caljoo jndye w'aandaa. Jo' chii to'na tyotjeii'na canchuu ts'omna'. Tyotuee'na
joona' ts'om ndaaluee cha na nntseixjee"'fiena' najaa' w'aandaa. 1 Ndo' xuee jnda ndyee
cha'tso I'oo ts'iaa® cwentaa' w'aandaa ncjooya tyotjeii'a joona' fiequio luaay3, tyotuaa'a
joona' ts'om ndaaluee. 20 Jndye xuee taticanty'iaaya fie'quioom' mei cancjuu. Ndo'
jee™ ndya' jndeii tyoqui'caljoo jndye t'man w'aandaa hasta tyolatiuuya tjaa chiuu cwii
ya, maxje" nncwjaaya.

21Jnda jaach'ee xuee tacocwaa'a. Jo' chii teintyjee' Pablo quii'ntaa® nn'a". Matsoom:

—'0 re, yati xe” cwe' jndye'yo' fi'oom na tsjoo xje" na m'aatya Creta na tinquiooya.
Quia jo' xocatjoo"ya na nmeii™, ndo' meii® canchuu xocatsuuna'. 2% Saa je' mat-
sjoo c'om't'maa®'ndyo' n'om'yo' ee mei"cwiindyo xocwjaaya macanda nquii w'aandaa
nntsuuna'. 23 Ee ja matseixma”ya cwentaa' Ty'oots'om ndo' mandi'ntjo"ya nnoom.
Tsjom teincoo je' jioom cwii angel cwentaa™'a® na m'aanya. 24 Matso dngel'fiee” noo™
“Tinc'oom' 'u Pablo na nquia' ee maxje® nncue' na m'aa® tsa®mants'iaa” t'ma" tsjoom
Roma. Ndo' cantyja 'na™' 'u cha'tso nn'a" na quio t'e™, Ty'oots'om nnts'aa na ticwjena.”
25 Jo' chii 'o re c'om't'maa™'ndyo' n'om'yo' ee ja matseiyu'a na nnts'aa Ty'oots'om
cha'xje" na tso angel noo™. 26 Saa nncjaaju'yuuna’' jaa cwii ndyuaaxe™ncwe.

27 Teinom cha'na quin'oom xuee na tyotsaaya chii squiaayd ndaaluee Adria. Lo-
mafijaa® maju' jndye w'aandaa na wjaana'. Cha'na xcwe tsjom ndo' jlamo™' nn'a® na
cwileifi'om w'aandaa na manndyoo' nntsquiaaya yuu m'aa® tyuaa. 28 Tuee'na 'na” na
nnty'iaana cwanti njoom naquii' ndaatioo ndo' jliuna njoom cha'na ntquiuu nc'aa. Ty'e-
ty'etina chii jliuna njoom cha'na quin'oom nc'aa. 29 Nquiaana na nnqui'ljoo w'aandaa
ljo'. Jo' chii tuee'na fiequiee xjo quii' ndaaluee na fijoomna' jo ts'aa” w'aandaa na nl'ana'
na nncjaawintyjee'chemna'. Jnda jo' flequio na chjoo' n'omna cwii tyomeindo'tina na
nleixuee. 30 Jnda jo' nn'a" na cwileifi'om w'aandaa jla'tiuuna na nlei'nomna. Jo' chii
ty'ena sta w'aandaa. Cwe' I'ayana na ndoo' cwituee'na ncjo naquii' ndaaluee na nl'ana'

na nncjaameintyje'che” w'aandaa. Saa tiyuu', ee xuljoo cwituee'na quii' ndaaluee na
nlei'nomna. 31 Saa Pablo matsoom nnom capeita” fequio sondaro 'naa®":

—Xe" na"m'a™ ticaljoo'ndye ts'om w'aandaa quia jo' 'o xocandaa nlui'n'maa®ndyo'
fjaa”.

32Jo! chii tyjee sondaro ts'uaa na chu'tye® xuljoo. Mana 'ndyena na tjawjaana'.

33 Quia na jaawindyoo' nleixuee seinei” Pablo ndaa nn'a® na cwa'na. Matsoom:

—Je' jnda quin'oom xuee na m'a"'yo' na chjoo' n'om'yo', tyoocwa'yo', ndo' tyoon-
da'yo'. 34Jo' chii mats'aa ty'oo ndaa'yo' na nlcwa'yo' cha nnc'omjndeii' n'om'yo' ee
mei"cwiindyo' xocwje'yo'. Cha'tsondyo' nlui'n'maandyo'.

35 Jnda tsoom na luaa' to'fioom tyoo'. Tquiaa® na quianl'uaa' Ty'oots'om jo ndaa
cha'tso na™'fiee”. Jnda jo' tyjee® juuna', too™'o” na macwaa™a®, 3¢ Ndo' na luaa'
s'aa® cha'tsondyena ty'omt'maa®'ndyena n'omna. Mati joona to'na tcwa'na. 37 Na
cha'tsondyd na m'aa®ya ts'om w'aandaa, we sia"nto waljoo' ndyeen'aa" nchoo' nqui
nchoo' yomndyd. 38 Jnda na tjacjoona na tcwa'na, quia jo' tyotioomna canchuu lqueen
trigo ts'om ndaaluee cha nntseixjee"'fiena' na jaa' w'aandaa.

Tjac'oo' w'aandaa ndo' na tei'ndaa'na’

39 Quia na jnda teixuee, nn'a" na cwilei'fi'om w'aandaa ticata'naa”na ndyuaa'fiee®.
Saa jliuna cwii joo yuu na tjaquiee'ndii' na m'aa” ndaaluee yuu nequii' ts'otei'. Jla'tiuuna
ya xe" nndaa nl'ana na nncjaaquiee' w'aandaa jo' jo'. 40 Quia jo' ncjo na tuee'na ts'om
ndaaluee na nncjaawintyjee'che” w'aandaa, tyjena l'uaa na fijoomna’'. 'Ndyena ncjo'fiee”
ts'om ndaaluee. Ndo' jla'cana®'na n'oom pala' na jla'tye™na ee joona' cwileil'uee'ndyena
nawjaantquiena' w'aandaa. Ndo'jla'ntyjana liaa jo sta w'aandaa na macwjaa'fiena' jndye
cha wjaantquiena' w'aandaa. Jnda chii to' w'aandaa na wjaana' jo yuu tjaquiee'ndii'
na m'aa® ndaaluee. 4! Saa squiaaya cwii joo yuu cwitjom we tseii' ndaa. Mana tjac'oo'
sta w'aandaa naquii' tei' yuu na canjeii® m'aa” ndaa. Mana taticandaa nntjeii'ndyena
juuna'. Ndo' ts'aa"na' jna"na' na tjatyuii' s'aa nmo" t'ma®. 42 Quia jo' jla'tiuu sondaro
na nla'cwjeena praso cha tinc'oota'ljoo' nan'fiee” na mana nlei'nomna. 43 Saa capeita®
fie'cwafiom'm Pablo. Jo' chii tinquiaa” na nla'cwjee sondaro praso. Ndo' praso na 'naa”
na nnta'ljoo' sa'ntjoom na joona najndyee catuee'ndyena ts'om ndaaluee, c'oota'ljoo'na
cha nlquiena tyuaatcwii. 44 Ndo' nt'omche” c'oontyjondye cjoo' Icaa' oo cjoo' lcaa'nta™
na tyuii' w'aandaa. Jo' na cha'tsondyd ya squiaaya tyuaatcwii.

28

'Naa" na tyoch'ee Pablo na tyom'aa® ndyuaaxe®ncwe Malta

1Jnda na jlui'n'maa"ndyd nawi'fiee” chii jliuuya na Malta jndyu ndyuaaxe®ncwe yuu
squiaayd. 2 Nn'a" ndyuaa'fiee® 'ana na ya nn'a"ndyena fi'e"ndyd. Jla'canaa®ndyena
chom. Jluena na calawiindyg, ee jee" tei® ndo' jnda macwiwa'. 3 Pablo seixcwee” cwii
saa' n'oom teincwe. Ndo' quia na tioom joona' naquii' chom jlui'nom cwii catsuu na
maleinomyo' chom. Mana t'uiiyo' ts'oo" tye". 4Ndo' nn'a” ndyuaa'fiee” quia na nty'iaana
na tifie'ca'ndiiyo' ts'oo" tyola'nei” che"nquieena ndaa nc'iaana. Jluena:

—Tsa"m'aa™' ;aa nchii maxjen ts'a” na fieseicwjee nn'a” jom? Ee meii® najlui'n'maanfié
ts'om ndaaluee saa je' maxje” nntioom cantyja na tis'a fies'aa” nncuee™'e.

5Saa Pablo seitei'ncwee'e” ts'oo". Mana tioofieyo' naquii' chom. Tjaa na teinioom'm.
6 Na"'fiee” tyomeindoo'na, jla'tiuuna na nncwjaa'fiena' tcoo' Pablo 0o na mats'ia jo' cwe'
nnquioofietoom mana nncuee™'e”. Saa jnda tjawiquiuu' na meindoo'na, cwinty'iaana na
tjaa na teinioom'm, jo' chii cwiiche" ljo jla'tiuuna. Jluena na jom cwii ty'oots'om.

7 Nndyoo' yuu tyolawindyd waa tyuaa cwentaa' ts'a® na cwiluiitquieefieti tyuaax-
e"ncwe'fiee”. Publio jndyu tsa®'fieen. Tsoom na caljoo'ndyoyaayd wa™'a”. Quia
jo' ljoo'ndyd jo' jo' cwii ndyee xuee. Seifi'oom'fié ja tquiaa® na tcwaa'd. 8 Ndo'
seijomna' na wii' tsotyee®. Matseicona' juu ndo' mateii' ndaaniom'. Tjantyjaa' Pablo
tsa"'fiee". Seineii® nnom Ty'oots'om. Jnda chii tioom 1'0o" nacjoo' tsa"'fiee”, sein'maan

juu. °Jnda tuii na luaa', nt'omche® nn'a"wii ndyuaaxe"ncwe'fiee” ty'entyjaa'na Pablo,
ndo' n'maa®na. 10 Jndye naya l'a na'fiee” ja. Ndo' quia na saacuooya w'aandaa na
macwitsaay3, tquiana cha'tso 'na” na nleil'uee'ndyé yoche” na cwitsaaya.

Na tuee' Pablo tsjoom Roma

11 Jnda teinom ndyee chi' na squiaayd ndyuaaxe®ncwe'iiee” ndo' saacuooyd w'aan-
daa'fiee™. Juuna' jna"na' tsjoom Alejandria, saa tjameintyjee'yana' ndyuaaxe"ncwe'fiee”
cha'waa ncueesua'. Juuna' loom 'ndyoonnom Céstor fiequio Pélux. 12 Saaya squiaaya
tsjoom Siracusa yuu na cwi'oomeintyjee' I'aandaa. Jo' jo' ljoo'ndyoyaaya cwii ndyee
xuee. 13Jluii'd jo' jo'. Saasaatyaaya saawi'noo"ya cafioom'wi' ndyuaa hasta xje" na
squiaaya tsjoom Regio. Teincoo cwiiche” xuee jndyo jndye na jna®na' jo ndo' cantyja
na macalui' caxjuu ts'oom'naa®. Tjantquie jndye'fiee” w'aandaa jo cantyja na cwitsaaya.
Ndo' xuee jnda we squiaaya tsjoom Puteoli. Jo' jo' jluii'd w'aandaa na macanda.
14Tsjoom'nee” jliuuya nt'om nn'a® na cwila'yu'. Jlue na"'fiee” na caljoo'ndyd fi'e’ndyena
cwii ntquiee' xuee. Jo' na ljoo'ndyd. Jnda chii saaya tsjoom Roma. 15 Ndo' nn'a” na
cwila'yu' tsjoom Roma, quia na jndyena na mafijomndyg nato, quia jo' nt'omndye joona
tquiocatjomndyena ja xje" tsjoom Foro de Apio ndo' nt'omndye joona tquiocatjomndye
ja cwii joo na jndyu Tres Tabernas. Jnda na nty'iaa' Pablo na"'fiee” tquiaa™ na quianl'uaa’
Ty'oots'om ndo' ty'oomt'maan'fié ts'oom. 16 Quia na jnda squiaayad tsjoom Roma,
capeita® tquiaa® cwenta praso I'o ts'a” na cwiluiitquiefie cantyja 'naa” sondaro. Saa Pablo
tquiana na wandyo' nnc'oom fiequio cwii sondaro na nnts'aa cwenta jom.

Pablo mariequiaa™ fi'oom' Ty'oots'om tsjoom Roma

17Jnda ndyee xuee na squiaay3, tquee™ Pablo nn'a” na cwiluiitquiendye naquii' lan'om
cwentaa nn'a” judios tsjoom'fiee™. Quia na jnda tjomndyena seineii” ndaana. Matsoom:

—'0 nn'a"ya mei"chjoo tjaa ljo' s'aaya nacjoo nc'iaaya nn'a" judios, mei® nacjoo'
costumbre 'naa® welooya na fiet'om teiyo. Saa meii” na ljo' t'uena ja na praso tsjoom
Jerusalén. Tioona ja luee nn'a® romanos. 8 Ndo' na"'fiee” ta"na na catsjoo nnco chiuu
waa. Jnda jndyena fi'oom'fiee" fie'cala'candyaandyena ja ee jla'no"'na tjaa ljo' s'aa na
tseixma™ na c'io. 19 Saa tical'ue n'om nn'a" judios na ljo'. Jo' na jndei'na' s'aa ty'oo
na nquii tsa®mants'iaa® t'ma" tsjoomwaafie nncu'xee” ja. Saa ja nchii na maquatya
f''oom nacjoo nn'a® ndyuaa tsjomya na jndyoo fijaa®. 20 Tquee®'ndyo 'o na nnty'iaya
'o ndo' na nntseina®ya fi'e"ndyo'. Ee cantyja 'naa™ na matseiyu'a na jnda jndyo nque®
na ntyjaa' n'oo” jaa nn'a” judios na nncwji'n'maa®fie jaa, jo' na chu'tye"ndyo fiequ